
UVODNA RIJEČ

Pred vama se nalazi Pojmovnik koji sadrži 58 interpretacija fe-

nomena LGBT kulture iz 23 perspektive. Kulturu, koju vezujemo za 

ovaj Pojmovnik, shvaćamo semiotički, na tragu Clifforda Geertza, 

kao mrežu značenja u koju smo upleteni_e, kao međusobno ispre-

pleteni sistem znakova koji je podložan različitim tumačenjima. Kao 

takva, ona nije moć - nešto što kauzalno određuje društvene događa-

je, ponašanja, institucije ili procese, kultura je kontekst unutar kojeg 

se društveni događaji, ponašanja, institucije ili procesi mogu pojmlji-

vo (pojmovima) podrobno opisivati. Semiotički pristup kulturi smo 

odabrali jer se kroz njega najbolje može ući u pojmovni svijet u kome 

LGBT osobe, događaji i artefakti egzistiraju, kako bismo, u krajnje 

proširenom smislu te riječi, razgovarali sa njima. 

Rijetko koji mainstream, bilo da je riječ o akademskom, politič-

kom, umjetničkom, kulturnom ili aktivističkom, uvažava postoja-

nje i omogućava značajniju vidljivost  Različitosti. Kroz istraživanja 

stanja, na primjer - LGBT prava, suočavate se sa činjenicom da u 

bosanskohercegovačkom društvu vlada poražavajuće nepoznavanje 

ove teme. Postojanje lezbejki i gejeva je svedeno na seksualni čin, pa 

im se u tom obimu trebaju zagarantovati i prava da mogu da rade šta 

hoće u svoja četiri zida. Biseksualne osobe su neodlučne i trenutno 

se nalaze u toj fazi – ili su heteroseksualne i žele samo malo da ek-

sperimentišu, ili se radi o gejevima i lezbejkama koje nisu u stanju 

da sebi priznaju svoju homoseksualnost. Transrodne i transeksualne 

osobe su u potpunosti gurnute na marginu, i često se svode na tran-

dže ili seksualne radnice. Sve ovo je samo vrh stereotipnog brijega sa 

kakvim se LGBT osobe susreću svakodnevno.

Razvoj LGBT studija, krajem 20. vijeka, i aktivizma, dosta ranije, 

preusmjerio je analitičko interesovanje s politika binarnih identiteta 

i kultura na tzv. queer identitete i kulturu, koja prekoračuje granice, 

predstavljajući otpor režimu normalnog, kako to označava Michael 

Warner. Iako je još polovinom 20. vijeka otvoreno mjesta za Druge, 

proces prevrednovanja kulturnih vrijednosti falocentrizma još uvijek 

intenzivno traje. Ovaj Pojmovnik prati taj trag i skreće pažnju na deša-

vanja u BiH i regiji, te pokušava da sumira neke od ključnih tema koje 

se tiču LGBT postojanja. Po prvi put u Bosni i Hercegovini, a i šire, 

nastaje jedna vrsta hrestomatije, zbornika u kojem se ključni termini 

predstavljaju u znatno obimnijem obliku nego što smo navikli na to. 

Autorice i autori iz Bosne i Hercegovine, ali i saradnici i saradnice iz 

Srbije i Hrvatske, njih dvadeset troje ukupno, dali su svoj doprinos ra-

deći na 58 pojmova. Pokazali su usku vezu aktivizma, prava i potrebe 

za vidljivošću u svim oblastima, od umjetnosti i jezika, preko medici-

ne i religije, pa sve do politike, književnosti i filozofije. 

Naravno, svjesni smo ograničenosti ovog zbornika, te on nikako 

nema namjeru da bude percipiran kao sveobuhvatan. Termini poput 

sporta, ekologije ili pogledi nekih prirodnih nauka na pitanja vezana za 

LGBT teme ostala su neobrađena. Nadamo se da će čitatelji_ce biti in-

spirisani ovim Pojmovnikom da sami tragaju za terminima/pojavama 

koje bi mogle biti obrađene u nekim budućim sličnim poduhvatima. 

Na kraju, zahvaljujemo se svim autoricama i autorima koji su dali 

veliki doprinos i bez čijeg rada danas ne bismo imali ovaj pregled LGBT 

kulture. Riječi zahvalnosti dugujemo i Danijeli Majostorović i Husi 

Oručević na ohrabrujućim predgovorima, Dalili Mirović na značajnom 

doprinosu u jezičkom ujednačavanju i uređivanju tekstova, Feđi Bobi-

ću na zanimljivom dizajnerskom rješenju, te naravno Mireli Grünther 

Đečević i Ameli Sejmović iz Fondacije Heinrich Böll – Ured u Bosni i 

Hercegovini, koje su od samog početka podržale ovaj projekat. 

Drage_i čitateljice_i, nadamo se vašim komentarima i kritikama!

Priređivački tim

Jasmina Čaušević i Saša Gavrić

PREDGOVOR

Pred nama se nalazi pojmovnik koji pokušava da opiše, označi i pozi-

cionira seksualnu raznolikost u smislu lezbijskih, homoseksualnih, bisek-

sualnih, transrodnih, queer i interseksualnih identiteta, te njima pripada-

jućih označitelja, diskursa i praksi u specifičnom kontekstu države Bosne 

i Hercegovine (BiH). U pitanju je hrabar pionirski pokušaj dvadeset tri 

autora_ke da opišu i objasne pedeset osam pojmova koji se odnose na ove 

populacije i teme kroz primjere iz društvene teorije, prava i zakonodav-

stva, te popularne kulture i medija. Na taj način, autori_ke na pojmovniku 

prave značajan korak dalje u smislu razumijevanja i prihvatanja ovih gru-

pa, ali i „nas samih“, jer je odnosu prema Drugom uvijek inherentan od-

nos prema samom sebi. Kako nema potlačenog bez tlačitelja, tako nema 

ni homoseksualnosti bez heteroseksualnosti, odnosno, bez heteronorma-

tiva koji definiše šta je seksualno ili identitarno prihvatljivo, a šta nije. 

Ovaj heteronormativ ne samo da ima svoju politiku oličenu u spe-

cifičnim metodama isključivanja i uključivanja za koje je nužno razu-

mijevanje često brutalnog, mada povremeno i promjenjivog, kontek-

sta unutar kojeg se o ovim identitetima govorilo ili šutjelo, ali i unutar 

kojeg su LGBTQI osobe bile nadzirane, disciplinovane i kažnjavane. 

Dok je u antici homoseksualnost bila društveno prihvaćena, šire-

njem hrišćanstva, seks, u vidu čina ispovijesti o želji, postaje zapravo 

diskurs. Uporedo s tim, homoseksualnost postaje stigmatizovana i 

tabuizirana pri čemu jedini dozvoljen čin postaje onaj između muš-

karca i žene u cilju začetka djeteta. Kontrola rodnih uloga unekoliko 

popušta u eri prosvetiteljstva kada se pojavljuju prva „seksualna po-

magala“, te poigravanje rodnim ulogama kad se, s diskursom roman-

tične ljubavi, javlja i narativ o sebi oličen u formi romana. 

Sa pojavom novih nauka, seksologije i psihijatrije, seksualnost se 

počinje definisati, a homoseksualne osobe se, kako stoji u pojmovniku, 

„definišu kao pripadnici_e devijantnih kategorija – što postaje i njihov 

društveni identitet“. U frojdijanskom i psihoanalitičkom diskursu seks 

postaje sjedište identiteta, ali i društveno-političko pitanje (AIDS, ma-

loljetničke trudnoće, abortus, razumijevanje vlastite seksualnosti, dis-

kriminacija LGBTQI populacije). Ovo negativno određenje homosek-

sualnosti postaje norma koja nameće reprekusije za pripadnike_ce ovih 

populacija. S druge strane, homoseksualnost kao životni stil postaje de-

politizovan i dijelom glavnog toka u smislu reprezentacija u zemljama 

razvijenog liberalnog kapitalizma upravo stoga jer je ova populacija pri-

znata i prihvaćena prvenstveno kroz svoju potrošačku dimenziju. Ipak, 

u BiH, homoseksualnost i uopšte LGBTQI prisustvo u javnoj sferi je i 

dalje radikalni politički čin, budući da ove osobe vode underground ži-

vot, nevidljivi su u javnosti i oko pride-a se lome politička koplja koja se 

i dalje legitimizuju kroz diskurs „sigurnosti“ i davanje prešutnog prava 

navijačkim, religijskim, profašističkim i sličnim grupacijama na margi-

nalizaciju, ismijavanje i nasilje prema LGBTQI populaciji.  

Kada govorimo o prisustvu, ili bolje rečeno odsustvu LGBTQI 

populacije na prostoru Balkana, odnosno zemalja nastalih raspadom 

Socijalističke Federativne Republike Jugoslavije (SFRJ), treba pogle-

dati razloge zbog kojih ono i dalje traje, s tim da je u BiH, Crnoj Gori 

i Srbiji situacija gora nego u u Sloveniji i Hrvatskoj, na primjer. Ho-

moseksualnost u SFRJ zakonom je zvanično kriminalizovana 1959. 

godine, a muški homoseksualni čin se, prema Krivičnom zakonu 

SFRJ član 186 stav 2., kažnjavao zatvorom u trajanju od jedne go-

dine. Hrvatska ljekarska komora je skinula homoseksualnost s liste 

mentalnih poremećaja 1973. godine, a homoseksualnost je dekrimi-

naliziovna novim Krivičnim zakonom SR Hrvatske, koji je stupio na 

snagu 1977. godine, uz uslov da je homoseksualni odnos izvršen uz 

saglasnost odraslih muškaraca. Dok su te godine Hrvatska, Sloveni-

ja, Vojvodina i Crna Gora dekriminalizovale homoseksualnost, te 

iste godine je homoseksualnost u Socijalističkoj Republici BiH kri-

minalizovana, da bi tek donošenjem novih Krivičnih zakona entite-

ta BiH, u Federaciji BiH homoseksualnost bila dekriminalizovana 

1996. godine, a u Republici Srpskoj 1998. godine.

Iako istraživanja i istorijski izvori govore u prilog tome da je 

LGBTQI populacija oduvijek bila tu, te da je između 10-20% popula-

cije neheteroseksualno ili ne potpada pod uske heteronormativne pa-

rametre, razlozi marginalizacije, diskriminacije i isključivanja imaju 

svoje specifične geneologije koje ovaj pojmovnik nastoji da uzdrma. 

Specifičan kontekst poslijeratne BiH karakterišu retradiciona-

lizacija i repatrijarhalizacija koje daju prerogativ isključivo bijelom, 

heteroseksualnom, etnički svjesnom muškarcu, dok unutar tradicio-

nalno-nacionalnih tropa ostale rodne uloge bivaju skrajnute u sferu 

nevidljivosti, nasilja i marginalizacije. Ako smo se do sad pitali kako 

kritikovati nešto za što se svi pravimo da ne postoji1, onda će nam ovaj 

pojmovnik zasigurno biti korisna alatka, ako ništa a ono bar za dublje 

razumijevanje ove problematike. 

Pored ovih društveno- političkih geneologija, negativan stav pre-

1	 	Vidjeti	članak	Marije	Bliznac	http://www.6yka.com/novost/22609/
kako-braniti-nesto-za-sta-se-svi-prave-da-ne-postoji

ma LGBTQI osobama je i često baziran na navodnim „zdravorazum-

skim pretpostavkama” o tome šta seksualnost jeste, koje nisu ništa 

drugo nego ideologizovano, tradicijski kontrolisano neznanje. U tom 

smislu, pojmovnik predstavlja sistematizovan pregled znanja u vidu 

leksikonskih informacija, relevantne bibliografije, te primjera iz jav-

ne sfere i kao takav predstavlja nužan izvor za svakog_u čitaoca_či-

tateljku koji_a želi da produbi svoju opštu kulturu kad je u pitanju 

seksualnost i seksualna raznovrsnost. Nadalje, on može biti koristan 

priručnik u školama i univerzitetima, te u medijskoj profesiji jer upra-

vo u ovim institucijama često nailazimo na nepoznavanje temeljnih 

postavki nužnih za razumijevanje i prihvatanje neheteronormativne 

seksualnosti, što često vodi ka diskriminaciji i mržnji jer se LGBTQI 

osoba prepoznaje kao drugačija. 

Na kraju, ako želimo istinski razumjeti kulturološke, feministič-

ke, psihoanalitičke, ali i biološke razloge zbog kojih bismo svi trebali 

ozbiljno propitati svoje stavove prema rodnim i orođenim identite-

tima, poučno je pročitati da homoseksualna osoba u stvari ne postoji, 

već da se svi nalazimo na jednom od stepena skale ili kontinuuma 

seksualnosti sa širokim dijapazonom ponašanja, o čemu govore bi-

olozi poput Kinseya, ali i feminističke teoretičarke Kristeva i Iriga-

ray. Razumijevanje ovog kontinuuma i naše subjekatske pozicije na 

istom, odlučan je i neizostavan korak u smanjenju rodno zasnovane 

marginalizacije i nasilja, a veće znanje o tematici koju ovaj pojmov-

nik pruža i sistematski obrađuje je „oslobađajuća“ i emancipatorna 

gesta za sve pojedince i pojedinke koji ne prezaju da istražuju sop-

stvenu, ali i seksualnost uopšte.

Doc. dr. Danijela Majstorović

Teoretičarka kulture, feministkinja i 

vanredna profesorka

PREDGOVOR

Pojmovnik LGBT kulture daje nam mogućnost da sistematizi-

ramo i sintetiziramo dosadašnje znanje, te da nanovo promišljamo 

ovu tematiku koristeći naučnoistraživačka i akademska razmatranja. 

Na ovaj način, bosanskohercegovačkoj javnosti je po prvi put omo-

gućen osnovni pregled dosadašnjih dostignuća u ovoj oblasti, kako 

na lokalnom bh. području, tako i na polju viševjekovnog opisivanja i 

proučavanja globalnih ideja vezanih za LGBT zajednicu. 

Nakon iščitavanja ovog pojmovnika usložnjava se pogled na 

problematiku LGBT populacije i njihovog mjesta u demokratskom 

društvu. Zadnjih dvadeset godina neobično snažnog uticaja interdis-

ciplinarnosti u akademskom svijetu pokazuju kompleksnost analize 

pojmova vezanih za seksualna i rodna pitanja. Usložnjavanje, kreira-

nja, otkrivanja novih identiteta, tjelesnih i seksualnih hibrida i politi-

ka,    potvrđuje dinamičnost i amorfnost svijeta koji nas okružuje, su-

protno od često prisutne pojednostavljene medijske slike svijeta koja 

nudi lake odgovore oslanjajući se na sveprisutne stereotipe: binarnost, 

pojednostavljenost, predrasude, homogenost, univerzalizacija. 

Akronim LGBT, iskorišten u naslovu knjige, mogao bi se završa-

vati „...“, (upravo onako kako je to predstavljeno i opisano u dijelovi-

ma Pojmovnika, nikoga ne isključujući) ne ograničavajući time mo-

guće daljnje usložnjavanje pojmova/identiteta vezanih za opisivanu 

zajednicu, te tako ostati na strani progresivnog razvojnog procesa, 

procesa koji se ne završava, procesa stalne inkluzivnosti. Naravno, 

imam na misli proširivanje akronima LGBT dodatnim slovima/

pojmovima „...QTI...“ koja opisuju „otkrivene“ i postojeće rodne i 

seksualne identitete objedinjujući ih pod „kišobran identiteta“ što je 

često opisivani termin u queer teorijama. 

Pojmovnik LGBT kulture ispunjava nekoliko važnih funkcija u 

odnosu na političku i društvenu bh. stvarnost. Pojmovi predstavljeni 

u knjizi, u temporalnom smislu mogu fukcionirati i kao početak, ali 

i kao kraj jednog razvojnog perioda. Početak, otvaranje nove epohe 

(sljedeće faze) u proučavanju LGBT populacije u BiH, ili pak kao kraj 

jedne fundamentalne epohe, opstajući nakon preboljenih „dječijih 

bolesti“, koje je ova, do danas rijetko opisivana zajednica, prošla u 

nekoliko decenija staroj historiji LGBT pokreta. Pojmovnik možemo 

okarakterisati i kao prekretnicu, ili pak, kao zbir  ideja, praksi, jezika 

i filozofija prepoznatih i otkrivenih u jeziku i ponašanju predstavnika 

i predstavnica ove populacije kao i odnosa politike, društva, prava i 

svakodnevnih kulturnih praksi prema njoj. 

Postkolonijalna teorijska ideja neizbježno prožima ovaj pojmov-

nik. Transformacija koju prolazimo, na putu ka uspostavljanju sta-

bilnijih oblika liberalno-demokratskog poretka, veoma često name-

će dominantno paternalističko ponašanje Zapada u odnosu na nove 

demokracije od kojih se svaku doživljava kao nedovoljno razvijenog 

mlađeg brata/sestru, kojemu su potrebne godine i decenije da „odra-

ste“ i sustigne razvijeni svijet Zapada. Paternalistički odnos promo-

vira sekvencionalistički temporalni razvoj svijeta i ideja. Nerijetko 

se govori o „ubrzanim kursevima“ demokratizacije kroz koje moraju 

proći društva i nove države nastale u srednjoj i jugoistočnoj Europi. 

Primjer i opis razvoja LGBT zajednice u BiH (a pretpostavljam da je 

sličano stanje i sa mnogim zemljama u okruženju) pokazuje da je mo-

guće proći i razumjeti viševjekovne procese razvoja gay ili lezbejskih 

pokreta na Zapadu bez ponavljanja sekvencionalističkih vremenskih 

perioda. Sam naziv knjige – Pojmovnik LGBT kulture - govori nam o 

tome da mi počinjemo razumijevanje ove populacije kao LGBT (na-

ziv satkan od niza indentiteta), ne obazirući se na historijske svjetske 

procese razvoja LGBT zajednice od ideja homofilije, ili pak, gay akti-

vizma, preko gay liberation procesa, popularnih 50-tih i 70-tih godina 

20. vijeka. Reklo bi se da preživljavamo proces „sve odjednom“ koji se 

može okarakterisati kao manje diskriminatorski, više otvoren, u pore-

đenju sa nametnutom sekvencionističkom vremenskom strukturom.

Pojmovnik nam, nadalje, daje razumljiv jezik, diskurs, kojim se 

mogu opisivati,  pojašnjavati, istraživati i analizirati potrebe, vizi-

je, želje i stanja rodnih i seksualnih identiteta. Posjeduje političku i 

društvenu inkluzivnu funkciju jer su u njemu predstavljeni i opisivani 

važni pojmovi za širu bh. zajednicu, njenu demokratizaciju i razvoj 

pluralizma, koji imaju direktnu vezu sa opštim poštivanjem ljudskih 

prava, uključujući i prava LGBT osoba. Nije zapostavljena ni eduka-

tivna funkcija. Prolazeći kroz ključne bh. političke termine, složenost i 

raznolikost naše društvene stvarnosti, opisujući osnovne poluge i pro-

bleme podjele bh. društva, Pojmovnik daje lokalnoj LGBT zajednici 

uvid u moguće političko i društveno angažiranje. 

Knjiga koja se nalazi pred nama, s racionalnom intelektualnom 

namjerom hibridizira globalno stečeno znanje na temu LGBT popu-

lacije sa lokalnim specifičnim viđenjem i razumijevanja te problema-

tike. Stvoren je jezik ovdašnje LGBT zajednice, kreirajući na taj način 

neponovljivi svijet ideja, pojmova, jezika, simbola, upisujući se na naj-

bolji način u cjelokupno, globalno, postojeće znanje o ovoj populaciji. 

Liberano-demokratski sistem koji se sa poteškoćama gradi u BiH, kao 

i njegovi glavni politički, nacionalni i religijski akteri, iako decenijama 

u vlasti, ne osjećaju taj posao kao politički izazov i nisu ni na tragu iz-

gradnje pluralnijeg i tolerantnijeg sistema. Nisu, jer je njihovo znanje 

o tome, što je to biti demokrata i kako graditi demokraciju, svedeno 

na podršku homogenim nacionalnom zajednicima, a nije okrenuto 

cjelokupnoj bh. državnoj zajednici. Stoga, nacionalni interesi, teritori-

jalna podjela, financijska pohlepa čine najčešći i fundamentalan oblik 

njihovog interesovanja  bh. „demokratskom“ zajednicom. Takvo po-

našanje bh. političke elite daleko je od potreba današnjih stanovnika 

BiH. Ne postoje hrabri pokušaji društvenih eksperimenata i politič-

kog laboratorija u iznalaženju odgovarajućeg sistema razvoja i jezika 

neopterećenog ratom, vjerskom i nacionalnom mržnjom.

Pojmovnik LGBT kulture iznosi istinsku političku, društvenu i kul-

turološku želju, u što treba ubrojati i aktivnost ove zajednice u BIH, 

da se bude sastavni dio globalnih ideja i pokreta. Samo onda kada se 

o sebi dovoljno zna, kada vladamo pojmovima i jezikom koji nas opi-

suje, kada posjedujemo vokabular koji omogućava da sa razumijeva-

njem govorimo o sebi, svojim iskustvima i potrebama, tada možemo 

govoriti o postojanju. Ovim važnim knjižnim djelom, LGBT zajednica 

u BiH potvrđuje svoje postojanje, pokušavajući tolerantne i demokrat-

ske osnove svog „kišobrana identiteta“ rasprostrijeti kao jednu od ideja 

neophodnih u budućim praktikama i diskusijama o toleranciji, druš-

tvenoj inkluziji i prakticiranju bh. demokracije.

Huso Oručević

Politolog, novinar i feminista

AKTIVIZAM 

Foto: https://secure.flickr.com/photos/earthworm/3130001344/

Aktivizam je planirano ponašanje da bi se postigli socijalni ili poli-

tički ciljevi kroz različite aktivnosti. U aktivističke metode se ubrajaju: 

građanski neposluh, izgradnja zajednica, ekonomski aktivizam, lobi-

ranje, medijski aktivizam, nenasilje, mirovni pokret, političke kam-

panje, propaganda, protesti, štrajkovi, omladinski aktivizam, ateistički 

aktivizam.  S ciljem lakšeg ostvarenja vlastitih ciljeva i poboljšanja 

pozicije u društvu, osobe istih ili sličnih interesovanja se grupišu u 

zajednice. Kao jedan od primjera mogu se izdvojiti LGBT grupe. Iako 

se često posmatraju kao jedna integralna cjelina, rijetki su primjeri 

organizacija koji okupljaju sve četiri pomenute skupine. 

Definicija aktivizma je veoma široka jer isti u velikoj mjeri zavisi od 

društvenog konteksta. Tako da, npr. najpoznatiji vid LGBT aktivizma 

- parada ponosa. nema jednaku težinu u različitim dijelovima svijeta. 

Društvene promjene nastaju kao rezultat neke od aktivističkih meto-

da, najčešće kombinacijom više njih. Aktivizam se može dešavati u re-

alnom i online prostoru. Svaki prostor ima svoje prednosti i mane. S 

obzirom da su sprave kojima se povezujemo na internet postale naša 

svakodnevnost, ne smijemo zaobići online aktivnosti, iako poruke koje 

se šalju sa ulice imaju veću jačinu prema donositeljima odluka. 

Iako je Bosna i Hercegovina zemlja koja se često karakerizira 

kao moderna demokratska tvorevina naprednih zakonskih rje-

šenja, te potpisnica brojnih sporazuma i konvencija, evidentne 

su nedoslijednosti u implementaciji. U takovoj situaciji i ne treba 

da čudi da se veliki dio života LGBT zajednice u BiH i odvija u vir-

tualnom svijetu. To je mjesto gdje se pokreću inicijative, upoznaje 

zajednica, diskutira o problemima itd. Neke od organizacija koje su 

aktivne u BiH su:

−	 CURE (organiziranje predavanja, radionica i kulturnih događa-

ja posvećenih, uglavnom, lezbejskoj populaciji) 

−	 Equilibrium (pravna podrška i dokumentiranje)

−	 One World Platform for SEE (podrška i saradnja)

−	 Planet Design (okupljanje LGBT zajednice, organiziranje treninga, 

projekcija filmova i partija, biblioteka)

−	 Sarajevski otvoreni centar (servisi za LGBT zajednicu, javni do-

gađaji, lobiranje i zagovaranje prema državi)

−	 Udruženje Okvir (okupljanje i osnaživanje LGBTTIQ zajednice, 

kao i dizanje svijesti šire javnosti o pitanjima vezanim za  ovu tema-

tiku kroz javne peformanse) 

−	 Udruženje Q (aktivno do 2009. godine; posvećeno zaštiti ljud-

skih prava LGBTIQ osoba) 

Pored formalno registriranih organizacija, postoji i nekoliko 

neformalnih inicijativa kao što su:

−	 Šareno kino (kreira cyber prostor s ciljem povećanja  dostu-

pnosti LGBT i queer filmova LGBTIQ zajednici i svim friendly 

osobama u BiH i šire) 

Među aktivistima_kinjama prisutan je visok stepen nepovjerenja 

prema državnim i entitetskim institucijama, kao i onim na nižim 

nivoima. Izuzetak je Institucija ombudsmena za ljudska prava BiH, 

ali ona nema praktične mehanizme da utiče na postojeću situaciju. 

Međunarodne institucije i organizacije u velikom broju slučajeva su 

prepoznate kao relevantni partneri i podržavatelji. Za BiH se može 

reći da je dosta tiha i da su aktivnosti koje se dešavaju, uglavnom, 

usmjerene prema samoj zajednici. Bosanskohercegovački LGBT ak-

tivizam karakterizira opreznost, što za direktnu posljedicu ima slabi-

ju promociju LGBT prava u odnosu na zemlje iz regije.  

Kratka historija svjetskog LGBT aktivizma

•	 1860. godine, u Evropi i Americi razvija se pokret free love 

- slobodna ljubav koji kritikuje viktorijansku seksualnu 

moralnost i tradicionalnu instituciju braka. Jedna 

od predstavnica ovoga pokreta bila je anarhistkinja i 

feministkinja Ema Goldman koja se zalagala za istospolne 

veze. 

•	 1897. godine, njemački doktor i pisac Magnus Hirschfeld 

započinje kampanju protiv zloglasnog Paragrafa 175 koji je 

bio na snazi u Njemačkoj od 1871. do 1994. godine, a prema 

Vidi pojam 
Internet

kojem je seksualni akt između muškaraca zločin. 

•	 1917. godine, nakon Ruske revolucije, homoseksualnost 

se dekriminalizira i prizanaje se istospolni brak. Rusku 

revoluciju sačinjavao je niz ekonomskih i društvenih 

previranja u Rusiji. 

•	 1940. godine, osnivanje pokreta homofila (akcenat na 

homofil umjesto homoseksual, naglašavajući ljubav, a ne 

seks) u Velikoj Britaniji, Francuskoj, Njemačkoj, Holandiji, 

Skandinaviji i Sjedinjenim američkim državama. 

•	 1952. godine, ONE Inc. - prva javna organizacija 

homoseksualaca objavljuje dva izdanja Transvestia žurnala 

posvećenog pravima transrodnih osoba. 

•	 1962. godine, održan marš gej osoba ispred Independence 

Hall u Filadelfiji, prema nekim historičarima obilježeno i kao 

početak modernog pokreta za gej prava. 

•	 1967. godine, transrodne prostitutke u San Francisku pobunile 

se protiv policijskog uznemiravanja u Gene Compton’s 

Cafeteria.

•	 1969. godine, Gay Liberation pokretu se često pripisuje 

da je bio radikalan, prvenstveno zahvaljujući neredima u 

Stonewallu. Skupina trans osoba, butch/femme lezbejke, drag 

queens i gej muškarci pružili_e su otpor policiji tokom racije.

•	 1969. godine,  nakon nereda u Stonewallu, osnivaju se Gay 

Liberation Front (GLF) i Gay Activists’ Alliance (GAA). 

•	 1971. godine, formiran Front Homosexuel d’Action 

Révolutionnaire lezbejki koje su se izdvojile iz pokreta 

homofila u Francuskoj. 

•	 1977. godine, Harvey Milk postaje prva (otvoreno) gej osoba u 

SAD-u izabrana da obavlja neku od javnih funkcija. 

•	 1979. godine, desila se aktivistička okupacija glavnog ureda 

švedskog Nacionalnog odbora za zdravstvo i socijalnu zaštitu. 

Nekoliko mjeseci kasnije, Švedska postaje prva zemlja na 

svijetu u kojoj je homoseksualnost uklonjena sa liste bolesti.

•	 1987. godine, formirana grupa AIDS Coalition to Unleash 

Powerkoja kroz direktne akcije ukazuje na probleme 

uzrokovane pojavom SIDA-e.

•	 1990. godine, započinje formiranje LGBT organizacija u 

zemljama van Zapada, kao i omladinskih LGBT pokreta i 

gej-strejt alijansi.  

•	 1993. godine, Progay s Filipina organizuje prvu povorku 

ponosa u Aziji.

Kao primjer građanskog aktivizma u BiH, navodimo promje-

nu izgleda popisnice koja će se koristiti za popis stanovništva 2013. 

godine. Inicijativa za slobodu izjašnjavanja, koja okuplja 42 organi-

zacije civilnog društva, vršila je pritisak kako bi se planirani izgled 

popisnice promijenio, te kako bi se građani i građanke mogli sami 

izjasniti po pitanju sve tri kategorije (maternjeg jezika, nacionalnosti 

i  vjeroispovijesti). Nakon što su bosanskohercegovački aktivisti i ak-

tivistkinje istakli nedostatke planiranog izgleda popisnice, taj je pro-

blem privukao pažnju Vijeća Evrope, Evropske posmatračke misije, 

članova Evropskog parlamenta i međunarodne nevladine organiza-

cije Human Rights Watch. Dok je prva verzija popisnice ograniča-

vala građane i građanke u izjašnjavanju o etničkim obilježjima, te je 

marginalizirala osobe koje se ne izjašnjavaju kao pripadnici jednog 

od konstitutivnih naroda, novi formular dokida preferencije koje su 

diskriminirale građane_ke, Ostale i one koji se ne izjašnjavaju. 

Za kraj, predlažemo da pogledate dokumentarni film Stonewall 

Uprising, rađen po knjizi Stonewall – Pobuna koja je rasplamsala gej 

revoluciju (Stonewall: The Riots that Sparked the Gay Revolution) 

Davida Cartera. Uz priču o Stonewallu, vezan je i svojevrsni kuri-

ozitet. Naime, na predstavljanju prvog izdanja knjige 2006. godine, 

uz Cartera se pojavio i nekadašnji šef policije Seymour Pine. Isti čo-

vjek koji je 1969. godine pokušavao ugušiti početak gej revolucije. 

Nakon četiri desetljeća ispričao se za svoja (ne)djela i izjavio kako 

mu je sada drago da su događaji završili upravo ovako kako jesu. 

Također, za detaljnije informacije o aktivizmu možete pogledati I 

sljedeće stranice: https://en.wikipedia.org/wiki/Activism#Methods, 

https://en.wikipedia.org/wiki/Activism i https://en.wikipedia.org/

wiki/LGBT_social_movements.   Više o Instituciji Ombudsmena 

za ljudska prava u BiH: http://www.ombudsmen.gov.ba/; Više o Da-

vidu Carteru: http://www.davidcarterauthor.com/resources.html; 

Više o knjizi Stonewall– Pobuna koja je rasplamsala gay revoluciju 

: http://libela.org/vijesti/2085-predstavljena-knjiga-davida-carte-

ra-stonewall-pobuna-koja-je-rasplamsala-gej-rev/; Film Stonewall 

Uprising možete pogledati ovdje: http://www.pbs.org/wgbh/ameri-

canexperience/films/stonewall/player/; Više o promjeni popisnice 

http://www.radiosarajevo.ba/novost/89068/gradanska-inicijativa-

uspjesna-promijenjen-formular-za-popis.

Leila Šeper

ANDROGINOST 

http://www.thedailytelecraft.com/2011/05/identity-theft-gender-issues.html

Androginost ili androginija potiče od grčkih riječi andròs, što 

znači muško i gyné, što znači žensko. Prema tome, androginija je 

stanje kombinovanih muško-ženskih rodnih karakteristika. Andro-

gina osoba izgleda aseksualno ili ima svojstva oba spola, pa joj je 

teško odrediti spol prema vanjskom izgledu. Androginost nije isto 

što i transeksualnost  jer nije vezana za spolne organe, nego više za 

fizički izgled, pojavu i ponašanje. Androginost ne mora biti vezana 

isključivo za osobe, nego se može aplicirati i na veze i odnose, kao 

i na sve što dovodi u pitanje striktno određenu dihotomiju između 

onoga što je muško, nasuprot onoga što je žensko. 2

Androginost se u mainstream kulturi pojavila još 1972. godine, 

kada je David Bowie zaživio svoj alterego, Ziggyja Stardusta.3 Karak-

terističnost Bowievog Ziggyja je bljedolik izgled, izražene jagodične 

kosti, ekscentrična frizura, mršavost i upotreba šminke. Pojavom 

Ziggyja, te umjetnika_ca poput Grace Jones (muškolika frizura, izra-

žene jagodične kosti, garderoba muškog kroja), Boy Georgea (jaka 

šminka, frizura, šeširi, gender neutral (rodno neutralna) garderoba), 

te Briana Enoa (šminka, puna usta) i njihovom popularnošću, andro-

ginost je postala prisutnija u medijima, a samim tim i prihvatljivija 

za široke društvene mase. Ovi umjetnici_e su izazivali veliku pažnju 

kod publike, a vrlo brzo su stekli i veliku popularnost. Na prostorima 

bivše Jugoslavije, pod uticajem Bowiea i Boy Georga, pjevači poput 

Olivera Mandića su također eksperimentirali sa androginim izgle-

dom, što je izazvalo veliku pažnju u socijalističkoj Jugoslaviji. 

Androginost je u današnje vrijeme sve više podsticana i promovira-

na i na modnoj sceni, a okarakterizirana je ravnim cipelama, odjelima, 

muškim krojevima (za žene), vojničkim čizmama i kaputima (također 

za žene), kao i krojevima i materijalima koji nužno ne prate ni muške 

ni ženske linije. U današnje vrijeme još neke poznate androgine osobe 

2	 	Mario,	Čajdo.	Androginost	i	rodno	izražavanje.	Dostupno	na:	
http://queer.hr/1139/androginost-i-rodno-izraavanje/print/
3	 	Isto	

uključuju i glumicu Tildu Swinton, model Agyness Deyn, te Lady Gagu. 

Diskusija o androginosti poteže pitanja, odnosno distinkciju, 

između spola/roda i binarnu podjelu na muškost i ženskost, na ma-

skulinitet i feminitet, odnosno muževnost i ženstvenost. Distinkcija 

izmežu spola i roda je napravljena odrednicom da je spol biološki 

određen, dok je rod društveno i kulturološki određen. Dakle, osoba 

se rodi kao muško ili žensko, a onda mu/joj se tokom života određu-

ju pravila ponašanja u skladu sa onim šta je muško, odnosno žensko. 

Ono što nekoga čini ženom ili muškarcem je kulturološki određeno 

i nametnuto. Feministička teorija se uveliko bavila dekonstrukci-

jom ove binarne podjele koja uključuje i podjelu na pasivnu, emotiv-

nu, slabu ženu naspram jakog, aktivnog, visprenog muškarca, koja 

muškarcu daje više moći i smješta ga u javnu sferu života, dok je 

žena smještena u privatnu, kućnu sferu. U 70-im godinama prošlog 

vijeka je proizašao i Women’s liberation movement (pokret oslobo-

đenja žena) u kojem su feministkinje kritikovale ovu ideju pasivne, 

slabe i emotivne žene i borile se za oslobađanje žena.4 

Ova binarna podjela i određene uloge dodatno postaju problema-

tične, ograničavajuće i represivne kada osoba osjeća potrebu za pona-

šanjem, izgledom i/ili iskazivanjem karakteristika koje su u skladu sa 

suprotnim spolom, odnosno, u skladu sa društveno određenim norma-

ma suprotnog spola. Pojam psihološke androginije je 1971. godine uvela 

feministkinja i psihologinja Sandra Bem, kako bi objasnila pojavu muš-

karaca i žena koji_e se nisu uklapali u svoje rodno određene uloge. 5 Ju-

dith Butler u knjizi Nevolje s rodom, ide dalje i ruši konstrukt spola i roda 

4	 	Gianoluis,	Tina.	Androgyny		u:	Glbtq:	An	Encyclopedia	of	Gay,	
Lesbian,	Bisexual,	Transgender	and	Queer	Culture.	Dostupno	na:	http://
www.glbtq.com/social-sciences/androgyny,2.html	
5	 	Isto	

kao biološke, odnosno diskurzivno/ kulturološki određene i iznosi da: 

kada se konstruisan status roda teorijski ustanovi kao radi-

kalno nezavisan od pola, sam rod postaje veštačka tvorevina 

bez uporišta i, shodno tome, muškarac i muževno jednako 

bi lako mogli da označavaju i žensko i muško telo, a žena i 

ženstveno muško u istoj meri u kojoj i žensko telo.6

Emo (imo) subkultura se, također, veže za androginost. Emo 

subkulturu, začetu na Long Islandu, većinom čine tinejdžeri koji su 

otvoreni u svojim emocijama, većinom tužnim. Vjeruje se da je pokret 

začet iz dosade koju su ovi tinejdžeri osjećali jer nisu imali dovoljno 

novca da svakodnevno izlaze u New York, provodeći dane na internet 

portalima i komunicirajući preko interneta sa ostalim emo osobama. 

Ono što ih veže je Emo muzika i melanholičan pristup životu. Emo po-

kret je prepoznatljiv po darkerskom modnom izražaju koji ujključuje: 

…crnu odjeću, blijedi ten, specifične frizure, crne ekstenzi-

je, naočale s crnim rubovima, crnu šminku oko očiju, cipele 

i torbice s uzorkom zebre ili leoparda, crne majice s imeni-

ma bandova, uske crne traperice, te bandane koje prekrivaju 

stvarne i lažne ožiljke od samoranjavanja.7 

Ne ispunjavanje određenih drušvenih i kulturoloških normi za muš-

karce i žene, dovodi do društvene osude i odbacivanja. Tako su druš-

tveni pokreti iz 70-ih i 80-ih godina prošlog vijeka, boreći se za ru-

šenje ovih binarnih podjela, počeli bivati sve prihvaćeniji od strane 

6	 	Butler,	Judith.	Nevolja	s	rodom-	feminizam	i	subverzija	identiteta.	
Beograd,	Karpos,	2010.	str.	56	
7	 	Dostupno	na:	http://www.emozemo.site40.net/emo%20djeca.html

LGBTTIQ zajednice jer im je data mogućnost iskazivanja ponašanja 

i izgleda koji su im do tada bili zabranjeni. Tako bi se moglo zaklju-

čiti da je androginost odgovor na i interna borba protiv društveno 

određenih muško-ženskih rodnih uloga i identiteta. 

Andrej Pejić, model kojeg su mediji označili kao androginu 

osobu, stekao je slavu upravo zahvaljujući svom specifičnom, 

androginom izgledu (mogućnost da se oblači i izgleda i kao 

atraktivna žena i kao muškarac).

Za više informacija o rodu i seksualnosti pogledati: Beasley, 

Chris. Gender and Sexuality-critical theories, critical thinkers, Sage 

Publications. 2005., koja daje opširan pregled različitih feministič-

kih pokreta i valova kao i uvid u odnos roda i moći i njihovu dina-

miku. Više o debati spol/rod se može naći u: Nagel-Docekal, Herta. 

Sex/Gender: How a long-running debate could come to a conclusion 

u: Feminism Philosophy,  Westview Press, 2004. str. 22- 39 i Grosz, 

Elizabeth. Preoblikovanje tijela, Treća, vol. 4., br.1, 2002. str. 6- 24.

Bojana Đokanović

Bruce Wayne i Dick Grayson – panel iz „Batmen“ br. 84, str. 24, Jun 

1954 © DC Comics, 195

ASEKSUALNOST

Aseksualna zastava

Penny: Moram da pitam: na šta se Sheldon loži? Na 

djevojke? Momke? One lutke što se navlače na ruku? 

Leonard: Iskreno, već neko vrijeme se bavimo 

pretpostavkom da se on ne loži ni na šta. 

Penny: Ma daj, svako se loži na nešto. 

Howard: Ne i Sheldon.8

Jedna od najnevidljivijih seksualnih orijentacija (gdje čak i sam ter-

min seksualna orijentacija zvuči donekle neprikladno) jeste aseksual-

nost. Marginaliziranje aseksualnih osoba u civilizaciji obremenjenoj 

seksom i seksualnošću, te jako mali broj naučnih studija o ovoj temi, 

čini aseksualnost velikom nepoznanicom za širu javnost. Sudeći po 

istraživanju koje je izveo poznati seksolog i naučnik u oblasti socijalne 

8	 	Dijalog	iz	serije	The	Big	Bang	Theory

Vidi pojam 
Seksualnost

psihologije Anthony Bogaert, aseksualne osobe čine oko 1% populacije, 

što prevedeno u brojeve čini veliku grupu svjetskog stanovništva.9

AVEN, najuticajnija mreža za vidljivost i edukaciju po pitanju asek-

sualnosti (Asexual Visibility and Education Network) na svom sajtu defi-

nira aseksualca_ku kao osobu koja ne doživljava seksualnu privlačnost10. 

Ovo je, naravno, najuža moguća definicija koja se daljim istraživanjem 

proširuje i raslojava, budući da osobe koje sebe doživljavaju aseksualnim 

imaju različite želje i naklonosti kada je riječ o građenju intimnih od-

nosa. Aseksualne osobe mogu imati ono što bismo nazvali heteroseksu-

alnim, gej, lezbejskim, biseksualnim, ili omniseksualnim inklinacijama, 

ali ono što ih bitno razlikuje od heteroseksualne i LGBT populacije je-

ste nepostojanje želje da bliskost ostvare kroz seksualni čin. Pored toga, 

aseksualne osobe među sobom imaju vrlo različite stavove i ideje o tome 

šta zapravo znače riječi bliskost i intimni odnosi.

Neka osnovna podjela bi bila na romantične i aromantične asek-

sulane osobe, pri kojoj se romantične aseksualne osobe zaljubljuju 

i doživljavaju druge osobe privlačnim, imajući potrebu za nekom 

vrstom fizičke bliskosti (koja isključuje seksualne aktivnosti), dok 

drugoj grupi pripadaju aseksualne osobe koje nemaju ono što na-

zivamo romantičnim željama kad su u pitanju međuljudski odnosi. 

Naravno, postoji i čitav spektar identificiranja aseksualnih želja iz-

među ove dvije grupacije koji predstavlja izazov potrebi da se asek-

sulana ideja bliskosti svede na jednu definiciju. Istražujući forume 

aseksualne populacije, dobiva se uvid u to koliko se mogu razliko-

vati definicije i autodefinicije aseksualnosti, ali ono što ostaje kao 

zajednički imenitelj jeste odsustvo potrebe da se stupi u seksualni 

9	 Dostupno	na:	http://www.asexuality.org/wiki/index.php?title=	
Anthony_F._Bogaert	
10	 Dostupno	na:	http://www.asexuality.org/home/

čin sa drugom osobom. Neke aseksualne osobe govore da iako ma-

sturbiraju, što se smatra seksualnom aktivnošću, njihove fantazije 

nemaju seksualni sadržaj, te fizičko zadovoljstvo koje postižu time 

ne povezuju ni sa čim seksualnim. 

Važno je napraviti distinkciju između aseksualnosti kao orijen-

tacije i nekih drugih fenomena koji se mogu povezati sa aseksual-

nošću. Ono što AVEN naglašava na svom sajtu jeste da aseksula-

nost nije isto što i celibat jer je celibat odluka o suzdržavanju od 

seksualnih praksi, dok je aseksualnost orijentacija u kojoj se osoba 

ne suzdržava, već nema potrebu za seksualnim činom. Dalje, seksu-

alna disfunkcija koja se javlja kod osoba sa seksualnim željama nije 

dio diskursa o aseksualnom identitetu, kao ni odsustvo seksualnog 

nagona uslijed psihofizičkih bolesti. S druge strane, aseksualne faze 

kroz koje seksualne osobe mogu prolaziti tokom svog života čine dio 

priče o aseksualnosti kao seksualnoj orijentaciji.

Aseksualne osobe se susreću sa brojnim poteškoćama u visoko 

seksualiziranom društvu u kakvom živimo. Neki aseksualci_ke po-

državaju LGBTIQ aktivizam i zajednicu uslijed solidarnosti po pita-

nju diskriminacije i generalnog nerazumijevanja na koje nailaze kod 

heteroseksualne većine. Međutim, aseksulane osobe mogu doživjeti 

diskriminaciju i biti žrtve predrasuda i stereotipa i među pripadni-

cima drugih manjinskih seksualnih orijentacija. Seksualni ljudi u 

seksualiziranom društvu, koji nisu skloni preispitivanju društvenog 

konstrukta seksualnosti, na aseksualnost gledaju kao na tjelesnu 

disfunkciju, posljedicu traume ili prikrivanje homoseksulanosti, ne 

uzimajući je u obzir kao iskrenu seksualnu orijentaciju. 

Stereotipi koji okružuju aseksualne osobe (onda kada se njihovo 

postojanje priznaje) su najčešće povezani sa socijalnom neprilago-

đenošću, gdje se aseksualci_ke doživljavaju kao neprivlačne osobe 

Vidi pojam 
Seksualne prakse

zainteresirane isključivo za nauku. Iako u književnosti i popularnoj 

kulturi imamo brojne i raznoliko portretirane aseksualne likove11, 

najpoznatiji savremeni stereotip aseksualca je lik Sheldona Coopera 

u američkoj humorističnoj seriji The Big Bang Theory koji, bez obzira 

na dobronamjernost serije i ograđivanja njenih autora, služi kao ge-

nerator predrasuda o aseksualnim ljudima. Najpoznatiji aseksualni 

lik iz književnosti (a potom i televizijski), Sherlock Holmes, svje-

sno kreiran kao aseksualan, nažalost, ne doprinosi većoj vidljivosti 

aseksualnih osoba i razbijanju stereotipa. Također, poznati engleski 

ilustrator iz perioda Art Nouveau, koji je napravio i poznati plakat 

za dramu Salome Oscara Wildea, Aubrey Beardsley, bio je poznat po 

svojoj aseksualnosti u umjetničkim krugovima u kojima se kretao.12

O aseksualnosti tek počinje da se priča, kako javno, tako i u na-

učnim krugovima. Govoriti o temi u čijoj osnovi leži odsustvo neče-

ga (iz ugla seksualne većine) s filozofske tačke gledišta nije zahvalna 

pozicija, niti je ta ideja o odsustvu želje jedino polazište koje treba 

imati kada se razmišlja o ovoj vrsti ljudske seksualnosti. Razumije-

vanjem aseksualnosti i stvaranjem prostora za aseksualne osobe u 

diskursu o ljubavi, privlačnosti, intimi i, generalno, međuljudskim 

odnosima, proširićemo znanja koja se tiču upravo tih, za mnoge lju-

de najvažnijih sfera društvenog života.

U bosanskohercegovačkim medijima nema izvještavanja o ovoj 

temi, niti bavljenja njome na bilo koji način, dok se u hrvatskim me-

dijima i portalima pojavljuju tekstovi koji se bave aseksualnošću iz 

šaljive ili ozbiljne medicinske perspektive: http://queer.hr/25234/

11	 Vidi:http://www.asexuality.org/wiki/index.php?title=
Asexuality_in_TV_shows_and_movies
12	 	Za	više	informacija	o	životu	i	radu	ovog	značajnog	ilustratora	
s	kraja	19.	vijeka,	pretražite	stranicu:	http://worldcat.org/identities/
lccn-n80-36714		

zivjeti-nebinarno-neutrois/, http://dalje.com/hr-zivot/aseksual-

nost---orijentacija-ili-poremecaj/63214, te http://www.ordinacija.

hr/budi-sretan/kolumna/aseksualnost/. A poznati portal http://

www.gay-serbia.com/ ima i kutak za iskustva i razgovore aseksu-

alnih osoba http://www.gay-serbia.com/forum/kutak-za-aseksual-

ce-t32767s30.html. Za više informacija o aseksualnosti, aktivizmu 

koji iz nje proizilazi, njenim posebnostima u odnosu na druga slična 

ponašanja, uzrocima i posljedicama koji obiluju zanimljivim ilustra-

cijama, a koji na specifične načine objašnjavaju ovaj vid seksualnog 

(ne)ponašanja posjetite sljedeće web stranice: http://www.asexua-

lity.org/home/; http://www.psychologytoday.com/blog/living-sin-

gle/200912/asexuals-who-are-they-and-why-are-they-important; 

http://sexualities.sagepub.com/content/11/5/621.abstract; http://

tvtropes.org/pmwiki/pmwiki.php/Main/Asexuality; http://www.

theatlantic.com/health/archive/2012/04/life-without-sex-the-third-

phase-of-the-asexuality-movement/254880/. 

O tome kako je aseksualnost inspirirala nastanak novih promišlja-

nja o novim seksualnim identitetima koji prevazilaze zadane okvire, 

čitajte na stranici: http://queer.hr/25234/zivjeti-nebinarno-neutrois/.  

Jakov Čaušević

BISEKSUALNOST

Biseksualnost, kao seksualna orijentacija, podrazumijeva emotivnu 

ili seksualnu privlačnost prema osobama i muškog i ženskog roda/spola. 

Radi se o širokom terminu koji uključuje mnogo toga: osobe koje privla-

če i muškarci i žene; osobe koje, uglavnom, privlači jedan rod/spol, ali ne 

isključuju privlačnost ka drugom rodu/spolu; osobe koje svoj seksualni 

identitet doživljavaju kao fluidan i promjenjiv; osobe koje posmatraju 

koncept privlačnosti “bez obzira na spol/rod”, te su im drugi aspekti bit-

niji pri utvrđivanju privlačnosti; osobe koje ne smatraju da postoje samo 

dva roda i da ljude privlače jedan, drugi ili oba.13 

Biseksualnost je jedna od tri glavne klasifikacije seksualne orijenta-

cije, zajedno sa heteroseksualnom i homoseksualnom. Biseksualnost je 

(bila) prisutna u različitim etapama ljudskog razvoja, kao i u životinj-

skom svijetu. U antičkoj Grčkoj muškarci koji su imali ljubavnike su 

mogli imati i žene i/ili ljubavnice. Spartanci su prakticirali erotske veze 

između iskusnih i tek regrutiranih vojnika, zarad učvršćivanja lojalnosti i 

herojstva. U antičkom Rimu se za Julija Cezara govorilo da je žena svakog 

muškarca i muž svake žene. Rimski imperator Hadrijan je Antinoja, svo-

ga mladog ljubavnika, proglasio bogom nakon njegove smrti. 

Termin biseksualnost se često povezuje sa pojmovima pansek-

sualnost, omniseksualnost i queer, s obzirom na tvrdnje da bisek-

sualnost obuhvata seksualnu ili emotivnu privlačnost prema svim 

rodnim i seksualnim identitetima.14 Uprkos terminološkoj razno-

13	 	Meg	Barker	et	al.	The	Bisexuality	Report:	Bisexual	Inclusion	
in	LGBT	Equality	and	Diversity.	The	Open	University,	Center	for	
Citizenship,	Identities	and	Governance	and	Faculty	of	Health	and	Social	
Care,	2012.	str.	3
14	 	The	Bisexual	Index.	What	is	Bisexuality?,	2011.

likosti, termini biseksualac_ka i biseksualnost se najčešće koriste.

Hadrijan i Antinoj

Po American Psychological Associationu, neko ne mora biti 

ekskluzivno homoseksualan ili heteroseksualan, nego može 

osjećati različite stupnjeve od oboje. Seksualni identitet se 

može razvijati godinama, a seksualna privlačnost i ponaša-

nje ne moraju se nužno poklapati sa identitetom – termini 

‘heterofleksibilan_a’ i ‘homofleksibilan_a’, kao i ‘muškarci 

koji spavaju s muškarcima’ ili ‘žene koje spavaju sa ženama’ 

se, također, mogu koristiti.15

Ideja biseksualnosti je bila prisutna u filozofskoj i psihijatrij-

skoj literaturi na kraju 1880-tih, ali njena važnost u psihoanali-

tici počinje sa Sigmundom Freudom (1856. – 1939.) i njegovim 

saradnikom Wilhelmom Fliessom (1858. – 1928). Sigmund Fre-

ud, austrijski neurolog koji se smatra osnivačem psihoanalize, 

predstavio je termin urođene biseksualnosti, odnosno, predispo-

zicije ka biseksualnosti, baziran na radu sa saradnikom Wilhel-

mom Fliessom. Urođena biseksualnost podrazumijeva da su svi 

ljudi rođeni biseksualni jer u ranim periodima razvoja prolaze 

kroz period hermafroditizma, ali da kroz psihološki razvoj po-

staju monoseksualni, dok biseksualnost postaje latentna. Sma-

trao je da sve osobe mogu biti biseksualne u određenom periodu 

svog života, a ovu tvrdnju je bazirao na ideji da ugodna iskustva 

seksualnosti s istim spolom, tražena ili ne, ostvarena ili u dome-

nu fantazije, postaju dio potreba i želja individue u društvenom 

razvoju. Freud je teoriju urođene biseksualnosti često istraživao 

na sesijama sa pacijenticom Dorom (pseudonim za Idu Bauer, 

15	 	Rosario,	M.	et	al.	Sexual	Identity	Development	Among	Lesbian,	
Gay,	and	Bisexual	Youths:	Consistency	and	Change	Over	Time,	Journal	
of	Sex	Research,	2006.	str.	46–	58	

1882. – 1945.), te Čovjekom- vukom, pacijentom koji je nastojao 

potisnuti svoje homoseksualne tendencije. Tokom svoje karije-

re, Freud je naglašavao važnost biseksualnosti: “Bez uzimanja 

biseksualnosti u obzir bilo bi nemoguće razumjeti seksualna 

ponašanja kod muškaraca i žena, niti bi bilo moguće razumjeti 

konflikte koji iz toga proizilaze.”16 

Singmund Freud

16	 	Freud,	Sigmund.	Three	Essays	On	the	Theory	of	Sexuality,	1905.	
str.	220

Psihoanalitičar Joseph Merlino, urednik knjige Freud at 150: 21st 

Century Essays on a Man of Genius, izjavio je: Freud je tvrdio da je 

biseksualnost normalan dio razvoja. (...) Nije to posmatrao kao nešto 

što treba kriminalizirati ili kažnjavati. Brojne psihoanalitičke insti-

tucije su smatrale da vas se ne treba prihvatiti ako ste homoseksualac; 

to nije bilo Freudovo mišljenje.17

Američki biolog i profesor entomologije i zoologije Alfred Kinsey 

(1894. – 1956.) je putem svojih izvještaja i tzv. Kinseyeve skale, nasto-

jao opisati seksualnu historiju osobe i epizode njihove seksualne ak-

tivnosti u određenom periodu. Kinseyeva skala ide od 0 (ekskluzivno 

heteroseksualan_a) do 6 (ekskluzivno homoseksualan_a). Njegovo 

istraživanje je dokazalo preovladavanje biseksualnosti– rad iz 1948. 

godine, Seksualno ponašanje muškaraca, pokazuje da je “46% muške 

populacije imalo heteroseksualne i homoseksualne odnose ili su rea-

girali na osobe oba spola tokom svog odraslog života”.18 Kinsey je tako 

dokazao da većina ljudi funkcionira između ekskluzivne homoseksu-

alnosti i ekskluzivne heteroseksualnosti, odnosno, da su funkcional-

no biseksualni do određenog nivoa, ali ne izražavaju biseksualnost 

kao ponašanje, što je u to vrijeme bila revolucionarna tvrdnja.

Kada je u pitanju razvoj biseksualnog identiteta, i on je podložan 

promjeni tokom vremena. Prema jednom istraživanju, utvrđeno je 

da biseksualni identitet može služiti kao tranzicijski identitet prema 

gej/ lezbejskom identitetu,19 ali to ne mora biti slučaj. Za mlade ljude 

17	 David	Shankbone.	Interview	with	Dr.	Joseph	Merlino,	Wikinews,	
2007.
18	 Studije	Alfreda	Kinseya	iz	1928.	i	1953.	godine.	Dostupno	na:		
http://www.kinseyinstitute.org/research/ak-data.html
19	 Rosario,	M.	et	al.	Sexual	Identity	Development	Among	Lesbian,	
Gay,	and	Bisexual	Youths:	Consistency	and	Change	Over	Time,	Journal	

koji su se identificirali kao gej/lezbejke prije ispitivanja, postojala je 

tri puta veća šansa da će se isto identificirati pri narednom ispitiva-

nju. Od mladih ljudi koji su se identificirali samo kao biseksualni_e 

u ranijim ispitivanjima, 60-70% se nastavilo tako identificirati, dok 

je otprilike 30-40% preuzelo gej/lezbejski identitet tokom vremena. 

Međutim, biseksualnost ne predstavlja uvijek stanje između, te tako 

postoje različiti tipovi biseksualnosti. 

Moglo bi se reći da je biseksualnost seksualna orijentacija 

koju je, takoreći, najteže utvrditi. Biseksualnost je često nevidljiva, 

isključena iz medija, lezbejskih i gej zajednica, seksualnih istraži-

vanja, psihologije i psihoterapije, te zakona.20 Upravo zbog toga što 

se biseksualnost često smatra tranzicijskim identitetom, biseksual-

ci_ke su još češće žrtve diskriminacije i potpunog skrutiniziranja 

biseksualnog identiteta, te bifobije – negativnih stavova i ponaša-

nja usmjerenih ka biseksualnim osobama, koji su često negativniji 

od onih upućenih drugim manjinskim grupama. 

Bifobija ima mnogo oblika, a neki od njih su: pori-

canje biseksualnosti; nevidljivost biseksualaca_ki; isklju-

čivanje biseksualaca_ki; marginalizacija biseksualaca_ki; 

negativni stereotipi. Još jedna karakteristika bifobije je dupla 

diskriminacija: biseksualce_ke mogu diskriminirati kako 

heteroseksualci_ke, tako i lezbejke i gejevi. Obje grupe mogu biti 

sumnjičave prema biseksualnim partnerima (zbog straha da će biti 

ostavljeni zbog drugog spola/roda), te pretpostavljati da će biseksu-

alci_ke biti prijetnja njihovim vezama. 

of	Sex	Research,	2006.	str.	46–	58
20	 	Meg	Barker	et	al.	The	Bisexuality	Report:	Bisexual	Inclusion	
in	LGBT	Equality	and	Diversity.	The	Open	University,	Center	for	
Citizenship,	Identities	and	Governance	and	Faculty	of	Health	and	Social	
Care,	2012.	str.	4

Brian Molko

Neki primjeri isključivanja podrazumijevaju nemogućnost uče-

stvovanja u pride-ovima, stavljanje biseksualaca_ki na kraj pride 

povorke i manjak prisutnosti biseksualnih osoba koje na pride-ovi-

ma govore jednako kao i lezbejke, gejevi i trans osobe. U Velikoj 

Britaniji su neki gej klubovi zadržavali gay-only princip na vratima, 

što znači da su biseksualci_ke morali lagati ukoliko žele ući u klub. 

Nedavno doneseni zakoni u Velikoj Britaniji te prakse čine ilegalni-

ma, ali strah među biseksualcima da će biti isključeni ako se budu 

pokušali uključiti u LGBT grupe još uvijek postoji.21

Kao i kod lezbejki i gejeva, problemi pri razotkrivanju vlastitog 

seksualnog identiteta su prisutni i kod biseksualaca_ki. Na to utiču 

nevidljivost, stereotipi i bifobija, te zbog toga biseksualci_ke mogu 

osjećati pritisak da se outuju kao gejevi ili lezbejke, prije nego kao bi-

seksualci_ke zbog popularne binarne percepcije seksualnosti i veće 

vidljivosti lezbejskih i gej zajednica.

Zvanične statistike o broju biseksualnih osoba ne postoje, zbog 

manjka istraživanja i težine provođenja, kao i zbog različitih defini-

cija biseksualnosti. Biseksualnost je, uglavnom, proučavana zajedno 

sa homoseksualnošću, pri čemu je zanemarivano da se biseksual-

nost razlikuje od homoseksualnosti. Nedavna istraživanja u SAD-u 

su utvrdila da su biseksualci_ke najveća populacijska grupa unutar 

šire grupe LGB individua – od 3 do 5% populacije se identificira kao 

biseksualno (u poređenju s 1– 3% koji_e se identificiraju kao gejevi/

lezbejke).22 Još jedna američka studija pokazuje da 13% žena i 6% 

21	 	Meg	Barker	et	al.	The	Bisexuality	Report:	Bisexual	Inclusion	in	
LGBT	Equality	and	Diversity.	The	Open	University,	Center	for	Citizenship,	
Identities	and	Governance	and	Faculty	of	Health	and	Social	Care,	2012.	str.	21
22	 	Herbenick,	D.	et	al.	Sexual	Behaviour	in	the	United	States:	Results	
From	a	National	Probability	Sample	of	Men	and	Women	aged	14-94,	
Journal	of	Sexual	Medicine,	No.	7,	2010.	str.	255-	265

muškaraca osjeća privlačnost ka više rodova (dok se samo 2,8% žena 

i 1,8% muškaraca, zapravo, identificiralo biseksualnima).23

Kada su u pitanju dokumentirani napadi na biseksualce_ke, The 

Bisexuality Report navodi izvještaj Stonewalla UK-a na državnom 

nivou iz 2008. godine, koji je u obzir uzeo i biseksualce_ke, te je 

otkriveno da je jedan od 20 biseksualaca_ki iskusio_la homofobični 

napad u posljednjoj godini, a manje od jednog od 12 u posljednje 

tri godine, što je niže od uobičajenih statistika napada na LGB indi-

vidue, što može imati veze s tim da nisu identificirani kao lezbejke ili 

gejevi, te sa manjom vidljivošću biseksualaca.24

Od svih pripadnika seksualnih manjina, biseksualci_ke najčešće 

imaju probleme s mentalnim zdravljem, te pate od depresije, anski-

oznosti, samopovređivanja i sklonosti ka samoubistvu, što je potvr-

đeno u istraživanjima na međunarodnom nivou25, te se povezuje s 

bifobijom i nevidljivošću biseksualaca_ki. Velika australijska studija 

pokazala je da su problemi s mentalnim zdravljem znatno veći kod 

biseksualaca_ki, nego kod lezbejki, gejeva ili heteroseksualaca.26

23	 	Mosher,	W.	D.	i	Chandra,	A.	i	Jones,	J.	Sexual	Behaviour	and	
Selected	Health	Measures:	Men	and	Women	15-44	years	of	age,	2002.	
24	 	Meg	Barker	et	al.	The	Bisexuality	Report:	Bisexual	Inclusion	
in	LGBT	Equality	and	Diversity.	The	Open	University,	Center	for	
Citizenship,	Identities	and	Governance	and	Faculty	of	Health	and	Social	
Care,	2012.	str.	21
25	 	Jorm,	A.	Et	al.	Sexual	Orientation	and	Mental	Health:	Results	
From	a	Community	Survey	of	Young	and	Middle-Aged	Adults,		British	
Journal	of	Psychiatry,	2002.	str.	423-	427
26	 	Isto,	str.	423-	427

Simbol biseksualne zajednice je zastava koja na vrhu ima ružičastu 

prugu za homoseksualnost, plavu na dnu za heteroseksualnost i ljubiča-

stu u sredini koja predstavlja biseksualnost. Čest je i simbol dva trokuta, 

ružičastog i plavog, koji pri preklapanju tvore treći, ljubičasti trokut.

Biseksualna zastava

Generalno govoreći, nevidljivost biseksualca_ki prisutna je i u 

medijima, sudeći po istraživanjima provedenim u Velikoj Britaniji 

od strane web sitea The Bi Media i Stonewall UK- a27. Biseksualnost 

je prikazana u brojnim filmovima (Black Swan, Frida, Showgirls, 

Alexander, The Rocky Horror Picture Show, Henry i June, Chasing 

Amy, Velvet Goldmine, Basic Instinct, The Rules of Attraction, Broke-

back Mountain), ali se i dalje u filmskoj industriji više potenciraju gej 

i lezbejski, nego biseksualni identiteti. Poznati muzičar David Bowie 

je 1972. godine, u intervjuu za Melody Maker, izjavio da je biseksua-

27	 	Meg	Barker	et	al.	The	Bisexuality	Report:	Bisexual	Inclusion	
in	LGBT	Equality	and	Diversity.	The	Open	University,	Center	for	
Citizenship,	Identities	and	Governance	and	Faculty	of	Health	and	Social	
Care,	2012.	str.	15

lan. U novijem periodu, veliku popularnost stekla je pjesma I Kissed 

A Girl američke pjevačice Katy Perry. Lady Gaga se deklarirala kao 

biseksualka, kao i britanska pjevačica Jessie J. Brian Molko, pjevač 

grupe Placebo, je deklarirani biseksualac. Kada je u pitanju knji-

ževnost, roman Orlando Virginie Woolf iz 1928. Godine, govori o 

muškarcu koji se pretvara u ženu, te je baziran na životu Virginijine 

ljubavnice Vite Sackville-West. Virginia Woolf je koristila koncept 

mijenjanja spola kako bi izbjegla zabranu knjige zbog homoseksual-

nog sadržaja. Njena knjiga iz 1925. godine, Mrs Dalloway, fokusira 

se na biseksualnog muškarca i biseksualnu ženu u seksualno neis-

punjenom heteroseksualnom braku u kasnijem životnom dobu. U 

djelima pisca Breta Eastona Ellisa su česti biseksualni likovi, npr. u 

romanima Less Than Zero (1985) i The Rules of Attraction (1987). 

U Bosni i Hercegovini biseksualnost, također, egzistira u sfe-

ri nevidljivosti u samoj zajednici, te se često zanemaruje u odnosu 

na dominantne gej i lezbejske identitete. Biseksualci_ke se smatraju 

ljudima koji se ne mogu/ne znaju odlučiti, te su vrlo često diskri-

minirani u samoj, ionako zatvorenoj, LGBT zajednici. O posebnoj 

vidljivosti i poziciji biseksualnih osoba u BiH se nikako ne može 

govoriti jer i u samoj zajednici zauzimaju marginalne pozicije, te ih 

se obično smatra osobama sa neozbiljnim namjerama koje su sklone 

promiskuitetu i mijenjanju ženskih i muških partnera. Iako se spo-

minju u samoj skraćenici LGBT, kada je u pitanju borba za njihova 

prava u BiH, ipak je to samo deklarativno spominjanje, te se posto-

janje biseksualaca_ki i njihovih prava obično zanemaruje, odnosno, 

njihov seksualni identitet se često ne smatra jednako relevantnim u 

borbi za ljudska LGBT prava kao što su lezbejski i gej identiteti.

Više informacija o trenutnom stanju ljudskih prava biseksuala-

ca_ki dostupno je u nedavno izdanom izvještaju The Bisexuality Re-

port: Bisexual Inclusion in LGBT Equality and Diversity, prvi izvještaj 

ove vrste koji je izdan u Velikoj Britaniji u februaru 2012. godine u 

saradnji sa Centre for Citizenship, Identities and Governance i Fa-

culty of Health and Social Care u okviru Open Universityja. Iako 

je fokusiran na Veliku Britaniju, ovaj izvještaj daje dobar pregled 

pozicije ljudskih prava biseksualaca_ki i njihovih glavnih problema. 

Korisna referenca su i web sajtovi: The American Institute of Bisexu-

ality (www.bisexual.org), te BiMedia (www.bimedia.org).

Masha Durkalić

BRAK

Novo pravilo: istospolni brak neće dovesti do psećeg 

braka. On neće prerasti u obijesno uparivanje među vr-

stama. Kada su žene dobile pravo glasa, to nije dovelo to 

toga da hrčci dobiju pravo glasa. Nijedan sud nije proširio 

pravo jednake zaštite na losose. I samo da se zna, svi 

brakovi su “same sex” brakovi. Jednom kad se vjenčate, 

svake noći imate same sex.28 

Ako gledamo na porodicu više kao na pridjev ili čak i glagol, 

a manje kao imenicu29, onda možemo slodobodno tvrditi da su LGBT 

osobe isključene iz “stvaranja” svojih porodica u većini dijelova svijeta, 

uključujući i Evropu (a unutar nje Balkan), zakonima koji ne proširuju 

prava na gejeve i lezbejke i, istovremeno, homofobnim okruženjem i re-

tradicionaliziranom i konzervativnom društvenom klimom.  

Definicija braka se mijenjala tokom vremena i već dugo 

traje rasprava o tome ko ima moć da definira da li smo po-

rodica ili ne. S druge strane, porodica i brak kao glavne druš-

tvene institucije su sačuvale svoju vrijednost za većinu ljudi 

upravo zbog svoje fleksibilnosti da se prilagode varijetetu 

životnih stilova. Široko prihvaćena definicija određuje brak 

kao društveno odobrenu seksualnu vezu između dvije oso-

be skoro uvijek suprotnog spola, ali u nekim kulturama su 

28	 	Maher,	Bill.	Nova	Pravila.
29	 	Morgan,	D.H.J.	Risk	and	family	practices:	Accounting	for	change	
and	fluidity	in	family	life.	London,	Sage	Publications,	1990.

Igra riječi: same 
sex se na engle-
skom jeziku od-
nosi na isti spol 
i i istovremeno 
znači monoton 
seksualni odnos.

U nekim afričkim 
kulturama postoji 
raširenost običaja 
koji uključuju 
žensko-ženske 
brakove: Kikuyu 
i Nuer su samo 
neke od mnogih.

dozvoljeni određeni tipovi istospolnog braka. Brak uobičajeno for-

mira temelj porodice kao jedinice za reprodukciju – tj. od bračnog 

para se očekuje da rađaju i odgajaju djecu. Milenijima je brak bio 

stvar vlasništva i moći, a ne ljubavi. Roditelji su ugovarali brakove 

svoje djece kako bi proširili radnu snagu koja je na raspolaganju po-

rodici, stekli dobro povezanu tazbinu i sklapali poslove. Za većinu 

osoba, brak je bio neizbježna dužnost, dok je za druge bio privilegi-

ja, a ne pravo: sluge, robovi i siromašne osobe često nisu mogli da 

se vjenčaju. Međutim, prije nešto više od dva vijeka, ljudi 

su počeli vjerovati da imaju pravo da biraju svoje partne-

re_ice na osnovu ljubavi, umjesto da im roditelji ugovaraju 

brakove radi svojeg interesa ili radi intere-

sa države. Usvajanje ljubavi kao osnove za 

brak značilo je i druge promjene, pogotovo 

veće prihvatanje ideje da muškarci i žene 

imaju temeljno pravo na brak čak i kada se 

to protivi željama njihovih roditelja i odo-

bravanja društva. Iako je revolucija ljuba-

vi imala velike reperkusije, istospolni brak 

nije postao neizbježna činjenica jer se brak 

i dalje zasnivao na rodnim ulogama muža i 

supruge, što je cementiralo brak kao zajednicu muškarca i žene. Tek 

kada jasne rodne uloge prestaju biti organizirajući princip braka (u 

posljednjih 40 godina), krećemo na put koji vodi ka legali-

zaciji zajednica dva muškarca ili dvije žene. 

Prema viševjekovnoj strategiji definiraj i osvoji, moć je 

uvijek s onima koji (prvi) definiraju, a to pogotovo 

važi u pravnom univerzumu. U Bosni i Hercegovini, 

brak kao ustavna kategorija ne postoji, ali je određena Porodič-

nim zakonima Federacije Bosne i Hercegovine30, Repu-

blike Srpske31 i Brčko distrikta32, koji se izričito slažu da 

je brak zakonom uređena zajednica života muškarca i 

žene. Zanimljivo je da se u podijeljenom društvu kakvo 

je bosanskohercegovačko, sve tri glavne admi-

nistrativne jedinice slažu oko pravne definicije 

jedne od najvažnijih društvenih kategorija, te ne 

definiraju pojmove muškarac i žena unutar ovog 

zakona: rodovi ili spolovi se očigledno podra-

zumijevaju i samorazumljivi su u heteropatri-

jarhalnom društvu. Evropska konvencija za zaštitu ljudskih prava i 

osnovnih sloboda u članu 12 priznaje pravo na zaključivanje braka i 

zasnivanje porodice muškarcima i ženama u skladu s domaćim na-

cionalnim pravom, te iako je po snazi iznad Ustava, ostavlja 

domaćem pravu da odlučuje o prirodi braka, obično na te-

meljima tradicije i kulture. Ipak, u demokratskom društvu 

ili onom koje to želi da bude, stvarni objekt zakona jeste da 

se bori protiv diskriminacije i stigma, radije nego da ih 

podupire kroz nedemokratske aspekte društva kapitali-

rajući pred njima.

30	 	Dostupno	na:	http://www.fbihvlada.gov.ba/bosanski/zakoni/2005/
zakoni/25bos.pdf	
31	 	Dostupno	na:		http://www.mhrr.gov.ba/Vijece/PDF/?id=448	
32	 	Dostupno	na:	http://www.skupstinabd.ba/zakoni/138/b/66-07%20
PORODICNI%20ZAKON-B.pdf	

Sredinom		20.	vijeka,	mnogi	fe-
deralni	sudovi	u	SAD-	u	su	po-
vlačili	zakone	koji	su	određene	
grupe	ljudi	sprječavali	da	uđu	u	
brak.	1967.	godine,	Vrhovni	sud	

SAD-a	je	donio	odluku	da	je	
zabrana	međurasnog	braka	ne-
ustavna.	1978.	godine,	taj	Sud	je	
oborio	zakon	države	Wisconsin	
koji	je	zabranjivao	brak	rodite-

ljima	koji	nisu	izvršili	obaveze	u	
pogledu	izdržavanje	djece.	1987.	
godine,	Sud	je	odbranio	pravo	
zatvorenika_ca	da	se	vjenčaju.

Vidi	pojam	Pravo

Za	razliku	od	BiH,	u	
Ustavu	Republike	Kosovo		
nema	rodnih	odrednica	za	
supružnike_ce.	U	članu	37	
Ustava	stoji	da	„svako	ima	
pravo	na	sklapanje	braka,	
na	osnovu	slobodnog	
izbora	supružnika	i	pravo	
na	zasnivanje	porodice.“

Vidi	pojam	
Institucionalna	
diskriminacija

S druge strane, u slučaju Schalk i Kopf v. Austrija, Evropski 
sud za ljudska prava je 2010. godine donio odluku da nije 
bilo kršenja člana 12 u konjukciji s članom 14 ECHR-a – da 
dva gej muškarca ili dvije lezbejke koje žive zajedno bez djece 
uživaju pravo na porodični život zaštićen članom 8 ECHR-a. 
Evropski sud je ovom presudom naglasio da istospolni parovi 
imaju ista prava na bračni život kao i heteroseksualni parovi, 
ali da Sud ne zahtijeva od državnih sudova da obezbijede 
neku vrstu zajednice ili brak za istospolne parove.

Ukratko o slučaju: tužitelji Horst Michael Schalk i Johan 
Franz Kopf su rođeni 1962. godine i 1960. godine. Istospolni 
su par i žive u Beču. 2002. godine, tužitelji su od Ureda za pi-
tanja osobnog statusa zahtijevali da poduzme formalne radn-
je, kako bi im se omogućilo zaključenje braka. Općinski ured 
u Beču odbio je zahtjev tužitelja, te utvrdio da je sklapanje 
braka moguće isključivo između dvije osobe različitog spola. 
Prema ustaljenoj sudskoj praksi, brak zaključen između dvije 
osobe istog spola je ništavan, a s obzirom da su tužitelji dva 
muškarca, nedostaje im osnova za zaključenje braka. Tužitelji 
su podnijeli žalbu Regionalnom guverneru u Beču, a potom 
i ustavnu žalbu u kojoj navode da im pravna nemogućnost 
da zaključe brak predstavlja kršenje njihovog prava na 
poštivanje privatnog i porodičnog života, te na kršenje načela 
nediskriminacije. Slučaj je završio na Evropskom sudu za 
ljudska prava, nakon odbijanja ustavne žalbe.

Iako viđena kao liberalniji oblik odnosa, vanbračna zajednica, koja 

je po svojim učincima izjednačena s brakom, također je predviđena 

samo za osobe suprotnog spola. Dakle, pojam braka i vanbračne za-

jednice ne ostavlja dileme u pogledu sljedećeg: osobe istog 

spola ne mogu zaključiti brak niti faktička zajednica života 

ima posljedice u pravu.33 Generalno, termini koji se širom svi-

jeta koriste za zajednice života koje nisu brak 

nisu standardizirane i variraju od države do 

države i uključuju: civilno partnerstvo, regi-

strirano partnerstvo, vanbračnu zajednicu, 

životno partnerstvo, stabilne zajednice, pakt 

građanske solidarnosti itd. Tačan nivo prava 

i koristi, obaveza i odgovornosti zavisi o za-

konima pojedine države: neke dozvoljavaju 

usvajanje istospolnim parovima, dok druge 

ne daju nikakva prava , osim činjenice da je 

par registriran i egzistira na čisto deklarativ-

noj razini. 

Filozof Michel Foucault bi vjerovatno tvrdio da je statička opre-

sija institucije braka ustanovljena kroz prožimajuću moć 

norme, čineći time bilo kakav pokušaj legalizacije istospol-

nih brakova unaprijed osuđenim na propast zbog tradicio-

nalnih/ protekcionističkih preferencija društvene većine. 

Po Foucaultu, normalizacija je postala jedan od najvećih 

instrumenata moći34 našeg vremena, diktirajući ne samo ko se može 

vjenčati, već i uloge koje su pripisane svakom rodu nakon ostvare-

nja zajednice. Dok brak postoji i kao religijski sakrament i pravna 

kategorija, prati ga i ceremonija koja označava odnose moći u svom 

33	 	Banović,	Damir.	Prava	i	slobode	LGBT	osoba:	seksualna	orijenta-
cija	i	rodni	identitet	u	pozitivnom	pravu	u	Bosni	i	Hercegovini.	Sarajevo,	
Sarajevski	otvoreni	centar,	2011.
34	 	Foucault,	Michael.	Nadzor	i	kazna:	rađanje	zatvora.	Zagreb,	
Politička	misao,	1994.

U	susjednoj	Hrvatskoj,	Zakon	
o	istospolnim	zajednicama	iz	
2006.	godine	pruža	vrlo	uzak,	
gotovo	nepostojeći,	opseg	prava	
koja	pruža	istospolnim	partne-
rima_cama:	ne	mogu	podizati	
zajedničke	kredite,	imati	socijal-
no	ili	zdravstveno	osiguranje	po	
partner_ici,	posjetiti	partnera_
icu	na	odjelu	intenzivne	njege,	
ne	mogu	naslijediti	stan	ili	kuću	
u	kojoj	su	živjeli	sa	preminulim	
partnerom_icom.	Čak	ono	pravo	
na	podjelu	zajedničke	stečevi-
ne	koje	imaju,	mogu	ostvariti	
samo	ako	dokažu	da	su	živjeli	
zajedno.

Vidi	pojam	
Filozofija

samom poretku. Vjenčanja učvršćuju snagu i stagnirajuću 

prirodu struktura ne samo kroz insistiranje na ritualu (hije-

rarhije kumova i djeveruša, nuđenja miraza, itd.) već i kroz 

aktivno isključenje (kaznu) onih koji_e ne mogu uživati u 

nagradama koje proizilaze iz braka. 

Snažna kritika (heteroseksualnog) bra-

ka dolazi od strane feministkinja: Andree 

Dworkin i Emme Goldmann, koja je anar-

histkinja poznata po svojem političkom 

aktivizmu, govorima i pisanju, a na obratu 

vijeka je tvrdila da je (heteroseksualni) brak, 

prvenstveno, ekonomski aranžman, ugovor 

o osiguranju koji ženu osuđuje na doživotnu zavisnost, na parazi-

tizam, potpunu beskorisnost, individualnu i društvenu. 

Muškarac, također, plaća svoj dio, ali, kako su njegove sfere 

šire, brak ga ne ograničava toliko kao ženu. U ovakvoj kon-

stelaciji ne vrijedi ni tradicionalno vjerovanje 

da brak štiti djecu. 

Sistemi i strukture postoje zbog percipirane 

društvene potrebe za njima; religiozne i konzer-

vativne institucije koje zasnivaju svoju opozici-

ju na fundamentalističkom čitanju biblijskih 

tekstova se suočavaju s vidljivim propadanjem 

i ranjivošću heteroseksualnog braka kroz stope razvoda koji nastav-

ljaju rasti i brojem izvanbračne djece. Transgresija često čini 

(propadajuću) strukturu vidljivom i nije iznenađenje da se 

religiozni konzervativci_ke bore da temelj porodičnih vri-

jednosti na kojima su oni izgradili svoj autoritet i moć nad 

definicijom braka ostane čvrst. 

Ono što posebno potresa te temelje jeste LGBT usvajanje, 

koje predstavlja usvajanje djece od strane lezbejki, gejeva, bi-

seksualnih i transrodnih osoba (LGBT) osoba. Ovo može biti 

u formi zajedničkog usvajanja od strane istospol-

nog para, usvajanje od biološkog djeteta jednog_e 

partnera od strane drugog_e partnera_ice ili 

usvajanja samohrane LGBT osobe. Potpuno usvajanje je legalno u 14 

država za istospolne parove. Oponenti LGBT usvajanja po-

stavljaju pitanja da li su istospolni parovi sposobni da budu 

adekvatni roditelji, dok rezultati studija rađenih u SAD-u 

ne pokazuju velike razlike između LGBT i heteroseksualnih 

roditelja: neke od razlika jesu da djeca gej i lezbejskih 

parova pokazuju više tolerancije prema socijalnom 

diverzitetu nego djeca heteroseksualnih roditelja. Ge-

neralno, budući da se ustavi često ne dotiču pitanja 

usvajanja od strane LGBT osoba, sudske odluke su te 

koje određuju da li LGBT osobe mogu biti roditelji, 

bilo da su u paru ili individualno. U Bosni i Hercegovi-

ni, sva tri zakona predviđaju potpuno usvajanje samo 

za bračne partnere zajednički, te za maćehu i očuha 

djeteta koje se usvaja, kao i vanbračne partnere koji 

žive najmanje pet godina u zajednici, dok je nepot-

puno usvajanje moguće za iste ove kategorije i osobe 

koje nisu u braku, ukoliko za to postoje opravdani ra-

zlozi. Prema Nacrtu Zakona35 o liječenju neplodnosti 

biomedicinski potpomognutom oplodnjom kojim se uređuju uslovi, 

način i postupak liječenja neplodnosti kod parova koji žive u bračnoj 

35	 	Dostupno	na:	http://advokat-lozo.ba/advokat/dokumenta/
Zakon_o_lije%C4%8Denju_od_neplodnosti.pdf

	Foucault	je	tvrdio	da	je	sek-
sualna	orijentacija	društveni	

konstrukt,	te	da	nije	prirodna.	
Ovo	se	često	pogrešno	in-

terpretira	kao	implikacija	da	
je	homoseksualnost	izbor.		
Ova	debata	se	i	dalje	vodi	
između	esencijalista_kinja	
i	konstruktivista_kinja.	Čini	

se	da	je	Lady	Gaga,	sa	svojim	
hitom	Born	This	Way	na	strani	

esencijalista_kinja.

Emma	je	jedna	od	prvih	
otvorenih	saveznica	gejeva	i	
lezbejki	širom	svijeta.	Čvrsto	
je	vjerovala	da	je	najvitalni-
je	pravo	-	pravo	na	ljubav,	

suprostavljajući	se	ne	samo	
glavnim	društvenim	toko-
vima,	već	i	opoziciji	unutar	

radikalne	ljevice.

Vidi	pojam	
Religija

Sarkastični	TV	spot	ILGA-	
e	o	usvajanju	za	istospol-
ne	parove	je	dostupan	
na:	http://ilga.org/ilga/en/
article/724

Tih	14	država	su:
•	Argentina	(2010)
•	Belgija	(2006)
•	Brazil	(2010)
•	Kanada	(1999)
•	Danska	(2010)
•	Island	(2006)
•	Nizozemska	(2001)
•	Norveška	(2009)
•	Južnoafrička		 	
	 Republika	(2002)	
•	Portugal	(2010)
•	Španija	(2005)
•	Švedska	(2002)
•	Ujedinjeno										
	 Kraljevstvo:		 	
	 Engleska	i	Wales		
	 (2005),	Škotska		
	 (2009)	i	Sjeverna		
	 Irska	(2012).
•	Urugvaj	(2009)	

ili vanbračnoj zajednici, tehnikama biomedicinski pot-

pomognute oplodnje, nakon utvrđivanja da se trudnoća 

ne može postići drugim načinima liječenja. Zanimljivo 

je da ovaj zakon zabranjuje svaki vid diskrimina-

cije na osnovu rase, boje kože, spola, jezika, reli-

gije ili vjerovanja, političkih i drugih uvjerenja, 

nacionalnog i socijalnog porijekla, ali ne doda-

je osnov seksualne orijentacije   niti druga lič-

na svojstva koji su navedeni u Zakonu o zabrani diskri-

minacije. Dakle, Nacrt ovog Zakona koji bi trebao biti 

usvojen 2012. godine, ne obuhvata lezbejske parove i is-

ključuje sve žene koje nisu u braku ili vanbračnoj zajed-

nici, bez obzira na njihovu seksualnu orijentaciju. 

      Mnogi_e su queer aktivisti_kinje i teoretičari_ke 

kritikovale pritisak među lezbejkama i gejevima na Zapadu za ostva-

renja prava na brak i asimilaciju u glavne tokove društva. Strategije 

koje vode ka bračnoj jednakosti, iako su pohvalne na mnogim ni-

voima, odvlače nas od temeljitije potrebe – potrebe da propitujemo 

samu instituciju braka. Brak, tvrde oni_e, slavi privrženost dvoje 

ljudi koji nisu istog spola, ali šta je sa intimnim aranžmanima koji 

ne odgovaraju tim parametrima? Da li je brak institucija koja je spe-

cifično dizajnirana da kanalira seksualno izražavanje u monogamne, 

seksističke i heteroseksističke forme? Bračna prava koja su proširena 

na gejeve i lezbejke bi mogla uvažavati neke veze, ali bi vjerovatno 

još uvijek bile značajno limitirane. Stoga, bitno je gledati izvan pa-

radigme i kritike institucionalnih sistema, propitujući kome služe i 

ko je isključen_a.

     Za sažet pregled feminističkih kritika braka, pročitajte tekst 

Lidije Vasiljević Feminističke kritike pitanja braka, porodice i rodi-

teljstva iz zbornika Neko je rekao feminizam? Dostupan na: http://

www.rs.boell.org/web/110-214.html. Za više informacija o historij-

skom razvoju i promjenama ideje braka pročitajte: Coontz, Stepha-

nie. Marriage, A History: From Obedience to Intimacy, or How Love 

Conquered Marriage. New York, Viking Press, 2005. O gej i lezbej-

skim porodicama čitajte u: Takacs, Judit i Kuhar. Roman ur. Doing 

Families: Gay and Lesbian Family practices. Ljubljana, Mirovni Insti-

tut, 2011; Dworkin, Ronald. Gay brak, Odjek, dvobroj 1- 2, proljeće- 

ljeto, Sarajevo, 2012.  Dworkin piše o nekonzistentnim kulturnim 

argumentima protiv gej braka, a o pravnom uređenju porodice i 

braka u BiH čitajte: Banović, Damir. Prava i slobode LGBT osoba: 

seksualna orijentacija i rodni identitet u pozitivnom pravu u Bosni i 

Hercegovini. Sarajevo, Sarajevski otvoreni centar, 2011.

Emina Bošnjak

Koji	su	to	opravdani	
razlozi	odlučuje	organ	
starateljstva:	socijalne	
službe	čiji	uposlenici_

ce	nisu	senzibilisane	za	
rad	s	LGBT	osobama.

Vidi	pojam	
Diskriminacija

COMING OUT

Autor Danilo Mijatović, privatna fotografija.

Coming out (of the closet) predstavlja dugotrajan proces u kojem 

homoseksualna osoba otkriva drugim ljudima svoju seksualnu ori-

jentaciju i time prestaje da šuti i da se skriva.36 

Coming out u najvećem broju slučajeva predstavlja veoma težak 

proces i svaka osoba mu individualno pristupa jer u tom periodu oso-

be i same sebi otkrivaju svoju seksualnu orijentaciju. Za to vrijeme, 

osobe se suočavaju sa saznanjem da su drugačije, postoji mogućnost 

da tu činjenicu prvobitno negiraju, a nakon toga nastupaju pozitivna 

osjećanja ponosa i samopoštovanja. Otkrivanje svog identiteta dru-

gim ljudima nastupa kada osoba poželi da se prestane skrivati.37 Iako 

36	 	Karleuša,	Maša	i	Stojanović,	Boban	ur.	Coming	out	proces	i	men-
talno	zdravlje	homoseksualaca.	Beograd,	Queeria,	2007.	str.	59
37	 	Razumjeti	i	podržati.	Prihvaćanje	seksualnih	i	rodnih	manjina	u	
obitelji.	Rijeka,	2007.	str.	27

je coming out cjeloživotni proces, otvaranje prema ljudima donosi 

olakšanje i doprinosi osjećaju samopouzdanja.

Terminološki, closet (ormar) predstavlja prikrivanje, stanje pri-

vatnosti i prikrivenosti. Predstavlja simboličku sliku sigurnosti koja 

označava muk neheteroseksualnih osoba koji im nameće kulturni 

kod.38 Jezici naših prostora koriste termine coming out, outovanje, 

outirati se, kao i ormar, ormaruša itd.

Teorija bilježi mnogobrojne modele coming outa koji to iskustvo 

sažimaju u niz faza. Jedna od poznatijih teorija razvoja identiteta ho-

moseksualnih osoba je teorija Vivienne Cass iz 1979. godine. Sastoji 

se od šest faza koje, iako imaju svoj redoslijed, mogu ponovo da se 

pojavljuju tokom života pojedinačne osobe. Faze su:

- Konfuzija identiteta – personaliziranje informacija o seksualnosti.

- Upoređivanje identiteta – prihvatanje, do određene mjere, da 

postoji mogućnost da je osoba homoseksualna.

- Toleriranje identiteta – osoba prihvata vjerovatnoću da je ho-

moseksualna, prepoznaje svoje potrebe kao homoseksualne.

- Prihvatanje identiteta – potpuno prihvatanje homoseksualnog 

identiteta i sve veći kontakt s zajednicom.

- Ponos na svoj identitet – puno uključivanje u homo supkulturu, 

manje kontakta s heteroseksualnom zajednicom.

- Sinteza identiteta – integriranje homoseksualnog identiteta s 

ostalim aspektima života.39

38	 	Zaharijević,	Adriana.	Kratak	pojmovnik	queer	teorije	u:	Fas,	Dajan.	
Unutra/Izvan:	gej	i	lezbejska	hrestomatija.	Beograd,	Centar	za	ženske	
studije,	2003.	str.	410
39	 	Dostupno	na:	http://www.joekort.com/PDF/cassmodelofiden-
tityformation2.pdf

Također, poznat model je definirao Eli Coleman i on opisuje pet sta-

dija seksualnog razvoja koji su usko povezani sa procesom otkrivanja:

- Predotkrivanje – proces predsvjesnog saznanja o homoseksual-

nom identitetu.

- Otkrivanje – period mirenja sa svojom seksualnošću.

- Istraživanje – eksperimentiranje u svom novom seksualnom 

identitetu.

- Prva veza – ponovno definiranje sebe kao osobe sposobne za ljubav.

- Integracija – spremnost za ozbiljno vezivanje.40

Pored V. Cass i E. Colemana, treći najpoznatiji model je model 

Richarda Troidena prema kojem postoje četiri faze:

- Senzitizacija – koja se javlja prije puberteta i još uvijek ne uklju-

čuje homoseksualna osjećanja i ponašanja.

- Konfuzija identiteta – javljaju se osjećanja i ponašanja koja se 

mogu smatrati homoseksualnim.

- Pretpostavljanje identiteta – homoseksualni identitet se tolerira 

i istražuje se homoseksualna supkutura kroz kontakt sa drugim 

homoseksualnim osobama.

- Pristajanje – prihvatanje homoseksualnosti kao načina života.41

 

Psihološko izučavanje procesa coming outa je veoma važno, ali 

ono ima svoje nedostatke jer je svaki coming out po sebi jedinstven. 

Tako se razlikuju i reakcije na coming out. Društvo je općenito nepri-

jateljski usmjereno prema homoseksualnim osobama, naročito na 

40	 	Karleuša,	Maša	i	Stojanović,	Boban	ur.	Coming	out	proces	i	men-
talno	zdravlje	homoseksualaca.	Beograd,	Queeria,	2007.	str.	59
41	 	Dostupno	na:	http://www.banap.net/spip.php?article84

našim prostorima. Coming out može imati veoma negativne poslje-

dice i izazvati stroge reakcije neprihvatanja. Za mnoge osobe najteže 

je outirati se roditeljima iz razloga što njihovo mišljenje i prihvata-

nje ima veliki značaj za osobe. Također, postoji ozbiljna opasnost 

da će roditelji veoma negativno reagirati na takvo priznanje. Faze 

koje prolaze roditelji nakon saznanja o homoseksualnoj/ biseksual-

noj orijentaciji ili transrodnosti svoje djece uključuju šok, negiranje 

i krivnju, a tek onda dolazi prihvatanje.42

Prednosti koje osobe stiču coming outom uključuju: ono si što 

jesi, skidaš teret koji nosiš, lakše se upoznaješ sa drugim homo/bi/

trans ljudima, možeš pomoći drugim homo/bi/trans ljudima, po-

stepeno se osjećaš sve bolje i bolje u svojoj koži, svojim djelovanje 

i ponašanjem pomažeš u suzbijanju stereotipa i predrasuda, možeš 

biti uzor drugima. Međutim, prije coming outa, treba razmisliti o 

sljedećem: koliko su osobe kojima želiš reći homofobične, prvo tre-

baš misliti na svoju sigurnost, kolika je vjerovatnoća da će te osoba/e 

odbiti, da li će te shvatiti ozbiljno, da li misliš da će te te osobe razu-

mjeti ili će pokušati da te odgovore/odvrate od te sklonosti.43

42	 	Razumjeti	i	podržati.	Prihvaćanje	seksualnih	i	rodnih	manjina	u	
obitelji.	Rijeka,	2007.	str.	35
43	 	Coming	Out.	Dostupno	na:	https://www.lgbtyouth.org.uk/files/
documents/guides/Coming_out_guide_-_LGB.pdf

Sarajevski otvoreni centar je u prvoj bh. Čitanci lezbejskih i gej 
ljudskih prava prikupio nekoliko ličnih priča osoba iz BiH u ko-
jima one, između ostalog, govore i o coming outu.

Svi moji coming outi prijateljima nakon tog prvog (nepri-
jatnog, odbacujućeg) su prošli iznenađujuće super. Moji pri-
jatelji su me sasvim normalno prihvatili kao lezbejku i dan 
danas se družimo i njima je super to što preko mene mogu 
upoznati dosta takvih ljudi. Kažu da su samo bogatiji pozna-
vanjem njih. L.

Prvi coming out imao sam kada sam bio jako bijesan i dao mami 
brošuru za roditelje čija su djeca lezbejke, gejevi i biseksualna. 
Uradio sam to u afektu, mada to nema nikakve veze sa mnom 
– nikada nisam mislio da sam lezbejka. Mama je tada pomislila 
da sam ja gej, a ja sam htio bilo šta uraditi tako bijesan, iako joj 
nisam mislio tada reći da sam trans. Ona je to pročitala i počela 
plakati. Alex

Ja sam imala potrebu da razgovaram, a s druge strane i 
praktičnu potrebu da prijatelje_ice upoznam sa tom osobom. 
(...) To je bilo dobro, jer sam ja shvatila da je bio pametan 
potez razgovarati i riješiti se neugode koja se polako počela 
stvarati zbog prešućivanja nečeg što je bitan dio mene. R.P.

Znaš sine, tvoja mama je znala sve to i ranije, ali je čekala 
da joj ti to kažeš, nisam htjela vršiti pritisak na tebe tako što 
bih te ispitivala neke stvari. Ti si moj sin, samo moj i ja sam 
tu pored tebe kada ti god šta zatreba, a to s njom ili njim, to 
uopšte nije važno, važno je to da si mi ti sretan i zadovoljan, 
a ujedno i ja. F.

Strah od coming outa postaje vremenom sve veći i može značaj-

no uticati na zdravo funkcioniranje osoba. S druge strane, činjenica 

je da su lezbejke, gejevi, biseksualne, transeksualne, interseksu-

alne, transrodne i queer osobe vijekovima bile žrtve homofobije, 

transfobije i drugih vrsta diskriminacije na osnovu rodnog iden-

titeta, seksualne orijentacije ili queer političkog opredjeljenja. Ta 

diskriminacija obuhvata širok spektar životnih sfera – porodicu, 

školu, posao, zdravstvenu zaštitu, pristup osnovnim uslugama, 

ljudsko pravo na slobodu itd.44 Roman Kuhar je u Sloveniji pro-

veo veliku studiju štampanih medija od 1970. do 2000. godine na 

osnovu koje je identificirao pet dominantnih načina na koje se 

LGBTTIQ osobe prikazuju u medijima: stereotipiziranje, medika-

lizacija, seksualizacija, tajnovitost i normalizacija.45 U našim me-

dijima slična je situacija danas (deset godina nakon 2000. godine), 

ako ne i gora.

Coming out ima veliki značaj za LGBT pokret i borbu protiv dis-

kriminacije i homofobije. Kako na našim prostorima nema puno 

osoba koje su out, homofobično društvo nije dovoljno svjesno da 

LGBT osobe postoje i da ih susreću na svakodnevnoj osnovi. Pored 

toga, mali broj osoba koje jesu out stalno su izložene napadima, pri-

tiscima i otvorenoj homofobiji. Outiranjem više ljudi stvorila bi se 

kritična masa koja bi mogla snažnije djelovati u borbi za ljudska pra-

va. Osobe koje su out osvještavaju i educiraju ljude na mikronivou o 

44	 	Discrimination	on	Grounds	of	Sexual	Orientation	and	Gender	
Identity	in	Europe.	Strassbourg,	Council	of	Europe	Publishing,	2011.	
str.	5.	Dostupno	na:	http://www.coe.int/t/Commissioner/Source/LGBT/
LGBTStudy2011_en.pdf
45	 	Kuhar,	Roman.	Media	Representations	of	Homosexuality:	An	
Analysis	of	the	Print	Media	in	Slovenia,	1970-	2000.	Ljubljana,	Peace	
Institute,	2003.	str.	7

tome da LGBT osobe žive život kao i sve heteroseksualne osobe, te 

da ne zahtijevaju nikakva posebna prava, već samo ona koja imaju 

sve ostale osobe.

Međunarodni dan coming outa obilježava se 11. oktobra.

Logo za dan coming outa koji je kreirao Keith Haring i donirao ga 
kampanji za ljudska prava. Izvor: Wikipedia.

Preporuke za dalje čitanje o značaju, posljedicama i svim ostalim 

aspektima coming outa: Đurković, Svetlana. Nevidljivo Q. Dostupno na: 

http://www.queer.ba/files/NevidljivoQ.pdf; Gavrić, Saša, Huremović, 

Lejla i Savić, Maja ur. Čitanka lezbejskih i gej ljudskih prava. Sarajevo: 

Sarajevski otvoreni centar i Fondacija Heinrich Boell, 2011. Dostupno 

na:  http://www.ba.boell.org/downloads/citanka_lezbejskih_i_gej_

ljudskih_prava_final.pdf; Kuhar,  Roman. Media Representations of 

Homosexuality: An Analysis of the Print Media in Slovenia, 1970- 2000. 

Ljubljana, Peace Institute, 2003. Dostupno na: http://mediawatch.mi-

rovni-institut.si/eng/media_representations_of_homosexuality.pdf; 

Fas, Dajan. Unutra/Izvan: gej i lezbejska hrestomatija. Beograd, Centar 

za ženske studije, 2003; Treći glas – coming out i lezbejke u Srbiji. Beo-

grad, Labris, 2009; Razumjeti i podržati. prihvaćanje seksualnih i rod-

nih manjina u obitelji. Rijeka, Lori, 2007; Coming out proces i mentalno 

zdravlje homoseksualaca. Beograd, Queeria, 2007.

Aida Spahić

Sva prava zadržana

DISKRIMINACIJA

Diskriminacija se najčešće definira kao praksa tretiranja odre-

đenih osoba ili grupe osoba drugačije, zbog njihovog stvarnog ili 

pretpostavljenog statusa ili karakteristika. Do diskriminacije obično 

dolazi zbog postojanja predrasuda. Predrasudom se smatra unapri-

jed zasnovani, teško promjenjiv i iracionalan stav i/ili mišljenje koje 

pripadnici jedne grupe imaju prema pripadnicima druge grupe. 

Predrasude mogu biti pozitivne ili negativne. Negativne predrasude 

obično dovode do diskriminacije, iako je moguće imati predrasude, 

a ne djelovati na osnovu njih. Diskriminacija podrazumijeva kon-

kretno ponašanje usmjereno protiv određene grupe zasnovano na 

predrasudama, na primjer:

- isključivanje, koje se ogleda u onemogućavanju jednima uži-

vanje određenih prava i sloboda koje pripadaju wdrugima. 

Na primjer, isključivanje postoji kada je pristup javnom baze-

nu zabranjen nekim licima samo zbog nekog njihovog ličnog 

svojstva, kao što je pripadnost nekoj od nacionalnih manjina.

- ograničavanje, koje podrazumijeva ograničavanje u uživa-

nju određenih prava i sloboda u obimu i na način kako je to 

omogućeno drugim osobama. Na primjer, ukoliko su neke 

javne usluge dostupne određenim kategorijama stanovniš-

tva samo u određeno vrijeme, a svim ostalima su te iste us-

luge dostupne sve vrijeme bez ikakvih ograničenja.

- davanje prednosti, tj. nedopušteno davanje prednosti nekim li-

cima iako ne postoje nikakvi zakonski uslovi da se takva pred-

nost daje. Na primjer, davanje prednosti pri zapošljavanju.

Prema sociološkim istraživanjima neki od najčešćih faktora koji 

utiču na nastanak predrasuda i diskriminacije su46:

- Socijalizacija – dosta predrasuda prenosi se ili s roditelja na dje-

cu ili medijima (televizija, filmovi, novine, reklame) koji pred-

stavljaju ponižavajuću sliku ili stereotipe o određenim grupama. 

- Prilagodba ponašanja – prihvatanje predrasuda može zna-

čiti podršku drugih, a odbijanje predrasuda bi moglo do-

vesti do gubitka društvene podrške; pritisak da se vlastito 

mišljenje uskladi s mišljenjem drugih, roditelja, prijatelja ili 

saradnika može biti zastrašujući. 

- Autoritarna osobnost – neki ljudi su posebno skloni stere-

otipnom načinu razmišljanja i projekcijama utemeljenim 

na njihovim podsvjesnim strahovima; ovakve osobe obično 

kontroliraju svoje tjeskobe krutim razmišljanjem i stavovi-

ma, bez pogovora se podvrgavaju svojim nadređenim i od-

bacuju one koje smatraju podređenim, te izražavaju netole-

rantno mišljenje i ponašanje. 

- Etnocentrizam – tendencija da se drugi procijenjuju druge 

kulture prema vrijednostima i normama svoje kulture, što 

uključuje sumnjičavost prema strancima.

- Zatvorenost grupe – predstavlja ponašanje jedne grupe koja 

postavlja i održava jasne granice između sebe i ostalih gru-

pa, npr. odbijanje članova jedne etničke skupine da stupe u 

brak s članovima drugih etničkih grupa.

46	 CliffsNotes.com.	Prejudice	and	Discrimination.	Dostupno	na:
http://www.cliffsnotes.com/study_guide/topicArticleId-
26957,articleId-26886.html	

Diskriminacija može biti:

−	 Neposredna (direktna, namjerna) diskriminacija je svako 

različito postupanje, odnosno, svako djelovanje ili propu-

štanje djelovanja, koje ima za cilj da neko lice ili grupu lica 

dovede ili ih može dovesti u nepovoljniji položaj za razliku 

od nekog drugog lica ili grupe lica u sličnim situacijama.

−	 Posredna (indirektna, nenamjerna) diskriminacija po-

drazumijeva svaku situaciju u kojoj, naizgled neutralna 

odredba, kriterij ili praksa, ima ili bi imala učinak dovođe-

nja nekog lica ili grupe lica u nepovoljan ili manje povoljan 

položaj u odnosu na druga lica.

Diskriminacija može imati različite oblike. S obzirom na njene 

posljedice, diskriminacija može biti pozitivna i negativna. Negativ-

na diskriminacija podrazumijeva nepravedno tretiranje određene 

osobe ili grupe osoba koje njima može prouzrokovati štetu, dok se 

pozitivna diskriminacija obično primijenjuje prema nekoj ugrože-

noj kategoriji stanovništva, koja se izdvaja iz mase i daju joj se sti-

mulativne mjere i olakšice kako bi se podstakao njen razvoj, učenje, 

integriranje u društvo i slično.

Zavisno od nivoa na kojem se ispoljava, diskriminacija može biti:

−	 individualna - predstavlja diskriminatorno ponašanje ispo-

ljeno od strane pojedinca ili grupe pojedinaca usmjereno 

prema pripadnicima druge grupe,

−	 institucionalna – označava politiku institucija dominantne 

grupe i ponašanje pojedinaca_ki koji_e kontroliraju ove 

institucije i primijenjuju njihovu politiku,  koji dovode do 

različitog tretiranja i/ili štetnih posljedica po pripadnike_ce 

drugih grupa i

−	 strukturalna – predstavlja postojanje iste politike prema svi-

ma, ne uzimajući u obzir razlike koje karakteriziraju pripad-

nike_ce određenih manjinskih grupa, dok institucionalna 

diskriminacija podrazumijeva provođenje i implementaciju 

politika od strane društvene grupe ili grupa koje kontrolira-

ju društvene ustanove, a koje imaju diferencijalan i/ili štetan 

učinak prema pripadnicima drugih društvenih grupa.  

U BiH, najčešća diskriminacija LGBT osoba odvija se na in-

stitucionalnom nivou jer je zakonima BiH LGBT osobama 

onemogućeno sklapanje braka ili registriranje zajednice, 

usvajanje djece, pristup socijalnom i zdravstvenom osigura-

nju partnera, nasljeđivanje i sva prava koja na osnovu pri-

znavanja zajednice života (bračne ili vanbračne) pripadaju 

heteroseksualnim parovima.

Jedan od poznatijih slučajeva ove diskriminacije sigurno je 

zabrana doniranja krvi osobama koje su imale stalne ili po-

vremene seksualne kontakte s homoseksualcima Zavoda za 

transfuziologiju FBiH, koja je rezultirala slučajem koji se 

desio na Filozofskom fakultetu u Sarajevu kada su studenti 

izvrijeđani i napadnuti zbog ukazivanja na diskriminaciju i 

zbog njihove seksualne orijentacije.

Nakon medijske eksponiranosti slučaja i posjete Zavodu za 

transfuziologiju FBiH od strane aktivista_ica, diskriminator-

ni formular je povučen i radi se na novoj verziji koja neće 

uključivati seksualnu orijentaciju kao kriterij za odbijanje 

potencijalnih donora

Zakonom o zabrani diskriminacije BiH47 posebno su 

određeni sljedeći oblici diskriminacije:

Spolno uznemiravanje je svaki oblik neželjenog fizičkog, 

verbalnog ili neverbalnog ponašanja koje je spolne pri-

rode i čiji je cilj ili rezultat povreda dostojanstva lica i kada 

se takvim ponašanjem stvara zastrašujuće, neprijateljsko, 

degradirajuće, ponižavajuće ili uvredljivo okruženje.

Mobing je vrsta diskriminacije na radnom mjestu koja za 

rezultat ima razaranje i uništavanje ličnog, profesionalnog i 

društvenog integriteta osobe izložene mobingu. 

Segregacija postoji kada neko fizičko ili pravno lice odvaja 

druga lica samo zbog neke njihove osobine/karakteristike, a 

najčešće se definira kao rasna diskriminacija. 

Podsticanje na diskriminaciju je, također, oblik diskrimi-

nacije. Ono podrazumijeva da jedno lice svojim ponašanjem, 

postupcima ili toleriranjem diskriminirajuće atmosfere u 

ustanovi za koju je nadležan daje do znanja podređenima da 

nema sklonosti prema pripadnicima određene grupe, svako 

toleriranje ili zagovaranje nacionalne, rasne ili vjerske mržnje 

ili izdavanje naloga drugima da vrše diskriminaciju. 

 

47	 Zakon	je	stupio	na	snagu	sredinom	2009.	godine,	a	tekst	zakona	je	
dostupan	na:	http://www.ombudsmen.gov.ba/materijali/Zakon%20o%20
zabrani%20diskriminacije%20SlGlasnik%20BiH%20broj%2059-09.pdf

Podsticanje na diskriminaciju i nasilje najviše je do izražaja 

došlo za vrijeme Queer Sarajevo Festivala kad je veliki broj 

javnih ličnosti davao homofobne i netačne izjave, između os-

talih i Bakir Izetbegović, koji je izjavio da: Oni (LGBT osobe) 

imaju pravo na svoju seksualnu orijentaciju tj. dezorijentaciju 

i kako će se svim moralnim sredstvima boriti protiv uticaja ho-

moseksualaca na omladinu, iako su znali da će takve izjave 

povećati netrpeljivost njihovih pristalica prema LGBT oso-

bama, samim tim i nasilje i diskriminaciju.

Diskriminacija LGBT osoba obično je motivirana nji-

hovom seksualnom orijentacijom i/ili rodnim identite-

tom. Predrasude usmjerene prema ovim osobama rezulti-

raju homofobijom, bifobijom i transfobijom. 

U Bosni i Hercegovini, princip nediskriminacije i za-

brana diskriminacije na bilo kojem osnovu inkorporirana je u sam 

njen ustavni poredak. Ustavom BiH zabranjuje se diskriminacija, te 

garantuje uživanje prava i sloboda svima bez ikakve razlike jer je, 

prema Ustavu BiH, država obavezna da osigura prava i slobode svi-

ma “bez diskriminacije po bilo kojem osnovu, kao što je spol, rasa, 

boja, jezik, vjera, političko i drugo uvjerenje, nacionalno ili socijalno 

porijeklo, povezanost sa nekom nacionalnom manjinom, imovina, 

rođenje ili bilo koji drugi status.”48 Ustavom BiH se garantuje i najvi-

ši stepen međunarodno priznatih ljudskih prava i osnovnih sloboda, 

a sam Ustav predviđa da su “opća načela međunarodnog prava sa-

stavni dio pravnog poretka Bosne i Hercegovine i entiteta.”49

48	 	Ustav	BiH,	član	II	(Ljudska	prava	i	osnovne	slobode),	stav	4:	
Nediskriminacija
49	 	Ustav	BiH,	član	III,	stav	3	(b)

Ustavi entiteta se, također, obavezuju na primjenu i zaštitu naj-

višeg nivoa međunarodno priznatih ljudskih prava i sloboda, među-

tim, samo Ustav Republike Srpske sadrži odredbu koja se odnosi na 

zaštitu od diskriminacije pred sudovima i drugim državnim organi-

ma i organizacijama kojom se izričito garantuje ravnopravnost svi-

ma ”u slobodama, pravima i dužnostima, jednaki su pred zakonom i 

uživaju istu pravnu zaštitu bez obzira na rasu, pol, jezik, nacionalnu 

pripadnost, vjeroispovijest, socijalno porijeklo, rođenje, obrazova-

nje, imovno stanje, političko i drugo uvjerenje, društveni položaj ili 

drugo lično svojstvo.”50

Da bi se uveli jedinstveni i jasni standardi za prepoznavanje dis-

kriminacije i njeno pravovremeno sankcioniranje na cijelom teri-

toriju Bosne i Hercegovine, te da na jednom mjestu okuplja anti- 

diskriminatorne odredbe, 2009. godine usvojen je Zakon o zabrani 

diskriminacije u BiH. Ovim zakonom uvedena je jedinstvena defini-

cija pojma diskriminacije i definirani su pojedinačni osnovi diskri-

minacije koji su do tada podrazumijevani pod pojmom drugi status 

ili okolnost ili za koje do tada nije bila predviđena zakonska zaštita, 

uspostavljen je okvir za ostvarivanje jednakih prava i mogućnosti 

svim licima u BiH, te uređen sistem zaštite od diskriminacije i pred-

viđene sankcije za diskriminatorno ponašanje. 

Iako je predviđeno da se postojeći zakoni BiH, kao i oni na-

knadno donešeni, usklade sa Zakonom o zabrani diskrimi-

nacije, u BiH do toga još nije došlo. Driskriminacija LGBT 

osoba koja već postoji u porodičnom zakonu i onemogućava 

50	 	Ustav	Republike	Srpske,	poglavlje	II	(Ljudska	prava	i	slobode),	
članak	10.

Vidi	pojam	
Homofobija



80 81

ih da sklope brak ili usvoje djecu, samo je potvrđena Nacr-

tom Zakona o liječenju neplodnosti biomedicinski potpo-

mognutom oplodnjom FBiH kojim se metode biomedicinski 

potpomognute oplodnje stavljaju na raspolaganje isključivo 

parovima koji žive u bračnoj ili vanbračnoj zajednici. S obzi-

rom da u BiH u ove zajednice mogu stupiti samo muškarac i 

žena, LGBT osobama je direktno onemogućen pristup medi-

cinski potpomognutoj oplodnji.

Diskriminacija prema Zakonu o zabrani diskriminacije BiH podra-

zumijeva: 

svako različito postupanje, uključujući svako isključivanje, 

ograničavanje ili davanje prednosti utemeljeno na stvarnim 

ili pretpostavljenim osnovama prema bilo kojem licu ili grupi 

lica na osnovu njihove rase, boje kože, jezika, vjere, etničke 

pripadnosti, nacionalnog ili socijalnog porijekla, veze s naci-

onalnom manjinom, političkog ili drugog uvjerenja, imov-

nog stanja, članstva u sindikatu ili drugom udruženju, obra-

zovanja, društvenog položaja i pola, polnog izražavanja ili 

orijentacije, kao i svaka druga okolnost koja ima za svrhu ili 

posljedicu da bilo kojem licu onemogući ili ugrožava prizna-

vanje, uživanje ili ostvarivanje na ravnopravnoj osnovi prava 

i sloboda u svim oblastima javnog života. 51 

51	 	Dostupno	na:	http://www.ombudsmen.gov.ba/materijali/
Zakon%20o%20zabrani%20diskriminacije%20SlGlasnik%20BiH%20
broj%2059-09.pdf

Ono što je ovim zakonom posebno naglašeno jeste da zabrana 

diskriminacije važi za javne organe (državnu upravu, javne institu-

cije, javna preduzeća, itd.), kao i za privatni sektor (npr. privatne fir-

me) i fizička lica u svim oblastima, a zakonom su naročito izdvojene 

sljedeće: zapošljavanje, radni odnosi, socijalna i zdravstvena zaštita, 

obuka i stručno usavršavanje, pravosuđe, stanovanje, javno informi-

ranje medija, članstva u profesionalnim organizacijama, obavljanja 

privredne djelatnosti, roba i usluga, jednakog učešća u javnom i kul-

turnom životu, porodice, prava djeteta.

Zakon o zabrani diskriminacije propisao je i koje su institucije 
nadležne za zaštitu od diskriminacije kao i postupci kojima 
se može tražiti zašita.52 U pitanju su Institucija ombudsmena 
za ljudska prava BiH (osoba ili grupa osoba koja smatra da 
je diskriminirana može žalbu protiv diskriminacije podnijeti 
direktno. Ombudsmen daje potrebna obavještenja i infor-
macije o pravima i obavezama diskriminiranih osoba, te o 
mogućnostima sudske i druge zaštite na osnovu žalbe. Uko-
liko ombudsmen prihvati žalbu, on pokreće postupak istrage 
u kojem traži podatke i odgovore od državne institucije ili 
preduzeća protiv kojeg je podnijeta žalba i izdaje preporuku 
koja ima za cilj otklanjanje kršenja prava nastalih diskrimi-
nacijom i dalje diskriminacije. Nepostupanje odgovorne os-
obe, preduzeća ili državne institucije prema preporukama 
ombudsmena povlači pokretanje prekršajnog postupka) i 
Ministarstvo za ljudska prava i izbjeglice Bosne i Herce-
govine (koje je dužno uspostaviti i voditi centralnu bazu po-
dataka za počinjena djela diskriminacije, prikupljati podatke 

52	 Dostupno	na:	http://www.ombudsmen.gov.ba/materijali/
Zakon%20o%20zabrani%20diskriminacije%20SlGlasnik%20BiH%20
broj%2059-09.pdf

o prijavljenim slučajevima diskriminacije, te da na osnovu 
njih, najmanje jednom godišnje, sastavi i preda izvještaj 
Vijeću ministara BiH koji sadrži prijedlog mjera za suzbijanje 

i sprečavanje diskriminacije). 

Detaljnu regulaciju zabrane diskriminacije pogledajte u:  Bano-

vić, Damir. Prava i slobode LGBT osoba. Sarajevo, Sarajevski otvore-

ni centar, 2011. Nivoi diskriminacije detaljno su objašnjeni u: Insti-

tucionalna diskriminacija u: Pincus,  F. L. Discrimination Comes in 

Many Forms: Individual, Institutional, and Structural, zatim u djelu 

Adams, M. et al. Readings for Diversity and Social Justice: An Antho-

logy on Racism, Antisemitism, Sexism, Heterosexism, Ableism, and 

Classism. New York i London, Routledge, 2000. Više o metodama i 

postupcima za zaštitu od diskriminacije možete pronaći na portalu 

Diskriminacija, dostupno na: http://www.diskriminacija.ba/

Vladana Vasić

FEMINIZMI

Jedan od simbola njemačkog ženskog pokreta iz 1970-ih. Izvor: Wikipedia

Feminizam, u svom najširem značenju, obuhvata svaku vrstu 

djelovanja, pisanja i zagovaranja prava i ravnopravnosti žena, kao i 

borbu protiv nepravdi koje im se nanose u većini društava na svijetu. 

Feminizam obuhvata mnogobrojne pokrete koji za cilj imaju uspo-

stavljanje jednakih političkih, ekonomskih i socijalnih prava, kao i 

jednakih prilika za sve ljude, te se zbog toga često govori o feminiz-

mima u množini. Međutim, pokreti su različiti i počeli su se odvoje-

no razvijati od vremena kad su se žene uspjele izboriti za pravo glasa 

i osnovna građanska prava. Klasični feminizam često se poistovjeću-

je s pokretom bjelkinja, zapadnih žena koje djeluju iz privilegirane 

pozicije u odnosu na druge žene. Ipak, feminizam predstavlja i otpor 

lezbejki, crnkinja, žena s invaliditetom, samohranih majki, femini-

stica iz postkolonijalnih zemalja, pa i nekih muškaraca.

Feministička teorija 
Feministička teorija, između ostalog, kritizira produkciju histo-

rijskog znanja jer iako je uticaj žena u javnoj sferi kroz historiju bi-

vao marginaliziran, historijska literatura zanemaruje i uticaj koji je 

postojao ili ga svodi na rodne stereotipe o moćnim ženama. Tako iz 

današnje pozicije možemo reći da je mizoginija bila i ostala svepri-

sutna u svim zapadnim civilizacijama i društvima.

   Od poznate rečenice Simone de Bouvoir da se ženom ne 

rađa, već postaje, počinje razvoj feminističke teorije koja se agresiv-

nije fokusira na dekonstrukciju binarnih kategorija, kritiku rodnih 

uloga i odgoja žena i muškaraca, patrijarhalnu heteronormativnost. 

Feministice su, nakon formalnog sticanja političkih, ekonomskih i 

socijalnih prava, usmjerile svoje napore na dekonstrukciju društva 

koje im i nakon dobivanja prava nije omogućilo ravnopravan status.

Mali historijski osvrt
Filozofi_kinje 18. i 19. vijeka svoje su teorijske postavke zasnivali_e 

na idejama razlika između muškaraca i žena. U 18. vijeku, tačnije 

1791. godine, Francuskinja Olympe de Gouges piše Deklaraciju o pra-

vima žene i građanke u kojoj tvrdi da su i žene članice naroda i da ne 

mogu sami muškarci donositi odluke u ime naroda. Godinu kasni-

je, u Engleskoj, Mary Wollstonecraft izdaje Odbranu prava žena gdje 

postavlja ključno pitanje: Ako su svi ljudi rođeni kao slobodni, zašto 

su sve žene rođene kao robinje? Ova dva dokumenta se po mnogim 

tumačenjima smatraju temeljima feminističkog pokreta. U 19. vijeku, 

osoba koje je doprinijela začecima feminističkog pokreta bio je John 

Stuart Mill, koji je zajednički sa svojom suprugom Harriet Taylor Mill 

bio aktivan u zagovaranju prava žena. Feminizam kao pokret nastao 

je u 19. vijeku, “dakle, u isto ono vreme kada i strogo reguliran sistem 

privatnog i javnog u čijim okvirima jedino postaje moguće razumeti 

položaj muškarca i žene”.53 Osim toga, u 19. vijeku u Engleskoj nastupa 

viktorijansko doba koje pogoršava diskriminaciju žena namećući im 

norme pristojnosti i ponašanja koje su bile još represivnije.

Louise Weiss i druge pariške sufražetkinje 1935. godine. Na naslovnici 
novina piše: Francuskinje moraju glasati. Izvor: Wikipedia.

53	 	Zaharijević,	Adriana.	Postajanje	ženom.	Beograd,	Rekonstrukcija	
ženski	fond,	2010.	str.	11

Tri vala feminizma
Obično kada se govori o prvom valu feminizma misli se na fe-

minističko djelovanje tokom 19. vijeka i početkom 20. vijeka. Femi-

nističko djelovanje tog doba poklapalo se sa borbom za pravo gla-

sa, odnosno sufražetskim pokretom, borbom za pravo na jednako 

obrazovanje i učešće u javnom životu. Sufražetkinje su u najvećoj 

mjeri bile fokusirane na političko djelovanje, međutim, da bi po-

stigle rezultate morale su raditi na promjeni društva, odnosno na-

praviti prepravke postojećih postavki društva. Ideje prosvjetiteljstva 

su bile dobro polazište za feminističku borbu: sloboda, jednakost, 

razum, prava. Nakon prosvjetiteljstva, ideje Francuske revolucije su 

pokret osnažile. Prvi val feminizma koncipiran je kao borba za prava 

svih žena. Borbu su vodile i teoretizirale feministice koje spadaju 

u privilegiranu grupu bijelih, zapadnih žena koje su uglavnom bile 

obrazovane. Sredinom 20. vijeka javlja se potreba da se suprotstavlja 

neravnopravnosti, patrijarhatu, diskriminaciji i seksizmu iz različi-

tih pozicija. U tom periodu počinju izranjati lezbejski, crnački, libe-

ralni, socijalistički, radikalni i mnogi drugi feminizmi.

Drugi val feminizma polazi od pretpostavke da su politička i kul-

turna prava do te mjere povezana da je nemoguće postići političku 

ravnopravnost ako ne dođe do problematiziranja privatnog/ ličnog 

i kulturnog. Period na koji se obično misli pod pojmom drugi val 

feminizma odnosi se na 60-te, 70-te i 80-te godine 20. vijeka. Bio je 

to period ženskog oslobodilačkog pokreta u kojem su žene insistira-

le na obračunavanju sa stvarnim nejednakostima i diskriminacijom 

jer se pokazalo da formalno dobivanje određenih prava u praksi nije 

mnogo doprinijelo promjeni njihovog položaja. Drugi val svoja po-

lazišta nalazi u idejama Simon de Beauvoir i Betty Friedan koje su 

sredinom vijeka pisale o do tada neprihvatljivim temama – seksistič-

kom društvu, ugnjetavanju žene, privatnom životu žene itd. Poznati 

feministički slogan lično je političko počinje se koristiti sedamdese-

tih godina kada se budi svijest o tome da se stvari u privatnoj sferi 

neće nikada promijeniti ako se o njima ne bude govorilo u javnosti. 

Pored njih dvije, Kate Millett u Seksualnoj politici iz 1969. godine 

problematizira pojmove spola i roda, te kulturnim i društvenim nor-

mama pripisuje odgovornost za neravnopravnost spolova. Krajem 

60-tih godina s prvim LGBTTIQ aktivističkim istupima, počinje da 

se razvija i gej-lezbejska teorija u okviru feminističke, te time na iz-

vjestan način najavljuje promjene koje će donijeti treći val.

Treći val feminizma javlja se 90-tih godina prošlog vijeka kao 

reakcija na ono što feministice tad smatraju manjkavostima dru-

gog vala. Smatrale su da je glavni nedostatak drugog vala esen-

cijalističko posmatranje žene koje nije u obzir uzimalo različita 

ženska iskustva koja su prožeta različitim kulturnim, klasnim i 

rasnim karakteristikama. Treći val se fokusira na razliku, dekon-

strukciju i odmicanje od centra (tj. bijele, obrazovane žene srednje 

klase).54 Termin treći val prvi put je upotrijebila Rebecca Walker 

1992. godine, crnkinja biseksualka. Dolaskom trećeg vala femi-

nizma, fokus se mijenja i pomjera ka dekonstrukciji društva kao 

patrijarhalnog, heteronormativnog uređenja u koje LGBTTIQ 

pripadnici_e ne žele da budu inkorporirani_e jer je vrijeme po-

kazalo da čak i u zemljama u kojima su stečena sva građanska 

prava, diskriminacija nije iskorijenjena. 90-tih godina 20. vijeka 

rađa se queer teorija koja problematizira koncept roda i rodnih 

54	 	Coleman,	Jenny.	An	Introduction	to	Feminisms	in	a	Postfeminist	
Age,	Women’s	Studies	Journal,	Vol.	23,	No.	2.	Women’s	Studies	
Association,	2009.	str.	9

identiteta, proširujući fokus djelovanja na sve moguće seksual-

nosti koje pružaju otpor društvenim konstruktima. Najznačajnija 

teoretičarka na koju se queer teorija oslanja je Judith Butler koja 

je teorijom o performativnosti problematizirala esencijalizam 

koncepta roda. Butler smatra da mi rodom ne postajemo, već rod 

performativno izvodimo kroz ponavljanje određenih radnji.55 

Feminizmi u svojoj raznolikosti        

Midge Blitz “Feminism has many different angles”.

Neki od brojnih feminizama koji su u različitim vremenskim 

periodima i različitim intenzitetom proizvodili znanje i 

uticali na društvene poretke:

Liberalni feminizam predstavlja teoriju koja se suprotstavlja 

idejama da su žene manje sposobne, fizički i/ili psihički, od 

muškaraca. Ta podređenost žena korijen ima u običajima, 

55	 	Butler,	Judith.	Gender	Trouble.	New	York	i	London,	Routledge,	
2007.	str.	185

pravu i društvenim normama i sprječava žene da aktivno 

i ravnopravno učestvuju u svim sferama života. Teorija 

liberalnog feminizma pokušava žene dovesti u ravan sa 

muškarcima.56

Radikalni feminizam kritizira liberalni jer teorija 

radikalnog feminizma nastoji dekonstruirati cjelokupni 

društveni poredak koji smatra izuzetno patrijarhalnim 

i represivnim. Patrijarhat predstavlja sistem moći koji se 

zasniva na općoj muškoj nadmoći.

Kulturalni feminizam se razvija iz radikalnog feminizma. 

Kulturalni feminizam se zasniva na posebnim odlikama 

žene, koje se više cijene od odlika muškaraca. Sa 

kulturalnim feminizmom se povezuju isključivo ženske 

zajednice, štovanje boginje i političko lezbejstvo. Kulturalne 

feministice su radikalne iz razloga što često odbacuju čak 

i feministice koje su heteroseksualne jer ih optužuju za 

saradnju sa muškarcima.57

Marksistički/socijalistički feminizam propituje rodne uloge 

i borbu za ravnopravnost žena kroz instrumente privatnog 

vlasništva i kapitalizma. Neravnopravnost je direktno 

povezana sa privatnim vlasništvom i odatle dolazi do 

potlačivanja žena. 

Psihoanalitički feminizam rodne neravnopravnosti 

pripisuje ranom djetinjstvu u kojem se žene uče 

ženstvenosti, a muškarci mačizmu. U velikoj mjeri se 

56	 Tong,	Rosemarie	P.	Feminist	Thought:	A	More	Comprehensive	
Introduction.	Westview	Press,	2009
57	 Beasley,	Chris.	Gender	and	Sexuality.	Sage	Publications,	London,	
2005,	str.	50

zasniva na teorijskom doprinosu Freuda i Lacana. 

Anarho-feminizam ili anarhistički feminizam je kombinacija 

anarhizma i feminizma. Anarhizam se bori protiv vlasti, 

strukture i hijerarhije, a feminizam protiv patrijarhata koji 

posjeduje sve navedene karakteristike. Anarhizam se sam 

po sebi može smatrati bliskim feminizmu.

Egzistencijalistički feminizam ženu ne posmatra kao 

bespomoćno biće. Potiče od Simone de Beauvoir i žene 

uči da ne zaboravljaju da imaju urođenu moć u svom 

ženskom borbenom duhu. Moć sposobne žene nije iluzija, 

ona postoji i nadvladava muškarce, a oni ostaju u iluziji da 

posjeduju moć.58

Feministička teologija ponovno promišlja svete tekstove 

i dekonstruira ustaljene norme ponašanja i običaje koje 

propisuje religija. Feminističke teologinje se direktno 

pozivaju na svete tekstove, tumače ih i ne prihvataju 

patrijarhalna tumačenja koja su vijekovima ugnjetavala 

žene. Smatraju da religija nije mizogina i nepravedna, već 

da su je takvom učinili muškarci.

Crni feminizam uspostavlja vezu između rase i opresije. 

Crnkinje vjeruju da one žive u dvostruko opresivnom 

svijetu i da je nemoguće primijeniti feminizam bijelih žena 

na crne žene, zbog toga što njihova iskustva i egzistencije 

nisu iste.

Ekofeminizam predstavlja feminističku teoriju koja povezuje 

feminizam sa ekologijom, te time žene poredi sa prirodom i 

stavlja ih u neodvojivu vezu u smislu historijskog tlačenja i 

58	 Dostupno	na:	http://www.feministissues.com/existential_fem.html

iskorištavanja žene i prirode.

Individualistički feminizam polazi od individualne osobe i 

njenih prava da upravlja svojim životom. Protivi se bilo kakvom 

uplitanju drugih osoba, ali i vlasti i države u pojedinačne 

živote. Individualistički feminizam treba da ponudi rješenja za 

konkretnu osobu i okolnosti u kojima ona živi.

Feminizam žena trećeg svijeta, često nazivan postkolonijalnim 

feminizmom, sličan je crnom feminizmu u tome da se protivi 

shvatanju bijele žene kao univerzalne žene. Smatra da su 

rasa, klasa i postkolonijalno okruženje direktno povezani sa 

problemom žene u trećem svijetu.

Queer feminizam se radikalno protivi patrijarhatu. Ne priznaje 

nijednu definiciju feminizma koja počiva na binarnoj rodnoj 

podjeli na muškarce i žene. Smatra da se ne smiju ignorirati 

mnogobrojni identiteti koji se u ovu podjelu ne uklapaju. 

Pored patrijarhata, bori se protiv rasizma, imperijalizma, 

genocida, nasilja, silovanja itd.59 

Postmoderni feminizam prihvata različitost istina, uloga 

i stvarnosti. Protivi se esencijaliziranju prirode žene, 

jednostranoj ženskoj egzistenciji. Također kritizira društveni 

poredak i patrijarhat, ali se kloni bilo kakvih esencijalističkih 

koncepcija.60 

Sajberfeminizam smatra “iako se nove tehnologije i 

“sajberprostor” zamišljaju kao egalitarni i demokratski 

medijumi, oni svakako nisu rodno neutralni. Štaviše, 

“sajberpros-tor” je mesto na kome dolazi do manifestacije 

59	 Dostupno	na:	http://queerfeminism.com/what-is-queer-feminism/
60	 Dostupno	na:	http://www.rise-of-womanhood.org/
Postmodern-feminism.html

patrijarhata u mnogim formama, čak i do njegovog jačanja. 

Nasuprot tome, “sajberprostor” svakako pruža i mogućnost 

transformacije patrijarhata i stvaranje radikalno drugačije, 

transformisane budućnosti. Ovo je jedan od ciljeva 

“sajberfeminizma”, a takođe i svih drugih feminističkih 

orijentacija”.61

 

Preporuke za dalje čitanje/slušanje/gledanje: Feminizmi nas u 

svemu okružuju i imaju bezbroj oblika. Preporuke za prepoznavanje 

tih oblika kreću se od Drugog spola Simone de Beauvoir, preko 

Virginie Woolf koja se uvijek nalaze na vrhu spiska obavezne 

feminističke literature, pa sve do pretraživanja interneta koji obiluje 

podacima i člancima o brojnim feminističkim temama. Poslušajte 

Ani DiFranco, Tori Amos, Peaches. Pogledajte filmove: Sati (The 

Hours), Klavir (The Piano) i klasik Thelma & Louise.

Aida Spahić

61	 Milojević,	Ivana.	Kakva	nam	se	budućnost	predskazuje.	Odgovor	
“sajberfeminizma”	na	“sajberpatrijarhat”,	2009.	str.	31

FESTIVALI

Sukladno definiciji pojma festivala kao kulturnog događaja ili 

okupljanja pripadnika_ca određene religijske, društvene i druge za-

jednice, s ciljem obilježavanja ili sjećanja na značajne događaje koji su 

obilježili povijest i postojanje te zajedinice62, festivali posvećeni queer 

tematici širom svijeta svoj fokus usmjeravaju na informiranje i širenje 

svijesti o pravima pripadnika LGBTTIQ zajednice, te produkciju i re-

prezentaciju queer umjetnosti i aktivizma u javnom prostoru. 

Festivali posvećeni queer tematici imaju različite forme poput 

teatarskih, filmskih, aktivističko- političkih i festivala kulturno- za-

bavnog karaktera, kao što su prideovi. Queer filmski festivali ...ima-

ju jaku konekciju sa političkim i društvenim gej i lezbejskim pokreti-

ma održavajući vezu između kulturalnog eventa i njegovog političkog 

okvira.63 Danas postoji više od 150 queer filmskih festivala u svijetu, 

od kojih se većina dešava u mjesecu oktobru koji je poznat i kao 

mjesec LGBTTIQ historije. Najstariji i najveći queer filmski festival 

je San Francisco International Lesbian & Gay Film Festival koji je 

pokrenut 1977. godine, dok je64 queer filmski festival sa najdužom 

tradicijom u Evropi pokrenut 1984. godine u Ljubljani u okviru MA-

GNUS festivala od strane istoimene asocijacije oformljene u okviru 

slovenačkog  Studentskog kulturnog centra, ŠKUC-a i Roza kluba 

62	 	Pogledati	na:	http://en.wikipedia.org/wiki/Festival
63	 	De	Valck,	Marijke	i	Loist,	Skadi.	Film	Festivals/	Film	Festival	
Research:	Thematic,	Annotated	Bibliography,	2.	izdanje.	Hamburg,	
Berichte	und	Papiere,	2008.	Dostupno	na:	http://www1.unihamburg.de/
Medien/berichte/arbeiten/0091_09.pdf
64	 	Pogledati	na:	http://www.glbtq.com/arts/film_festivals.html

Ljubljana, koji je nastao pod MAGNUS-ovom inicijativom.65 Ne-

koliko godina kasnije je festival dobio naziv Festival lezbičnega in 

gejevskega filma Ljubljana koji je 2009. godine obilježio 25 godina 

svoga postojanja. Ovaj festival je programski usmjeren na prikaziva-

nje filmova koji se bave LGBTTIQ tematikom i od svog osnivanja, 

pa sve do danas, usko je vezan uz alternativnu ljubljansku scenu.66  

Neki od značajnijih queer festivala u svijetu su: Queer Arts Festi-

val Vancouver, Brussels Lesbian and Gay Film Festival, Asian Queer 

Film Festival Tokyo, Cheries–Cheris–Paris Gay, Lesbian, Trans Film 

Festival i drugi.67 S druge strane, poznati i veliki filmski festivali kao 

što su Berlinski internacionalni filmski festival – Berlinale i Veneci-

janski internacionalni filmski festival - Biennale, pažnju su posvetili 

i rodno senzibilnim, odnosno, queer temama i uveli nagrade Teddy 

Award i Queer Lion koje se dodjeljuju autorima i autoricama najbo-

ljih filmova koji se bave queer tematikom. 

Po uzoru na festivale u Evropi i svijetu, Queer Beograd, Queer Za-

greb i Queer Sarajevo festivali pokrenuti su s ciljem promocije queer 

kulture i umjetnosti, borbe protiv homofobije i suprotstavljanja he-

tero-patrijarhalnim vrijednostima. Njihova specifičnost i politički 

značaj određen su historijskim kontekstom postratnih društava, ra-

zorenih vrijednosti i identiteta baziranih na negiranju, odbacivanju 

i nasilju nad drugačijim. Stoga su se aktivisti i aktivistkinje LGBTIQ 

udruga zemalja bivše Jugoslavije suočili sa dodatnim izazovima dru-

štava utemeljenih na etnonacionalističkim pretpostavkama, vežući 

svoj angažman ne samo za borbu protiv homofobije i institucije pa-

65	 	Pogledati	na:	http://www.ljudmila.org/siqrd/magnus/
66	 	Pogledati	na:	http://www.ljudmila.org/siqrd/fglf/27/
67	 	Pogledati	na:	http://www.queerfilmfestivals.org/

trijarhata, nego i nacionalizma, klerofašizma i nacional-šovinizma. 

Tako je 2003. godine pokrenut Queer Zagreb festival, koji 

usmjerava svoj angažman na promociju queer kulture i identiteta, 

predstavljajući jedan sveobuhvatni koncept demaskiranja i dekon-

struiranja heteronormativne teorije i prakse u hrvatskom i društvi-

ma zemalja Jugoistočne Evrope. Kao najveći queer festival u regiji, 

Queer Zagreb je do sada okupio više stotina izvođača iz regije i ra-

znih krajeva svijeta, te između ostalog, uz prezentaciju queer umjet-

ničkih izražaja, svoj fokus usmjerava i na produkciju queer umjet-

nosti u Hrvatskoj i zemljama iz regiona.68 Programska šarolikost i 

snaga ovog festivala ogledaju se u sprezi aktivizma i umjetnosti kao 

njegovoj temeljnoj odrednici, ali i fokusu na umjetnost i poveziva-

nje sa širim perspektivama queer identiteta kao što su nacionalizam, 

nasilje i šovinizam kao specifičnostima postratnog društva.69 Danas, 

Queer Zagreb predstavlja organizaciju koja pored tradicionalnih 

festivalskih dešavanja, kao što su filmske projekcije, javne tribine, 

performansi i slično, obuhvata i razne projekte, poput regionalnog 

portala Queer.hr, kampanje I homofobi su ljudi, te izdavaštva i mje-

sečnog queer filmskog programa MoMenti.70  

Nešto kasnije je u Beogradu formiran Queer Beograd Kolektiv pod 

čijom inicijativnom će se 2005. godine održati prvi Queer Beograd festi-

val. Uslijed nemogućnosti procjene rizika održavanja ove manifestacije 

i prijetnji od strane pripadnika desničarskih udruga, religijskih i drugih 

ekstremista, organizatorima beogradskog prajda 2004. godine, koji je iz 

sigurnosnih razloga morao biti otkazan, te eskalacije nasilja na prvom 

beogradskom prajdu 2001. godine, članovi i članice Queer Beograd Ko-

68	 	Pogledati	na:	http://www.queerzagreb.org
69	 	Pogledati	na:	http://www.queerzagreb.org/?page_id=766
70	 	Pogledati	na:	http://www.queerzagreb.org	

lektiva su odlučili da prvi Queer Beograd festival bude zatvorenog tipa. 

Tako je motiv prvog Queer Beograd festivala predstavljao svojevrsnu 

reakciju na konstantno nasilje, ušutkivanje i oduzimanje prava izražaja 

pripadnika_ca LGBBTIQ zajednice, s ciljem stvaranja sigurnog prosto-

ra za razmjenu, druženje i pokretanje novih aktivnosti, ali i jačanja same 

zajednice koja je uz sve napore da ostvari svoja prava nailazila na jake 

udarce od strane srbijanske patrijarhalno-homofobične javnosti, države 

i vjerskih institucija.71 Queer Beograd festival se održava jednom godiš-

nje i svojim programom obuhvata panel diskusije, performanse, pred-

stave, koncerte i filmske projekcije. Iako Queer Zagreb i Queer Beograd 

svojim programima, između ostalog, obuhvataju i filmske projekcije 

posvećene LGBBTIQ tematici, Merlinka internacionalni festival queer 

filma je za sada jedini queer filmski festival u regiji. Festival je svoj naziv 

dobio po Vjeranu Miladinoviću Merlinki, prvom javno deklariranom 

transvestitu u Srbiji koji se proslavio glavnom ulogom u filmu Dupe od 

mramora Želimira Žilnika kojim je 2009. godine otvoren i prvi Mer-

linka internacionalni festival queer filma u organizaciji Gej–lezbejskog 

info centra (GLIC) u suradnji sa Domom omladine Beograda. Zahva-

ljujući GLICU, Domu omladine Beograda i podrške mnogobrojnih gej 

i lezbejskih udruga i nevladinih organizacija iz Srbije i inozemstva, ovaj 

festival već sada postaje tradicionalnom kulturnom queer manifestaci-

jom koja ima za cilj promociju i afirmaciju gej-lezbejskih prava i pruža-

nje potpore u borbi protiv homofobije.72 

71	 	Pogledati	na:	http://www.queerbeograd.org/index.php/
festivali-mainmenu-57
72	 	Pogledati	na:	http://merlinka.com/o-festivalu/	

Za razliku od Queer Zagreba koji nije bio popraćen eskalacijama 

nasilja i većim opstrukcijama, Queer Beograd, a kasnije i Queer Sa-

rajevo festival, koji je otvoren 2008. godine, postali su meta napada 

raznih radikalnih grupa, ali i huškačke retorike pojedinih medija 

koji su, kao što je to bio slučaj sa Sarajevom, otvoreno hrabrili ek-

stremiste da se suprotstave teroru manjine. Iako je medijska hajka 

na organizatorice prvog QSF-a započela čim je u javnosti plasira-

na vijest o održavanju prvog queer festivala u Sarajevu, kao i niz 

dezinformacija pojedinih medija sklonih senzacionalizmu, članice 

Udruženja Q su uprkos svemu odlučile da je vrijeme da se i u Sa-

rajevu probije led i organizira prvi queer festival.73 Festival je otvo-

ren 24.09.2008. godine u Galeriji Akademije likovnih umjetnosti 

u Sarajevu sa tri umjetničke izložbe s ciljem prikazivanja životnih 

priča LGBTTIQ osoba, zamišljen kao slobodan i siguran prostor sa-

moidentifikacije i samodefiniranja.74 Festival nikada nije zvanično 

zatvoren, a 2009. godine Udruženje Q organizira drugi QSF pod na-

zivom Queer Sarajevo festival kao i svaki drugi, koji je imao druga-

čiji organizacijski oblik u vidu prezentacije u javnosti postavljanjem 

billboarda, emitiranjem TV spota s ciljem skretanja pažnje na tabu 

pitanja i njihovom približavanju bosanskohercegovačkoj javnosti.75

Sve što vas zanima o queer festivalima u svijetu možete naći 

na sljedećim linkovima: http://www.queerfilmfestivals.org/; http://

www1.unihamburg.de/Medien/berichte/arbeiten/0091_09.pdf; 

http://www.glbtq.com/arts/film_festivals.html. 

73	 	Pogledati	na:	www.queer.ba	i:	Greyson,	John,	Covered	–	documen-
tary	film	200.	Dostupno	na:		http://www.queer.ba/?q=bs/qsf09/program/
covered
74	 	Pogledati	na:	http://www.queer.ba/?q=bs/content/
queer-sarajevo-festival-2008
75	 	Isto

O najstarijem evropskom queer film festivalu Festival lezbičnega 

in gejevskega filma Ljubljana možete se informirati na sljedećim lin-

ku: http://www.ljudmila.org. Detaljne informacije o queer festivali-

ma u regiji možete dobiti na sljedećim web stranicama: http://www.

queerzagreb.org; http://merlinka.com/o-festivalu/; http://www.

queerbeograd.org/. Sve vezano za prvi i drugi QSF (Queer Saraje-

vo festival) kao i ostale informacije, potražite na ovim stranicama:  

http://www.queer.ba; http://www.queer.ba/v1/qsf.htm; http://www.

queer.ba/bs/qsf09. Dokumentarno- eksperimentalni film Johna 

Greysona o Queer Sarajevo festivalu možete pogledati na sljedećem 

linku: http://www.queer.ba/?q=bs/qsf09/program/covered.

Nina Đikić

FILM

Trude and I, masked, short skirts by Alice Austen

Filmovi su kulturni artefakti stvoreni u specifičnim kulturama, 

koji oslikavaju date kulture i, zauzvrat, utiču na njih. Film se smatra 

važnom umjetničkom formom, izvorom popularne zabave i 

moćnom metodom za edukaciju – ili indoktrinaciju – građana_ki76. 

Gej filmsko stvaralaštvo je, prije 90-ih, bilo podijeljeno na pred- 

i post-Stonewall period. Pred-Stonewall filmovi prikazuju kemp 

i gejeve kao mučenike, dok post-Stonewall ili queer stvaralaštvo, 

prikazuje nove pozitivne slike, samopouzdanje u LGBT identitet. 

76	 	Film.	Dostupno	na:	http://www.eicar-international.com/definiti-
on-film.html	

Filmovi su vrlo rano, za LGBT osobe, postali važan pomagač 

u izgradnji identiteta i subkulturalnoj razmjeni. Za razliku 

od drugih društvenih grupa, čiji se osjećaj identiteta može 

javno prepoznati od rođenja i njeguje se kroz javne sisteme 

srodstva, obrazovanja i vlade, gejevi su, uglavnom, odrastali izolirani 

jedni od drugih i morali su sami pronaći načine kulturne identifikacije. 

Tokom većine 20. vijeka i nadalje, svijet filma je bio privilegirano 

mjesto za proces queer samostvaranja. 

New queer cinema (Novo queer filmsko stvaralaštvo) je 
termin koji je skovan da opiše pojavljivanje određenih 
filmova na Sundance festivalu u ranim 90-im, to su 
filmovi Todda Haynesa, Poison, Gregg Arakiev The Living 
End i Christopher Munchov The Hours and times. Araki 
je kasnije postao poznat s filmom Doom Generation, a 
Haynes s filmom Velvet Goldmine. Termin new queer 
cinema označava nezavisne filmove napravljene sa 
malim budžetom finansiranim grantovima fondacija 
i umjetničkih vijeća. Pozadina takvih filmova je 
avangarda zvana underground film, koja je uključivala 
Jacka Smitha, Warrena Sonberta i Andya Warhola. 
Radovi kao što su Scorpio Rising, Kennetha Angera i 
Chelsea Girls, Andya Warhola, bili su posebno značajni 
u uspostavljanju ikonografije homoeroticizma, koja će 
kasnije prodrijeti i u mainstream medije

Osim toga, postoje neki ikonički tipovi, koji su prisutni u 

holivudskim filmovima, u kojima se pojavljuju gejevi i lezbejke. 

Među njima je sissy, koji se pojavio kao posljedica viđenja 

homoseksualnosti  kao inverzije uobičajenog roda: žena u muškom 

tijelu, muškarac u ženskom tijelu. Sissy se najčešće pojavljuje u farsi 

i komediji, dok se drugi ikonički gej tip, tragički homoseksualac, 

pojavljuje u melodramama, krimićima i hororu. Ključni momenti 

u gej filmskom stvaralaštvu su gej barovi, za gej filmove, i lezbejska 

romansa, za lezbejke. Prvi se pojavljuje najčešće u filmovima 60-ih i 

70-ih, dok drugi vuče porijeklo iz literature. 

Gej pornografija može biti podijeljena u dvije kategorije: 

hardcore i softcore. Hardcore je žanr koji se najčešće povezuje s 

terminom pornografije. Početak gej pornografije se može datirati u 

1971. godinu s prikazivanjem Wakefield Poolovog Boys in the Sand, 

hardcore ironične verzije filma i predstave Boys in the Band. Estetika 

izvođača u pornografiji 70-ih se kretala od mišičavih bodybildera, 

atletičara, pa do Castro klonova. Međutim, početkom 80-ih novi 

ideal muške ljepote dominira muškim videima, sa pojavom Calvin 

Kleinove reklame za muško rublje, novi izvođači su mršavi i glatki, 

rijetko stariji od 24 godine. Također, česta je pojava i gay for pay, 

heteroseksualnih muškaraca, koji su bili u industriji samo zbog novca. 

U 90-im godinama javlja se raznolikost, vraćaju se u modu prijašnji 

ideali ljepote koji koegzistiraju sa trenutačnim i budućim. Dok su 

u 80-im seksualne uloge još uvijek bile strogo definirane, u 90-im 

različiti tipovi izvođača preuzimaju top i bottom uloge. Raznolikost 

u ponudi najviše je procvjetala u doba digitalnih tehnologija i 

interneta, kada se pojavljuju specijalizirani sajtovi i interaktivna 

komunikacija. Otvara se cijela niša za specijalizirane interese: fetiši, 

stariji modeli, razne etničke pripadnosti, vezivanje itd. Može se reći 

da je gej pornografija integrirana u gej život, na način kako strejt 

pornografija nikada nije uspjela postati dio većinske kulture. 

Vidi	pojam	
Kultura

Prvi lezbejski film, koji je u potpunosti napravljen od strane 

lezbejki za lezbejke, pojavio se tek 1985. godine. Razlika između 

filmova koje su napravile lezbejke i muškarci je očita: većina 

pornografskih filmova napravljena od strane lezbejki za lezbejke 

je nekomercijalna sa amaterskim glumcima i privremenom 

scenografijom. U takvim filmova pojavljuju se žene različitih građa, 

boja i rodnih identiteta, mnoge imaju kratku kosu i/ili nokte i 

tetovaže i/ili piercinge. Žanr pornografije, koji je dobio popularnost 

na lezbejskom tržištu u 90-im, su safe seks filmovi. All around 

pojava u lezbejskom pornografskom svijetu je Annie Sprinke, koja 

je ujedno striptizeta, pornografska glumica, producentica, urednica 

porno časopisa, spisateljica, feministička aktivistica.

Dokumentarni filmovi su nezamjenjiv medij kroz koji se LGBT 

osobe mogu procijeniti i repozicionirati u različitim kontekstima. 

Tek 1977. godine, dva dokumentarca Gay USA i World is Out: 

Stories of Some of Our Lives su došla u centar pažnje i prikazivanja. 

Oba dokumentarca su hvaljena kao odličan primjer direktnog 

filma, termina koji je upotrebljavan od strane dokumentarista 60-

ih da označi minimalno nametanje redatelja u proces intervjua 

ili načina na koji se narativ razvija.77 Gay USA je sniman u šest 

gradova, gdje su dokumentirali gej parade ponosa i to je prvi queer 

dokumentarac koji vidi politiku kao intergralni dio queer proslava. 

U dokumentarcima 90-ih, kao što je film Karen Kiss i Paris Poirier 

The Pride Divide, komunicira se, također, kolektivitet gej i lezbejskih 

identiteta, ali s kompliciranijim vizualnim stilom i dramskom 

strukturom. Taj film govori o razlikama i konfliktima među gej 

77	 	Bartone,	Richard	C.	Documentary	film.	Dostupno	na:	http://www.
glbtq.com/arts/documentary_film,6.html

muškarcima i lezbejkama unutar pokreta. Robert Epsteinov i Richard 

Schmiechenov film The Times of Harvey Milk je 1984. godine dobio 

Oscara za najbolji dugometražni dokumentarac, signalizirajući 

prihvatanje queer narativa od strane šire filmske zajednice. Ipak, 

najpoznatiji dokumentarni film je Robert Epsteinov i Jeffrey 

Friedmanov The Celluloid Closet (1995) nastao prema knjizi Vita 

Russoa. Film je historijski pregled holivudske negativne konstrukcije 

homoseksualnosti. Još jedna važna uloga dokumentaraca bila je 

demistifikacija HIV/AIDS- a, predstavljajući lica i tijela oboljelih i 

puštajući ih da sami kažu svoju priču. Ta podvrsta dokumentarca 

upotrebljava ranije spomenuti pristup direktnog filma ali također 

i pristup zvani- memorijalni film. Robert Epsteinov i Jeffrey 

Friedmanov Common Threads: Stories from the Quilt (1990) je 

najpoznatiji memorijalni dokumentarac, dok je najšokantniji 

Derek Jarmanov Blue, koji je bio slijep tokom produkcije filma, te je 

nagomilao zvukove preko jedne obične plave slike u trajanju od 75 

minuta, privilegirajući viziju oka uma nad vidom. Dokumentarci su, 

također, služili kao bojište za političke i društvene promjene, kao npr. 

Film Deborah Fort i Ann Skinner Jones Great Divide, koji je nastao 

kao odgovor na dokumentarce napravljene od strane desničarskih 

fundamentalista. Sadie Benning, Barbara Hammer i Su Friedrich, 

tri najuspješnije redateljice eksperimentalnog dokumentarnog 

filma, tražile su inovativne načine viđenja sebe kao lezbejki. Većina 

filmova Sadie Benning nastala je u njenoj spavaćoj sobi i sastoji se od 

velikog broja televizijskih slika. 

Prva pojava biseksualnih likova na filmu datira iz 1914. godine 

s filmom Sidneya Drewa An Florida Enchantment, dok je pojava 

transeksualnih osoba mnogo šarolikija, ona se kreće od spektra 

freak-show eksploatacije, do dramatičnih opisa borbe transeksualaca, 

te konačno do metaforičke upotrebe transeksualaca u istraživanju 

granica, ne samo seksualnih, nego i rasnih, religijskih, političkih idr. 

Prva pojava te teme na filmu dešava se 50-ih u filmu Eda Wooda 

Glen or Glenda (I Changed My Sex) u kojem se pričaju dvije priče, 

jedna je o transeksualcu, a druga o transvestitu. Film je klasičan 

primjer kempa, premda je sam Ed Wood bio cross-dresser i dao je 

svoju poruku publici u uvodnoj špici sa riječima preko ekrana, koje 

su glasile: Ne sudite!78 Jedan od kultnih dokumentarnih filmova o 

transeksualcima je film Jennie Livingston Paris is burning (1990), 

uključuje, između ostalog, i opširan intervju sa transeksualnom 

prostitutkom koja je ubijena nedugo nakon završetka snimanja 

filma. Drugi, komercijalno uspješan film, koji ustvari govori o 

metaforičkoj vrsti transeksualnosti, je film Sally Potter Orlando 

(1993) koji je snimljen po romanu Virginie Woolf. 

Queering filmova je aproprijacija kultnih klasika od strane LGBT 

zajednice. Querring dolazi u mnogim formama i za njega se koriste 

različite taktike. LGBT gledalac prilagođava film svom okviru referenci 

i prožima ga specifičnim queer uticajem79. Primjer za to je Wizard of Oz- 

jednu prilično banalnu priču o putovanju djevojčice kroz fantastičnu 

zemlju, queer gledaoci su interpretirali kao mitsko-epsko putovanje iz 

heteronormativne zemaljskosti u queer razliku, te su tako rekonstruirali 

taj film kao važan tekst queer opstanka i zajednice . 

Najzastupljeniji su, pak, LGBT likovi na malim ekranima, kojima 

se daje prostor u gotovo svakoj seriji. Najpopularnije serije sa gej 

likovima su Will i Grace i L word. Na račun L worda, kao prve serije 

78	 	Kraus,	Carolyn.	Transsexuality	in	film.	Dostupno	na:	http://www.
glbtq.com/arts/transsexuality_film,3.html	
79	 	Farmer,	Brett.	Film	Spectatorship.	Dostupno	na:	http://www.glbtq.
com/arts/film_spectator,2.html	

sa primarno lezbejskim likovima, izrečeno je mnogo kritika 

- primjećeno je da u ovoj seriji ima vrlo malo likova drugog 

etniciteta osim bjelkinja, a i ako jesu drugog etniciteta, 

stereotipizirane su. Nadalje, svi likovi pripadaju srednjoj 

klasi i njihov rodni identitet je većinom feminin80. 

U regionu bivše Jugoslavije nekoliko je filmova, poslije 90-ih, koji 

se bave LGBT tematikom U Srbiji je to Marble Ass (1995) Želimira 

Žilnika koji govori o životu dvojice beogradskih transvestita – 

Merlinke i Sanele, koji zarađuju za život baveći se prostitucijom. 

Recentniji srbijanski film Parada (2011) Srđana Dragojevića bavi 

se tematikom homofobije u tranzicijskom društvu. Hrvatski film 

Fine Mrtve Djevojke (2002) Dalibora Matanića tretira društvo sa 

izokrenutim moralnim vrijednostima u kojem je najveći zločin 

biti lezbejka. Bosanski film Ahmeda Imamovića (2005) Go West 

govori o ispreplitanju homoseksualnih i etničkih identiteta. U 

dokumentarnom filmu, najrecentnije izdanje je hrvatski film Nije 

ti život pjesma Havaja (2011) redateljice Dane Budisavljević koji 

tematizira porodično (ne)prihvatanje outovanja. 

Uputa za dalje čitanje: detaljnije o dokumentarnom LGBT 

filmu pročitati u Bartone, Richard C. Documentary film, dostupno 

na: http://www.glbtq.com/arts/documentary_film,6.html, Farmer, 

Brett. Film Spectatorship, dostupno na: http://www.glbtq.com/arts/

film_spectator,2.html. Za definiciju filma i drugih filmskih pojmova 

pogledati Film, dostupno na: http://www.eicar-international.com/

definition-film.html. O transeksualnosti u filmu pročitati Kraus, 

Carolyn. Transsexuality in film, dostupno na: http://www.glbtq.com/

arts/transsexuality_film,3.html. Opširnu kritičku analizu serije L word 

80	 	Krauss,	Tina.	The	L	word:	love	it	or	leave	it,	Rhizomes	14,	2007.	
Dostupno	na:	http://www.rhizomes.net/issue14/krauss/char.html	

pogledati Krauss, Tina. The L word: love it or leave it, Rhizomes 14, 

2007, dostupno na: http://www.rhizomes.net/issue14/krauss/char.html

 Linkovi na neke od filmova: Araki, Gregg. The Living End, 1992, 

92 min. http://www.alluc.org/movies/watch-the-living-end-1992-

online/367307.html 

Epstein, Rob, Friedman, Jeffrey. The Celluliod Closet, 1995, 69 

min. http://documentarylovers.net/the-celluloid-closet/ 

Livingston, Jennie. Paris is burning, 1991, 78 min. http://

documentaryheaven.com/paris-is-burning/ 

Warhol, Andy. Chelsea Girls, 1966, 197 min. http://

dangerousminds.net/comments/andy_warhols_chelsea_girls_

watch_the_entire_3_hour_film_online. 

Jadranka Ćuzulan

FILOZOFIJA

Michel Foucault

Predmet i pojam filozofije različito je određivan kroz historiju, te 

opšteprihvaćena definicija izostaje. Naime, filozofija je metaznanstven 

pojam: pojam za jednu klasu disciplinarnih razmišljanja, teorija 

ili znanosti81. Svaki pokušaj enciklopedijskog definiranja filozofije 

podrazumijeva šetnju kroz njenu povijest, odnosno prikaz onog što su 

pod tim pojmom podrazumijevali različiti autori i autorice. Međutim, 

kako uočava Heidegger i kada pitamo šta je to filozofija, govorimo o 

filozofiji, odnosno cilj samog pitanja jeste ulazak u filozofiju82.  

Već na samo početku nameće se pitanje da li je i na koji način 

razmatrana tema seksualnosti u okviru filozofije? Čitajući klasične 

preglede povijesti filozofije, stiče se da dojam da je tema seksualnosti 

ušla u njeno polje interesovanja tek u drugoj polovini 20. vijeka. 

Međutim, najprije feministička teorija, a potom i gej i lezbejske 

studije, pokazale su da je filozofija kroz povijest bila duboko zapletena 

u heteronormativne strukture. Ona ne samo da se oslanjala na ove 

temelje, nego je činila intenzivnijom maskulinu, heteronormativnu 

ideologiju patrijarhata. 

Uvriježeno je shvatanje da antička filozofija nije poznavala 

koncepte koji bi odgovarali savremenoj dihotomiji heteroseksualnosti 

i homoseksualnosti, te da su tek  kršćanski filozofi srednjeg vijeka, 

kao na primjer Aurelije Avgustin i Toma Akvinski, razvili teorije 

seksualnosti koje ograničavaju seks na heteroseksualni genitalni 

snošaj u monogamnom braku83. Uprkos regionalnim razlikama (na 

primjer, u ratničkoj Tebi homoseksualnost je bila široko prihvaćena 

i slavljena, dok je u Joniji bila osuđivana i strogo zabranjivana), 

generalno se smatra da  stari Grci nisu dijelili ljudsku seksualnost 

na homoseksualnu i heteroseksualnu, te da je dominantno rašireno 

mišljenje u antičkoj Grčkoj bilo je da osoba može erotski odgovoriti 

81	 	Bense,	Max.	Pojam	filozofije	u:	Čemu	filozofija.	Zagreb,	1982.	str.	276
82	 	Heidegger,	Martin.	Što	je	filozofija	u:	Uvod	u	Heideggera,	Zagreb,	
CDD	RK	SOH,	1972.	str.	7–		8
83	 	Primorac,	Igor.	Etika	i	seks.	Beograd,	Službeni	glasnik,	2007.	str.	19

na ljepotu bilo kojeg ljudskog bića, neovisno o njegovom_njenom 

spolu84. Argumentacija za navedeni stav se redovno traži u 

Platonovom djelu Gozba. 

Aristofan u Platonovom djelu Gozbi izlaže mit o androginom 

rodu85. Aristofan objašnjava da su na početku bila tri roda: muški, 

ženski i muško-ženski (androgini) rod. Međutim, svaka od tih 

cjelina biva rasječena na dva dijela, te nastaje dvoje od jednog, od 

kojeg svako nastavlja potragu za svojom polovinom. Na taj način se 

rađa Eros kao čežnja traganja. Aristofan objašnjava da svi muškarci 

koji su odsječak onog muško- ženskog roda vole žene, kao što su i 

sve žene koje vole muškarce postale od tog istog roda. „A one žene 

koje su odsječak od žena ne mare mnogo za muškarce, nego više 

naginju ka ženama, i od toga postaju heteristrije. A svi oni koji su od 

polovine muškarca, vole muškarce“.86

Međutim, u Zakonima Platon zauzima drugačiji stav, te 

će homoseksualne veze označiti „neprirodnim“, ali i izvorom 

„nebrojena zla i za pojedince i za čitavu državu“87. Platon ide i dalje 

od ovog stava, te smatra da je potrebno da se „uvede takav zakon 

prema kome se spolni odnosi mogu vršiti samo u skladu s prirodom 

i to u cilju stvaranja potomstva; da se muškarci moraju uzdržavati 

polnih odnosa sa muškarcima, da ne ubijaju namjerno ljudski rod 

i da ne razbacuju sjeme po stijenama i kamenju gdje ono nikada ne 

može uhvati korijena niti se razviti prema svojoj prirodi i kloniti se 

svakog ženskog tijela u kome ne bi željeli da se njihovo sjeme razvije 

84	 	Vidi:	Homosexuality	u:	Stanford	Encyclopedia	od	Philosophy.	
Dostupno	na:	http://plato.stanford.edu/entries/homosexuality/
85	 	Platon.	Gozba.	IV	besjeda,	189d	–	194e
86	 	Isto,	191e
87	 	Platon.	Zakoni.	836b

do ploda“.88  Ovakav stav nastavljen je i u Aristotelovoj Politici89, a 

kasnije preuzet u filozofiji Tome Akvinskog.

Aristotelova filozofija je nametnula i raspravu o prirodi muškaraca 

i žena. Na ovom teorijskom diskursu izgrađena je patrijarhalna 

matrica koju slijede dihotomija: priroda/kultura, muško/žensko, 

muževnost/ženstvenost itd. Time je Aristotel90 ponudio teorijski 

okvir za politike isključivanja. Rasizam, seksizam, nacionalizam91 ili 

bilo koji drugi vid isključivanja, kreću se po Aristotelovom modelu: 

društvene konstrukte označiti kao biološke datosti definirajući ih u 

javnom diskursu kao prirodne, kao za/datosti, odnosno kao stvari-

u-svijetu, čime je zajmačena atemporalnost određenog socijalnog 

konstrukta. Socijalni konstrukti pretendirajući na prirodnost i 

supstancijalnost, pozicioniraju se izvan prostornog i vremenskog 

diskursa što osigurava navodnu neupitnu istonosnu vrijednost. 

Sa izuzetkom Marqisa de Sadea, koji brani radikalni naturalizam, 

tema seksualnosti bila je zapostavljena u novovjekovnom periodu. 

Filozofi koji su se i bavili temom seksualnosti, bili su zadovoljni 

da samo potpomognu konvencionalni seksualni moral filozofskim 

argumentima (na primjer u djelima Kanta, Hegela, Humea…)92. 

Tema seksualnosti i tjelesnosti smatrala se isuviše trivijalnom u 

komparaciji sa metafizičkim pitanjima iz dva razloga. Prvi razlog 

treba potražiti u Descartesovim meditacijama o prvoj filozofiji, s 

obzirom na oštro uspostavljanje razlike protežne i misleće stvari, 

88	 	Isto,	838e-839a
89	 	Aristotel.	Politika.	1269b
90	 	Vidi:	Aristotel,	Politika.	1252b,	1253b-	1256a,	1259b,	1261a/5,		
1275a-	1275b
91	 	Balibar,	Etienne.	Politika	i	filozofija	pre	i	posle	Marksa.	Dostupno	
na:	http://www.mi2.hr/radioActive/past/txt/02.rasizam.balibar.rtf
92	 	Primorac,	Igor.	Etika	i	seks.	Beograd,	Službeni	glasnik,	2007.	str.	20

između tijela i duha. Time protežna stvar kojom tek vladaju 

pravila mehanike postaje neizazovna za filozofska promišljanja. 

Drugi razlog, također, možemo potražiti kod Descartesa, mada je 

u većoj ili manjoj mjeri prisutan još i u antičkoj filozofiji, a tiče se 

racionalizma. Ovakav pristup imao je dalje implikacije na političku 

filozofiju novog vijeka. Racionalni subjekt o kojem raspravljaju 

teorije društvenog ugovora na koncu se svodi na obestjelovljeno 

sopstvo. Međutim, feminističke teoretičarke i teoretičari su pokazali 

da se iza ove prividne neutralnosti podrazumijeva muški subjekt, 

te da novo građansko društvo koje je stvoreno iz izvornog ugovora 

predstavlja patrijarhalni društveni poredak93. Pitanje racionalnosti 

u filozofiji posebno će biti dovedeno u pitanje sa feminističkom 

epistemologijom u drugoj polovini 20. vijeka. Feministička 

epistemologija je unutar filozofije otvorila niz pitanja o 

naravi spoznajnog subjekta, o epistemološkom opravdanju, 

kao i o uticaju maskulinističke predrasude na artikuliranje 

konvencionalnih filozofskih koncepata94. No, treba imati na 

umu da feministička epistemologija nije jedinstven 

pogled, već unutar sebe obuhvata čitav niz različitih 

teorijskih pristupa. 

No, neupitni racionalistički stavovi novovjekovne 

filozofije biće dovedeni u pitanje već u okviru filozofije 

19. vijeka. Kroz preispitivanje tradicionalnog morala, 

kritiku buržoaskog društva, kritiku metafizike, 

posebno prema Hegelovoj filozofiji apsolutnog duha - tema 

93	 	Pateman,	Carol.	Polni	ugovor,	Feministička	94,	Beograd,	2001.	
Dostupno	na:	http://www.womenngo.org.rs/	sajt/sajt/feministicka94/
pejtman/pog-1.htm
94	 	Longino,	Helen	E.	Feministička	epistemologija	u:	Epistemologija:	
vodič	u	teorije	znanja.	Zagreb:	Naklada	Jesenski	i	Turk,	2004.	str.	436

Više	o	feminističkoj	
epistemologiji	vidje-
ti	u:	Longino,	Helen	
E.	Feministička	
epistemologija	u:	
Epistemologija:	vo-
dić	u	teorije	znanja.	
Greco,	John	i	Sosa,	
Ernest.	Zagreb:		
Naklada	Jesenski	i	
Turk,	2004.

seksualnosti postaje pitanje filozofskih preispitivanja, prije svega u 

djelima Artura Schopenhauera i Friedricha Nietzschea. Ovi 

autori su dali poticaj za novo razumijevanje seksualnosti i 

preispitivanje tradicionalnog seksualnog morala95. Međutim, 

ne treba izgubiti iz vida ni mizogine stavove koji jesu 

konstanta filozofske tradicicije, ali su posebno dolazili 

do izražaja kod ova dva filozofa. 

U drugoj polovini 20. Vijeka, kontinentalni filozofi_

kinje, kao na primjer Simone de Beauvoir, Jean-Paula 

Sartre i Maurice Merleau-Ponty, dali su svoj doprinos 

shvatanju ljudske seksualnosti.96 Pod uticajem njihovih 

djela, ali i različitih novih društvenih i kulturnih 

trendova (kao što su na primjer, širenje savremenog 

feminizma, pokret oslobađanja homoseksualca, 

seksualna revolucija i slično) od polovine 60-tih 

godina seksualnost postaje legitimna tema filozofskih 

istraživanja, te se u ovom periodu pojavio veliki broj 

studija iz oblasti filozofije seksa. 

Djelo Drugi spol autorice Simone de Beauvoir, koje je objavljeno 

1949. godine, postalo je izuzetno važno za feminizam. Na 

samom početku ovog djela, autorica postavlja pitanje Šta 

je žena? i odgovara na njega: Ženom se ne rađa, ženom se 

postaje. Time je ona uvela razliku između spola i roda koja 

će kasnije biti i pojmovno označena kao takva.

Maurice Merleau-Ponty97, čija se fenomenologija 

95	 	Primorac,	Igor.	Etika	i	seks.	str.	17–	22
96	 	Primorac,	Igor.	Etika	i	seks.	str.	21
97	 	Vidi:	Merleau-	Ponty,	Maurice.	Fenomenologija	percepcije.	
Sarajevo,	Veselin	Masleša,1990.

izgrađivala prvenstveno pod uticajem Edmunda Husserla i Martina 

Heideggera, zauzima novi, fundamentalno ontološki stav s obzirom 

na svoju raspravu o istovjetnosti tijela i duše, gdje istovjetnost nije 

puka jednakost. Za njega, tema tjelesnosti, kao i za brojne druge 

francuske filozofe, zauzima ono mjesto koje je do tada pripadalo 

temi duševnosti. Polazeći od iskustva, uočavamo da se ne možemo 

izdvojiti iz svijeta, već smo uvijek u svijetu zahvaljujući našem 

tjelesnom boravku u njemu. Čovjek jeste tijelo, gdje se u ovom 

jeste uočava njegov način bivstvovanja. Odnosno, mi postojimo 

zato što imamo svoje tijelo, što predstavlja zaokret u odnosu na 

Descartesovog mislećeg subjekta. Tijelo u fenomenologiji Merleau-

Pontyija više nije puki objekt. „Iz istog razloga, svijest koju imam 

prema njemu nije misao, to jest ja ga ne mogu rastaviti   i ponovo 

sastaviti kako bih o njemu formirao jasnu ideju. Njegovo jedinstvo 

uvijek je implicitno i konfuzno. Ono je uvijek nešto drugo 

od onoga što ono jest, uvijek seksualnost istodobno kada i 

sloboda, ukorijenjeno u prirodi u istom trenutku kada se 

preobražava kulturom, nikada samo u sebi zatvoreno, 

nikada premašeno“.98

Međutim, s filozofijom Michaela Foaucaulta, 

kojeg mnogi smatraju prethodnikom queer teorije, 

tjelesnost prestaje biti jedino obilježje seksualnosti, a 

na tom tragu se nalaze i razmišljanja Gillesa Deleuzea. 

Seksualizacija tijela se zbiva kroz društvene i kulturne 

procese kojima seksualnost služi za uspostavljanje 

odnosa moći. Inspirirana Foucalultom, Lacanom i 

poststrukturalističkim mišljenjem, Judith Butler pokazuje da je sam 

98	 	Isto,	str.	236

Više	o	mizoginiji	u	
filozofiji	vidjeti	u:	
Čačinović,	Nadežda.	
Mizoginija	u	filozofskoj	
tradicije	u:	Ljudska	
prava	žena:	Razvoj	
na	međunarodnoj	I	
nacionalnoj	razini	30	
godina	nakon	usvajanja	
Konvencije	UN-a	o	
ukidanju	svih	oblika	
diskriminacije	žena.	
Radačić,	Ivana	i	Jelka	
Vince	Pallua	ur.	Zagreb:	
Institut	drštvenih	zna-
nosti	Ivo	Pilar,	2011.	
Dostupno	na:	http://
www.ured-ravnoprav-
nost.hr/site/images/
pdf/najave/ljudska_pra-
va_zena.pdf

Za	detaljniji	uvid	
pogledati	knjigu:	de	
Beauvoir,	Simone.	
Drugi	pol.	Beograd,	
BIGZ,	1982

Za	detaljiniji	uvid	pogle-
dati	djela:	Fuko,	Mišel.	
Istorija	seksualnosti	
(1):	Volja	za	znanjem.	
Beograd,	Prosveta,	
1976.;	Fuko,	Mišel.	
Istorija	seksualnosti	
(2):	Upotreba	užitka.	
Beograd,	Prosveta,	
1976.;	Fuko,	Mišel.	
Istorija	seksualnosti	
(3):	Staranje	o	sebi.	
Beograd,	Prosveta,	1976

spol po svojoj definiciji rod99. Time se i sam spol razotriva kao 

kulturna konstrukcija. Ova autorica dovodi u pitanje samu 

konstruktivnu osnovu spola i roda za koje se uobičajeno 

veže (hetero)seksualna matrica, kao i binarna opozicija. Spol 

i tijelo, kao nosilac spola, u promišljanjima Judith Butler 

(i na ovom mjestu se uviđa uticaj Foucaulta) profiliraju se 

kao rezultati kulturnog upisivanja. 

Na ovakvim pristupima temelji se postmodernstička 

filozofija, nudeći „sofisticiranu i uvjerljivu kritiku 

fundamentalizma i esencijalizma što ih povezuje sa 

dekonstrukcijom i poststrukturalističkim uvjerenjima 

o raščinjavanju svih pojmova što smo ih usvojili kao 

datosti zbog toga što su svi postmoderni diskursi 

dekonstruktivistički jer nas žele distancirati od vjerovanja o istini, 

znanju, moći, sebstvu i jeziku koja automatski prihvaćamo kao 

legitimaciju suvremene zapadne kulture.“100 Ovakav pristup učinio 

je labavim i sve definicije filozofije koje su je tradicionalno željele 

odrediti kao traganje za Istinom. Istina je u postmodernističkoj 

filozofiji umnožena, s obzirom na subjekte koji tragaju za njom.

Ovakav pristup postaje razumljivijim ako se uzme u obzir da 

je središnji koncept postmoderne filozofije dekonstrukcija. Ovaj 

koncept uvodi Jacques Derrida, oslanjajući se na Heideggerov pojam 

destrukcije. Međutm, destrukcija ne znači uništenje. Heidegger 

ovom pojmu ne daje negativan smisao. Zadaća destrukcije jeste da, 

99	 	Butler,	Judith.	Nevolje	s	rodom.	Zagreb,	Ženska	infoteka,	2000.	str.	
22–	23
100	 	Flax,	Jane.	Postmodernizam	i	rodni	odnosi	u	feminističkoj	teoriji	
u:	Nicholson,	J.	Linda.	Feminizam/postmodernizam.	Zagreb,	Liberata-
Ženski	studij,	1999.	str.	40

kako kaže Heidegger iskloči ontološku tradiciju u njenim pozitivnim 

mogućnostima101. Koncept dekonstrukcije nosi u sebi ovo značenje, 

ali dok destrukcija teži pronaći značenje u samom konceptu na 

koji je usmjerena, dekonstrukcija umnožava. Dekonstrukcija 

„pruža način ponovnog promišljanja naših uobičajenih koncepcija 

politike i borbe, moći i otpora, insistiranjem na tome da nema 

sistema, metoda, ili diskursa koji bi bio sveobuhvatan, jedinstven 

i monolitan u predstavljanju sebe. Svaki je u sebi otvoren za svoje 

vlastito raspadanje, svoju vlastitu dekonstrukciju (dekonstrukcija 

nije nametnuta izvan diskursa ili tradicije, već se pojavljuje iz svoje 

vlastite unutrašnje dinamike“.102

Čitanje je središnji pojam dekonstrukcije. Čitanje problematizira 

našu sposobnost da donesemo pravu odluku o istinitom značenju 

nekog teksta, odnosno „strategija ponovnog čitanja suprotstavlja 

se totalizirajućim perspektivama interpretacije, a centralna figura 

prema kojoj se rekuriraju teoretičari čitanje je hijastičko obrtanje 

u svrhu inscenacije igre tekstualnih elemenata i odnosa između 

tekstova i interpretacija pomjerajući i odgađajući totalizirajuću 

funkciju riječi“.103

Metodološka strategija čitanja postaje izuzetno korisno sredstvo 

u proučavanju povijesti filozofije, pa tako i kada govorimo o temi 

seksualnosti. Ovakav iskorak je već napravljen, te se za dublji uvid 

u temu filozofije seksualnosti za čitanje preporučuju, između ostalog 

101	 	Heidegger,	Martin.	Bitak	i	vrijeme.	Zagreb,	Naprijed,1985.	str.	
22–	23
102	 	Grosz,	Elizabeth.	Ontologija	i	dvosmislenost:	Deridina	politika	
polne	razlike.	Dostupno	na:	http://www.womenngo.org.yu/sajt/izdanja/
zenske_studije/zs_s11-12/gros.htm
103	 	Moranjak–Bamburać,	Nirman.	Retoričke	strategije	feminističkog	
diskursa,	Fluminensia,	god.	16,	br.	1–	2.	Rijeka,	Filozofski	fakultet	u	
Rijeci,	2004.	str.	148

Za	detaljniji	uvid	po-
gledati	knjige:	Butler,	
Judith.	Nevolje	s	ro-
dom.	Zagreb,	Ženska	
infoteka,	2000.;	Butler,	
Judith.		Tela	koja	nešto	
znače:	o	diskurzivnim	
granicama	‘pola’.	
Beograd,	Semizdat.	
B92,	2001.;	Butler,	
Judith.	Raščinjavanje	
roda.	Sarajevo,	TDK	
Šahinpašić.

i sljedeća djela: Primorac, Igor ur. Suvremena filozofija seksualnosti, 

Zagreb, Kruzak, 2003.; Primorac, Igor. Etika i seks. Beograd, Službeni 

glasnik, 2007.; Primorac, Igor ur. Human Sexuality. The International 

Research Library of Philosophy, sv. 19, Aldershot, Ashgate Publishing, 

1997.; Soble, Alan ur. The Philosophy of Sex: Contemporary Readings, 

Lanham. MD: Rowman & Littlefield, 1997.; Nye, Robert A., ur. 

Sexuality. Oxford, Oxford University Press, 1999.; Baker, Robert B. i 

Winninger, Kathleen J. i Elliston, Frederick A. ur. Philosophy and Sex. 

4th edition, Amherst, Prometeus Books, 2009.; Kaplan, Mooris B. i 

Stein, Edward. Why Sexuality Matters to Philosophy, The American 

Philosophical Association, Vol. 67, No. 6, 1994. 

Amila Ždralović

FOTOGRAFIJA

©2008	ARTstore,	1929,	Two	Women	Getting	Married

Fotografija je umjetnost ili proces proizvodnje slika projicira-

njem svjetla na svjetlosno osjetljivu površinu104. Izumili su je u 19. 

vijeku Niecephore Niepce i Louis-Jacques Mande-Daguerre, čija su 

otkrića dovela do proizvodnje dagerotipa, fotografskog procesa u 

104	 	Photography.	Dostupno	na:	http://en.wikipedia.org/wiki/
Photography	

kojem slika nastaje na posrebrenoj bakrenoj ploči. 

Od njena začetka prevladavala su dva pogleda na fotografiju: je-

dan je smatrao da kamera i fotografije vjerno dokumentiraju stvarni 

svijet, dok je drugi smatrao da je kamera samo sredstvo, poput čet-

kice za slikanje, kojim se stvaraju umjetnička djela. Velika Depresija 

i Drugi svjetski rat inspirirali su fotografe da se bave dokumentar-

nom, društveno angažiranom fotografijom. U drugoj polovici 20. 

vijeka urbana scena je predstavljala polje najvećeg interesovanja fo-

tografa koji su se sada bavili portretima i modnom fotografijom. Na 

prelazu u 21. vijek fotografi su se okrenuli dostignućima digitalne 

fotografije, čiji je izum 1968. godine, promijenio dotadašnju upo-

trebu fotografije, te se tako pojavio sve veći broj amaterskih foto-

grafa. Posebna forma fotografije je, svakako, umjetnička fotografija. 

Nekoliko fotografa pod vodstvom Alfreda Stieglitza je provelo svoje 

živote zagovarajući da je fotografija oblik umjetnosti. 

Film i fotografija demokratiziraju sveopći odnos prema umjetnosti, 

budući da, barem prema Benjaminovom općem konceptu, demistifici-

raju onaj patos neprolaznosti kojim je neprestano zaokupljena tradicija, 

a na kojoj tradicionalno umjetničko djelo zasniva svoju opstojnost. 

Dovoljan je jedan pritisak prsta da zaledi neki događaj na ne-

ograničeno vrijeme. Upravo u fotografiji vrijednost vidljivosti 

kao i mogućnost njezine reprodukcije na svim linijama počinje 

potiskivati kultnu vrijednost umjetnosti. Ovdje je osim toga, 

prvi put u procesu slikovne mimetičke djelatnosti bila obesna-

žena ruka koju je sada zamijenilo oko gledajući kroz objektiv.105

105	 	Grlić,	Danko.	Izazov	negativnog.	Zagreb	i	Beograd,	Naprijed	i	
Nolit,	1988,	str.	246

Gej i lezbejska fotografija se mogu podijeliti u dva vremenska pe-

rioda, onaj prije Stonewall revolucije i onaj poslije Stonewall revolu-

cije. Thomas Waugh identificira četiri glavna tipa fotografije prvoga 

perioda u gej fotografiji: umjetnost, fizička kultura, pornografska  

i instrumentalna106.  Prvi gej umjetnički fotograf bio je F. Holland 

Day. Avangardna gej fotografija je u ranom periodu, uglavnom, bila 

modna fotografija koja se pojavljivala u časopisima kao što su Vogue 

i Harper’s Bazaar. Pod umjetničku fotografiju potpadaju PAJAMA 

grupa, koji su u periodu od 1937. - 1945. godine fotografirali svoj 

intimni krug poznanika. George Platt Lynes je bio pionir u izradi 

umjetničkih aktova. Njegove fotografije za Balanchinov Orpheus 

postale su masovno poznate, te su skupljene u Kinsey institutu. Po-

četkom 40-ih pojavljuju se homoerotske slike koje su dostupne široj 

javnosti putem muških fitnes magazina. Do kraja 50-ih Bruce of Los 

Angeles isplivao je kao vodeći fotograf u tom polju. 

Stonewall je doprinijeo seksualnoj  revoluciji koja je potpomo-

gla vidljivosti i razvitku gej subkulture, što je doprinijelo i razvitku 

fotografije, koja je postala više politička . Popularne teme su po-

stale: seksualne slobode, samoreprezentacija i izgradnja zajednice 

. Ipak, najveći uticaj na gej fotografiju imala je pojava AIDS-a, a on 

se počeo najviše osjećati sredinom 80-ih. AIDS aktivisti daju podsti-

caj rastu unutar akademije, onome što će kasnije biti nazvano queer 

studiji, a teorije izučavane na njima imaju ogroman uticaj na mlade 

umjetnike od sredine 80-ih. Bore se sa prevladavajućom slikom da 

umjetnici treba da predstavljaju ono što je univerzalno, a ne nepo-

srednu društvenu borbu, oni na to odgovaraju: Šta je univerzalnije 

106	 	Gonzales-	Day,	Ken.	Photography,	Gay	male,	Pre-Stonewall.	
Dostupno	na:	http://www.glbtq.com/arts/photography_gay_pre_sto-
newall,3.html	

od preživljavanja? Robert Mapplethorpe, jedan od najuticajnijih gej 

umjetnika u modernom dobu,  najpoznatiji je po svojim XY porto-

folijama, koje sadržavaju S&M slike. 

Slike lezbejki iz ranih začetaka fotografije vrijeme je potisnulo 

u zaborav, ali su feministkinje zadnjih tridesetak godina pokušale 

izvući iz zaborava i/ili namjernog previđanja materijale napravljene 

od strane lezbejki. U ta vremena postojale su određene geografske 

lokacije koje su privlačile lezbejske parove zbog svoje otvorenosti. 

Greenwich Village, Berlin i Paris su neke od tih lokacija.

Boffin i Fraser dijele post-Stonewall fotografiju u 4 faze: doku-

mentacija individua i aktivnosti širom lezbejske zajednice, slike lez-

bejki u mainstream heteroseksualnoj štampi, fotografije koje istra-

žuju lezbejski senzibilitet i fotografije koje se bave bitnim lezbejskim 

pitanjima107. Lezbejke koje se bave političkim pitanjima koriste stra-

tegije informirane postmodernističkim praksama, kao što su: apro-

prijacija, pastiš, šarada, ironija i parodija. Catherine Opie tako vidi 

lezbejski identitet kao fluidan, igrajući se gender-bendingom kroz 

performans i cross-dressing. Uticaj na lezbejsku fotografiju imala je i 

pojava lesbian chic-a 90-ih koji je, postavši popularan, bio kooptiran 

od strane mainstreama i od sintagme samo drugi dio je preostao, 

ostavivši slovo L zaboravljenim, što se može vidjeti na fotografijama 

poznatih glumica i zabavljačica heteroseksualne orijentacije, koje 

preuzimaju taj stil. 

Još jedan kulturni fenomen koji je imao uticaj na lezbejsku 

umjetnost jeste porn wars (porn ratovi). Po anti-porn feministica-

ma, bilo šta što jedna žena smatra uvredljivim može se smatrati da 

107	 	Ashburn,	Elizabeth.	Photography:	Lesbian,	Post-Stonewall.	
Dostupno	na:	http://www.glbtq.com/arts/photography_lesbian_post_
stonewall,3.html	

doprinosi subordinaciji svih žena i prema tome je kažnjivo prema 

legalnim reformama koje su zahtijevale dvije radikalne anti- porn 

feministice Catherine McKinnon i Andrea Dworkin. One su pro-

testovale na izložbi lezbejske feminističke grupe SAMOIS, Coming 

to Power (Dolazeći do moći), u kojoj su istraživale S&M fantazije, 

tvrdeći da učvršćavaju fantazije muškog nasilja. Najpoznatija foto-

grafkinja u LGBT zajednici je Annie Leibowitz. Premda je njen rad 

komercijalan i ne prikazuje članove zajednice, nego slavne osobe, 

u njenom privatnom fotoalbumu mogu se naći ranjive slike njene 

životne saputnice Susan Sontag. 

Na našim prostorima smo bili svjedoci sajber- nasilja prema gen-

der- benderima, koji su stavljali svoje fotografije na društvene mreže. 

Osim takvih virtualnih performansa, LGBT fotografija skoro pa i ne 

postoji kod nas, osim fotografija pride-ova koji su bili održani. Ta-

kođer, skrećemo pažnju na fotografa Draška Bogdanovića koji je ro-

đen u Sarajevu (1977), a živi i radi u Kanadi i čija se poetika oslanja 

na homoerotičnost i ideju da seksualnost nema pravila ni granica i 

da je perverzija u redu. Njegove fotografije su višestruko nagrađiva-

ne. Za više informacija o njegovom radu, posjetite njegov zvanični 

sajt na: http://draskobogdanovic.ca/

O kasnoj lezbejskoj fotografiji vidi:  Ashburn, Elizabeth. Pho-

tography: Lesbian, Post-Stonewall, dostupno na: http://www.glbtq.

com/arts/photography_lesbian_post_stonewall,3.html (25. 9. 2012). 

O ranoj gej fotografiji vidi: Gonzales-Day, Ken. Photography, Gay 

male, Pre-Stonewall, dostupno na: http://www.glbtq.com/arts/photo-

graphy_gay_pre_stonewall,3.html. O fotografiji kao umjetnosti pro-

čitati: Grlić, Danko. Izazov negativnog. Zagreb i Beograd, Naprijed i 

Nol, 1988, str. 246. Definicija fotografije je dostupna na: Photography. 

http://en.wikipedia.org/wiki/Photography. O ranoj lezbejskoj foto-

grafiji vidi: Summers, Claude J. Photography: Lesbian, Pre- Stonewall, 

dostupno na: http://www.glbtq.com/arts/photography_lesbian_pre_

stonewall,3.html. O kasnoj gej fotografiji vidi: Summers, Claude J. 

Photography: Gay male, Post- Stonewall, dostupno na: http://www.

glbtq.com/arts/photography_gay_post_stonewall,5.html.

Jadranka Ćuzulan

GOVOR MRŽNJE

U generalnom smislu, govor mržnje podrazumijeva usmeni ili 

pisani govor koji se svodi na javno izazivanje ili prouzrokovanje 

mržnje prema određenoj skupini (ili pojedinoj osobi) zbog nekog 

njenog određenja u svrhu stvaranja netrpeljivosti, razdora, diskrimi-

nacije i nasilja i/ili raspaljivanja već postojeće mržnje, s time što se 

ona kroz javni govor mržnje razvija, jača i produbljuje.108

Ovaj je pojam, uz manje razlike, definiran zakonima zemalja 

koje ga zabranjuju. Komitet ministara Vijeća Evrope je svojom Pre-

porukom o govoru mržnje iz 1997, kojom je preporučio svim drža-

vama članicama da trebaju uspostaviti cjelovit pravni okvir odredbi 

građanskog, krivičnog i upravnog prava o govoru mržnje i koji bi 

omogućio državnim i sudskim vlastima da usklade poštovanje slo-

bode izražavanja s poštovanjem ljudskog dostojanstva i zaštite ugle-

da ili prava drugih, definirao govor mržnje kao: 

sve vrste izražavanja koje šire, potiču, promovišu ili oprav-

davaju rasnu mržnju, ksenofobiju, anti-semitizam ili druge 

oblike mržnje zasnovane na netoleranciji, uključujući neto-

leranciju izraženu kroz agresivni nacionalizam i etnocen-

trizam, diskriminaciju   i neprijateljstvo prema manjinama, 

migrantima i ljudima sa useljeničkim porijeklom109.

108	 		Wikipedia.org/wiki/Govor_mržnje
109	 	Preporuka	Komiteta	ministara	državama	članicama	o	govoru	mr-
žnje	(usvojena	30.10.1997.)	http://www.coe.int/t/dghl/standardsetting/
media/doc/translations/serbian/Rec(1997)020&ExpMem_sb.pdf	

Regulacija govora mržnje u Bosni i Hercegovini odnosi se naj-

više na upotrebu i emitiranje govora mržnje od strane medija, te je 

ovakav govor prvenstveno reguliran novinarskim kodeksima Regu-

latorne agencije za komunikacije (RAK BiH) i Vijeća za štampu BiH. 

Regulatorna agencija za komunikacije je po odredbama Zako-

na o komunikacijama110, između ostalog, odgovorna za ispitivanje 

slučajeva mogućih kršenja pravila i propisa koje je donijela, i može 

djelovati isključivo kada se utvrdi da je emitiranjem određenog pro-

gramskog sadržaja došlo do kršenja pravila i propisa Agencije, od-

nosno, u prvom redu Kodeksa o emitovanju RTV progra-

ma, ukoliko se radi o programskim standardima.

Definicija govora mržnje data je jedino u Kodeksu o 

emitovanju RTV programa Regulatorne agencije za komu-

nikacije kojim je govor mržnje definiran u članu 2 - Defi-

nicije kao: jezik/govor koji ima namjeru da ponizi, zastraši 

ili podstakne na nasilje ili predrasude protiv osoba ili grupe 

na osnovu njihovog spola, rase, dobi, nacionalnosti, seksu-

alnog opredjeljenja, hendikepiranosti, moralnih ili poli-

tičkih ubjeđenja, socijalno-ekonomskog statusa ili profesi-

je111. Članom 4 - jezik mržnje, ovog Kodeksa, regulirano 

je i da: radio i televizijske kuće neće emitirati materijal koji 

svojim sadržajem i tonom: 

- prenosi jasan i neposredan rizik od podsticanja etničke ili vjerske 

mržnje između zajednica u Bosni i Hercegovini, ili koji može biti 

protumačen u smislu poticanja na nasilje, nered i nemire, ili koji 

110	 	Sl.	glasnik	BiH,	31/03	i	75/06
111	 	Kodeks	o	emitiranju	RTV	programa,	član	II	stav	4.	Dostupno	na:	
https://www.parlament.ba/press/default.aspx?id=19274&langTag=bs-BA		

bi mogao izazvati ili podsticati kriminal ili kriminalne radnje ili 

- koji prenosi jasan i neposredan rizik od uzrokovanja negativnih 

posljedica koje uključuju, ali se ne ograničavaju na smrt, povrede, 

štetu nanesenu imovini ili drugu vrstu nasilja, ili skretanje poli-

cijskih aktivnosti i medicinskih usluga ili aktivnosti drugih služ-

bi za održavanje javnog reda sa njihovih uobičajenih dužnosti.112 

Kodeksom za štampu i online medije Vijeća za štampu Bosne 

i Hercegovine, prvog samoregulatornog tijela za štampane medije 

u BiH, koje je, između ostalog zaduženo za unapređivanje etičkih 

i profesionalnih standarda u štampanim medijima, te nadgledanje 

primjene Kodeksa za štampu BiH, govor mržnje regulira se posred-

no članom 3 - huškanje, koji glasi:

Novinari će u svakom trenutku biti svjesni opasnosti koja se 

javlja kada mediji govorom mržnje podstiču diskriminaciju 

i netoleranciju. Imajući u vidu takvu opasnost, novinari će 

dati sve od sebe kako ne bi huškali i/ili podsticali mržnju i/

ili nejednakost na osnovu etničke pripadnosti, nacionalnosti, 

rase, religije, pola, seksualne orijentacije, fizičke onesposo-

bljenosti ili mentalnog stanja. Novinari neće ni pod kakvim 

okolnostima podsticati krivična djela ili nasilje.113 

112	 		Kodeks	o	emitiranju	RTV	programa,	član	IV	stav	1.	Dostupno	na:	
https://www.parlament.ba/press/default.aspx?id=19274&langTag=bs-BA	
113	 		Kodeks	za	štampu	i	online	medije	u	BiH,	član	3.	Dostupno	na:
http://www.vzs.ba/index.php?option=com_content&view=article&id=21
8&Itemid=9&lang=bs	

Mi	na	ovom	mje-
stu	napominjemo	
da	se	politički	
nekorektan	go-
vor	u	odnosu	na	
osobe	sa	invalidi-
tetom	ne	bi	smio	
nalaziti	u	pravnim	
dokumentima.	
Riječ	„hendike-
piranost“	se	treba	
zamijeniti	riječju	
„invaliditet“.

Još dva člana Kodeksa  za štampu i online medije Vijeća za štam-

pu BiH su relevantni za LGBT populaciju u kontekstu govora mržnje 

su član 4 i član 4a. Član 4 – diskriminacija, glasi: 

Novinari moraju izbjeći prejudicirane i uvredljive aluzije na 

nečiju etničku grupu, nacionalnost, rasu, religiju, pol, seksu-

alnu opredijeljenost, fizičku onesposobljenost ili mentalno 

stanje. Aluzije na nečiju etničku grupu, nacionalnost, rasu, 

religiju, pol, seksualnu opredijeljenost, fizičku onesposoblje-

nost ili mentalno stanje će biti napravljene samo onda kada 

su u direktnoj vezi sa slučajem o kojemu se izvještava.114 

Član 4a - ravnopravnost polova i poštivanje osobenosti glasi:

 

Novinari će izbjegavati direktne ili indirektne komentare 

kojima ličnosti stavljaju u neravnopravan položaj ili ih dis-

kriminišu po osnovi njihovog pola, roda, polnog identiteta, 

rodnoga identiteta, rodnoga izražavanja i/ili seksualne ori-

jentacije.115

114	 		Isto,	član	4
115	 	Isto,	član	4a

U Krivičnom zakonu Republike Srpske ne postoji slična regula-

cija govora mržnje. Eksplicitna zabrana govora mržnje propisana je 

Krivičnim zakonom Federacije Bosne i Hercegovine (član 363) i Kri-

vičnim zakonom Brčko Disktrikta (član 357) u sklopu krivičnog djela:

Neovlašteno posjedovanje ili ugrožavanje javnoga reda pu-

tem radio ili televizijske stanice”, koje ima isti naziv i jednako 

je regulisano u oba zakona, a kojim je određeno da će “svako 

ko grubo kršeći standarde profesionalnoga ponašanja medi-

ja i novinara, koristi huškački ili govor mržnje ili govor koji 

očito poziva ili potiče na nasilje, narodne ili etničke sukobe 

i time dovede do ugrožavanja javnoga reda ili mira, kazniti 

novčanom kaznom ili kaznom zatvora do tri godine.116 

Nekoliko primjera govori o tome da je govor mržnje iznimno 

prisutan u bh. medijima, iako se definitivno ne kažnjava uvijek na 

pravi način, uzimajući u obzir posljedice koje prouzrokuje. Kako 

stav bh. medija prema LGBT populaciji jako često nije pozitivan, 

nego je na margini neutralnog, te češće od toga negativan, pogrešna 

izvještavanja koja navode na huškanje te na govor mržnje su jako 

česta. Nažalost, s obzirom da se zakoni iz ove oblasti slabo provode, 

zbog manjka prijava govora mržnje, ili jednostavno činjenice da se 

govor mržnje smatra svakodnevnicom i da ga se zbog toga rijetko 

sankcioniše, u kombinaciji s manjkom volje i želje za primjenjiva-

116	 	Krivični	zakon	Brčko	distrikta	član	357,	stav	2.	Dostupno	na:
http://www.tuzilastvobih.gov.ba/files/docs/zakoni/Krivicni_zakon_
Brcko_distrikta_10_03_bos_web.pdf;	
Krivični	zakon	Federacije	Bosne	i	Hercegovine	član	363,	stav	2.	
Dostupno	na:
http://www.fmksa.com/kultura/legislativa/fbih/28.pdf	

njem regulative na pravi način kada je u pitanju govor mržnje u me-

dijima, svijetlih je primjera jako malo. 

Govor mržnje prema LGBT populaciji u medijima prvi 

put je prepoznat u vrijeme 1. Queer Sarajevo Festivala. S 

obzirom na veliku medijsku hajku koju su protiv Festivala 

pokrenule dnevne novine Dnevni avaz i vjerska publikacija 

Saff, Udruženje Q  za promicanje i zaštitu kulture, identiteta i 

ljudskih prava queer osoba je podnijelo žalbe Vijeću za štam-

pu BiH na tekstove Ko Bošnjacima podvaljuje gej okupljanje u 

ramazanu? (28.08.2008.) i Ef. Smajkić: Slobodu ne treba kori-

stiti kao promociju tog smeća sa Zapada (02.09.2008.), objav-

ljene u listu Dnevni avaz. U obrazloženju su naveli da se radi 

o tekstovima koji “narušavaju Kodeks za štampu”, te pred-

stavljaju “poziv bh. javnosti na netoleranciju, mržnju i ho-

mofobiju”. Vijeće za štampu BiH je 08. oktobra 2008. donijelo 

Odluku povodom žalbe Udruženja Q na tekstove objavljene 

u Dnevnom avazu 28. augusta i 2. septembra 2008. koja je 

glasila koja je glasila da su u naslovima i nadnaslovima ovih 

tekstova prekršeni članovi 1 (opće odredbe), 3 (huškanje), 

4 (diskriminacija), 4a (ravnopravnost spolova i poštivanje 

osobenosti) i 15 (interes javnosti). Pri tome je Žalbena ko-

misija Vijeća za štampu u BiH medijima uputila apel: “Voditi 

računa o demokratskoj vrijednosti tolerancije i suživota na 

ovim prostorima, te doprinosu podizanju praga tolerancije i 

međusobnog razumijevanja.” 

Kodeks o emitovanju RTV programa, kada je u pitanju 

izvještavanje o Queer Sarajevo Festivalu, tada je prekršen i 

od strane TV OBN, a Regulatorna agencija za komunikacije 

je reagirala na kršenje Kodeksa o emitovanju RTV progra-

ma, što je u to vrijeme bio zaista svijetao primjer sprovo-

đenja zakona. RAK je reagirao na eksplicitno kršenje ovog 

Kodeksa jer se radilo o korištenju govora mržnje. Predmet 

ispitivanja kršenja Kodeksa bio je sadržaj emitiranih SMS po-

ruka u emisiji Mimohod koje su pozivale na mržnju i nasilje 

uoči održavanja Queer Festivala. RAK je 15. oktobra 2008. 

godine donio rješenje o izricanju kazne u iznosu od 30.000 

KM TV OBN zbog sadržaja SMS poruka emitiranih u emisiji 

Mimohod od 30. augusta, u kojoj se govorilo o održavanju 

Queer Festivala u Sarajevu (ali i zbog istih sadržaja u emisi-

ji Telering od 18. septembra u kojoj je gost bio predsjednik 

HDZBiH Dragan Čović, a anketno pitanje glasilo je Trebaju 

li Hrvati biti nacionalna manjina?). 

Drugi primjer kažnjavanja govora mržnje od strane Regu-

latorne agencije za komunikacije desio se tri godine kasnije, 01. 

decembra 2011, kada je Udruženje Okvir za promociju i zašti-

tu kulture, identiteta i ljudskih prava queer osoba, te pružanje 

pomoći i podrške LGBTIQ populaciji uputilo, u decembru, 

prigovor Regulatornoj agenciji za komunikaciju zbog govora 

mržnje prema LGBTIQ osobama u emisiji Zabranjeni forum 

emitiranoj na TV Pink BiH 17. novembra 2011, a čija je tema 

bila Promjena pola – tijelo kao zamka. Po prigovoru Udruženja 

Okvir, u emisiji je više puta prekršen član 4. Kodeksa o emiti-

ranju RTV programa koji zabranjuje govor mržnje, zbog SMS 

poruka gledatelja emitiranih u telopu, “koje su sadržavale go-

vor mržnje na rodnoj osnovi, te podsticale na diskriminaciju, 

mržnju, netrpeljivost i nasilje prema transrodnim i transek-

sualnim osobama.”117 Pored toga, u emisiji su čitani i komen-

tari sa Facebook pagea Zabranjenog foruma, “koji su također 

sadržavali poruke uvredljivog i diskriminatornog sadržaja, te 

se ponižavajuće odnosili prema transrodnim i transeksual-

nim osobama”.118 Ovu inicijativu Udruženja Okvir su podržale 

brojne nevladine organizacije, te pojedinci i pojedinke. 

RAK BiH je 23. juna 2012. godine donio rješenje kojim je 

utvrđeno da je TV Pink prekršio član 4 – govor mržnje, stav 

3. Kodeksa o emitiranju RTV programa zbog emitiranja ho-

mofobnih sadržaja SMS poruka koje su gledatelji slali tokom 

emisije Zabranjeni forum. Televizija Pink je kažnjena sa 2.000 

KM, a u obrazloženju rješenja stoji da je kroz omogućavanje 

gledaocima učešća u kreiranju programa kroz poseban vid 

komunikacije, putem SMS poruka, stanica trebala pokazati 

veći stepen odgovornosti i osjetljivosti prema specifičnom 

raspoloženju bosanskohercegovačke javnosti prema pitanji-

ma koja su se tretirala u predmetnom programu. Iako zado-

voljno rješenjem RAK-a, Udruženje Okvir je uputilo prigo-

vor da je novčana kazna, čiji je maksimum sukladno Pregledu 

povreda i kazni Agencije 10.000 KM, preniska s obzirom na 

štetu koja je pričinjena emitiranim sadržajem, ali i da je u pi-

tanju bio veliki korak naprijed ka kažnjavanju govora mržnje.

Nažalost, još uvijek dosta govora mržnje u bh. medijima ostaje 

nekažnjeno, te je potrebno inicirati što bolju praksu prijavljivanja 

govora mržnje od strane samih građana_ki, što je njihovo pravo, u 

117	 Saopćenje	za	javnost	Udruženja	Okvir,	01.12.2011.	Dostupno	na:	
http://www.okvir.org/content/prigovor-rak-u
118	 Isto

skladu sa zakonom/ima. Strah LGBT populacije da traže svoja prava 

i dalje je najprisutniji problem u kontekstu kažnjavanja govora mr-

žnje, i to ne samo u medijima, nego u svim drugim oblastima javnog 

života. Suzbijanje govora mržnje i sankcionisanje onih koji ga prak-

ticiraju, ključno je za ostvarivanje LGBT ljudskih prava, s obzirom 

da su LGBT osobe u BiH jako česte žrtve govora mržnje, a potom i 

direktne diskriminacije, pa i najtežih oblika nasilja.

Više informacija o govoru mržnje i njegovoj regulaciji u medijima 

u BiH možete pronaći u: Halilović M. i Džihana A. ur. Medijsko pravo 

u Bosni i Hercegovini, izd. Internews u Bosni i Hercegovini, Sarajevo, 

2012., a za dalje čitanje, preporučujemo i Kodeks o emitovanju RTV 

programa Regulatorne agencije za komunikacije119, kao i Kodeks za 

štampu i online medije Vijeća za štampu Bosne i Hercegovine.120

Vladana Vasić i Masha Durkalić

119	 	Dostupno	na:	https://www.parlament.ba/press/default.
aspx?id=19274&langTag=bs-BA	
120	 	Dostupno	na:	http://www.vzs.ba/index.php?option=com_content
&view=article&id=218&Itemid=9	

HOMOFOBIJA

No Sexism Racism Homophobia

Enciklopedijske definicije121 pojam homofobije svode na iracio-

nalni strah od homoseksualnih osoba koji se ispoljava u obliku neto-

lerancije, predrasuda, mržnje, pa čak i nasilja. Međutim, svaki poku-

šaj da se ponudi razgovjetna i jasna definicija izaziva mnogobrojne 

121	 	Vidi:	GLBTQ–	An	Encyklopedia	of	Gay,	Lesbian,	Bisexual,	
Transgender	&	Queer	Culture	Dostupno	na:	http://www.glbtq.com/glo-
ssary.php?id=12;	Đurković,	Svetlana.	Nevidljivo	Q?:	pitanje	ljudskih	pra-
va	i	potreba	LGBTIQ	osoba	u	Bosni	i	Hercegovini.	Sarajevo,	Udruženje	
Q,	2007.	str.	11;	Ured	za	ravnopravnost	spolova	RH.	Pojmovnik	rodne	
terminologije	prema	standardima	Europske	Unije.	Zagreb,	2007.	str.	
30.	Dostupno	na:		http://www.ured-ravnopravnost.hr/site/preuzimanje/
biblioteka-ona/pojmovnik_rodni.pdf

dileme. One prvenstveno proističu iz etimološkog značenja pojma 

homofobija- grčki homós- isto  i phóbos- strah. Etimološko znače-

nje implicira da je riječ o iracionalnom strahu od homoseksualnih 

osoba. Međutim, u praktičnom diskursu dijapazon objekata prema 

kojima je strah usmjeren je dosta širi. 

Objekat straha mogu predstavljati ne samo homoseksualne oso-

be, nego i osobe čija se seksulana orijentacija pretpostavlja na osno-

vu njihovog neuklapanja u  patrijarhalno definirane modele 

ponašanja. Također, pojam homofobije može podrazumije-

vati i bifobiju i transfobiju čime se spektar objekata proši-

ruje. Strah može biti usmjeren i prema samome sebi, 

odnosno može se manifestirati kao strah od vlasti-

te seksulanosti što se označava kao internalizirana 

homofobija. Kada osoba usvoji negativne stavove 

društva, kao posljedica se razvijaju i negativni sta-

vovi i osjećanja prema vlastitom identitetu, a često i 

prema drugim LGBTTIQ osobama. Internaliziranje 

homofobije uključuje: „uznemirujuće ili neugodne 

osjećaje o sebi kao LGBTIQ osobi; nedostatak po-

vezanosti s LGBTIQ zajednicom, negativne moralne 

i religijske stavove prema LGBTIQ osobama i nega-

tivne stavove prema LGBTIQ osobama“122. Na koncu, neki autori, 

kao na primjer Michael Kimmel (1997), strah koji podrazumijeva 

pojam homoseksualnosti razumiju i kao  strah od ugrožavanja ma-

122	 	Lezbejska	organizacija	Rijeka	LORI.	Procjena	potreba	seksualnih	i	
rodnih	manjina	u	Hrvatskoj.	Rijeka,	2007.	str.	6;	Izvještaj	o	provedenom	
istraživanju.	Dostupno	na:		http://www.ravnopravnost.hr/web/wp-content/
uploads/2011/05/Procjena-potreba-LGBTQ_Hr_izdvojeni-rezultati_LORI_
final.pdf;	Kovačević,	Aleksandra	i	Drašković,	Maruška.	Rad	sa	LGBT	
populacijom–	Priručnik	za	psihologe.	Podgorica,	Juventas,	2011.	str.	21

U	najširem	kontekstu,	a	
prema	analogiji	sa	počet-
nom	definicijom	homofo-
bije,	bifobiju	i	transfobiju	
možemo	definirati	kao	
iracionalan	strah	koji	
se	ispoljava	u	obliku	
netolerancije,	mržnje,	
pa	čak	i	nasilja	prema	
biseksualnim	osobama,	
odnosno	trenseksualnim	
i	transrodnim	osobama,	
mada	i	ove	definicije	
dijele	sa	homofobijom	
breme	različitih	teorijskih	
dilema.

skuliniteta. U tom kontekstu, homofobiju Kimmel tumači kao ključ-

ni princip na osnovu kojeg se u okviru patrijarhalnih socio- kultur-

nih obrazaca definiše maskulinitet123.

Druga dilema koja proističe iz etimološkog značenja homofobi-

je, tiče se  upućivanja na pojam fobije. Homofobija predstavlja reak-

ciju na različite opisane objekte, međutim, ta reakcija je kvalitativno 

različita od reakcija tipičnih za različite anksiozne poremećaje. Gre-

gory M. Herek uočava da je emocionalna komponenta prave fobije 

tjeskoba, a homofobije ljutnja i gnjev124, što implicira da homofobija 

nije klasičan oblik fobije. Da bi se bolje razumjela kvalitativna di-

menzija fobije o kojoj ovdje govorimo, nužno je imati u vidu kul-

turološku dimenziju homofobije. Nancy Fraser homoseksualnost 

razumije kao kulturalnu diskreditaciju homoseksulanosti125. Njeno 

problematiziranje homofobije odvija se u okviru rasprave o domi-

nantnoj kulturi za koju je karakteristična autoritativna konstrukcija 

normi koji privilegiraju heteroseksualnosti. Autori_ce koji_e raz-

matraju kulturološku dimenziju ovog problema, rješenje vide u pre-

vrednovanju sveukupnosti društvenih vrijednosti. Međutim, ovakve 

rasprave veoma često poistovjećuju pojmove homofobija i hetero-

seksizam, te se kulturalna homofobija često označava kao hetero-

123	 	Kimmel,	Michael.	Masculinity	as	Homophobia:	Fear,	shame	and	
silence	in	the	construction	of	gender	identity.	Dostupno	na:	http://www.
stthomas.edu/diversity/files/Masculinity_as_Homop.pdf
124	 	Herek,	Gregory	M.	Beyond	“Homophobia”:	Thinking	About	
Sexual	Prejudice	and	Stigma	in	the	Twenty-First	Century.	Sexuality	
Research	&	Social	Policy,	Journal	of	NSRC,	Vol.	1,	No.	2,	National	
Sexuality	Resource	Center,	San	Francisco	State	University,	2004.	
Dostupno	na:	http://psychology.ucdavis.edu/rainbow/html/
Herek_2004_SRSP.pdf
125	 	Fraser,	Nancy.	From	Redistribution	to	Recognition?–	Dilemmas	
od	Justice	in	a	„Postsocialist“	Age	u:	Fraser,	Nancy.	Justice	Interruptus.	
London,	Routledge,	1997.	Dostupno	na:	http://ethicalpolitics.org/
blackwood/fraser.htm

seksizam. Heteroseksizam je „oblik društvene diskriminacije koji se 

zasniva na pretpostavci da je heteroseksualnost jedini ‘normalni i 

prihvatljiv način življenja’, čime se diskriminira homoseksualce, lez-

bejke, biseksualne i transrodne osobe, te negira legitimitet drugim 

oblicima seksualnih, društvenih, rodnih i životnih praksi“126. Hete-

roseksizam insistira na stavu da je heteroseksualnost jedina validna 

seksualna orijentacija127. Na osnovu ove pretpostavke prikazivanja i 

legitimiranja heteroseksualnosti kao norme, heteroseksizam stvara 

povoljno okruženje za homofobiju, a uključuje i sistematski iskaz 

homofobije u društvenim institucijama128. Neki autori_ce 

pojam heteroseksizam koriste kako bi opisali kulturalnu 

ideologiju koja se manifestira u različitim društvenim in-

stitucijama, dok homofobiju koriste kako bi opisali indivi-

dualne stavove i ponašanja koja su proizvod takve 

ideologije129 .

Razmatranje kulturološke dimenzije homofobije 

omogućilo je njeno pravno definiranje. Tako, na pri-

mjer u rezoluciji Evropskog parlamenta o zaštiti ma-

njinskih prava i antidiskriminacijske politike proširene 

Evrope, riječ homofobija se ispostavlja kao bliska rasiz-

126	 	Ured	za	ravnopravnost	spolova	RH.	Pojmovnik	rodne	terminologi-
je	prema	standardima	Europske	Unije.	Zagreb,	2007.	str.	30.	Dostupno	
na:		http://www.ured-ravnopravnost.hr/site/preuzimanje/biblioteka-ona/
pojmovnik_rodni.pdf
127	 	Gavrić,	Saša	i	Huremović,	Lejla	i	Savić,	Maja	ur.	Čitanka	lezbejskih	
i	gej	ljudskih	prava.	Sarajevo,	Sarajevski	otvoreni	centar	i	Fondacija	
Heinrich	Boell,	2011.	str.	218
128	 	Poštić,	Jelena.	Homofobija	među	nama.	Dostupno	na:	http://zenska-
soba.hr/index.php?option=com_content&task=view&id=47&Itemid=36
129	 	Herek,	Gregory	M.	Beyond	“Homophobia”:	Thinking	About	
Sexual	Prejudice	and	Stigma	in	the	Twenty-First	Century,	str.	16

Za	detaljan	uvid	po-
gledaj:	Rezolucija	
Evropskog	parlamenta	
o	homofobiji	u	Evropi.	
Dostupno	na:	http://
www.labris.org.rs/labris/
aktivnosti/pravno-
savetovaliste/1066-rezo-
lucija-evropskog-parla-
menta-o-homofobiji-u-
evropi

mu, antisemitizmu, islamofobiji i romofobiji130. Rezolucija Evropskog 

parlamenta o homofobiji u Evropi iz 2006. godine nedvosmisleno po-

tvrđuje istovrsnost ovih pojmova, te se homofobija definira kao „ira-

cionalan strah i averzija prema homoseksualnosti i LGBT osobama 

baziranim na predrasudama, sličnim rasizmu, ksenofobiji, antisemi-

tizmu i seksizmu“131. Homofobija je ovdje određena kao iracionalan 

strah, ali ne u smislu klasičnog razumijevnja fobije, već je naglašena 

njena kulturološka dimenzija. Utemeljenost na predrasudama impli-

cira da je homofobija permanentna društvena i kuturalna činjenica 

koja se manifesira u različitim oblicima, kao što su „govor 

mržnje i podsticanje diskriminacije, podsmjeh, verbalno, 

psihološko i fizičko nasilje kao i proganjanje i ubistvo, dis-

kriminacija kršenjem principa jednakosti i neopravdanih i 

neumjerenih ograničavanja prava, koja su često prikri-

vena razlozima javnog reda, vjerske slobode i prava na 

prigovor savjesti“132. 

UN-ov izveštaj Discriminatory laws and practices 

and acts of violence against individuals based on their 

sexual orientation and gender identity, pokazuje da je 

homofobično i transfobično ponašanje karakteristika 

svih geografskih regija. Izvještaji o homofobiji i dis-

kriminaciji na temelju seksualne orijentacije i rodnog 

identiteta potvrđuju generalnu tezu da, uprkos broj-

130	 	Kurelić,	Zoran.	Je	li	hrvatski	parlament	homofobičan?.	Politička	
misao,	vol.	XLIII,	Zagreb,	2006.	str.	59,	str.	64
131	 	Rezolucija	Evropskog	parlamenta	o	homofobiji	u	Evropi.	
Dostupno	na:	http://www.labris.org.rs/labris/aktivnosti/pravno-
savetovaliste/1066-rezolucija-evropskog-parlamenta-o-homofobiji-u-
evropi
132	 	Isto

nim antidiskriminacijskim odredbama, de facto homofobija i dalje 

predstavlja ozbiljan problem u zemljama Evropske unije, te da ima 

uticaja na život i izbor LGBTIQ osoba u svim sferama društvenog 

života. A situacija u BiH je daleko lošija kada je riječ o poštivanju 

prava i sloboda LGBTIQ osoba. Manifestacije homofobije u bh. 

društvu prisutne su kako u privatnoj, tako i u javnoj sferi. Neki obli-

ci ovih manifestacija pripadaju sferi simboličkog nasilja koje 

se ne očituje jasno, veoma često nema svjesne namjere, te 

ostaje neprimjetno i upisano u tzv. normalni poredak. Broj-

ni su primjeri homofobije u BiH, od onih koji pripa-

daju domenu simboličkog nasilja, pa kao takvi ostaju 

manje ili više nedostupni za različita istraživanja, do 

onih vidljivih. Da je društvena klima u BiH homofo-

bična pokazuje i istraživanje Gallup Balkans Monitor 

iz 2010. godine133. Tako je istraživanje, između ostalog 

pokazalo i da: 76.5% ispitanika_ica smatra da homo-

seksualne osobe ne trebaju svoje seksualno opredjelje-

nje pokazivati u javnosti, 74.4% da su homoseksualne 

veze uvijek pogrešne, 64.4% da homoseksualne osobe 

ne bi trebale da obavljaju neke javne poslove kao što je, 

recimo, posao učitelja_ice ili nastavnika_ce, a 49.2% da ne trebaju 

imati ista prava kao i ostale osobe. 

U okviru istraživanja: Izvještaj o rezultatima javnog mijenja o 

percepciji i iskustvu diskriminacije u BiH134 koje je provedeno 2011. 

133	 	Rezultati	istraživanja	Gallup	Balkans	Monitor.	Dostupno	na:	
http://www.riskandforecast.com/post/in-depth-analysis/radical-right-in-
see-seeks-political-gains-by-attacking-gay-pride-parades_725.html
134	 	Fond	otvoreno	društvo	BiH.	Izvještaj	o	rezultatima	javnog	mijenja	
o	percepciji	i	iskustvu	diskriminacije.	Dostupno	na:	http://www.diskri-
minacija.ba/sites/default/files/Diskriminacija_izvjestaj_final.pdf

Izvještaj	je	dostupan	
na:	http://www2.

ohchr.org/english/
bodies/hrcouncil/
docs/19session/A.

HRC.19.41_English.pdf

Za	detaljniji	uvid	pogle-
dati	izvještaje	Agencije	

za	fundamentalna	
prava	iz	2009.iI	20010.	

godine	koji	su	dostupni	
na	stranici	Agencije	za	
fundamentalna	prava:	
http://fra.europa.eu/
fraWebsite/home/

home_en.htm.

Iz	ove	druge	skupine	
svakako	su	najviše	pa-
žnje	privukli,	a	samim	
tim	su	do	sada	i	najviše	
problematizirani	kroz	
različite	naučne	radove,	
oni	vezani	za	(ne)održa-
vanje	Queer	festivala	u	
Sarajevu.	Ovaj	primjer	
ukazuje	na	činjenicu	
da	su	socio-	kulturni	
obrasci	bosanskoher-
cegovačkog	društva	
oblikovani	na	temelju	
patrijarhalne	hetero-
seksualne	matrice.

godine, ispitanicima_ama je postavljeno pitanje koliko je, prema 

njihovom mišljenju, diskriminacija prisutna kada je riječ o pripad-

nicima određenih specifičnih društvenih grupa. Ispitanici_e smatra-

ju da je najraširenija diskriminacija prema osobama koje pripadaju 

romskoj populaciji, a zatim siromašnije i homoseksualne osobe135. 

Izvještaj je također pokazao da u slučaju homoseksualaca i lezbejki 

postoji najniži stepen prihvatanja kao susjeda ili komšije136. 

Istraživanje u Srbiji pokazalo je, između ostalog, sljedeće:  

67% ispitanika_ca homoseksulanost smatra bolešću, 64% da 

je crkva u pravu što osuđuje homoseksualnost, a 56% da je 

homoseksualnost  opasna za društvo (Izvještaj o istraživanju 

javnog mijenja u Srbiji, GSA i CeSID, 2010. Dostupno na: 

http://gsa.org.rs/wp-content/uploads/2012/03/Istrazivanje-

Predrasude-Na-Videlo-2010-GSA.pdf, str. 8). 

Istraživanje homofobije u Crnoj Gori pokazalo je, između 

ostalog, da je za većinu građana_ki Crne Gore, homoseksu-

alnost bolesna, neprirodna i nemoralna pojava; za čak više 

od tri četvrtine anketiranih građana homoseksualnost jeste i 

treba da ostane lična, privatna stvar pojedinaca_ki, a ne pred-

met javne politike (Rezultati istraživanja homofobija u Crnoj 

Gori, Cemi i Juventas, 2010. str. 4 – 6. Dostupno na: http://

www.infomladi.me/index.php?IDSP=19841&jezik=lat). 

U okviru istraživanja provedenog u Hrvatskoj, došlo se i 

do sljedećih podataka: oko 63% ispitanika_ca osjeća se nela-

godno u društvu homoseksualnih muškaraca; za 54% muška-

raca homoseksualnost nije prirodna i normalna; da homosek-

135	 	Isto,	str.	23–24
136	 	Isto,	str.	46

sualcima ne bi trebalo biti dozvoljeno da rade s djecom smatra 

njih 58%; stav 78% muškaraca jest da homoseksualcima ne 

bi smjelo biti dozvoljeno da usvajaju djecu; 62% muškaraca 

izjavljuje  da bi ih bilo sram da imaju sina koji je homoseksu-

alac. (Muškarci i rodna ravnopravnost u Hrvatskoj – Rezul-

tati istraživanja IMAGES. Zagreb: CESI, 2011. Dostupno na: 

http://www.cesi.hr/attach/_i/istrazivanje_muskarci_i_rod-

na_ravnopravnost_u_hrvatskoj.pdf, str. 54).

Ni podaci iz zemalja u okruženju ne daju optimističnije rezulta-

te. Ono što situaciju u BiH i zemljama ex- Jugoslavije čini specifič-

nom jeste činjenica da je homofobija na ovim prostorima u simbiozi 

sa drugim vrijednosnim stavovima, a prije svega sa tradicijom, re-

ligijom i nacionalizmom. Reprodukcija homofobije biva moguća 

zahvaljujući različitim agensima socijalizacije, među kojima se po-

sebno izdvajaju obrazovne institucije i medji, zbog toga što imaju di-

rektan uticaj na afirmaciju određenih stavova u društvenoj strukturi 

vrijednosti i očuvanje heteronormativnog patrijarhalnog poretka, 

mada njihovi uticaji mogu biti i pozitivni, te mogu igrati veliku ulo-

gu u dekonstrukciji homofobne stvarnosti u BiH.  BiH je društvo sa 

veoma snažnim heteronormativnim patrijarhalnim vrijednosti-

ma. Različite manifestacije homofobije, od primjera u udžbenicima, 

govora mržnje u medijima do nasilja – očekivan su i logičan slijed. 

I dok je u teorijskom diskursu nezahvalno pokušati dati konkretnu 

definiciju pojma homofobije, u svakodnevnom diskursu se mogu 

prepoznati njene manifestacije. 

Iz navedenih razloga, homofobna klima u obrazovnim 

institucijama izaziva posebnu zabrinutost. Kada govorimo 

obrazovnim institucijama, onda je potrebno u obzir uzeti tri 

elementa: nastavne kurikulume, sadržaj udžbenika i nastav-

nu praksu. Analiza srednjoškolskih udžbenika pokazala je da 

tekstovi u udžbenicima koji se koriste u BiH, nude netačne 

informacije, stereotipe i predrasude (Đurković, Svetlana. 

Analiza srednjoškolskih udžbenika o LGBTIQ pojmovima 

u Bosni i Hercegovini. Sarajevo: Udruženje Q, 2010. Dostu-

pno na: http://www.queer.ba/files/1+1=0fin_0.pdf). Ovakav 

pristup podupire postojeće društvene vrijednosti reprodu-

cirajući dalje homofobne predrasude. Na osnovu provedene 

analize, autorica, između ostalog zaključuje i da udžbeni-

ci promovišu društvene norme standarda žene i muškarca, 

heterosksualnosti, heteronormativne porodice i društvenih 

odnosa i uloga. Ovakav pristup, kako primjećuje autorica, ne 

samo da ne razvija kritičko razmišljanje kod mladih osoba, 

nego podupire predrasude i površno razmišljanje i pristupa-

nje društvenom životu jer je bazirano na neistinitim infor-

macijama i podacima.

S obzirom na navedene teorijske dileme, moguće su dvije op-

cije. Prva opcija se odnosi na redefiniranje pojma homofobija koja 

bi uključivala raznovrsne društvene fenomene koje u svakodnevnoj 

i akademskoj praksi označavamo kao homofobne. Spretno rješenje 

je ponuđeno u definiciji koja je data u Međunarodnoj enciklopediji 

žena. Homofobija je u toj publikaciji definirana kao oblik diskrimi-

naciju prema homoseksualnim osobama koja uključuje predrasude, 

strah, mržnju i/ili nesnošljivost prema homoseksualnosti kod dru-

gih ljudi, ali i kod samoga_e sebe.137 Specifičnost ove definicije je u 

tome što je predstavlja kao oblik diskriminacije. Međutim, diskri-

minacija predstavlja djelovanje na osnovu predrasuda, dok se po-

jam homofobije tiče prvenstveno predrasuda. Ponuđena definicija je 

izgubila iz vida kulturološku dimenziju homofobije.

Druga opcija se sastoji u tome da se ponuditi neki novi termi-

ni koji bi opisao konkretne društvene probleme. Tako, na primjer 

Zoran Kurelić pod homofobijom podrazumijeva iracionalan strah 

i averziju prema homoseksualnim osobama138. Međutim, ovaj autor 

smatra da je kada averzija pređe u strah i mržnju, pogrešno govoriti 

o homofobiji, već da treba koristiti pojmove poput antihomoseksu-

alizma139. S druge strane, Herek predlaže korištenje pojma seksualne 

predrasude koji se odnosi na sve negativne stavove na osnovu seksu-

alne orijentacije, bez obzira da li je ona homoseksualna, biseksualna 

ili heteroseksualna140. 

Na tragu ovih teorijskih rasprava, moguće je i redefiniranje pojma 

homofobija kroz njeno, prvenstveno, upućivanje na negativne stavo-

ve. Negativni stavovi – predrasude i stereotipi, smatraju se jednim od 

izvora diskriminacije, jer imaju jaku dinamičku moć, te veoma lako 

mogu da potaknu akciju protiv osobe ili grupe osoba prema kojima 

137	 	Kramarae,	C.	i	Spender,	D.	ur.	Routledge	International	
Encyclopedia	of	Women.	Routledge,	London	i	New	York,	2000.	Citirano	
prema:		Ured	za	ravnopravnost	spolova	RH.	Pojmovnik	rodne	termi-
nologije	prema	standardima	Europske	Unije.	Zagreb,	2007.	str.	30.	
Dostupno	na:		http://www.ured-ravnopravnost.hr/site/preuzimanje/
biblioteka-ona/pojmovnik_rodni.pdf
138	 	Kurelić,	Zoran.	Je	li	hrvatski	parlament	homofobičan?	str.	58,	str.	64
139	 	Isto,	str.	64
140	 	Herek,	Gregory	M.	Beyond	“Homophobia”:	Thinking	About	
Sexual	Prejudice	and	Stigma	in	the	Twenty-First	Century.	str.	16

imamo negativne stavove141.  U tom kontekstu, konkretnim djelova-

njima se daje atribut homofobičnosti kako bi se akcentirala njihova 

utemeljenost na stereotipima i predrasudama. Međutim, time se ne 

iscrpljuje njihova problematičnost, koja se u konkretnom činu ogleda 

u kršenju prava i sloboda određene osobe ili grupe osoba.

Za dalje čitanje preporučuje se, prije svega, knjiga: Weinberg, 

George Society and the Healthy Homosexual. St. Martin’s Press, New 

York, 1972., s obzirom da je riječ o autoru koji krajem 60-ih godina 

pojam homofobije uvodi u upotrebu. O zaštiti osoba od homofobič-

nog i transfobičnog nasilja pročitati više u knjizi: UN Human Rights 

Office. Born Free and Equal: Sexual Orientation and Gender Identity 

in International Human Rights Law. New York i Geneva, 2012. Do-

stupno na: http://www.ohchr.org/Documents/Publications/Born-

FreeAndEqualLowRes.pdf.  Za uvođenje u teorijsku raspravu oko 

pojma homofobija, preporučuje se tekst: Herek, Gregory M. Beyond 

“Homophobia”: Thinking About Sexual Prejudice and Stigma in the 

Twenty-First Century. Sexuality Research & Social Policy, Journal of 

NSRC, Vol. 1, No. 2. National Sexuality Resource Center, San Fran-

cisco State University, 2004. Dostupno na: http://psychology.ucda-

vis.edu/rainbow/html/Herek_2004_SRSP.pdf 

Amila Ždralović

141	 	Petković,	Brankica	i	Kodovšek,	Neža,		autori_ce	tekstova	za	BHS	
izdanje	Terzić,	Zlatan	i	Dračo,		Ivana.	O	diskriminaciji:	priručnik	za	novi-
narke	i	novinare.	Sarajevo,	Mediacentar,	2011.	str.	29

 Prvi poljubac Dee-a i Randy-a, dvojica NYPD policajaca, u
manga serijalu Fake. © Sanami Matoh.

HOMOSEKSUALNOST

Definira se kao emotivna i fizička privlačnost prema osobama 

istog spola. Predstavlja jednu od tri moguće seksualne orijentaci-

je - heteroseksualne, homoseksualne i biseksualne. No, savremena 

seksologija ovu definiciju smatra nepotpunom i suviše rigidnom. 

Seksualna orijentacija se može posmatrati i kao trodimenzionalna 

struktura. Jednu dimenziju čini seksualno ponašanje, odnosno spol 

partnera; drugu erotske fantazije i prostor privlačenja; i treću seksu-

alni identitet, odnosno način na koji individua sama definira svoju 

seksualnost – uključujući i svoj spol, rod, te spolni/rodni identitet.142 

Ukoliko na ovaj način sagledamo seksualnu orijentaciju, uvidjet 

ćemo još jedan problem u klasičnoj definiciji homoseksualnosti, a to 

je pitanje istog spola – postoji puno međupolova i interpretacija muš-

kog i ženskog, te ni homoseksualnost ne bi trebalo shvatati isključivo 

u odnosu na dva spola/roda. 

Kroz historiju, homoseksualnost se sagledavala ili iz perspektive 

medicine, biologije i seksologije ili kao (politički) identitet čiji se 

kontinuum nalazio kroz historiju. Sredinom 19. vijeka, javljaju se 

prvi historiografski radovi koji su se bavili homoseksualnom ljubavi 

među muškarcima u antičkom svijetu. Obično je to bio odnos izme-

đu (aktivnog) starijeg muškarca i (pasivnog) dječaka, nekažnjivi dio 

svakodnevnice koji se nazivao paiderastia. Dok neki autori smatra-

ju da je penetracija bila svojevrsni oblik inicijacije u svijet odraslih, 

142	 	Štulhofer	Aleksandar.	Uvod	u	razumijevanje	seksualne	orijentacije	
u:	Nikolić,	Tea	ur.	Kako	se	orijentišemo?	Studija	o	seksualnoj	orijentaci-
ji.	Beograd,	DEVE,	2004.	str.	7

drugi ukazuju na postojanje kinadoi- prepoznatljive kategorije sek-

sualno pasivnih, feminizarnih muškaraca, te androgynoi muškaraca 

nježnog izgleda. I jedni i drugi bili su javno prepoznatljivi i označeni  

prema svom izgledu i ponašanju, te prokuženi od strane društva, što 

neke autore navodi da u njima prepoznaju homoseksualni identitet. 

Jačanjem gej i lezbejskog pokreta tokom 60-ih i 70-ih godina 20. 

vijeka, ideja o slobodnoj homoseksualnosti u antičkoj Grčkoj posta-

je sve popularnija i prihvaćenija. Kenneth Dover (1978) objavljuje 

knjigu Greek Homosexuality koja paiderastia - u stavlja u centar sta-

rogrčke kulture, ključnu za razvoj umjetnosti, filozofije i literature. 

Insistiranje na historijskom kontinuitetu homoseksualnosti bilo je 

ujedno i način zagovaranja tolerancije i njenog prihvatanja u moder-

no doba.143 No, često se gubilo iz vida da je homoseksualnost u antič-

ko doba bila svedena isključivo na seksualni čin, odnosno aktivnu/ 

pasivnu ulogu u seksu. Za muškarca koji je imao status građanina, 

bilo je apsolutno neprihvatljivo da bude objekat analnog ili oralnog 

seksa, odnosno penetracije. Također, bez obzira na to da li je muš-

karac seksualno naklonjeniji dječacima ili ženama, on je morao da 

osnuje porodicu. Onog momenta kada postane objekat penetracije, 

njegov status i rodna uloga muškarca bili bi ozbiljno poljuljani.

Izlaskom iz antičkog doba i širenjem kršćanstva, seksualnost, 

generalno, postaje đavolje djelo, što je uticalo ne samo na percepciju 

homoseksualnosti – odnosno sodomije, koja je bila strogo kažnjava-

na, već i heteroseksualnosti. Jedini dozvoljen seksualni čin je između 

muža i žene,  isključivo u cilju reprodukcije, nikako zadovoljstva. 

Stvaraju se prirodne i neprirodne seksualnosti u koje spadaju sve one 

143	 	Garton,	Stephen.	Histories	of	Sexuality:	Antiquity	to	Sexual	
Revolution.	London,	Equinox,	2004.	str.	30-	48

koje ne „proizvode“ djecu.144 Posebno je zanimljivo da se „lezbej-

ka“, u ranom srednjem vijeku, definira kao „žena koja se ponaša kao 

muškarac“, što nam govori da u fokusu nije samo seksualni čin, već i 

negiranje zadatih rodnih uloga.  

Era prosvetiteljstva i prve naznake industrijalizacije u 17. i 18. 

vijeku, seksualnost vraćaju u okvire prirodnog i prihvatljivog. Porno-

grafija cvjeta (čitali ste Marqisa de Sadea?), otkrivaju se prvi dildoi 

i kondomi. Posebna tema poigravanja su rodne uloge – za 

mnoge istospolne parove, žene i muškarce, cross dressing 

bio je često jedini način da uđu u javnu sferu kao bračni par. 

Posebno je važna pojava Molly Houses – zatvorenih klubo-

va za muškarce, koji su imali, prema nekim autorima, 

veliku ulogu u nastanku „homoseksualnog identiteta i 

kulture“.145 Takozvani mollies su bili feminizirani, skloni cross-dre-

ssingu, seksualnim odnosima s drugim muškarcima, ali su se često 

suočavali sa strogim društvenim osudama i kaznama za sodomiju. 

Ko zna dokle bi došlo ljudsko otkrivanje seksualnosti da se nije 

desila viktorijanska era tokom koje se seksualnost ponovo vraća pod 

kontrolu religije. Promocija apstinencije od seksa bila je ujedno pota-

knuta i demografskim bumom koji se desio u evropskim državama.146 

Međutim, za neke autore, poput Michaela Foucaulta, korijenje 

homoseksualnog identiteta i savremenog shvatanja seksualnosti 

treba tražiti upravo u ovom periodu. Rađaju se nove nauke – sek-

sologija i psihijatrija, koje određena seksualna ponašanja – homo-

seksualnost, između ostalih – izdvajaju kao zasebne kategorije, daju 

144	 	Isto,	str.	48-	56
145	 	Isto,	str.	90-95.	Vidi	i:	Jagose,	Annamarie.	Queer	Theory,	an	intro-
duction.	New	York	University	Press,	1996.	str.	11-12
146	 	Garton,	Stephen.		Histories	of	Sexuality:	Antiquity	to	Sexual	
Revolution.	London,	Equinox,	2004.	str.	102

im nazive, definicije. Po prvi put se javljaju osobe koje se definira-

ju kao pripadnici_e tih devijantnih kategorija – što postaje i njihov 

društveni identitet.147 Tako se krajem 19. vijeka objavljuju prvi na-

učni radovi na temu homoseksualnosti, stvaraju prve organizacije. 

Posebno je važno ime Marcusa Hirschfelda, koji 1897. osniva Na-

učno-humanitarni komitet (Scientific Humanitarian Committee). 

Komitet promoviše toleranciju spram homoseksualnih osoba, čiji je 

identitet Hirschfeld definirao kao treći spol, insistirajući na tome da 

su homoseksualnost i „odbijanje nametnutih rodnih uloga“ dio istog 

identiteta. Ipak, važno je razjasniti jednu stvar: koliko god se zalagali 

za toleranciju homoseksualnosti, većina ovih autora nije izlazila van 

bioloških i medicinskih okvira devijacije.

Seksualno ponašanje bilo je shvatano kao urođeno, nagonsko, a 

većina njihovih pacijenata opisivani su kao „muškobanjaste žene“ 

ili „feminizirani muškarci“ koje privlači isti spol. Drugi svjetski rat 

prekida njihov rad, a na pitanje homoseksualnosti stavlja se pečat 

Paragrafa 175, zakonskog akta koji je kriminalizirao homoseksual-

nost (protiv koga se Hirschfeld borio) i odveo na hiljade muškaraca 

i žena u logore – tačan broj još uvijek nije poznat. Ukinut je u potpu-

nosti tek 1994. nakon ujedinjenja Njemačke 148.

Nakon Drugog svjetskog rata, polje borbe za ono što nam je da-

nas poznato kao „gej i lezbejska ljudska prava“, prenosi se u SAD, 

gdje su se – pored komunista – homoseksualci našli na visokoj po-

ziciji liste neprijatelja. Većina američkih država imala je zakone koji 

su kažnjavali čin analnog i oralnog seksa (Paragraf 286), koji su bili, 

147	 	Isto,	str.	170
148	 	Jagose,		Annamarie.	Queer	Theory,	an	introduction.	New	York	
University	Press,	1996.	str.	22-30

uglavnom, korišteni protiv homoseksualnih osoba (muškaraca).149 

Uprkos tome, 1948. Alfred Kinsey, biolog, počinje svoje veliko 

istraživanje muške seksualnosti. Kinsey je tvrdio da ne postoji „ho-

moseksualna osoba“, odnosno, da se ljudi ne mogu dijeliti u dvije 

grupe: homoseksualne i heteroseksualne. Želio je da dokaže da se 

svaka osoba može naći na jednom od stupnjeva skale seksualno-

sti, odnosno, da naša seksualnost ima veoma širok dijapazon po-

našanja, te se može govoriti o „heteroseksualno - homoseksualnom 

kontinuumu“.150 Iako je istraživanje bilo prekinuto, Kinseyev rad 

predstavlja jedan od najznačajnijih pokušaja ne samo emiprijskog 

istraživanja seksualnosti, već i njenog vraćanja u javnu sferu bez ste-

ga tabua i sakrivanja.  Početkom 50-ih godina 20. vijeka javljaju se 

i prve organizacije gej muškaraca i lezbejki u SAD–u, 1951. Godi-

ne. Osnovana je organizacija Matachine Society, a 1955. Daughters 

of Bilitis. Obje organizacije su objavljivale magazine (One i Ladder), 

radile na jačanju gej i lezbejskog identiteta, okupljanju, dijeljenju 

iskustava, strahova... No, politike su se značajno razlikovale. Dok je 

Matachine Society gurao gej pokret ka mainstream shvatanju roda, 

Daughters of Bilitis su se više bavile mijenjanjem dominantnih per-

cepcija i stereotipa o lezbejkama.151 Neizbježan procjep između ove 

dvije organizacije bio je u velikoj mjeri zasnovan na percepciji roda 

i rodnih uloga i kasnije će se još više osjetiti u djelovanju gej i lez-

bejskog pokreta. 

149	 	Marcus	Eric,	Making	Gay	History:	The	Half-Century	Fight	for	
Lesbian	and	Gay	Equal	Rights.	Harper-Collins	e	books.	str.	19
150	 	Štulhofer	Aleksandar.	Uvod	u	razumijevanje	seksualne	orijentacije	
u:	Nikolić,	Tea	ur.	Kako	se	orijentišemo?	Studija	o	seksualnoj	orijentaci-
ji.	Beograd,	DEVE,	2004.	str.	18
151	 	Jagose,	Annamarie.	Queer	Theory,	an	introduction.	New	York	
University	Press,	1996.	str.	24-27

Ženska seksualnost je gotovo uvijek bila posmatrana ili kao tabu 

ili u kontekstu seksualnog nasilja i opresije. Tradicionalno, hetero-

patrijahalno shvatanje seksa apsolutno odbacuje mogućnost lezbej-

skog seksa jer seks sam po sebi „zahtjeva“ penis. Najčešća (najpo-

znatija) forma lezbejskih veza tokom 20. vijeka bila je između butch i 

femme lezbejki – dok su prve usvajale model „muškobanjastih“ žena, 

druge su imale emotivniju, „ženstveniju“ ulogu. Međutim, neke au-

torice, feministkinje i lezbejke odbacuju ovu podjelu kao stereotipnu 

i, u velikoj mjeri, kopiju heteronormativnih odnosa.152

U junu 1969. homoseksualni identitet dobiva svoje pune politič-

ke obrise i postaje osnova za gej i lezbejski pokret. Uobičajeno nasil-

na policijska racija u jednom od njujorških gej barova, Stonewallu, 

izazvala je burnu reakciju gostiju – drag queensa, gej muškaraca, 

lezbejki. Nekoliko dana nakon sukoba sa policijom, organizirana 

je prva Povorka ponosa (Pride Parade) na ulicama New Yorka. Od 

tada, Parada ponosa postaje jedan od najvažnijih izraza političkog 

deklarisanja i vidljivosti u javnom prostoru za LGBTIQ zajednicu. 

Tokom 60-ih godina, pod uticajem američkog pokreta za gra-

đanska prava, stvara se novi homoseksualni identitet - od devijan-

tnog i nevidljivog, insistira se na javnom (političkom) deklariranju 

homoseksualnosti, kao prvenstveno političkog čina. Nova shvatanja 

identiteta donose i nove termine: dok se „homoseksualno“ odnosi 

na seksualno ponašanje, gej označava stil života i politički stav.153 

Ovaj period je posebno značajan za lezbejski pokret koji tada 

dobiva svoj jasniji izražaj kroz feminizam. Kada je u pitanju lez-

152	 	Fish,	Julie	i	Bewley,		Susan.	Lesbian	u:	Encyclopedia	of	Gender	
and	Sexuality,	Vol.	1	i	2.	Sage	Publications,	2009.	str.		486
153	 	Jagose,	Annamarie,	Queer	Theory,	an	introduction.	New	York	
University	Press,	1996.	str.	30-44

bejska seksualnost, javljaju se dvije struje: sex radicals i lesbian fe-

minists, koje insistiraju na postojanju zasebne lezbejske seksualnosti 

i odnosa moći unutar nje koja se mora istraživati, preispitivati i o 

kojoj se mora javno govoriti. Nastaje „lezbejski feminizam“ koji je 

zahtjevao priznavanje gej-lezbejskih odnosa, seksualnu revoluciju, 

te stvorio pretpostavke za kolektivno organizovanje žena lezbejki i 

preispitivanje odnosa moći u društvu iz vizure roda i spola. No, ide-

alizacija lezbejskih veza, definiranje opresije isključivo kroz pojam 

heteroseksualnosti i nedostatak sluha za druge izvore nejednakosti 

u društvu, poput rasizma, su neke od kritika koje su im bile upući-

vane. Tokom 60-ih godina, javlja se i lezbejski separatizam kao oblik 

političkog organiziranja, koji odbija odnos sa svime što ima dodira 

sa heteroseksualnošću. Charlotte Bunch, Jill Johnston, Mary Daly, 

Audre Lorde, Kate Millet, Valerie Solana, Adrienne Rich - neke su 

od feministkinja, lezbejki koje su pripadale ovom pokretu. 154 

Američka psihijatrijska asocijacija 1974. godine, skida homosek-

sualnost iz Dijagnostičko-statističkog priručnika za mentalne pore-

mećaje. Time je zvanična medicina rekla da homoseksualnost nije 

bolest. Danas, seksualna orijentacija je u sistemu ljudskih prava zabra-

njen osnov diskriminacije. U većini zemalja zapadne Evrope i sjeverne 

Amerike, gej i lezbejskim parovima je moguće zasnivanje braka/ po-

rodice, postoje organizirani sistemi zaštite od nasilja i diskriminacije. 

Ipak, situacija je daleko od idealne. Čak i u tim naprednim sredinama, 

mnogi_e koji_e se identifikuju van okvira gej/lezbejskog mainstream-

a ostaju po strani – transrodne, transeksualne osobe, butch lezbejke, 

154	 		Kulpa,	Robert.	Lesbian	Separatism	u:	Encyclopedia	of	Gender	
and	Sexuality,	Vol.	1	i	2,	Sage	Publications,	2009.	str.	491

femme gej muškarci, itd. Ekonomski status, mjesto življenja, rasno ili 

etničko porijeklo i dalje imaju veliku ulogu u određivanju toga koliko 

su mogućnosti koje društvo pruža, zaista dostupni svima. Tekovine 

američke borbe za gej/lezbejska prava nisu najuspešnije pustile pelcer i 

u ostatku svijeta. U nekim državama (Iran, Uganda) homoseksualnost 

je kažnjiva smrću. U većini i dalje izaziva podozrenje, gađe-

nje, mržnju, nasilje, bez obzira na to šta zakon kaže. 

U Bosni i Hercegovini, homoseksualnost je uklonjena 

iz krivičnog zakona kao krivično djelo tokom 90-ih go-

dina prošlog vijeka (1996. godine u Republici Srpskoj i 

1998. godine u Federaciji BiH). Danas se seksualna orijentacija na-

lazi kao zabranjeni osnov diskriminacije u Anti- diskriminacionom 

zakonu BiH i drugima. Međutim, homoseksualnost je i dalje perci-

pirana na negativan način, kako u javnosti, tako i u onim društve-

nim sistemima koji imaju veliki uticaj na kreiranje javnog mišljenja. 

Tako je, na žalost, i danas moguće naći rečenice poput ovih u udžbe-

nicima za srednje škole u BiH: 

Mnoge su osobe sklone seksualnim odnosima sa osobama 

istog spola (homoseksualci – muškarci; lezbejke - žene). 

Smatra se da su za to najodgovorniji roditelji, koji svojim ne-

pravilnostima u obiteljskim odnosima ometaju pravilan ra-

zvoj spolnosti u svoje djece. Danas se pokazalo da su homo-

seksualni odnosi glavni krivac za pojačano širenje zaraznih 

spolnih bolesti (npr. AIDS)155 

155	 	Regula,	Ivan	i	Slijepčević,	Milivoje.	Životni	procesi,	udžbenik	
biologije	za	3	razred	gimnazije.	Zagreb,	Školska	knjiga,	2004.	str.	158	
u:	Đurković,	Svetlana,	1+1=0:	Analiza	srednjoškolskih	udžbenika	o	
LGBTIQ	pojmovima	u	BiH.	Sarajevo,	Udruženje	Q,	2010.

Danas u svijetu postoje brojni programi gej, lezbejskih i queer 

studija, koje (pre)ispituju različite diskurse o seksualnosti, van okvi-

ra heteronormativnosti. Literatura na ovu temu je više nego obimna 

– Audre Lorde, Adrienne Rich, Gayle Rubin, Joan Nestle kada je u 

pitanju lezbejski politički pokret i identitet, John D’Emilio, Anna-

marie Jagose i Diana Fuss čija se djela bave historijom i razvojem gej 

i lezbejskog, te queer političkog organiziranja, nezaobilazni Michel 

Foucault i Judith Butler, kada je riječ o queer teoriji. Djela nekih od 

ovih autora_ki prevedena su i na B/H/S/CG jezike – Judith Butler, 

Diana Fuss, Adrienne Rich, a mnoge organizacije rade na objavljiva-

nju autorskih tekstova i publikacija vezano za LGBTTIQ tematiku. 

Za detaljan, interdisciplinarni pristup pitanjima homoseksualno-

sti potražite knjige:  Garton, Stephen. Histories of Sexuality: Antiquity 

to Sexual Revolution. London, Equinox, 2004; Jagose, Annamarie. 

Queer Theory, an introduction. New York University Press, 1996; Ni-

kolić, Tea ur. Kako se orijentišemo? Studija o seksualnoj orijentaciji. 

Beograd, DEVE, 2004; Marcus, Eric. Making Gay History: The Half- 

Century Fight for Lesbian and Gay Equal Rights. Harper-Collins Ebo-

oks; Đurković, Svetlana, 1+1=0: Analiza srednjoškolskih udžbenika o 

LGBTIQ pojmovima u BiH. Sarajevo, Udruženje Q, 2010.

Vidi	pojam	

Godine za pamćenje:

1897 - Marcus Hirschfeld osniva Naučno-humanitarni komitet  

     (Scientific Humanitarian Committee) 

1948 - Alfred Kinsey, biolog, počinje svoje veliko istraživanje          

    muške seksualnosti

1969 - Stonewall pobuna i prva Parada ponosa u New Yorku,  

     SAD

1974 - Američka psihijatrijska asocijacija skida 

      homoseksualnost iz Dijagnostičko-statističkog 

      priručnika za mentalne poremećaje

1984 – Republika Slovenija dekriminalizirala homoseksualnost,  

      stvara se prva gej organizacija Magnus

1994 – Njemačka ukida Paragraf 175

1996 – Homoseksualnost dekriminalizirana u Republici Srpskoj 

1998 – I u Federaciji BiH

2001 – Prvi pokušaj organiziranja Parade ponosa u Beogradu

2002 – Organizovan prvi Zagreb Pride

2008 – Prvi pokušaj organiziranja Queer Sarajevo Festivala

Iran, Saudijska Arabija, Jemen, Ujedinjeni Arapski Emirati, 

Sudan, Nigerija, Uganda, Mauritanija su zemlje u kojima je 

homoseksualnost još uvijek kažnjiva smrću.

Slobodanka Boba Dekić

IDENTITETI

Gender Circle by R.Deis

Identitet može biti definiran kao osobita karakteristika bilo kojeg 

pojedinca, a koju dijele svi članovi određene društvene kategorije ili 

grupe.156 Termin dolazi od grčke riječi identité, koja pronalazi svoj 

lingvistički korijen u latinskoj imenici identitas, derivaciji latinskog 

pridjeva idem, koji znači – isti. Psiholozi najčešće koriste termin 

identiteta da opišu osobni identitet, dok ga sociolozi koriste da opi-

šu društveni identitet. Termin „pregovaranje identiteta” u sociologiji 

156	 	Identity	(Social	science).	Dostupno	na:	http://en.wikipedia.org/
wiki/Identity_(social_science)

označava proces u kojem osoba pregovara sa društvom ,u širem smi-

slu, o značenju svog identiteta. 

Osnovni identiteti se mogu podijeliti na: rodne, spolne, sek-

sualne, jezičke, socijalne, dobne, etnonacionalne, klasne, 

ekonomske, religijske i rasne i, u novije doba, online identite-

te. Rodni identiteti mogu biti: maskulini, feminini, transrod-

ni, transvestitski, androgini, iznadrodni (kiborg), queer. Sek-

sualni identiteti mogu biti: homoseksualni  (lezbejski i gej), 

heteroseksualni, biseksualni, demiseksualni, panseksualni, 

aseksualni, poliamorija, sadomazohizam, queer. Spolni iden-

titeti: muškarac, žena, FTM, MTF,  interseksualan_a. Jezički 

identitet: govor o sebi u muškom, ženskom, srednjem rodu ili 

kroz neutralne konstrukcije.

Max Weber razlikuje tri osnovne vrste identiteta: 

- ključni (rod, spol, godište, nacija, klasa)

- situacioni (u konkretnom društvenom okruženju; od situa-

cije zavisi ko je dominantan, a ko subordiniran)

- diskurzivni (stalno se mijenjaju odnosi moći među sago-

vornicima)

Cisrod157 ili cisseksualni rodni identiteti su identiteti gdje se indi-

vidualna samopercepcija i prezentacija roda poklapaju sa ponašanji-

ma i ulogama koje se smatraju adekvatnim za nečiji spol. Derivacije 

toga pojma su cismuškarac i cisžena, za muškarca sa maskulinim 

157	 	Cis	je	prefiks	latinskog	porijekla,	a	znači	na	istoj	strani	ili	na	ovoj	
strani.	Autonim	je	terminu	trans.

rodnim identitetom i ženom sa femininim rodnim identitetom. Dru-

gi pojmovi povezani sa ovim pojmom su i cisseksizam, cispriveligija, 

cisnormativnost. Cisseksizam označava uvjerenje da su oni koji se 

identificiraju kao transeksualni inferiorni onima koji su cisseksual-

ni. Cisprivelegija se odnosi na činjenicu da se cisosobe nikada ne 

moraju suočiti sa diskriminacijom i nasiljem  zbog toga što im rod 

varira od onoga što je urođeno, npr. ne moraju podnijeti dokaze da 

njihovi dokumenti sadržavaju njihov pravi rod. Cisnormativnost je 

ekvivalent heteronormativnosti; smatra da je heteroseksualnost nor-

malna seksualna orijentacija i da se seksualne veze i bračni statusi 

trebaju formirati samo između muškarca i žene, te konsekventno 

smatra da ljudi potpadaju pod rodnu binarnost - muškarca i žene, s 

prirodnim ulogama u životu. 

Žene - identificirane kao žene (engl. woman-identified women) 

definirale su sebe bez reference na dominirajuće muške društvene 

strukture. One dobivaju svoj osjećaj identiteta, ne od muškaraca sa 

kojima se susreću, nego od unutarnjeg osjećaja sopstva i ideala njege, 

zajedništva i saradnje, koje definiraju kao ženske. Ljubav, seksualnost 

i energija tih žena su fokusirane na njih same  i druge žene, a ne na 

muškarce i muške institucije. U društvu koje je omalovažavalo žene, 

mnoge lezbejske feministice smatrale su da samoljubav i ljubav prema 

drugim ženama predstavljaju najradikalniji čin koji žena može učiniti. 

Kao posebna dinamika rodnog identiteta u lezbejskom svijetu 

izdvaja se butch-femme identifikacija u kojoj butch ima maskuline 

osobine, stil i način predstavljanja i samo-indentifikacije, dok femme 

ima feminine.158 Ona se pojavljuje u ranom 20. vijeku kao skup sek-

158	 	Druge	međukategorije	ili	sinonimi	su	lipstick	lesbian	(ruž	lezbej-
ka),	soft	butch	ili	chapstick	lesbian	(mekana	butch	ili	sjajilo	lezbejka)	i	
dyke.

sualnih i emotivnih identiteta među lezbejkama. Ipak, ta dinamika je 

najizraženija sredinom 20. vijeka među srednjom radničkom klasom 

i barskom kulturom. U 70-im godinama 20. vijeka, lezbejski femi-

nistički pokret odbacio je butch- femme kulturu kao politički neko-

rektnu, vidjevši u njoj kapitulaciju pred opresivnim patrijarhalnim 

standardima. Androginost je tada postala novi lezbejski ideal. 

Razlika između transrodnog- transpolnog i transvestitskog iz-

ražavanja: dok se transvestiti presvlače iz jednog identiteta u drugi, 

transeksualne osobe trajno mijenjaju spol, transrodne osobe rade na 

trajnoj promjeni njihovog društvenog roda, kroz nehirurške metode. 

Također, tu su i članovi nezapadnih kultura koji imaju svoje specifič-

ne identitete, kao što su: brazilski travesti, indijski hijras, polinezijski 

mahu, afrički ženski muževi, indijanski berdache i balkanske zaklete 

djevice. Bear (medvjed) je slang koji se odnosi na članove subkulture 

u muškim gej i biseksualnim zajednicama. Bears su obično dlakavi 

muškarci krupne građe koji projiciraju sliku hipermaskuliniteta. 

Koža (engl. leather) je termin koji pokriva široki spektar seksu-

alnih preferenci, identiteta, struktura, veza i društvenih organiza-

cija koje su povezane onim što se konvencionalno podrazumijeva 

pod sadomazohističkim seksom. Ta kultura je nastala sredinom 20. 

vijeka u Americi i Evropi i uključuje elemente dominacije i subor-

dinacije među partnerima, fetišizam, seksualnu orijentaciju prema 

određenim djelovima tijela, objektima i materijalima i primanje ili 

davanje fizički bolnog i/ili ponižavajućeg stimulusa. 

Poliamorija dolazi od poly,  grčke riječi za mnoge i amor, latin-

ske riječi za ljubav, a označava praksu ili želju imanja više od jedne 

intimne veze u isto vrijeme sa znanjem i prihvatanjem svih uključe-

nih. Poli zastava ponosa se sastoji od tri horizontalne obojene pru-

ge sa simbolom u centru zastave. Plava boja označava otvorenost i 

iskrenost među partnerima, crvena označava ljubav i strast, dok crna 

označava solidarnost sa onima koji moraju skrivati svoje veze zbog 

društvenog pritiska. Simbol u centru zastave je malo, zlatno grčko 

slovo pi, kao prvo slovo pojma, dok zlatna boja predstavlja vrijednost 

koju poliamorni ljudi stavljaju na emocionalnu privrženost drugima. 

Panseksualnost ili omniseksualnost je seksualna i emotivna pri-

vlačnost prema osobama svih rodnih i spolnih identiteta, a dolazi od 

grčke riječi koja znači sve. Panseksualne osobe mogu reći za sebe da 

su rodno slijepe, te sam koncept panseksualnosti namjerno odbija 

rodnu binarnost. 

Demiseksualnost - demiseksualna osoba ne doživljava seksual-

nu privlačnost, osim ako ne uspostavi čvrstu emocionalnu vezu sa 

nekim. Termin demiseksualan dolazi od orijentacije koja se nalazi 

na sredini između seksualnog i aseksualnog. Demiseksualce, ge-

neralno, ne privlači niko, bilo kojeg roda, međutim, kada se osoba 

emocionalno poveže sa nekim, demiseksualac osjeća seksualnu pri-

vlačnost i želju, ali samo prema tom određenom partneru. Prema 

hipotetskom modelu, osoba koja se identificira kao demiseksualac 

ne doživljava primarnu seksualnu privlačnost, ali doživljava sekun-

darnu seksualnu privlačnost. U tom modelu, primarna seksualna 

privlačnost je bazirana na vanjskim kvalitetama, kao što su izgled, 

odjeća ili osobnost, dok  sekundarna seksualna privlačnost proizilazi 

iz konekcije, obično romantične, ili iz bliskosti te osobe sa drugom. 

O identitetu kiborga najviše je pisala i postulirala ga kao femi-

nistički identitet, Donna Haraway. Kiborg je za nju kibernetički 

organizam, hibrid mašine i organizma, kreacija življene društvene 

realnosti, kreacija fikcije. Ona smatra da kiborzi trebaju politiku afi-

niteta, a ne politiku identiteta, pošto su kiborzi hibridni i provizorni, 

ne mogu biti povezani sa političkim  programima koji zahtijevaju 

stabilan, esencijalistički identitet. Prevazilaženje granica je još jedna 

od strategija hibridnosti identiteta. O tome, osim Harawayove, go-

vori i Gloria Anzaldua u svojoj knjizi: Teorije identiteta na granici: 

nova Mestiza u Graničnoj zemlji. Mestiza označava graničnu svijest 

ili pluralnost Ja. Ova svijest izranja iz subjektiviteta koji je konstru-

iran oko mnogostrukih odrednica – roda, klase, seksualnosti u ra-

zličitim kulturama sa različitim rasnim identitetima. To je konstan-

tno promjenjiv proces, tj. aktivnost slamanja binarnog dualizma i 

stvaranja trećeg prostora između prostora, granice, pukotine koja 

dozvoljava kontradikcijama da koegzistiraju u proizvodnji novog 

elementa – mestize, hibridnosti. 

Ovaj skup nije onaj gdje se oštećeni ili odvojeni djelovi samo 

spoje. Niti je balansiranje ili suprotstavljanje moći. U pokuša-

ju da postigne sintezu, sopstvo je dodalo treći element, koji je 

veći nego zbroj njegovih oštećenih djelova. Kulturalna prak-

sa nove mestize je politička praksa omogućena postizanjem 

osvještenja i prihvatanja pluralnog sopstva. U svom naglaša-

vanju unutarnje borbe, ovaj esej provocira promišljanje o vezi 

između individualne transformacije i društvene promjene.159  

Ona, također, odbacuje identitarne politike, govoreći da nema 

ništa u bivanju  ženom što prirodno povezuje žene, umjesto toga i 

ona zagovara praktikovanje politika afiniteta. 

Shvatanje identiteta kao konstrukta ili potpuno odbijanje iden-

titarnih politika, karakteristika je postmodernih filozofa čiji pogledi 

na identitete, ujedno, uključuju i promišljanje o LGBT zajednici. 

159	 	Khalil	Hammad,	Lamia.	Border	Identity	Politcs:	The	New	Mestiza	
in	Borderlands,	Rupkatha	Jornal	Vol.	2,	No.	3,	2010,	str.	307

Za Deleuza i Guattarija, Ja je samo mjesto spajanja beskonačnih i 

nasumičnih impulsa i tokova (linija bijega i mašinističkih asemblaža) 

koji se preklapaju i presijecaju jedni sa drugim, ali koji nikada ne for-

miraju ništa osim najprolaznijih i najdinamičnijih podudarnosti. Na 

njihovo shvatanje sopstva nadovezuje se i shvatanje identiteta, koje u 

knjizi Razlika i Ponavljanje, Deleuze uspostavlja kao identitet razlike:

Vraćanje je, stoga, jedini identitet, ali identitet kao sekun-

darna moć, identitet razlike, identično koje pripada različi-

tom ili se okreće oko različitog. Takav identitet, proizveden 

od strane razlike, određen je ponavljanjem. Ponavljanjem u 

vječnom vraćanju, stoga, sastoji se u zasnivanju istoga na te-

melju različitog. 160

U svom prvom djelu Historije seksualnosti, Foucault utvrđuje 

metamorfozu društvenog diskursa o seksualnosti u 19. vijeku koja, 

po njemu, rezultira stvaranjem specifičnih seksualnih identiteta, te, 

prema tome, tvrdi da seksualnost nije transhistorijska ljudska esen-

cija, nego moderni izum, proizveden kroz različite diskurse kao što 

su religija, znanost, književnost  i medicina. Tako, govoreći o iden-

titetu, govori o važnosti samokreacije:

Ako identitet postane problem seksualne egzistencije i ako 

ljudi misle da moraju „otkriti” svoj „vlastiti identitet” i da nji-

hov identitet mora postati zakon, princip, kod njihove egzi-

stencije; ako je vječno pitanje koje si postavljaju: da li se ovo 

podudara sa mojim identitetom?, onda, mislim, okrenuti će 

se onoj vrsti etike koja je vrlo blizu staroj heteroseksualnoj 

kreposti. Ako smo upitani da se dovedemo u vezu s pitanjem 

160	 	Gilles,	Deleuze.	Difference	and	repetition.	London,	Continuum	
International	Publishing	Group,	2005,	str.	51

identiteta, to mora biti identitet jedinstvenog sopstva. Ali, 

odnos koji moramo imati sa nama samima nije onaj identite-

ta, već mora biti odnos diferencijacije, kreacije i inovacije. 161

 U okviru rasprave o seksualnom identitetu queer teorija, tako-

đer, postavlja pitanje zašto bi temelj definiranja identiteta bio odabir 

objekta? Šta je sa onima koji svoju seksualnost definiraju okrećući se 

zadovoljstvu samom : sado-mazohisti i, po tom definiranju, biseksu-

alci bi imali slabije razvijen identitet ili bi pažnja mogla biti isto tako 

okrenuta prema subjektu, koji može biti muško, žensko, ni muško, ni 

žensko, i muško i žensko. Međutim, Tamsin Spargo naglašava da su u 

diskursu kulture svi seksualni identiteti povezani s rodnom klasifikaci-

jom jer se mogu smatrati gej muškarcem ili heteroseksualnom ženom, 

ali se ne mogu smatrati muškarcem-lezbejkom. Judith Butler upravo 

razvija ovu tezu govoreći da je prisilna heteroseksualnost ugrađena u 

rod putem proizvodnje tabua homoseksualnosti, što rezultira lažnom 

povezanošću prividno stabilnih rodova oslonjenih na odgovarajući 

biološki spol. Ideja da neki vidovi roda mogu biti subverzivni usješno 

je ostvarena u kempu. Kemp je diskreditirani, ali upućeni subverzivni 

jezik (u širokom smislu) zanijekanog queer subjekta. Kemp izvedba 

oživljava taj subjekt koji služi i kao kritika kulture.162 Ovaj koncept se 

izravno može povezati sa konceptom rodne performativnosti Judith 

Butler, te se može uvidjeti da, premda se queer teorija opire terminu 

rod, ipak i ona sprovodi subverzivnost roda. 

161	 	Foucault,	Michel.	Sex,	Power	and	the	Politics	of	Identity.	
Semiotext(e),	New	York,	1996.	str.	385
162	 	Spargo,	Tamsin.	Foucault	i	queer	teorija.	Zagreb,	Naklada	Jasenski	
i	Turk,	2001.	str.		57

Izvor: Moranjak-Bamburać, Nirman. Vodič kroz studij roda, ideolo-
gije, kulture. Sarajevo, Centar za interdisciplinarne studije Univerzi-
teta u Sarajevu, 2006, str. 21.

Uputa za dalje čitanje, pored već navedenih djela: za više 

informacija o Foucaultovom viđenju identiteta vidi: Foucault, Michel. 

Sex, Power and the Politics of Identity. New York, Semiotext(e), 

1996, str. 385. Za Deleuzeovu definiciju identiteta pročitati: Gilles, 

Deleuze. Difference and repetition. London, Continuum International 

Publishing Group, 2005, str. 51. O identitetu mestize vidi: Khalil 

Hammad, Lamia. Border Identity Politcs: The New Mestiza in 

Borderlands, Rupkatha Jornal Vol. 2, No. 3, 2010, str. 307. Za još 

informacija o Foucaultu i queer teoriji pročitati: Spargo, Tamsin. 

Foucault i queer teorija. Zagreb, Naklada Jasenski i Turk, 2001. 

Jadranka Ćuzulan

BIOLOŠKI	SPOL
(anatomija, hromosomi, hormoni)

muški			<->			inter(trans)spolnost			<->			ženski

RODNI	IDENTITET
(kulturalno konstruirani i psihološki smisao sebstva)

maskulini			<->			dvostruki/niti	jedan,	niti	drugi			<->			feminini

EKSPRESIVNE	FORME	RODA
(komunikativni aspekt rodnosti)

muževne		<->		androgine/transverzalne/queer		<->		ženstvene

SEKSUALNA	ORIJENTACIJA
(involvira želju i užitak, kao i erotska i romantična očekivanja)

privlačan/a	«ženama»	<->	biseksualanost	<->	privlačna/an	«muškarcima»
																																																											aseksualnost



171

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

DOONESBURY © 1976 G.B. Trudeau. Koristi se sa dopuštenjem 

Universal Uclick. Sva prava zadržana.

INKLUZIJA

“Inkluziju, kao najopštiji pojam, možemo definisati kao proces ili 

pristup u kome segment nečega ili pojedinca u društvu posmatramo 

kao dio cjeline. Ovdje se moramo čuvati pojmova ravnopravnost, jedna-

kost i slično. Zašto? Vrlo često imamo situaciju da cjelina ne može funk-

cionisati bez nekog dijela, ali taj dio nipošto nije ključan za cjelinu.»163

163	 	Suzić,	Nenad.	Uvod	u	inkluziju.	Banja	Luka,	XBS,	2008.	str.	11

Pojam inkluzija ima porijeklo u latinskom jeziku, a predstavlja 

izvedenicu koja znači uključivanje, uključenost, obuhvatanje i po-

drazumijevanje. Izvorno značenje možemo tražiti u dvije latinske 

riječi. Prva je inclūdo što znači zaključati, zatvoriti, začepiti, prije-

čiti, uokviriti, okovati, oviti, ubilježiti, zaključiti. Druga je inclūsio, a 

znači zatvor, zatvaranje. Izveden iz ovih značenja, pojam inkluzija bi 

podrazumijevao integraciju, ovijanje, uokviravanje, a u socijalnom 

smislu uključivanje pojedinca u određenu zajednicu koja je manje 

ili više zatvorena ili otvorena cjelina.

Da bismo bolje razumjeli ovu tematiku moramo znati šta, zapra-

vo, predstavlja socijalnu isključenost. Socijalna isključenost može se 

direktno povezati s definicijom diskriminacije koju daje Komisija 

za ljudska prava prema kojoj je diskriminacija: “Svako razlikovanje, 

isključivanje, ograničavanje ili privilegovanje, koje je zasnovano na 

bilo kojoj osnovi poput rase, boje, spola, jezika čiji cilj ili rezultat je 

narušavanje ili negiranje mogućnosti, uživanja ili ostvarivanja svih 

prava i sloboda za sva lica, pod jednakim uvjetima”. Ova je definicija 

integralni dio Zakona o zabrani diskriminacije.164

Smatra se da socijalna kategorizacija rezultira socijalnom diskri-

minacijom. Ljudi trebaju sami sebi pružiti pozitivan socijalni iden-

titet, koji daje osjećaj sigurnosti (samopoštovanje, osjećaj vlastite 

vrijednosti), te daje osjećaj pripadanja društvenom svijetu.

Očekivano, etnička podijeljenost je jedan od najjačih korijena 

uzroka i manifestacije socijalne isključenosti u BiH. Ona ima tro-

struku dimenziju. Prvo, direktno uzrokuje isključivanje manjina u 

oblastima sa većinama, drugo, slabi sposobnost institucionalnog 

164	 	Dostupno	na:	http://www.mhrr.gov.ba/PDF/LjudskaPrava/
ZakonOZabraniDiskriminacijaNacrt.pdf

okvira za zaustavljanje isključenosti i treće, ima negativan i širok efe-

kat na drušvene procese. Zbog toga spriječava progresivne promjene 

i produžava otuđivanje ljudi u BiH jednih od drugih. Moramo shva-

titi da niti jedna vrsta kolektivizma ne može ispuniti potrebe pojedi-

naca. Individua se može okvirno svrstati u neki od kolektivističkih 

identiteta, ali svi mi imamo svoje specifične potrebe. Sistemski ih 

je nemoguće zadovoljiti, ali je moguće, uz međusobno uvažavanje i 

poštovanje različitosti, stvoriti mnogo zdravije okruženje od onoga 

kojeg kroje tri konstitutivna naroda vodeći se izrekom „ko nije sa 

nama - protiv nas je“.

Jačanje ljudskih prava je način rješavanja određenih oblika so-

cijalnog isključivanja i jačanja politika uključivanja. Pristup socijal-

nog uključivanja podrazumijeva ukazivanje na potrebe ili postojanje 

otuđenja gdje god da se javljaju. Politika uključivanja može implici-

rati potrebu za mijenjanjem društvene matrice, a ne samo očekiva-

nje da se marginalne skupine moraju prilagoditi njoj. 

Socijalna uključenost seže dalje od jačanja prava u zakonodav-

nom pogledu tako što dotiče i materijalnu oskudicu, stigmatizaciju 

i društvenu podijeljenost i, stoga, pristup traži razumijevanje ovog 

kompleksnog društvenog fenomena, kako u okvirima uzroka, tako i 

posljedica. Također, to ima operacionalno usmjerenje, osmišljavaju-

ći efikasne politike, efektivno prepoznavajući da država ima dužnost 

da brine o uključivanju svih članova društva u političke, ekonomske 

i društvene procese.

Proces stabilizacije i pridružvanja EU predstavlja osnovu za 

jačanje socijalne uključenosti u BiH, ne samo zbog potrebe za im-

plementiranjem evropskih standarda u kontekstu socijalne isključe-

nosti, kao i politika za njeno smanjivanje, nego odražava i značaj 

reformi ustavne, institucionalne i zakonske strukture zemlje u takav 

oblik koji promovira i stvara opšte uslove neophodne za socijalnu 

uključenost. U zadnjem desetljeću prošog vijeka socijalna se politika 

EU počela razvijati na osnovama smanjenja socijalne isključenosti. 

Pripadnici_e LGBT  zajednice mogu sudjelovati u društvenom 

životu, oni_e se najčešće zbog straha od odbijanja ili ismijavanja od 

strane drugih grupacija povlače u sebe i tako se unutar tih frakcija 

javlja onaj poznati osjećaj alijenizacije. Na taj način se samo-isklju-

čuju odnosno samo-getoiziraju.

Getoizacija, odnosno „pluralni monokulturalizam“, možda je 

najjednostavnije rješenje. Međutim, najjednostavnije rješenje 

nije uvijek i najbolje moguće, pa tako teza da Drugi i njegova 

kultura po naravi stvari predstavljaju opasnost za društvo u 

najmanju ruku djeluje vrlo cinično. Iako se priznavanje iden-

titeta izuzetno teško ostvaruje, jer se taj Drugi (pojedinac_ka 

ili kulturna grupacija) ne osjeća dijelom cjeline, smatramo da 

„pluralni monokulturalizam“ treba predstavljati priliku za novi 

početak i bolje razumijevanje multikulturalizma samim time 

što nasilje identiteta koje se često javlja kao nuspojava takve 

monokulturalne politike predstavlja, zapravo, iluziju sudbine.

U ovom kontekstu je veoma interesantna pojava gay ghetto165 i gay vi-

llage166, koji su, zapravo, nastali kao posljedica odvajanja od mainstream 

društva, većine, a ne želje za integracijom. Nisu nastali samo kao alter-

nativa strejt društvu, nego su bili isključujući i prema  LGBT zajednici.

165	 	Članak	nudi	informacije	o	pojmovima	separatizam,	“gay	ghetto”,	
bisexual	exclusion,	transgender	exclusion.	Dostupno	na:	http://www.
glbtq.com/social-sciences/separatism.html
166	 	Dostupno	na:	http://en.wikipedia.org/wiki/Gay_village

U publikaciji Vijeća Evrope “Diskriminacija na osnovi 

seksualne orijentacije i rodnog identiteta u Europi” o inkluziji 

ove tematike navode: 

“Uprkos činjenici da su inkriminacija homoseksualnosti i 

njeno tretiranje kao bolesti u Evropi postali prošlost, stavovi 

prema gay, lezbijskoj i biseksualnoj populaciji i dalje su često 

u znaku zastarjelih i netačnih informacija o tome šta predstav-

lja nečiju seksualnu orijentaciju. Transrodne osobe i dalje se 

suočavaju sa sredinom obojenom predrasudama i medicins-

kim stavovima. Homofobični i transfobični stavovi prepoznati 

su u svim zemljama članicama, mada stavovi značajno vari-

raju i unutar zemlje, ali i između 47 država članica Vijeća 

Evrope. Postoji hitna potreba da se suzbijaju takvi stavovi i 

doboko ukorijenjene predrasude, i to davanjem nepristrasnih 

i činjeničnih informacija o seksualnoj orijentaciji i rodnom 

identitetu u medijima, u školi i u društvu u cjelini.167

Važan aspekt inkluzije LGBT osoba u društvo predstavlja inklu-

zija ove tematike u školstvo. Hrvatska je napravila veliki pomak na 

ovom polju i uključili su u školu obaveznu nastavu tolerancije spram 

seksualnih različitosti. Na taj način bi direktno uticali na razbijanje 

predrasuda i stigmi koje o ovoj grupaciji postoje. Obrazovanje koje 

daje pravo na različitost, pridonosi ostvarivanju jednakih mogućno-

sti i priprema sve učenike za zajednički život u demokratskom druš-

tvu, te bi se na taj način približili savremenim društvima odgajajući 

buduće generacije u duhu prihvatanja različitosti i tolerancije. 

167	 Dostupno	na:	http://www.coe.int/t/commissioner/Source/LGBT/
LGBTStudy2011_Croatian.pdf

Od ponedjeljka u školama obavezna nastava 
tolerancije spram seksualnih različitosti168

Više informacija o socijalnoj uključenosti i isključenosti LGBT  

osoba u Evropi: Takács, Judit. Social Exclusion of Young Lesbian, Gay, 

Bisexual and Transgender (LGBT) People in Europe. ILGA Europe, 

2006. Zanimljiv članak sa podacima iz Velike Britanije vezanim za 

ovu problematiku: http://www.stonewall.org.uk/what_we_do/rese-

arch_and_policy/2880.asp. Članak Saše Miloševića: Serbia: For gays, 

a ghetto in modern Europe, dostupno na: http://www.globalpost.

com/dispatch/news/culture-lifestyle/111221/serbia-gays-ghetto-

modern-europe.

Alma Midžić

168	 Dostupno	na:	http://queer.hr/25296/od-ponedjeljka-u-skolama-
obavezna-nastava-tolerancije-spram-seksualnih-razlici/

INSTITUCIONALNA 
DISKRIMINACIJA 

Diskriminacija, zavisno od nivoa na kojem se ispoljava, 

može biti:

  - individualna 

- institucionalna i

- strukturalna

Institucionalna diskriminacija podrazumijeva politiku instituci-

ja dominantne grupe i ponašanje pojedinaca_ki koji kontrolirajuu 

ove institucije i primjenjuju njihovu politiku, koji dovode do različi-

tog tretiranja i/ili štetnih posljedica po pripadnike_ce drugih grupa. 

Institucionalna diskriminacija postoji od kada i sama kultura, 

politika, sistem i procedure društva i/ili organizacija diskriminira-

ju određenu grupu ili grupe ljudi, a do nje dolazi jer su prilikom 

dizajniranja politike, sistema i procedura uzete u obzir samo potre-

be društvenih grupa koje su se bavile kreiranjem tih politika i koje, 

uglavnom, kontrolišu društvene institucije, a nisu uvažene ni obu-

hvaćene različite potrebe ostalih društvenih grupa koje proizillaze 

iz njihovog spola, seksualne orijentacije, rodnog identiteta, rase, 

posebnih potreba, itd. 

Ono po čemu se institucionalna diskriminacija izdvaja od ostalih 

oblika diskriminacije je razina ponašanja i postojanje namjere.169 Za 

169	 Pincus,	F.	L.		Discrimination	Comes	in	Many	Forms:	Individual,	
Institutional,	and	Structural,	u:	Adams,	M.,	Blumenfeld,	W.,	Castaneda,	
R.,	and	others,	Readings	for	Diversity	and	Social	Justice:	An	Anthology	

{ {

Vidi	pojam	
Diskriminacija

razliku od individualne diskriminacije kod koje je diskriminatorno 

ponašanje ispoljeno od strane pojedinca_ke ili grupe po-

jedinaca_ki, kod institucionalne diskriminacije ovo pona-

šanje je ugrađeno u važne društvene institucije i obično 

se sprovodi u svim segmentima društva, kako 

javnom, tako i privatnom jer ovu vrstu diskri-

minacije najčešće provodi dominantna, tj. većin-

ska grupa koja uglavnom kontrolira društvene 

ustanove prema manjinskim grupama. Struk-

turalna diskriminacija razlikuje se od instituci-

onalne diskriminacije jer je ona u svojoj osnovi 

neutralna, na način da pretpostavlja istu politiku 

prema svima ne uzimajući u obzir obzir razlike 

koje karakterišu pripadnike_ce određenih ma-

njinskih grupa, dok institucionalna diskrimina-

cija podrazumijeva provođenje i implementaciju 

politika od strane društvene grupe ili grupa koje 

kontrolišu društvene ustanove, a koje imaju dife-

rencijalan i/ili štetan učinak prema pripadnicima 

drugih društvenih grupa.  

Institucionalna diskriminacija LGBT osoba najčešće podrazu-

mijeva zakonsku neregulaciju socijalnih prava istospolnih parova, 

zabranu darivanja krvi homoseksualnim ili biseksualnim muškarci-

ma i/ili ženama, nemogućnost usvajanja djece, nasljeđivanja, neade-

kvatna regulacija zdravstvene zaštite. 

U Bosni i Hercegovini ovaj oblik diskriminacije veoma je izražen 

u svim segmentima društva. Trenutno, najpoznatiji primjer institu-

on	Racism,	Antisemitism,	Sexism,	Heterosexism,	Ableism,	and	
Classism,	New	York	i	London,	Routledge,	2000.

cionalne diskriminacije svakako je zabrana „osobama koje 

imaju povremene ili stalne kontakte sa homoseksualcima“ 

da doniraju krv Zavoda za transfuzijsku medicinu 

FBiH. Ova odredba ne samo da je diskriminatorna, 

nego je i medicinski neutemeljena jer se njom zabra-

njuje doniranje krvi ne samo muškarcima koji imaju 

seks s muškarcima, nego i ženama koje imaju seks sa 

ženama. U većini zakonodavstava zemalja u Evropi, 

zabrana doniranja krvi se odnosi na muškarce koji 

imaju seks s muškarcima zbog većeg rizika prenosa 

HIV virusa, međutim, u posljednje vrijeme, u skladu sa savremenim 

medicinskim istraživanjima, kriterij odbijanja donora uzima u obzir 

„rizično seksualno ponašanje“ umjesto „seksualne orijentacije“, tako 

se, na primjer, u Republici Srbiji, kao kriterij za odbijanje dobrovolj-

nih donora krvi, uopšte ne uzima seksualna orijentacija, nego se sva 

pitanja odnose na seksualno ponašanje potencijalnog darivatelja170.

I formular za darivatelje krvi u Srbiji je sadržavao diskrimi-

natornu odredbu, ali je izmijenjen nakon uspješne aktivi-

stičke akcije. Naime, u maju 2006. godine u Srbiji, prilikom 

velike akcije dobrovoljnog davanja krvi, svima koji su u 

upitniku odgovorili pozitivno na pitanje da li su imali sek-

sualne odnose sa osobama istog spola, bilo je onemogućeno 

da dobrovoljno daju krv. U novembru iste godine, Labris 

je organizovao veliku akciju dobrovoljnog darivanja krvi, 

nakon koje je Institut za transfuziju krvi Srbije pristao da 

sporno pitanje u upitniku zamjeni nizom pitanja o rizičnom 

170	 	Institut	za	transfuziju	krvi	Srbije.	Upitnik	za	davaoce	krvi.	
Dostupno	na:	http://www.nbti.org.rs/upload/document/upitnik_str2.pdf	

Pincus ističe da diskriminaci-
ju, naravno, mogu sprovoditi 
i pripadnici manjinskih druš-

tvenih grupa prema pripad-
nicima većinskih društvenih 
grupa i da individualnu dis-
kriminaciju može sprovoditi 

osoba bilo koje rasne, etničke, 
rodne ili druge pripadnosti 

bez obzira da li ona pripada 
većinskoj ili manjinskoj druš-
tvenoj grupi, prema osobama 

neke druge manjinske ili 
većinske grupe.  Kod insti-

tucionalne diskriminacije 
moguće je da pripadnici više 

manjinskih grupa, ukoliko 
imaju dovoljan stepen kon-

trole, zajednički diskriminišu 
pripadnike dominantne grupe, 

ali se takvi slučajevi mnogo 
rijeđe dešavaju.

Ovi pojmovi se koriste 
kako bi se obuhvatili 
muškarci i žene homo-
seksualne i biseksualne 
orijentacije, kao i oni 
muškarci i žene koji po-
vremeno imaju seksualne 
odnose sa istim spolom, 
ali se ne identifikuju kao 
homo ili biseksualne 
osobe.

ponašanju. Novi upitnik, koji ne diskriminira homoseksu-

alne osobe, koristi se od 01. januara 2007.

Nakon medijske pažnje koju je privukao diskriminator-

ni formular, koji je sadržavao ovu odredbu Zavoda za tran-

sfuzijsku medicinu FBiH nakon akcije dobrovoljnog 

darivanja krvi na Filozofskom fakultetu u Sarajevu, 

Zavod je povukao sporni formular i sada rade na iz-

davanju novog formulara koji bi trebao biti završen 

i upotrebljavan od septembra 2012. godine. Slična 

zabrana postoji i u upitniku Zavoda za transfuzijsku 

medicinu Republike Srpske gdje je potencijalnim 

donorima zbog potvrdnog odgovora na pitanje „Da 

li ste ikada imali seksualne odnose sa osobom istog 

spola?“ automatski zabranjeno da doniraju krv. Za 

razliku od FBiH, ne postoje nikakve indikacije da će 

Zavod za transfuzijsku medicinu RS-a raditi na iz-

mjeni ovog kriterija.

U oblasti zdravstva, institucionalna diskrimina-

cija ogleda se i u nepostojanju medicinskih proce-

dura ni postupaka koje bi bile od koristi transrod-

nim osobama, ne samo da u BiH nije moguće 

izvršiti promjenu spola, nego ne postoji ni medi-

cinska ustanova, ni osoblje koje bi moglo prepisati 

hormonalnu terapiju koju transrodne osobe moraju 

proći do zvanične operacije ili barem nadgledati 

proces tranzicije. 

Kada se govori o institucionalnoj diskriminaciji LGBT osoba 

najčešće se spominju pitanja dozvole sklapanja braka ili bar registra-

cije i dozvole usvajanja djece i pristupa medicinski potpomognutoj 

oplodnji istospolnim parovima. U Bosni i Hercegovini porodičnim 

zakonima oba entiteta i Brčko distrikta i brak i vanbračna zajednica 

su regulisani kao zajednica života muškarca i žene, čime je isključe-

na bila kakva mogućnost sklapanja i priznavanja braka istospolnim 

parovima. Samim tim uskraćeno im je i ostvarivanje nekih socijal-

nih prava, kao i pravo na nasljeđivanje jer se za brak veže i pravo 

na zakonsko nasljeđivanje u slučaju smrti drugog bračnog partnera, 

stvaranje bračne stečevine – imovine bračnih drugova, prava na iz-

državanje, pravo na zdravstveno osiguranje, oslobađanja od plaćanja 

poreza ili umanjenja, prvenstva u pogledu kupovine stanova čija je 

izgradnja finansirana od strane države, pravo na plaćena odsustva sa 

radnog mjesta u slučaju smrti ili teže bolesti bračnog druga i slično. 

Porodični zakoni u BiH potpuno usvajanje djeteta dozvoljavaju 

samo heteroseksualnim parovima u bračnoj ili vanbračnoj zajednici, 

što onemogućava istospolnim partnerima da usvoje dijete. Iznimno, 

Porodični zakon FBiH i Porodični zakon Brčko distrikta dozvoljava-

ju osobi koja nije u braku da nepotpuno usvoji dijete, ali ako za to 

postoje naročito opravdani razlozi, ovi razlozi nisu definisani zako-

nom, nego podliježu procjeni nadležnih organa. 

Vlada FBiH donijela je Nacrt novog Zakona o liječenju neplod-

nosti biomedicinski potpomognutom oplodnjom FBiH kojim se 

uređuje pristup medicinski potpomognutoj oplodnji, međutim u 

članu 1 ovog zakona stoji da se: 

Ovim zakonom uređuju uvjeti, način i postupak liječenja 

neplodnosti kod parova koji žive u bračnoj ili vanbračnoj 

zajednici, tehnikama biomedicinski potpomognute oplodnje 

(u daljem tekstu: MPO), prava na oplodnju, primjenu po-

stupaka MPO-e, poklanjanje spolnih ćelija (u daljem tekstu: 

U aprilu 2012. prilikom 
akcije dobrovoljnog doni-

ranja krvi koju je Zavod 
za transfuzijsku medicinu 

organizovao na Filozofskom 
fakultetu u Sarejevu, grupa 
studenata pokušala je upo-

zoriti osoblje Zavoda na 
diskriminatornu odredbu, 

na što nisu dobili pozitivan 
odgovor, niti podršku oso-

blja fakulteta, te je došlo 
čak do fizičkog nasrtanja od 

strane jednog zaposlenika 
Zavoda na studenta, a bibli-
otekarka Filozofskog fakul-
teta je izvrijeđala studente, 
prijetila da će ih „sačekati 
poslije“ i rekla studentici 

koja se javno outovala kao 
lezbejka da bi je „ubila na 
mjestu da je njeno dijete“. 
Slučaj je prijavljen policiji 
i Ombudsmenu za ljudska 

prava BiH, međutim do 
danas još nikakav zvaničan 

postupak nije pokrenut. 
Više informacija o ovom 

slučaju možete naći na: 
http://www.diskriminacija.

ba/node/111

donacija), uvjeti pod kojima se postupci MPO-e obavljaju u 

zdravstvenim ustanovama, nadzor nad provođenjem ovog 

zakona, kao i druga pitanja od značaja za primjenu postupa-

ka MPO-e171. 

Sama konstrukcija ove odredbe pokazuje da je zakon zapravo 

namijenjen heteroseksualnim parovima koji žive u vanbračnoj ili 

bračnoj zajednici, te da postupcima vantjelesne oplodnje ili oplodnje 

uz pomoć donatora ne mogu pristupiti istospolni parovi.

Za više informacija o diskriminaciji kao pravnom pojmu pogle-

dajte: Banović, Damir. Prava i slobode LGBT osoba: seksualna orijen-

tacija i rodni identitet u pozitivnom pravu u Bosni i Hercegovini. Sara-

jevo, Sarajevski otvoreni centar, 2011. Institucionalna diskriminacija 

i nivoi diskriminacije objašnjeni su detaljno u tekstu: Pincus,  F. L. 

Discrimination Comes in Many Forms: Individual, Institutional, and 

Structural u: Adams, M. et al. Readings for Diversity and Social Ju-

stice: An Anthology on Racism, Antisemitism, Sexism, Heterosexism, 

Ableism, and Classism. New York i London, Routledge, 2000.                                                                                  

Vladana Vasić

171	 	Nacrt	novog	Zakona	o	liječenju	neplodnosti	biomedicinski	potpo-
mognutom	oplodnjom,	član	1.	Dostupno	na:		
http://advokat-lozo.ba/advokat/dokumenta/
Zakon_o_lije%C4%8Denju_od_neplodnosti.pdf

INTERNET

Razvoj novih medija – interneta, multimedijalnih web portala, 

blogova, foruma, društvenih mreža, audio/ video platformi, itd. iz-

mijenila je način na koji shvatamo odnos medija i društvenih pro-

mjena. Novi virtualni svijet je otvorio nebrojeno mnogo mogućnosti 

za građansko učešće u javnoj sferi. Od toga da informacije dobijamo 

i dijelimo mnogo brže nego ranije, do toga da je koncept „pasivne 

publike“, koja čeka da joj mediji serviraju informaciju, izmijenjen – 

danas svako može biti kreator sadržaja.172 Pored toga, internet nudi 

i nove mogućnosti za online aktivizam- omogućava izbjegavanje 

tradicionalnih formi organiziranja, ide preko fizičkih granica; može 

dati efektivnije rezultate, za manju cijenu; može se lakše kontrolirati 

sadržaj i poruka koju želimo da prenesemo, itd. Tako danas razli-

kujemo i nekoliko vrsti online aktivizma: online kampanje, peticije, 

blokiranje ili hakovanje web sadržaja koji produciraju određeni cen-

tri moći, itd.173

Manjinskim/marginaliziranim identitetima u javnom prostoru, 

internet prije svega omogućava bezbjednu komunikaciju i razmje-

nu, kako sa članovima_cama iste zajednice, tako i sa širom javnošću. 

Za LGBTIQ zajednicu to znači mogućnost anonimnosti, kreiranja 

nekog novog, web alter-ega i, što je najvažnije, spajanja sa širom 

queer zajednicom. Omogućava im da svoje identitete izražavaju i 

žive bez straha, te aktivnosti „koje nisu određene našim ulogama ili 

172	 	Moyo,	Last.	Digital	Democracy:	Enhancing	the	public	sphere	u:	
Gleen,	Creber	i	Royston,	Martin	ur.	Digital	Cultures	–	Understanding	
New	Media.	McGraw	Hill	i	Open	University	Press,	2009.	str.	143
173	 	Bailey,	Guedes	i	Cammaerts,	Bart		i	Carpentier,	Nico.	
Understanding	Alternative		Media.	Open	University	Press,	2008.	str.	109

očekivanjima s druge strane ekrana, već koje predstavljaju imagina-

ciju i slobodu vlastite slobodne volje“.174 

Jedna od najpopularnijih platformi za komunikaciju među čla-

novima LGBTTIQ zajednice jesu forumi na web portalima, koji su 

obično pokrenule lokalne LGBTIQ organizacije; društvene mreže 

(Facebook); dejt-sajtovi (poput Gay Romea, Smokvice, itd.). Dok 

je za dejt-sajtove karakterističan fokus na pronalaženju partnera za 

seks, prve dvije platforme zahtjevaju nešto više komunikacije i izla-

ganja u javnom virtualnom prostoru. 

U ex-Yu regiji, forumi su, obično, integralni dio web stranice, 

koja daje informacije o događajima, akcijama vezano za queer po-

pulaciju; intervjue, publikacije, savjete, informacije, važne kontakte 

vezane za zdravlje, coming out, teme o seksu.175 Forumi su izdjeljeni 

na podforume koji se bave određenim temama (aktivizam, filmovi, 

umjetnost, politika, društvo, svakodnevne misli, itd.), a koji dopu-

štaju registriranim korisnicima_ama da započnu novu temu ili da 

se uključe u neku od postojećih. Svaki_a korisnik_ca može da kreira 

svoj profil – profilna sekcija funkcionira po principu virtualne lične 

karte sa ličnim podacima (koje su izborne), sklonostima, omiljenim 

filmovima, muzikom, statusom partnerstva, identitetom (gej, lezbej-

ka, trans, bi, queer, itd.). Na nekim web portalima moguće je posta-

viti i slike. Svaki forum ima jasna pravila korištenja - zabranjen je ra-

sizam, nacionalizam, homofobija, govor mržnje, kao i objavljivanje 

privatnih detalja osoba ili korisnika_ca (slike, adresa, broj telefona, 

174	 	Dračo,	Ivana.	Umrežene:	virtualne	saboterke	matrice	reprezentaci-
je.	MA	teza	na	rodnim	studijama.	Sarajevo,		Centar	za	interdisciplinarne	
studije,	Univerzitet	u	Sarajevu,	2008.	str.	1
175	 	Vidi:	www.gay.hr,	www.gay-serbia.com, www.balconn.com,	www.
queer.ba,	www.transserbia.org			i	druge.

itd.). Moderatori i administratori forumskih diskusija imaju pravo 

da zaključaju određenu temu (ukoliko se odvija u pogrešnom smje-

ru), ili da banuju, odnosno, isključe one korisnike_ce koji_e konstat-

no miniraju pravila foruma ili uznemiravaju druge korisnike_ce.176 

Mnogi_e članovi_ce ovih foruma nisu out u javnosti ili u pri-

vatnom životu, tako da za njih forum predstavlja jedini slobodni i 

sigurni prostor za istraživanje i propitivanje vlastitog identiteta, kroz 

diskusije ili kroz upoznavanje drugih osoba u sličnoj situaciji.

„Imao je važan uticaj na razumijevanje mog identitet jer sam 

bila zaista mlada kada sam otvorila profil i moraš imati taj pe-

riod traganja. Ne možeš da izletiš na ulicu i vičeš: „Ja sam lez-

bejka!“ Mnogo je lakše proći kroz forum, jedino jer ti daje mo-

gućnost da sakriješ identitet“ (AA, 25-godišnja lezbejka, BiH)

„Upoznaješ ljude koji se identifikuju kao transrodni, transeksu-

alni, interseks…Sve je to bilo novo za mene i čitala sam dosta 

tekstova sa portala o ovim identitetima. Moja seksualna orijen-

tacija je možda samo faza ka nečemu boljem? Većem? Da, nau-

čila sam puno i sada se identifikujem kao queer, stalno postav-

ljam nova pitanja o sebi.“(M.A., 20-godišnja queer osoba, BiH)

„Svi su me znali i nisam mogao da se sakrijem čak i da sam 

htio. Tako da anonimnost nije bila važna i jedino što sam 

želio od foruma je da stvorim osjećaj da pripadam negdje; 

176	 	Dekić,	Slobodanka.	Queer	Online:	Queer	zajednica	na	interne-
tu	i	aktivizam	u	Hrvatskoj,	Srbiji,	Bosni	i	Hercegovini	u:	Jusić,	Tarik	i	
Hodžić,	Edin	ur.	Na	marginama:	manjine	i	mediji	u	jugoistočnoj	Evropi.	
Sarajevo,	Mediacentar	i	Analitika,	2010.	str.	245

podršku, razgovor sa ljudima. I dobio sam to; bilo je lijepo 

makar u virtualnom svijetu vidjeti sve te ljude na jednom 

mjestu.“ (A.L. 24- godišnji trans muškarac, BiH)177  

Kada je riječ o Facebooku, on predstavlja veći izazov, jer sadržaj 

kreira i kontrolira najčešće individua– nema moderatora, admini-

stratora niti organizacije koja stoji iza foruma i web portala. Drugo, 

iako mnogo veći krug ljudi (i onih van primarne zajednice) može 

imati uvid u taj sadržaj, tako da su česti slučajevi homofobnih/tran-

sfobnih grupa, profila i poruka, koje (nekontrolirano) šire govor 

mržnje u virtualnom prostoru. Stoga je jako važna tema – posebno 

za pripadnice_ke queer zajednice – zaštita privatnosti na internetu. 

Tako je, na primjer, jedina zaštita koju nam omogućavaju društvene 

mreže svedena na korisničko ime i lozinku, međutim većina kombi-

nacija koje se koriste za lozinku može lako biti provaljena. Na sreću, 

postoje aktivističke organizacije koje se bave ovim pitanjima, i koje 

imaju resurse i savjete lako dostupne na netu (vidjeti, na primjer, 

sajt: www.tacticaltech.org). 

Također, u Bosni i Hercegovini problem govora mržnje je posebno 

izražen na internetu, s obzirom na slabo razvijen sistem kontrole sadrža-

ja koji se objavljuje, nemogućnost identifikacije ili lociranja osobe/a koja 

širi govor mržnje. Ovaj problem posebno je došao do izražaja prilikom 

organiziranja prvog Queer Sarajevo Festivala u BiH, 2008. godine.

U BiH i regiji, pored foruma i Facebooka, te dejt-sajtova, naža-

lost, malo je web sadržaja koji su interaktivni, multimedijalni, a koji 

bi predstavljali glas queer zajednice u virtualnom prostoru. Jedna od 

mogućnosti koja se nudi u tom smislu je i forma Digital Story Telling 

177	 Isto

– mogućnost da svoje životno iskustvo, životnu priču, osoba podjeli 

sa drugima u audio/video formi koju sama izabere, bez posrednika 

ili drugih uplitanja sa strane.178

Literatura koja se bavi internetom i internetom u LGBT kontek-

stu:  Gleen, Creber i Royston, Martin ur. Digital Cultures – Under-

standing New Media. McGraw Hill i Open University Press, 2009; 

Bailey, Guedes i Cammaerts, Bart i Carpentier, Nico. Understan-

ding Alternative  Media. Open University Press, 2008; Dračo, Iva-

na. Umrežene: virtualne saboterke matrice reprezentacije. MA teza 

na rodnim studijama. Sarajevo, Centar za interdisciplinarne studije, 

Univerzitet u Sarajevu, 2008; Jusić, Tarik i Hodžić, Edin ur. Na mar-

ginama: manjine i mediji u jugoistočnoj Evropi. Sarajevo, Mediacen-

tar Sarajevo i Analitika, 2010.

Web portali u ex-Yu regiji namijenjni LGBTTIQ osobama 

– svaki od ovih sajtova sadrži važne informacije koje se tiču 

LGBTTIQ zajednice, a neke od njih i forum:

www.gay.hr

www.gay-serbia.com

www.balconn.com

www.okvir.org 

www.queer.ba

www.transserbia.org

Slobodanka Boba Dekić

178	 	Vidi:	www.oneworldsee.org	

 INTERSEKSUALNOST

Interseksualna osoba je osoba čiji se spol razvija van tipičnog 

razvoja spola kao izričito muškog ili ženskog. Interseksualnost uklju-

čuje atipičan razvoj unutar hromozoma, gonada, hormona i spolnih 

organa. Interseksualna osoba može imati XX kromozome, ali i organ 

koji je poput falusa ili XY kromozome i vaginu. Interseksualne osobe 

mogu imati i genitalije koje su dvoznačne. Prema podacima Inter-

seksualne zajednice Sjeverne Amerike (ISNA), danas se svaka 2000. 

beba rađa kao interseksualna. Interseksualne osobe imaju pravo da 

same odlučuju o svom tijelu i spolnom/ rodnom identitetu, naroči-

to u slučaju kada medicinska intervencija nije neophodna. Identitet 

interseksualnih osoba može, ali i ne mora, da se uklapa u binarni 

koncept muškarca i žene. 

Interseksualnost se u medicini prvi put spominje u 19. vijeku, 

iako je kao pojava prisutna od davnih vremena. O interseksualnosti 

se govori kao o abnormaliji i spolu novorođenčadi. Termin koji se 

tada koristio, a danas se smatra arhaičnim i pogrdnim, je herma-

froditizam i pseudohermatofroditizam. U tom periodu, intersek-

sualnost nije podrazumijevala medicinske procedure normalizacije 

spola, poput hirurških zahvata i hormonalne terapije, koje je inici-

rala moderna medicina. U većini slučajeva medicinski zahvati nisu 

neophodni, već se pravdaju psihološkim problemima koje može iza-

zvati miješanje spolnih kategorija na društveno neprihvatljive načine 

(Kessler, 2002, str. 26).

Tim ugledne bolnice Johns Hopkins u Baltimoreu, predvođen 

kliničkim psihologom John Moneyom, je 50-ih godina prošloga vi-

jeka zagovarao rane medicinske intervencije, uključujući genitalnu 

hirurgiju i hormonalne terapije, na djeci sa interseksualnim karakte-

ristikama, smatrajući ih neophodnim i efikasnim. Money je zagova-

rao određivanje roda prije 18 mjeseci starosti, međutim, primjeri iz 

prakse su pokazali da nametanje roda može imati kobne posljedice.179 

Dječaci rođeni sa penisom koje su doktori smatrali nedovoljno 

dugim, postajali su djevojčice, dok su djevojčice čiji je klitoris pro-

cijenjen kao prevelik, postajali dječaci. Zbog uvjerenja da je teže hi-

ruruški kreirati dječaka nego djevojčicu, većini interseksualne djece 

je nametnut ženski spol i rod, te su bila podvrgnuta dugogodišnjim 

hirurškim, endokrinološkim i psihoterapeutskim intervencijama. 

Cilj je bio kreirati stabilnu i normalnu osobu, usklađenog spola, roda 

i heteroseksualne orijentacije.

Danas se o rodu djeteta odlučuje na osnovu medicinskih testova. 

Ukoliko dijete ima Y hromozome i penis koji je adekvatan ili ga je 

moguće rekonstruirati, djetetu će biti dodijeljen muški rod. Pri tome, 

dužina penisa novorođenčeta mora biti veća od 2,5 cm da bi mu se 

dodijelio muški rod. Ukoliko dijete ima Y hromozome i penis koji 

je neadekvatan ili ga je nemoguće rekonstruirati, dodjeljuje mu se 

ženski rod, koji se zatim i hirurški konstruira. Ukoliko dijete nema Y 

hromozome, dodijelit će mu se ženski rod. Genitalije će pri tome biti 

hirurški izmijenjene kako bi više ličile ženskim genitalijama. To može 

uključivati operaciju smanjenja klitorisa i konstruiranje vagine.

Hopkinsov model optimalnog roda je kasnije postao opštepriva-

ćen, te je i danas glavni fokus na normalizaciji abnormalnih genita-

lija u što ranijoj dobi. Mnogi_e liječnici_e interseksualnost smatraju 

patološkim stanjem koje zahtijeva medicinski tretman jer u protiv-

179	 	Colapinto,	John.	As	Nature	Made	Him:	The	Boy	Who	Was	Raised	
as	A	Girl.	New	York,	Harper,	2000.	

nom može rezultirati depresijom i suicidalnim tendencijama. Ovaj 

model je izričito seksistički jer zagovara različite kriterije prilikom 

tretiranja djeteta koje se smatra djevojčicom i djeteta koje se smatra 

dječakom. U ovom pristupu, primarni interes liječnika_ce je kako 

kod djeteta koje se smatra djevojčicom očuvati plodnost, a ne seksu-

alni osjet, dok je kod djeteta koje se smatra dječakom, najznačajnija 

veličina i funkcija falusa. Model brige fokusiran na medicinsku in-

tervenciju problematičan je i zato što nameće stigmu i osjećaj stida 

osobama čije se atipične genitalije percipiraju kao neprihvatljive.

Nakon što je južnoafrička trkačica Caster Semenya sa 18 go-

dina osvojila zlato u utrci na 800 metara na Svjetskom prven-

stvu u Berlinu, nadmašivši vlastiti rekord za sedam sekundi, 

njen uspjeh je doveden u pitanje pod optužbom da je previše 

brza i mišičava da bi bila žena. Međunarodna atletska feder-

acija (IAAF) je 2009. godine poslala Semenyu na invazivno 

spolno testiranje koje je trajalo 11 mjeseci, a panel sačinjen od 

ginekologa, endokrinologa, psihologa, interniste i stručnjaka 

za probleme spola i međuspola odlučivao je o njenom spolu. 

Iako su rezultati testiranja trebali ostati tajni, u medijima se 

špekuliralo da je riječ o interseksualnoj osobi, odnosno da Se-

menya nema matericu ni jajnike, te da je njena razina testos-

terona tri puta veća od standardne. Ipak, u julu, 2010. godine, 

dopušteno joj je da se takmiči u ženskoj kategoriji, te je na 

Olimpijskim igrama u Londonu ponijela zastavu Južnoafričke 

republike i osvojila srebrenu medalju. Ponižavajući tretman 

i polemiziranje o spolu atletičarke izazvalo je kritike brojnih 

sportaša_ica, političara_ki i aktivista_kinja. Kontroverzno te-

stiranje je nazvano napadom na privatnost i ljudska prava.

Caster Semenya

Od velikog je značaja senzibilizirati i educirati zdravstveno oso-

blje o pitanju interseksualnosti kako bi ponudili stručnu podršku i 

adekvatne informacije roditeljima/starateljima, kao i djetetu. Iako 

medicinska intervencija, uglavnom, nije potrebna, vrši se s ciljem 

uklanjanja društvene stigme i uklapanja u binarni koncept muškog 

ili ženskog. Interseksualna zajednica Sjeverne Amerike se zalaže za 

model brige usmjeren na pacijenta koji interseksualnost definira kao 

realativno uobičajenu anatomsku varijaciju u odnosu na standardne 

muške i ženske tipove, a ne kao medicinsku ili socijalnu patologiju.

U većini zemalja, interseksualnost se tretira kao tabu ili pore-

mećaj koji se rješava u tajnosti. Odluke o vlastitom tjelesnom inte-

gritetu često ne donosi sama osoba, već roditelji/staratelji, odnosno 

medicinsko osoblje, što predstavlja kršenje ljudskih prava. Uobiča-

jena je medicinska praksa da se odmah nakon rođenja interseksual-

noj osobi dodijeli muški ili ženski spol i da se na njoj tokom ranog 

djetinjstva i adolescencije vrše medicinski zahvati. Interseksualna 

zajednica Sjeverne Amerike ovu praksu naziva genitalnim sakaće-

njem, protiveći se operacijama na djeci koja nisu dovoljno zrela da 

razumiju situaciju i daju pristanak. 

Pravo na sopstveni tjelesni integritet, rodni/spolni/seksualni 

identitet i izražavanje interseksualnih osoba, treba biti izričito zaga-

rantovano i zaštićeno. Samo je u Kolumbiji donešena odluka da ro-

ditelji/staratelji i medicinsko osoblje ne mogu donositi odluku u ime 

djeteta o operacijama kojima se normalizira djetetov spolni identi-

tet. Jedino ukoliko su informirani i svjesni rizika i alternativnih tre-

tmana, roditelji/staratelji mogu donijeti odluku o operaciji, osim u 

slučaju kada je dijete starije od pet godina i razvijen mu je spolni 

identitet. Operacije izvršene na interseksualnoj djeci predstavljaju kr-

šenje autonomije i tjelesnog integriteta, a često su motivirane nemo-

gućnošću nošenja roditelja/ staratelja sa atipičnošću vlastitog djeteta.

Od izuzetnog značaja za interseksualne osobe je korištenje 

terminologije koja nije uvredljiva ni diskriminirajuća. Milton 

Diamond (1997), jedan od najistaknutijih stručnjaka za pitanja 

interseksualnosti, tvrdi: 

Zalažemo se za korištenje termina tipičan, uobičajen ili najčešći 

umjesto uobičajenog normalan. Gdje god je to moguće, izb-

jegavajte izraze poput malformacija ili nerazvijenost, greška u 

razvoju, defektne genitalije, abnormalno ili pogreška prirode. 

Naglasite da su sva ta stanja biološki razumljiva, iako su 

statistički rijetka.180

180	 	Diamond,	Milton	i	Sigmundson,	Keith.	Management	of	inter-
sexuality:	Guidelines	for	dealing	with	individuals	with	ambiguous	

U Bosni i Hercegovini ne postoje podaci o broju interseksualnih 

osoba, niti standardizirana pravila i zakoni koji se odnose na ovo pi-

tanje. Interseksualne osobe u BiH su stigmatizirane i diskriminirane, 

te je nužno obezbijediti njihovu adekvatnu pravnu, socijalnu i zdrav-

stvenu zaštitu i podršku. Iako broj djece rođene sa interseksualnim 

karakteristikama javnosti nije poznat, o medicinskim intervencija-

ma na njima svjedoči jedini primjer interseksualnosti o kojem su 

izvijestili mediji, a odnosi se na slučaj dvogodišnjeg djeteta iz Biha-

ća, napuštenog od strane roditelja i smještenog u Dom za djecu bez 

roditeljskog staranja. Povod za pisanje teksta bila je hospitalizacija 

djeteta koje se naziva hermafroditom i dvospolcem, a navodi se i po-

datak da će odluku o spolu donijeti pedijatri, dječiji hirurzi, socijalni 

radnici, psiholozi, zajedno sa Etičkim povjerenstvom, nakon čega će 

dijete biti podvrgnuto operacijama. O nepoznavanju modela brige 

usmjerenog na pacijenta i zanemarivanju posljedica koje rane inter-

vencije mogu imati, svjedoči stav osoblja Kliničkog centra u Saraje-

vu: Ženski spolni organ lakše se i uspješnije rekonstruira. Eventualna 

hormonska podrška u vrijeme puberteta, te kasnije u životu, kako bi se 

razvile vanjske spolne oznake, te osposobilo za rađanje, uspješnije je za 

ženske osobe. (Napuštena dvospolna beba iz Bihaća, 2009)

Pravna zaštita interseksualnih osoba je neophodna kako bi se mogli 

zakonski regulirati slučajevi diskriminacije u oblasti zdravstva, obrazo-

vanja, zaposlenja, itd. Kako bi se u potpunosti ispoštovala ljudska prava 

interseksualnih osoba, potrebno je i u Zakon o ravnopravnosti spolova 

i u Zakon o zabrani diskriminacije uvrstiti interseksualne karakteristi-

ke kao mogući osnov diskriminacije. Država treba poduzeti pozitivne 

genitalia,	Archives	of	Pediatrics	and	Adolescent	Medicine,	1997.	str.	1

korake u omogućavanju zdravstvene i psihološke pomoći i zaštite in-

terseksualnim osobama. Operacije normalizacije genitalija bi se smje-

le sprovoditi tek kada osoba dovoljno sazrije kako bi mogla donositi 

odluke u svoje ime. Pri tome je interseksualnim osobama potrebno 

omogućiti pristup svim informacijama, kao i priliku da odaberu liječ-

nika_cu koji_a zastupa model brige usmjeren na pacijenta. Također 

je potrebno obezbijediti kvalitetan pristup informacijama i psihološku 

podršku roditeljima/starateljima čija su djeca interseksualna.

O interseksualnosti se u posljednjih dvadesetak godina dosta pi-

salo, iz perspektive raznih oblasti – socijalne, filozofske, historijske, 

pravne. Ovdje preporučujemo nekoliko knjiga koje pružaju neop-

hodne društvene, medicinske i ostale informacije: Consortium on the 

Management of Disorders of Sex Development, 2006; Park, Rohnert. 

Handbook for Parents. Dostupno na: http://www.accordalliance.org/

dsdguidelines/parents.pdf. Diamond, Milton i Sigmundson, Keith. 

Management of intersexuality: Guidelines for dealing with individu-

als with ambiguous genitalia, Archives of Pediatrics and Adolescent 

Medicine, 1997;  Đurković, Svetlana. 1 + 1 = 0: Analiza srednjoškol-

skih udžbenika o LGBTIQ pojmovima u Bosni i Hercegovini. Sarajevo, 

Udruženje Q za promicanje i zaštitu kulture, identiteta i ljudskih prava 

queer osoba, 2010; Eugenides, Jeffrey. Middlesex. UK: Picador i Inter-

sex Society of North America, 2007. Dostupno na: http://www.isna.

org. Kessler, Suzanne. Lessons from the Intersexed. New Brunswick, 

New Jersey, Rutgers University Press, 2002. Također, preporučujemo i 

zanimljiv 45- minutni film Grant Lahooda iz 2012. godine Intersexion. 

Više o filmu na stranicama: http://filmshop.co.nz/products-page/soci-

ology/intersexion/ i http://www.imdb.com/title/tt2157302/. 

Ivana Dračo

JEDNAKOPRAVNOST

Pojam jednakopravnost predstavlja suprotnost diskriminaciji, 

odnosno jednakopravnost jeste pretpostavka zaštite od diskrimina-

cije. U najširem kontekstu, pojam jednakopravnosti podrazumijeva 

jednak tretman za sve osobe i postojanje jednakih mogućnosti za 

sve. Jednakopravnost je usmjerena, prije svega, na pravnu jedna-

kost.181 Jednakost i jednakopravnost nisu sinonimi, ali se u mnogim, 

osobito egalitarističkim diskursima, upotrebljavaju kao takvi. No, u 

teorijskom diskursu pojam jednakopravnosti dobiva različita zna-

čenja zavisno od toga u kontekstu koje teorije pravde se razmatra. 

Prve impulse ideja jednakopravnosti dobila je sa teorijom prirod-

nog prava u antičkoj Grčkoj. Tako su, na primjer, sofisti razvili dva 

suprotna učenja: 1) učenje o pravdi kao prirodnoj jednakosti (Hipija, 

Protagora i Antifon) i 2) učenje o prirodnoj nejednakosti (Kalikle 

i Tarsimah). S druge strane, Platon u djelu Država razvija model 

„egalitarne pravde- pravde unutarstaleške jednakosti“182, odnosno, 

pravdu svodi na pitanje (ne)ravnopravnosti unutar staleža koja po-

čiva na podjeli rada183. U djelu Zakoni, Platon odstupa od ovakvog 

181						Petković,	Brankica	i	Kodovšek,	Neža,		autori_ce	tekstova	za	BHS	
izdanje	Terzić,	Zlatan	i	Dračo,		Ivana.	O	diskriminaciji:	priručnik	za	
novinarke	i	novinare.	Sarajevo,	Mediacentar,	2011.	str.	16
182	 	Tomić,	Ivo.	Pravda	i	otvoreno	društvo.	Doktorska	disretacija.	
Sarajevo,	Fakultet	političkih	nauka,	2001.	str.	98
183	 	Platon.	Država.	Knjiga	IV,	433	X–434	XI

razumijevanja pravde, te govoreći o dvije vrste jednakosti184 uvodi 

razlikovanje između komutativne i ditributivne pravde oko kojih će 

se sabirati Aristotelova razmišljanja o jednakosti. Aristotel prihvata 

i razlikovanje koje se razvilo unutar sofističkog učenja o prirodnoj 

jednakosti i koje je skoro sve do danas obilježilo zapadno mišljenje 

o pravu i pravdi– razlikovanje između onog prirodnog (to physikon) 

i onog zakonskog (to nomikon). Rimski mislioci su slijedili filozof-

ska učenja antičke Grčke, ali su ih uvijek razmatrali kroz analizu po-

stojećih socijalnih odnosa185. Pojava kršćanstva će potvrditi misao o 

jednakosti svih ljudi u teorijskom diskursu oslanjajući se na Aristo-

telovo učenje. Teorija prirodnog prava počivala je na jednakosti svih 

ljudi pred Bogom i staleškoj nejednakosti na ovozemaljskom svijetu. 

I dok je u srednjem vijeku teorija prirodnog prava svoju moti-

vaciju dobivala iz kršćanskog nauka186, novovjekovni mislioci pose-

gnut će za novim argumentima i opravdanje jednakopravnosti ljudi 

potražiti u razumnoj prirodi čovjeka. Akcentiranje racionalne di-

menzije kulminiralo je u prosvjetiteljskoj tradiciji, a građanske revo-

lucije koje su nastajale na temelju ove tradicije kreirale su prostor za 

politička ostvarenja i konkretno pozitivističko oblikovanje prirod-

no- pravne teorije. Deklaracija prava čovjeka i građanina iz 1789. 

godine, Povelja o ljudskim i građanskim pravima Nacionalne skup-

štine Francuske iz 1789. godine, Deklaracija o nezavisnosti iz 1776. 

godine,  Ustav SAD iz 1787. godine kao i drugi dokumenti iz ovog 

perioda, pozitivistički su oblikovali teoriju prirodnog prava, ideju 

koja je iskazana kroz stav da se svi ljudi rađaju slobodni, jednaki u 

184	 	Platon.	Zakoni.	Knjiga	VI,	75a	–758a
185	 	Tomić,	Ivo.	Pravda	i	otvoreno	društvo.	Doktorska	disretacija.	
Sarajevo,	Fakultet	političkih	nauka,	2001.	str.	142–147
186	 	Vidi:		Mitrović,	Dragan.	Pravna	teorija.	Beograd,	Pravni	fakultet	
Univerziteta	u	Beogradu	i	Službeni	Glasnik.	2007.	str.	98–	100

svojim pravima iz čega proizlazi pravna i politička jednakopravnost 

svih građana i građanki. Iako su već ovim implicirana prava i slo-

bode svih ljudi, u praksi se je sintagma svi ljudi bila znatno sužena. 

I dok se u prošlosti jednakopravnost pokušavala utemeljiti na ljud-

skoj prirodi, božanskim pravima koja djeluju u svakoj osobi ili umu/ ra-

zumu, sa Univerzalnom deklaracijom o ljudskim pravima pronađen je 

novi zajednički identitet svih ljudi – ljudsko dostojanstvo, odnosno, etos 

koji uvažava na isti način dostojanstvo svakog pojedinca i pruža gostolju-

bljivost ostatku svijeta187. Tako Univerzalna deklaracija o ljudskim pra-

vima, sa kojom su napravljeni značajni koraci u pogledu institucionali-

zacije i standardizacije ljudskih prava, garantuje svim ljudima slobodu 

i jednakost u dostojanstvu i pravima, bez obzira na bilo kakvu razliku. 

Broj registriranih slučajeva diskriminacije LGBTTIQ osoba je 

izuzetno mali i uglavnom se odnosi na diskriminacijski jezik u 

medijima. Prema Izvještaju o pojavama diskriminacije u BiH u 

2011. godini od ukupno 191 žalbe, svega tri su ih primljene po 

osnovu diskriminacije na osnovi spolnog izražavanja ili orijen-

tacije (vidi: Izvještaj o pojavama diskriminacije u BiH za 2011., 

Institucija ombudsmena za ljudska prava BiH, februar 2012., 

str. 13; dostupno na: http://www.ombudsmen.gov.ba/materi-

jali/publikacije/diskriminacija/2011/HRV_DISKR2011.pdf). 

Međutim, to ne znači da ovaj vid diskriminacije nije karakte-

ristika BiH prostora, već implicira da je mali broj prijavljenih 

slučajeva zbog činjenice da je bh. društvo izrazito homofob-

no, te da ne postoji adekvatan statistički pregled slučajeva dis-

187	 	Dimitrijević,	Branko	ur.	Bela	knjiga	o	interkulturnom	dijalo-
gu	„Živimo	jednaki	u	dostojanstvu“.	Beograd,	Ministarstvo	kulture	
Republike	Srbije,	2009.	str.	15

kriminacije LGBTTIQ osoba u BiH. Diskriminatorski govor 

u medijskoj i političkoj sferi, situacije u kojima su osobama 

otkazani stanovi i prekinuti ugovora zbog njihove seksualne 

orijentacije, otpuštanje sa posla, situacije u kojima je čak i u ot-

pusnim pismima navedeno da je seksualna orijentacija razlog 

prekida radnog odnosa, zbog čega je ovim osobama izuzetno 

teško naći novo zaposlenje– samo su neki od primjera koju 

potvrđuju da su LGBTTIQ osobe u BiH izložene društvenoj 

diskriminaciji (vidi: Izvještaj o stanju ljudskih prava u BiH 

u 2011. godini. Ministarstva vanjskih poslova Švedske, do-

stupno na: http://www.swedenabroad.com/ImageVaultFiles/

id_3968/cf_52/Ljudska_Prava_Bosna_i_Hercegovina_2011.

PDF; Izvještaj o stanju ljudskih prava za 2011. Ministarstvo 

inostranih poslova, dostupno na: http://bosnian.sarajevo.

usembassy.gov/ljudska-prava-2011.html; Izvještaju Evropske 

komisije o napretku BiH za 2011. godinu. dostupno na: http://

ec.europa.eu/enlargement/pdf/key_documents/2011/packa-

ge/ba_rapport_2011_en.pdf)

Ako razmatramo pitanje jednakopravnosti u kontekstu prava i slo-

boda LGBTTIQ osoba, onda možemo reći da ono još uvijek predstavlja 

ideal kojem se teži. Načelo pravednosti se iskazuje kroz jednakopravno 

tretiranje jednakih, a status jednakih se zadobiva kroz neupitno prihva-

tanje heteronormativnog patrijarhalnog poretka. Ova ocjena se može 

činiti pregrubom i paušalnom, ali se može dokazati kroz, na primjer, pi-

tanje legalizacije istospolnih brakova. Istina, neke države su istospolne 

brakove već legalizirale. Međutim, međunarodni standardi koji upućuju 

na jednakopravnost ovo pitanje su prepustili nacionalnim zakonodav-

stvima. Prava LGBTTIQ osoba su ljudska prava. Samim tim, standardi 

jednakopravnosti i zabrane diskriminacije koji su postavljeni u među-

narodnim, regionalnim i domaćim dokumentima koji se tiču ljudskih 

prava, jednako se odnose i na LGBTTIQ osobe. Ipak, i na de facto i na de 

iure planu ostaje još mnogo toga da se uradi. Iako međunarodni, regio-

nalni i domaći propisi naglašavaju zabranu diskriminacije po bilo kojem 

osnovu, u BiH na de iure planu je ostalo još dosta toga da se učini kako 

bi LGBTTIQ osobe uživale jadnakopravan status, kao, na primjer, regu-

lacija zajednice života istospolnih partnera.

Za detaljniji uvid u različita shvatanja problema jednakopravno-

sti pogledati tekst: Veljak, Lino. Jednakost bez slobode ili jednakost 

bez pravednosti?, Filozofska istraživanja, god. 31, sv. 1., Zagreb, 2011. 

U ovom tekstu autor  pokazuje da tumačenja ideje pravednosti za-

vise od značenja koje se daje pojmu jednakosti/ jednakopravnosti i 

obrnuto, te izvodi klasifikaciju četiri moguća tumačenja pravednosti, 

odnosno jednakosti/ jednakopravnosti. Za ulazak o teorijsku debatu 

oko liberalnog i multikulturalnog shvatanja jednakosti preporučuje 

se knjiga: Barry, Brian. Kultura i jednakost: Egalitarna kritika multi-

kulturalizma. Zagreb, Naklada jesenski i Turk, 2006. Za uvid u u ana-

lizu propisa u pogledu de iure jednakopravnosti LGBTTIQ osoba, 

pogledati publikacije: UN Human Rights Office. Born Free and Equ-

al: Sexual Orientation and Gender Identity in International Human 

Rights LawI. New York i Geneva, 2012. Dostupno na: http://www.

ohchr.org/Documents/Publications/BornFreeAndEqualLowRes.

pdf; Banović, Damir. Prava i slobode LGBT osoba: Seksualna orijen-

tacija i rodni identitet u pozitivnom pravu u BiH . Sarajevo, Sarajevski 

otvoreni centar, 2011.  Dostupno na: http://www.antidiskriminacija.

ba/admin/uploads/Prava%20i%20slobode%20LGBT%20osoba.pdf.

Amila Ždralović

FOR BETTER OR FOR WORSE © 1993 Lynn Johnston Prod. Kori-

sti se sa dopuštenjem Universal Uclick. Sva prava zadržana.

JEZIK 

Politički korektan jezik, u odnosu na LGBTTIQ populaciju, 

podrazumijeva korektno predstavljanje LGBTTIQ tema i osoba, 

tj. izbjegavanje izraza koji mogu izgledati kao da se njima hoće is-

ključiti, marginalizirati ili uvrijediti osobe koje su drugačije, prema 

nekom od socijalnih parametara, od dominantne heteronormativne 

prakse. Iako se neke apsurdne strane mogu pripisati naporima za 

politički korektnim govorom, ideja o upotrebi jezika koji neće oma-

lovažavati ljude prema bilo kojoj osnovi nužna je u komunikaciji, 

posebno u javnoj. Ako je sama sintagma banalizirana vremenom, 

ideja koju ona predstavlja ne može biti prevaziđena.

LGBTTIQ predstavlja skraćenicu za lezbejke, gejeve, biseksual-

ne, transrodne, transeksualne, interseksualne i queer osobe.

Prava LGBTTIQ osoba prepoznata su zakonskim regulativama 

demokratskih zemalja i garantovana antidiskriminacionim zako-

nima. U članu 2 Zakona o ravnopravnosti spolova BiH piše: „Dis-

kriminacija po osnovu spola i spolne orijentacije zabranjena je“. 

Nema potrebe pretpostavljati da su svi ljudi iz našeg okruženja he-

teroseksualne orijentacije jer njih oko 10% to nije, kako pokazuju 

mnogobrojna antropološka, sociološka, psihološka i ostala istraži-

vanja. Seksualnost neke osobe nije prva stvar koju uzimamo u obzir 

u komunikaciji, a posebno ne treba biti u službenoj komunikaciji. 

Istospolna orijentacija je urođeni modalitet ljudske seksualnosti. 

Osim što je potpuno gramatički opravdan, rodno osjetljiv 

jezik, kao i politički korektan govor, također su i važna 

društvena i ideološka pitanja koja doprinose većoj i korektnoj 

vidljivosti žena generalno i LGBTTIQ osoba. Upotreba rod-

no osjetljivog, tj. diferenciranog jezika od velikog je značaja 

i predstavlja početak u postizanju rodne ravnopravnosti jer 

jezik jeste, pored ostalog, i paradigma ideološke, društvene, 

ekonomske, zakonske i političke promjene i odnosa koji 

vladaju u društvu. Raspodjela društvene moći se jasno 

ogleda u jeziku, a odbacivanje sveopće upotrebe generičkog 

muškog roda u jeziku, u kojem se žene ne vide i ne čuju, već 

podrazumijevaju, a LGBTTIQ osobe vrijeđaju, prvi je korak 

ka ravnopravnijem sudjelovanju u raspodjeli i simboličke i 

ekonomske i svake druge moći.

Omalovažavajuće, uvredljivo i krajnje etički nekorektno jeste go-

voriti normalni i devijantni/disfunkcionalni/bolesni/perverzni/poreme-

ćeni/nenormalni jer je istospolna orijentacija, također, normalan, samo 

manjinski, vid ljudske seksualnosti, što su potvrdile i Svjetska zdrav-

stvena organizacija (1990) i Američko psihološko udruženje (1973).

Uvredljivi su pojmovi: nastrani, trandža, peder, pederko, tetkica, 

perverzni, nenormalni, lezba, lezbača, homo, žene koje mrze muš-

karce, muškarača, bolesni, ženski petko, homoseksualizam, gej ži-

votni stil, hermafrodit, itd.

Udruženje Q je 2006. godine uradilo analizu terminologije koja 

se koristi u odnosu na LGBTTIQ populaciju u štampanim medijima. 

Jedan od zaključaka jeste da se novinari_ke odlučuju pisati o ovim 

temama na senzacionalistički način ne poštujući univerzalna ljudska 

prava svih osoba, te da termini u muškom rodu kao „homoseksualac“ 

ili „homoseksualci“ nisu prihvatljivi jer (opet) osobe ženskog spola i 

roda čine nevidljivim što ima dublje političke implikacije.188 Na isti 

problem se ukazuje i u Roza izvještaju iz 2012. godine, što pokazuje da 

nema pomaka na bolje kada je u pitanju pisanje o LGBTTIQ temama 

u medijima: „(...) problem su još uvijek sveprisutne senzacionalizacija, 

seksualizacija i stereotipizacija LGBT populacije. Ona se uvijek veže za 

kontroverzu i skandal, te se gura u stereotipne kontekste koji nikako 

ne mogu pomoći drugačijoj percepciji, te ne pomažu mogućoj eduka-

ciji i promjeni mišljenja čitateljstva“.189

Inventar mogućnosti koje se koriste pri upotrebi rodno os-

jetljivog jezika u pisanoj  formi (primjer je sintagma svaka_i 

pojedinka_ac u genitivu)

- kosa crta: svake/og pojedinke/ca ili svakog/e pojedin  

 ca/ke 

- donja crta: svake_og pojedinke_ca ili svakog_e poje  

 din ca_ke 

- crtica sa nastavkom: svake/-og pojedinke/-ca ili  

 svakog/-e pojedinca/-ke

- zvjezdica: svake*og pojedinke*ca ili svakog*e   

188	 	Horozović,	Taida	i	Svetlana	Đurković	i	Slobodanka	Dekić.	Analiza	
terminologije	koja	se	odnosi	na	LGBTIQ	populaciju	u	štampanim	
medijima	u	Bosni	i	Hercegovini.	Sarajevo,	Udruženje	Q,	2006.	str.	17.	
Dostupno	na:	http://www.queer.ba/?q=bs/content/analiza-terminologi-
je-koja-se-odnosi-na-lgbtiq-populaciju-u-%C5%A1tampanim-mediji-
ma-u-bosni-i-her	
189	 	Durkalić,	Masha.	Analiza	medijskog	izvještavanja	o	seksualnim	
manjinama	u	BiH	u:	Rozi	izvještaj:	stanje	LGBT	ljudskih	prava	u	BiH	u	
2011.	godini.	Sarajevo,	Sarajevski	otvoreni	centar,	2012.

 pojedinca*ke 

- veznik i: svake pojedinke i svakog pojedinca  

- pisanje nastavaka bez odvajanja: svakeog pojedin  

 keca/svakoge pojedincake

Jezik je djelatan i stvaralački proces pronalaženja novih kombi-

nacija postojećih oblika i odnosa koje pružaju materijal za nova upi-

sivanja značenja imenica, pridjeva, glagola, odnosno čitavog jezič-

kog, a tako i svakog drugog, sistema. I za kraj, moramo još jednom 

naglasiti potencijal našeg jezika: „Muški rod nije jedini rod u kome 

se može pisati, posebno kada je riječ o ovoj temi koja podrazumijeva 

dekonstrukciju patrijarhalnog, heteronormativnog i binarnog siste-

ma vrijednosti u odnosu na spol i rod“190 

U Hrvatskoj i Srbiji se već više od decenije intenzivno i mnogo 

piše o ovom pitanju, posebno među feminističkim lingvistkinjama i 

lingvistima. U Crnoj Gori i Bosni i Hercegovini je, također, ovo pita-

nje, posljednjih godina, otvoreno i sve je više akademskih i praktičnih 

tekstova o ovoj temi. Neki od radova koji se bave konkretnom i  ideo-

loškom stranom rodno osjetljivog jezika su: Katnić-Bakaršić, Marina. 

Jezik i (de)konstrukcija roda u: Babić-Avdispahić, J. J. et al. Izazovi 

feminizma. Sarajevo, Forum Bosnae, 2004.; Šehović, Amela. Upo-

treba mocionih sufiksa (u nomina agentis et professionis) u savreme-

nom razgovornom bosanskom jeziku u: Pismo, I/1, 2003, str. 73–92, 

te priručnik Zlotrg, Sandra i Čaušević, Jasmina. Načini za prevlada-

vanje diskriminacije u jeziku u obrazovanju, medijima i pravnim do-

kumentima. sarajevo, Udruženje za jezik i kulturu Lingvisti i Centar 

za interdisciplinarne postdiplomske studije Univerziteta u Sarajevu, 

190	 	Horozović	et	al.,	2006.	str.	29

2011. Detaljnu analizu primjera o izvještavanju bh. medija o LGBT 

pitanjima potražite u publikaciji Rozi izvještaj: Stanje LGBT ljudskih 

prava u BiH u 2011. godini u izdanju Sarajevskog otvorenog centra iz 

2011. godine, koja je dostupna i u elektronskoj formi na: http://soc.

ba/index.php/bs/publikacije/online-edicija-ljudska-prava.

Jasmina Čaušević

KEMP/ CAMP

 

               

Bilješke o kempu je esej koji je postao literarni događaj umjetnič-

kih i teorijskih krugova čim se pojavio, te jedan od prvih objavljenih 

tekstova Susan Sontag, štampan 1964. godine u njujorškom 

časopisu Partisan Review. U ovom eseju, autorka spominje 

veliki broj ličnosti, pravaca, pojava i predmeta iz kultur-

ne historije, kao i savremene mainstream kulture. Na 

ovaj način je Susan Sontag napravila mrežu koordina-

ta kemp estetike i mapu koja predstavlja svojevrstan 

uvod u novo bavljenje popularnom umjetnošću. Pru-

žila je oruđe i smjernice za sasvim drugačije razmi-

šljanje od onoga što je heteronormativna atmosfera 

dozvoljavala. 

O tome koliko je način recepcije nekog teksta teš-

ko predvidiv, najbolje govori upravo ovaj esej o kem-

pu, koji je bio zamišljen kao priča o dekadentnom 

umjetničkom senzibilitetu, kroz 58 teza, s konkretnim 

primjerima iz književnosti, filma, primijenjene um-

jetnosti, slikarstva, opere, itd. Susan Sontag nije posta-

vila homoseksualnost kao preduslov za posjedovanje i 

prepoznavanje kemp senzibiliteta, ali je kemp postao 

najočigledniji u LGBT kontekstu. Samo se 4 teze, od 

58, iz eseja Bilješke o kempu, direktno odnose na homoseksualnost. 

Ovdje prenosimo samo dvije:

50. Aristokratija je pozicija vis- a- vis kulture (isto kao i 

moći) i historija kemp ukusa jeste dio historije snobovskog 

ukusa. Ali, budući da danas nema autentične aristokratije u 

klasičnom smislu koja bi određivala poseban ukus, postavlja 

se pitanje ko će ovaj ukus nositi. Odgovor: improvizirana sa-

moodabrana klasa, uglavnom, homoseksualaca, koji određu-

ju sebe kao aristokrate ukusa.

53. Uprkos tome što homoseksualci jesu njegovi prethodnici, 

kemp ukus je mnogo više od homoseksualnog ukusa. Oči-

gledno, kemp metafora života kao pozorišta jeste posebno 

prikladna kao opravdanje i projekcija nekih aspekata pozicije 

homoseksualaca. (Kemp insistiranje na neozbiljnosti, na igri, 

također je povezano sa homoseksualnom željom za vječnim 

ostajanjem mladim). Ipak, čak i da homoseksualci nisu, ma-

nje ili više, izmislili kemp, neko drugi bi to uradio. Mada ari-

stokratska pozicija odnosa sa kulturom ne može da nestane, 

ona može da ustrajava samo u sve većoj samovolji i na dosjet-

ljiv način. Kemp je, da ponovim, odnos sa stilom u vremenu 

kada prisvajanje stila, kao takvog, postaje problematizirano. 

(U modernoj eri, svaki novi stil, ukoliko nije sasvim anahron, 

dolazi na scenu kao anti-stil).

Inspiriran ovim tekstom Susan Sontag, Philip Core je sastavio 

knjigu o kempu (Core, Philip. Camp: The Lie That Tells the Truth. 

Plexus Publishing, Ressue edition, 1994), za koju je predgovor napi-

Kemp	osobe,	umjet-
nička	djela	i	ostalo:	

Jean	Cocteau,	Zuleika	
Dobson,	Tiffany	lam-
pe,	The	Brown	Derby	

restoran	na	Sunset	
Boulevardu,	crteži	
Aubrey	Beardsley,	
„Labudovo	jezero“,	
Bellinijeve	opere,	
Viscontijeva	režija	

„Salome“,	Kubanska	
pjevačica	La	Lupe,	

stari	stripovi	o	
Flash	Gordonu,	
ženska	odjeća	iz	

dvadesetih	godina,	
Steinbergovi	filmovi,	

Marlen	Dietrich,	
Gaudi,	Bosch,	Sade,	

Rimbaud,		Kafka,	
Artaud,	Oscar	Wild,	

itd.

sao George Melly i koji započinje ovako: 

Pa evo ih, gde šište i vrište, glasno nariču, histerično se smeju, 

žive u raskoši, umiru u bedi, sa zvanjem viteza ili u zatvoru, 

čedni ili promiskuitetni, voljeni ili proklinjani, dotaknuti da-

hom čistog genija ili vođeni pukim egoizmom, iz mnogih ze-

malja i svih doba: raznolika, perverzna legija kempa.191 

Sve ljude, koji su obuhvaćeni u ovoj enciklopediji, ma koliko nji-

hovi životi bili drugačiji i izmješteni iz društveno propisane normale, 

ipak povezuje senzibilitet (kemp) koji podrazumijeva oduševljenost 

cinizmom, površnim, prolaznim, promjenjivim, mračnim, izvješta-

čenim, lakomislenim, snobovskim. Ova mentalna elita je, kako dalje 

ironično piše  Melly, i svojeglava i pomirljiva; rado kuju zavjere i 

ponekad su zlobni, ali nikad agresivni.  Najčešće se rugaju sami sebi, 

jer su zaustavljeni u emotivnom razvoju. Kemp, naravno, nije isklju-

čivo homoseksualan, mada je pretežno takav. Uvijek je ličan i nikad 

univerzalan. Kemp su svi oni koji imaju „neprihvatljive“ odlike - ta-

lenat, fizičku nekonvencionalnost, seksualne anomalije i koji su zbog 

toga postali ranjivi pred podsmijehom ostatka svijeta. Gotovo sve 

kemp ličnosti o kojima je riječ u knjizi bile su, prema sopstvenim 

riječima ili izjavama savremenika_ca, homoseksualnog ponašanja i 

bavile se nekom vrstom umjetnosti. Njihovi artefakti su sa nepresta-

nim ubjeđenjem i sa mnogo stila propovijedali laž koja govori istinu. 

U pitanju su bili moralni anarhisti, koji su, da bi napravili mjesta za 

sebe, morali da izmjene stavove društva, ali su bili nezainteresirani 

da kroz aktivističku revoluciju mijenjaju socijalni sistem.192 

191	 	George	Melly	u:	Kor,	Filip.	Kemp		-		laž	koja	govori	istinu.	
Beograd,	Rende,	2003.
192	 	Isto

Upravo je knjiga Philipa Cora, koja se pojavila prije gotovo 20 go-

dina, na jednostavan način proširila ideju koju je Susan Sontag u svom 

eseju formulirala pod 9. tezom – „najuglađeniji oblik seksualne pri-

vlačnosti (isto kao i najplemenitiji oblik seksualnog uživanja) počiva na 

negiranju odlika nečijeg pola. Najljepše u muževnom muškarcu jeste 

nešto feminino; najdivnije u femininoj ženi jeste nešto maskulino...“

Danas se kemp najčešće razumije kao poza ili uloga koju može 

da prakticira bilo ko, bez obzira na svoju seksualnu orijentaciju. 

Ipak, njegova historija, ma koliko sam kemp podrazumijevao ne-

ozbiljnost, jeste dijelom bila ozbiljna. Kemp je nastao kao neki taj-

ni gest, znak prepoznavanja, preko kojeg su homoseksualne osobe 

mogle međusobno da se prepoznaju u vremenima i prostorima, u 

kojima su mogle da stradaju zbog svog svoje seksualnosti. Kemp je, 

zapravo, bio i jeste jezik kojim govore sve one osobe koji su primora-

ne da vode dvostruki život ili to, pak, žele.

Kemp je ulazio u mainstream kulturu, kako kroz popularnost 

Andya Warhola, tako i kroz radove i lične primjere života brojnih 

umjetnika i umjetnica iz Amerike i Evrope druge polovine 20. vi-

jeka. Humor je, prema Susan Sontag, nezaobilazna odlika kempa. 

U pitanju je vrsta humora koja se podsmijava heterosocijalnoj oz-

biljnosti, samoironično flertujući sa kičom i lošim ukusom. Afori-

stično određenje kempa (Kemp je laž koja govori istinu) dao je Jean 

Cocteau 1922. godine u časopisu Vanity Fair. Cocteau je bio novi-

nar, fotograf, slikar, dizajner, modni kreator, romanopisac, filmski 

reditelj, koji nije skrivao svoju homoseksualnost i  koji je, za Sontag, 

pravi primjer kemp ličnosti. Osoba koju autorka najčešće spominje 

u svom eseju jeste Oscar Wild – pisac, koji je dvije godine proveo u 

zatvoru zbog svog neprikrivenog homoseksualnog ponašanja, kao i 

zbog pisanja na ovu temu. Duhovito i drsko, Wild ismijava moral-

nost svog doba, na prelazu između 19. i 20. vijeka, aforizmom, koji 

Sontag citira u svom eseju – Apsurdno je dijeliti ljude na dobre i loše. 

Ljudi su ili šarmantni ili dosadni. 

Prvobitno shvaćen kao krik lične radoznalosti protiv konformi-

stičke dosade i dekadencija koja se, iznad svega, podsmijava sama 

sebi, kemp ukus je prerastao u protejski bijeg od bilo čega utvrđenog 

u pretencioznost, pa i samobanalizaciju. Iako je danas esej o kempu 

Susan Sontag izgubio na svojoj snazi da šokira čitaoce_teljice, on i 

dalje predstavlja vodič za prihvatanje estetike koja nije prepoznatlji-

va i uklopljiva u naučene norme. Ona je zaslužna što je kemp, kao 

prvobitno alternativni i subverzivni ukus, postao danas mainstream 

pojava željene osjećajnosti.

Elementi modernizma i postmodernizma, prepliću se u po-

jmu kempa. Modernizam možemo razumjeti kao  kulturnu 

praksu, koja pokušava da stvori originalne forme i artefak-

te sa višestrukim značenjima. Postmodernistička misao, s 

druge strane, tumači modernističku tradiciju i praksu kao 

visoki kulturni elitizam, koji je zatvoren u kanonske tekstove. 

Postmodernistički tekstovi podrivaju sve modernističke 

kulturne i umjetničke prakse, odbacujući njihove pokušaje 

stvaranja sveobuhvatnih i istinitih tekstova i opredjeljuje se 

za dekonstruiranje, reminiscencije, citiranja, fragmentarnost 

i preispitivanja. Na složen način, kemp korespondira sa obje 

ove teorijske i umjetničke prakse. Kemp, u duhu postmod-

erne, negira svako hijerarhijsko razvrstavanje estetskih i 

moralnih vrijednosti, te tako pretvara vrednovanje u hirovito 

i naglašeno subjektivno zaključivanje. Ipak, esej Susan Son-

tag referira na modernističke težnje za stalnim, neproblema-

tiziranim, esencijalnim pretpostavkama izvjesnog, bazičnog 

određenja kempa. Odredivši kemp kao vrstu anti- umjet-

nosti, uslijed specifičnog stava prema ukusu koji se smješta 

između kiča i visoke estetike, Sontag je najavila upravo 

postmodernistički stav spram „visoke“ i „niske“ umjetnosti.

Knjiga Philipa Cora - Kemp, laž koja govori istinu,  predstavlja 

svojevrsnu enciklopediju s oko hiljadu odrednica ove pojave, gdje se 

ona objašnjava kroz kratko date biografije dvjesta pedeset poznatih 

kemp-ličnosti iz svijeta slikarstva, književnosti, glume, politike, ba-

leta, historije, muzike, džet-seta, filma i svih ostalih oblasti kulture, 

sa sto dvadeset autentičnih fotografija svih onih ekscentričnih ljudi, 

čija je talentirana, nemirna unutrašnjost provalila u visoko stilizira-

nu umjetnost. Ipak, pojavom ove knjige postalo je sasvim jasno da je  

kemp isključivo pitanje bjelačkog, zapadnog ukusa čija se dekadenci-

ja ne prepoznaje u ne-bijeloj Drugosti. 

Mistifikaciji kempa ide u prilog i odnos medija prema njemu. U 

Americi, na primjer, postoje kasnonoćni kanali na kojima se isključivo 

prikazuju treš i kemp filmovi. Kad se pogleda spisak tih filmova, teš-

ko je zaključiti na koji način neki film može da bude svrstan u jednu 

od ove dvije kategorije. Postoje i brojni internet forumi, na kojima se 

raspravlja o kemp biografijama, romanima, filmovima, fotografijama, 

itd. Svim kemp- primjerima je zajednički neki od LGBTIQ motiva, ali 

to nije dovoljno da bi se zaokružila priča o kempu kao senzibilitetu 

kojeg karakterizira naklonost prema izvještačenosti, afektaciji, pretje-

rivanju, ironiji, kao i poigravanje sa kulturnim formama i predstava-

ma uz uključivanje i visokog nivoa teatralnosti i travestije, što dodatno 

usložnjava nastojanje da se definira ova kategorija.

Kemp se umjetničkim senzibilitetom suprotstavlja dominantnim, 

heterosocijalno konstruiranim autoritetima, te tako dekonstruira utvr-

đene socijalne, heteronormativne mehanizame svojim ironijskim preo-

kretanjima. Ipak, budući da kemp pretenduje i da bude dio glamurozno-

komplikovano-alternativnog identiteta, koji upućujući na različitost, 

dovodi u pitanje svaku tradicionalnost, može se postaviti pitanje stva-

ranja novih stereotipa. Naime, da li svako ko dovodi u pitanje sopstvenu 

seksualnu konvencionalnost i nastoji na subverziji i konfuziji, na svim 

mogućim eksplicitnim nivoima, jeste kemp osoba? Da li svi_e queer 

„autsajderi_ke“, imaju kemp prkos? I na kraju, da li je svaka akcija pop-

kulture, koja se bori protiv homofobije, na primjer, kemp gest? Sva ova 

pitanja koja se tiču svojevrsnog uniformisanja kempa, tj. svođenje kem-

pa na uniformu koja obezbjeđuje zajednički identitet, problematiziraju 

granicu margine i centra, alternative i mainstreama, visoke estetike i kiča. 

O kempu ima tek nekoliko originalnih tekstova na pro-

storu bivše Jugoslavije. Kempom kao političkom strategi-

jom detaljno se, kroz analizu teorije i umjetničkih djela, ba-

vila Sanja Muzaferija u svojoj magistarskoj tezi 

1996. godine (vidi: Muzaferija, Sanja. Od kiča do 

Campa: strategije subverzije. Zagreb, Meandar-

media, 2008.). Ova knjiga, uz već spomenuti esej 

Susan Sontag i knjigu Philipa Cora, predstavlja 

teorijski osnov za uvod u čitanje/gledanje kemp 

filmova, slika, knjiga, predstava, ponašanja, 

oblačenja. Za dalje čitanje o kempu potražite 

iscrpan tekst Davida Bergmana na web stranici: 

http://www.glbtq.com/literature/camp.html.

  

   Jasmina Čaušević

„Kič	je	naivno	smiješan	i	
nesvjestan	senzibilitet,	koji	
je	nerijetko	uzrokovan	ili	
blisko	povezan	s	raznim	

-izmima	(nacionalizmom,	
narcizmom,	konzumeriz-
mom,	rasizmom,	egzibi-
cionizmom...),	a	camp	je	

rehabilitirani,	osviješteni	kič	
koji	je	najčešće	duhovit	(a	

ne	smiješan,	iako	od	toga	ne	
bježi)	i	koji	u	sebi	krije	snagu	

potencijalne	subverzije.“
Sanja	Muzaferija

Naslovnica izdanja Life with Archie, br. 16, u kojem se ženi Kevin 

Keller. Life with Archie © Archie Comics 2012

KNJIŽEVNOST

„Ali još uvijek ta etiketa lezbijska književnost izaziva neku neu-
godnost, barem kod nekih kritičara koji tvrde da postoji samo 
dobra ili loša književnost i to je to. Ponekad i pročitam da bi 
trebalo prevladati lezbijsku književnost što je potpuna be-
smislica. Kako onda prevladati recimo, crnačku književnost? 
Tako da se postaje bijelac ili da se više ne problematizira i ne 
piše o manjinskim pitanjima jer to navodno smeta lijepoj 
književnosti? Ne shvaćam taj otpor prema diskusiji o manjin-
skim, partikularnim književnostima. A kao pisac skoro svatko 
polazi od svog „situated knowledge“ i to je njegova ili njezina 
mala univerzalna pozicija. Samo što, recimo, pozicija bijelog 
heteroseksualnog pisca vjerojatno nikada nije prepoznata kao 
partikularna nego samo kao univerzalna.“ 

Suzana Tratnik

Osvrnemo li se na kritike pojedinih književnih tekstova, primi-

jetićemo jedan koherentan i sveprožimajući stav, predstavljen kroz 

odnos prema tekstu uopšte, kao i prema odabiru tekstova koji se 

predstavljaju kao vrijedni i koji formiraju Kanon – a taj stav je da 

je vrijedno uglavnom ono što kritika ustanovi kao takvo, a što ne 

pretenduje na, već ima: univerzalnost, svevremenost, idejnost, kom-

pleksnost, itd. 

Time se sve ono što je drugo i drugačije u odnosu na normu, a 

može se odnositi na određene marginalizirane teme ili pristupe  – 

isključuje. Otuda je Kanon takav kakav jeste, formiran kao uzor i 



220 221

kao norma. On se rijetko preispituje, protiv njega se ne smije ići, 

dobro je ustoličen, zabetoniran i u njega se mora vjerovati. Književni 

kanon predstavlja odabir književnih tekstova (djela) koji su samim 

pozicioniranjem u tu utvrdu postali norma. U njihovu se vrijednost 

ne sumnja, oni su najreprezentativniji primjeri jedne (nacionalne) 

kulture i kada se jednom postave na pijadestal – odatle se ne skidaju.

Kanon određuju muškarci, on je duboko patrijarhalan, a 
sama suština mu je u hijerarhijskom. On je dogmatski uto-
liko što je veoma malo, gotovo nimalo, podložan kritici i 
eventualnoj promjeni. Iako se ne predstavlja kao selektivan, 
on to jeste. Samim tim je i isključujući – a čim je selektivan i 
isključujući, on je politički. 

Patrijarhat se, kako kroz historiju, tako i danas, na svakodnev-

nom nivou, manifestira kroz patrijarhalni kognitivni okvir193 – koji 

predstavlja weltanschauung (pogled na svijet) u kojem je društvo us-

postavljeno kao hijerarhijsko, s jasnim distinkcijama i distancama u 

odnosu na pozicije i nivoe. To je okvir koji ne prepoznaje postoja-

nje problema, kako tlačenja žena, tako ni tlačenja svih koji su drugi i 

drugačiji, najrazličitijih marginaliziranih društvenih grupa: osoba sa 

invaliditetom, pripadnika_ca manjinskih etničkih skupina, pripadni-

ka_ca LGBT zajednice i svih onih koji su drugi i drugačiji u odnosu 

na dominantni model, na uzor – na normu. A to tlačenje može biti ne 

samo eksplicitno nasilje, već i ono koje je mnogo opasnije, struktu-

ralno, ono koje se postiže kroz sistemsko ignoriranje, nipodaštavanje, 

193	 	Ovdje	referiram	na	tekstove	prof.	dr	Ivane	Milojević	(University	of	
the	Sunshine	Coast,	Australia):	Milojević,	Ivana.	Čitanka	za	eksperimen-
talni	akademski	kurs	Ekofeminizam.	Novi	Sad,	Ženske	studije	i	istraži-
vanja	„Mileva	Marić-Ajnštajn“	i	Centar	za	rodne	studij,	2008.

te kroz niz malih i suptilnih akcija, koje su konstantne i dovode do 

isključivanja. Možda je isključivanje i najpodesniji pojam za patrijar-

hat. Svi oni koji ne potpadaju pod normu bivaju isključeni, bez mo-

gućnosti da ravnopravno sudjeluju u stvaranju, djelovanju i življenju.

Sve su ovo teme kojima se bavi književnost koja se sasvim uslovno 

može označiti kao LGBT. Kao inspiraciju za dalje čitanje i traganje po 

književnosti koja se bavi nekim aspektima LGBT kulture, navodimo 

neke naslove, čiji se autori i autorice poetički i estetski međusobno 

veoma razlikuju, ali ih sve spaja zanimanje za LGBT motive. 

Lezbejska i queer književnost u Sloveniji već godinama predstav-

lja bogatu proznu struju, koja ostaje mahom nepoznata na B/H/S/CG 

govornom području jer se ne prevodi. Suzana Tratnik je priznata slo-

venska spisateljica koja teme vezane za život lezbejski obrađuje u svo-

jim romanima i pričama. Preporučujemo njenu prvu zbirku priča Pod 

ničlo (Ispod ništice) kao i knjige  Ime mi je Damjan i U svojem dvorištu. 

Skrećemo pažnju na knjigu koja je, kada je izašla 2002. godine, 

skrenula veliku pažnju na sebe jer je bila prva koja je sasvim ekspli-

citno i ogoljeno pričala o životu gej osobe. U pitanju je knjiga STA-

KLENAC - Dnevnik drugačijeg zavodnika Uroša Filipovića. Također, 

Lidija Obradović iz Srbije izdala je 2009. godine knjigu Biti gej u 

Srbiji, prvu knjigu koja se bavila homofobijom u Srbiji i životom gej 

muškaraca u ovoj zemlji. 

Knjiga Berlinski ručnik autora Dražena Ilinčića iz 2006. godine 

smatra se prvim hrvatskim gej romanom, a nakon toga su uslijedile 

i knjige Na mom Ikea kauču Luke Marića (2008) i Destruktivne kri-

tike i druge pederske priče Gordana Duhačeka (2009). Udruga Queer 

Zagreb, koja ima veoma jaku izdavačku djelatnost, objavila je 2004. 

godine zbirku pripovijetki Poqueerene priče, prvu zbirka queer krat-

kih priča u regiji, a 2005. godine su izdali i Queer bajke, ilustriranu 



222 223

slikovnicu za djecu, koja na djeci prilagođen način objašnjava da svi-

jet nije samo binarno podijeljen na dobre/loše, dječake/djevojčice i 

slično, već da je mnogo šareniji, složeniji i zanimljiviji od onoga što 

nam tradicionalne bajke poručuju o svijetu. U Bosni i Hercegovini se 

pojavilo nekoliko interesantnih romana koju u svom centru imaju gej 

muškarca (Selma Kešetović Mihael), romansiranu biografiju queer 

osobe (Edin Alađuz S obje strane ljubavi), ratno vrijeme prve polovi-

ne 90-ih godina i transrodnu osobu u čitavom tom kontekstu (Goran 

Samardžić Šumski duh). Potpuno stilski i estetski različite, svaka od 

ove tri knjige pokazuje i prilike u bosanskohercegovačkom društvu u 

kojima ovi junaci žive, vole, pate, rade, spašavaju glave. Poezija u Sr-

biji, Hrvatskoj i BiH je možda i najbogatiji žanr kada je riječ o LGBT 

motivima. Mnoge pjesme su objavljene po zbornicima, a pravo bo-

gatstvo se krije na internetu i blogovima, koji zaista obiluju poezijom 

vezanom za LGBT teme i samo se treba prepustiti traganju.

I za kraj preporučujemo novu (iz novembra 2012. godine) zbirku 

lezbejskih kratkih priča sa prostora ex-YU pod nazivom Pristojan 

život. U pitanju je zbornik kratkih priča sa prostora bivše Jugoslavije 

i čine ga 42 priče 21 autorke (Vesna Lemaić, Iva Hlavač, Lamija Be-

gagić, Lana Bastašić, Mima Simić, Urška Sterle, Jelena Anđelovski, 

Jelica Kiso, Olja Savičević Ivančević, Olga Dimitrijević, Dragoslava 

Barzut, Nataša Sukič, Biljana Staković Lori, Suzana Tratnik, Jasmina 

Tešanović, Jelena Lengold, Jasna Žmak, Jelena Kerkez, Nora Verde, 

Šejla Šehabović i Lejla Kalamujić).

Bojan Krivokapić

KULTURA

Kultura, u širokom smislu, podrazumijeva sve ono što je stvo-

rilo ljudsko društvo i što postoji po tjelesnom i umnom radu ljudi, 

za razliku od prirodnih pojava. S obzirom na historijske, političke, 

duhovne i druge tokove razvoja samog društva, LGBT kultura je dio 

tog procesa, te postoji kao specifična supkultura unutar dominantne 

mainstream kulture. Supkultura podrazumijeva skup normi, vrijed-

nosti i obrazaca ponašanja koji razlikuju jednu grupu ljudi od kul-

ture šire zajednice kojoj ta grupa pripada. Supkulture postoje u sva-

kom domenu društva, a LGBT supkultura sa sobom nosi određene 

specifičnosti, te se razlikuje od ostalih supkultura, prvenstveno zbog 

toga što je u pitanju supkultura manjinske grupe koja je uglavnom u 

historiji društva egzistirala nevidljivo i/ili skriveno. 

Kada je u pitanju odnos kulture i LGBT kulture, može se reći da je 

u 21. vijeku LGBT kultura, zahvaljujući prvenstveno razvoju ljudskih 

prava, te savremenim društvenim tokovima, većinski prihvaćena u 

zemljama koje se mogu pohvaliti uređenim društvom i zakonima 

koji ga reguliraju, kao i kontrolom i suzbijanjem diskriminacije. Na-

žalost, u zemljama koje još uvijek pate od stereotipa, kao što je BiH, 

te većina zemalja Balkana, LGBT kultura je odvojena od dominantne 

kulture, te se slobodno može nazvati alternativnom kulturom. 

LGBT kulturu kreiraju i dijele osobe zajedničkih iskustava, po-

zadina i interesa zahvaljujući zajedničkom seksualnom i/ili rodnom 

identitetu – gejevi, lezbejke, biseksualci_ke i transeksualne i transrod-

ne individue. Ponekad se može nazivati i gej kulturom ili queer kultu-

rom. Među prvima koji su smatrali da seksualne manjine mogu biti 

i kulturne manjine, bili su Adolf Brand, Magnus Hirschfeld i Leon-

tine Sagan u Njemačkoj, a kasnije su njihove ideje u SAD-u preuzeli 

Mattachine Society i Daughters of Bilitis.194 Sa LGBT kulturom se, 

ipak, ne identificiraju sve osobe različite seksualne orijentacije i/ili 

rodnog identiteta, zbog više razloga, od kojih su neki nesvjesnost po-

stojanja ove supkulture, strah od društvene stigme ili lični izbor za 

nepoistovjećivanje sa LGBT kulturama i zajednicama.

Elementi koji su često dio LGBT kulture uključuju aktivnosti po-

znatih LGBT osoba, poput LGBT umjetnika_ica ili političara_ki, hi-

storijskih ličnosti, pjevača_ica, glumaca_ica, aktivista_kinja. LGBT 

kultura podrazumijeva razumijevanje historije LGBT političkih 

pokreta, često ironiziranje stereotipa povezanih sa LGBT osobama, 

predmete, individue i aktivnosti povezane sa LGBT zajednicom, 

kao što su Parade ponosa, lezbejske zabave poput Dinah Shore Wee-

kenda, drag queens, dugina zastava, gej/ lezbejske četvrti itd. LGBT 

kultura je u mnogim aspektima uticala, te i dalje utiče na heterosek-

sualnu kulturu. U akademskom smislu, LGBT kultura je dio prou-

čavanja brojnih kulturoloških studija, te se queer teorija povezuje 

sa mnogobrojnim aspektima LGBT kulture, što prije nije bio slučaj.

LGBT kultura, baš kao i svaka druga supkultura, podrazumijeva 

umjetnost, film, muziku, teatar, strip, TV, reality showove, TV serije, 

modu, književnost... Na zapadu, odnosno u SAD- u i u zemljama Evrop-

ske unije, LGBT kultura je već ustoličena kao popularan dio mainstream 

kulture, te je rado konzumiraju i heteroseksualci_ke. Mnogo je aspekata 

LGBT kulture, tako da ćemo ovdje napomenuti samo najbitnije.

Kada je u pitanju muzika, mnogo toga je uticalo i postalo dijelom 

LGBT kulture. U savremenom periodu se slobodno može reći da je 

jedinstvena muzička gej ikona postala Madonna. Gej ikonama se, 

194	 	Sexuality	and	gender	identity-	based	cultures.	Dostupno	na:	http://
en.wikipedia.org/wiki/Sexuality_and_gender_identity-based_cultures	

također, smatraju Liza Minelli, Cher, Judy Garland, Diana Ross... U 

novije vrijeme, ipak, sve više mladih pop zvijezda također dijeli ovo 

mjesto s njima, prvenstveno Lady Gaga. Međutim, mnogo je mu-

zičara_ki i bendova koji su ostavili jak uticaj na LGBT kulturu, po-

sebno 80-tih i 90-tih godina, kao što su David Bowie, Culture Club 

i specifično njegov član Boy George, Frankie Goes to Hollywood, 

George Michael, Pet Shop Boys, Erasure, Right Said Fred, Kylie Mi-

nogue, Cyndi Lauper, a potom, u novijem periodu, Placebo, Scissor 

Sisters, The Gossip, Mika... Pjesma Glorie Gaynor I Will Survive se 

i danas smatra gej himnom. U lezbejskoj kulturi, posebno mjesto 

zauzimaju K.D. Lang i Mellisa Etheridge.

U filmu su LGBT teme oduvijek bile zastupljene na različite na-

čine, ali postoji više filmova i reditelja koji se bave LBGT tematikom. 

Jedan od kultnih starijih LGBT filmova je The Rocky Horror Picture 

Show iz 1975. godine u režiji Jima Sharmana. Španski reditelj Pedro 

Almodovar jedan je od najpoznatijih gej reditelja, te poznat po fil-

movima Loše obrazovanje (2004) i Sve o mojoj majci (1999). Kultni 

lezbejski film Bound iz 1996. godine režirali su tada braća 

Wachowski, a danas brat Andy i sestra Lana Wachowski, 

koja se nekada zvala Larry te je 2012. promijenila spol iz 

muškog u ženski. Filmovi Boys Don’t Cry u režiji 

Kimberly Pierce iz 1999, The Hours u režiji Stephe-

na Daldrya iz 2002, Monster u režiji Patty Jenkins 

iz 2003, Brokeback Mountain u režiji Ang Leeja iz 

2005, Transamerica u režiji Duncana Tuckera iz 

2005, su filmovi koji su LGBT tematiku ponovo 

stavili u centar pažnje, prvenstveno zahvaljujući 

činjenici da su u pitanju filmovi koji su u različitim 

kategorijama bili nominirani za nagradu Oscar. 

Lerry	Wachowski,	koji	
se	proslavio	filmskom	
trilogijom	Matrix,	u	
zvaničnom	komentaru	
o	svom	novom	filmu,	
Cloud	Atlas,	se	po	prvi	
put	predstavio	kao	
Lana	i	time	ozvaničio	
promjenu	spola	na	
kojoj	je	radio	više	od	
10	godina.	Inače,	bio	je	
i	oženjen	od	1993.	do	
2002.	godine.

Bitno je spomenuti i filmove reditelja Johna Camerona Mitchella: 

Hedwig and the Angry Inch (2001) i Shortbus, film modnog kreatora 

Toma Forda A Single Man iz 2009, televizijski film Gia iz 1998. u 

kojem je glavnu ulogu ostvarila Angelina Jolie, potom dramu Water 

Drops On Burning Rocks iz 2000. godine  u režiji Francoisa Ozona, 

Mullholland Drive u režiji Davida Lyncha iz 2001, Frida iz 2002. u 

režiji Julie Taymor, TV film If These Walls Could Talk 2 iz 2000. godi-

ne, The Kids Are Alright iz 2010. u režiji Lise Cholodenko.

TV serije su, također, našle svoje mjesto u LGBT kulturi, a jedna 

od najpoznatijih je Will i Grace, koja se počela emitirati 1998. godi-

ne. Uslijedili su The L Word (2004) i Queer As Folk (2000), koje su 

definitivno označile potpunu seksualnu revoluciju kada su u pitanju 

TV serije. Serija Glee (2009), svojevrsni TV mjuzikl, također je jako 

popularna jer je, obrađujući teme seksualnosti kod tinejdžera, uspje-

la ponovo pokrenuti ovu tabu temu. Kasnije su LGBT teme postale 

prisutne i u reality showovima, pa je reality show The Real L Word 

(2010) postao iznimno popularan, dok je 2003. godine reality show 

Queer Eye For Straight Guy u kojoj gej muškarci daju modne savjete 

heteroseksualnim muškarcima potpuno osvojio publiku. 

Kada je u pitanju Balkan, postoji mnogo elemenata LGBT kultu-

re, koji se često nisu identificirali kao takvi, upravo zbog mainstream 

kulture, koja je uvijek bila više naklonjena stereotipima i, na 

kraju krajeva, patrijarhatu. Ipak, postoje izvrsni primjeri 

LGBT kulture u filmu, muzici, umjetnosti. Jedan od najsta-

rijih je srbijanski film Dečko koji obećava iz 1981. godine, u 

režiji Miloša Miše Radivojevića, jedan od kultnih ex-Yu fil-

mova iz 80-tih godina, o zbunjenom mladiću koji želi postati 

rock zvijezda, iz kojeg potiče i jedna od najstarijih gej pje-

sama – Balada o tvrdim grudima. Kasnije, 90-tih i 2000-tih 

godina, snimljeni su i drugi filmovi LGBT tematike. Hrvatski film 

Fine mrtve djevojke iz 2002. u režiji Dalibora Matanića, govori o dvi-

je lezbejke koje skupa žive u Zagrebu i bivaju žrtve diskriminacije i 

nasilja, te se može smatrati prvim lezbejskim filmom na B/H/S/CG 

području. Hrvatska dokumentaristica Dana Budisavljević je sa svo-

jim dokumentarnim filmom Nije ti život pjesma Havaja iz 2012. go-

dine opisala kako se njena porodica nosi sa činjenicom da je lezbejka. 

Bosanskohercegovački film Go West iz 2005. godine u režiji Ahmeda 

Imamovića prvi je bh. film koji je iskoristio LGBT temu, te govori o 

gej paru koji bježi od rata u Sarajevu, te se jedan od njih prerušava u 

djevojku kako bi mogli pobjeći na selo, daleko od ratnih dešavanja. 

Što se tiče književnosti, Edin Alađuz Kalimero je 2007. godine 

izdao knjigu S obje strane ljubavi, koja govori o homoseksualnim 

vezama. Selma Kešetović iz Tuzle je 2010. godine izdala prvi bh. 

gej roman Mihael koji govori o odrastanju depresivnog sedamna-

estogodišnjaka koji je silovan, te potom prolazi kroz mučni proces 

coming outa i priznavanja vlastite seksualne orijentacije. Region je 

dosta plodniji kada je u pitanju književno LGBT stvaralaštvo. Lidija 

Obradović iz Srbije izdala je 2009. godine knjigu Biti gej u Srbiji, 

prvu knjigu koja se bavila homofobijom u Srbiji i životom gej muš-

karaca u ovoj zemlji. Centar za kvir studije iz Beograda izdaje QT 

Magazin, časopis za queer teoriju i kulturu. Udruga Queer Zagreb, 

koja ima veoma jaku izdavačku djelatnost, objavila je 2004. godine 

zbirku pripovijetki Poqueerene priče, s književnim presjekom queer 

situacije u regiji. Također su izdali 2005. godine  i Queer bajke, ilu-

striranu slikovnicu za djecu, ali i mnoštvo drugih knjiga sa LGBT 

tematikom. Knjiga Berlinski ručnik autora Dražena Ilinčića iz 2006. 

smatra se prvim hrvatskim gej romanom, a nakon toga su uslijedile i 

knjige Na mom Ikea kauču Luke Marića (2008) i Destruktivne kritike 

Srbijasnki	film	Cvet	
i	kaiš	-	kroz	ljubav	
dvije	djevojke		kriti-
kuje	malograđanski	
moral,	odnosno	
netrpeljivost	sredine	
prema	različitosti.

i druge pederske priče Gordana Duhačeka (2009).

Kultura se, također, generira i putem festivala, pri čemu je najja-

či Zagreb Queer Festival, kojeg organizira Udruženje Queer Zagreb 

i koji je 2012. godine imao svoje deseto i posljednje izdanje, pri čemu 

je Udruženje izjavilo da će queer aktivnosti od sada biti organizira-

ne tokom čitave godine. Udruženje Domino je u junu organiziralo 

i festival Queer Split. U Srbiji se kulturne aktivnosti, uglavnom, ge-

neriraju putem različitih aktivnosti LGBT udruga, a 2012. godine, 

iako je Parada ponosa još jednom zabranjena, u Beogradu je održan 

festival kulture Pride Week. U BiH se kulturna dešavanja, uglavnom, 

generiraju putem aktivnosti Sarajevskog otvorenog centra, njihove 

izdavačke djelatnosti (knjige Born to be Gay – Historija homoseksual-

nosti, 2012. i Čitanka lezbejskih i gej ljudskih prava, 2011.) i filmskog 

programa Sex, Pop & Politics, a također su 2011. godine organizirali i 

izložbu Article One, posvećenu prvom članu Univerzalne deklaracije 

o ljudskim pravima koja je predstavila građu pet švedskih muzeja i 

tematizirala je vidljivost LGBT osoba u muzejima. 

Kada je u pitanju ex-Yu muzika sa LGBT tematikom, poznata 

je pjesma benda Idoli – Retko te viđam sa devojkama. Hrvats-

ki bend Lollobrigida poznat je po pjesmi Moj dečko je gej, dok 

u Hrvatskoj djeluje i prvi lezbejski feministički hor – Le Zbor. 

Novosadski DJ duo Margita je mrtva, često je koristio LGBT 

teme u svojim pjesmama, a obradio je i pjesmu iz filma Dečko 

koji obećava. Queer Zagreb je 2005. godine izdao Queer ba-

jke, slikovnicu za djecu. Hrvatska umjetnica Helena Janečić 

kreirala je u svom stripu prvu lezbejsku superherojku Horny 

Dyke. Bh. elektro trio Starke je u svojim pjesmama, također, 

posvećivao pažnju LGBT temama. Sarajevski bend Karne 

snimio je pjesmu Nema gej parade. Bosanskohercegovačka 

rediteljica Elma Islamović je 2010. godine snimila dokumen-

tarni film To je naše dijete, u kojem se outuje nekoliko bh. 

LGBT osoba. 

Zanimljivi filmovi koji govore o LGBT kulturi su dokumentarac 

Outrage iz 2009. godine u režiji Kirbyja Dicka, koji govori o lice-

mjerju pojedinih američkih političara koji nisu javno priznali da su 

gej, a pri tome su propagirali anti-gej zakone; te dokumentarac Para-

graf 175 iz 2000. godine, u režiji Roba Epsteina i Jeffreya Friedmana, 

koji govori o životima nekoliko gej muškaraca i jednoj lezbejki koje 

su proganjali nacisti za vrijeme  Trećeg rajha i koji su uhapšeni zbog 

zločina homoseksualnosti, reguliranog paragrafom 175 njemačkog 

kaznenog zakona o sodomiji, koji je postojao od 1871. godine. 

Kao zanimljiva literatura iz oblasti LGBT kulture može poslužiti 

knjiga Born To Be Gay: Historija homoseksualnosti autora Williama 

Naphyja iz 2012. godine, u izdanju Sarajevskog otvorenog centra, 

Queerije i Domina. Knjiga Kemp: Laž koja govori istinu autora Phili-

pa Corea iz 2003. godine, u izdanju biblioteke Kontrabunt izdavačke 

kuće Rende, također je dobro štivo o LGBT kulturi. 

Masha Durkalić



231

Looking for Group © 2012 Blind Ferret. Koristi se sa dopuštenjem 

Blind Ferret. Sva prava zadržana.

MARGINALIZACIJA

Marginalizacija lišava određene pojedince, društvene gru-

pe i slojeve da dosegnu ključne društvene vrednosti kao što 

su: ljudska sreća, rad, ostvarivanje stvaralačkih i kreativnih 

potencijala, blago- stanje, socijalna sigurnost, jednakost, 

ravnopravnost, ljudsko dostojanstvo, sloboda, perspektivna 

budućnost, itd. Na taj način takve društvene grupe ili delovi 

populacije nalaze se na granici ili izvan različitih oblika druš-

tvenosti i društvenih odnosa.195

Marginalizacija je višedimenzionalni proces u kome pojedinci 

i grupe bivaju udaljeni od moći i resursa koji omogućavaju samo-

određenje u ekonomskom, političkom i socijalnom sektoru.  Ona 

onemogućava pristup resursima, učestvovanje u društveno-politič-

kim procesima i na taj način „gura” od centara moći ka rubovima, 

marginama društva. Ona je, kao društvena pojava, uzročno-poslje-

dično povezana sa drugim društvenim pojavama koje imaju i odli-

ke društvenih procesa kao što su: društvena nejednakost, socijalna 

isključenost, društvena neintegriranost, raspodjela društvene moći, 

društveno raslojavanje, društvena diskriminacija, društvena zavi-

snost, socijalna osujećenost ili depriviranost, stigmatizacija, kulturna 

i obrazovana zaostalost. Važno je spomenuti da ona ima kumulativni  

195	 	Milosavljević,	Milosav	i	Jugović,	Aleksandar.	Izvan	granica	druš-
tva–	savremeno	društvo	i	marginalne	grupe.	Beograd,	Fakultet	za	speci-
jalnu	edukaciju	i	rehabilitaciju,	2009.	str		3

karakter (efekt živog pijeska) kad jedan uzrok podstiče drugi koji da-

lje vodi ka vrtlogu marginalizacije. On  proističe iz situacije da sek-

tori moguće marginalizacije izviru iz nemogućnosti zadovoljavanja 

osnovnih potreba kao što su rad, porodica, moć, informacija, zdrav-

lje, stanovanje, itd. Živjeti u stanju sistemske uskraćenosti od samo 

jedne od ovih potreba, uglavnom, izaziva početak kumulativnog pro-

cesa koji za rezultat ima  da se uskraćivanje proširuje i na druge po-

trebe dok se u konačnici ne razvije u krajnju situaciju marginalizacije.

http://www.flickr.com/photos/28864253@N00/2044948544/sizes/l/

in/photostream/

 Marginalizacija je, zapravo, proizvod nezadovoljenja zbira kom-

ponenti ljudskih potreba. Ako bi napravili hipotetičku analizu slu-

čaja mladića, dvadesetogodišnjaka, koji je rekao svojoj obitelji da je 

homoseksualac (coming out), a da  njegovi roditelji to nisu prihva-

tili. Izbacuju ga iz kuće,  ostaje bez sigurnosti, finansijskih sredstava i 

doma. Sam, bez ikakvih profesionalnih kvalifikacija i izvora prihoda, 

prinuđen je da nađe smještaj u skladu sa svojim mogućnostima. Bavi 

se raznim honorarnim poslovima koji su loše plaćeni i mukotrpni. 

Zbog ovakvog spleta okolnosti prekida s obrazovanjem - učenjem. 

Egzistencijalno je ugrožen, pod stresom, te  nekvalitetan način živo-

ta utiče na njegovo zdravlje. Društvenom otuđenju doprinosi  odlu-

ka njegove familije da ga odbaci baš u momentu kada mu je njihova 

podrška najviše trebala. Procesi socijalizacije se skoro i ne odvijaju 

zbog straha od reakcija ljudi na njegovu seksualnu orijentaciju.196

Marginalizirani pojedinci i grupe su, uglavnom, negativ-

no društveno etiketirani. Negativan sud okoline prema nači-

nu života, ponašanja, sistemu vrijednosti ili prema bilo kojoj 

drugoj različitosti od dominirajućih modela normalnosti 

proizvodi proces marginalizacije. Marginalizaciju rađaju 

mehanizmi društvene kontrole različitosti, nekonformizma i devi-

jantnosti. S druge strane, marginalizirane društvene grupe su češće 

predmet društvenog sankcionisanja i represije od strane zvaničnih 

institucija socijalne kontrole kao što su policija ili sud u odnosu na 

druge društvene grupe ili slojeve. Sve ovo govori da institucije mogu 

imati ulogu uzročnika u stvaranju procesa marginalizacije.

Jedno od ključnih obilježja marginalizacije predstavlja njen poli-

tičko- pravni aspekt koji se izražava u postojanju diskriminacije i se-

196	 	Gavrić,	Saša	i	Huremović,	Lejla	i	Savić,	Maja	ur.	Čitanka	lezbejskih	
i	gej	ljudskih	prava.	Sarajevo,	Sarajevski	otvoreni	centar	i	Fondacija	
Heinrich	Boell.	Dostupno	na:
http://www.soc.ba/templates/lightbreeze	red/media/Citanka%20lezbej-
skih%20i%20gej%20ljudskih%20prava_FINAL.pdf;	Moja	gay	djeca-	iz	
perspektive	roditelja.	Dostupno	na:
http://www.gay-u-obitelji.com/site/index.php?option=com_content&tas
k=view&id=224&Itemid=34

Vidi	pojam	
Stereotipi

gregacije u odnosu na pojedine društvene grupe. Pojam marginalac 

potiče od latinske riječi margo, marginis – rub, kraj rubnog područja. 

Pojam se povezuje sa društvenim prostorom ili položajem i integri-

tetom. Riječ marginalan znači biti sporedan, na periferiji, neuticajan.  

Prema Stonequistu, marginalan čovjek je pojedinac koji je prekinuo 

veze sa starom kulturom, ali se nije uspio integrirati u novu kulturu. 

Također se javlja kriza identiteta čije su posljedice  negativne.         

Pod marginaliziranim grupama podrazumijevamo grupe koje su 

na periferiji, neuticajne i koje su uskraćene za pristup socijalnim, eko-

nomskim, političkim i kulturnim pravima koja su dostupna drugima. 

U marginalizovane grupe ubrajamo: stare ljude, dugotrajno nezapo-

slene, jednoroditeljske porodice, osobe sa invaliditetom, strance_ki-

nje, rasne i etničke manjine, siromašne, žene, djecu i mlade, ratne 

veterane, izbjeglice i povratnike, osobe oboljele od teških bolesti, 

LGBTTIQ populaciju, beskućnike_ce, manjinske vjerske grupe.

Postoje 4 dimenzije marginalnih grupa i to:

- Kulturna dimenzija odnosi se na dvije različite kulture, što 

znači da je grupa prisiljena prihvatiti obrasce kulture u ko-

joj živi kako bi izašla iz marginalnosti.

- Socijalna dimenzija odnosi se na socijalne uloge. Uloge nisu 

jasno definirane niti su definirane sankcije, dakle sve ovisi o 

kontekstu.

- Politička dimenzija odnosi se na nemogućnost da se utiče 

na procese odlučivanja u svojoj sredini.

- Ekonomska dimenzija odnosi se na ograničen pristup zapo-

slenju i prihodima.

Isključenost iz jednog područja može imati za posljedicu isklju-

čenost iz drugih područja (tzv. spirala nesigurnosti). U posljednje 

vrijeme pojam marginalnih grupa se zamjenjuje pojmom socijalno 

isključeni koji se udomaćio, prije svega, u zemljama Evropske uni-

je. Evropska komisija prvi put pojam isključenosti spominje u svom 

dokumentu iz 1988. godine. Već naredne godine pojam socijalne is-

ključenosti postaje sastavni dio preambule Evropske socijalne pove-

lje, a izmijenjena i revidirana Socijalna povelja iz 1996. godine uvodi 

i jedno novo pravo – pravo na zaštitu od siromaštva i socijalne isklju-

čenosti. U opštem smislu, biti isključen smatra se kao biti izostavljen 

iz glavnih tokova i uskraćen za pristup socijalnim, ekonomskim i 

političkim pravima koja su dostupna drugima, a koja omogućavaju 

dostojanstven i ispunjen život. U opštem smislu biti isključen znači 

biti izostavljen iz glavnih tokova i uskraćen za pristup socijalnim, 

ekonomskim i političkim pravima koja su dostupna drugima. U ra-

znim evropskim socijalnim modelima  uvijek se naglašava važnost 

solidarnosti zajednice i jednakosti jer biti civilno integriran znači 

biti jednak ili ravnopravan drugima u demokratskom sistemu. Ured 

Vlade Velike Britanije za međunarodni razvoj (DFID) daje sljedeći 

opis socijalne isključenosti:

Socijalna isključenost opisuje proces kojim se određene gru-

pe sistematski stavljaju u podređeni i nepovoljan položaj jer 

ih se diskriminira na osnovu njihove nacionalne pripadnosti, 

rase, vjerske pripadnosti, seksualne orijentacije, kaste, po-

rijekla, spola, dobi, invaliditeta, zaraženosti HIV virusom, 

migracijskog statusa ili mjesta prebivališta. Diskriminacija se 

javlja u javnim institucijama, npr. u pravnom ili obrazovnom 

i zdravstvenom sistemu, ali i u okvirima društvenih instituci-

ja- domaćnstvima, npr.197

197	 	Ured	Vlade	Velike	Britanije	za	međunarodni	razvoj.	Reducing	
Poverty	by	Tackling	Social	Exclusion	-	Smanjenje	siromaštva	

Podcijenjuje se i isključenost posebnih manjinskih skupina po-

put HIV pozitivnih osoba, homoseksualaca, narkomana i drugih. 

Takvo stanje odražava neprihvatanje različitog i zatvorenost zajedni-

ce, a rezultira isključivanjem navedenih grupa unutar malih zajedni-

ca čime se zatvara začarani krug socijalne isključenosti.

Očita je neaktivnost vlasti i društva po pitanju socijalne 

uključenosti ovih skupina. Pa ipak, aktivnosti malog broja 

NVO pokazali su da je i ovakva vrsta angažmana moguća.198

U Bosni i Hercegovini postoji nekolicina NVO-a (Udruženje Q je ak-

tivno postojalo do 2009. godine, CURE, Equilibrium, Okvir, OWPSEE, 

Planet design, Sarajevski otvoreni centar)  i neformalnih grupa (Šareno 

kino) koje se bave aktivizmom vezanim za LGBT pitanja. 

Specifičnost političke i društvene situacije u Bosni i Hercegovini 

utiče na sve sfere života, pa tako i na konkretno određenje marginalnih 

grupa. Postoje dupli procesi marginalizacije: jedni su etnički uslovljeni, 

a u druge spadaju ostali procesi koji određene društvene grupe i poje-

dince stavljaju s onu stranu margine. I jedni i drugi djeluju isključujuće 

iz osnovnih društvenih procesa i na taj način onemogućavaju socijalnu 

integraciju i normalan život za sve koji su njima obuhvaćeni. 

rješavanjem	pitanja	socijalne	isključenosti.	2005.	str.	3
198	 	Grupa	autora	i	autorki.	Izvještaj	o	humanom	razvoju	-	Socijalna	
uključenost	u	Bosni	i	Hercegovini.	UNDP,	2007.	str	44.	Dostupno	na:	
http://www.undp.ba/upload/publications/NHDR-BiH.pdf

„Razmahnemo li kvazidemokratsku koprenu, ako s Neom 

popijemo „crvenu pilulu“, suočit ćemo se sa „stvarnom 

stvarnošću“, izvan matrice i vidjeti da naše etnopolitički 

konstituirano društvo počiva na  najgrubljoj vrsti diskrimi-

nacije utemeljenoj na biološkim karakteristikama svojih 

građana.“199

Detaljnije informacije o samom pojmu marginalizacije i margi-

nalnim grupama možete pronaći u: Milosavljević, Milosav i Jugović, 

Aleksandar. Izvan granica društva – savremeno društvo i marginal-

ne grupe. Beograd, Fakultet za specijalnu edukaciju i rehabilitaciju, 

2009. Za smjernice o profesionalnom izvještavnju o različitim mar-

ginalizovanim grupama u društvu, kojima su novinari često jedini 

saveznici pogledajte: Dardić, Dragana i Milojević, Milkica. Priručnik 

za izvještavanje o marginalizovanim grupama. Helsinški parlament 

građana Banja Luka, Banja Luka,  2010. Radio emisiju sa zanimlji-

vim temama o marginalnim grupama možete slušati na web stranici: 

http://www.betweenthemargins.ca/

Alma Midžić

199		 Mujkić,	Asim.	Mi	građani	etnopolisa.	Sarajevo,	Šahinpašić,	2007.	
str.	33	

MATRIJARHAT

Termin matrijarhat označava političku vlast žena u društvu i nji-

hovu dominaciju u obitelji. Sam termin skovan je osamdesetih go-

dina 19. vijeka od latinskog mater (majka) i grčkog arhein (vladati). 

Johann Jakob Bachofen, švicarki pravnik i klasicist, u svom djelu 

Majčino pravo (1861) je zastupao tezu da je matrijarhat izvorni oblik 

ljudskog društva. Bachofen navodi da je matrijarhat opći kulturni 

stupanj čovječanstva koji se može naći u svih naroda prije prelaska u 

patrijarhat.200 Dokaze za svoje tvrdnje Bachofen je dijelom nalazio 

u historiji, a većim dijelom u mitologiji. Pod uticajem Bachofena, 

Lewis Henry Morgan je napisao Drevno društvo (1877), te je, tako-

đer, zastupao tezu o matrijarhatu kao o tipu društva u kojem su žene 

uspostavile moć i dominaciju kakvu su kasnije imali muškarci u pa-

trijarhalnom društvu.

Početkom 20. vijeka, ova shvatanja su bila podvrgnuta kritici. 

Razvojem izučavanja srodstva u antropologiji došlo se do saznanja 

da ni matrilinearnost, ni matrilokalnost ne vode ka simetričnoj vla-

davini žena, te da u matrilinearnim društvima dominantnu ulogu 

može imati muškarac. Činjenica je da su žene u matrijarhalnom 

društvu bile nezavisnije i da su imale značajniju ulogu, međutim, ne 

može se tvrditi da su imale svu vlast. 

Matrijarhalno društvo se može definirati na ekonomskoj i kultu-

ralnoj razini, te na razini društvenih obrazaca i političkog odlučivanja.

200	 		Wesel,	Uwe.	Mit	o	matrijarhatu.	Zagreb,	Scarabeus,	2004.	str.	12	

Sa ekonomskog gledišta, matrijarhat se, uglavnom, vezuje za 

društva koja se bave poljoprivredom. Sva dobra se ravnomjerno dis-

tribuiraju kako bi se onemogućilo bogaćenje samo jedne osobe ili 

skupine. U matrijarhalnom društvu izraženo je načelo jednakosti, te 

se njeguje ideja egalitarizma i neakumuliranja dobara. 

Na društvenoj razini, matrijarhat se temelji na jedinstvu prošire-

nog klana. Klanovi se formiraju u skladu sa načelom matrilinearno-

sti, odnosno, određivanja srodstva isključivo po ženskoj liniji. Ime 

klana, društveni i politički položaj prenosili su se majčinom linijom. 

Takav matrijarhalni klan sadrži najmanje tri generacije žena: maj-

ka klana, njene kćerke, njene unuke i muškarci koji su u direktnom 

srodstvu: majčina braća, njeni sinovi i unuci. Klan sačinjava zajed-

ničko domaćinstvo od 10 do 100 članova. Takvo društvo je i matri-

lokalno, što podrazumijeva da kćerke i unuke ostaju u majčinom 

klanu doživotno, te ne napuštaju kuću kada se udaju. Značajan je 

podatak da žene imaju moć raspolaganja dobrima koja klan posje-

duje, naročito izvorima hrane. To obilježje, pored matrilinearnosti i 

matrilokalnosti, omogućava ženama snažnu poziciju u društvu. 

Klanovi se povezuju sklapanjem brakova, a posebno sistemom 

sklapanja grupnog braka. Osobe koje stupaju u grupni brak ne napu-

štaju majčinu kuću, već prakticiraju bračne posjete. Bachofen tvrdi 

da je matrijarhat karakterizirao promiskuitet, odnosno, seksualna 

zajednica više žena sa više muškaraca, koji je kasnije zamijenio pa-

trilinearni sistem srodstva. Patrijarhat se vezuje za razvoj privatne 

svojine i prava oca kojim su muškarci nastojali da svojinu kontro-

liraju po muškoj liniji. U jednom matrijarhalnom selu ili gradu svi 

vremenom postaju povezani srodstvom ili brakom. Stoga, matrijar-

hat predstavlja horizontalno, nehijerarhijsko društvo.

Proces donošenja političkih odluka je, također, organiziran po 

linijama matrijarhalnog srodstva. U kući klana, muškarci i žene, 

formiraju vijeće u kojem se raspravlja o temama značajnim za do-

maćinstvo. Nijedan član zajednice nije isključen. Nakon temeljite 

rasprave, sve odluke se donose konsenzusom. Isti princip vrijedi i 

za cijelo selo – ukoliko je potrebno raspraviti neko pitanje od znača-

ja za selo, predstavnici_e svakog klana se sastaju u seoskom vijeću. 

Klan mogu predstavljati najstarije žene, odnosno matrijarsi, ili braća 

i sinovi. Nijedna odluka se ne može donijeti bez jednoglasne spora-

zumne odluke svih predstavnica_ka klanova. Na regionalnom nivou 

političke odluke se donose na isti način – predstavnici_e svih sela se 

sastaju kako bi diskutirali odluke donesene u svojim zajednicama. 

S političke tačke gledišta, matrijarhat predstavlja egalitarno društvo 

konsenzusa. Takav obrazac sprječava bilo kakav oblik nadmoći – 

nema vladara ni potlačenih. 

Na kulturalnoj razini, matrijarhalna društva ne poznaju koncept 

religijske transcendentalnosti u vidu nevidljivog, nedodirljivog, ne-

pojmljivog i svemoćnog Boga. Matrijarhalno društvo je izrazito spiri-

tualno, život i svijet nisu odvojeni od božanstva, već se posmatraju kao 

imanentno božanstvo. Najvažnije je razumijevanje Boginje, božan-

skog, kao imanentnog u svijetu, manifestiranog u prirodi i ljudima. 

Mit o Amazonkama, neukrotivim i nemilosrdnim 

ženama- ratnicama, često je viđen kao pravi primjer 

matrijarhata. Postoji više pokušaja tumačenja njihovog 

imena, od ubica muškaraca, pa do onih bez dojke, budući 

da su Amazonke amputirale desnu dojku kako im 

ne bi smetala pri gađanju strijelom ili bacanju ko-

plja. Amazonke su, prema predanju, živjele na sjeveroistoku 

Male Azije, u području rijeke Termodonta. Poznate su po 

osvajačkim pohodima. Predvodila ih je kraljica, sve odluke je 

donosio ženski parlament, a ženska djeca su se od najranije 

dobi učila borilačkim vještinama. Amazonke su poznate i po 

godišnjim svetkovinama na koje su pozivale muškarce iz sus-

jednog plemena isključivo s ciljem razmnožavanja. Djelo Ma-

jke i Amazonke (1930), austrijske spisateljice Berthe Diener, 

predstavlja klasik feminističke studije matrijarhata u kojem se 

iznosi gledište o matrijarhatu kao izvornom obliku ljudskoga 

društva kojeg je smijenio patrijarhat.

Danas je matrijarhalno uređenje djelimično prisutno još kod: 

Mosuo, Yao, Miao i Tan naroda u Kini, Chiang naroda na Tibetu, 

Minangkabau u Sumatri, Ainu u Japanu, Trobriander u Melaneziji 

na Pacifiku, Khasi, Garo i Nayar u Indiji, Bantu, Akan i Ashanti na-

roda u Africi, Berbera i Tuarega u Sjevernoj Africi, Arawak naroda 

u Južnoj Americi, Cuna i Juchitanian u Centralnoj Americi, Hopi i 

Pueblo naroda, te Irokeza u Sjevernoj Americi.

 Matrijarhat je izazivao mnogo pažnje među teoretičarka-

ma feminizma i antropolozima_ginjama. Religijski i pravni aspekt 

matrijarhata u drevnom svijetu ispituje Bachofen, Johann Jakob. 

Das Mutterrecht: eine Untersuchung über die Gynaikokratie der alten 

Welt nach ihrer religiösen und rechtlichen Natur. Stuttgart, Verlag von 

Krais und Hoffmann, 1861.  O kulturalnoj historiji žena, više možete 

pročitati u klasičnoj studiji matrijarhata: Diener, Berthe. Mütter und 

Amazonen: Ein Umriss weiblicher Reiche. München, Langen, 1930. 

Najvažnija potvrda Bachofena je Lewis H. Morgan koji u svom dje-

lu Drevno društvo ispituje rodbinske veze Irokeza, matrilinearnog 

sjevernoameričkog indijanskog plemena. Više u: Morgan, Lewis H. 

Vidi	pojam	
Mitologija

Ancient Society. Chicago, Charles H. Kerr & Company, 1877. Dostu-

pno na: http://www.marxists.org/reference/archive/morgan-lewis/

ancient-society/index.htm. Lydia Sklevicky analizira tri različite 

knjige koje, svaka na svoj način, promišljaju matrijarhat u njegovim 

mitskim, ideološkim i utopijskim dimenzijama: Sklevicky, Lydija. 

Matrijarhat: prijepor mitologije, ideologije i utopije,  Narodna umjet-

nost: hrvatski časopis za etnologiju i folkloristiku, 21(1), 69-75, 

1984. Dostupno na: http://hrcak.srce.hr/file/70953; Wesel, Uwe. Mit 

o matrijarhatu. Zagreb, Scarabeus, 2004.  

Ivana Dračo

MEDICINA

Homoseksualnost nije niti medicinski, niti psihijatrijsko-psiho-

loški poremećaj i već dugo vremena se tretira kao dio normalnog spek-

tra seksualnosti kod čovjeka i životinja. Dokazano je da seksualnost 

nije izbor, te da postoje različiti i mnogobrojni biološki činioci koji 

je određuju201. Danas se smatra da je medicinska i psihološka pomoć 

LGBTTIQ osobama potrebna uslijed činjenice da ih društvo drugačije 

percipira. Ovo može dovesti do izolacije, depresije i drugih poremećaja 

uslijed diskriminacije kroz koju prolaze LGBTTIQ osobe202.

U zadnjih tridesetak godina, došlo je do povećanja istraživanja 

uzroka i oblika seksualnosti, kroz mnoge naučne discipline: psihi-

jatrija, psihologija, opšta medicina, neurologija, sociologija, antro-

pologija i genetika. Literatura je obimna i raštrkana po različitim 

specijaliziranim i opštim naučnim žurnalima, te je laiku dosta teško 

doći do svih informacija. Američko udruženje psihijatara (Ameri-

can Psychiatric Association, APA) prepoznalo je potrebu za jednim, 

sveobuhvatnim tekstom koji se bavi homoseksualnošću, a koji bi 

mogli koristiti psihijatri i doktori opšte prakse, te je 1996. godine 

izašlo prvo izdanje Udžbenika homoseksualnosti i mentalnog zdravlja 

(Textbook of Homosexuality and Mental Health). Udžbenik prepo-

znaje homoseksualnost kao dio normalnog spektra ljudske seksual-

nosti203. Ova knjiga se i danas smatra jednim od osnovnih izvora o 

201	 	LeVay,	Simon.	Gay,	Straight,	and	the	Reason	Why:	The	Science	of	
Sexual	Orientation.	Oxford	University	Press,	2010.
202	 	Bazemore,	Patricia	H.	i	Wilson,	William	H.	Homosexuality.	
Dostupno	na:		http://emedicine.medscape.com/
article/293530-overview#aw2aab6b2	
203	 	Isto;	Cabaj,	R.	P.	i	Stein,	T.	S.	ur.	Textbook	of	Homosexuality	and	

temi homoseksualnosti i mentalnog zdravlja.

Seksualnošću u medicini bavi se seksualna medicina. Generalno, 

seksualna medicina bavi se dijagnosticiranjem, procjenom i liječe-

njem svih aspekata koji se odnose na seksualnost. Važno je napome-

nuti da je seksualna medicina pod veoma velikim pritiskom moral-

nih normi i prihvatljivosti pojava u društvu. Dugi vremenski period 

sve vrste seksualnosti koje nisu bile u skladu s opšteprihvaćenom 

normom, tj. hetereseksualnošću, smatrale su se devijacijama i per-

verzijama. Već 1886. godine, dr. Richard von Krafft- Ebing 

izdao je prvo izdanje svoje knjige Seksualne psihopatije: kli-

ničko-forenizička studija, koja je samo za njegovog života 

doživjela izlazak 12 dopunjenih izdanja. U ovoj knji-

zi homosekusalnost i biseksualnost tretirane su kao 

seksualne devijacije, tj. patološko stanje.204

1983. godine francuski ljekar Jacques Bertillon 

predstavio je  Bertillonov klasifikator uzro-

ka smrti (Bertillon Classification of Causes of 

Death) na simpozijumu u Chicagu. Mnoge 

zemlje su preuzele ovaj system, gdje su se bolesti klasifici-

rale po tome da li utiču na čitavo tijelo ili samo na pojedi-

ne organe. Nako više revizija, osmišljena je Međunarodna 

klasifikacija uzorka smrti  (International Classification of 

Causes of Death) 1900. godine.  Sa pravljenjem  revzija sva-

kih 10 godina na konferencijama. U šestom izdanju došlo 

Mental	Health.	Washington,		American	Psychiatric	Press,	1996.
204	 	Rosario,	Vernon	A.	Science	and	Sexual	Identity:	An	Essay	Review,	
Journal	of	the	History	of	Medicine	and	Allied	Sciences,	Vol.	57,	No.	
1,	Januar	2002.	str.	79-	85;	Johnson,	John.	Psychopathia	Sexualis,	The	
British	Journal	of	Psychiatry,	Vol.	53,	No.	2,	1973.	str.	32–34

je do većih izmjena i unosa dodatnih podataka, te je klasi-

fikacija preimenova u Međunarodna statistička klasifikaci-

ja bolesti, povreda i uzroka smrti (International Statistical 

Classification of Diseases, Injuries and Causes of Death, 

ICD). WHO je sponzorirao revidiranje 1957. i 1968. godi-

ne, a od 1984. godine, zvanično je i preuzeo vođenje ICD- a. 

Neke zemlje poput SAD- a, Kande i Kine počele su voditi 

sopstvene sisteme klasifikacije bolesti, po uzoru na ICD. 

 

Krafft-Ebing_Psychopathia_sexualis_1886

Jedna	od	četiri	vrste	
cerebralnih	neuro-
zi,	kako	ih	je	zvao	
Krafft-	Ebing,	bile	
su	paraesthesia	ili	

pogrešno	usmjerene	
seksualne	želje,	te	su	

uključivale	homo/	
biseksualnost,	fetiši-
zam,	sadizam,	mazo-

hisam	i	pedofiliju.

Međunarodna klasifikacija bolesti (International Classification of 

Diseases, ICD), koju objavljuje Svjetska zdravstvena organizacija 

(World Health Organization, WHO), od svog prvog izdanja uključu-

je homoseksualnost kao mentalno oboljenje. Po uzoru na ICD, ame-

rički APA osmislio je Dijagnostičko-statistički priručnik mentalnih 

oboljenja (Diagnostic and Statistical Manual of Mental Disorders, 

DSM). Prva verzija DSM-a izašla je 1952. godine i uključi-

vala je homoseksualnost kao mentalno oboljenje i to u dva 

oblika kao homoseksualnost i kao ego-distoničnu homo-

seksualnost. U ovom periodu bilo je veoma uobičajeno 

da se pripadnici LGBTTIQ zajednice podvrgavaju psi-

hijatrijskim i psihološkim liječenjima svoje sekusalnosti 

putem reparativne terapije, koja je danas prihvaćena kao 

neuspjela i štetna za pacijenta205.

Prve promjene u tretiranju LGBTTIQ populacije  

u medicini, psihijatriji i psihologiji, započinju s objavom 

Kinseyevih izvještaja: Seksualno ponašanje muškaraca 

(1948) i Seksualno ponašanje žena (1953). Rezultati prezentirani u 

Kinseyevim izvještajima navode da je 10-12% opšte populacije bi- i 

homoseksualno. Ipak, ove rezultate ne treba uzimati kao apsolutno 

tačne jer je i sam Kinsey izbjegavao upotrebu termina homoseksu-

205	 	Haldeman,	Douglas	C.	Sexual	orientation	conversion	therapy	
for	gay	men	and	lesbians:	A	scientific	examination	u:	Gonsiorek,	
John	i	Weinrich,	James	ur.	Homosexuality:	Research	Implications	for	
Public	Policy,	Newbury	Park,	Sage	Publications,	1997;	Just	the	Facts	
Coalition.	Just	the	facts	about	sexual	orientation	and	youth:	A	primer	
for	principals,	educators,	and	school	personnel.	Washington,		American	
Psychological	Association,	2008.	Dostupno	na:	www.apa.org/pi/lgbc/
publications/justthefacts.html;	Australian	Psychological	Society.	APS	
position	statement	on	the	use	of	therapies	that	attempt	to	change	sexual	
orientation,	2002.	Dostupno	na:	http://www.psychology.org.au/Assets/
Files/reparative_therapy.pdf	

alnost i heterosekusalnost za klasifikaciju seksualnosti i navodi da je 

seksualnost promjenjiva tokom vremena, te da uključuje kako fizički 

kontakt, tako i psihološko ponašanje pojedinaca_ki (seksualnu pri-

vlačnost, maštanja, želje). Kinsey i njegovi saradnici vršili su svoje 

istraživanje putem masovnih intervjua muškaraca i žena, a seksual-

nost je određivana putem Kinseyeve skale ili Skale određivanja he-

teroseksualnosti - homoseksualnosti.206 

Alfred Charles Kinsey

206	 	Sell,	Randall	L.	Defining	and	measuring	sexual	orientation:	A	
review,	Archives	of	Sexual	Behavior,	Vol.	26,	Iss.	6,	1997.	str.	643-658;	
Kinsey’s	Heterosexual	-	Homosexual	Rating	Scale.	The	Kinsey	Institute.	
Dostupno	na:	http://www.iub.edu/~kinsey/research/ak-hhscale.html	

 
Prema	ICD-u,	ego-	

distonicna	seksualna	
orijentacija		je	pojam	
koji	označava	osobe		
koje	su	bilo	koje	sek-
sualne	orijentacije,	

ali	žele	to	promijeniti	
uslijed	srodnih	psiho-
loških	i	poremećaja	
ponašanja,	te	mogu	
zathijevati	liječenje.

Za svoja istraživanja, Kinsey je osmislio skalu sa 7 kategorija 

koja je imala vrijednosti 0-6. 0 je označavala osobe koje su 

isključivo heteroseksualne, a 6 osobe koje su isključivo ho-

moseksualne orijentacije. Ostale kategorije su označavale 

različite odnose homosekualnih i heteroseksualnih želja kod 

ispitanika, tj. različite nivoe biseksualnosti, gdje je vrijednost 

3 bila potpuna biseksualnost. Kinseyevi saradnici su kasnije 

dodali i  osmu kategoriju X za aseksualne individue.

Uporedo sa radom Kinseya i njegovih saradnika, psihologinja 

Evelyn Hooker počela je vršiti istraživanje homoseksualnosti u ka-

snim 1940-im, ali je neka od najvažnijih rezultata ostvarila tokom 

50-ih godina prošlog vijeka. Do objave njenog najpoznatijeg rada 

1957. godine, sva istraživanja homoseksualnosti vršena su na ispita-

nicima koji su bili unutar medicinskog sistema, tj. koji su se liječili 

od homoseksualnosti. Hooker je u svojim istraživanjima radila sa 

homoseksualnim muškarcima koji nikad nisu bili institucionirani 

zbog svoje seksualne orijentacije207. 1957. godine, nakon dugogo-

dišnjeg istraživanja i na nagovor urednika žurnala, Hookerova je 

objavila rad Prilagođenost otvoreno homoseksualnog muškarca (The 

adjustment of the male overt homosexual) u kojem je po prvi put 

empirijski dokazano, poredeći rezultate različitih IQ, psiholoških i 

testova ličnosti heteroseksualnih i homoseksualnih muškaraca, da 

ne postoji razlika između homo- i hetroseksualnih ljudi208. 

207	 	Herek,	Gregory	M.	Evelyn	Hooker:	In	Memoriam.	University	of	
California	Davis.	Dostupno	na:		http://psychology.ucdavis.edu/rainbow/
html/hooker2.html	
208	 	Hooker,	Evelyn.	The	adjustment	of	the	male	overt	homosexual,	
Journal	of	Projective	Techniques,	Vol.	21	Iss.	1,	1957.	str..	18-31.;	Being	
Gay	Is	Just	as	Healthy	as	Being	Straight,	American	Psychological	

Istraživanja Kinseyeovg tima i Hookerove bili su jedni od glav-

nih pokretača preispitivanja statusa homoseksualnosti na američkom 

DSM-u. Tako je 1973. godine, homoseksualnost i zvanično skinuta sa 

popisa mentalnih bolesti u DSM, te drugo izdanje DSM-a iz 1974. godi-

ne samo navodi  ego-distoničnu homoseksualnost209. Ipak, s porastom 

količine istraživanja i ego- distonična seksualna orijentacija isključena 

je iz DSM- a 1981. godine. S druge strane, WHO-ov ICD je tek 1992. 

godine skinuo homoseksualnost sa liste mentalnih oboljenja, a trenut-

na verzija, ICD- 10 još uvijek sadrži ego- distoničnu seksualnu orijen-

taciju210. Danas, psihijatrijske i psihološke organizacije prepoznaju da 

seksualna orijentacija nije bolest, te podržavaju prava LGBTTIQ osoba 

na ravnopravnost, ali naglašavaju da uslijed diskriminacije LGBTTIQ 

osobe mogu češće da pate od različitih mentalnih problema211.

Transeskusalne osobe su osobe koje se identifciraju sa rodom 

koji nije u skladu s njihovim biološkim spolom. Transeksualnost se 

nalazi na listama bolesti i ICD-a i DSM-a pod nazivom poremećaj 

rodnog identiteta (gender identity disorder, GID). Nivo transeksual-

nosti određujue se pomoću Benjaminove skale (Benjamin scale) koja 

Association.	Dostupno	na:	http://www.apa.org/research/action/gay.aspx		
209	 	American	Psychological	Association.	Policy	statement	on	discri-
mination	against	homosexuals,	American	Psychologist,	30,	633,	1975.
210	 	World	Health	Organization.	ICD-10:	International	statistical	cla-
ssification	of	diseases	and	related	health	problems,	2010.	Dostupno	na:	
http://www.who.int/classifications/icd/en/	
211	 	Just	the	Facts	Coalition,	2008;	Canadian	Psychological	
Association.	Equality	for	lesbians,	gay	men,	their	relationships	and	
their	families,	1996.	Dostupno	na:		http://www.cpa.ca/aboutcpa/
policystatements/#families;		The	Royal	College	of	Psychiatrists.	
Royal	College	of	Psychiatrists	Position	Statement	on	Sexual	
Orientation,	2010.	Dostupno	na:		http://www.rcpsych.ac.uk/pdf/
RCPsychposstatementsexorientation.pdf;	The	Royal	College	of	
Psychiatrists.	Psychiatry	and	LGB	people,	2011.	Dostupno	na:	http://
www.rcpsych.ac.uk/rollofhonour/specialinterestgroups/gaylesbian/
submissiontothecofe/psychiatryandlgbpeople.aspx#therapy	

navodi  3 tipa transeksualnosti: neoperativna transeksualnost, prava 

transeksualnost srednjeg intenziteta i prava transeksualnost viso-

kog intenziteta. Osobe koje imaju GID najčešće žele da promjene 

svoj spol da bi njihov biološki spol odgovarao njihovom rodu. Pra-

vi transeksualci srednjeg intenzita su one osobe za koje je dovoljna 

hormonska terapija da bi bili zadovoljni svojim izgledom, dok kod 

pravih transeksualca visokog inteziteta liječenje završava operaci-

jom promjene spola212. Da bi transeksualne osobe promjenile spol, 

pored dijagnosticiranja GID- a, moraju proći kroz niz psiholoških 

testiranja i savjetovanje, te ispuniti uslove navedene u DSM-u213. 

Tačn broj transeksualnih osoba u populaciji nije pozant. 

DSM - IV iz 1994.214 godine navodi da operaciju promjene 

spola traži 1 od 30.000 muškaraca i 1 u 100:000 žena, ali novi-

ja studija pokazuje da je učestalost transeksualnsti 1: 11.900 

kod muškaraca i 1: 30.400 kod žena215. Također, postoje in-

212	 	Wyndzen,	Madeline	H.	Dr.	Harry	Benjamin’s	Gender	
Disorientation	Scale.	All	Mixed	Up	Perspectives	on	Transgenderism	
and	Gender	Identity	Disorder.	Dostupno	na:	http://www.genderpsycho-
logy.org/transsexual/benjamin_gd.html	
213	 	Zucker,	Kenneth	J.	The	DSM	Diagnostic	Criteria	for	Gender	
Identity	Disorder	in	Children,	Archives	of	Sexual	Behavior,	Vol.	39,	No.	
2,	2010.	str.	477-498.	Dostupno	na:		http://dsm5.org/documents/sex%20
and%20gid%20lit%20reviews/gid/zuckerdsm.pdf;	Cohen-	Kettenis,	
Peggy	T.	i	Pfäfflin,	Friedemann.	The	DSM	Diagnostic	Criteria	for	
Gender	Identity	Disorder	in	Adolescents	and	Adults,	Archives	of	Sexual	
Behavior,	Vol.	39,	No.	2,	2010.	str.	499-513.	Dostupno	na:		http://www.
cpath.ca/wp-content/uploads/2009/08/COHEN-KETTENIS.DSM_.pdf	
214	 Schmidt,	Chester	W.	et	al.	Sexual	and	Gender	Identity	Disorders	u:	
American	Psychiatric	Association.	Diagnostic	and	Statistical	Manual	of	
Mental	Disorders:	DSM-IV.	Washington,	1994.	str.	493	-538
215	 	Olyslager,	Femke	i	Conway,	Lynn.	On	the	Calculation	of	the	
Prevalence	of	Transsexualism.	Rad	prezentiran	na	WPATH	20th	
International	Symposium.	Chicago,	2007.	Dostupno	na:		http://www.
changelingaspects.com/PDF/Prevalence_of_Transsexualism.pdf

dikatori da se ova populacija povećava i to za 14% svake go-

dine. Također, srednja dob tranzicije transeksualnih osoba 

se, također, povećava, tj. osobe prolaze kroz tretmane prom-

jene spola u kasnijoj dobi, srednja vrijednost je 42 godine.216

Prvi slučaj sindroma stečene imune deficijencije (acquired 

immunodeficiency syndrome, AIDS) zabilježen je 5. juna 1981. go-

dine u SAD-u, kod pet gej muškaraca koji su umrli. Iako orginalno 

nije bilo poznato o čemu se radi, Centar za kontrolu bolesti SAD-a 

je ustanovio da se radi o smrti uzrokovanoj oportunističkim bolesti-

ma kod ovih pacijenata. 1983. godine otkriven je retrovirus humane 

imunodeficijencije (human immunodeficiency virus, HIV), te je ka-

snije ustanovljeno da je HIV uzročnik AIDS- a. Do danas tretman 

za potpuno izlječenje od AIDS-a nije još razvijen, ali je, s razvojem 

i napretkom medicine i anti- retroviralnih (ARV) lijekova, omogu-

ćen kvalitetan, dugogodišnji život nakon infekcije HIV/AIDS-om217. 

HIV/AIDS se prenosi putem tjelesnih tekućina i spolnim odnosi-

ma. Budući da se tokom 80-ih godina prošlog vijeka brzo širio unu-

tar američke gej zajednice, HIV/AIDS pogrešno je okarakteriziran 

kao gej bolest. WHO procjenjuje da danas 34 miliona ljudi širom 

svijeta žive sa HIV/AIDS-om218. LGBTTIQ populacija je jedna od 

najrizičnijih skupina. Generalno, infekcije HIV/AIDS-om češće su 

kod muškaraca koji imaju seks sa drugim muškarcima (MSM), bilo 

216	 Bernard,	Reed	i	Rhodes,	Stephenne.	Presentation	on	prevalen-
ce	of	transsexual	people	in	the	UK.	LGBT	Health	Summit.	Bristol,	
2008.	Dostupno	na:	http://www.gires.org.uk/assets/LGBTSummit/
LGBThealthsummit2008.pdf
217	 	Fauci,	Anthony	S.	25	years	of	HIV,	Nature,	Vol.	453,	2008.	str.	
289-290
218	 	World	Health	Organisation.	10	facts	on	HIV/	AIDS.	Dostupno	na:	
http://www.who.int/features/factfiles/hiv/en/index.html	

da se oni izjašnjavaju kao bi- i/ili homoseksualni muškarci ili ne219. 

Samo u SAD- u procjenjuje se da od ukupnog broj inficiranih 61% 

su homo- i biseskualni muškarci220.

U Bosni i Hercegovini prvi slučaj infekcije HIV/AIDS-om zabi-

lježen je 1986. godine, a do kraja 2009. godine bile su registrirane 163 

osobe inficirane HIV- om, od čega su 102 oboljele od AIDS- a, s zna-

čajnim porastom infekcija u postratnom periodu. Od ukupnog broja 

inficiranih 77% su muškarci. Za razliku od SAD-a, u Bosni i Hercegovi-

ni su najveći procenat inficiranih heteroseksualni muškarci i žene, dok 

homo- i biseksualni muškarci čine 17,2%  ukupnog broja inficiranih, tj. 

samo 28 inficiranih izješnjavaju se kao homo- i biseksualni muškarci221.

Sa pojavom HIV-a i AIDS-a, a uslijed činjenice da su MSM rizič-

na kategorija za njihovo prenošenje, mnoge zemlje zabranjuju MSM 

populaciji da donira krv. Ove zabrane mnoge LGBTTIQ organizacije 

karakteriziraju homofobnim i diskriminatornim. Restrikcije za MSM 

muškarce na doniranje krvi variraju od zemlje do zemlje. Neke zemlje 

daju ograničenje od 6 mjeseci, 1 godine ili 5 godina nakon zadnjeg 

MSM spolnog odnosa, kao period u kojem MSM muškarci ne mogu 

davati krv, dok druge zemlje ne smatraju prihvatljivim doniranje krvi 

ni nakon samo jednog MSM odnosa u bilo kojem periodu prije do-

nacije. Donirana krv standardno se testira za HIV i druge patogene, 

te novije studije ukazuju da smanjenje ovog perioda čekanja na 1 

219	 	UNAIDS.	2006	report	on	the	global	AIDS	epidemic,	Chapter	05	-	
At	risk	and	neglected:	four	key	populations,	2006.	Dostupno	na:		http://
data.unaids.org/pub/GlobalReport/2006/2006_GR_CH05_en.pdf	
220	 	Prejean	J.,	Song	R.	i	Hernandez	A.	Estimated	HIV	incidence	in	
the	United	States,	PLoS	ONE,	Vol.	6,	Iss.	8,	2006–	2009.	Dostupno	
na:		http://www.plosone.org/article/info%3Adoi%2F10.1371%2Fjournal.
pone.0017502.
221	 	Vijeće	ministara	Bosne	i	Hercegovine.	Strategija	za	odgovor	na	
HIV	i	AIDS	u	Bosni	i	Hercegovini	2011	–	2016.	http://www.mcp.gov.ba/
org_jedinice/sektor_zdravstvo/dokumenti/strateski_doc/?id=2084	

godinu, te čak i njegovo ukidanje, samo bi neznatno povećalo rizik 

da inficirana krv bude iskorištena222. Neke zemlje poput Ujedinjenog 

Kraljevstva, u novijem periodu, su ukinule ove zabrane, a Bosna i Her-

cegovina je u procesu ukidanja ove diskriminatorne politike223.

LGBTTIQ populacija ima mnoge doticaje sa medicinskim, psi-

hološkim i psihijatrijskim naukama, bilo kao predmet istraživanja 

ili kao pacijenti. Tokom godina, s napretkom medicine i razvojem 

društva, shvatanjem o ne- heterosekualnim orijentacijama, ove na-

uke počinju bivati više inkluzivne. Moralni standardi i prihvatljivost 

seksualne orijentacije u društvu odražava se i na medicinu. Danas je, 

bar u zapadnom svijetu, opšte prihvaćeno da LGBTTIQ seksualnost 

nije sama po sebi patološka, niti devijacija, ali da dovodi do raznih 

psihofizičkih poremećaja uslijed ili odnosa okoline spram individue 

ili zbog razlika u rodnom i biološkom izražavanju LGBTTIQ osoba.

222	 	Anderson,	Steven	A.	Quantitative	estimate	of	the	risks	and	
benefits	of	possible	alternative	blood	donor	deferral	strategies	for	men	
who	have	had	sex	with	men,	Transfusion,	Vol.	49,	Iss.	6,	2009.	str.	1102-
1114;	Vamvakas,	Eleftherios	C.	Why	are	all	men	who	have	had	sex	with	
men	even	once	since	1977	indefinitely	deferred	from	donating	blood?,	
Transfusion,	Vol.	49,	Iss.	6,	2009.	str.	1037-1042
223	 	Radiosarajevo.ba.	Sarajevo:	Ambasadorica	i	LGBT	osobe	da-
rovale	krv.	Dostupno	na:	http://www.radiosarajevo.ba/novost/83620/
sarajevo-ambasadorica-i-lgbt-osobe-darovale-krv	

Međunarodni dan borbe protiv homofobije i transfobije (The 

International Day Against Homophobia and Transphobia, 

IDAHO) obilježava se svakog 17. maja jer je tog dana 1990. 

godine homoseksualnost sklonjena sa liste Međunarodne 

klasifikacije bolesti Svijetske zdravstvene organizacije (World 

Health Organization, WHO). 

Da se u medicini mogu napraviti pomaci vezano za LGBT osobe, 

pokazuje i jedan primjer vezan za davanje krvi. Naime, nakon sko-

ro godinu dana komunikacije, održan je sastanak (oktobar 2012.) 

između predstavnica Sarajevskog otvorenog centra i predstavnika 

Zavoda za transfuzijsku medicinu FBiH na kojem je predstavljen 

novi nediskriminatorni upitnik za dobrovoljne darivatelje_ice krvi 

u kojem je odredba kojom se osobama koje su imale povremene ili 

stalne seksualne kontakte sa homoseksualcima zabranjuje dariva-

nje krvi uklonjena iz upitnog listića i zamijenjena pitanjem Jeste li 

u posljednjih 12 mjeseci imali spolni kontakt sa osobom s povećanim 

rizikom? U novom upitniku, naglasak se stavlja na rizično seksual-

no ponašanje kao kriterij za odbijanje potencijalnih darivatelja_ica, 

dok se seksualna orijentacija ne spominje u ovim kriterijima, čime 

je uklonjena diskriminacija dobrovoljnih darivatelja_ica krvi na tom 

osnovu. Pojam rizičnog seksualnog ponašanja će svakom_oj dariva-

telju_ici prilikom pristupanja darivanju krvi biti objašnjen od strane 

tehničara Zavoda, koji će u svom radu sa dobrovoljnim darivatelji-

ma_cama krvi biti obavezni da se pridržavaju zvaničnog stava Zavo-

da o ponašanju koje se smatra rizičnim.

Za sve informacije o HIV/AIDS-u posjetite: UNAIDS, dostupno 

na: www.unaids.org. Preporučujemo stranicu sa informacijama rele-

vantnim za LGBTTIQ populaciju iz svih oblasti medicine: Gay and 

Lesbian Medical Association, dostupno na:  http://www.glma.org/. 

Sveobuhvatna knjiga o psihologiji i društvenom okviru i uticaju na 

LGBTTIQ populaciju: Clarke, Victoria et al. Lesbian, Gay, Bisexual, 

Trans and Queer Psychology: An Introduction. Cambridge, Cambrid-

ge University Press, 2010. Knjiga koja objašnjava uzroke homosek-

sualnosti, sumira i uključuje sva dosadašnja saznanja: LeVay, Simon. 

Gay, Straight, and the Reason Why: The Science of Sexual Orientation. 

Oxford University Press, 2010. 

Admir Jugo

MEDIJI

Mediji, kao sistemi javnog informiranja koji služe za diseminaci-

ju vijesti radi informiranja javnosti, odnosno strukture koje komu-

niciraju s javnošću putem objavljivanja različitih sadržaja, iznimno 

su bitni za LGBT populaciju – kako u BiH, tako i u svijetu. Značaj 

medija kada je u pitanju zagovaranje LGBT prava je neupitan – ono 

što mediji danas prikazuju se reflektira na hiljade i hiljade mišljenja 

različitih ljudi širom svijeta. Stoga su prikazivanje i imidž LGBT po-

pulacije u medijima jako značajni u kontekstu zagovaranja LGBT 

prava, podsticanja veće vidljivosti LGBT grupa, smanjenja diskrimi-

nacije i, generalno, postizanja što većeg mainstreaminga kada su u 

pitanju LGBT teme u medijima, odnosno što neutralnijeg/ pozitiv-

nijeg načina izvještavanja o LGBT grupama.

Medijski prikazi LGBT osoba se razlikuju, te variraju od jako 

pozitivnih do jako negativnih. Jasno je da primjeri pozitivnog iz-

vještavanja mogu jednako pozitivno uticati na imidž LGBT grupa, 

dok, jednako tome, negativno izvještavanje može iznimno pogorša-

ti generalno društveno raspoloženje prema LGBT grupama. Jedan 

od konstantnih ciljeva LGBT zajednica jeste nastojanje da se LGBT 

populacija u medijima predstavlja što pozitivnije, te je tokom histo-

rije LGBT pokreta trajala (i traje) velika borba da se negativni imidž 

ispravi, odnosno da se prevaziđu, isprave i demistificiraju stereotipi 

u mass- medijima, ali i u drugim vrstama medija, kao što je film. 

Brojni su primjeri stereotipnog prikazivanja LGBT populacije kao 

promiskuitetne, bestidne, socijalno neprilagođene i sl., što je bez 

sumnje uticalo na imidž LGBT osoba u njihovim zajednicama, te 

ih odvraćalo od mogućnosti coming outa i normalnog suživota sa 

članovima porodice, prijateljima, kolegama. 

S obzirom na rast LGBT pokreta u svijetu, pogotovo u zemljama 

Evropske unije, SAD-u, i u drugim zemljama koje se mogu pohvali-

ti poštivanjem ljudskih prava, izvještavanje o LGBT populaciji u me-

dijima postaje sve pozitivnije i, zapravo, se približava onome što je cilj 

– mainstreamingu, tj. neutralnom/pozitivnim načinu izvještavanja. 

Tokom burne historije LGBT pokreta, pa do danas, mediji su LGBT za-

jednicama i pomogli i odmogli – baš kao i brojnim drugim manjinama.

Ne treba zanemariti ni činjenicu da se medijsko tržište promije-

nilo, te da je u skladu sa porastom reklamiranja određenih proizvoda 

koje specifično i/ili većinski konzumira LGBT populacija, porasla i 

mogućnost pozitivnijeg izvještavanja o LGBT temama. Marketinški 

stručnjaci su davno zaključili da su pripadnici LGBT populacije obič-

no obrazovaniji i imućniji, te da parovi imaju dva izvora primanja, jer 

u većini slučajeva nemaju djece, što ih čini izvrsnim ciljnim grupama 

za reklamiranje određenih proizvoda, te za njihovo konzumiranje.

S vremenom se povećao i broj osoba iz javnog života, te ce-

lebrityja koji su javno priznali svoju seksualnu orijentaci-

ju, što je, također, uticalo na pozitivnije stavove u javnosti 

jer publika nije prestala voljeti ono čime se bave njihove 

omiljene javne ličnosti. Međutim, te promjene nisu išle glat-

ko – kada je poznata američka komičarka Ellen DeGeneres 

javno u svojoj popularnoj TV seriji priznala da je gej 1997. 

godine, mnogi su sponzori odlučili da povuku svoje reklame 

iz serije, poput fast food restorana Wendy’s, kojeg su potom 

bojkotirali članovi LGBT populacije u Americi. Ipak, već na-

kon toga je LGBT populacija polako počela pronalaziti svoje 

mjesto na mainstream televiziji, za šta je najbolji primjer 

jako popularna serija Will & Grace, koja je definitivno uti-

cala na pozitivnije stavove o LGBT populaciji. Nakon toga 

uslijedile su serije poput The L Word i Queer As Folk; LGBT 

populacija postajala je sve prisutnija u medijima i u drugim 

emisijama, te je zahvaljujući toj vrsti prihvatanja i pozitivnog 

promoviranja, LGBT individua zapravo generirala pozitivni-

je poimanje LGBT populacije od strane auditorija. Može se 

reći da je već 2000-tih godina, zahvaljujući sve većoj popu-

larnosti gej TV serija, muzičara i mode, put za prihvatanje 

LGBT skupina bio popločan, barem u određenim dijelovima 

svijeta, gdje postoje organizacije koje promoviraju LGBT 

zajednicu, poput Gay and Lesbian Alliance Against Defa-

mation u SAD-u i Stonewall u Velikoj Britaniji, koje rade s 

medijima i pomažu im pri ispravnom izvještavanju o LGBT 

zajednicama. Ove aktivnosti su jako korisne za LGBT aktiv-

izam jer potiču same pripadnike_ce LGBT populacije da se 

javno bore za svoja prava, a istovremeno publiku educiraju o 

LGBT populaciji i, u većini slučajeva, generiraju pozitivn(ije)

o mišljenje o njoj.

Kada je u pitanju Bosna i Hercegovina, izvještavanje o LGBT po-

pulaciji u medijima je još uvijek poprilična tabu tema, zbog mase vla-

dajućih stereotipa koji preovladavaju kada su u pitanju ionako rijetke 

priče o LGBT populaciji. Nažalost, bh. mediji još uvijek izvještavanje 

o LGBT temama shvataju senzacionalistički, te je većina medijskih 

sadržaja bazirana upravo na tome. Analiza medijskog izvještavanja o 

seksualnim manjinama u BiH, objavljena u publikaciji Rozi izvještaj: 

Stanje LGBT ljudskih prava u BiH u 2011. godini, koja je obuhvatila 

većinu štampanih medija u BiH, pokazuje da je “u pitanju uglavnom 

površno izvještavanje koje se temelji na senzacionalizmu, a dominan-

tno počiva na izvještavanju o dešavanjima iz svijeta i/ili regiona koja 

se povezuju sa LGBT temama.”224 Mediji i dalje izvještavaju površno, 

pažnju posvećuju vijestima sa senzacionalističkim predznakom, te 

nisu posvećeni sistematskom izvještavanju i istraživanju o LGBT po-

pulaciji u samoj Bosni i Hercegovini, gdje itekako postoje priče LGBT 

osoba koje je potrebno ispričati. U takvoj situaciji je jako teško pro-

movirati sam aktivizam, s obzirom da su sami mediji nezainteresira-

ni za suradnju sa LGBT aktivistima_kinjama, a i sami aktivisti_kinje 

zaziru od medija jer se boje lošeg i netačnog izvještavanja koje može 

potaći stereotipe, diskriminaciju, pa čak i nasilje. Izvještaj, također, 

navodi da se “uredničke politike još uvijek svode na preuzimanje 

agencijskih vijesti, njihovo senzacionaliziranje i potom recikliranje. 

Izvještavanje je uglavnom površno, vrlo često se koristi oprema tek-

sta koja sadrži termine koji senzacionaliziraju tekst te je stav medija 

uglavnom negativan i/ili neutralan.”225

Bh. mediji su imali i svoju ulogu, nažalost negativnu, 

pri održavanju prvog Queer Sarajevo Festivala u septem-

bru 2008. godine, događaja koji je trebao promovirati LGBT 

kulturu i umjetnost, a koji je završen tako što su učesnici_ce 

Festivala pod policijskom pratnjom napustili Akademiju 

likovnih umjetnosti gdje je također pod zaštitom policije održano 

otvaranje, dok su vjerski ekstremisti i navijači ispred mjesta deša-

vanja huškali i poticali na nasilje. Mnogi učesnici_ce festivala, te 

individue koje su došle podržati festival su te večeri stradali_e od 

nasilnika koji su ih “tražili” po Sarajevu kako bi ih pretukli radi 

224	 	Rozi	izvještaj:	Stanje	LGBT	ljudskih	prava	u	BiH	u	2011.	godini.	
Sarajevo,	Sarajevski	otvoreni	centar,	2012.	str.	17		
225	 	Isto,	str.	17-18

Vidi	pojam	
Festivali

njihove pretpostavljene seksualne orijentacije. Festival je potom i 

prekinut. Međutim, samo održavanje festivala popratila je medijska 

hajka koju su provodile dnevna novina Dnevni avaz te islamska pu-

blikacija Saff. Zbog činjenice da se festival poklapao sa musliman-

skim svetim mjesecom ramazanom, huškanjem i govorom mržnje 

ove publikacije su pred sam festival stvorile atmosferu mržnje u 

potpunosti orijentiranu ka LGBT populaciji, koju je većina javnosti 

prihvatila. Pristrasnim člancima u kojima su kao glavne sugovornike 

koristili vjerske poglavare, te u potpunosti zaobilazili same pripad-

nike_ce LGBT populacije, navodeći uglavnom fabricirane tvrdnje o 

samom Festivalu, ove publikacije su nanijele veliku štetu 

LGBT osobama u BiH. Vijeće za štampu BiH je naknadno 

donijelo odluku kojom je potvrđeno da je Dnevni avaz tada 

prekršio odredbe Kodeksa za štampu BiH. Televizija 

OBN je također podlegla govoru mržnje– tokom emisije 

Mimohod od 30. augusta 2008. godine, koja je govorila o održavanju 

Queer Festivala, emitirane su SMS poruke koje su izražavale jasni 

govor mržnje, te je TV OBN kasnije kažnjena sa 30.000 KM od stra-

ne Regulatorne agencije za komunikacije (RAK BiH).

Pozitivan primjer uvažavanja digniteta LGBT populacije desio 

se tri godine kasnije, kada je krajem 2011. godine Udruženje Okvir 

uputilo prigovor RAK-u BiH zbog homofobnih sadržaja SMS po-

ruka emitiranih u okviru emisije Zabranjeni forum Televizije Pink 

na temu Promjena pola – tijelo kao zamka. RAK BiH je u novembru 

2011. donio odluku da je prekršen član 4 (govor mržnje) Kodeksa o 

emitovanju programa, te je TV Pink kažnjena sa 2.000 KM. S druge 

strane, televizija OBN je u martu prošle godine u okviru emisije Red 

Carpet emitirala sramotan prilog o Edinu Alađuzu Kalimeru, osobi 

koja se bavi imitiranjem poznatih ličnosti, u kojem novinar/voditelj 

transeksualnost proglašava psihičkim poremećajem. 

U posljednje četiri godine, od incidenta sa Queer Festivalom ko-

jem su definitivno doprinijeli i bh. mediji koji tada LGBT populaciju 

nisu tretirali jednako kao i sve druge društvene skupine, problemi 

kada je u pitanju izvještavanje o LGBT populaciji ostaju mahom isti. 

Analiza medijskog izvještavanja o seksualnim manjinama u BiH na-

vodi da se “pripadnici_ce LGBT populacije još uvijek boje ispričati 

svoja iskustva i pristupiti novinarima sa svojim pričama”226, da su 

još uvijek sveprisutne “senzacionalizacija, seksualizacija i stereotipi-

zacija LGBT populacije”227, te da je dodatni problem  “gotovo sveo-

buhvatan tradicionalističko- patrijarhalni pristup LGBT temama”228. 

Opći zaključak Analize medijskog izvještavanja o seksualnim ma-

njinama u BiH je sljedeći: “LGBT populacija se još uvijek predstavlja 

devijantnom, kontroverznom, neprirodnom, nenormalnom, nepri-

lagođenom i ne postoji fer tretman. Naravno, ovaj tretman neće ni 

postojati sve dok novinari i urednici ne shvate da biranjem sugovor-

nika_ca koji mogu pružiti svoju stranu priče, zapravo, samo mogu 

učiniti doprinos svom izvještavanju. Sve do tada, izvještavanje o 

LGBT populaciji u BiH bit će osuđeno na stereotipizaciju čime se 

dodatno produbljuju predrasude i cementiraju negativni stavovi o 

LGBT populaciji.”229

Iako izvještavanje bh. medija o LGBT populaciji nije ni blizu ide-

alnog, pozitivno je to što se u posljednje četiri godine način izvješta-

vanja ipak pomakao od negativnog ka neutralnom (iako još uvijek 

nedovoljno pozitivnom). 

226	 	Isto,	str.	48
227	 	Isto,	str.	48
228	 	Isto,	str.	48
229	 	Isto,	str.	48

Vidi	pojam	
Govor	mržnje

Treba istaknuti da se izvještavanjem o LGBT temama, ko-

liko god ono bilo ograničeno, bave uglavnom štampani 

mediji u BiH. Čini se da radio uopće ne posvećuje pažnju 

LGBT tematici, dok se televizija jako rijetko osvrće na LGBT 

teme. Nekoliko primjera iz štampanih medija pokazuju da 

su određeni printani mediji posvećeni odbrani LGBT prava 

te biraju sugovornike_ce koji upozoravaju na stanje ljudskih 

LGBT prava u BiH, na primjer: branitelji_ice ljudskih prava 

(Vera Jovanović, predsjednica Helsinškog komiteta za ljud-

ska prava u BiH, Slobodna Bosna, 11.08.2011.; Goran Miletić, 

regionalni director za zapadni Balkan Civil Rights Defend-

ersa, Dani, 7.10.2011.), evropski zvaničnici (Mary Anne 

Hennesy, Nezavisne novine, 24.11.2011.; komentar Thomasa 

Hammarberga, komesara za ljudska prava u Vijeću Evrope, 

nakon održanog Pride-a u Splitu, Dani, 05.08.2011.), afirma-

tivan tekst o Pride-u u Stockholmu (Azra, 24.08.2011.), te 

o Christeru Wennerholmu, dogradonačelniku Stockholma, 

deklariranom homoseksualcu (Azra, 7.9.2011.)... S druge 

strane, dosta je i negativnih primjera, koji najbolje ukazuju 

na površnost medija kada izvještavaju o LGBT populaciji, a u 

pitanju su, npr. kratke vijesti sa naslovima poput Homoseksu-

alnost je oboljenje (Nezavisne novine, 6.7.2011.) ili Lijek „gay 

away“ protiv homoseksualizma (Dnevni avaz, 26.7.2011.), 

senzacionalistički tekstovi o Pride paradama (npr. o Prideu 

u Frankfurtu, Express, 11.8.2011.) ili o dvostrukom ubistvu 

koje se u oktobru prošle godine desilo na Palama, kada se o 

žrtvama izvještavalo kao o homoseksualnom paru (Dnevni 

avaz, Dnevni list, Glas srpske), tekst Gejevi se šetkali centrom 

Banja Luke nakon reakcije mladih banjalučkih aktivista na 

zabranu Pride-a u Beogradu (Press RS, 4.10.2011.)... (Više 

primjera dostupno je u Roze izvještaju).

O medijskoj i javnoj percepciji akcije-performansa Beograd 

nije, a nije ni da nije, koja je izvedena od strane banjalučkih 

aktivista kao vid podrške Paradi ponosa u Beogradu 2011. 

godine, pročitajte tekst Danijele Majstorović na http://

www.6yka.com/novost/14056/kako-su-mediji-vidjeli-

banjalucke-pedere, a video zapis ove akcije pogledajte 

na: http://slovo.ba/images/2011/film/filmparadabl.mp4  

ili http://slovo.ba/?p=135

LGBT aktivistima_kinjama iz BiH tek predstoji period “navika-

vanja” na medije, kao i samog “navikavanja” medija na njih, u smislu 

međusobne saradnje. Sami mediji bi trebali pokazati veći interes za 

LGBT populaciju i priče o njoj, te istraživačku inicijativu, kao i uliti 

povjerenje LGBT individuama da će njihove priče biti istinito pre-

nesene. Pozitivno je to što se u posljednje vrijeme pojavljuje sve više 

LGBT aktivista_kinja, kao i LGBT organizacija, koje posvećuju više 

pažnje imidžu bh. LGBT populacije u medijima, ali nema sumnje da 

je u pitanju dugotrajan proces na kojem će se morati angažirati kako 

medijski profesionalci_ke, tako i sami_e LGBT aktivisti_kinje, kako 

bi bh. javnost u konačnici mogla biti u dodiru sa sadržajima koji 

uklanjaju nevidljivost, ne podstiču diskriminaciju i nasilje, te za-

pravo deministificiraju uvriježene stereotipe o LGBT populaciji kao 

promiskuitetnoj i socijalno neprihvatljivoj i neprilagođenoj manjini.

Više primjera o izvještavanju medija o LGBT pitanjima dostu-

pno je u publikaciji Rozi izvještaj: Stanje LGBT ljudskih prava u BiH 

u 2011. godini u izdanju Sarajevskog otvorenog centra 2011. godine. 

Još jedan koristan izvor je Priručnik za izvještavanje o marginalizo-

vanim grupama Dragane Dardić i Milkice Milojević u izdanju Hel-

sinškoj parlamenta građana, Banja Luka, iz 2010. godine. Udruženje 

Q za promicanje i zaštitu kulture, identiteta i ljudskih prava queer 

osoba je 2006. godine napravilo Analizu terminologije koja se odnosi 

na LGBTIQ populaciju u štampanim medijma u Bosni i Hercegovi-

ni, u okviru projekta Javna vidljivost: podizanje svijesti o pitanjima 

LGBTIQ zajednice u BiH.     

Masha Durkalić

The Princess © 2010-2012 Christine Smith. Koristi se sa dopušte-

njem autorice. http://www.drunkduck.com/The_Princess/

METROSEKSUALNOST 

Metroseksualnost je neologizam kojeg je skovao britanski novinar 

dnevnog lista The Independent, Mark Simpson 1994. godine, a odnosi 

se na urbane muškarce sa izraženom brigom o vanjskom izgledu. 

Riječ je sastavljena od riječi metro u značenju grad ili gradsko i ri-

ječi seksualnost koja se tumači u kontekstu seksualnog zavođenja. Iz 

riječi metropola (od starogrčke sintagme metropolis metèr = majka 

+ polis = grad) koja znači grad „majka“ i odnosi se na veliki grad od 

milion ili više stanovnika_ca, proizilazi i riječ „metropolita“ koja se 

odnosi na muškarca iz (velikog) grada ili na urbanog muškarca. Po-

jam “metroseksualac” će, dakle, više odgovarati muškarcu koji svoj 

život usklađuje spram mode i aktivno učestvuje u ideologiji kulta 

tijela, a manje na muškarca iz manje sredine ili provincije (u žargo-

nu „seljaka“). Metroseksualac je ljubitelj mode i kozmetike, brine o 

svom fizičkom izgledu (dijeta, fitness, masaža, kozmetički tretmani, 

poznati frizerski saloni, estetska hirurgija). Ljubitelj je i umjetnosti 

i kulture u cjelini, poznaje dobra vina, dobre cigarete, dobra auta, 

svjetsku kuhinju, pa čak i sam posjeduje kulinarske vještine.

Uprkos svojoj etimologiji, koja sugerira opoziciju između ho-

moseksualnosti i heteroseksualnosti, pojam metroseksualnosti se ne 

odnosi na seksualnu orijentaciju, dakle, ne pripada više niti hete-

ro- niti homoseksualcima. Uprkos činjenici da se njegove određene 

karakteristike mogu vezati za pojam femininosti, one ga apsolutno 

ne sprječavaju da i dalje posjeduje više karakteristika tradicionalnog 

virilnog muškarca. Pojam metroseksualnosti ne bi trebali mješati ni 

sa likom „psiho-urbanog muškarca“ koji bez poteškoća pokazuje 

emocije i priča o njima, voli da komunicira, to jeste, svoju femininu 

stranu otkriva putem komunikacije i riječi. Metroseksualac je prije 

proizvod današnjeg konzumerističkog vremena i društva gdje je sli-

ka/forma važnija od poruke/sadržaja. 

Ovaj pojam se odnosi na muškarca (muškarac u tradicionalnom 

smislu, muški Homo sapiens) koji provodi nekoliko sati sedmično vjež-

bajući u teretani, koji ima zakazan termin „svakog utorka“ u kozmetič-

kom salonu za manikir- pedikir, ide svakih petnaest dana na depilaciju 

(leđa, prsa, noge, ruke, pazuh, prepone, korekcija obrva itd.), nikada ne 

ide na spavanje prije nego se pobrine da temeljno očisti kožu lica, te 

na potpuno čistu kožu pravilno nanese noćnu kremu, ubrzavajući na 

taj način cirkulaciju i pospješujući prenošenje tvari  koje regeneriraju 

kožu, posebno vodeći računa na osjetljivo područje oko 

očiju jer nikako ne želi imati bore. Oblači se spram za-

dnje mode i spada u kategoriju, tzv. žrtava mode, uske 

farmerice se obavezno nalaze u njegovom ormaru, 

te bira prije uske majice i džempere koji oslikavaju 

njegovo oblikovano tijelo. Neki će ga prosto nazvati 

narcisoidnim i egocentričnim.

Široki interes za ovaj pojam rezultat je više fak-

tora, a prvenstveno proizilazi iz činjenice da on 

unosi nered unutar temeljne hijerarhizirane duali-

stičke i esencijalističke rodne podjele između muš-

karca/uma i žene/tijela, utemeljene kroz vijekove 

diskursa zapadnjačke filozofije. Dakle, ovaj pojam 

najavljuje pojavu novog prototipa muškarca, bli-

žeg tijelu, a time najavljuje i novo vrijeme, vrijeme 

fluidnijih identiteta. Dodatni faktor je pojava konzumerizma i koz-

metičkih linija za muškarce koja se direktno njima obraća i 

to muškim jezikom. Također se istovremeno našao na djelu 

kult vječne mladosti, koji nije mogao mimoići muški 

spol, te trend educiranja populacije koji je muškarci-

ma nastojao „objasniti“ da briga o tijelu ne oštećuje 

maskulinost i da čuva zdravlje. Osim toga, kao i žene, 

muškarci su dobili svoje ikone i idole. Bilo da se radi 

o Antoniu Banderasu, Leonardu DiCapriu, Robertu 

De Niru, Clintu Eastwoodu, Christianu Ronaldu ili 

Davidu Backamu, koji u potpunosti utjeljuje pojam 

metroseksualnosti, oni su tu prisutni u svakom mo-

mentu i na svakom ćošku pružaju podršku i slave 

rođenje ovog novog muškarca, u društvu u kojem 

izgled ima sve veću vrijednost. Na kraju, biti lijep i 

brinuti se o svom izgledu je također postao sinonim 

za ispoljavanje samopoštovanja i samopouzdanja, ali i način ispoljava-

nja društvenog i finansijskog statusa, te način iskazivanja moći, bilo da 

se radi o ženama ili muškarcima i bez obzira na seksualnu orijentaciju.

Iako ovaj pojam, zapravo, nije usko povezan sa LGBTTIQ kultu-

rom, u medijima se često, opravdano ili ne, povezuje sa LGBTTIQ 

kontekstom. Vodič kroz ovaj novi fenomen The Metrosexual Guide to 

Style autora Michaela Flockera, pruža sveobuhvatni uvid u različite 

aspekte metroseksualnosti o kojoj inače i nema posebnih teorijskih 

tekstova. Definicije se mogu naći u poznatim online rječnicima: ur-

bandictionary, dostupno na: http://www.urbandictionary.com/define.

php?term=metrosexual, te na Merriam- Webster dictionary, dostu-

pno na: http://www.merriam-webster.com/dictionary/metrosexual

Nermina Trbonja

Žrtva	mode	je	
pojam	koji	se	
koristi	kada	

određena	oso-
ba	nije	u	stanju	

identificirati	
priznate	grani-
ce	određenog	
stila,	koja	je	

sklona	materi-
jalizmu	i	često	
je	ostavljena	na	
milost	i	nemi-
lost	društvu	

predrasuda	ili	
interesu	mod-
ne	industrije.

Poistovjećenje	žene	
s	tijelom	ne	znači	da	
su	filozofi	na	muš-
karce	gledali	kao	na	
bestjelesna	bića,	već	
su	smatrali	da	oni	
nisu	toliko	opterećeni	
ograničenjima	koje	
postavlja	materijal-
no	tijelo,	te	da	im	je	
traganje	za	transce-
dentalnim	istinama	i	
objektivnim	znanjem	
svojstvenije,	dok	su,	
nasuprot	njima,	žene	
zarobljene	i	okovane	
strastima	svog	mesa	u	
vremenu	i	prostoru.

MITOLOGIJA

Mit ne izrasta isključivo iz intelektualnih procesa; on klija iz 

duboke ljudske emocije… mit je izražavanje emocija... emo-

cija pretvorena u sliku. 

     (Ernst Cassirer)230

Mitovi su priče kojih ima u svim kulturama širom svijeta i koje 

opisuju razne pojave– od života ljudi i drugih bića, preko priča ve-

zanih za živote bogova, do onih koji se bave historijom, svemirom, 

ritualima itd. Mitovi imaju svoju svrhovitost, a jedan od ciljeva mita 

jeste i da obezbijedi opravdanost i da pruži legitimizaciju određene 

socijalne ideje. Također, mitovi imaju moć da osmisle životni tok i 

da daju osjećaj svrhovitosti i uvjerljivosti životnim praksama231. U 

duhu ovih stavova, mitovi sa LGBTTIQ motivima, posebno ako se 

ima u vidu emocionalna kvaliteta mitova koja direktno djeluje na 

lične želje, ambicije, vjerovanja i ideale, važna su potvrda legitimiza-

cije Različitih svjetova i svake Različite osobe posebno.

Kako na svijetu postoji mnogo mitologija, vezanih za različita 

geografska područja, vremenske periode, kao i religije, izbor mi-

toloških likova koji se povezuju sa LGBT kontekstom, mora se na 

ovom mjestu svesti samo na nekoliko najpoznatijih. Gotovo svaki 

230	 	Prevedeni	citat	ovog	njemačkog	filozofa	je	iz	teksta:	Cornwall,	
Andrea.	Gender	Myths	and	Feminist	Fables:	The	Struggle	for	
Interpretive	Power	in	Gender	and	Development.	Oxford,	Blackwell	
Publishing	Ltd,	2007.
231	 	Parafrazirani	stavovi	Alberta	Hirschmanna	iz	teksta	Andree	
Cornwall.

mit ima po nekoliko verzija, koje se mogu međusobno razlikova-

ti prema izostavljanju određenih likova, motiva, čitavih događaja. 

Obično su zvanične verzije one koje treba da promoviraju utvrđene 

vrijednosti, ideale, ciljeve određene kulture, te se zato iz njih izostav-

ljaju „problematični“ motivi.

Kineska mitologija je bogata pričama sa LGBT likovima, a 

veoma poštovano je i gej božanstvo – Rabbit-god Wu Tien 

Bao – koje je zaštitnik istospolnih veza između muškaraca i 

istospolnih veza između žena. 

Rabbit-god

U antičkoj mitologiji, Amazonke su bile jedno ime za brojna rat-

nička plemena, veoma stabilnog matrijarhalnog uređenja, sa kra-

ljicom na čelu. Obično se smatra da sama riječ amazonka potiče od 

a, koje je negacija u antičkom grčkom jeziku i od mazon, što znači 

– grudi, dakle, Amazonka bi značilo žena “bez grudi”. Vjerovalo se 

da su one sebi odsijecale desnu dojku kako bi bolje zatezale luk i bile 

što uspješnije ratnice. Po čitavoj staroj Grčkoj su bila rasprostranjena 

plemena ovih žena ratnica kojih su se bojali svi. Amazonke su prino-

sile muškarce kao žrtve za svoje kultove i boginje. Amazonke su bile 

ćerke Boga rata i jedne vile. Svoje porijeklo su određivale samo po 

majci, upravljale su državničkim poslovima, širile svoje teritorije i 

ratovale. Ako bi neka od njih i živjela sa muškarcem, što je bilo zaista 

rijetko, taj muškarac bi obavljao isključivo poslove oko kuće i njego-

va riječ se nije uvažavala. Najčešće se nisu miješale sa muškarcima 

i živjele su jedna sa drugom ili u manjim grupama. Ratovale su za 

sebe, proširivale svoju teritoriju, pljačkale kraljeve i od tog blaga po-

dizale hramove svojoj boginji Artemidi, čiji su kult slavile. U svojim 

pohodima su zauzele i dobar dio Male Azije i Siriju, tako da su pro-

širile svoje ženske zakone izvan Grčke. Amazonke su bile nositeljke 

snažnog ženskog poretka i izbjegavale su miješanje sa muškarcima. 

Ona koja bi se, ipak, odlučila na udaju, morala bi prema zakonima 

amazonskog matrijarhata da ubije u borbi bar jednog muškarca.

Prvobitne Bahantkinje stare Grčke su bile sveštenice Hekatinih 

hramova. Za Hekatu, boginju podzemnog svijeta,   se vjerovalo da 

ima seksualne odnose isključivo sa ženama, a njena velika svešteni-

ca, čarobnica Aglaonika, uspjela je da zavede čak i  Orfejevu ljubav, 

Euridiku. Kao surovo zavodljive čarobnice, koje prinose svoje žrtve 

u krvi, gradile su hramove u divljim predjelima, gdje su očaravale 

svoje sljedbenice i sljedbenike, budeći im požudnu radoznalost. Op-

scenim plesovima odvodile su svoje pratioce, bez obzira na spol, do 

najgušćeg dijela šume, a zatim se, u euforičnom smijehu i kricima, 

stotine Bahantkinja bacalo na sve njih u prijetnji da će ih rastrgnuti 

ukoliko se ne pokore njihovim ritualima. Bahantkinje su bile nage, 

okićene samo zmijama oko ruku i nogu i u ritualnom plesu frene-

tično su prizivale podzemnog Bahusa,koji je imao i ženske i muške 

genitalije. Pakleni Bahus opskurnih antičkih Bahantkinja se sreće i u 

srednjem vijeku, a njega su prizivale i obožavale čarobnice za vrije-

me svojih noćnih svetkovina – sabata. 

Nimfe su rođene iz kapi Uranove krvi koje su pale na Majku Ze-

mlju kada ga je Kron kastrirao. One su plod pobune protiv vladavine 

bespogovornog muškog principa. Iako hirovite, ohole i gorde, po-

magale su, iz sebičnih razloga, onima koji bi im se dopali i površno 

bi se prepuštale nasladi. Živjele su u ženskim zajednicama, ali su se 

zabave radi miješale sa junacima i bogovima i rađale polubožansku 

djecu. Zbog ovakvog olakog shvatanja svojih erotskih odnosa, riječ 

nimfa je postala gotovo sinonim za ljubavnicu – vedru, zabavnu, 

nježnu, izuzetne ljepote i gracioznosti, ali i površnu.

Rusalke su, u slavenskoj mitologiji, ženski vodeni demoni, duge ze-

lene kose, sa vijencima cvijeća na glavi. Izuzetne su ljepote i snažnih 

lezbejskih navika. To  su riječne nimfe koje uživaju u tjelesnim igrama 

između sebe, prepuštajući se eteričnim strastima i lepršavim odnosima.

Apolon, grčki bog muške ljepote, medicine, proroštva, muzike, 

poezije sunca i kolonizacije, imao je brojne veze i sa ženama i sa muš-

karcima i svi su njegovi ljubavnici bili mlađi od njega. Najznačajniji 

ljubavnik mu je bio Hijacint, spartanski princ. Njih dvojica su jed-

nom vježbala bacanje diska - Hijacinta je pogođen u glavu diskom 

kojeg je namjerno bacio Zefir, ljubomoran na Apolona, jer je i sam 

neizmjerno volio Hijacinta. Kada je Hijacint umro, Apolon je bio 

toliko očajan da je prokleo svoju besmrtnost želeći da se pridružiti 

svome ljubavniku u smrti. Od njegove je krvi Apolon stvorio cvijet 

zumbul (lat. Hyacinthus), a njegove su suze ostavile trag na laticama.

Ganimed je bio jedini Zeusov (muški) ljubavnik. Zeus se zalju-

bio u ovog mladog, prelijepog trojanskog princa, preuzeo obličje 

orla i oteo ga, kako bi ga prisilio na seksualni odnos i tako učinio 

svojim ljubavnikom.

Hermafrodit je u grčkoj (i rimskoj) mitologiji bio dijete Herme-

sa (Merkura) i Afrodite (Venere). Ima nekoliko verzija mita o tome 

kako je dobio i muške i ženske genitalije. Prema jednoj priči, u njega 

se toliko snažno zaljubila nimfa Salmakida da je zamolila bogove da 

je spoje sa njim, što su oni i učinili i tako stvorili osobu koja ima bio-

loške karakteristike oba spola. Termin hermafrodit je danas uvredljiv 

pojam za interseksualne osobe.

Japanski samuraji su imali svoje ljubavnike, mlade putujuće 

glumce, koji su ih danju zabavljali na sceni, a noću u krevetu.

Veliku pomoći u razumijevanju djelovanja mitova kao društve-

nih konstrukcija pružaju teorijski tekstovi koji propituju proizvod-

nju mitova u širokim okvirima književnosti i semiologije – prije svih 

djelo Rolanda Barthesa – Bart, Rolan. Književnost. Mitologija. Semi-

ologija. Beograd: Nolit, 1979, kao i tekst Andree Cornwall i drugih 

- Cornwall, Andrea. Gender Myths and Feminist Fables: The Struggle 

for Interpretive Power in Gender and Development. Oxford: Blackwell 

Publishing Ltd, 2007. 

Zanimljjive i informacijama obilne tekstove o konkretnim 

LGBTTIQ mitološkim likovima i pričama (na primjer, o Aleksan-

dru Velikom i njegovom voljenom Hephaestionu ili o tome kako se 

Poseidon, bog mora, silno zaljubio u mladića Pelopsa – poluostr-

vo Peloponez je po njemu dobilo ime – i kako ga je učinio svojim 

ljubavnikom, te o homoseksualnosti među Spartancima i mnogim 

drugim) potražite u poznatim zbirkama mitova: Grevs, Robert. Grč-

ki mitovi. Nolit, Beograd, 1995. (cjelokupno izdanje je dostupno i 

na:  http://sr.scribd.com/doc/8452152/Grevs-Robert-Grcki-Mito-

vi), te Cotterell, Arthur i Rachel Storm. The Ultimate Encyclopedia of 

Mythology: The myths and legends of the ancient worlds, from Greece, 

Rome and Egypt to the Norse and Celtic lands, through Persia and 

India to China and the Far East iz 2012. godine. Također, obilje in-

formacija pružaju i web stranice - http://www.gay-art-history.org/, 

http://www.glbtq.com/literature/classical_myth,6.html, http://www.

glbtq.com/literature/chinese_myth.html i slične.

Jasmina Čaušević

The Princess © 2010-2012 Christine Smith. Koristi se sa dopušte-

njem autorice. http://www.drunkduck.com/The_Princess/

MUZIKA

Sedamdesetih godina prošloga vijeka, prepoznata je izuzetna 

prijemčivost opere i baleta za queer subverziju. Veliki uspjeh posti-

gao je baletski drag ansambl Les Ballets Trockadero de Monte Carlo, 

osnovan u New Yorku, 1974. godine, kao parodija konvencionalnog 

i klišeiziranog romantičnog klasičnog baleta. Na operskim pozorni-

cama izvođene su drame s tematikom skrivene seksualnosti, a neke 

od njih su: Kralj Rodžer (Szymanowski), The Bassarids (Henze), Al-

bert Herring, Owen Wingrave i Smrt u Veneciji (Britten). Brittenov 

Peter Grimes je snažan prikaz homoseksualne opresije.232 Mel i Dov 

u operi The Knot Garden Michaela Tippetta, iz 1970. godine, pred-

stavljaju prve outovane gej muškarce u operi. Grofica Geschwitz, 

prvi lezbejski lik u operi Albana Berga iz 1937. godine, sjajan je pri-

mjer prevazilaženja ograničenja koja definiraju ženski lik na sceni.

Način na koji muzika može postati medij za iskazivanje otpora 

heteronormativnom poretku, vidljiv je na primjeru gej horova. Prvi 

gej hor se oformio 1978. godine u San Franciscou, potaknut tragič-

nim ubistvom Harveyja Milka, člana gradskog vijeća i prvog visoko-

pozicioniranog političara koji se javno deklarirao kao gej muškarac i 

zalagao za prava LGBTTIQ osoba. San Francisco Gay Men’s Chorus 

(SFGMC)233 se okupio na bdijenju uz svijeće na stepeništu Gradske 

vijećnice i po prvi put zapjevao u javnosti. Uslijedili su brojni kon-

232	 	Vidi:	Brett,	Philip.	Britten	and	Grimes,	Musical	Times	No.	117,	
1977.	str.		995-1000
233	 	Vidi:	San	Francisco	Gay	Men’s	Chorus.	Dostupno	na:	http://www.
sfgmc.org

certi koji su inspirirali mnoge LGBTTIQ osobe da istupe, podije-

le svoja iskustva i osnuju nove horove. Gej hor iz San Franciscoa 

započeo je muzičku revoluciju koja je rezultirala osnivanjem Gej i 

lezbejskog udruženja horova (GALA),234 organizacije koja djeluje na 

globalnom nivou i okuplja više od 170 horova iz cijeloga svijeta sa 

preko 8000 članova. Mnogi horovi su društveno angažirani, nastoje 

muzikom ujediniti, inspirirati i ojačati zajednicu, slaviti različitost, 

promovirati poštovanje i razumijevanje. Čin pjevanja u LGBTTIQ 

horu je politički čin. 

U Hrvatskoj je 2005. godine osnovan prvi ženski mješoviti lez-

bejsko-feministički hor u regionu pod nazivom Le Zbor, koji krasi 

savršen spoj kulturno-umjetničkog aktivizma i lakih nota235. Le Zbor 

je osnovala grupa aktivistica potaknuta potrebom za promovira-

njem lezbejsko-feminističke sociokulturne vidljivosti. Na njihovom 

prvom albumu Hrvatske budnice nalaze se subverzivne obrade pop/ 

rock hitova iz regiona i svijeta, etno i revolucionarnih pjesama. In-

spirirana umjetničkim aktivizmom i zalaganjem za ljudska prava 

Le Zbora, 2010. godine u Beogradu grupa lezbejki i feministkinja 

oformila je Le wHORe, hor čiji je cilj promoviranje lezbejsko-femi-

nističke egzistencije i vrijednosti, s naglaskom na podsticanje radosti 

i slobode žena/ ženskog aktivizma.236 Zastupajući tezu da politika ra-

dosti može da kreira feminističke platforme, Le wHORe nastoji slaviti 

različitost te proširiti sopstvene granice s ciljem održanja integriteta 

i samopouzdanja. 

234	 	Vidi:	Gala	Choruses.	Dostupno	na:	http://www.galachoruses.org
235	 	Vidi:	LeZbor.	Dostupno	na:	http://www.lezbor.com
236	 	Vidi:	Le	wHORe.	Dostupno	na:	http://about.me/lewhore

LeZbor - Scena iz dokumentarnog filma “Gabrijel”, autorice Vlatke 

Vorkapić

O značaju slobodnog izražavanja žudnje i drugih osjećanja 

putem muzike govori i pisac Wayne Koestenbaum: Muzika je 

istorijski bila definirana kao misterija i mijazma, kao nešto im-

plicitno prije nego eksplicitno dato, pa smo se mi tako skrivali 

u muzici: u muzici smo mogli iskoračiti u odnosu na svoju sek-

sualnost, a da ne načinimo ni korak, mogli smo se otkrivati, ne 

izgovarajući nijednu riječ. (Koestenbaum, 1993, str. 189-190)

Nakon Stonewallske revolucije, jača ženo- centrična muzička sce-

na i evidentan je sve veći broj lezbejsko-feminističkih kantautorki, 

bendova, horova, albuma i producentskih kompanija. Brojni muzič-

ki festivali orijentirani su samo za žensku publiku. Ženski muzički 

festival u Michiganu, prvi put održan 1975. godine, predstavlja naj-

veći festival na kojem učestvuju isključivo žene. Takozvana ženska 

muzika, otvoreno se bavi lezbejskom željom i feminističkom kriti-

kom patrijarhata, mizoginije i homofobije. 

Duga tradicija imitatora i imitatorki čvrsto je povezana sa queer 

prisustvom. Jedan od brilijantnih primjera je imitatorka i deklarira-

na lezbejka Gladys Bentley koja je nastupala u Harlemu i bila pozna-

ta po improviziranom parodiranju popularnih pjesama eksplicitno 

lezbejske tematike.

 Za vrijeme popularnosti disko muzike širom Evrope i Sjedinje-

nih Američkih Država, uspon doživljavaju Gloria Gaynor, Pointer 

Sisters, Donna Summer, The Village People, Weather Girls.

Rock’n’roll nosi sa sobom čitav niz izvođača koji se igraju sa 

LGBTTIQ temama. Na homoeroticizam iza rešetaka u Elvisovoj Ja-

ilhouse Rock (1957) nadovezuje se I’m a Backdoor Man (1967) od 

Doorsa, pri čemu back door man u gej slengu obilježava aktivnog 

geja. Ozloglašenu pjesmu Cocksucker Blues od Rolling Stonesa, na-

stalu 1970. godine, izdavačka kuća Decca je odbila objaviti. Veli-

ku popularnost doživjela je popularna gej ljubavna pjesma Daniel 

(1972) Eltona Johna, zatim Killing of Georgie (1976) Roda Stewarta, 

koja je ušla na top listu najvećih 40 hitova, a bavi se problematikom 

nasilja nad gej osobama, kao i slavljenička pjesma Glad to be Gay 

(1977) Toma Robinsona. Pjevačice koje su se isticale u tom perio-

du bile su Janis Joplin, koja je otvoreno govorila o svojim odnosima 

sa ženama, kao i Dusty Springfield, britanska soul pjevačica koja se 

proslavila kao lezbejska ikona.

Osamdesete godine prošloga vijeka karakterizira suzdržanost u 

izražavanju seksualne ambivalentnosti, što je vidljivo na primjeru 

Davida Bowiea, a smatra se posljedicom rastućeg konzervatizma 

Britanije i Sjedinjenih Američkih Država. Pjesme gej izvođača po-

staju kodirane, dok određeni broj britanskih grupa koje su činile gej 

osobe, poput The Pet Shop Boys i Frankie Goes to Hollywood, na-

stupa diskretnije. Čak i gender bending izvođači, poput Boy Georgea, 

izbjegavaju da o sebi govore otvoreno. 

Za period sredine 90-ih, karakterističan je javni coming out 

jedanaest gej kompozitora na izdanju pod naslovom Američki gej 

kompozitori (1996),237 nakon čega je uslijedilo i izdanje posvećeno 

slavljenju savremenih lezbejskih kompozitorki. U odnosu na opre-

zni pristup 80-ih, 90-te je obilježio prodor lezbejki u mainstream. 

K. D. Lang osvaja heteroseksistički prostor country muzike i javno 

otkriva svoju seksualnu orijentaciju 1992. godine, a isto su učinile u 

Mellisa Etheridge i Indigo Girls. Zabilježen je porast broja ženskih 

punk bendova poput Tribe 8, Bikini Kill i Team Dresch, kao i pojava 

riot grrrl pokreta koji kritizira patrijarhalni konstrukt ženskosti.

Tokom 90-ih godina, niz muzičara odlučuje javno obznaniti svo-

ju seksualnu orijentaciju: Neil Tennant iz Pet Shop Boysa, Michael 

Stipe iz R.E.M.- a, George Michael, Rob Halford iz Judas Priesta- a. 

Krajem 20. vijeka brojni_e LGBTTIQ izvođači_ce stiču popularnost, 

te njihove albume objavljuju mainstream izdavačke kuće. Među nji-

ma su Ani diFranco, Mouth Almighty, Linda Perry, Placebo, Lucy 

Ray, Skin, Debbie Smith, Suede, Skunk Anansie i Sister George. 

Zanimljiv odgovor na pitanje Šta je gej muzika?, ponudio je Peter 

Rauhofer: U pitanju je samo diva efekat, jedan stav sa kojim se gej 

ljudi momentalno identifikuju’ (Brett & Elizabeth 2001). Diva efekat 

u popularnoj muzici vidljiv je na primjeru Judy Garland, gej iko-

ne, čija je pjesma Somewhere Over the Rainbow postala neslužbena 

237	 	Vidi:	Helps,	R.	et	al.		Gay	American	Composers	[CD].	New	York,	
Composers	Recordings,	1996.

gej himna. U ostale značajne dive ubrajaju se Liza Minelli, Donna 

Summer, Marlene Dietrich, Mae West, Edith Piaf, Bette Midler, Bar-

bara Streisand, Madonna i Lady Gaga.

Nije bitno da li su ovi ženski idoli imali seksualna iskustva i veze 

sa osobama istoga spola ili ne – od većeg su značaja izvjesne 

karakteristike njihovog pjevanja, kako je ranjivost (ili stvarna 

patnja) pomiješana sa prkosom, što je ono s čim se identifici-

raju njihovi brojni obožavatelji. (Brett & Elizabeth, 2001)

Madonna, kao gej ikona i jedna od najvidljivijih pobornica pra-

va LGBTTIQ osoba, javno je kritizirala odluku suda u Malawiju da 

osudi dva gej muškarca na 14 godina zatvora zbog neprirodnog čina, 

izjavivši u saopćenju: U principu vjerujem da svi ljudi imaju jedna-

ka prava, bez obzira na njihov rod, rasu, boju, religijsku pripadnost 

ili seksualnu orijentaciju. Ove sedmice Malawi je učinio veliki korak 

unazad. Svijet je pun boli i patnje, stoga moramo podržati naše osnov-

no ljudsko pravo da volimo i budemo voljeni. (Madonna responds to 

Malawi Court Decision, 2010) U junu 2011. godine, pozvala je svoje 

fanove da podrže istospolne brakove u New Yorku. Sedmicu dana 

poslije, istospolni brakovi su legalizirani. 

Nakon što je u Rusiji donesen zakon koji propisuje kaznu za 

javno promoviranje homoseksualnosti i pedofilije, čime se 

ova dva pojma izjednačavaju, Madonna je pružila potporu 

aktivistima_cama za prava LGBT osoba tokom svog kon-

certa u Sankt Peterburgu, izjavivši: Gej zajednica ovdje, kao 

i u cijelom svijetu, ima jednaka prava (...) da bude tretirana 

dostojanstveno, s poštovanjem, tolerancijom, suosjećanjem i 

ljubavlju.” (Despite Madonna supporting Pussy Riot and the 

LGBT community, some are still critical, 2012)

U ostale pjesme koje su postale izuzetno popularne u LGBTTIQ 

zajednici, te imaju status gej himne, ubrajaju se: Ain’t No Mounta-

in High Enough (1970), Diana Ross , Maybe This Time (1972), Liza 

Minnelli, Dancing Queen (1976), ABBA, I Will Survive (1978), Glo-

ria Gaynor, Y.M.C.A. (1978), Village People, It’s Raining Men (1982), 

The Weather Girls, True Colors (1986), Cyndi Lauper, Justify My 

Love (1990), Madonna, Believe (1998), Cher, Beautiful (2002), Chri-

stina Aguilera, Firework (2010), Katy Perry, Born This Way (2011), 

Lady Gaga itd.

Beth Ditto, pjevačica benda The Gossip, deklarirana femi-

nistkinja i lezbejka, 2006. godine je napisala pjesmu Stand-

ing in The Way of Control kritizirajući stav američke vlade o 

istospolnim brakovima za vrijeme predsjedničkog mandata 

Georga Busha: Nikoga u SAD- u nije iznenadilo ni šokiralo 

ono što je Bush učinio, ali su se svi koje poznajem osjećali 

bespomoćno i iznevjereno. Napisala sam taj refren kako bih 

pokušala ohrabriti ljude da ne odustanu. Teška su vremena 

za građanska prava, ali zaista vjerujem da možemo preživjeti 

jedino ako se držimo zajedno i nastavimo sa borbom.

Beth Ditto

Izvor: http://www.francesco-castaldo.it/

U drugoj polovini 70-ih godina u bivšoj Jugoslaviji pojavljuju 

se prve pjesme koje tematiziraju pitanja lezbejske i gej populacije. 

Žanrovski veoma različite, od rocka, post-punka, elektro popa pa do 

tradicionalnog folka, dotiču se lezbejske i gej ljubavi, poput pjesme 

Neki dječaci, Prljavog Kazališta (Ja sam za slobodnu mušku ljubav), 

eksplicitno lezbejske Moja prijateljica, prvog singla synth pop benda 

Xenia iz Rijeke (Moja prijateljica/Ona je tako lijepa/Ja sam tako po-

nosna/Ona je tako lijepa; Muškarci bi da je diraju/Muškarci bi da je 

skrivaju/Od mene/Muškarci bi da sa njom sanjaju/Muškarci bi da sa 

njom spavaju/Bez mene), zatim pjesme Preživjeti, Kud Idijota (Moj 

si najbolji drug/Kome kita, kome mud),  Ana od Videosexa (Ana, ti 

dobro znaš/To što mi radiš je zabranjeno kod nas).

Muharem Serbezovski je 1974. godine snimio pjesmu Ramo 

koja govori o izgubljenoj ljubavi između dva muškarca: 

Kad sam sreo druga svog, prijatelja jedinog, najsrećniji beše 

dan jer ne bejah više sam/Pesma nas je tešila, sudba nam se 

smešila/Ali vihor sudbe zle od mene ga odvede/Ej, Ramo, 

Ramo, Ramo, druže moj, Ramo, Ramo, druže moj/Da li čujes 

jecaj moj/U tami sad živim sam, k’o ugašen sunčev plam/Jer 

ti si otišao, bolji život našao/Ali ipak nadam se i zovem te 

vrati se, vrati mi se Ramo ti/Sudbine smo iste mi.

Pjesme u kojima se jasno ocrtava društveni kontekst, te posto-

jeći stereotipi, predrasude i stigmatizacija lezbejske i gej popula-

cije su: Retko te viđam sa devojkama od Idola (Retko te viđam sa 

devojkama/A viđam te svaki dan/Retko te viđam sa devojkama/Ipak 

nikad nisi sam/Oko tebe su dečaci/Fini su al’ ipak znaj/Glasine se 

brzo šire/A kad puknu tu je kraj) i Javi mi, Zabranjenog pušenja (Iz 

mračne ulice kad jalija ti vikne/’oš guze hadžija/Znaj, ja te još uvijek 

volim/Mene vazda možeš nazvati/O, javi mi, javi mi, ja ću čekati). 

Šarlo Akrobata je 1981. godine predstavio pjesmu Balada o čvrstim 

grudima. Iako nikada nije objavljena na ploči, Baladu su u kultnom 

filmu Dečko koji obećava otpjevali Dušan Kojić Koja i Aleksandar 

Berček (Ja neću najbolju devojku/Ja hoću da se vratim tebi/Jer ti si 

moj/Ja hoću da se vratim tebi/Jer ja sam tvoj/Da zaspim na tvojim 

čvrstim grudima/Ja sam tvoj/Ti si moj). Zanimljiva je i pjesma Ovaj 

ples dame biraju za koju Bijelo Dugme 1983. godine objavljuje kon-

troverzni video spot u kojem se pjevač Željko Bebek udvara dru-

gom muškarcu. LGBTTIQ himnom koja slavi slobodu izbora može 

se smatrati i tradicionalna bosanska sevdalinka sa stihovima Snijeg 

pade na behar na voće/Neka ljubi ko god koga hoće.

Zbog javne podrške LGBT populaciji regionalni gej lezbejski 

info portal GayEcho je 2009. godine proglasio Jelenu Karleušu 

ženskom gej ikonom u Srbiji. U svojoj kolumni Jelena Karleuša 

je izjavila: U Srbiji je normalno da dete gleda kako ćale mariše 

kevu, ali nije normalno da se dva odrasla čoveka vole. U Srbiji 

je normalno da se nacionalnim herojem nazove svaki koji je 

pobio više od 100 ljudi druge veroispovesti, ali nije normalno 

da gradom šetaju oni koji zagovaraju ljubav, mir, slobodu, tol-

eranciju! Samo je u Srbiji normalno da se ćerka naziva SINE, 

ali nije normalno da ta ista ćerka poželi da poljubi drugog 

SINA. (Otvorite svoj um!, 2010.)

Posljednje desetljeće karakteriziraju sve direktnije, provo-

kativnije, socijalno angažirane pjesme LGBTTIQ tematike, 

poput pjesama Nema gej parade grupe Karne (Kratke pan-

talone patroliraju gradom/Razbiće ti p**** spodobe sa bra-

dom/Vehabije su kulturna elit/Budućnost grada čvrsta kao 

k***/Moreš biti lopov, hladno moraš varat/Al’ ako si homo 

Bošnjaci će te k****/Sarajevo, grade, šta ti ovo rade/Sara-

jevo, grade, nema gej parade) i Hej, hodža Damira Avdića 

i Frenkija (Ej, hodža, reci je li to OK/Da je moj jaran mali 

Mirza gej/Ej, babo, reci je li to uredu/Ako i ja katkad stresem 

svoju ženu). Također je značajno izdvojiti lepršave, ali i jed-

nako osviještene: Moj dečko je gej od Lollobrigide (Čipka, 

halteri, njemu se spava/Koža, svila, njega boli glava/A baš se 

seksi kreće dok pleše/Zar debela sam pa me zato neće/Voli 

me i šalje puse stalno/Ljubi me al’ ne dira me tamo/On je 

pištolj bez ijednog metka/Zar baš od svih moj dečko mora 

biti tetka) i Ljetni hit Hladnog piva (On pije pivo i vozi bolje 

od mene/Ja pijem sok jer su mi ruke nježnije/A vjetar donosi 

ružne riječi/Razbacane među valovima/To plaža zavidi našoj 

sreći/Što se sunča tako bezbrižna).

O načinima na koji opera osnažuje žene koje osporavaju kon-

vencionalne rodne hijerarhije možete čitati u: Blackmer, Corinne E. 

i Smith, Patricia Juliana ur. En Travesti: Women, Gender Subversion, 

Opera. New York, Columbia University Press, 1995. Odnos između 

gej muškaraca i opere, sa snažnom identifikacijom kraljice opere i 

dive, preispituje Koestenbam u: Koestenbaum, Wayne. The Queen’s 

Throat: Opera, Homosexuality, and the Mystery of Desire. New York, 

Poseidon Press, 1993. Kakav trag su LGBTTIQ osobe ostavile na 

različite muzičke žanrove – jazz, blues, kabare, pop, country, folk, 

rock, punk, disco, r&b, hip hop i reggae, pročitajte u opsežnoj en-

ciklopediji gej, lezbejske, biseksualne, transrodne i queer kulture: 

Music: Popular. GLBTQ, 2002. Dostupno na: http://www.glbtq.com/

arts/music_popular.html. Također je značajna sveobuhvatna zbirka 

historijske dokumentacije i biografskih zabilješki, koju su sastavili 

Brett i Wood o borbi i senzibilitetu osoba homoseksualne orijentaci-

je, ispoljenim kroz njihov muzički izričaj: Brett, Philip i Wood, Eli-

zabeth. Gay and Lesbian Music u: Sadie, Stanley i Tyrell, John ur. The 

New Grove Dictionary of Music and Musicians, London Macmillan, 

2001. Dostupno na: http://www.sidastudi.org/resources/inmagic-

img/dd6114.pdf. Gej ikona Madonna je nebrojeno puta javno uka-

zala na problem kršenja prava LGBTTIQ osoba: Chernov, Sergey. 

Despite Madonna supporting Pussy Riot and the LGBT community, 

some are still critical, The St. Petersburg Times, 2012. Dostupno na: 

http://www.sptimes.ru/index.php?action_id=2&story_id=36074; 

Madonna. Madonna responds to Malawi Court Decision, 2010. 

Dostupno na: http://www.madonna.com/news/title/madonna-res-

ponds-to-malawi-court-decision. Kontroverznu kolumnu Jelene 

Karleuše u kojoj se, prema riječima same pjevačice, direkt u glavu, 

progovara o Paradi ponosa u Beogradu, možete pročitati na: Karleu-

ša, Jelena. Otvorite svoj um!, Kurir, 2010. Dostupno na: http://www.

kurir-info.rs/otvorite-svoj-um-clanak-52749. 

Ivana Dračo

NACIONALIZAM

Pitanja definiranja nacionalizma, neodvojiva su od pojmova: 

nacija, etnija, zajednica, identiteti, tradicija, kultura, ideologija 

i drugih. Ne postoji jedna i jedinstvena definicija nacionalizma. 

Njegova se kompleksnost ogleda u gotovo nepreglednom spektru 

pristupa i motrišta. 

Ideologija nacionalizma je definirana na različite načine, ali 

se većina definicija jednim dijelom poklapa i otkriva uobičajene 

teme. Glavna tema je precijenjena briga nacijom. Nacionalizam 

je ideologija koja naciju smješta u centar svojih interesovanja i 

teži da promoviše njeno blagostanje. Generički ciljevi vodećih 

nacionalizama su trovrsni: nacionalna autonomija, nacionalno 

jedinstvo i nacionalni identitet i, za nacionaliste, nacija ne može 

opstati bez dovoljnog stepena sve tri komponente. Nacionalizam 

je ideološki pokret za postizanje i očuvanje autonomije, jedinstva i 

identiteta za populaciju u kojoj neki_e od njenih članova_ica drže da 

konstituiraju aktualnu ili potencijalnu naciju.

Često nailazimo i na nacionalizme bez nacije – njihovih nacija 

– posebno u postkolonijalnim državama. Takvi nacionalizmi nisu 

ograničeni na postizanje nezavisnosti, ili uopšteno, na političke 

ciljeve. Oni pokrivaju važne oblasti kulture i društva; ideal nacio-

nalnog identiteta se odnosi na kulturalne stvari i pojave koje druge 

ideologije zanemaruju – i svaki nacionalizam promovira cilj naci-

onalnog identiteta u mnogostrukim stepenima. Ali uvijek, oni se 

vraćaju idealu nacije. 

Patrijarhalni kognitivni okvir (p)održava sistem poluga na 

kojima nacionalizam o(p)staje i biva sve jačim. Tradiciona-

lni pogledi na rodne uloge i odnose, determiniraju pozicije 

moći, održavaju hijerarhijsko ustrojstvo koje je usključivo (u 

odnosu na feministički princip: uključivosti). U tom smislu, 

zanimljivo je sukobiti principe i politike na kojima počivaju 

nacionalizmi, s politikama identiteta, na kojima, između os-

talog, počiva(ju) i LGBT kultura(e). Nacionalističke politike 

promoviraju isključivost drugog i drugačijeg, stvaranje, pos-

matranje i održavanje neprijatelja, perpetuiranje principa bi-

narne opozicije. LGBT kultura(e) pretenduju na uključivanje 

drugih i drugačijih, uvažavanje različitosti, te razbijanje 

dominantnih patrijarhalnih obrazaca.

Kultura nasilja u svoj svojoj kompleksnosti sveprisutna je i ne-

pregledna. Ona svojim mehanizmima, vidljivim i nevidljivim, 

strukturalnim – biva sigurno polje za osnaživanje nacionalističkih 

ideologija. Pojam nacije se opisuje kao jedno od najzamršenijih i 

najtendencioznijih pitanja u političkom leksikonu i preferira da se 

koncentrira na državu – pojam koji nije bez svojih problema - upo-

zorio nas je na opasnost od postvarivanja pojma nacije, posmatra-

jući nacije kao supstancijalne, trajne kolektivitete. Mi trebamo, ra-

spravlja on, radije misliti o nacionalizmu bez nacija i vidjeti naciju 

kao kategoriju prakse, građanstva kao institucionalizovane kulturne i 

političke forme i nacionalnost kao kontingent događaja ili zbivanja’.238

238	 	Brubaker,	Rogers.	Nationalism	reframed:	nationhood	and	the	na-
tional	question	in	the	New	Europe.	Cambridge,	University	Press,	1996.	
str.	21

Kako pokazuje Max Weber, čisto objektivni kriteriji nacije – 

jezik, religija, teritorija i slično – uvijek propuštaju da uključe 

neke nacije. Obrnuto, subjektivne definicije zahvataju prevelik 

broj slučajeva. Naglašavanje sentimenta, volje, imaginacije i 

percepcije kao kriterija nacije i nacionalne pripadnosti, čini 

teškim separiranje nacija od drugih vrsta kolektiviteta poput 

regiona, plemena, gradova-država i carstava, koji privlače slična 

subjektivna pravdanja. Dakle, rješenje bi trebalo da obuhvati 

kriterije koji povezuju objektivno-subjektivni spektrum.

Priča o nacionalizmima je uvijek priča o identitetima. Na 

kolektivne identitete je moguće gledati sa pozicije individualnog 

člana, ali je, također, moguće posmatrati takve identitete poput 

kulturnih kolektiviteta i u nekim slučajevima zajednice definirane 

mitovima i sjećanjima koje njeni članovi dijele i zajedničkim 

vrijednostima i simbolima. Iako se ova dva nivoa, individualni 

i kolektivni, često miješaju, njih je potrebno razlikovati. Dok su 

kulturni kolektiviteti i zajednice sačinjene od individualnih članova, 

ne možemo ih redukovati na proste agregate individua koje dijele 

izvjesna obilježja ili koje žive zajedno. Svakako da postoji daleko više 

kod kolektivnih identiteta u smislu njihovih zajedničkih vrijednosti 

i normi, sjećanja i simbola. S druge strane, akcije i dispozicije 

individualnih članova_ica mogu se predskazati iz analiziranja crta 

pojedinačne zajednice ili kolektivnog identiteta.

Slučaj je jači tamo gdje je kolektivni identitet primarno 

baziran na kulturnim elementima, kao u slučaju kasti, etničkih 

zajednica, religijskih skupina i nacija. Dok drugi tipovi kolektivnog 

identiteta, poput klasa i regija, funkcionišu kao interesne grupe i 

zato se raspadaju znatno lakše kada su postigle svoj cilj, kulturni 

kolektiviteti su znatno stabilniji jer osnovni kulturni elementi od 

kojih su sačinjeni – sjećanja, vrijednosti, simboli, mitovi i tradicije 

– teže da budu mnogo istrajniji i čvršći. Oni predstavljaju povratne 

elemente kolektivnog kontinuiteta i razlike. 

Autori i autorke koji su značajni za preispitivanje nacionaliza-

ma su: Ernest Gellner, Antony D. Smith, Nira Yuval-Davis, Thomas 

Eriksen, Homi Bhabha, Rogers Brubaker, Gayatri Chakravorty Spi-

vak, Nerzuk Ćurak i drugi_e. Za dalja promišljanja o različitim iza-

zovima nacionalizma, posebno kroz feminističku kritičku perspek-

tivu, potražite neke od slijedećih naslova: Bhabha, Homi. Nation and 

Narration. London, Routledge, 1990; Spivak, Gayatri Chakravorty. 

Nacionalizam i imaginacija – i drugi eseji. Zagreb, Fraktura, 2011; 

Yuval-Davis, Nira. Rod i nacija. Zagreb, Ženska infoteka, 2004. O 

širem sagledavanju nacionalizma u kontekstu pojedinih elemenata 

kulture pogledajte u: Kymlicka, Will. Liberalism, Community and 

Culture, Oxford, University press, 1991., kao i u Tamir, Jael. Liberalni 

nacionalizam. Beograd, Filip Višnjić, 2002. 

Također, preporučujemo i dvije interesntne studije koje direk-

tno ukrštaju nacionalizam sa LGBT kulturom i vrijednostima i koje 

mogu poslužiti kao inspiracija za radove na sličnu temu, ali koji bi 

u fokus stavili prostor bivše Jugoslavije. U pitanju su radovi: Galik, 

Angela E. Queer Texts and the Cold War: How Nationalism and Do-

mesticity Shaped U.S. Lesbian and Gay Writing, 1945-1960. Univer-

sity of Minnesota, 2009. Dostupno na: http://conservancy.umn.edu/

bitstream/54427/1/Galik_umn_0130E_10481.pdf,  kao i Ongiri, 

Amy Abugo. We Are Family: Black Nationalism, Black Masculinity, 

and the Black Gay Cultural Imagination, JSTOR, College Literature, 

Vol. 24, No. 1, Feb. 1997. Dostupno na: http://www.jstor.org/discove

r/10.2307/25099642?uid=3737568&uid=2134&uid=2&uid=70&uid

=4&sid=21101298006943 

Bojan Krivokapić

NASILJE 

Ilustracija: Ajnči – na: www.euobserver.com 

Svjetska zdravstvena organizacija (WHO) definira nasilje kao 

“namjerno korištenje fizičke snage i moći prijetnjom ili postupkom 

prema samome_oj sebi, prema drugoj osobi ili prema grupi ljudi ili 

čitavoj zajednici, što bi moglo rezultirati ili rezultira ozljedom, smr-

ću, psihološkim posljedicama, nerazvijenošću ili deprivacijom.”239 

Postoje različite forme nasilja. WHO ih u Izvještaju o nasilju i zdrav-

lju iz 2002.godine dijeli u tri skupine:

- nasilje prema samome_oj sebi 

- međuljudsko nasilje (prema jednoj ili više osoba) 

- kolektivno nasilje (prema kolektivu, državi, organiziranim 

239	 	Dostupno	na:	http://www.suicidi.info/suicid.asp	

političkim grupama; militantne skupine ili terorističke 

organizacije)240 

Grupacije i definicija koje su navedene iznad sugeriraju direktnu 

i vidljivu formu nasilja. Nasilje se, međutim, može vršiti i na nevid-

ljiv način u svojoj simboličkoj formi. Slavoj Žižek i Pierre Bourideu 

su se bavili temom nevidljivog i simboličkog nasilja.  Žižek vrši di-

stinkciju između subjektivnog i objektivnog nasilja i postavlja tezu 

da je nasilje koje nam je vidljivo, ustvari, vidljivo zbog nevidljivog 

nasilja koje nameće politički i ekonomski sistem.241 Za Bourdieua, 

simboličko nasilje predstavlja koncept po kojem ljudi internalizuju 

diskurs dominantnih, pri kojem se najnesnošljivi uslovi postojanja 

uzimaju kao prihvatljivi, pa čak i prirodni.242  Ovaj filozof u knjizi 

Masculine Domination analizira formu simboličkog nasilja i rodnih 

odnosa kroz dominaciju muškaraca u patrijarhalnim društvima. 

Simboličko nasilje o kojem govore Žižek i Bourdieu je opasnije od 

direktnog fizičkog nasilja upravo zbog svoje nevidljive forme, zbog 

toga što je duboko internalizovano u društvu i prihvaćeno kao nor-

malno stanje. Sam Bourdieu je bio zagovarač društvenih promjena 

koje zahtjevaju, kako on to naziva, dehistorizaciju i univerzalizaciju 

kojom bi se eliminiralo simboličko nasilje.243  

Nasilje se obično vrši od strane društveno dominantnih pojedina-

ca ili dominantne skupine (dominantne po rasi, spolu, seksulanosti, 

240	 	Isto
241	 	Žižek,	Slavoj.	O	nasilju.	Zagreb,	Naklada	Ljevak,	2008.	
242	 	Smith,	Katie.	Pierre	Bourdieu–	Challenging	Symbolic	Violence	
and	the	Naturalisation	of	Power	Relations,	2007.	Dostupno	na:	http://
www.e-ir.info/2007/12/22/pierre-bourdieu-%E2%80%93-challenging-
symbolic-violence-and-the-naturalisation-of-power-relations/
243	 	Isto

političkoj opredjeljenosti i slično) spram skupina i/ili individualca_ki 

koji pripadaju manjinama, koji su drugog spola (muškarci nad žena-

ma), drugog seksualnog opredjeljenja (nasilje nad LGBT zajednicom), 

druge rase (nasilje bijelog čovjeka nad pripadnicima_ma drugih rasa), 

radikalnih fašističkih organizacija i grupacija i slično. Nasilje je, s toga, 

gotovo uvijek vezano s moći, moći dominantnih pojedinaca ili grupa 

nad onima koji_e imaju manje moći ili je nemaju nikako. 

Dominantne grupe imaju moć koja je podržana od strane poli-

tičkog sistema države i/ili zajednice u kojoj se ti pojedinci_ke nalaze. 

Moć je podržana zbog održavanja sistema takvog kakav jeste i zbog 

eliminiranja opasnosti promjene sistema koji nose manjine i/ili sku-

pine koji_e vjeruju i drže do drugačijih vrijednosti. Međutim, kako 

ističe Hannah Arendt, upotreba nasilja također može dovesti i do 

gubtika moći dominantne vrste, odnosno kako Arendt tvrdi, moć 

nikada ne može biti proizvod nasilja. 244 

Neprijavljivanje nasilja policiji nije rijedak slučaj. Žrtve uveliko 

trpe nasilje, vidljivo ili nevidljivo (fizičko ili psihološko) nadajući se 

da će nasilje prestati, zbog stida, zbog osjećaja neuspjeha u životu 

koji se veže za pogrešan izbor partnera kao i zbog straha da će se na-

silje povećati ukoliko se nasilnici prijave policiji, zbog nepovjerenja 

u policiju i državne strukture zaštite protiv nasilja. 

244	 	Arendt,	Hannah.	On	Violence.	1969,	1970.	

U kontekstu različitih formi nasilja, važno je spomenuti i seksu-

alno nasilje- nad ženama, lezbejkama ili drugim manjinskim grupa-

ma koje je direktan, fizički oblik nasilja i koji je široko rasprostra-

njen. Iris Marion Young ističe da: 

u američkom društvu, žene, Afroamerikanci, Azijci, Arapi, 

homoseksualci i lezbejke doživljavaju prijetnje nasiljem….

tjelesno nasilje nad tim skupinama zapanjujuće je često….

trećina Amerikanki tijekom života doživi seksualni napad 

(ili pokušaj napada). 245    

Silovanje i seksualno nasilje je isto tako korišteno i za vrijeme 

rata u Bosni i Hercegovini kao vid ponižavanja žrtve i de-

maskuliniziranja muškaraca čineći ih nesposobnim da zaštite 

žene i manjinkse grupe. Silovanje muškaraca u toku rata, 

također, nisu bila rijetka. Broj silovanih muškaraca je i dalje 

nepoznat, većinom zbog neprijavljivanja ovakvih slučajeva 

zbog straha od osude patrijarhalnog društva.

245	 	Marion	Young,	Iris.	Pravednost	i	politika	razlike.	Zagreb,	Naklada	
Jesenski	i	Turk,	2005.	str.	78-79.

Diskriminacija je, svakako, još jedan vid nasilja. Diskri-

minacija prema osobama nehetero seksualne orjentacije, 

zajedno sa odbacivanjem, nepriznavanjem i neprihvatanjem 

se naziva homofobija. 246  

Nasilni događaji koji su se desili tokom Sarajevskog 

QSF- a 2008.godine  i Beogradskog Pride-a 2001. i 2010. 

godine, oslikavaju homofobno nasilje nad pripadnicima_

ama homoseksualne zajednice. Svojim izjavama i osu-

dama pride-a i QSF-a , kao i govorom mržnje, pojedini 

javni zvaničnici i pojedini pripadnici religijskih zajednica 

podstakli su nasilne događaje koji su propratili i sprije-

čili uspješno organiziranje ovih manifestacija.247 „Nenormal-

nost” pripadnika_ca homoseksulane zajednice, učesnika_ca 

i posjetitelja_ica QSF-a, osuđena je od strane pojedinih bo-

sanskohercegovačkih medija i političara, te je samim tim i 

fizičko i verbalno nasilje spram njih internalizovano i sma-

trano “potrebnim” kako bi se spriječila infiltracija homoseksualnosti u 

društvo i ugrožavanje dominatne patrijarhalne strukture. U toku odr-

žavanja, kao i pred održavanje Queer Sarajevo festivala 2008.godine, 

organizatori, učesnici_e i posjetitelji_ce su bili izloženi konstantnim 

246	 	Spahić,	Aida.	Homofobija	–	Fobija	koju	društvo	podržava	u:	
Gavrić,	Saša	i	Huremović,	Lejla	i	Savić,	Maja	ur.	Čitanka	lezbejskih	i	gej	
ljudskih	prava.	Sarajevo,	Sarajevski	otvoreni	centar	i	Fondacija	Heinrich	
Boell	str.	174-175
247	 	Za	više	informacija	o	QSF-u	i	Beogradskom	Prideu	vidi:	http://
www.youtube.com/watch?v=A0wuGPE7a-Y	(Beograd	Pride	2001	–	vi-
deo);	http://www.youtube.com/watch?v=FNneE97tKt0	(Belgrade	Pride	
2010	-	video)	i	Durkalić,	Masha.	Bosanskohercegovački	mediji	i	queer	
Sarajevo	festival	Analiza	poruka	sadržanih	u	člancima	Dnevnog	Avaza	
i	Saffa	u:	Gavrić,	Saša	i	Huremović,	Lejla	i	Savić,	Maja	ur.	Čitanka	lezbej-
skih	i	gej	ljudskih	prava.	Sarajevo,	Sarajevski	otvoreni	centar	i	Fondacija	
Heinrich	Boell

Važno	je	istaći	da	
je	u	mnogim	slu-
čajevima	diskri-
minacije,	nasilja	
i/ili	homofobije	
dovoljno	da	oso-
ba	“izgleda”	kao	
gej,	trans,	queer	
ili	lezbejka	da	se	
nad	njim/	njom	
vrši	nasilje.

Vidi	pojam	
Festival

prijetnjama i govoru mržnje. Fizičko nasilje je uslijedilo na dan samog 

otvorenja festivala, kada je minimalno osam osoba povrijeđeno nakon 

čega je Festival otkazan. Dvije krivične prijave su podignute od stra-

ne Kantonalnog tužilaštva, ali ni jedna presuda još nije donesena248. 

Osim nasilja i govora mržnje koji se dešavaju oko i za vrijeme organi-

ziranja Pridea, LGBT populacija je takođe ugrožena i izložena nasilju 

i u svakodnenvom životu. Najskoriji primjer ove tvrdnje je slučaj koji 

se desio početkom septembra 2012. godine, kada je gej mladić brutal-

no pretučen u Beogradu samo zbog toga što je gej ili zbog toga što je 

napadačima izgledao kao gej osoba.249 

Borba protiv nasilja i potpuna eliminacija nasilja će biti moguća 

ukoliko šira javnost, državni sistemi i strukture prepoznaju sve štete 

nasilja i sistematski se izbore protiv nasilja na svim nivoima društva. 

Bitno je naglasiti i da u državama u regionu postoje mehanizmi za 

zaštitu ljudskih prava i zabranu diskriminacije na osnovu roda i/ili 

seksualne orjentacije, međutim, kao što se vidi iz navedenih primje-

ra, ove konvencije i mehanizmi se često ne poštuju. Nasilje nikada 

ne smije biti opravdano,i gnorirano ili zanemareno. Činovi ovakve 

vrste  učvršćuju sistem u kojem je normalno živjeti u strahu od na-

silja, u kojem nasilje prolazi nekažnjeno i u kojem je normalno vršiti 

nasilje nad osobama nehetero seksualne orjentacije.   

Primjer dobre prakse borbe protiv nasilja i protiv radikal-

nih grupacija vidimo u slučaju zabrane djelovanja udruženja 

“Otačastveni pokret Obraz” od strane Ustavnog suda Srbije u 

248	 	Banović,	Damir.	Prava	i	slobode	LGBT	osoba.Seksualna	orijenta-
cija	i	rodni	identited	u	pozitivnom	pravu	u	Bosni	i	Hercegovin.	Sarajevo,	
Sarajevski	Otvoreni	Centar,	2011.
249	 	Dostupno	na:		http://www.gay-serbia.
com/u-centru-beograda-pretucen-gej-mladic-5156/	

junu 2012.godine. Vođa ovog udruženja je osuđen na deset 

mjeseci zatvora zbog širenja mržnje pred otkazanu Paradu 

ponosa u septembru 2009. godine, te na dvije godine zatvora 

zbog nasilja tokom Parade ponosa 2010. godine u Beogradu.

Međutim, činjenica da je Parada ponosa otkazana i 2012. 

godine, pokazuje da je Srbija opet ustuknula pred homo-

fobinm nasiljem i radikalnim fašističkim grupacijama, te 

da je nespremna osigurati zaštitu ljudskih prava svih svojih 

građana_ki. Slična situacija je i u ostalim zemljama Zapad-

nog Balkana, pa i šire, kada su u pitanju osiguravanje rodne 

ravnopravnosti i zaštita prava LGBT zajednice. 

Više informacija o nasilju tokom QSF-a se mogu naći i na sa-

opštenju Amnesty International-a na: https://www.amnesty.org/en/

appeals-for-action/fears-violence-surround-sarajevo-queer-festival  

gdje se takođe mogu vidjeti i upozorenja ove organizacije vezana za 

nasilje i govor mržnje na QSF-u, kao i šteta koju su pojedini mediji 

izazvali. Također, pogledati pojam Mediji u ovom pojmovniku gdje 

se mogu vidjeti dodatni primjeri nasilja u medijima. Više informa-

cija o Beogradskom Prideu 2010. godine se može naći na:  http://

www.balkaninsight.com/en/article/violence-mars-first-belgrade-

pride-parade, a za pregled nasilja nad LGBT osobama tokom 2008.

godine u Srbiji pogledati: Čitanka: od A do Š o lezbejskim i gej ljud-

skim pravima. Beograd,  Labris, 2011.

Bojana Đokanović

PATRIJARHAT

Patrijarhat je oblik društvene organizacije gdje je otac vrhovni 

autoritet u porodici, primarna i centralna figura u organizaciji druš-

tva, unutar kojeg se potomci i nasljednici prepoznaju prema muškoj 

liniji (patrilienearnost), djeca pripadaju muškom klanu i vlasništvo 

nad imetkom pripada očevima.  To implicira  da institucije u okviru 

patrijarhalne zajednice imaju mušku vlast i da muški patrijarh ima 

privilegiju nad ostalim muškim i ženskim članovima te zajednice. 

Pojam je nastao od od grčke riječi πατριάρχης (patriarkhēs) -  otac ili 

šef rase, patrijarh i bukvalno znači vladavina očeva.250 

Međutim, moderni patrijarhat je ugovorni, a ne prirodni, i ote-

lovljuje muško, a ne očinsko pravo251, pa se u modernoj feminističkoj 

teoriji termin patrijarhat nužno povezuje sa muškom dominacijom 

u društvu– seksizmom, tako da osim toga što se identificira sa au-

toritativnom, dominantom ulogom muškarca/ oca unutar porodice 

odnosi se i na dominaciju odraslog muškarca u društvenom poretku 

i nametanju sistema moći i hijerarhije unutar društvene organizacije 

koja na taj način uskraćuje ženski rod za pravo na jednakost i mar-

ginalizira žene u sferi javnog, ali i privatnog života. 

Pravo i politička filozofija su postepeno prepoznala da jed-

naka prava i slobode trebaju biti prihvaćena u privatnoj sferi 

kao takvoj, ali mnogi politički filozofi i dalje odbijaju prim-

250	 	Ferguson,	Kathy	E.	Patriarchy	u:	Tierney,	Helen.	Women’s	studies	
encyclopedia,	Volume	2	Greenwood	Publishing,		1999.	
251	 	Pejtman,	Kerol.	Bog	je	čoveku	dao	pomagača:	Hobs,	patrijarhat	i	
bračno	pravo.	Dostupno	na:		http://www.womenngo.org.rs/sajt/sajt/izda-
nja/zenske_studije/zs_s1/pejtman.html

jenu načela pravičnosti direktno u privatnoj sferi. Međutim, 

feministkinje tvrde da rodno- strukturirani brak danas dopri-

nosi ili je čak i oslonac ženske ekonomske nejednakosti i obe-

spravljenju i da pravda stoga mora regulirati svoje uvjete...252 

Na taj način je rodno-strukturirani brak jedna od normi, a patri-

jarhat ideal heteronormativnosti.

Heteronormativne diskurzivne prakse ili tehnike 

su višestruke i organizuju kategorije identiteta u hi-

jerarhijskim dualizmima. To znači da je čovjek bio 

postavljen kao suprotnost (i nadređeni) ženi i het-

eroseksualac_ka kao suprotnost (i nadređeni_a) homoseksu-

alcu_ki. Tako da su kroz heteronormativnu diskurzivnu prak-

su lezbijski i gej životi društveno i politički marginalizirani.253  

Heteronormativnost postavlja odraslog muškarca, heteroseksu-

alca na čelo, dajući mu sve privilegije i na taj način stavlja u mar-

ginaliziranu skupinu ne samo homoseksualne osobe, nego i žene.  

Dakle, direktna posljedica seksističkog, heteronormativnog pristupa 

podjeli uloga dovodi do marginalizacije cijele rodne skupine, zajed-

no sa marginalizacijom cijele LGBTQ populacije, što deduktivno 

dovodi do zaključka kako patrijarhalna društva marginaliziraju više 

od polovine svojih pripadnika_ca samo prema rodnoj osnovi- tako 

da su kroz heteronormativne diskurzivne prakse lezbijski i gej životi 

252	 	Brake,	Elisabeth.	Marriage	and	Domestic	Partnership.	Dostupno	
na:	http://plato.stanford.edu/entries/marriage/#FemApp	
253	 	Grey,	Emil.	What	is	heteronormativity?	Dostupno	na:		http://www.
genderandeducation.com/issues/what-is-heteronormativity/

društveno i politički marginalizirani, a kao rezultat toga, mogu biti 

nevidljivi unutar društvenih prostora kao što su škole.254 Nepoželjnost 

homoseksualnosti i transeksualnosti u patrijarhalnim društvima 

se očituje i kroz pogrdne nazive i kontekste u kojima se ti nazivi 

stavljaju. Pa je kod nas gej muškarac peder, ali peder je i svako ko 

je kukavica, ne poštuje dogovor, ko nema ukusa za oblačenje, ko je 

feminiziran i sl. Tako da je od pedera u našem društvu jedino gori i 

neprihvaćeniji termin pederčina. Ovo sve ukazuje na to kako patri-

jarhat nameće određenu formu ponašanja, izgleda i oblačenja koja 

je jedina poželjna i prihvaćena u patrijarhalnom društvu. Sve što 

odudara od tog heteronormativnog konteksta je marginalizirano i 

odbačeno kao negativno, nepoželjno, bolesno.

Suprotan pojam patrijarhatu jeste matrijarhat . Iako historijski ne 

postoje dokazi o postojanju potpunog matrijarhalnog društva, ipak, 

postoje društva koja imaju notu matrijarhata ili su bar egalitarna u 

svojoj strukturi, kao što su neka plemena u Africi koja su matriline-

arna– krvno naslijeđe ide od majke (Kevane, Michael. Women and 

Development in Africa: How Gender Works). Mitološki, ekstremni 

primjer matrijarhalnog društva jeste mit o Amazonkama – ženama 

ratnicama kojima muškarci služe samo radi reprodukcije i koje gaje 

neprijateljska osjećanja prema pripadnicima muškog spola. U tom 

ekstremnom primjeru možemo vidjeti mizandrična osjećanja žena. 

Mizandrija, prema rječničkom značenju, je bolesna mržnja žena pre-

ma muškarcima255, a njena rodna suprotnost je mizoginija– mržnja 

prema ženama ili ženskom rodu u načelu.256 I dok je mizoginija gene-

254	 	Isto
255	 	Klaić,	Bratoljub.	Rječnik	stranih	riječi.	Zagreb,	1990.	str.	894
256	 	Gavrić,	Saša	i	Huremović,	Lejla	i	Savić,	Marija	ur.	Čitanka	lezbej-
skih	i	gej	ljudskih	prava.	Sarajevo,	Sarajevski	otvoreni	Centar	i	Fondacija	
Heinrich	Boell,	2011.	str.	221

rativna posljedica patrijarhata, mizandrija je rezultat posljedica zlo-

čina mizoginije. Kao jedan od najčeščih načina obrespravljenja žene i 

najbrutalnijih zločina mizoginije navodi se silovanje

Po ovom viđenju silovanje je politička praksa po kojoj su lažna 

uvjerenja o spolu i seksualnosti izražena, upisana i koja se pro-

vode putem povrede i kontrole ženskih tijela. Hampton tako tvr-

di da “silovanje, kao što se događa u našem društvu ... je moral-

na ozljeda svim ženama... Silovanje potvrđuje da su žene ‘za’ 

muškarce: za  korištenje, dominizaciju, tretiranje kao objekte.257

O patrijarhatu detaljnije u knjigama:   Patriarchy Kathy Ferguson 

i Patriarchal Ideology of Motherhood Fione Joy Green. Više o patrijarhatu 

u okviru braka i porodice možete čitati u člancima: Pejtman, Kerol. Bog 

je čoveku dao pomagača: Hobs, patrijarhat i bračno pravo. Dostupno na:  

http://www.womenngo.org.rs/sajt/sajt/izdanja/zenske_studije/zs_s1/

pejtman.htm; lte Brake, Elisabeth. Marriage and Domestic Partnership. 

Dostupno na: http://plato.stanford.edu/entries/marriage/#FemApp. U 

sklopu Stanfordove enciklopedije filozofije, možete čitati i članke Sally 

Haslanger i Nancy Tuana Feminist perspective on rape. Dostupno na: 

http://plato.stanford.edu/entries/feminism-rape/#HarWom, te Feminist 

perspective on trans issues Talie Bettcher. Dostupno na: http://plato.

stanford.edu/entries/feminism-trans/. Više o odnosu patrijarhata prema 

LGBT populaciji, može se naći u knjizi Jima Perona Feminism, Patriarchy 

and Gay Liberation, te u knjizi LGBT Psychology: Research Perspectives and 

People of African Descent koju su napisali Michele K. Lewis i Isiah Marshall.

257	 	Haslanger,	Sally	i	Tuana,	Nancy.	Feminist	perspective	on	rape.	Prvi	
put	objavljeno	2003,	revidirano	2011.	Dostupno	na:	http://plato.stanford.
edu/entries/feminism-rape/#HarWom

Fotografija: Žene protiv bilo kakvog oblika patrijarha/ta. .Izvor https://

commons.wikimedia.org/wiki/File:FEMEN_against_any_form_of_

Patriarchy.jpg

Ena Bavčić

prava zadržana.

POLITIKA

  Politika je vještina pretvaranja 

  mogućeg u stvarno.

       (K.Sforca)

Posebnost političke situacije u BIH uzrokuje i posebnost na sva-

kom drugom polju, od kompletne društvene situacije do odnosa poje-

dinaca spram društva. Politička participacija je na minimalnom nivou 

i iz razloga što njeni rezultati nisu vidljivi i prihvaćeni od vlastodržaca, 

građani ne vjeruju u mogućnost promjene putem njihovog učešća.

Tome pogoduje i nepostojanje političke kulture kao niti postojanje od-

govornih kako političara tako i građana. Posljedica imitatorskog mental-

iteta dovela nas je u poziciju da ideja privatizacije, kao ideja liberalizma, 

u čijoj su osnovi i ideja individualizacije i konkurencije, doživi najveći 

poraz pretvarajući se u vlastitu suprotnost u balkanskom ambijentu.258 

 

Pozicioniranje stranaka po pitanju LGBT prava i sloboda u BiH je 

skoro nemoguće odrediti. Po ideologiji, stranke ljevice bi prirodno 

trebale podržavati LGBT inicijative kao i neke stranke centra, dok 

sa desničarima sigurno ne postoji mogućnost dogovora, ali dijalog 

nije isključen. Treba nam biti jasno da je ideološko opredjeljenje stoji 

samo u programu stranke, dok je njihovo djelovanje u javnosti često 

258	 	Šačić,	Nermina.	Politički	konflikti	i	javno	mnijenje	postratne	
Bosne	i	Hercegovine.	Doktorska	disertacija,	Sarajevo,	FPN,	2005.	str.	157

suprotno i kontradiktorno259. Ako bi uspjeli naš problem određenoj 

stranci predstaviti na način da će njegovo rješenje biti od interesa 

toj stranci, oni će nas sigurno podržati, bez obzira da li je 

riječ o ljevici, desnici ili centru. Iz tog razloga je potrebno 

dobro analitički analizirati situaciju,  te  poznavati metode 

zagovaranja i lobiranja da bi smo i sami mogli uče-

stvovati u kreiranju politika. 

Individualni razvoj je podređen etnički konstru-

iranim simbolima pripadnosti, drugačiji od tog na-

metnutog šablona je neprihatljiv. 

Kakav će vlastiti identitet zadobiti individuum 

ako je naprosto sugovornik koji je dovoden 

u neravnopravni položaj svojim „imenom“ ili nekim dru-

gim markerom svoje drugosti, ili ako jednostavno mora 

da bude sugovornik, ako ne može svojom slobodnom vol-

jom birati sugovornika i teme rasprave. Nedobrovoljnost i 

represivnost konteksta u kome se takav dijalog vodi, dakle 

konteksta kakav karakterizira etnopolitičku Bosnu i Herce-

govinu, stvara samo frustrirane individualne identitete.260  

I u heterogenoj i u homogenoj društvenoj zjednici, ukoliko dođe 

do etnopolitičkog sukoba, meta političkog napada najprije su one 

grupacije koje najviše doprinose toleranciji. 

259	 	Više	o	ovome	na:	http://glasometar.ba/?p=82	i	na	http://razglasaj.
ba/category/o-politickim-strankama/
260  Mujkić, Asim. Mi građani etnopolisa. Sarajevo, 
Šahinpašić, 2007. str. 106

Za razumjevanje etnopolitičkh konflikata u ovom regionu 

posebno mjesto zauzimaju religija i mas mediji kojima su 

direktno rukovodile i još uvijek rukovode političke snage 

i zbog čega je došlo do demonizacije Drugoga, etničke ne-

trepljivosti, te konstituisanja procesa desocijalizacije koji će 

učvrstiti vladavinu nekolicine moćnika iz reda konstitutivnih 

naroda. Ova specifična politika najbolje se može opisati kao 

demokratija etničkih oligarhija, a ne demokratija građana.261

Ideološki elementi postali su društvena realnost konstruirana od 

strane etno-nacionalističkih predstavnika i oni, zapravo, određuju 

koji probelmi postoje, a koji ne postoje, te zavaravaju javnost  privi-

dom rasprava, polemika i diskusija zamjenom teza.  

Vladajuće etnopolitičke stranke u BiH su inkorporirale re-

ligijska vjerovanja i obavljaju mnoge od zadaća vjerskih in-

stitucija s jedne strane, a s druge strane kada je vlast u krizi ili 

u vrijeme predizbornih kampanja, vjerske institucije bivaju 

produžena ruka političkih stranaka. I tako i političke partije i 

vjerske institucije gube autonomiju djelovanja.262

261	 	Mujkić,	Asim.	Mi	građani	etnopolisa.	Sarajevo,	Šahinpašić,	2007.	
str.	111
262	 	Šačić,	Nermina.	Politički	konflikti	i	javno	mnijenje	postratne	
Bosne	i	Hercegovine.	Doktorska	disertacija,	Sarajevo,	FPN,	2005.	str.	73

Na	primjeru	aktivno-
sti	Gej	strejt	alijanse	
možemo	uvidjeti	na	
koji	način	možemo	
djelovati		u	kreiranju	

politika,	imajući	
analitički	pristup	pro-
blemima.	Više	o	tome	
na:	http://gsa.org.rs/
aktivnosti/dosada-

snje-aktivnosti/

Nasilje koje se desilo na Queer Sarajevo Festivalu koje je bilo 

direktna posljedica huškačke kampanje od strane poslušnih medija 

(Saaf, Dnevni avaz) i podrške političkih predstavnika koji su, po-

državajući navedene, htjeli pridobiti glasače (2008. godine su bili 

opštinski izbori, a festival se odvijao za vrijeme mjeseca ramazana). 

Ujedinjeni protiv svega što je drugačije i što bi moglo uticati na pro-

mjenu stanja dejtonskog vakuuma, išli su do te mjere da su na indi-

rektan način demonstrirali primjenu sile protiv ljudi koji su samo 

željeli prisustvovati kulturnim događajima sa LGBTTIQ tematikom. 

Kada dođe do frustracija, uvijek i neizbježno dolazi i do javljanja 

agresivnosti. Kad ispoljavanje agresivnosti prema stvarnom izvoru 

frustracije krije potencijalnu opasnost da manifestirana agresivnost 

bude uzvraćena, ona se pomjera i projektuje na neku grupu pre-

ma kojoj nije opasno ispoljiti agresivnost. Agresivnost je većinom 

usmjerena prema drugim osobama ili određenim grupama, te ne 

dolazi do prestanka frustracije. 

„Treba jasno reći da današnja demokratija u Bosni i Herce-

govini nije demokratija građana već „demokratija“ tri, ta-

kozvana, konstitutivna naroda, etničke grupe, od kojih svaka 

ponaosob, u značajnoj mjeri represivna prema individuumu, 

njegovoj autonomiji i dostojanstvu.“ 263

Strah vladajućih religijsko– političkih elita od „pedera”, zapra-

vo, predstavlja strah od drugačijeg. Sve ono što se ne uklapa u nji-

hove šablone dozvoljenog i prihvatljivog je znak za uzbunu i na-

pad svim sredstvima na one koji se usude biti drugačiji. Biti queer 

263	 Mujkić,	Asim.	Mi	građani	etnopolisa.	Sarajevo,	Šahinpašić,	2007.	
str.	5

(drugačiji)264, zapravo, danas predstavlja onu istinsku struju koja 

može donijeti promjene zasnovane na solidarnosti, ravnopravnost i 

prihvatanju različitosti. Zato uopšte nije za čuditi se tolikom otporu 

na spomen bilo kojeg slova iz LGBTTIQ skraćenice. 

Politička participacija, koja je od velikog značaja za formiranje 

demokratije i za zaštitu ljudskih prava u Bosni i Hercegovini, skoro 

i ne postoji. Politička participacija podrazumijeva one dobrovoljne 

akcije u kojima ljudi žele uticati na stvaranje javnih politika, tj. u 

procesu formuliranja, donošenja i provođenja javnih politika.        

Politička zajednica bi, osim trajne povezanosti, učestvovanja 

u zajedničkoj praksi i konstantnosti interesa pojedinaca, po-

drazumevala da ti interesi imaju svoje važenje u okvirima 

države, odnosno da artikulisani ciljevi pojedinaca konstituišu 

javni interes putem obrazlaganja, rasprave, kritikovanja, de-

mokratskog odlučivanja, političkih izbora itd. Osim toga, 

politička zajednica podrazumeva „jaču“ povezanost građana 

od udruženja, tj. asocijacije: osim poštovanja zakona, odnos-

no potpadanja pod jedinstvenu legislativu, građani takođe 

dele i „svet zajedničkih značenja“. Osim pravde, odnosno 

smisla za pravdu (Rawlsovskog „sense of justice“), kohezioni 

faktor političke zajednice jeste i solidarnost, koja kao takva 

nije rezultat zajedničke etičke koncepcije, nego proističe iz 

kooperativnih odnosa građana i reciprociteta njihovih prava 

i dužnosti.265

264	 	Šta	je	nama	LGBTIQ	populacija?	Dostupno	na:	http://www.dw.de/
dw/article/0,,5008471,00.html
265	 	Sládeček,	Michal.	Pojmovno	određenje	političke	zajdnice,	2002.	
str.	181-182

Članovi i članice LGBT zajednice moraju shvatiti značaj politič-

kog participiranja u javnom životu jer najveći problem i jeste izosta-

nak podrške državnih institucija, odnosno same države. U 

svim dosadašnjim slučajevima, konkretno nasilja nad LGBT 

populacijom, upravo je ona izostala- od ne postojanja sud-

ske volje za procesuiranjem ovih slučajeva266, 

neočitovanja i osude političkih predstavnika 

nasilja do izostanka policijske podrške. Ova tri 

segmenta kao najvidljivija su izuzetno bitna, 

prije svega garantuju sigurnost, a i u javnosti 

bi „otvorile“ prostor za osudu bilo kakvog vida 

nasilja, zajednica bi dobila podršku građana 

i to bi vodilo njenom konačnom prihvatanju. 

 Zbog toga moraju da iskoriste  proces euro- 

atlanskih integracija u kojem se BiH nalazi i da 

vrše pritisak kako na domaće institucije i pred-

stavnike vlasti, tako i međunarodne predstav-

nike raznih organizacija koje se bave monito-

ringom stanja ljudskih prava u BiH i pisanjem 

preporuka. (Vijeće Evrope, UNDP, Američka 

ambasada, Helsinški komitet za ljudska prava u 

Bosni i Hercegovini, Institucija ombudsmena/ ombudsmana za ljudska 

prava...)267. Preko ovih organizacija može se izvršiti direktan pritisak na 

vlasti u BiH i na taj način uticati na promjene ili određenih zakona i nji-

hovi izmjena i dopuna ili na sankcionisanje pojedinaca koji svojim po-

266	 	Više	o	ne	procesuiranju	nasilnika	sa	QSF-a	u	članku:	http://www.
diskriminacija.ba/node/72
267	 	Više	informacija	na:	http://www.coe.ba/web/index.php,	http://
www.undp.ba/,	http://bosnian.sarajevo.usembassy.gov/,	http://www.bh-
hchr.org/,	http://www.ombudsmen.gov.ba/

litičkim djelovanjem utiču na javno mnijenje, produbljenje predrasuda 

spram LGBT populacije i stvaranje nesigurnog okruženja za iste. Mnoge 

javne ličnosti se koriste istom retorikom protiv „pedera“ radi ostvarenja 

svojih ličnih interesa. 

Bakir Izetbegović je povodom QSF-a izjavio: „Nimalo nisam 

obradovan time. Jedno podsjećanje na Sodomu i Gomoru u 

danu 27. noći, jedne plemenite noći koju muslimani očekuju, 

nimalo nisam obradovan time.”

Amila Alikadić-Husović, poslanica u Parlamentu FBiH, povo-

dom QSF-a izražavala je čuđenje “da je jedna Španija, histori-

jski poznata po tome što je uvela inkviziciju u srednjem vijeku, 

odobrila homoseksualne brakove”?! Nije primjereno što se takvo 

što održava u mjesecu ramazanu, istakla je Alikadić-Husović 

uz opasku: “Homoseksualizam je po svakoj religiji osuđen. Ko 

smo mi da možemo odobravati nešto što Bog ne dozvoljava?”

Amila Alikadić-Husović, šefica Klinike za očne 

bolesti sarajevskog kliničkog centra, te parlamenta-

rna zastupnica Silajdžićeve Stranke za BiH, usput je upu-

tila i kritiku onima koji su prije 40-ak godina homosek-

sualnost skinuli s liste psihičkih i svih drugih bolesti:  

- Mislim da bolest treba liječiti, a ne podržavati njen razvoj. 

Psihičkim devijacijama homoseksualaca trebali bi se poza-

baviti psihijatri i psiholozi, a to pogotovo nije tipično za naš 

mentalitet. Jako me čudi što je jedna Španjolska, povijesno 

poznata po tome što je uvela inkviziciju u srednjem vijeku, 

odobrila homoseksualne brakove. Mislim da nije primjereno 

Izjava	Gradimira	Gojera,	
člana	Stranke	za	BiH	–	pro-
bošnjačka	stranka,	povo-

dom	ne	uvrštavanja	drame	
Džemaludina	Latića	“Gazi	

Husrev-beg”	u	program	
Festivala	bh.	drame:

	“U	našem	teatru	vlada	
homoseksualni	lobi	koji	

uništava	sve	muslimansko	
i	mene.	

Radi	se	o	novom	napadu	
na	državu	BiH,	napadu	na	
bošnjački	narod	i	o	naivnoj	
političkoj	igranci	koju	sam	
davno	prozreo	u	BiH.	Ovo	
nije	prvi	festival	na	kojem	
sam	eliminiran	zato	što	ne	
pripadam	zeleno-crvenoj	

koaliciji	i	zato	što	ne	pripa-
dam	najmoćnijem	lobiju	u	

državi,	a	to	je	homoseksual-
ni	klan”	

što se takvo što održava u mjesecu ramazanu, ne zato što sam 

ja protiv promoviranja homoseksualnih sloboda, jer ja to ne 

smatram slobodama, nego bolešću i smatram da tim ljudima 

treba pomoći, već zbog značenja koje ima ovaj mjesec.

Još jedna izjava Bakira Izetbegovića, sadašnjeg člana 

Predsjedništva BiH, der BiH, BiH: vića...pediji o njima...kako 

„oni” imaju pravo na svoju seksualnu orijentaciju, tj. dezori-

jentaciju i kako će se svim moralnim sredstvima boriti protiv 

uticaja homoseksualaca na omladinu.

Milorad Dodik, čestim korištenjem riječi „peder“ u javnosti 

u negativnom kontekstu, nimalo ne doprinosi stvaranju poz-

itivne slike o LGBT zajednici: „Ja naprosto ne dopuštam da 

razni pederi ulaze u moj ured“.

Izjava Gradimira Gojera, člana Stranke za BiH – probošnjačka 

stranka, povodom ne uvrštavanja drame Džemaludina Latića 

“Gazi Husrev-beg” u program Festivala bh. drame: “U našem 

teatru vlada homoseksualni lobi koji uništava sve musliman-

sko i mene. Radi se o novom napadu na državu BiH, napadu 

na bošnjački narod i o naivnoj političkoj igranci koju sam 

davno prozreo u BiH. Ovo nije prvi festival na kojem sam 

eliminiran zato što ne pripadam zeleno- crvenoj koaliciji i 

zato što ne pripadam najmoćnijem lobiju u državi, a to je ho-

moseksualni klan” 

  

Svojim učešćem u javnom i političkom životu osim što doprino-

simo stvarnju pozitivnije slike o drugačijim u javnosti i razbijanju 

predrasuda, aktivno učestvujemo u borbi za jednaka prava. Potreb-

no je da zajednica shvati važnost političkog participiranja i pozna-

vanja zakonski normi i regulativa koje ih se tiču na putu ostvare-

nja svojih, jednakih, prava. Najlakši način je da vide koje aktivnosti 

imaju  nevladine organizacije koje se bave LGBT tematikom i kako 

se mogu uključiti ili im dati podršku. Baviti se aktivizmom znači 

biti društveno odgovran jer ne možemo predstavnike vlasti pozivati 

na odgovornost, a da mi to sami nismo! O razmjerama i kvalite-

ti sudjelovanja ovisi i nivo uključenosti. Razvoj svijesti o ljudskim 

pravima nije toliko ovisan o socijalnoj demografiji (klasnoj poziciji, 

polu, obrazovanju, dobu) koliko o političkoj kulturi građana koja, 

naravno, ovisi o procesu socijalizacije, posebno političke socijaliza-

cije i resocijalizacije prilagođene promjenama i izazovima vremena. 

Ona se uči kroz razne političke procese čiji je osnovni cilj usvaja-

nje određenih građanskih vrlina kao što su: respekt za druge i javni 

diskurs (civilnost), individualna odgovornost, građanska promišlje-

nost, otvorenost, spremnost na kompromis, prihvatanje različitosti 

itd. Ako smo aktivno uključeni u procese rješavanja problema koji 

nas se tiču, bilo da smo uključeni  u rad NVO-a ili ako politički par-

ticipiramo, znači da smo dio odgovornog građanskog društva.

Građansko društvo se obično definira kao suprotstavljeno, 

takozvano „treće carstvo“ u odnosu spram države (politike), 

s jedne, te privrede (ekonomije), s druge strane. U najširem 

smislu građansko društvo odnosi se na nove, općenito nek-

lasno osnovane forme kolektivnog djelovanja orijentirane 

prema i povezane sa pravnim i javni institucijama društva268.

Bosna i Hercegovina, zemlja za koju se može reći da je tradici-

onalna i homofobična, u periodu tranzicije u kojem jačaju etničke 

struje koje počivaju na blagoslovu religijskih predstavnika odlučno 

se suprotstavlja uvažavanju samoodređenja pojedinca jer u protiv-

nom može doći do rušenja slike koju propagiraju, zasnovane na obi-

teljskim vrijednostima, pokoravanju i slijepom vjerovanju vođama.

Etnonacionalno društvo duboko je ekskluzivno – te kao 

takvo suštinski je diskriminatorno prema ljudima na osn-

ovu njihove etničke pripadnosti, roda, seksualne orijentacije, 

a sve više, kako vidimo i na osnovu uvjerenja i savjesti. U 

njemu je sve manje ili više već nema mjesta za etnički druge, 

miješane brakove, neistomišljenike, agnostike, homosek-

sualce, ukratko, u njemu nema mjesta za sve one koji se ne 

mogu etnicizirati. 269

Neki od rezultata ispitivanje javnog mnijenja o homoseksualno-

sti i prostituciji, provedenih u  maju 2005. godine, od strane agencije 

Prizma, pokazuju:

- Većina ispitanika (82.3%) imaju općenito nepovoljno mišljenje 

kad su u pitanju homoseksualci (muški ili ženski). Tek svaki 15. 

građanin (6.5 %) ima povoljno mišljenje o homoseksualcima.

268	 	Mujkić,	Asim.	Mi	građani	etnopolisa.	Sarajevo,	Šahinpašić,	2007.	
str.	27
269	 	Mujkić,	Asim.	Queering	Bosnia	izlaganje

- Ispitanici do 30 godina, ispitanici bez škole i sa visokom 

školom kao i ženski ispitanici imaju nešto manje nepovolj-

no mišljenje o homoseksualcima u poređenju sa ostalim is-

pitanicima.

- Skoro svaki drugi ispitanik (46.8%) misli da je razlog zašto 

su neki ljudi homoseksualci izbor tih ljudi da žive tako, dok 

svaki peti ispitanik (19.3%) misli da je to već od rođenja 

tako. 19.4% ispitanika misli da je odgajanje razlog za to što 

su neki ljudi homoseksualci.

- Ispitanici iz urbanih naselja, stariji od 51 godina i više, bez 

škole u nešto manjoj mjeri smatraju da je homoseksualnost 

način života koji se odabire.

- Ispitanici sa sela, sa osnovnim obrazovanjem, stariji od 51 

godina i više, koji žive u područjima BiH sa bošnjačkom 

većinom u nešto manjoj mjeri misle da je homoseksualnost 

nešto s čime se čovjek rađa.

- Ispitanici mlađi od 30 godina, sa sela, kao i ispitanici bez 

škole i oni koji žive na području BiH sa hrvatskom većinom 

u nešto manjoj mjeri u odnosu na ostale ispitanike smatraju 

da je homoseksualnost u vezi sa načinom odgoja.

- Više od ¾ ispitanika (76.7%) misle da je prihvatanje homo-

seksualaca u našem društvu loša stvar za ovu zemlju, dok 

6% ispitanika misli da je to dobra stvar. 8.7% ispitanika ne 

misli da je to dobra, ali ni da je loša stvar.

Iz ovog istraživanja možemo uvidjeti da, prije svega, veliki pro-

blem predstavlja neinformiranost, što i ne čudi jer jedine informaci-

je o homoseksulanosti koje ljudi mogu dobiti su putem televizije, ali 

isključivo iz tv-serija i pokojeg show-a strane produkcije.

Seksualnost nije tema koja je prisutna u javnom prostoru, 

niti je uključena u sistem formalnog obrazovanja. Teme 

poput homoseksualnosti, biseksualnosti, transrodnosti, tran-

seksualnosti i interseksualnosti još uvijek su tabu. Njihovo 

poimanje se još uvijek smješta u kontekst binarnog koncepta 

spola i roda, „muškog“ i „ženskog“, odnosno „muškarca“ i 

„žene“. Sve što odskače od pomenutog sistema označeno je 

kao „nemoralno“.270

Događaj oko kojeg se diglo dosta medijske prašine je svakako 

bio slučaj homofobije na Filozofskom fakultetu u Sarajevu271. Zavod 

za transfuzijsku medicinu FBiH organizirao je dobrovoljno dava-

nje krvi na Filozofskom fakultetu u Sarajevu. Studenti su bili dužni 

popuniti formular na kojem izričito piše da osobe koje ne trebaju 

darovati krv, su – između ostalih – i one koje “imaju povremene 

ili stalne seksualne kontakte sa homoseksualcima”. Studenti su re-

agovali na kršenje osnovnih ljudskih prava tom odredbom, što je, 

prema njima, izazvalo da jedan od uposlenika Zavoda fizički nasrne 

na Amara Numanovića, dok su studentice Lamija i njena kolegica 

Nedžmana Šeta verbalno napadnute od strane uposlenice fakulteta. 

270	 	Đurković,	Svetlana.	1+1=0:	analiza	srednjoškolskih	udžbenika	o	
LGBTTIQ	pojmovima	u	Bosni	i	Hercegovini.	Sarajevo,	Udruženje	Q,	
2010.	str.	17
271	 	Više	o	slučaju,	te	fotografiju	spornog	for-
mulara	možete	vidjeti	u	na:	http://manjine.ba/
slucaj-homofobije-na-filozofskom-fakultetu-u-sarajevu/

Lamija, Amar i Nedžmana podigli su prijave protiv uposlenice fa-

kulteta i uposlenika Zavoda. 

Interesantno je da se niko ispred uprave Filozofskog fakulteta 

nije obratio, a Zavod za transfuzijsku medicinu   Federacije BiH je 

par mjesec poslije dozvolio grupi LGBT aktivista i aktivistkinja da 

daruju krv272. Osuda ponašanja uposlenika Filozofskog fakulteta 

došla je od strane Naše stranke i Foruma mladih SDP-a, a podršku 

studentima su uputili studenti_ice i predavači_ice studijske grupe za 

rodne studije273, pri Centru za interdisciplinarne postdiplomske rod-

ne studije Univerziteta u Sarajevu, doc. dr. Andree Lešić-Thomas274 

i   prof. dr. Envera Kazaza, Organizacije za prava studenata275 pri Fi-

lozofskom fakultetu u Sarajevu kao i od mnogih NVO i neformalnih 

grupa. Iz ovog možemo uvidjeti da je podrška političkih subjekata 

skoro pa zanemariva i nije dovoljna da bi se pokrenula neka značaj-

nija pitanja unutar državnih institucija.

U Sloveniji je dosta polemike izazvala slikovnica o gej obitelji-

ma koja je objavljena pred referendum o novom obiteljskom zakonu. 

Slikovnica autorice Alexandre Maxeine276 o „klasičnim i neklasič-

nim obiteljima” opisuje djeci na popularan način šta su to „dugine 

obitelji” sastavljene od roditelja istog spola, a navodno se koristi i u 

njemačkim vrtićima, prenijeli su slovenski mediji. Za potvrdu novog 

zakona jasno su se izjasnile Jankovićeva stranka Pozitivna Slovenija 

(PS), Pahorovi Socijalni demokrati (SD), Demokratska stranka umi-

272	 	Dostupno	na:	http://www.okvir.org/content/akcija-darivanja-krvi
273	 	Dostupno	na:	http://www.okvir.org/content/
podr%C5%A1ka-studenataica-i-predava%C4%8Daica-rodnih-studija
274	 	Dostupno	na:	http://www.radiosarajevo.ba/novost/79572
275	 	Dostupno	na:	http://www.radiosarajevo.ba/novost/79644/
homofobni-incident-podrska-opsff-a-studentima
276	 	Kako	slikovnica	izgleda:	http://www.emka.si/vse-nase-druzine/
PR/469925,13670

rovljenika (DESUS) i Građanska lista Gregora Viranta, dok su protiv 

NSI, koja je bliska Katoličkoj crkvi i koja je pozvala je birače da gla-

saju protiv, te Slovenska pučka stranka (SLS) dok se Slovenska demo-

kratska stranka (SDS) premijera Janeza Janše do sada nije uključivala 

u referendumsku kampanju. Iako  novi Obiteljski zakon usvojen od 

strane vlade, na referendumu je odbačen277– pitanje usvajanja djece 

od strane istospolnih parova nije naišlo na podršku većine.

U regionu je trenutno aktualno pitanje održavanja Parade pono-

sa u Beogradu 2012. godine278. Nakon parlamentarnih izbora 2012., 

Dačić je dobio mandat za sastavljanje Vlade. Taj isti Dačić je zabrano 

Paradu ponosa 2011. godine dok je bio Ministar policije. Ustavni 

sud Srbije presudio je da je odluka o zabrani „Povorke ponosa” 2009. 

godine bila neustavna, što znači da argument „iz bezbednosnih ra-

zloga” u budućnosti ne bi trebao da bude validan. Ovo pitanje je ve-

oma interesantno jer politički vrh Srbije želi da pokaže EU da, iako 

su radikali na vlasti, oni žele biti na evropskom putu, ali isto tako ne 

žele da prekinu veze sa Rusijom279. Jedna od izjava Dačića povodom 

ovog pitanja je: „Ima puno razloga i za i protiv održavanja gej parade. 

Prvo- najveći broj građana sigurno ne podupire održavanje parade, 

ali nikome ne dajemo za pravo ni da prijeti nasiljem, to se ne smije 

277	 	U	ovom	članku	možete	naći	komentare		Romana	Kuhara	i	Suzane	
Tratnik	o	njihovom	doživljaju	referendumskih	rezultata.	http://queer.
hr/18950/reakcije-na-referendumski-fijasko-slovenski-aktivisti-zgrozeni/
278	 	O	Paradi	ponosa	2012.	iz	političkog	ugla:	Goran	
Miletić.	Dostupno	na:	http://www.gayecho.com/interview.
aspx?id=15862&grid=4481&page=1
O	Paradi	ponosa	2012.	iz	političkog	ugla:	Predrag	Azdejković.	
Dostupno	na:	http://www.gayecho.com/interview.
aspx?id=15863&grid=4481&page=1
279	 	Moskva	zabranila	održavanje	gej	parade	u	narednih	100	godina.	
Dostupno	na:	http://www.e-novine.info/vijesti/svijet/3048-moskva-za-
branila-odravanje-gay-parade-u-narednih-100-godina.html

tolerisati. Ko je dao za pravo bilo kojoj organizaciji da govori kako 

se nešto može ili ne može održati u Beogradu?”, upitao je Dačić, te 

istakao kako Vlada to neće dopustiti niti će se prestrašiti prijetnji 

nasiljem.” Iako je i sama  LGBT zajednica u Srbiji podijeljena oko 

pitanja Parade ponosa. Ustavni sud je poručio da je zabrana takvog 

okupljanja neustavna i da samim tim takva manifestacija mora da se 

održi bez obzira na bezbjedonosne rizike koje niko ne negira.

Više o društveno- političkoj stvarnosti u BiH možete naći u 

knjizi: Mujkić, Asim. Mi građani etnopolisa. Sarajevo, Šahinpa-

šić, 2007; Mujkić, Asim. Ko su drugi i drugčiji u BiH, dostupno na: 

http://www.zurnal.info/home/index.php?option=com_content&v

iew=article&id=1186:asim-mujki-etvrti-element&catid=70:asim-

mujki&Itemid=141. Više o političkom sistemu BiH možete pročitati 

u knjizi: Banović, Damir i Gavrić, Saša prir. Država, politika i druš-

tvo u Bosni i Hercegovini: analiza postdejtonskog političkog sistema. 

Sarajevo, University Press- Magistrat, 2007.

Alma Midžić

PORNOGRAFIJA 

           

Slika: Martin Van Mael, na:https:/commons.wikimedia.com 

Pornografija je u Miriam Webster rječniku definirana kao: 1) 

prikaz erotskog ponašanja (pisanog ili slikovitog) koji ima za cilj 

seksualno uzbuđenje; 2) materijal (knjige ili fotografije) koji prika-

zuje erotsko ponašanje s ciljem izazivanja seksualnog uzbuđenja; 3) 

senzacijski prikaz radnji na način da bi se proizvela brza i intenzivna 

emotivna reakcija.280 Dakle, cilj pornografije je izazivanje promjene 

u ljudskom ponašanju, odnosno, seksualno uzbuđivanje koje se na-

stavlja masturbacijom i/ili seksualnim odnosom i završava klimak-

som. Iz ovih definicija proizilazi direktan odnos između konzumi-

ranja pornografije i seksualnog uzbuđenja, iako je pojam nečega što 

izaziva seksualno uzbuđenje subjektivan. Pod pornografijom se, ta-

kođer, smatraju i prikazi spolnih organa ili prikazi obnaženih osoba, 

koje isto tako mogu izazvati seksualno uzbuđenje. 

U 18. vijeku su seksualno eksplicitni tekstovi, poput onih 

koje je pisao Marquis de Sade, korišteni kao način izražavanja 

protufeudalnog radikalizma. U 19. vijeku, nakon izuma foto-

grafije, seksualno eksplicitan materijal je postao dostupniji 

širim narodnim masama. Kategorija „pornografije“ pojavila 

se kao sredstvo kontrole pristupa tim tekstovima, a najran-

jivijim korisnicima su smatrani žene i djeca koji su trebali 

zaštitu od strane muške elite. Kontrola ženske seksualnosti 

se slagala i sa religijskim kanonima koji su podupirali cen-

zuru pornografije i sve što se odnosilo na ne- reproduktivnu 

stranu seksualnog odnosa.281

280	 	Dostupno	na:	http://www.merriam-webster.com/dictionary/
pornography
281	 McNair,	Brian.	Striptiz	kultura:	seks,	mediji	i	demokratizacija		žud-
nje.	Zagreb,	Naklada	Jesenski	i	Turk,	2004.	str.	57-58

Razvoj tehnologije, medija, pojava VCR-a, a nešto kasnije i 

sve veća upotreba i dostupnost interneta krajem 20. vijeka, 

doveli su do novih kanala za širenje pornografskog sadržaja, 

smanjenje ili nemogućnost državne kontrole nad porno-

grafijom, ulazak pornografije u privatnu sferu i njenu veću i 

lakšu dostupnost za konzumaciju od strane korisnika_ca, pa 

i samu produkciju.

Viđenja naše kulture vezana za pornografiju su, dakako, kon-

tradiktorna. Postoje tvrdnje o negativnim učincima porno-

grafije kao i one o pozitivnim. Negativne tvrdnje se vrte oko 

eksploatacije, seksizma i objektifikovanja žena u pornografiji. 

Najpoznatije radikalne feministkinje i aktivistkinje u borbi 

protiv pornografije su svakako Andrea Dworkin i Catherine 

MacKinnon koje treba spomenuti kada se govori o kontradik-

tornim teorijama o pornografiji. Ove dvije teoretičarke sma-

traju da pornografija doprinosi nasilju i muškoj dominaciji 

nad ženama u kojima je žena uvijek seksualni objekat, dehu-

manizirana i prisutna isključivo za zadovoljenje muškarca. 282  

Nasuprot tvrdnjama Dworkin i MacKinnon, stoje teoretičarke 

koje su ih kritikovale “zbog licemjerstva, pristrasnosti i pri-

kazivanja seksualno grafičke i nereprezentativno nasilne sek-

sualne fotografije u svojim kampanjama, kao i zbog manjka 

282	 	Ciclitira,	Karen.	Pornography,	Women	and	Feminism:Between	
Pleasure	and	Politics	u:	Sexualities	2004,	7,	281.	str.	282

brige o seks radnicima_ama kako navodi Clictira. Uz to, 

one tvrde da je internet doprinijeo “…poboljšanom pris-

tupu seksualnom obrazovanju i “sigurnom“ sek-

su, kao i većim mogućnostima za žene i manjine 

za stupanje u kontakt,  proizvodnji i distribuiran-

ju vlastitog predstavljanja.” 283 Ove pro-porn (za 

porn) feministkinje su propagirale i ukazivale na 

pozitivne strane pornografije. 

Ono što je svakako učinilo pornografiju privlačnijom je i sve-

prisutnija pojava AIDS-a u 80-im godinama prošlog vijeka. Kao što 

navodi i Brian McNair, jedan od teoretičara koji je pisao o istoriji 

pornografije. 284

Pornografija prodaje seks, ona ga pretvara u potrošnu robu 

na jednak način kao i prostitucija, ali ga istodobno čini 

sigurnim i čistim. To je jedan od čimbenika koji utječe na 

njezinu privlačnost i koji je, u posljednje vrijeme, zbog side, 

postao važna motivacija u širenju pornografije.285

283	 	Ciclitira,	Karen.	Pornography,	Women	and	Feminism:Between	
Pleasure	and	Politics	u:	Sexualities	2004.	281.	str.	284
284	 	McNair,	Brian.	Striptiz	kultura:	seks,	mediji	i	demokratizacija		
žudnje.	str.	45	
285	 	Isto,	str.	46

Seks	radnici_e	su	
osobe	koje	pružaju	
seksualne	usluge	za	
novac.	Ovo	uključuje	
prostituciju,	glumu	u	
pornografskim	filmo-
vima,	modeliranje	za	
magazine,	egzotične	
plesačice	i	slično.

Pornografija je, u ovom kontekstu, postala privlačnija zbog svog 

individualističnog pristupa seksualnom uzbuđenju i zaobliaženju 

komplikacija, pa i opasnosti od seksualno prenosivih bolesti koje nosi 

seksualni odnos sa drugom osobom. Još jedan od razloga privlačnosti 

pornografije, kako to tvrdi McNair, je i mogućnost izvedbe maštarija 

(na filmu, fotografiji ili u tekstu) koje u stvarnosti obično nisu moguće. 

Autor pornografskog teksta to postiže priznajući i opisujući 

čitatelju (ili gledatelju) svoje erotične maštarije i seksualne želje, 

te ponavljajući te iste scenarije u različitim medijima – u tekstu, 

na fotografiji ili filmu. Maštarija znači da se ti scenariji vjero-

vatno ne mogu odigrati u stvarnom životu – muškarci u porno-

grafiji uvijek su u stanju erekcije, a žene su uvijek željne seksa. (...) 

ograničenja, obaveze i odgovornosti u seksualnim odnosima u 

stvarnom životu – npr. zahtjevi braka i trudnoće, u pornografiji 

su gotovo uvijek odsutni. Svijet pornografije je idealni svijet u 

kojem je život ograničen na mehaniku seksulanog čina.286

Upravo je ovaj fenomen, čineći pornografiju privlačnijom, u 

isto vrijeme izazvao i rasprave oko prevelikih očekivanja koje 

konzumiranje pornografije donosi u stvarni život konzume-

nata_ica i problema koja ta očekivanja donose. Na primjer, 

očekivanja da su žene uvijek spremne na seksualni odnos 

kao i sam izgled koji se očekuje od žena, u skladu sa onim 

iz današnjih pornografskih sadržaja, s jedne strane i velika 

očekivanja i potenciju od muškaraca, s druge strane, proiz-

vode nerealna očekivanja i na koncu razočarenja. 

286	 	Isto,	str.	45	

   Reklamna parola sex sells (seks prodaje) i kapitalistički druš-

tveni poredak su u velikoj mjeri uticali na rasprostranjenije sek-

sualno sugestivne prikaze i seksualiziranje medija. U popular-

nim muškim, ženskim i tinejdžerskim časopisima se sve više piše 

o seksualnim temama. Mainstreaming pornografije je možda 

čak i najvidljiviji u popularnoj muzici, kako u svijetu tako i u na-

šem regionu, a u hip-hop muzičkim spotovima i tekstovima pje-

sama se jasno opisuju i prikazuju seksualno eksplicitni sadržaji, 

poput oralnog seksa, masturbiranja i slično. Nadalje, seksualno 

eksplicitne serije, poput serije Seks i grad, su postale društveno 

veoma popularne i prihvaćene287. Ono što se ranije smatralo por-

nografijom je tako postalo mainstream u današnjem društvu.   

     Homoseksualna pornografija se počela širiti u 80- m godinama 

prošlog vijeka, također pospješena razvojem tehnologije i jednostav-

nijem pristupu pornografskom sadržaju. Do tada, odnosno do ranih 

70-ih, homoseksualna pornografija je proizvođena i distribuirana na 

crnom tržištu. Važnost pornografije u gej zajednici je možda veća 

od one među heteroseksualnim muškarcima, zbog toga što, kako 

navodi Dyer, ona nudi prikaze seksualnosti i erotike za muškarce 

koji u svojim okruženjima nisu društveno seksualno socijalizira-

ni. Pornografija im pruža upravo to – seksualnu socijalizaciju288.  

      Dok je u početku bilo teško naći glumce za gej pornograf-

ske filmove, u kasnim 90-im godinama se pojavio i gay-for-pay 

(gej za platu) fenomen. Gay-for-pay su muškarci koji se izjaš-

njavaju kao heteroseksualni ili samo seksualni, ali glume u gej 

287  Hall, Ann, C. i Bishop, J. Mardia ur.  Pop Porn– Pornography 
in American Culture. London, 2007. str. 8-9
288	 		Dyer	u:	Escoffier,	Jeffrey

pornografskim filmovima.289 Iako je gluma u pornografskim 

filmovima uopšte, a pogotovo u homoseksualnim pornograf-

skim filmovima, stigmatizirana zbog kontradiktornih društve-

nih načela o pornografiji i stigme u vezi homoseksualnosti, gay-

for-pay glumci su u industriju ulazili iz ekonomskih razloga, 

znatiželje, a u nekim slučajevima i zbog latentne homoseksualnosti.  

     Heteroseksualna pornografija je često kritikovana da je pravlje-

na za muškarce iz muške perspektive, te da samim tim zanemaruje i 

potiskuje ženski seksualni užitak. Tako je žensko tijelo degradirano i 

objektifikovano290. Jill Bakehorn, u svojoj studiji o ženskoj pornogra-

fiji, nalazi da su žene koje rade na pornografskim ženskim filmovima 

osjetile potrebu da naprave nešto „bolje“, nešto što uzima žene u obzir, 

nešto što bi se ženama svidjelo, a i kao odgovor za anti porn (protiv 

pornografije) feminističke stavove291. Lezbejke i njihova seksualnost 

su potisnute, ograničene i načinjene nevidljivim. Ženska seksualnost 

je potiskivana zbog toga što je žensko uzbuđenje, za razliku od muš-

kog, vidljivog, nevidljivo i izraženo isključivo glasom i gestikulaci-

jama. S toga uvijek čini muškarce nesigurnim u svoje performanse. 

Lezbejska pornografija je pravljena od žena za žene. Bakehorn u svo-

joj studiji nalazi da lezbejski pornografski filmovi realnije prikazuju 

ženski užitak, te da se njihov užitak zaista „osjeti“ i vidi.292 U stigma-

tiziranom društvu, pornografija je tako lezbjekama pružila prostor da 

289	 	Escoffier,	Jeffrey.	Gay-for-Pay:	Straight	Men	and	the	Making	of	
Gay	Pornography,	Qualitative	Sociology,	Vol.	26,	No.	4.	2003.	I	Escoffier,	
Jeffrey.	Porn	Star/Stripper/Escort:	Economic	and	Sexual	Dynamics	in	a	
Sex	Worker	Career,	Journal	of	Homosexuality,	2008.	
290	 	Smyth,	Cherry.	The	Pleasure	Treshold	-	Looking	at	Lesbian	
Pornography	on	Film,		Feminist	Review,	No.34	u:	Perverse	Politics:	
Lesbian	Issues,	1990,	str.	153
291	 	Bakehorn,	Jill	A.	u:	Weitzer,	Ronald	ur.	Sex	for	Sale-Prostitution,	
Pornography	and	the	Sex	Industry.	Routledge,	2000,	str.	98-	99
292	 	Isto

prepoznaju svoje seksualne potrebe i užitke i izraze svoju seksualnost.  

    U Japanskoj kulturi manga stripovi i anime (animirani filmo-

vi), koji su se pojavili drugom polovinom prošlog vijeka, otvo-

reno se bave različitim rodnim izražajima, transrodnim 

promjenama i istospolnim ljubavnim odnosima. Autori 

tako kritikuju društveno određene rodne uloge i obave-

znu heteroseksualnost. Manga i anime eksplicit-

nog pornografskog sadržaja se nazivaju hentai293.  

          U mangi je muška istospolna ljubav široko ra-

sprostranjena, dok se ženska i dalje razvija. Shonen-

ai žanr je fokusiran na romansu i dramu između 

mladih muškaraca a yaoi grafički prikazuje seks između muška-

raca. Primjer rodne fluidnosti u mangi je Ranma ½ u kojem je 

glavni protagonist muškarac, ali koji se nakon dodira sa hlad-

nom vodom pretvara u ženu. Muški spol mu se vraća nakon po-

novnog dodira sa toplom vodom, te se tako u svakoj epizodi ovaj 

lik mijenja iz jednog spola u drugi294 . Za više informacija o man-

gi svakako pogledati: Levi, Antonia i  Mcharrz, Mark i Paglia-

ssotti, Dru ur. Boy’s Love Manga – Essays on the Sexual Ambiguity 

and Cross Cultural Fandom of the Genre. McFarland & Co., 2008. 

     Pornografija je tako iz potpunog tabua i stigme ušla u opštu kulturu, 

a razvojem tehnologije je postala dostupnija za produkciju i upotre-

bu. Ono što se nekada smatralo seksualno eksplicitnim sadržajem je 

u današnjem društvu postalo opšteprihvaćeno. Tako možda možemo 

293	 	Mclelland,	Mark.	A	Short	History	of	Hentai,		Intersections:	
Gender,	History	and	Culture	in	the	Asian	Context,	Issue	12,	2006.		
Dostupno	na:		http://intersections.anu.edu.au/issue12/mclelland.html	
294	 	Darlington,	Tania.	i	Cooper,	Sara.	The	Power	of	Truth:Gender	and	
Sexuality	in	Manga	u:	Johnson-	Woods,	Toni	ur.		Manga,	an	Anthology	
of	Global	and	Cultural	Perspectives.	Continuum,	2010.

Iako	se	termin	
hentai	koristi	za	
sve	što	se	smatra	
queer		ili	perver-
znim,	pogotovo	
u	seksualnom	
smislu.

smatrati da će se ovaj trend nastaviti razvijati i da će sve eksplicitniji 

sadržaji postajati prihvaćeniji. Osim toga, pornografija se pokazala 

edukativnom i važnom u gej i lezbejskom svijetu, pod- žanrovi, poput 

japanske mange, pružaju subverziju dominantnoj heteroseksualnoj 

kulturi, a Anti-porn (protiv pornografije) stavovi su dobili kontratezu 

u feminističkoj i lezbejskoj pornografiji pravljenoj od žena za žene.  

      U knjizi Seks i religija, Dag Endše (Seks i religija: od devičanskih 

balova do bogougodne homoseksualnosti. Beograd, Karpos, 2010.) daje 

opsežan prikaz odnosa religija spram seksualnosti i seksualnih odno-

sa, uključujući i homoseksualnost. Pornografija je često okarakterizi-

rana kao seksistička. O uticaju muškocentričnih medija na pornogra-

fiju je pisao i Evans McCormack, a članak se može naći na: http://

www.xyonline.net/category/article-content/pornography (McCor-

mack Evans, Matt. Man- centric media impairs our ability to see the 

sexism in porn, XY, Men, Masculinities and Gender Politics, 2012). 

Nadalje, za više detalja o seksualnosti pogledati i Foucaultovu Istoriju 

seksualnosti (Foucault, Michel. Volja za znanjem: Istorija seksualnosti 

I, Beograd, Karpos, 2006.) u kojoj ovaj poznati filozof objašnjava da 

ljudska seksualnost nalazi polazište u historiji, društvu i kulturi.

Bojana Đokanović

POZORIŠTE

 

Pozorište je najvjernije sebi, onda kada je najviše queer295 jer je 

subverzija u prirodi pozorišne umjetnosti. Kao i u njegovoj historiji, 

od začetaka do danas. Pozorište podriva društvo i moralni poredak 

prvenstveno sveprisustvom tijela na sceni, u svoj njegovoj specifič-

nosti, kako u punom sjaju i ljepoti, tako i u propadanju i smrtnosti. 

Prema Judith Butler, rod nije stabilni niti dati identitet, nego 

identitet koji se stvara kroz vrijeme, stiliziranom repeticijom akci-

ja296. Rod je iskonstruirani identitet, a vidljivi, materijalni instru-

ment za tu konstrukciju je tijelo. Baš kao i pozorištu. Neko nije jedno-

stavno tijelo, nego, u suštinskom smislu, neko radi svoje tijelo, i, zaista, 

neko radi svoje tijelo drugačije od svojih savremenika_ce i drugačije 

od svojih predaka_kinja i drugačije od svojih nasljednika_ca.297 Per-

formans roda zavisi od historijskog i političkog trenutka, od repre-

sivnosti vladajućeg društvenog sistema i njegovih restrikcija, tabua 

i prihvaćenog kodeksa ponašanja. Baš kao i historija pozorišta, koja 

obiluje referencama koje bi se mogle svrstati pod LGBTTIQ; pone-

kad zato što su vladajuće patrijarhalne strukture bile liberalnije i do-

puštale da seksualna sloboda izađe iz granica heteronormativnosti, 

ali ponekad i zato jer se strogo kažnjavalo sve što izlazi iz tih granica.

295	 	Senelick,	Laurence.	The	Queer	Root	of	Theater	u:	Solomon,	Alisa	i	
Framji	Minwalla.	The	Queerest	Art:	Essays	on	Lesbian	and	Gay	Theater.	
New	York,	New	York	University	Press,	2002.
296	 	Judith	Butler,	Performative	Arts	and	Gender	Constitution	u:	
Huxley,	Michael	i	Witts	Noel.	The	Twentieth	Century	Performance	
Reader.	Oxon,	Routledge,	2002.	str.	120
297  Isto, str. 122

U Shakepeareovo vrijeme bilo je jedino društveno prihvatljivo 

da sve ženske likove igraju muškarci, kostimirani u žene, kao i u ja-

panskom kabuki i bunraki teatru.  Drugo lice travestije na Zapadu 

pokazuje se tek krajem sedamnaestog vijeka, kada žene počinju da 

igraju čak i pojedine muške likove– u drami, operi i baletu. Na Isto-

ku, tradicija se održava duže, te su, na primjer, žene počele igrati 

u muzičkom i lutkarskom teatru na Baliju tek prije dvije decenije. 

Međutim, ovu evoluciju nisu uzrokovale samo društvene promje-

ne, nego recepcija teatra od strane vladajućih struktura kao fikcije 

koja ne narušava patrijarhalne postulate. Razlika između pozorišta 

i stvarnog života je, prema Butler, činjenica da se u pozorištu svi 

ograđujemo mišlju da je to samo fikcija, da nije život.298 Ista tema 

koja u stvarnosti izaziva brutalno nekažnjeno nasilje, na sceni je vla-

dajućim strukturama prihvatljiva. 

U Bosni i Hercegovini, u 21. vijeku, dnevne novine koje 

dodjele nagradu slavnom koreografu Alainu Platelu za 

predstavu o grupi transvestita treće dobi, u vrlo malom 

vremenskom razmaku objave zastrašujuće homofobne 

tekstove. Nagrada je dopustiva jer je predstava fikcija i sa-

mim tim nametnutnom društvenom moralnom kodeksu 

zadovoljavajući otklon od realnosti.

 

298	 	Isto,	str.	128

Alain Platel, predstava Gardenija, Photo: Filip Đurić, http://www.

radiosarajevo.ba/photo/galerija/604

U kratkom pregledu historije drame, u svjetlu LGBTIQ-a, ne-

moguće je zaobići Franka Wedekinda i gej scenu između tinejdžera 

Hansa i Ernsta u vinogradu. Tekst nastao 1896.  godine zabranjivan 

je decenijama jer govori između ostalog, o dječijoj seksualnosti i fa-

talnim posljedicama represije. Bosanskohercegovački reditelj Faruk 

Lončarević diplomirao je na zanimljivom konceptu Wedekindove 

Lulu, koja i sama sadrži lezbejsku scenu.

Sredinu 20. vijeka bilježi niz dramskih autora koji se nikada 

nisu deklalirali kao homoseksualci, ali čiji su tekstovi puni kodira-

nog jezika, brižljive kamuflaže i homoseksualnih likova zamijenjenih 

heteroseksualnim299. Među najpoznatije spadaju Tennessee Williams 

(čija je drama o transvestitima čekala inscenaciju od 1957. do 2004. 

299	 	Winn,	Steve.	100	Years	of	Queer	Theater.	Dostupno	na:	http://
www.sfgate.com/performance/article/100-Years-of-Queer-Thea-
ter-3262626.php#ixzz262svqqe8

godine), Edward Albee i Thornton Wilder. 

Kovanica queer teatar nastaje krajem 70-ih godina i po prvi put 

je spominje autor Stefan Brecht u istoimenom romanu. Queer teatar 

nastaje paralelno sa gej pokretnom oslobođenja u SAD-u, nastaje sa 

ljudima kojima teatar nije bio karijera, nego život.300 U svojim poče-

cima posvećen je ličnim pričama, razbijanju zida šutnje i represije 

pod kojom su članovi_ice LGBTTIQ populacije godinama živjeli_e.

Charles Ludlam krucijalno je ime za začetke queer teatra. Njegov 

Ridiculous Theatrical Company, u kojem su najupečatljivije uloge bile 

one u kojima je Ludlam igrao žene, na pozorišnu scenu u Americi 

donio je elemente kempa. Kemp kao estetizaciju začudnog, pretjera-

nog, društvenom kodeksu ponašanja neprihvatljivog, kao parodija, 

ali i kemp kao najčišći pokušaj da se napravi nešto izvan običnog, 

kao afirmacija društveno marginaliziranog, kao slavljenje seksipilno-

sti, one najistančanije, koja se sastoji iz protivljenja vlastitom spolu.301 

Najdugovječnije i najpoznatije queer pozorište, Rhinoceros Theater u 

San Franciscu nastalo je pod uticajem Charlesa Ludlama. 

Broadwayski mjuzikli sa LGBTIQ tematikom počinju se po-

javljivati već ranih 70-ih godina, ali je najuspješniji i najizvođeniji 

The Bird Cage, komedija nastala po tekstu Francuza Jean Poireta. 

Postavljen 1983. godine, osvojio je pet Tony nagrada i doživio ne-

koliko uprizorenja, od kojih je najrecentnije bilo 2010. godine. Tekst 

je praizveden još 1973. godine u Parizu, u Theatre du Palais-Royal, i 

doživio je blizu 1800 izvođenja. 

300	 	Shewey,	Don.	Theater	of	the	Queer.	Dostupno	na:	http://www.
donshewey.com/theater_articles/theater_of_the_queer.html
301	 	Sontag,	Susan.	Notes	on	Camp	u:	Cleto,	Fabio.	Camp:	Queer	
Aesthetics	and	the	Performing	Subject.	Edinburgh,	Edinburgh	
University	Press,	1999.	str.	56	

 Evropsku dramu 70-ih godina obilježavaju drama sa gej 

tematikom Kišne kapi na vrelom kamenju i drama sa lezbejskom te-

matikom Gorke suze Petre von Kant Reinera Wernera Fassbindera, 

kao i američka drama Izopačeni Martina Shermana, o Noći dugih 

noževa i stradanju homoseksualaca u Trećem rajhu, koja je prvi put 

uprizorena u Engleskoj.

Paralelno sa pozorištem, razvija se queer performans koji, pod-

staknut feminističkom teorijom, fokus, također, stavlja na lične 

priče, seksualnost, rod, tijelo i rasu. The Fluxus Group, koji su sa-

činjavali bračni par Geoffrey Hendricks i Bici Forbes, svoj coming-

out obilježio je performansom u kojem su ritualno podijelili svoju 

imovinu. Njihov bračni list, krevet, ljubavno sjedište i gardarober su 

pažljivo prepolovljeni makazama, sjekirom i rezačem papira.302

90-ih godina 20. vijeka, u aktivističkom političkom teatru i per-

formansu, djelovalo je nekoliko grupa, među kojima se posebno iz-

dvaja grupa ACT UP (AIDS Coalition to Unleash Power). Svojim gu-

erilla pozorišnim činovima od kojih su neki podrazumijevali ležanje 

na ulicama i simuliranje smrti, borili su se za više naučnog istraživa-

nja na planu liječena od AIDS-a. Richard Schechner, slavni pozorišni 

reditelj i teoretičar, ovakve akcije smatra ne samo društveno otrežnju-

jućim i ohrabrujućim, nego i zbližavajućim i osnažujućim za grupu. 

U istom periodu britanska in-yer face drama, autora_ica poput Sarah 

Kane, Phyllis Nagy i Marka Ravenhilla, potpuno mijenja historiju 

pozorišta šokirajući tadašnju publiku svojom dirketnošću i brutal-

nošću kojom dekonstruira moralne norme. Mnoge drame ovog peri-

oda karakteriše prisustvo LGBTTIQ likova, a u Bosni i Hercegovini 

302	 	Performance	Art.	Dostupno	na:	http://www.glbtq.com/arts/perfor-
mance_art,2.html

najznačajnije predstave nastale po in-yer face dramama srećemo u 

rediteljskom opusu Tanje Miletić Oručević. 90-e godine u historiji 

američke drame (u svjetlu LGBTTIQ-a i šire) pamtit će se po Tony 

Kushneru i Anđelima u Americi: Gej fantaziji o nacionalnim temama.

ACT UP, Art + Positive, AIDS Is Killing Artists, Now Homophobia 

Is Killing Art, 1990. Sticker, 4 x 6 in. Courtesy of Avram Finkelstein. 

Photo: Jessica Ficken.

Teoretičarka plesa i koreografkinja Susan Leigh Foster smatra da 

je Zapad, ili uže – patrijarhat, ukalupio i ograničio ljudsko tijelo 

na mehanizam marionete. (...) tijelo od strane mainstream učenjaš-

tva trpi istu mjeru nipodaštavanja i zapostavljanja kao i žene, rasne 

manjine, kolonizirani narodi, gejevi i lezbejke i druge marginalizirane 

grupe303. Postdramsko pozorište, skidajući dramski tekst sa pijede-

303	 	Leigh	Foster,	Susan.	Choreographing	History	u:	Huxley,	Michael	
i	Witts	Noel.	The	Twentieth	Century	Performance	Reader.	Oxon,	

stala pozorišnih elemenata, tijelu daje zasluženo ravnopravnu po-

ziciju. Tijelo u plesu u postdramskom pozorištu počinje da istražu-

je ono najdublje sebi strano304. Lišeno okova forme, tijelo je, prema 

Lehmannu, u stanju da pokaže najekstremnija emotivna stanja duše. 

Upravo ta sloboda je queer. 

Dramsko kazalište učahuruje proces tijela u ulozi, postdrams-

ko kazalište teži otvorenom predstavljanju tijela, njegova pro-

padanja u činu koji ne dopušta sigurno odvajanje umjetnosti 

od realnosti. Ono ne prikriva da je tijelo posvećeno  smrti, 

ono to naglašava305.

Kada glumac i reditelj Pippo Delbono, na Festivalu MESS u 

Sarajevu 2010. godine u Pričama o junu, odluči da sa publikom 

podijeli svoju ljubavnu priču koja je završila smrću njegovog 

partnera od AIDS- a i njegovim HIV pozitivnim nalazima, mi 

svjedočimo efemernosti i svjesni smo vlastite, ali istovremeno 

se čini da nikada nismo bili u većem prisustvu života.  

Pozorište jeste umjetnost koja je najviše queer, onda kada je naj-

istinskije, subverzivno i kada ne preže ni pred čim boreći se za slo-

bodu. Za više informaciji o historiji LGBTIQ teatra/performansa po-

gledajte web stranice: http://www.donshewey.com/theater_articles/

theater_of_the_queer.html i http://www.sfgate.com/performance/

article/100-Years-of-Queer-Theater-3262626.php#ixzz262svqqe8. 

Routledge,	2002.	str.	202
304	 	Lehmann,	Hans-	Thies.	Postdramsko	kazalište.	Zagreb	i	Beograd,	
Akcija,	2004.	str.	272
305	 	Isto,	str.	288

Za više informacija o performansu pogledajte zbornik radova (iz 

LGBTIQ perspektive i šire): Huxley, Michael i Witts Noel. The Twen-

tieth Century Performance Reader. Oxon, Routledge, 2002., kao i web 

stranicu: http://www.glbtq.com/arts/performance_art,2.html. Za više 

informacija o postdramskom pozorištu potražite knjigu: Lehmann, 

Hans-Thies. Postdramsko kazalište. Zagreb i Beograd, Akcija, 2004. 

Selma Spahić

PRAVO

Kada se govori o LGBT pravima, bitno je naglasiti da prava 

LGBT populacije jesu ljudska prava i da kao takva ne trebaju biti 

smatrana „specijalnim“ ili „posebnim“ pravima, već pravima koja bi 

samim rođenjem trebala biti zagarantirana svakom pojedincu, koja 

moraju biti poštovana i čije kršenje treba biti sankcionirano zakoni-

ma svih država, na kojima je da omoguće potpuno uživanje i zaštitu 

svih ljudskih prava svojih građana, bez obzira na njihovu seksualnu 

orijentaciju i rodni identitet.

Homoseksualnost u Socijalističkoj Federativnoj Republici Jugo-

slaviji zakonom je zvanično kriminalizirana 1959. godine; zakon je i 

odredio za nju zatvorsku kaznu. Homoseksualni čin, i to samo muš-

ki homoseksualni odnos, se po tom Krivičnom zakonu SFRJ, član 

186 stav 2., kažnjavao zatvorom u trajanju od jedne godine. 

Zanimljivo je da se na lezbejski seks nije gledalo kao na 

seksualni čin, već kao bludnu radnju koja podliježe samo 

prekršajnoj prijavi.

Sami primjeri primjene ovog zakona nigdje nisu dokumentirani, 

ali to ne isključuje mogućnost da je vršeno maltretiranje, diskrimi-

nacija i progon od strane vlasti. Važno je spomenuti da je za bilo ko-

jeg gej muškarca ili lezbejku onemogućeno da budu članovi Partije.

Postoje podaci da su partizanske vođe bile nešto tolerantnije 

prema homoseksualnim vojnicima, ali su lideri  unutar KPJ  

bili nepopustljivi, te su osobe čija je homoseksualnost ot-

krivena morale napustiti Partiju, o tome možete više pronaći 

na: http://www.gayecho.com/istorija.aspx?id=7449

Zakonski položaj homoseksualaca promijenio se sredinom sedam-

desetih godina 20. vijeka, nakon ustavnih promjena iz 1974. godine. 

Reformom zakonodavstva i prenošenjem ovlaštenja federalnog vrha 

na republičke i pokrajinske, ukinut je zajednički Krivični zakon SFRJ. 

Od tadašnjih socijalističkih republika, Slovenija je prva vodila 

rasprave o dekriminalizaciji homoseksualnosti i već se 1974. godi-

ne ispred Komisije za donošenje Krivičnog zakona SR Slovenije ra-

spravljalo o dekriminalizaciji homoseksualnosti. Hrvatska ljekarska 

komora je skinula homoseksualnost sa liste mentalnih poremećaja 

1973. godine, a homoseksualnost je dekriminalizirana novim Kri-

vičnim zakonom SR Hrvatske, koji je stupio na snagu 1977. godine,  

uz uslov da je homoseksualni odnos izvršen uz saglasnost odraslih 

muškaraca. Te iste godine, uz Hrvatsku i Sloveniju, Vojvodina i Crna 

Gora su dekriminalizirale homoseksualnost. 

Srbija je homoseksualnost dekriminalizirala tek 1994. godine, a 

Makedonija 1997. godine.

U Socijalističkoj Republici BiH, homoseksualnost je kriminali-

zirana 1977. Krivičnim zakonom SR BiH, koji je članom 93. koji je 

sadržavao krivično djelo protivpravni blud čijim stavom 2. je odre-

đeno da će se za protivpravni blud između lica muškog spola, učinilac 

kazniti zatvorom do jedne godine čime je kriminaliziran dobrovoljni 

seksualni odnos seksualno zrelilih muškaraca.

Ovaj zakon nekoliko puta je izmjenjen i dopunjen, te je došlo i 

do izmjena ovog krivičnog djela - kaznom od jedne do deset godina 

zatvora je kažnjavana muška osoba koja upotrebom sile ili prijetnjom 

upotrebe sile prinudi drugog (mušku osobu) na protivprirodni blud.

Nakon disolucije SFRJ i sticanja nezavisnoti BiH, preuzeto je 

cjelokupno zakonodavstvo bivše države, samim tim i kriminaliza-

cija homoseksualnosti. Homoseksualnost je dekriminalizirana tek 

donošenjem novih Krivičnih zakona entiteta BiH, u Federaciji BiH 

1996. godine, a u Republici Srpskoj 1998.

Zabrana diskriminacije 

Zabrana diskriminacije na osnovu seksualne orijentacije u BiH 

prvobitno je definirana Zakonom o ravnopravnosti spolova BiH, ko-

jim je zabranjena diskriminacija i nasilje na osnovu: spola i seksu-

alne orijentacije306 u svim oblastima života, ali je prva opsežna de-

finicija diskriminacije, kao i zabrana iste koja uključuje i seksualnu 

orijentaciju i rodni identitet kao zabranjene osnove diskriminacije 

data tek 2009. godine Zakonom o zabrani diskriminacije BiH.

Diskriminacija, prema Zakonu o zabrani diskriminacije BiH 

podrazumijeva: 

svako različito postupanje, uključujući svako isključivanje, 

ograničavanje ili davanje prednosti utemeljeno na stvarnim 

ili pretpostavljenim osnovama prema bilo kojem licu ili grupi 

lica na osnovu njihove rase, boje kože, jezika, vjere, etničke 

pripadnosti, nacionalnog ili socijalnog porijekla, veze s 

nacionalnom manjinom, političkog ili drugog uvjerenja, 

imovnog stanja, članstva u sindikatu ili drugom udruženju, 

obrazovanja, društvenog položaja i pola, polnog izražavanja 

ili orijentacije kao i svaka druga okolnost koja ima za svrhu 

306	 Zakon	o	ravnopravnoti	spolova	BiH,	član	2

ili posljedicu da bilo kojem licu onemogući ili ugrožava 

priznavanje, uživanje ili ostvarivanje na ravnopravnoj os-

novi prava i sloboda u svim oblastima javnog života.307 

Ono što je ovim zakonom posebno naglašeno jeste da zabrana 

diskriminacije važi za javne organe (državnu upravu, javne institu-

cije, javna preduzeća, itd.), kao i za privatni sektor (npr. privatne fir-

me) i fizička lica u svim oblastima, a zakonom su naročito izdvojene 

sljedeće: zapošljavanje, radni odnosi, socijalna i zdravstvena zaštita, 

obuka i stručno usavršavanje, pravosuđa, stanovanja, javnog infor-

misanja i medija, članstva u profesionalnim organizacijama, obavlja-

nja privredne djelatnosti, roba i usluga, jednakog učešća u javnom i 

kulturnom životu, porodice, prava djeteta.

Radno pravo 

U oblasti radnog prava direktna diskriminacija na osnovu sek-

sualne orijentacije prilikom zapošljavanja zabranjena je Zakonom 

o radu u institucijama BiH, dok se rodni identitet ne spominje, 

već se može podvesti kroz „neki drugi razlog suprotan osnov-

nim ljudskim pravima i slobodama utvrđenim Ustavom BiH“308 

 i Zakonom o radu Brčko distrikta kojim se seksualna orijentacija 

navodi kao zabranjeni osnov diskriminacije prema osobama koje 

traže zaposlenje i zaposlenim osobama. Ni ovaj zakon ne navodi 

izričito rodni identitet kao zabranjeni osnov diskriminacije, te se on 

307	 Zakon	o	zabrani	diskriminacije	u	BiH,	član	2
308	 Zakon	o	radu	u	institucijama	BiH,	član	6

može opet podvesti pod pojam „neka druga okolnost“.309 

Zakon o radu Federacije BiH i Zakon o radu Republike Srpske 

ne navode ni seksualnu orijentaciju ni rodni identitet kao zabranjeni 

osnov diskriminacije u radnim odnosima, te kao takvi nisu u skladu 

sa Zakonom o zabrani diskriminacije.

Pravo na obrazovanje 

Zakonom o zabrani diskriminacije, kao princip, postavljena je 

dostupnost obrazovanju, te je regulirana diskriminacija u pogledu 

prava na obrazovanje. Ostvarivanje ovog prava u Bosni i Hercegovi-

ni provodi se na nivou entiteta Republike Srpske, a u Federaciji Bo-

sne i Hercegovine na nivou kantona, odnosno Brčko distrikta Bosne 

i Hercegovine. Osnovni principi i standardi  za sticanje visokog ob-

razovanja sadržani su u Okvirnom zakonu o visokom obrazovanju 

Bosne i Hercegovine, koji je u skladu sa relevantnim međunarodno 

priznatim instrumentima kojih je država Bosna i Hercegovina ugo-

vornica. Prema ovom zakonu, pristup visokom obrazovanju „imaju 

svi oni koji su završili četverogodišnju srednju školu u Bosni i Herce-

govini“. Oni koji nisu završili srednju školu u Bosni i Hercegovini, 

dokaz o završenom obrazovanju podnose nadležnoj instituciji za 

priznavanje stranih kvalifikacija, također, priznaju se svjedočanstva i 

diplome ustanova čiji se sistem obrazovanja suštinski ne razlikuje od 

obrazovanja u Bosni i Hercegovini. Stav 2., člana 7 Okvirnog zakona 

o visokom obrazovanju BiH regulira da: 

309	 Zakon	o	radu	Brčko	distrikta,	član	4

Visokom obrazovanju kojim se bave licencirane visokoškolske 

ustanove u Bosni i Hercegovini pristup neće biti ograničen, 

direktno ili indirektno, prema bilo kojoj stvarnoj ili pret-

postavljenoj osnovi, kao što su: spol, rasa, seksualna orijen-

tacija, fizički ili drugi nedostatak, bračno stanje, boja kože, 

jezik, vjeroispovijest, političko ili drugo mišljenje, nacionalno, 

etničko ili socijalno porijeklo, veza s nekom nacionalnom za-

jednicom, imovina, rođenje, starosna dob ili neki drugi status. 

Očigledno je da je jedini uslov za pristup visokom obrazovanju 

završena srednja škola, iz čega proizilazi da je svaki oblik diskri-

minacije zabranjen, a zakonom je i seksualna orijentacija  izričito 

navedena kao zabranjen osnov diskriminacije pri pristupu prava 

na obrazovanje na visokoškolskim ustanovama u Bosni i Hercego-

vini. Rodni identitet, iako nije izričito naveden, širim tumačenjem 

riječi spol ili podvođenjem pod neki drugi status, također spada u 

zabranjeni osnov diskriminacije. Svaka javna visokoškolska ustano-

va  u svom statutu, a svaka privatna visokoškolska ustanova u svom 

osnovnom dokumentu, kao uslov za dobivanje akreditacije mora da 

sadrži i sljedeće odredbe koje310:

- osiguravaju osoblju slobodu organiziranja i okupljanja u 

skladu sa zakonom; štite osoblje od diskriminacije prema 

bilo kojoj osnovi, kao što su: spol, seksualna orijentacija, 

rasa, bračni status, boja kože, jezik, vjeroispovijest, poli-

tičko ili drugo mišljenje, nacionalno, etničko ili socijalno 

porijeklo, poveznaost s nekom nacionalnom zajednicom, 

imovina, rođenje ili bilo koji drugi status.

310	 Okvirni	zakon	o	visokom	obrazovanju	BiH,	član	25.	i	član	38.

- štite studente od diskriminacije prema bilo kojem osnovu, 

kao što su: spol, rasa, seksualna orijentacija, bračni status, 

boja kože, vjera, jezik, političko ili drugo mišljenje, nacional-

no, etničko ili socijalno porijeklo, povezanost s nekom nacio-

nalnom zajednicom, imovina, rođenje ili neki drugi status.

Ovim se odredbama štite i akademsko osoblje i studenti od dis-

kriminacije. Seksualna orijentacija je, opet, izričito navedena, dok se 

zabrana diskriminacija na osnovu rodnog identiteta izvodi iz šireg 

tumačenja riječi spol ili podovđenjem pod drugi status.

Zakon o visokom obrazovanju Republike Srpske 

Zakon o visokom obrazovanju Republike Srpske  uvodi odredbe 

o zabrani diskriminacije pri ostvarivanju prava na pristup obrazo-

vanju, gdje se direktno zabranjuje seksualna orijentacija kao osnov 

diskriminacije, na identičan način kao što je navedeno u Okvirnom 

zakonu o visokom obrazovanju Bosne i Hercegovine. Iako rodni 

identitet nije izročito naveden, može se smatrati da je uključen pod-

vođenjem pod neki drugi status ili širim tumačenjem riječi spol. Za-

kon sadrži odredbe da statut visokoškolske ustanove mora sadrža-

vati odredbe koje štite akademsko osoblje od diskriminacije na bilo 

kojoj osnovi, gdje je, opet, seksualna orijentacija izričito navedena, 

dok se rodni identitet posredno izvodi. Regulirana je i zaštita stude-

nata, tj. visokoškolska ustanova se obavezuje da će zaštiti studente 

od diskriminacije na bilo kojoj osnovi, kao i da će se kazniti viso-

koškolska ustanova koja ne uskladi svoj staut sa zakonom ili nekim 

drugim općim aktom. 

Visoko obrazovanje u Federaciji Bosne i Hercegovine 

Visoko obrazovanje u Federaciji Bosne i Hercegovine u nadležno-

sti je kantona, ali to ne znači da svaki kanton samostalno regulira ovo 

pitanje. S obzirom da postoji 10 kantona, to bi teoretski značilo da ima 

10 različitih pravnih propisa. Zakoni se međusobno razlikuju od kan-

tona do kantona, ali ono što im je zajedničko je to da se ni u jednom 

zakonu o visokom obrazovanju izričito ne navodi rodni identitet kao 

zabranjen osnov dikriminacije, ali se može izvesti indirektno kroz tu-

mačenje, bilo sistematski (Zakon o zabrani diskriminacije), bilo širim 

tumačenjem riječi spol ili podvođenjem pod neki drugi status/osnov. 

Zakon o visokom obrazovanju Brčko distrikta 
 

Zakon o visokom obrazovanju Brčko distrikta Bosne i Hercego-

vine dosta je sličan Zakonu o visokom obrazovanju Republike Srp-

ske. U posebnom članu 11 koji se zove ravnopravnost u stavu 2., 

Zakon garantuje jednak pristup visokom obrazovanju bez diskrimi-

nacije kao što su spol i seksualna orijentacija. Također, visokoškol-

ske ustanove su obavezne da u svoj statut unesu zaštitu i studenata i 

akademskog osoblja od diskriminacije na osnovu spola i seksualne 

orijenatcije. Za razliku od Zakona o visokom obrazovanju Republike 

Srpske, ovaj Zakon nije definirao prekršaje za kršenje ovih obaveza. 

Ni u ovom zakonu nije izričito navedena zabrana diskriminacije na 

osnovu rodnog identiteta, ali se ona posredno izvodi.

Krivično pravo 

Krivično materijalno i procesno pravo u Bosni i Hercegovini 

regulirano je na državnom, te na nivoima entiteta i Brčko distrik-

ta. U kontekstu dodatne zaštite LGBT prava u krivičnim zakonima 

najviše se govori o uvođenju zločina iz mržnje kao zasebnog kri-

vičnog djela u zakonodavstvo BiH. Na ovom planu su 2010. godi-

ne usvojene izmjene i dopune Krivičnih zakona Republike Srpske i 

Brčko distrikta Bosne i Hercegovine koje se odnose na krivična djela 

počinjena iz mržnje i pružaju jaču zakonsku osnovu institucijama 

za provedbu zakona i pravosudnim organima prilikom istraživanja i 

procesuiranja krivičnih djela motiviranih mržnjom. 

Zločin iz mržnje ni u jednom od ova dva Krivična zakona nije de-

finiran kao zasebno krivično djelo, već je definiran samo pojam mr-

žnje, te je ona dodata kao otežavajuća okolnost većine krivičnih djela.

Član 147 (2) Krivičnog zakona Republike Srpske  i član 2 (37) Kri-

vičnog zakona Brčko distrikta definiraju mržnju na isti način, i to kao:  

pobudu za činjenje krivičnog djela, propisanog ovim zakonom, 

koja je u cjelini ili djelimično zasnovana na razlikama po osnovu 

stvarnog ili pretpostavljenog etničkog ili nacionalnog porijekla, 

jezika ili pisma, vjerskih uvjerenja, rase, boje kože, pola, polne 

orijentacije, političkog ili drugog uvjerenja, socijalnog porijekla, 

društvenog položaja, dobi, zdravstvenog statusa ili drugih osobina 

ili zbog dovođenja u vezu sa osobama koje imaju neku od navedenih 

različitih osobina. 

Ovom definicijom seksualna orijentacija predstavljena je poj-

mom polne orijentacije, dok rodni identitet nije izričito naveden 

kao motiv za izvršenje krivičnog djela, ali se u svakom konkretnom 

slučaju može podvesti pod pojam „druge osobine“. 

Oba zakona propisuju i da će u slučajevima kada je krivično dje-

lo učinjeno iz mržnje, sud to uzeti u obzir kao otežavajuću okolnost 

i odrediti počinitelju veću kaznu, osim ako zakon već  ne propisuje 

teže kažnjavanje za kvalifikovani oblik krivičnog djela. Motiviranost 

mržnjom, kao otežavajuća okolnost i osnov za izricanje veće ka-

zne, je uvedena kao element bića pojedinih krivičnih djela, te su na 

osnovu toga predviđene posebne kazne za počinioce krivičnih djela 

kao što su i u Krivičnom zakonu RS-a i u Krivičnom zakonu Brčko 

distrika- teško ubistvo, silovanje, teške tjelesne povrede, teška kra-

đa, razbojništvo, razbojnička krađa, oštećenje tuđe stvari, izazivanje 

opasnosti i ugrožavanje bezbjednosti ljudi i imovine.

Slične izmjene i dopune koje su izvršene u Republici Srpskoj i 

Brčko distriktu predložene su i  u pogledu Krivičnog zakona Federa-

cije BiH, njihovo usvajanje se još očekuje.

 Porodično pravo
 

      Bosna i Hercegovina je članica međunarodnih konvencija kojim 

je, između ostalog, regulirano i pravo na brak osoba. Međutim, na-

cionalno pravo detaljno određuje vršenje prava na brak, određujući 

uslove za njegovo sklapanje. Uslovi su biolške, socijalne i psihološke 

prirode, kao što su različitost spolova, zabranjeni stepen srodstva, za-

brana bigamije i slično. Nadležnost za donošenje propisa iz oblasti 

porodičnopravnih odnosa u Bosni i Hercegovini je na nivou entiteta. 

Prema tome, postoje tri različita zakona koja se primijenjuju na razli-

čitim teritorijama Bosne i Hercegovine, međutim, oni se principijel-

no među sobom ne razlikuju. U sva tri zakona, brak je definiran kao 

zakonom uređena zajednica života muškarca i žene- da bi uopšte po-

stojao brak partneri trebaju biti osobe različitog spola. Ukoliko nije 

ispunjen taj uslov, zakoni predviđaju ništavnost tog braka, odnosno, 

smatra se da takav brak nije ni postojao. Vanbračna zajednica jeste 

zajednica muškarca i žene koji nisu u braku ili u vanbračnoj zajednici 

sa drugom osobom, koja traje najmanje tri godine ili kraće ako je u 

njoj rođeno dijete. Na ovaj način je definirana vanbračna zajednica u 

Porodičnom zakonu Federacije Bosne i Hercegovine i Porodičnom 

zakonu Brčko distrikta, dok Porodični zakon Republike Srpske ostaje 

samo na određenju da je faktična zajednica života muškarca i žene.311 

Iz pojma braka i vanbračne zajednice, slijedi da osobe istog spola ne 

mogu zaključiti brak niti faktička zajednica života ima posljedice u 

pravu. Također, niti jedan drugi zakon u Bosni i Hercegovini ne pred-

viđa neki oblik ugovorene forme istospolne zajednice. 

Problem nastaje ako je u trenutku zaključivanja braka post-

ojao uslov različitosti spolova, ali kasnije je on otpao zbog 

promjene spola jednog od bračnih partnera, te se postavlja 

pitanje da li je takav brak ništavan ili legalan? Kako je brak 

zakonom definiran kao uređena zajednica muškarca i žene, 

takav brak bi po ovom zakonskom principu bio ništavan i 

proglašen kao nepostojeći.

311	 Porodični	zakon	Republike	Srpske,	član	12.

Što se tiče usvajanja djece, zakoni entiteta i Brčko distrikta pred-

viđaju usvajanje kao oblik porodično-pravne zaštite djece bez ro-

ditelja ili odgovarajućeg staratelja. Usvojiti se može potpuno i ne-

potpuno. Potpunim usvojenjem zasniva se neraskidiv odnos jednak 

krvnom srodstvu između usvojitelja i usvojenika (djeteta), a prestaju 

međusobni odnosi usvojenika i njegovih krvnih srodnika. Potpuno 

usvojiti mogu samo bračni partneri zajednički ili maćeha ili očuh 

djeteta koje se usvaja. Nepotpunim usvojenjem između usvojenika 

i usvojitelja nastaju odnosi koji prema zakonu postoje između ro-

ditelja i djece, s tim da usvojitelj može usvojenika ograničiti ili is-

ključiti iz naslijeđa. Porodično pravo Bosne i Hercegovine onemo-

gućuje potpuno usvajanje homoseksualnim osobama, s obzirom da 

im je onemogućeno pravo na brak i zakonski priznata vanbračna 

zajednica. Iznimno, Porodični zakon FBiH i Porodični zakon Brčko 

distrikta dozvoljavaju osobi koja nije u braku da nepotpuno usvoji  

dijete, ali ako za to postoje naročito opravdani razlozi. Ovi razlozi 

nisu definirani zakonom, nego podliježu procjeni nadležnih organa.

 

Vlada FBiH donijela je Nacrt novog Zakona o liječenju 

neplodnosti biomedicinski potpomognutom oplodnjom 

FBiH, kojim se uređuje pristup medicinski potpomognutoj 

oplodnji, međutim u članu 1 ovog zakona stoji da se: 

Ovim zakonom uređuju uvjeti, način i postupak liječenja 

neplodnosti kod parova koji žive u bračnoj ili vanbračnoj 

zajednici, tehnikama biomedicinski potpomognute oplod-

nje (u daljem tekstu: MPO), prava na oplodnju, primjenu 

postupaka MPOe, poklanjanje spolnih ćelija (u daljem tek-

stu: donacija), uvjeti pod kojima se postupci MPOe obavljaju 

u zdravstvenim ustanovama, nadzor nad provođenjem ovog 

zakona, kao i druga pitanja od značaja za primjenu postu-

paka MPOe. 

Sama konstrukcija ove odredbe pokazuje da je zakon, za-

pravo, namijenjen heteroseksualnim parovima koji žive u 

vanbračnoj ili bračnoj zajednici, te da postupcima vantjele-

sne oplodnje ili oplodnje uz pomoć donatora ne mogu pris-

tupiti istospolni parovi.

Pravo na promjenu spola 

Pravni sistem Bosne i Hercegovine ne predviđa formalne i materi-

jalne uslove za medicinsku promjenu spola. Medicinski centri u državi 

nisu ovlašteni ni osposobljeni za izvršavanje ovog postupka. Također, 

nijednim zakonim u zdravstvenom osiguranju u Bosni i Hercegovini 

kroz obavezno zdravstveno osiguranje nije regulirano djelomično ili 

potpuno finansiranje zahvata za promjenu spola. Svakom državljani-

nu Bosne i Hercegovine dodjeljuje se JMBG koji je i individualna i ne-

ponovljiva oznaka identifikacijskih podataka o osobi.312 Određivanje, 

poništavanje i zamjena JMBG-a, u okviru svojih nadležnosti u Fede-

raciji Bosne i Hercegovine, vrše kantonalna ministarstva unutrašnjih 

poslova, u Republici Srpskoj Ministarstvo unutrašnjih poslova Repu-

blike Srpske, a u Brčko distriktu Bosne i Hercegovine nadležni organ 

koji funkcionalno djeluje kao državna institucija.

312	 Zakon	o	jedinstvenom	matičnom	broju	Bosne	i	Hercegovine,	
Službeni	glasnik	broj	32/01	i	63/08

Da bi uopšte došlo da promjene matičnog broja, odnosno dijela 

broja koji se odnosi na spol, potrebno je prvo promijeniti podatke u 

matičnoj knjizi. Ova oblast je regulirana na entitetskim nivoima. U 

matične knjige se unose stanja rođenja, braka, državljanstva i smrti, 

pa u tom pogledu postoje matične knjige rođenih, matične knjige 

umrlih, matične knjige državljana_ki i matične knjige vjenčanih. 

Izvodi iz matičnih knjiga su javne isprave i podaci u njima smatraju 

se tačnim, dok se ne dokaže suprotno. Matične knjige vode jedinice 

lokalne samouprave- opštine, a neposredno ovlašteno lice- matičar. 

U matičnu knjigu rođenih unose se sljedeći podaci: ime i prezime, 

spol djeteta, mjesec, godina, vrijeme i mjesto rođenja djeteta, je-

dinstveni matični broj građanina (JMBG), državljanstvo, nacional-

nost, vjeroispovijest, podaci o roditeljima, priznavanje i utvrđivanje 

očinstva i materinstva, usvojenje i prestanak usvojenja, starateljstvo 

i prestanak starateljstva, lišenje i vraćanje roditeljskog prava, produ-

ženje i prestanak produženja roditeljskog prava, zaključenje, presta-

nak i poništenje braka i oglašavanje braka nepostojećim, promjena 

imena i prezimena djeteta, promjena spola, promjena imena i pre-

zimena roditelja, odnos usvojitelja, promjena državljanstva, smrt i 

proglašenje umrlim. 

Zakonom o matičnim knjigama Republike Srpske i novim Za-

konom o matičnim knjigama FbiH, koji je donesen 2012. godine, 

predviđen je upis promjene spola u matične knjige, međutim, novi  

Zakon o matičnim knjigama Brčko distrikta ne predviđa promje-

nu spola u matičnim knjigama, nego se promjena spola eventualno 

može podvesti pod „druge promjene podataka koje se upisuju u ma-

tičnu knjigu“313.

313	 	Zakon	o	matičnim	knjigama	Brčko	distrikta,	član	8

Osobama koje su promijenile spol Zakonom o jedinstvenom 

matičnom broju BiH, omogućena je i promjena jedinstvenog 

matičnog broja u skladu s njihovim novim spolom. Promjena 

ličnog imena regulirana je zakonima o ličnom imenu RS-

a, FBiH i Brčko disktrikta koji propisuju da se lično ime, ili 

samo ime ili samo prezime, može promijeniti i da se mijenja 

na zahtjev punoljetne osobe ili zakonskog zastupnika malol-

jetne osobe. A zbog promjene podataka koji su upisani na 

ličnoj karti i/ili zbog promjene izgleda osobe, toliko da više ne 

odgovaraju podacima i fotografiji na ličnoj karti, dozvoljena je 

i zamjena lične karte Zakonom o ličnoj karti državljana BiH.

U Bosni i Hercegovini priznavanje prava LGBT osoba je na vrlo 

niskom nivou i veoma je uslovljeno stavovima većinskog stanovniš-

tva i religijskih zajednica. Pozitivan pomak ka poštivanju i zaštiti 

prava LGBT osoba jeste vidljiv, međutim, on je gotovo uvijek re-

zerviran za područje obrazovanja i zapošljavanja, dok se u drugim 

oblastima promjene sporije ili gotovo nikako ne dešavaju. Zakonski 

okvir BiH pruža načelnu zaštitu pravima LGBT osoba i zabranjuje 

diskriminaciju na osnovu seksualne orijentacije i rodnog identiteta, 

međutim, još uvijek nije došlo do potpune implementacije, kao ni 

do primjene ovih odredbi u praksi.

Za više informacija o pravnom okviru zaštite i priznavanja LGBT 

prava pogledajte: Banović, Damir. Prava i slobode LGBT osoba. Sara-

jevo, Sarajevski otvoreni centar, 2011. O pravima LGBT osoba u BiH 

više možete naći u: Gavrić, Saša i Huremović, Lejla i Savić, Marija ur. 

Čitanka lezbejskih i gej ljudskih prava. Sarajevo, Sarajevski otvoreni 

Centar i Fondacija Heinrich Boell, 2011.  Ukoliko vas zanima život 



i prava homoseksualnih osoba u SFRJ, te kako se postupalo prema 

osobama čija je homoseksualna orijentacija bila javna ili otkrivena u 

socijalističkom društvu, pročitajte tekst: LGBT prava u SFRJ, dostu-

pan na: http://www.gayecho.com/istorija.aspx?id=7449.  

Vladana Vasić

© Nina Bunjevac. Koristi se sa dopuštenjem autorice. Sva prava za-

drzana. http://ninabunjevac.com/

PRIDE

Odjednom, metalni novčići su počeli da lete na sve strane. 

‘Htjeli ste da vam se plati, e pa evo vam!’ Bilo je divno biti tamo u 

tom trenutku. Uzbudljivo. Rekla sam sebi ‘’ok, ovo je mojih pet 

minuta. Sada je trenutak da uradim nešto za svoje ljude. Bilo 

je kao, to je to, konačno radimo nešto! Jebemo im živce! Pan-

duri su bili u panici. Nisu imali pojačanje, nisu očekivali ova-

kav otpor. Ali, trebali su. Ljudi su bili tako bijesni. Kako možeš 

da živiš u lažima toliko dugo? Drali su se na nas, nazivali nas 

životinjama. Bili smo najniži ološ na planeti u to vrijeme. 314 

Ovako je Ray “Sylvia Lee” Rivera opisala veče 27. juna, 1969. go-

dine u njujorškom baru Stonewall Inn. Brutalna policijska racija, na 

koju su gej muškarci, lezbejke i trans osobe po prvi put odgovorile 

– pobunom. Nekoliko dana kasnije, u New Yorku, održana je prva 

Povorka ponosa, kao prvo javno istupanje LGBT osoba, kojim su 

počeli borbu za život bez nasilja. Od 1970. godine do danas, Povorka 

ponosa postaje jedna od najvažnijih političkih aktivnosti za gej i lez-

bejski pokret koja se organizira širom svijeta, obično u junu ili julu. 

U SAD-u, gdje je Povorka organizirana po prvi put, 60-e godine 

prošlog vijeka bile su presudne za formiranje gej i lezbejskog po-

kreta, utemeljenog na političkom shvatanju identiteta i potrebi da 

se sa njima izađe u javnost kako bi se ostvarila osnovna građanska 

314	 	Marcus,	Eric,	Making	Gay	History	-	The	Half-Century	Fight	for	
Lesbian	and	Gay	Equal	Rights.	Harper	Collins	E-	books.	str.	126

prava. Veliki uticaj imali su anti- ratni pokret, feministički, kao i 

Afro- američki pokret za građanska prava. Broj gej i lezbej-

skih organizacija u to vrijeme bio je veliki – skoro njih 50 

i ubrzo su sa scene počeli da potiskuju starije, homofilne 

organizacije. Politički protesti protiv diskriminacije LGBT 

osoba bili su svakodnevnica– od javnog ljubljenja u 

restoranima koji su odbijali da usluže LGBT osobe, 

do upadanja i prekidanja TV i radio programa čiji je sadržaj bio dis-

kriminatorski. Jačanje političke svijesti među gej i lezbejskom popu-

lacijom, veći broj organizacija i opšta politička klima u američkom 

društvu tog doba, svakako su doprinijeli Stonewall revoluciji.315  

U ex-Yu regiji, organiziranje Parade ponosa predstavlja jedan od 

najvećih izazova za LGBT organizacije, s obzirom da je skoro svaka 

bila praćena fizičkim i verbalnim nasiljem, te žestokim protivlje-

njima od strane većine. Prvi pokušaj organiziranja parade desio se 

2001. godine u Beogradu, od strane gej/ lezbejskih aktivista_ca. Pod 

sloganom Ima mesta za sve nas, skup je bio zakazan na Trgu republi-

ke. Međutim, aktivistice_i i ostalie koji_e su ih podržavale_i, nikada 

se nisu ni okupile_i – desničarske, klero-fašističke organizacije su fi-

zički napadale svakoga ko im je ličio na gej, lezbejku ili trans osobu. 

Policijska reakcija je izostala, i bilans prve povorke bio je poražava-

jući: 40 povrijeđenih osoba, ni jedna osuđena za počinjeno nasilje. 

Od tada, do 2010. godine, najavljivane su još dvije povorke, ali ni 

jedna nije održana zbog mogućeg nasilja i prijetnji koje su bile upu-

ćivane – no, najviše zbog nedostatka političke volje srpskih institu-

cija da stanu iza ovog političkog događaja. Po prvi put, 2010. godine, 

u Beogradu se dešava Parada ponosa, s više od hiljadu učesnica_ka. 

315	 	Isto,	str.	121

Nasilje nije izostalo – stradalo je nekoliko zgrada, povrijeđeno je 

preko 100 osoba, a uhapšeno oko 250. Povorka najavljena za 2011. 

nije održana, dok je i 2012. stavljena pod upitnik, zbog nemogućnosti 

državnih organa da zaštite skup316.

U Hrvatskoj, koja se sada već može pohvaliti kontinuitetom u 

organizaciji Povorki ponosa, prva se dogodila kao reakcija na beo-

gradsko iskustvo, 29. juna 2002. godine, i organizirana je od strane 

lezbejske aktivističke zajednice. Od tada, do danas, svakog juna ili 

jula, zagrebačka Povorka ponosa prođe gradskim centrom, a od pri-

je nekoliko godina, na Trgu bana Jelačića se tokom Pride nedjelje 

vijore zastave duginih boja. No, i u Zagrebu su aktivistice_i suočeni 

sa prijetnjama i nasiljem – od prve povorke, kada je pretučeno dva-

desetak učesnica_ka, do Povorke organizirane 2007. godine (Svi na 

Pride, sve na Pride!), kada je, također, nekoliko desetina učesnica_ka 

pretučeno nakon manifestacije. Ipak, hrvatski gej i lezbejski pokret 

je istrajao u tome da svake godine pošalje političku poruku javnosti 

da su LGTB osobe ravnopravni_e i slobodni_e građanke_i Hrvatske 

i da da do znanja većini da je manjina tu, oko njih 317.

Od ostalih gradova u regiji, Ljubljana, također, od 2002. godine 

na ovamo, organizira Povorke ponosa, ne bez problema, ali svakako 

sa mnogo manjim intenzitetom nasilja u odnosu na Beograd ili Za-

greb. Makedonske LGBT aktivističke grupe najavljuju prvu Povorku 

u Skoplju za 2013. godinu.318

316	 	Dostupno	na:		www.belgradepride.info	
317	 	Dostupno	na:	www.zagreb-pride.net	
318	 	Dostupno	na:	http://www.balkaninsight.com/en/article/
skopje-to-hold-first-gay-parade-in-2013	

Vidi	pojam	
Homoseksualnost

U svijetu, Parade ponosa su negdje turistička atrakcija u kojoj 

učestvuje cijeli grad, a u nekima su zabranjene „u narednih sto godi-

na“, kao što je slučaj sa Moskvom.

Povorka ponosa nije izraz egzibicionizma i perverzije – to je po-

litička manifestacija koja, kao i svaki drugi politički protest, ima za 

cilj da ukaže na nasilje sa kojim su LGTB osobe suočene, te da ukaže 

na njihovu prisutnost u javnom prostoru. Dodatno, Parade ponosa 

na našim prostorima predstavljaju jedan od najsubverzivnijih poli-

tičkih događaja, koji izaziva, provocira i preispituje nacionalističke, 

heteronormativne i patrijahalne matrice društva, koje imaju negati-

van uticaj, ne samo na živote jedne manjine, već svih koji_e ne pri-

staju da žive u skladu sa tim vrijednostima. 

Jedan od odličnih izvora informacija o političkom LGBT pokretu 

tokom 60-ih u SAD-u, te samom Prideu su dokumentarni filmovi: 

Before Stonewall (1984), rediteljskog tima, Grete Schiller i Roberta 

Rosenberga, kao After Stonewall (1999) reditelja Johna Scagliottia. 

Djela Johna D’Emilia i Annemarrie Jagose daju dobar uvid u politiku 

Parada ponosa, kao i knjiga Erica Marcusa Making Gay History. A za 

više detalja o konkretnim Paradama ponosa posjetite web stranice: 

www.belgradepride.info, www.zagreb-pride.net, http://www.balka-

ninsight.com/en/article/skopje-to-hold-first-gay-parade-in-2013 

Logo beogradske Parade ponosa, 2012. godine

Zagreb Pride, 2010

Slobodanka Boba Dekić



368 369

RELIGIJA

Veza između religije i osoba drugačije seksualne orijentacije razli-

čito je posmatrana kroz historiju, te je zavisila i zavisi od religijskih 

tradicija, kultura, običaja i društvenog konteksta. U većini kultura i 

društava religija zauzima važno mjesto, te se često na osnovu nje us-

postavljaju i održavaju seksualni stavovi i reguliraju seksualna po-

našanja. Stavovi i ponašanje pojedinaca i pojedinki unutar različitih 

vjerskih skupina često odstupaju od sistema vrijednosti koji je uspo-

stavljen religijskom pripadnošću, što može da rezultira osjećajem kri-

vice, sramote ili odbacivanjem, te težim oblicima kažnjavanja. Mada, 

postoje slučajevi prihvatanja nekih oblika ponašanja koja su se sma-

trala neprikladnim i u proturječnosti sa religijskim stavovima, napri-

mjer, protestanti su odbacili rimokatoličko isticanje primata celibata, 

mnoštvo društvenih faktora dovelo je do prihvatanja razvoda, uprkos 

Isusovom odbacivanju razvoda (up. Matej 5:31-32, Matej 19:7, 9, Mar-

ko 10:4, 11) i prihvatanju homoseskualaca i njihovog rukopoloženja. 

Također, protestanti su odbacili potiskivanje seksa u braku i 

afirmirali jednakost između žena i muškaraca, rukopolože-

njem žena. Rani grčki i rimski stoici su smatrali da seksualna 

strast utiče negativno na ljudski razum, 

te su smatrali da je prokreacija jedini cilj 

seksualnih odnosa. Rani kršćanski mislioci 

su preuzeli ovakav stav, posebno Avgustin 

Hiponski (5. v.p.n.e) kao i srednjovjekovni 

kršćanski teolozi koji su seksualne činove 

podijelili na prirodne i neprirodne. 

Različiti su mehanizmi kontrole drugačijih seksualnih ponašanja. 

Judeo- kršćanska ubjeđenja se oslanjanju na osjećaj grižnje savjesti, 

lične krivice i na strah od božanske kazne, dok se islam, hinduizam 

i konfučijanstvo oslanjanju na osjećaj sramote i odgovornosti prema 

bližnjem. Biblijska priča o postanju opisuje ljude koji su pali iz prvo-

bitnog stanja blaženstva zbog Adamove i Evine pubune. Ovim činom, 

Bog je uspostavio heteroseksualnu prirodu seksualnosti, primat muš-

karaca nad ženama i monogamiju. Zapovijest rađajte i množite se (1 

Mojs. 1:22, 28) je uspostavila pravu prirodu i jedinu svrhu seksual-

nog zadovoljstva i odnosa. 

U ranom srednjem vijeku, kao i prije pada Rimskog carstva, 

homoseksualnost je bila u nekoj mjeri tolerirana među 

kršćanskim svećenstvom.  John Boswell  zaključuje da ne-

kad društveni i ekonomski faktori imaju više uticaja nego 

dogme, kao što je to u slučaju odobra-

vanja homoseksualnih praksi. Drugi 

vatikanski koncil (1962. – 1965.) je 

postavio izazov za vatikansku osudu 

kontracepcije i celibat svećenika. Re-

formirane i konzervativne jevrejske 

zajednice i  neke  protestantske crkve 

su prozvane od strane gejeva i lezbej-

ki koji traže priznanje i prihvatanje u 

zajednicu vjernika i čak rukopoloženje. Do devedesetih godina 20. 

vijeka, vjerske zajednice judeo- kršćanske tradicije suočene su sa iza-

zovom reinterpretacije biblijske tradicije i učenja o seksualnosti, te 

sa odbacivanjem tradicionalnog patrijarhalnog shvatanja seksual-

nih odnosa, koji je povezan sa pornografijom, seksualnim nasiljem 

i eksploatacijom i isključivanjem heteroseksualnih žena, neudatih 

Bludničenje,	silovanje,	incest	i	
preljuba	su	smatrani	nezakonitim	
i	grešnim	jer	ne	služe	primarnom	
cilju	seksualnog	odnosa,	začeću.	
Masturbacija,	oralni	i	analni	seks	
predstavljaju	kršenja	prirodnog	

poretka,	te	se	ova	razlika	između	
prirodnog	i	neprirodnog	seksa	

često	javlja	u	raspravama	o	homo-
seksualnosti	i	kontracepciji.

John	Boswell	je	1980.	godi-
ne	izazvao	pažnju	sa	kjnigom:	
Hrišćanstvo,	društvena	tole-
rancija	i	homoseksualnost	
(Christianity,	Social	Tolerance	
and	Homosexuality:	Gay	People	
in	Western	Europe	from	the	
Beginning	of	the	Christian	Era	to	the	
Fourtheent	Century).		Dostupno	na:	
http://www.gay-serbia.com/queer/
boswell-john/index.jsp

i neoženjenih osoba, gejeva i lezbejki. Tokom devedesetih godina, 

rasprave o rukopoloženju aktivnih gejeva i lezbejki, o prihvatljivosti 

predbračnog seksa, stvorile su velike tenzije unutar mnoštva crkvi, 

posebno unutar Episkopalne, Južne baptističke, Ujedinjene metodi-

stičke crkve, Evangelističko- luteranske i Prezbiterijanske. Čak se i 

konzervativna Crkva Isusa Krista svetaca posljednjeg dana (Mormo-

ni) sukobila sa fundamentalistima koji traže ponovno uspostavljanje 

poligamije, kao izvorne prakse crkve. 

Upravo ova pomjeranja od kanona postavljaju pitanje o tome da 

li određeni sveti tekstovi trebaju biti interpretirani na novi način, u 

skladu sa društvenim okolnostima i novim medicinskim i psihološ-

kim oktrićima o prirodi seksualnosti i rodnim identitetima. Nove 

reinterpretacije se uglavnom slažu da se priče o homoseksualnom 

grupnom silovanju u Sodomi (1 Mojs. (Postanje) 19:1-11) i hetero-

seksualnom grupnom silovanju u Gavaji (Sudije, 19), foku-

siraju na seksualni napad i nasilje i da ih ne treba shvatati 

kao one koje osuđuju homoseksualne odnose kao takve. 

Prije studija koje je ra-

dila Evelyn Hooker319 

tokom pedesetih go-

dina 20. vijeka, a koje 

su istraživale mental-

no zdravlje gej i bisek-

sualnih osoba, među 

teolozima, psihote-

rapeutima i ostalom 

319	 	Dostupno	na:	http://www.gay-serbia.com/queer/hooker-evelyn/
index.jsp		

populacijom vladao je stav da je u pitanju mentalna bolest, te su 

mnogi smatrali da homoseksualnost treba biti kriminalizirana. 

U nekim religijskim zajednicama i institucijama sve je vidljivija 

veza između LGBT zajednice i religije. Iako je veća vidljivost donije-

la i veće razumijevanje spram LGBT osoba, mnoge vjerske zajedni-

ce propituju i osuđuju različite seksualne i rodne identitete. 

Ako se osvrnemo na današnje dominantne religije, onda je 

stav negativan i ne ostavlja se puno prostora za raspravu.

Neke denominacije unutar ovih reli-

gija prihvataju homosekusalnost, kao što 

je reformirani judaizam, Ujedinjena crkva 

Isusova, Katolička metropolitanska Crkva. 

Unutar mnogih religijskih tradicija posto-

je pripadnici_e koji_e prihvataju druga-

čiju seksualnu orijentaciju i mnoge deno-

minacije podržavaju istospolne brakove, 

te podržavaju prava LGBT osoba. Ako se 

osvrnemo na historiju, neke kulture i reli-

gije su institucionalizirale ili uvažile istos-

polne odnose, što nam je poznato zahvaljujući mnogim mitovima i 

tradicijama. Na primjer, hinduizam ne posmatra homoseksualnost 

kao religijski grijeh. Godine 2009., Hindusko vijeće Velike Britanije 

postalo je jedno od prvih svjetskih religijskih organizacija koje su 

podržale prava LGBT osoba kada su izdali saopštenje Hinduizam ne 

osuđuje homoseksualnost320. 

320	 	Dostupno	na:	http://news.rediff.com/report/2009/jul/03/hindui-
sm-does-not-condemn-homosexuality.htm

Abrahamske	religije,	judaizam,	
kršćanstvo	i	islam,	tradicio-
nalno,	zabranjuju	sodomiju,	
propovijedajući	učenje	koje	
takvo	ponašanje	smatra	greš-
nim.	Tekstovi	Starog	Zavjeta	
(Lev.	18:22	i	20:13),	Novog	zavjeta	
(Rim	1:26-27,	I	Tim	1:9-10	i	1	
Kor	6:9-11)	i	Kur’ana	(7:80-81	
i	26:165)	se	obično	čitaju	kao	
potvrda	za	ovako	učenje.	Prvi	
zapisani	zakon	protiv	homo-
seksaulnosti	je	knjiga	Levitskih	
zakona	u	kojoj	se	seksualni	
odnos	između	dva	muškarca	
smatra	velikim	prestupom.

Američka	psihologinja,	najpoznatija	po	svom	radu		
The	Adjustment	of	the	Male	Overt	Homosexual	u	

kojem	je	prikazala	rezultate	istraživanja	među	homo-
seksualnim	i	heteroseksualnim	osobama	.Godine	
1954.,	Hookerova	je	dobila	odobrenje	Nacionalnog	
instituta	za	mentalno	zdravlje	(Natioanl	Institute	

for	Mental	Health)	da	proučava	homoseksualnost.	
Ona	je	napravila	svoj	uzorak	homoseksualnih	osoba	
od	članova	Mattachine	Society	i	One,	Inc.	(dva	ho-
mofilna	društva	iz	Los	Angelesa,	posvećena,	prema	

riječima	Hookerove,	„razvoju	homoseksualne	etike	u	
vidu	bolje	integracije	homoseksualaca	u	društvo“)	i	

od	prijatelja	članova	ovih	organizacija.

Danas postoje mnoge religijske grupe koje okupljaju i 

uključuju LGBT osobe, te ne smatraju homoseksualnost gri-

jehom. One podrazumijevaju čak i cijele denominacije, kao i 

pojedine crkve i sinagoge:

Sisters in Islam (www.sistersinislam.org.my); Sa-

laam (http://www.salaamcanada.org/); Imaan 

(http://www.imaan.org.uk/); Queer Muslims 

( ht tp : / / w w w. ange l f i re . c om / c a 2 / qu e e r mus l i ms / ) ;  

Huriyah - a queer Muslim magazine (http://

www.huriyahmag.com/); Al-Fatiha Foundation 

(http://www.al-fatiha.org/); Transgender Muslims (Email 

Discussion Group) (http://groups.yahoo.com/group/

transmuslims); Safra Project (http://www.safraproject.

org/); Queer Jihad (http://www.queerjihad.org/); Leyla’s 

Chayhane (http://www.geocities.com/leylasuhagi/index.

html);The Feminist Sexual Ethics Project (http://www.

brandeis.edu/projects/fse/index.html); Jewish Sexual Ethics 

( h t t p : / / w w w. b r a n d e i s . e d u / p r o j e c t s / f s e / j u d a -

ism/juda-index.html);  Christian Sexual Ethics 

( ht t p : / / w w w. b r a n d e i s . e d u / p r o j e c t s / f s e / c h r i s t i -

anity/chris-index.html); Muslim Sexual Ethics 

(http://www.brandeis.edu/projects/fse/muslim/mus-

index.html); Metropolitan Community Churches 

(http://www.mccchurch.org/); Ökumenische Ar-

beitsgruppe Homosexuelle und Kirche (HuK) e.V. 

(http://www.huk.org/); Lesben und Kirche (http://www.

gay-web.de/luk/); European Forum of Lesbian & Gay Chris-

tian Groups (http://www.euro-lgbt-christians.org/); Chris-

tian Gay Network (http://www.angelfire.com/az/christian-

gaynet/); Quest: a Group for Lesbian and Gay Catholics 

(http://www.questgaycatholic.org.uk/); Rain-

bow Baptist (http://www.rainbowbaptists.org/); 

Lesbian and Gay Christians(http://www.lgcm.org.

uk/);Soulforce (http://www.soulforce.org/);Lutherans Con-

cerned/North America (http://www.lcna.org/); Whosoever - 

An Online Magazine for Gay, Lesbian, Bisexual and Transgender 

Christians (http://www.whosoever.org/); Affirmation - Unit-

ed Methodists for Lesbian, Gay, Bisexual & Transgender Con-

cerns (http://www.umaffirm.org/); More Light Presbyterians 

(http://www.mlp.org/); AXIOS - East-

ern and Orthodox Gay and Lesbian Christians 

( h t t p : / / w w w. q r d . o r g / q r d / w w w / o r g s / a x i o s / ) ; 

AXIOS Los Angeles (http://www.axios.net/); Or-

thoGays - Community of Frum Gay Jews (http://

members.aol.com/gayjews/); OrthoDykes 

(http://www.orthodykes.org/);  World Congress of Gay, 

Lesbian, and Bisexual Jewish Organizations (http://www.

wcgljo.org/); The World Congress of Gay, Lesbian, Bi-

sexual, and Transgender Jews (http://www.glbtjews.org/); 

Nehirim - A Spiritual Initiative for GLBT Jews (http://

www.nehirim.org/);  Jewish OutLook - LGBTI Jew-

ish Alliance South Africa (http://www.jewishoutlook.

org.za/); Institute for Judaism and Sexual Orientation 

Stav kršćanstva, islama i judaizma je velikim dijelom 

sličan. Islam se danas smatra najradikalnijim u stavu pre-

ma homoseksualnosti, dok je judaizam najliberalniji. Islam 

podržava porodični život i spolnost, što nije ap-

solutni tabu za muslimane, odnoseći se isklju-

čivo na seksualne odnose između muškaraca 

i žena. Čak Kur’an razvija određene propise o 

seksualnom životu, ali ono što promivira jesu 

moralni seksualni odnosi između muškaraca i 

žena (Brown, 1996). U pogledu ljudskih prava, 

islam tradicionalno opovrgava predstavnike 

LGBT zajednice. Uzimajući u obzir ukupni re-

striktivni stav kršćanstva prema seksualnosti, 

homoseksualnost se smatra neprirodnom i grijehom. S druge strane, 

unatoč anti- homoseksualnoj doktrini kršćanstva, homoseksualnost 

među svećenicima je veoma zastupljena (Boswell, 1980). Neki struč-

njaci (Boswell, 1980) ističu da su pojedine skupine kršćanskih sveće-

nika pokušavale posmatrati homoseksualnost u kontekstu   ljudskih 

prava LGBT osoba i razviti tolerantniji odnos prema homoseksual-

nosti, ali ove skupine su ugnjetavane od strane velike većine koja se 

protivi promoviranju homoseksualnosti, te je osuđuje.

Judaizam ima nešto liberalnije stavove. U stvari, judaizam prizna-

je određene slobode u seksualnom životu, ali, slično kao i kršćanstvo 

i islam, priznaje takve slobode između muškaraca i žena. Što se tiče 

istospolnih odnosa, opći stav jevreja je prilično negativan (Brown, 

1996). U svakom slučaju, judaizam, slično kršćanstvu, nastoji uzeti 

u obzir ljudska prava i pokušava preispitati pojam homoseksualnosti 

i svoj odnos prema gej osobama. U stvari, neki (Greenberg, 2005) 

naglašavaju da, prema judaističkim normama, muškarac koji nema 

ženu osuđen je na postojanje bez radosti, bez blagoslova. Na taj način, 

neizravno, judaizam podržava seksualne odnose između muškaraca i 

žena, a s druge strane naglašava da homoseksualnost nije neprihvat-

ljiva, ali ne promovira ideju o mogućnosti istospolnih brakova. 

 U Starom Zavjetu stoji: Sa muškarcem ne lezi kao sa ženom; gad-

no je. (Lev.18:22). Kao i za mnoge druge slične zapovjesti, kazna za 

prekršaj je smrt. Rabinska jevrejska tradicija smatra ovo zabranom 

analnog seksa sa drugim muškarcem. Rabinska tradicija, međutim, 

zabranjuje bilo kakve homoseksualne odnose, bilo između muška-

raca ili između žena. Ono što se danas smatra homoseksualnošću 

ne spominje se u klasičnim rabinskim spisima, gdje se govori o spe-

cifičnim seksualnim činovima. Ortodoksni judaizam  smatra svaki 

istospolni seksulni odnos grešnim. Mnogi ortodoksni Jevreji vide 

homoseksualnost kao izbor, a neki izvori govore o homoseksualno-

sti kao o namjernoj devijaciji. Noviji trendovi u učenju kreću se ka 

boljem razumijevanju i prihvatanju religioznih gejeva i lezbejki, ali 

ipak ne dolazi do fundamentalnih promjena u stavovima.

Konzervativni judaizam, kao i ortodoksni, vidi jevrejski zakon kao 

normu, ali ima fleksibilnije tumačenje. Zvanični stav od 1990. godine 

jeste da gejeve i lezbejke treba prihvatiti u njihovim sinagogama, te se 

podstiče borba protiv diskriminacije u društvu, ali zabrana istopolnih 

seksualnih odnosa ostaje. Januara 2007. godine, Komitet za jevrejski 

zakon i standarde je izglasao da gejevi i  lezbejke mogu postati rabi-

ni_ke. Liberalni judaizam drugačije gleda na homoseksualnost, pr-

venstveno zbog toga što zakone ne prihvata kao norme, te smatra da 

su sve dobrovoljne seksualne prakse između odraslih osoba prihvat-

ljive. Reformistički judaizam smatra da je homoseksualnost prirodno 

osjećanje privlačnosti i da se zabrane u Tori prvenstveno odnose na 

paganske religijske rituale, posebno na one koje su bile u Egiptu i Ka-

Homoseksualnost	se	ka-
žnjava	smrću	u	šest	islam-

skih	zemalja:	Saudijska	
Arabija,	Iran,	Mauritanija,	
Sudan,	Somalija	i	Jemen.	
Talibani	u	Afganistanu	ta-
kođer	predviđaju	smrtnu	
kaznu.	U	drugim	islam-
skim	zemljama,	kao	što	
su	Bahrein,	Katar,	Alžir,	

Pakistan,	Malezija	i	Maldivi,	
homoseksualnost	se	ka-

žnjava	zatvorom,	novčanom	
kaznom	ili	bičevanjem.

naanu, u kultovima plodnosti i prostituciji u hramovima.

Kršćanstvo insistira na tome da je seksualni odnos dozvoljen jedi-

no između muškarca i žene i to samo u braku u svrhu prokreacije, dok 

se homoseksualni činovi smatraju iskušenjem. Naglašava se, 

međutim, da osobe sa takvim iskušenjem treba da budu pri-

hvaćene sa poštovanjem i saosjećanjem. Stav Pravoslavlja  je 

sličan. Neke crkve, međutim, ne osuđuju homoseksualnost. 

U Kur’anu se navodi da se osoba koja je počinila 

grijeh može pokajati i tako sačuvati svoj život. Mno-

ge islamske rane kulture, ali i one koje su se kasnije 

razvile, bile su poznate po njegovanju sofisticirane 

homoseksualne estetike u umjetnosti i književnosti.

 

Kao što su one na teritoriji Babilona, Egipta 

i Kanaana, gdje je dokumentovano da je ho-

moseksualnost igrala važnu društvenu ulogu zbog njihove 

izloženosti helenističkoj kulturi

U religijama nastalim u Indiji, koje uključuju hinduizam, budi-

zam, džainizam i sikizam, učenja koja se tiču homoseksualnosti su 

manje jasna nego kod abrahamskih religija. Za razliku od zapadnih 

religija, homoseksualnost se ovdje rijetko spominje. Ipak, kod većine 

savremenih religijskih vođa postoji negativan odnos prema homo-

seksualnosti. Stari religijski tekstovi, poput Veda često pominju oso-

be trećeg spola, koje nisu ni muškarci ni žene. Ove osobe su obično 

negativno prikazane, kao osobe najniže kaste. Kama Sutra opisuje 

različite seksualne prakse među kojima se spominju i evnusi, osobe 

trećeg spola, koji imaju seksualne odnose sa muškarcima. Često, re-

ljefi na nekim hinduističkim hramovima prikazuju scene seksualnog 

odnosa između muškaraca ili između žena (hram u Khajurahu). Za 

vrijeme britanskog kolonijalizma, hinduizam je izgradio negativan 

stav prema homoseksualnosti. 

Osobe trećeg spola poznate su još od vedskog perioda (1500 

–  500. godina p.n.e). Neki hinduski tekstovi pominju ljude 

koji su rođeni sa ili pomiješanom muškom i ženskom priro-

dom ili rodno neutralni. Oni obavljaju različite poslove kao 

što su posao frizera, prodavača cvijeća, sluga ili prostitutki. 

Danas ima puno ljudi trećeg spola (hidžre) koji žive širom 

Indije i uglavnom su na marginama društva; mnogi se bave 

prostitucijom ili žive kao prosjaci.

Kod savremenong zapadnog, kao i kineskog  i japanskog budiz-

ma postoji određena tolerancija spram homoseksualnosti, sve dok 

nije prepreka za rađanje, dok su istočni budisti prihvatili negativan 

stav. Postoje škole koje imaju pozitivan stav o homoseksualnosti, te 

neke savremene zapadne budističke škole podržavaju gejeve i lezbej-

ke, a mnoge od njih blagoslove istospolne zajednice.

Hindusi su prihvatili britanski viktorijanski moral i vrijed-

nosti i primjenjivali ih na hidžre i generalno u javnosti. Iz 

tog razloga, homoseksualnost, crossdressing  i slične prakse 

koje su ranije bile legalne u Indiji, britanska vlada u 19. vijeku 

kriminalizira.

Protestantske	crkve	u	
zemljama	sa	visokim	
stepenom	prihvatanja	
LGBT	osoba	i	pošto-
vanja	ljudskih	prava	
(	Skandinavskim	ze-
mljama,	Njemačkoj,	

Nizozemskoj,	
Kanadi...)	daju	bla-
goslov	istospolnim	

parovima	ili	obavljaju	
rituale	vjenčanja.

Prije pojave bliskoistočnog monoteizma (u vidu judaizma i, kasni-

je, kršćanstva i islama) religija je na istoku bila ispunjena  varijacijama  

seksualne aktivnosti. I bogovi su bili seksualno aktivni. Na primjer, 

u Egiptu, bog Oziris je imao incestuozni seksualni odnos sa svojom 

sestrom (Izis), što je rezultovalo bogom Horusom. Veliki babilonski 

bog Ištar zaveo je mitskog heroja Gilgameša, koji je bio u vezi sa dru-

gim herojem, muškarcem; u Kaananu, El (vrhovni bog) imao je sek-

sualni odnos sa Ašeran. Hindusko vjerovanje bilježi da je bog Krišna 

bio seksualno aktivan sa mnogim svojim ženama, dok je bog Samba, 

sin Krišne, zavodio smrtne žene i muškarce. U grčkom mitu Zeus je 

oženio Heru, proganjao je žene, oteo prelijepog mladog muškarca 

(Ganimeda) i masturbirao; Posejdon je oženio Amfitritu, progonio je 

Demetru i silovao Tantalusa; Apolon je bio ozloglašeno biseksualan. 

Ova obijesna i nediferencirana seksualnost bila je također karakteri-

stika rimskih vjerovanja u bogove i božice. (Naphy, 2012)

Mnoga društva su kroz historiju prihvatila homoseksualnost sa 

različitim stepenima tolerancije. S obzirom na to da kršćanstvo za-

uzima stajalište da seks mora postojati samo zbog prokreacije i ne 

zbog zadovoljstva i da je jedini prihvatljiv kontekst za seks unutar 

monogamne, dugoročne veze, reakcija na ostale oblike seksualnog 

izražavanja (homoseksualnog ili heteroseksualnog) je bila ekstre-

mna. Vremenom, socio- političkim i ekonomskim uticajem, ovaj 

negativni stav prema seksualnom uživanju je usvojen, asimiliran i 

prihvaćen od strane većine nezapadnih kultura. Za dalje čitanje o 

ovoj temi, potražite sljedeće knjige: Boswell, J. Christianity, Social 

Tolerance and Homosexuality. University of Chicago Press, 1980; 

Brown, Daniel W. Rethinking traditions in modern Islamic thought. 

Cambridge University Press, 1996; Greenberg, Steven. Wrestling 

with God & Men: Homosexuality in the Jewish Tradition. Madison, 

Wisconsin: University of Wisconsin Press, 2005; Bullough, V. Sexual 

Variante in Society und History. Chicago, University of Chicago Pre-

ss, 1976; Naphy, William. Born to be gay. Historija homoseksualnosti. 

Sarajevo, Sarajevski otvoreni centar i Queeria i Domino, 2012. 

Arijana Aganović

ROD

Rod je identitarni konstrukt koji prati ili opovrgava društveno 

ustaljene prakse i tumačenja spolnih i rodnih uloga. Termin rod, za-

pravo, označava socijalne procese koji dijele ljude i društvene prakse 

preko spolnih identiteta i time procesi orodnjavanja stvaraju hijerar-

hije unutar podjela koje iniciraju. Historijski, termin rod se počeo 

koristiti 60-tih godina 20. vijeka kako bi označavao razliku između 

muškog i ženskog321, ali ga je feministička teorija ubrzo potom pre-

uzela i dekonstruirala, tako da je danas termin rod gotovo neodvojiv 

od teorija identiteta. 

ROD - individualni konstrukt vlastitog identiteta/ izražavanja 

koji potvrđuje, negira i/ili nadilazi društveno zadane i formi-

rane spolne i rodne uloge muškaraca i žena kao i cijelu bi-

narnu osnovu muškog i ženskog. Također, rod je i društveni 

konstrukt spola koji po definiciji određuje društvene uloge 

muškaraca i žena , to jeste, kreira konstrukt muškarca i žene.322

Rodna jednakost, u širem diskursu, se često percipira unutar di-

hotomije spola i roda, odnosno, njihove  binarne suprotnosti. U tom 

kontekstu, ova dva pojma se vrlo često promatraju i upotrebljava-

ju izmjenično, čime se dodatno potvrđuje esencijalizacija muških i 

ženskih identiteta. Feministička teorija, zapravo, koristi ovaj termin 

321	 	Beasley,	Chris.	Gender	&	Sexuality:	Critical	Theories,	Critical	
Thinkers.	London	i	New	Delhi,	Thousand	Oaks,	2006.	str.	12
322	 Definicija	preuzeta	sa:		http://www.queer.ba/?q=bs/content/spol-0

kako bi naglasila razliku između biologističke/tjelesne razlike izme-

đu muškaraca i žena sa jedne strane i simboličko-društvene kon-

strukcije muškog i ženskog sa druge. 323 Iz ovoga je očito da je termin 

rod usko povezan sa kulturološko-društvenim praksama, odnosno, 

da je konstruiran od strane dominirajućih društvenih normi. U za-

padnim društvima rod se obično referira na binarnu podjelu koja 

kategorije unutar te binarnosti postavlja kao opozicionalne.324 

Upravo je zbog dekonstrukcije binarnih percepcija, feministič-

ka teorija inicirala podjelu između roda i spola – kako bi izbjegli 

pretpostavljeno patrijarhalno-sociološku podjelu na muškarce i 

žene, koja muškarce prevashodno stavlja u pozitivni kontektst, a 

žene u negativni. Rodu se pripisuju različita značenja i mogućnosti 

u zavisnosti od različitih istorijskih i društvenih perioda, a zajednička 

karakteristika svih perioda i kultura jeste dominacija muškog spola/

roda nad ženskim.325 Orođena kritička postavka naspram društva u 

tom nam kontekstu pomaže da dekonstruiramo rodnu hijerarhiju i 

konfiguraciju rodnih režima u određenim kontekstima koja je inače 

dominantno patrijarhalna i falocentrična. 

Rodne teorije su epistemologijski zasnovane i pretpostavljaju 

da rod kao socijalna konstrukcija podrazumijeva varijacije 

u različitim kulturama, u različitim povijesnim vremenima 

i unutar istog spola, prije nego između spolova kao biologi-

jskih determinanti. Drugim riječima, ono što obično sma-

tramo prirodnom podjelom, diskursivno je konstruirano, 

te posljedično nema ničeg prirodnog, preddiskurzivnog ili 

323	 	Isto,	str.	11
324	 	Isto	
325	 	Isto,	str.	41

biološki neospornog u atributima, djelovanju ili ponašanju 

što bi moglo biti strogo definirano bilo kao muško, bilo kao 

žensko.326

Naravno, rod se i u feminističkoj teoriji različito tumači. S obzi-

rom da bi takav pregled bio veoma dug, ovdje ćemo navesti primjer 

samo nekoliko njih. Tako, na primjer, Nancy Chodorow rod definira 

kao skup femininih ili maskulinih identiteta koji se razvijaju u ra-

nom djetinjstvu, pod uticajem roditeljskih praksi.327 Iz toga, narav-

no, slijedi da su orodnjeni identiteti usko povezani sa stereotipnim 

ponašanjima, te se Nancy Chodorow zalaže da  tokom odgoja oba 

roditelja moraju biti jednako uključena u odgoj, kako bi se izbjeglo 

pretjerano identificiranje sa jednom rodnom ulogom, a time i stere-

otipizirano ponašanje.328 Za Catherine McKinnon, rod je konstrui-

ran od strane različitih društvenih faktora , te je dinamika seksualne 

dominacije/ submisije, zapravo, u temelju rodnih podjela. 

Rod u teoretskom aparatu Judith Butler je identitet koji se sup-

tilno stvara u vremenu, koji se unosi u vanjski prostor kroz stilizirano 

ponavljanje činova329. Drugim riječima, rod je učinak stalnog ponav-

ljanja koje dovodi do taloženja rodnih normi (tj. onih normi koje se 

najčešće ponavljaju). Koncept roda, zapravo, se razumijeva različito 

unutar različitih feminističkih teorija i unutar diskursa feminističkih 

326	 	Moranjak-Bamburać,	Nirman.	Skripta	-	Rod,	kultura	i	ideologija.	
Sarajevo,	Centar	za	interdisciplinarne	studije	Univerziteta	u	Sarajevu,	
2006/2007.	str.	32
327	 	Feminist	Perspectives	on	Sex	and	Gender.	Dostupno	na:	http://
plato.stanford.edu/entries/feminism-gender/
328	 	Isto
329	 	Zaharijević,	Adriana.	Deregulacija	temelja,	Filozofska	istraživanja,	
sv.	4,	2005.	str.	824

teoritečarki. Iz toga je jasno da taj koncept zahtijeva dalje pregovore 

oko kontekstualno upotrebljive definicije i sa promjenom konteksta 

mijenja se i definicija roda. 

Jedna od značajnih empirijskih i socioloških zamki, kada se go-

vori o pregovorima oko defincije roda, jeste pretpostavljena rodna 

binarnost, koja automatski povlači za sobom i percepciju seskualno-

sti kao prevalentno heteronormativnu. Tim tragom, LGBT i queer 

teorije, u pokušaju da kreiraju moderne koncepte seksualnih iden-

titeta, rod postavljaju kao glavni analitički element.  Nadovezujući 

se na Foucaltov rad u Historiji seksualnosti (1978) - gdje je tvrdio 

da seksualnost nije trajna, transhistorijska ljudska suština, nego mo-

derni izum u produkciji diskursa ili jezičkih sistema poput religije, 

nauke, književnosti i medicine- lezbejske, homoseksualne i queer 

teoretičarke_i pokušavaju denaturalizirati heteroseksualnu matricu 

koje leži u temelju zapadne kulture.330 Ovim tragom pretpostavljena 

prirodnost heteroseksualnosti u zapadnim kulturama počinje se de-

konstruirati i preispitivati – ukoliko rod i seksualnost u preplitanju 

sa društvenim i drugim normama nose mnoštvo identiteta, onda taj 

skup može da pretpostavlja i spektar seksualnosti.

330	 	An	Encyclopaedia	of	Gey,	Lesbian,	Bisexual,	Transgender	and	
Queer	Culture.	Dostupno	na:	http://www.glbtq.com/literature/gender,2.
html

Naravno, feminističke, LGBT i queer teorije u svojim analizama 

koncepta roda nisu ostale na istom tragu. Unutar LGBTQ teorija, 

prema GLBTQ online enciklopediji, najzastupljeniji trendovi pro-

matranja roda su sljedeći:

- Izjednačavanje seksualnosti sa rodom – Adrienne Rich, Jo-

seph Bristow zajedno s drugim teoretičarima_kama sma-

traju da je seksualnost orodnjena, odnosno, da je rodna 

razlika u osnovi seksualnog spektruma, čime se znatno po-

jačava razlika između gej muškaraca i lezbejki.331

- Destabiliziranje rodno utemeljenih heteroseksualnih iden-

titeta – ovakva tumačenja roda najviše se koncentriraju na 

proučavanje mjesta muške homoseksualnosti u društvu, te 

rezloga zbog kojih muška homoseksualnost destabilizira 

muški heteroseksualni identitet.332

- Lezbejska seksualnost – teoretičarke smatraju da u patrijar-

halnim kulturama ne može postojati adekvatno tumačenje 

želje koja potiče ženski rod. 333

- Zamagljivanje granica između rodova – ovakve teorije, na 

čelu sa Judith Butler,  smatraju da sve dok su kategorije unu-

tar rodne binarnosti shvaćene kao stabilni identiteti, takva 

tumačenja direktno prouzrokuju shvatanje heteroseksual-

nosti kao norme. Stoga ona tumači rod kao seriju nepove-

zanih činova, odnosno, kako je već rečeno, proces stalnog 

ponavljanja,  koji dovodi do taloženja rodnih normi.334

331	 	Dostupno	na:	http://www.glbtq.com/literature/gender,2.html	
332	 	Isto
333	 	Dostupno	na:	http://www.glbtq.com/literature/gender,3.html
334	 	Isto

Također, za one koji se bave feminističkim konceptom roda 

ili rodnim studijama, zanimljivo je spomenuti da se unutar 

feminističkih epistemologija o rodu pojavilo nekoliko kriti-

ka/ rasprava. Chris Beasley u svojoj knjizi Gender & Sexuality 

te debate dijeli u tri kategorije:

- Prva debata postavlja pitanje da li bi  teorije o rodu 

trebale vršiti prepitivanja marginaliziranih identiteta – s 

obzirom da, prema autorici, mnoge kritike ovog koncepta 

postavljaju pitanje da li rasprave o rodu prebacuju akcenat 

sa ženskih pitanja na neka druga, posebno da li se ovim ter-

minom skida fokus sa preispitivanja odnosa moći između 

muškaraca i žena; jedna od aktualnih debata je da li rod treba 

da preispituje određene seksualne identitete (poput ženskog) 

ili, pak, ovaj termin treba preispitivati na koji način opovrg-

nuti seksualne identitete.335

- Termin rod  je, s druge strane, oštro kritiziran da postav-

lja veliku razliku između društvenog i tjelesnog– s obzirom da 

većina teoretičara_ki roda determinira rod kao društveni kon-

strukt;  neki_e kritičari_ke su postavili pitanje da li društveno i 

biološko mogu biti u potpunosti odvojeni, te da li odbijanje in-

terakcije između društvenog i biologističkog, zapravo, implicira 

da je sve ono što je tjelesno/seksualno treba biti skrajnuto.336

- Da li je rodno odvojeno od seksualnog – neki 

335	 Beasley,	Chris.	Gender	&	Sexuality:	Critical	Theories,	Critical	
Thinkers.	London	i	New	Delhi,	Thousand	Oaks,	2006.	str.	13
336	 Isto,	str.	13-14

feministički_e teoretičari_ke smatraju da je rod usko pove-

zan sa seksualnim identitetima i praksama, odnosno, da rod 

jedne osobe čini osnovu za formiranje njihovog/ njenog sek-

sualnog identiteta. S druge strane stoje oni_e teoretičari_ke 

koji se zalažu za to da se rod treba posmatrati odvojeno od 

seksualnosti i veoma su kritični_e prema reduciranju seksu-

alnosti prema rodnim identitetima.337

Pregled ovih, najjasnije artikuliranih, debata oko pojma roda, za-

pravo, indiciraju koliko je pojam roda značajan ne samo za tematska 

područja unutar kojeg se posmatra, već i za cjelokupni humanistički 

i naučni postmoderni diskurs. 

Pojam i teorija roda inicirala je i definiranje različitih pojmova 

koji dodatno konstruiraju rodni identitet individue. Da bi se pojam 

rod u potpunosti razumio, potrebno je pročitati i definiciju roda, 

koja je, također, pojašnjena unutar ove publikacije, ali i razumjeti 

pojmove poput rodnog identiteta, rodnih uloga, rodnog izražavanja.

Rodni identitet podrazumijeva vlastitu rodnu samokoncepci-

ju, ne neophodno ovisnu o spolu i rodu osobe. Zahvaljujući savre-

menim tumačenjima feminističkih teorija, rodni identitet uspješno 

je distanciran od binarnog koncepta muškoga ili ženskoga. Rodni 

identiteti time postaju širi od uobičajene percepcije muškog i žen-

skog, te pored njih podrazumijevaju sve ostale lične konstrukte 

identiteta koj mogu ići u skladu, ali i protiv društvenih konvencija. 

To znači da nam sloboda izražavanja rodnoga identiteta dozvoljava 

pravo na rodnu nejasnost i rodnu kontradikciju.

337	Isto,	str.	14-15 



388 389

Rodne uloge su skup karakteristika, ponašanja, očekivanja, jed-

nom riječju onih društvenih normi koje se unutar dominirajućih 

diskurzivnih konstrukcija pripisuju muškom ili ženskom spolu. 

Rodne uloge i društvene norme su napravljene na konvencijama o 

seksualnosti i spolu, odnosno, onim što je ženskom i muškom spolu 

normativno propisano kao očekivano. Iz toga je jasno da su rod-

ne uloge definirane rodnim normama. Rodne norme, zapravo, su 

društveni kanoni kojima se propisuje prihvatljivo rodno izražavanje. 

Kontrukcija ovakvih kanona podrazumijeva uspostavljanje normi 

koje interpretiraju upotrebu rodnih simbola unutar koncepta pri-

hvatljivog i neprihvatljivog. Rodno izražavanje je vizuelna i spoljna 

prezentacija svake osobe koja se ogleda kroz odevanje, odevne ili telesne 

oznake, frizuru, ponašanje i govor tela.”338 Ovaj koncept usko je pove-

zan sa već pomenutom mogućnošću konstrukcije vlastitog rodnog 

izražavanja koja u feminističko/aktivističkom kontekstu veoma če-

sto negira društveno zadate koncepte muškog i ženskog. 

Za bolju ilustraciju oko toga šta je rod, a šta spol pogledajte web 

stranicu Udruženja Q u Bosni i Hercegovini, a posebno vježbanku 

koju možete naći na ovom linku: http://www.queer.ba/vjezbanka, 

te brošuru Kreacija spola/roda objavljenu od strane Ženske sobe: 

http://zenskasoba.hr/index.php?option=com_content&task=view&

id=109&Itemid=29, te publikaciju Čitanka: od A do Š o lezbejskim 

ljudskim pravima. Beograd, Labris, 2006., koja je dostupna i elek-

tronski na Labrisovoj web stranici. Za pisanje ovog članka korištene 

su i online enciklopedije na kojima možete naći akademske članke 

o feminizmu i LGBTQ teorijama: An Encyclopaedia of Gey, Lesbian, 

338	 	Čitanka:	od	A	do	Š	o	lezbejskim	ljudskim	pravima.	Beograd,	
Labris,	2006.	str.	260

Bisexual, Transgender and Queer Culture. Dostupno na:  http://www.

glbtq.com/literature/gender,2.html.  Također, nezaobilaznu literatu-

ru o ovoj temi čine i knjige: Beasley, Chris. Gender & Sexuality: Criti-

cal Theories, Critical Thinkers. London i New Delhi, Thousand Oaks, 

2006; Feminist Perspectives on Sex and Gender. Dostupno na: http://

plato.stanford.edu/entries/feminism-gender/; Moranjak-Bamburač, 

Nirman. Skripta - Rod, kultura i ideologija. Sarajevo, Centar za in-

terdisciplinarne studije Univerziteta u Sarajevu, 2006/ 2007; Nagel-

Docekal, Herta: Sex/Gender: How a long- running debate could come 

to a conclusion u: Modul I: Rodne teorije, čitanka. Sarajevo, Centar 

za Interdisciplinarne postdiplomske studije Univerziteta u Sarajevu, 

2008/2009; Zaharijević, Adriana. Deregulacija temelja, Filozofska 

istraživanja sv. 4, 2005. str. 815-827.

Ena Bavčić



390 391

RODNI IDENTITETI

Rod je društveno konstruirana definicija muškarca i žene koja 

podrazumijeva zadatke i uloge pripisane muškarcima i ženama u 

javnoj i privatnoj sferi. Rod je konstruiran historijski i kulturološki. 

Konstruiranje i reproduciranje roda odvija se na društvenom, ali i 

na individualnom nivou, konformiranjem s društvenim normama i 

očekivanjima. Rod nije samo društveno konstruirana definicija muš-

karca i žene, već i društveno konstruirani odnos među spolovima ko-

jeg karakterizira muška dominacija i ženska subordinacija. Nejednak 

odnos moći se reproducira na političkom i institucionalnom nivou.

Rodni identitet je dio ličnog identiteta koji se odnosi na vlastitu 

rodnu samokoncepciju. Pojam rodnog identiteta je potrebno razlu-

čiti od pojma biološkog spola. Rodni identitet nije određen rođe-

njem, na njegovo formiranje utiču kako fiziološki, tako i društveni 

faktori i to od najranije dobi. Tipično je da se osoba muškog spola 

opaža kao muškarac, a osoba ženskog spola kao žena. Međutim, 

rodni identitet ne podrazumijeva samo binarni koncept muškog ili 

ženskog. Judith Butler kritizira ograničavajuću ideju o maskulinosti 

i femininosti kao rodnim identitetima koji se kulturalno nadogra-

đaju na muška i ženska tijela. Rodni identitet se treba posmatrati 

kao vlasništvo i svojstvo svake individue, a ne vlasništvo niti svojstvo 

društva. Svaka osoba ima pravo na sopstveni rodni identitet i pošti-

vanje njenog izbora sve dok taj izbor ne narušava prava i slobode 

drugih osoba. Rodni identitet ne mora biti u skladu sa spolom pri-

pisanom pri rođenju, te može biti neovisan od rodnog izražavanja 

i seksualne orijentacije. Diskriminacija na osnovu roda, koja pro-

izilazi iz neprihvatanja i negiranja prava osobe na ličnu koncepciju 

rodnog identiteta i izražavanja, naziva se rodofobijom.

Bazični rodni identitet – doživljaj sebe kao dječaka ili djevojčice 

–  uglavnom se uspostavlja do treće godine života. Rodni identitet 

se razvija pod uticajem roditelja, vršnjaka, učitelja, kulture i društva. 

Roditelji uče djecu kako biti percipiran kao muškarac ili kao žena od 

najranije dobi i usvojeno ponašanje se, u procesu odrastanja i soci-

jalizacije, dodatno učvršćuje. Djeca se uče da odaberu muške ili žen-

ske igračke, a zatim i muške ili ženske karijere kojima trebaju težiti. 

Naučeno ponašanje je ono što čini rodni identitet i uslovljala rodne 

uloge. Bitno je naglasiti da sve osobe ženskog ili muškog spola ne 

moraju nužno razviti muški ili ženski rodni identitet niti prihvatiti 

tradicionalne rodne uloge.

Naš sin ima fluidan rodni identitet otkako zna za sebe i jed-

nako se poistovjećuje sa fudbalerima i princezama, super-

herojima i balerinama, kažu Susan i Rob, roditelji dječaka 

koji svake godine posjećuje kamp za rodno neodređenu 

djecu (What’s So Bad About a Boy Who Wants to Wear a 

Dress?, 2012). Kamp organiziraju roditelji djece koja ne žele 

igrati uloge koje im je nametnulo društvo. Svake godine oku-

pljaju se na drugom mjestu i uživaju u sigurnom i prijateljs-

kom okruženju u kojem djevojčice ne moraju biti plačljivice, 

a dječaci junaci. 

Govoreći o rodnom identitetu, neizostavno je objasniti pojam 

rodnih stereotipa. Stereotipi su pojednostavljene i često iskrivljene 

mentalne slike. Vezuju se uz određeni spol i podrazumijevaju čitav 

niz karakteristika, fizičkih ili psihičkih, koji taj spol opisuju. Tako 

se osobe muškog spola predstavljaju kao agresivnije, objektivnije, 

dominantnije i aktivnije od osoba ženskog spola, za koje se vezuju 

karakteristike poput pasivnosti, pričljivosti, osjećajnosti i brižnosti. 

Rodni identiteti nisu ograničeni na binarni konstrukt muškog i 

ženskog, kao što je to tradicionalno prihvaćeno, već su mnogo slože-

niji i raznovrsniji. Rodni identiteti konstruirani izvan tradicionalne 

rodne dihotomije nazivaju su interrodnim, genderqueer ili nebinar-

nim identitetima. Osobe koje se identificiraju kao interrodne mogu 

se doživljavati kao birodne ili panrodne, odnosno kao i muškarac 

i žena, bezrodne, kao ni muškarac ni žena. Neke interrodne osobe 

vide svoj rod kao fluidan i kreću se između muškog i ženskog roda, 

dok se neke smatraju trećim rodom, nezavisnim od tradicionalnih 

rodnih identiteta. Interrodne osobe mogu biti bilo koje seksualne 

orijentacije i spola. 

Fenomen trećeg roda prisutan je kao društveno uslovljeni 

konstrukt u nezapadnim društvima. Postoje brojni primjeri 

fluidnosti rodnih identiteta, a neki od njih su Fa’afafine u 

Samoi, Hidžre u Indiji, dvodušne osobe kod američkih Indi-

janaca i virdžine na Balkanu.

“Two Spirit”, autor Bruce Alexander

Termin dvodušne (Two-Spirit) koristi se kod osoba kod kojih se 

istovremeno ispoljava muški i ženski duh. Taj termin se može kori-

stiti apstraktno, kako bi ukazao na postojanje dva duha u jednom 

tijelu, Ratnika i Majke klana, ili dva suprotna životinjska duha, Orla 

i Kojota. Dvodušne osobe su pripadnici sjevernoameričkih pleme-

na, većinom muškoga spola, koje su, ukoliko je to bilo u interesu 

porodice, od najranije dobi preuzimale žensku rodnu ulogu. Sve do 

kolonizacije ove osobe su bile veoma cijenjene zbog svoje duhovno-

sti i kreativnosti. Vjerovalo se da posjeduju mistične proročanske i 

iscjeliteljske moći i često su ih vodili u bitke kako bi se brinuli o ra-

njenicima. Dvodušne osobe su imale partnere oba spola, te se njihov 

koncept seksualnosti razlikovao od zapadnjačkog. Nakon koloniza-

cije, suočile su se sa diskriminacijom i marginalizacijom usljed na-

metanja zapadnjačkog koncepta roda. Postojanje dvodušnih osoba 

muškog i ženskog spola je zabilježeno u preko 130 plemena, na svim 

područjima Sjeverne Amerike.

U Indiji i Pakistanu postoje hidžre koje se smatraju trećim ro-

dom, iako je njihov izgled, ponašanje, ime i vlastito osjećanje spolne 

pripadnosti bliže ženama nego muškarcima. Hidžre žive u malim 

zajednicama koje predvode stariji članovi, tzv. gurui. Međusobno se 

smatraju sestrama. Procjenjuje se da danas u Indiji živi 5 do 6 mi-

liona hidžri, a u Pakistanu između 80.000 i 300.000. Uglavnom su 

izopćene iz društva, izložene nasilju i uskraćene za osnovna ljudska 

prava. Tradicionalno su se bavile pjevanjem i plesom na porodičnim 

ceremonijama– prilikom sklapanja braka ili rođenja muškog djeteta. 

Danas su mnoge prisiljene da se bave prostitucijom i prosjačenjem 

kako bi preživjele. Neke od njih su u braku i žive sa svojim muže-

vima, iako taj brak nije zakonski prepoznat. Hidžre su u indijskim 

tradicionalnim vjerovanjima imale posebnu spiritualnu moć. Rađa-

ju se sa tipičnom muškom fiziologijom, dok ih je nekolicina rođena 

sa interseksualnim karakteristikama. Veliki broj se još u djetinjstvu 

podvrgava kastraciji. Dio hidžri se smatra transrodnim osobama 

ili transeksualnim ženama, iako njihov identitet ne odgovara za-

padnjačkoj klasifikaciji rodnih i seksualnih identiteta, te dovodi u 

pitanje ideju spola i roda. Zahvaljujući pokretu za priznavanje za-

konskog statusa osoba trećeg roda, 2005. godine su promijenjeni 

formulari za izdavanje pasoša u Indiji tako da uključuju treću opciju 

za rod. Također, 2009. godine omogućemo je upisivanje treće opci-

je u identifikacione karte za glasanje u toku izbora. U Pakistanu je 

2009. godine hidžrama omogućeno izdavanje lične karte u kojoj je 

naznačen treći rod.

Trećim rodom se smatraju i fa’afafine u Samoi, koje su prepo-

znate i cijenjene u društvu kao vrijedni radnici i osobe privržene 

porodici. Biološki su muškarci koje privlače muškarci i ponekad 

žene. Oni odstupaju od normativnih kategorija muškarca i žene i 

ne mogu se smatrati osobama homoseksualne orijentacije. Većina 

obavlja tradicionalno ženske poslove, oblači se i ponaša poput žena. 

Fa›afafinom se postaje u procesu socijalizacije ili konstruiranja roda 

od strane porodice ili u slučaju ispoljavanja femininih karaksteristi-

ka. Fa›afafine su nekad bile potrebne zbog nedostatka žena koje će 

obavljati ženske kućanske poslove, a danas djeca imaju mogućnost 

da sama odluče žele li biti fa›afafine. 

Shvatanje roda kao kulturno konstruiranog koncepta podupire i 

primjer balkanskih virdžina, žena zavjetovanih da život provedu kao 

muškarci. Zaklete djevice, virdžine ili tobelije žive u plemenskim za-

jednicama Albanije, Kosova, Srbije i Crne Gore. Neke od njih su, 

pod pritiskom porodice, još u djetinjstvu zavjetovane na djevičan-

stvo i preuzimanje muške uloge u društvu, usljed nedostatka muške 

djece koja bi naslijedila domaćinstvo i bila glava porodice. Ta odluka 

je motivirana ekonomskim razlozima. Druge su same odlučile da 

žive u celibatu kako bi izbjegle da se udaju za nekoga koga ne žele. 

Odbijanje prosidbe inače bi značilo uvredu i mogućnost krvavog 

obračuna sa mladoženjinom porodicom. Virdžine su odsijecanjem 

kose, oblačenjem muške odjeće i uzimanjem muškog imena preuzi-

male i mušku ulogu koja je podrazumijevala brojne privilegije. Mo-

gle su biti članice savjeta, nositi oružje, pušiti, obavljati teške, muške 

poslove i biti iznad drugih žena u patrijarhalnim seoskim zajedni-

cama koje su se mogle kretati samo u okviru domaćinstva. Virdžine 

nisu vidljive kao transvestiti, one nisu buntovnice koje parodiraju 

rod i narušavaju utvrđene rodne uloge. Njihova uloga ojačava patri-

jarhalnu kulturu.

U Zakonu o ravnopravnosti spolova u BiH, donesenom 2003. 

godine, zabrana diskriminacije na osnovu rodnog identiteta, kako u 

javnoj, tako i u privatnoj sferi, tumači se indirektno i to zahvaljujući 

zbunjujućoj i nezgrapnoj definiciji riječi spol. Diskriminacija je za-

branjena u oblasti zapošljavanja, obrazovanja, ekonomije, socijalne i 

zdravstvene zaštite, sporta, kulture, javnog života i medija. Ne posto-

je drugi pravni akti koji se dotiču pitanja rodnog identiteta. Nijedna 

politička partija u BiH se ne zauzima za cjelokupni koncept ljudskih 

prava koji obuhvata i pravo na rodni identitet. S obzirom da Zakon o 

ravnopravnosti spolova regulira odnose između osoba muškog i žen-

skog spola, potrebno je uvesti širu definiciju roda i rodnog identiteta.

Za dalje čitanje o identitetima, seksualnosti i procesu socijali-

zacije preporučujemo: Hodžić, Amir i Bijelić, Nataša i Cesar, Sanja. 

Spol i rod pod povećalom. Zagreb, Cesi, 2003. Dostupno na: http://

www.cesi.hr/attach/_s/spol-i-rod-pod-povecalom.zip. Započinju-

ći čitanje brojnih savremenih teoretičara_ki, uključujući Jacquesa 

Lacana, Michela Foucaulta, Monique Wittig, Julije Kristeve i Luce 

Irigiray, Butler iznosi svoju performativnu teoriju roda u: Butler, Ju-

dith. Gender Trouble: Feminism and the Subversion of Identity. Lon-

don, Routledge, 2006. Dostupno na: http://autof.files.wordpress.

com/2010/02/butler-judith-gender-trouble-feminism-and-the-sub-

version-of-identity-1990.pdf. New York Times donosi opsežan tekst 

o kontroverznom kampu za rodno neodređenu djecu i njihove poro-

dice: Padawer, Ruth. What’s So Bad About a Boy Who Wants to Wear 

a Dress?, New York Times, 2012. Dostupno na: http://www.nytimes.

com/2012/08/12/magazine/whats-so-bad-about-a-boy-who-wants-

to-wear-a-dress.html?_r=1&pagewanted=all. Myself Mona Ahmed 

je intrigantna priča o hidžri Moni, sastavljena od fotografija, bio-

grafskih i autobiografskih crtica, prikupljenih u 13 godina bliskog 

prijateljstva: Ahmed, Mona, i Singh, Dayanita. Myself Mona Ahmed. 

New York, Scalo Publishers, 2001. U članku o fa’afafinama, Johanna 

Schmidt istražuje kako globalizacija pojačava društvenu marginali-

zaciju samoanskog trećeg roda. Fa’afafine, s druge strane, nastoje oču-

vati kulturalno jedinstvene identitete koji ujedinjuju kako zapadnjač-

ke, tako i samoanske aspekte roda i seksualnosti. Schmidt, Johanna. 

Paradise Lost? Social Change and Fa’afafine in Samoa, Current Socio-

logy, 51 (3/ 4), 2003. str. 417– 432. Sjajni dokumentarni film Two Spi-

rits isprepliće tragičnu priču o gubitku sina sa fascinantnim uvidom 

u doba kada su dvodušne osobe bile cijenjene u društvu američkih 

Indijanaca.  Ansbacher, Henry i Nibley, Lydia. Two Spirits. Los An-

geles, Riding The Tiger Productions. Više o virdžinama, balkanskim 

zakletim djevicama,  možete pročitati u sljedećim tekstovima: Mos, 

Kevin. Jugoslovenski transseksualni heroji: Virdžina i Marble Ass, Reč: 

Časopis za književnost i kulturu, i drušvena pitanja, 67 (13), 2002. str. 

327- 346. Dostupno na: http://www.fabrikaknjiga.co.rs/rec/67/327.

pdf; Young, Antonia. Women Who Become Men: Albanian Sworn Vi-

rgins. Oxford, Berg, 2000; Young, Antonia i Twigg, Larenda. Sworn 

virgins as Enhancers of Albanian Patriarchal Society in Contrast to 

Emerging Roles for Albanian Women, Etnološka tribina, 32 (39), 2009. 

sr.t 117-134. Dostupno na: http://hrcak.srce.hr/file/69510. Zanimlji-

vu priču o virdžini, rođenoj krajem 19. vijeka na prostorima Kninske 

krajine, možete pogledati u filmu Srđana Karanovića: Karanović, Sr-

đan. Virdžina. Jugoslavija: Centar Film, 1991.

Ivana Dračo

© Nina Bunjevac. Koristi se sa dopuštenjem autorice. Sva prava za-

drzana. http://ninabunjevac.com/

QUEER

                  Queer je otpor režimu normalnog.339 

       Queer je riječ škotskog porijekla koja je 1508. godine značila 

čudno, osebujno, ekscentrično. Kao glagol postoji od 1812. godine i 

znači pokvariti, uništiti, dok se 1935. godine počinje koristiti kao ime-

nica i označava homoseksualce, bazirano na negativnoj konotaciji 

glagola. Orginalno sinonim za čudno, ovaj termin koji je u isto vrijeme 

imenica, pridjev i glagol, postao je derogativni epitet za gej muškarce 

i lezbejke u 20. vijeku, posebno u Sjedinjenim Američkim Državama, 

gdje se naglašavala navodna neprirodnost homoseksualnosti. 

Po Judith Butler, termin queer se pojavljuje kao interpelacija koja 

postavlja pitanje statusa sile i opozicije, postojanosti i promijenjivosti 

unutar performativnosti.340 Taj termin funkcioniše kao jedna jezička 

praksa čija je svrha osramoćivanje osobe koju imenuje ili proizvođe-

nje subjekta tom osramoćujućom interpelacijom. Tim prozivanjem 

javlja se društvena veza među homofobičnim zajednicama. Među-

tim, zanimljivo je pratiti putovanje tog termina kroz kulturu  i obr-

tanje njegovog značenja kroz vrijeme, kada gej i lezbejska zajednica  

taj termin preuzimaju kao termin vlastite identifikacije koji nose s 

ponosom. Taj pojam je,  kako je prethodno naznačeno, putovao kroz 

kulturu, te je u početku bio pežorativan i koristili su ga homofobi da 

339	 	Micheal	Warner	definiše	queer	kao	„otpor	režimu	normalnog“	
(sintagma	pronađena	u:	Poštić,	Jelena	i	Hodžić,	Amir	ur.	Transgresija	
roda:	spolna/rodna	ravnopravnost	znači	više	od	binarnosti,	Zbornik	
konferencijskih	radova,	Zagreb,	2006.	str.	32)
340	 	Batler,	Džudit.	Tela	koja	nešto	znače.		Beograd,	Samizdat	B92,	
2001.	str.	27

„obilježe“ sramotni identitet . Međutim, s vremenom je prigrljen od 

strane LGBT zajednice i stvorena je, kako Foucault objašnjava, jedna 

vrsta kontra diskursa ili kontra identifikacije u smislu da pojedinci 

mogu prigrliti stigmatizirane karakteristike koje su im dodijeljene, 

poput izopačena seksualnosti, i uživati u njima, radije nego da ih 

posmatraju kao negativna određenja.341 U ovoj upotrebi, queer je 

inkluzivni umbrella termin, koji označava sve seksualne disidente, 

iako nisu strogo homoseksualni, i sve prelazne forme seksualnosti. 

Mnogi_e lezbejke, gejevi, biseksualci , transeksualci  i heteroseksu-

alci čija seksualnost ne potpada u kulturalni standard monogamnog 

heteroseksualnog braka  su prigrlili oznaku queer.    Neki gejevi i 

lezbejke ne podržavaju upotrebu termina, sjećajući se bola koji je 

izazvala negativna konotacija, te osim toga smatraju da zamagljuje 

specifičnost užih kategorija. Glagol to queer znači iskviriti, zamije-

niti heteroseksualne vrijednosti sa vrijednostima manjinskih sek-

sualnosti, nenormativne vrijednosti napraviti normom.  Nekada, 

također, služi kao oznaka za seksualnu orijentaciju umjesto biseksu-

alne, kao način da se prihvati da postoji više od dva roda  koja nas 

mogu privlačiti ili način da kažemo da nismo heteroseksualni, bez 

da kažemo ko nas privlači. Također, uvrijedljivo je koristiti riječ ako 

smo autsajderi i nismo članovi date grupe. Kao polje istraživanja, 

queer studije premještaju naglasak s specifičnih činova i identiteta 

na mnoštvo načina na koje rod organizira ili disorganizira društvo. 

Po poznatoj teoretičarki Anamarie Jagose, queer se koristi da označi 

najrazličitije vrste marginaliziranih  seksualnih samoidentifikacija.  

341	 	Mils,	Sara.	Foucault:	Telo	i	seksualnost,	Gay	Serbia.	Dostupno	na:	
http://www.gay-serbia.com/teorija/2005/05-06-04-sara-mils-fuko-telo-i-
seksualnost/index.jsp?aid=1885

Queer je strategija otpora prema politici identiteta, bilo da se 

radi o transvestitskom performansu ili akademskoj dekonstrukci-

ji.342 Predstava identiteta, kao nečega što slobodno pluta, nepove-

zano sa suštinom, već s odigravanjem, jedna je od ključnih ideja u 

queer teoriji. Queer je uvijek identitet u izvedbi, mjesto trajnog po-

stajanja, utopijski u svojoj negativnosti; queer teorija se beskonač-

no uvija ka realizaciji, da njena realizacija ostaje nemoguća. Queer, 

ipak, nije izvan magnetskog polja identiteta. Kao neka postmoderna 

arhitektura, on izokreće identitet, i pokazuje njegovu potporu ekso-

skeletalno. U svom eseju o Deleuzu i queer teoriji, Cohen i Ramlow 

zaključuju da čopor, mnoštvo, možda čak ono što Butler zove ko-

lektivnim deidentifikacijama molekularnih identiteta i rizomatskih 

želja, linija bijega od, ka i natrag, kroz i u suvišak molarnih, institu-

cionalnih i sedimentiranih politika, želja i identiteta: ove delezov-

sko-gatarijevske formulacije su bile i nastavit će biti jedni od glavnih 

ciljeva queer teorije. 

      Moramo naučiti da živimo i prigrlimo destrukciju i rearti-

kulaciju ljudskog u ime opsežnijeg i manje nasilnog svijeta, ne 

znajući unaprijed koje forme je naša ljudskost i koje će biti.343

 Queer teorija je kao teorijski okvir nastala iz gej i lezbej-

skih studija, 90-ih godina, uporedo sa konceptualnim  obratom koji 

se desio neravnomjerno u Zapadnoj Evropi i Sjedinjenim Država-

342	 	Jagose,	Annamarie.	Queer	theory,	Australian	Humanities	Review,	
1996.
343	 Cohen,	Jeffrey	J.	i	Ramlow,	Todd	R.	Pink	vectors	of	Deleuze:	Queer	
theory	and	inhumanism,	Rhizomes,	11/12,	2005/2006

ma od Drugog svjetskog rata.  Queer teorija predstavlja mogućnost 

da iskvirimo logiku binarizma, isključivanja, ograničenja, teritorija, 

logiku normalizacije. Nemoguće je zamisliti postojanje queer teo-

rije bez politika identiteta pred-Stonewall ere i odmah nakon nje, 

ili kasnijih uličnih akcija Act Up-a. Queer teorija, također, mnogo 

duguje feminističkim  i afričkoameričkim pisanjima, isto kao što je 

gej i lezbejski pokret za oslobođenje izgrađen na modelu Ženskog 

pokreta i borbe za građanska prava crnaca. 

Psihoanalitičarka Teresa de Lauretis smislila je sintagmu 

„queer teorija“ za potrebe konferencije o lezbejskoj i gej seksu-

alnosti, februara 1990. Uređujući specijalni broj feminističkog 

časopisa, 1991. godine, Differences mu daje naziv Queer 

teorija: Lezbejske i gej seksualnosti. Broj je sadržavo eseje o 

širokom spektru kulturnih reprezentacija i manifestacija is-

tospolne želje. Ukazavši na različite upotrebe pojmova ho-

moseksualac, gej i lezbejka, autorka se osvrće na korisnost 

fraze: ‘’do termina „queer teorija“ došlo se u pokušaju da se 

izbegnu te tanke distinkcije u našim diskurzivnim protoko-

lima, da se ne držimo bilo kog od tih datih termina, da ne 

preuzimamo njihove ideološke odgovornosti…’’344

Queer teorija nije jedan pojedinačni ili sistematski konceptual-

ni ili metodološki okvir, već zbir intelektualnih angažmana o vezi 

između spola , roda i seksualne želje. Termin opisuje različite kri-

tičke prakse: čitanje reprezentacije istospolne želje u književnim  

344	 Donald	Hall.	Queer	Theories,	2003.	Dostupno	na:.	http://www.gay-
serbia.com/teorija/2004/04-03-30-lauretis-queer-teorija/index.jsp

tekstovima, filmovima , muzici , slikama; analize društvenih i po-

litičkih odnosa moći i seksualnosti; kritike sistema spol- rod, stu-

dije transrodnih  i transeksualnih identifikacija, sadomazohizma i 

transgresivnih seksualnih želja. Queer teorija koristi mnogo ideja iz 

poststrukturalne teorije, uključujući Lacanov psihoanalitički model 

decentraliziranog, nestabilnog identiteta, Derridinu dekonstrukciju 

binarnih konceptualnih i lingvističkih struktura i naravno, Fouca-

ultovu „postmodernu” filozofiju , koja počinje sa razumijevanjem 

svih aspekata ljudskog identiteta, ali posebno roda i seksualnosti, 

kao historijski promijenjivih. 

Queer teorija ne slijedi strategiju gdje se dodaje na listu onih koji 

su stvoreni jednaki, nego uz neke feministice, lezbejke i gej naučni-

ke_ce i aktiviste_ce , izabire propitivanje pravila i propitivanje pret-

postavki o univerzalnom identitetu, te se tako protive gej brakovima, 

kao mainstreamingu gej i lezbejskih identiteta. Queer teorija je poli-

tička u svom insistiranju da ne- queer čitanje identiteta – perpetua-

cija ideje da se individue prirodno uklapaju u čisto empiričke katego-

rije identiteta, služi kako bi se distribuirala moć među pojedincima. 

Pojednostavljeno shvatanje queer teorije bi označavalo mnoge osobe 

koje se ne uklapaju u ponuđene kategorije i da taj neuspjeh uklapa-

nja reflektira problem ne sa osobama, već s kategorijama. Ključno 

djelo za queer teoriju su Nevolje s rodom Judith Butler, koja predla-

že da nekoliko subverzivnih performativnih strategija, uključujući 

parodiju i drag, mogu biti upotrijebljeni da protjeraju kodove roda 

i uspostave identitet u najsubverzivnijoj i denaturaliziranoj formi. 

Genderqueer je ušao u popularnu upotrebu u kasnim 90-im 

godinama 20. vijeka i ranim godinama 21. vijeka u Sjedin-

jenim Državama. To je termin koji se upotrebljava da opiše 

one sa nenormativnim rodom ili kao umbrella termin ili kao 

samostalan termin, tipično za one koji_e se nalaze u jednoj ili 

više od ovih šest kategorija:

- i muškarac i žena (androgin)

- ni muškarac, ni žena (neutrois)

- između dva ili više rodova (rodno- fluidan)

- treći rod ili drugi rodovi (uključuje i one koji koriste 
qenderqueer ili nebinarno da opišu svoj rod)

- preklapanje roda i orijentacije/ spola (girlfag, boydykes)

- oni_e koji iskviravaju rod u prezentaciji ili drugačije, 
koji_e se mogu i ne moraju vidjeti kao nebinarni_e i 
imaju rod koji je queer  ili oni_e koji su svjesno politički 
radikalni u svom shvatanju bivanja qenderqueer.345

Kate Bornstein u svojoj knjizi Gender Outlaw: On Men, Women 

and the Rest of Us (1994), govori da ono što je zajedničko (queer) 

ljudima je da su rodni pobunjenici, a pokušaji da se podjele u stroge 

kategorije su isto kao da pokušavamo da primijenimo zakon krutih 

tvari na zakon tekućina: fluidnost je ta koja povezuje (queer ljude). 

Zamjerke na račun queera su izazvane pitanjima kao što su: da 

li će generička muškost biti ponovo postavljena u središte, navodno, 

345	 What	is	Genderqueer?	Dostupno	na:	http://genderqueerid.com/
what-is-gq

neutralnog genderqueera; da li transcendiranje dominantnih sistema 

roda koje queer zagovara propušta da razmotri materijalne uslove 

na Zapadu kasnog 20. vijeka;  da li queer samo replicira, s nekom 

vrstom historijske amnezije, stajališta i zahtjeve ranijeg gej pokreta 

za slobode i da li, pošto je članstvo u njemu neograničeno, queer uk-

ljučuje identitarne kategorije čije politike su manje progresivne od 

onih lezbejske i gej populacije. Teresa de Lauretis, teoretičarka kojoj 

se daje zasluga za inauguraciju fraze „queer teorija”, napustila ju je tri 

godine kasnije, tvrdeći da je kooptirana od strane mainstream sila i 

institucija kojima se trebala suprotstavljati. 

Odbrana od tih zamjerki može se iščitati u radu Judith Butler, 

koja ne pokušava predvidjeti kako će queer nastaviti osporavati nor-

mativne strukture i diskurse. Upravo suprotno, ona tvrdi da ono što 

čini queer tako efikasnim je način na koji razumije da efekti njego-

vih intervencija nisu singularni i ne mogu biti predviđeni unapri-

jed. Butler razumije, kao što je i Lauretis, kada je promovirala queer 

ispred lezbejskog i gej, da konzervativni efekti klasifikacije identi-

teta leže u njihovoj sposobnosti da se naturaliziraju kao samoevi-

dentne deskriptivne kategorije. Ona tvrdi da ako queer želi izbjeći 

ponavljanje normativnih tvrdnji ranijih lezbejskih i gej formacija, 

mora se osmisliti kao kategorija konstantne formacije. U smislu u 

kojem Butler ocrtava queer projekt –  tj. u mjeri u kojoj  tvrdi da 

ne može postojati, queer može biti mišljen kao aktivator identitarne 

politike koja je usklađena sa ograničavajućim efektima imenovanja, 

ocrtavajaći temeljnu kategoriju koja prethodi i potcrtava političku 

intervenciju, tako da se može najbolje razumjeti kao promoviranje 

ne- identiteta ili čak anti- identiteta politike.

Nadalje, zamjerke queer teoriji su da priziva pobunjenički seksu-

alni identitet, ali ne i pobunjenički rodni identitet. Tako da 

queer ne uključuje toliko ne- identitet, prema onima koji 

stavljaju zamjerke, već mnogostruki ili ambigvitetni seksu-

alni identitet. Gender is fucked, dok seksualnost 

nije.346 Slijedeći rad Gayle Rubin i Eve Kosofsky 

Sedgwick, mnogi_e queer teoretičari_ke  pretpo-

stavljaju da rod i seksualnost nisu svodivi jedno 

na drugo i da su analitički različiti. Drugim riječi-

ma, moguće je zamisliti društvo organizirano na 

heteroseksualnoj normi, bez potrebe za rodnim 

identitetima ili društvo organizirano na rodnim 

normama bez potrebe za heteroseksualnošću. J. Butler napominje 

da se u queer akademskim krugovima smatra da se termin rod veže 

uz feminizam, a termini spol i spolnost uz gej i lezbejske studije. 

Po nekima, pak, queer seksualnosti teže utopijskom životu izvan 

roda. Judith Butler smatra da insistiranje na radikalnoj odvojenosti 

roda i spolnosti znači propuštanje mogućnosti da se analizira re-

gulacija spola kao dio djelovanja heteronormativne heteroseksual-

nosti. O odnosu između roda i spolnosti djelimično se raspravlja 

kroz pitanje odnosa između identifikacije i želje. Ako nije nužno 

identifikovati se kao žena da bi se poželio muškarac, i obrnuto, onda 

se pokazuje da je heteroseksualna matrica jedna imaginarna logika 

koja uporno izmiče mogućnosti kontrole. U knjizi Tamsin Spargo se 

već na početku razdjeljuje ono čime se bavio feminizam do tada- da 

je primarni predmet izučavanja queer teorije – seksualnost. 

346	 	Beasley,	Chris.	Gender	and	Sexuality:	critical	theories,	critical	thin-
kers.	London:	Sage	publications,	2005.	str.	167

Kao što su žene bile prva skupina koja je istražila rodne različito-

sti, tako su lezbejke, gej muškarci i ostale skupine, čija se seksualnost 

definira u suprotnosti heteroseksualnoj normi, bili prvi u istraživanju 

politike seksualnosti.347 Tako se između lezbejskih feministkinja nije 

vodio rat oko definiranja rodnih, već spolnih identiteta jer se određeni 

broj njih pobunio protiv stvaranja ujedinjenog lezbejskog sestrinstva. 

Sljedeća zamjerka vezana je uz rasne/klasne podjele gdje kritiča-

ri_ke misle da prizivanje nespecifičnog ili destabiliziranog identiteta 

uključuje stavljanje na stranu rasnih i etničkih identiteta i to tako 

da se brišu oni označeni kao rasno Drugi. Kritičari naglašavaju da 

si jedino bijelci mogu priuštiti da vide rasu kao neoznačenu, kao 

nerelevatnu ili subordiniranu kategoriju analize i da to otkriva bje-

lački individualizam koji nema potrebe za kolektivnom grupnom 

podrškom kako bi preživio. Posljednja zamjerka vezana je uz to da 

se queer revolucija pomirila sa dominatnom organizacijom i vrijed-

nostima Zapadnog liberalnog kapitalizma, nudeći queer politički 

program kao promociju individualnog izbora da budemo ko želimo, 

bez prave društvene regulacije. Time queer postaje nekonformistički 

stil, nova moda, normativni režim baziran na bivanju queer.

Na prostorima bivše Jugoslavije postoji nekoliko autora_ica 

koji_e se bave analizama književnosti, filma, historije itd. kroz queer 

teoriju. Neki od najpoznatijih su Damir Arsenijević, Mima Simić i 

Jelisaveta Blagojević.  Također, postoje i magistarski radovi, na neko-

liko fakulteta u Bosni i Hercegovini, koji se bave različitim pojavama 

iz perspektive queer teorije, što svakako predstavlja dobre pokušaje 

uvođenja queer teorije u akademske okvire.

347	 	Spargo,	Tamsin.	Foucault	i	queer	teorija.	Zagreb,	Naklada	Jasenski	
i	Turk,	2001.	str.	11

Termin	genderfuck	na-
stao	je	1979	g.	kada	ga	
je	članku	Genderfuck	

and	Its	Delights	upotri-
jebio	Christopher	Lonc.	

Odnosi	se	na	svjesni	
trud	uložen	u	izrugivanje	
tradicionalnim	pojmo-
vima	rodnog	identiteta,	

rodnih	uloga	i	rodne	
prezentacije.

Upute za dalje čitanje: Butler i queer teorija - Batler, Džudit. Tela 

koja nešto znače. Beograd, Samizdat B92, 2001. O zamjerkama na 

račun queer teorije- Beasley, Chris,  Gender and Sexuality: critical 

ze i queer teorija- Cohen, Jeffrey J., Ramlow, Todd R. Pink vectors 

of Deleuze: Queer theory and inhumanism, Rhizomes, 11/12, jesen 

2005/ proljeće 2006. O kritici i odbrani queer teorije- Jagose, Anna-

marie. Queer theory, Australian Humanities Review, decembar 1996. 

Foucault i queer teorija- Mils, Sara. Foucault: Telo i seksualnost. Do-

stupno na: http://www.gay-serbia.com/teorija/2005/05-06-04-sara-

mils-fuko-telo-i-seksualnost/index.jsp?aid=1885  O queer filmskoj 

kritici u Hrvatskoj - Simić, Mima. Otporna na Hollywood: Ogledi 

iz dekonstrukcije tvornice snova, Hrvatski filmski savez, Zagreb, 

2009. Nadalje o Foucaultu i queer teoriji - Spargo, Tamsin. Fouca-

ult i queer teorija. Zagreb, Naklada Jasenski i Turk, 2001. Definicija 

qenderqueera i podjela- What is Genderqueer? Dostupno na: http://

genderqueerid.com/what-is-gq

Jadranka Ćuzulan

SEKSUALNE PRAKSE

Razvoj društvene svijesti doprinijeo je pomijeranju od unaprijed 

zadatih društvenih uloga, institucija i društvene kontrole, ka for-

miranju novih identiteta, različitih modela i društvenih pomaka, 

kada je u pitanju seksualnost. Svakodnevna interakcija pojedinca i 

pojedinki sa svijetom oko sebe i socijalno učenje, doveli su do toga 

da preuzimamo aktivnu ulogu u oblikovanju sopstvenog seksualnog 

ponašanja, koje je proizvod historijskih procesa i objektivnih, inter-

naliziranih struktura, kako Arlene Stein navodi prema Bourdieu.348 

Ukoliko tragamo za razumijevanjem nastanka/prihvatanja određe-

ne seksualne prakse, potrebno je da seksualnost doživimo kao vezu 

između osobe koja je upražnjava i objektivnih društveno- historij-

skih okolnosti u kojima je nastajala.

Ovdje ćemo izdvojiti svega nekoliko tipova seksualnih praksi:349

Sexual rolplaying ili seksualno igranje uloga, podrazumijeva pre-

uzimanje, najčešće, onih aktivnosti koje su u svakodnevnom životu 

zabranjene ili su tabu. Svrha im je buđenje sopstvene seksualne ma-

šte ili buđenje mašte partnera_ke. Uloge koje se preuzimaju najčešće 

se u potpunosti razlikuju od svakodneve životne priče i imaju svoju 

348	 	Stein,	Arlene.	Tri	modela	seksualnosti:	nagoni,	identiteti	i	prakse,	
Reč-	časopis	za	književnost,	kulturu,	i	društvena	pitanja,	br.	67/13,	2002.	
Dostupno	na:	http://www.fabrikaknjiga.co.rs/rec/67/171.pdf
349	 	Tipovi	i	podtipovi	seksualnih	praksi	preuzeti	su	iz	priručnika:	
Belanović,	Arina	ur.	Mozaik	seksualnosti:	za	pripadnice	seksualnih	i	
rodnih	manjina.	Rijeka,	Lori,	2007.

pozadinu koja se razlikuje od uobičajenih životnih situacija osobe 

koja je primijenjuje. Uloge često uključuju odnose moći, pa se po-

nekad izvode i u BDSM kontekstu. Ovdje spada i erotsko poniženje, 

koje podrazumijeva da osoba pristane na psihološko poniženje to-

kom upražnjavanja seksa. Ono može biti i fizičke prirode ili poniže-

nje u verbalnom smislu. Erotsko uskraćivanje, kao oblik razmijene 

moći, podrazumijeva uskraćivanje seksualnog užitka ili uskraćiva-

nje od orgazma. Uloga može, na kraju, dozvoliti doživljavanje orgaz-

ma, koji je u ovom slučaju mnogo jačeg intenziteta zbog prethodne 

uskraćenosti i seksualne frustriranosti koja je prvobitno izazvana.

Fisting podrazumijeva stimulaciju i buđenje seksualnog zado-

voljstva putem penetracije uz pomoć šake, odnosno ubacivanje šake 

u rektum ili vaginu.

Golden Shower ili urolagnia350 je čin uriniranja po partneru_ki 

radi seksualnog zadovoljstva. Različite varijacije urolangije mogu 

podrazumijevati seksualno uzbuđivanje koje nastaje mirisanjim 

odjeće ili dijelova tijela natopljenih urinom. Između seksualnog čina 

i mirisa urina postoji snažna korelacija, kada je ova seksualna praksa 

u pitanju. Ovaj vid seksualnog ponašanja se ponekad primijenjuje u 

BDSM scenama, bilo kao oblik ponižavanja ili infantilizacije.

BDSM (bindage and discipline, sadism and masochism) ili vezi-

vanje, disciplina, sadizam i mazohizam, podrazumijevaju izvjesnu 

dozu dominacije i submisivnog seksualnog ponašanja/doživljava-

nja, kod osoba koje učestvuju u seksualnom činu. Pored privatnog 

praktikovanja BDSM, postoje i čitave zajednice (izvjesne subkulture 

unutar mainstream društva) koje se međusobno povezuju prakti-

kujući ovaj vid seksualnog ponašanja. BSDM seksualno ponašanje 

350	 	Urolagnia.	Dostupno	na:		http://en.wikipedia.org/wiki/Urolagnia

ima nekoliko podgrupa: vezivanje – bondage (B); vezivanje i disci-

plina – bondage & discipline (B&D); dominacija i podložnost – do-

mination & submission (D&S, DS, D/S, D/s); sadizam i mazohizam 

– sadism & masochism (S&M, SM). Ova praksa podrazumijeva ne 

samo pristanak, već i svjesnost aktera_ki rizika koji postoji prilikom 

upražnjavanja BSDM. Pristanak osoba koje učestvuju u ovom činu 

poznat je pod skraćenicom SSC (safe, sane & consensual – sigurno, 

zdravorazumski i s pristankom). Razmjena moći, najčesće fizička 

i verbalna, mora biti unaprijed dogovorena i mora se prije svakog 

početka razgovarati o psihološkim i tjelesnim granicama aktera_ki. 

Unaprijed se moraju dogovoriti i riječi koje će se koristiti za zau-

stavaljanje seksualne aktivnosti kako ne bi došlo do nesporazuma 

i neželjenog povrijeđivanja. BSDM može i ne mora uključivati seks 

i igranje seksualnih uloga, a osobe koje ga upražnjavaju u svakod-

nevnom životu mogu biti potpuno različite u odnosu na uloge koje 

preuzimaju prilikom seksualnog čina.

Pored izdvojenih seksualnih praksi, spomenućemo još i uzaja-

mnu masturbaciju (seksualna stimulacija korištenjem, najčešće, 

ruku), oralni seks (korištenje usana i jezika za stimulaciju genitalija; 

kunilingus – stimulacija klitorisa) i analni seks (stimulacija rektuma 

rukom, oralno ili korištenjem seksualnih igračaka. 

Za dalje čitanje i više informacija o seksualnim praksama vidjeti: 

Belanović, Arina ur. Mozaik seksualnosti: za pripadnice seksualnih i 

rodnih manjina. Rijeka, Lori, 2007., kao i Stein, Arlene. Tri modela 

seksualnosti: nagoni, identiteti i prakse, Reč: časopis za književnost, 

kulturu, i društvena pitanja, br. 67/13, 2002. Dostupno na: http://

www.fabrikaknjiga.co.rs/rec/67/171.pdf

Ilustracije korištene u tekstu: Do u wanna play chess? by Strangelfre-

ak http://www.flickr.com/photos/strangelfreak/765731395/sizes/m/

in/photostream/

Marijana Šuleić

SEKSUALNOST  

Pojam seksualnost usko je povezan sa pojmovima seksualni 

identitet i seksualna orijentacija. Seksualni identitet se može defini-

rati kao osjećaj sopstvene seksualnosti, seksualne orijentacije i javno 

predstavljanje seksualnih ciljeva.351 

Feminističke teoretičake ističu da je preduslov postojanja seksu-

alnog identiteta postojanje lične samosvjesti i društena prepoznatost 

određenog identiteta. Da bi seksualni identitet mogao da se razvije 

i opstane, neophodno je da pored egzistiranja određenog osjećanja 

unutar osobe, postoji i izvesna podudarnost sa kulturom u kojoj je taj 

osjećaj nastao. Kada je rijеč o seksualnoj orijentaciji, ona obuhvata 

nešto širi pojam od pojma seksualni identitet i podrazumijeva, prije 

svega, višedimezionalnost. Pojedini autori i autorice u studiji Kako 

se orijentišemo? iz 2004. godine, naglašavaju postojanje tri elementa 

koji određuju. Na prvom mjestu mora se govoriti o seksualnom po-

našanju, odnosno spolu seksualnih partnera_ki, zatim o privlačenju 

i seksualnim fantazijama, odnosno, prema kojem spolu pokazujemo 

emotivni ili erotski interes i na kraju o seksualnom identitetu, od-

nosno, samoidentifikaciji, koja podrazumijeva način na koji osoba 

definira sopstevnu seksulanu opredjeljenost.352 

Bez obzira što su definicije seksualne orijentacije u teoriji višedi-

menzionalne, kako primijećuje Aleksandar Štulhofer, one, ipak, ne 

mogu u potpunosti obuhvatiti sve ono što se dešava u praksi. Seksu-

351	 	Mršević,		Zorica	et	al.	Rečnik	osnovnih	feminističkih	pojmova.	
Beograd,	IP	Žarko	Abulj,	1999.
352	 	Štulhofer,	Aleksandar.	Uvod	u	razmatranje	seksualne	orijentacije	
u:	Nikolić,	Tea	ur.	Kako	se	orijentišemo?	Beograd,	Deve,	2004.	str.	7-33

alno ponašanje i samoidentifikacija stvaraju, uslovno rečeno, najviše 

nedoumica, ukoliko nam je namjera da precizno odredimo pojam 

seksualne orijentacije. 

Prema Svjetskoj zdravstvenoj organizaciji (2001) seksualnost 

se odnosi na samu jezgru ljudskog bića koja uključuje spol, 

rod, seksualni i rodni identitet, seksualnu orijentaciju, eroti-

cizam, emocionalnu privrženost i ljubav, te reprodukciju. 

Prema Povelji o seksualnim pravima Svjetskog seksološkog 

udruženja, koja je usvojena u ljeto 1999. godine na kongresu 

u Hong Kongu seksualnost je inetegralni dio osobenosti 

svakog ljudskog bića, a njezin razvoj i iskazivanje počivaju na 

zadovoljavanju osnovnih ljudskih potreba, kao što su potre-

ba za dodirom, intimnošću, iskazivanjem osjećaja, užitkom, 

nježnošću i ljubavi. Takav razvoj seksualnosti, prema tekstu 

povelje, nužan je za osobnu, interpersonalnu i društvenu do-

brobit.” 353

Elizabeth Grosz je seksualnost objašnjavala na četiri načina:

...seksualnost se može razumeti kao poriv, impuls ili oblik 

unutarnjeg nagona koji usmerava subjekt prema objektu...

seksualnost može da bude shvaćena u terminima radnje, 

serije praksi i ponašanja koje obuhvataju tela, organe, zado-

voljstva koja obično (mada ne neophodno) obuhvataju or-

gazam... Seksualnost može da bude shvaćena u terminu sek-

sualnog identiteta. Pol tela koji se obično opisuje u smislu 

353	 	Belanović,	Arina	ur.	Mozaik	seksualnosti:	za	pripadnice	seksual-
nih	i	rodnih	manjina.	Rijeka,	Lori,	2007.

roda (društveno uslovljenog prihvatanja rodnih uloga) i 

određuje u najmanju ruku dve forme, obično shvaćene kao 

binarna suprotstvaljenost ženskog i muškog pola...seksual-

nost se obično shvata kao skup orijentacija, strasti i želja kao 

i postojanje posebnih načina da se te želje realizuju354

Zanimljivo je da seksualnost u praksi, a zatim i u teoriji, nepre-

kidno izlazi iz okvira unaprijed zadatih granica, stavljajući pred sebe 

uvijek nove izazove, u zavisnosti od vrste i sadržaja potreba i želja 

pojedinca_ke. Biološki determinizam, kada je seksualnost u pitanju, 

povezuje ljudsko ponašanje, odnosno, ljudsku seksualnost sa bio-

loški datim spolnim i individulanim odlikama. Psihološke razlike, 

prema ovom shvatanju, proizašle su iz bioloških spolnih razlika i od 

njih zavisi društveno ponašanje, odnosno, seksualnost (prema Reč-

niku osnovnih feminističkih pojmova). 

Razlike u seksualnom ponašanju, Freud, a kasnije i Krafft-Ebing, 

Kertbeny i Moll, objašanjavaju kao individualne preferencije u za-

visnosti od spola partnera ili partnerke.355 Ovaj pravac, koji je bio 

dominantan u teorijama 19. vijeka, zamijenjen je 60-ih godina 20. 

vijeka izvjesnom formom sociobiologije u SAD-u. Biološki determi-

nizam doprinijeo je da se u naučnom i popularnom diskursu napra-

vi podjela prema kategorijama u zavisnosti od seksualnog ponaša-

nja. Ovakva podjela na urođeno i stečeno, rezultirala je podizanjem 

tenzije i neprekidnom razmjenom teorija/mišljenja/ideja, kako u 

naučnim krugovima, tako i u društveno-političkim krugovima. 

354	 Mršević,		Zorica	et	al.	Rečnik	osnovnih	feminističkih	pojmova.	
Beograd,	IP	Žarko	Abulj,	1999.	str.	142
355	 	Štulhofer,	Aleksandar.	Uvod	u	razmatranje	seksualne	orijentacije	
u:	Nikolić,	Tea	ur.	Kako	se	orijentišemo?	Beograd,	Deve,	2004.	

Freud je govorio da seksualni nagon ne definira seksualni iden-

titet, odnosno, da je neutralan. Seksualni nagon ne doprinosi stva-

ranju preferencija prema određenom spolu. Za Freuda je presudan 

psihoseksualni razvoj kada je u pitanju seksualno ponašanje (pree-

dipalna, autoerotska faza, dinamika i razrješenje Edipovog kom-

pleksa). Ukoliko proces socijalizacije krene u pogrešnom, odnosno, 

nepredviđenom pravcu, može se razviti druga vrsta seksualnog po-

našanja.356 

Novija psihodinamička elaboracija, čiji su odjeci još uvek 

prisutni u javnom diskursu, jest Bieberova teza o homoseduk-

tivnoj majci. Homoseksulanost se ovdje vezuje uz specifičnu 

obiteljsku strukturu, unutar koje dominira majka (otac je pa-

sivan i submisivan) ljubomorom i zavođenjem ucjepljuje u 

sinu strah od heteroseksualnosti357 

Ako se osvrnemo na genetske uticaje, kada je u pitanju ljudska 

seksualnost, mali broj istraživanja se isključivo bavio ovom temom. 

Dean Hamer i njegove kolege358 su sproveli istraživanje koje je otkri-

lo da postoji  poseban gen na X hromozomu, takozvani Xq28 gen, 

koji može da ukaže na neke slučajeve homoseksualnosti. Geni se 

prenose od majke na sina, pa je homoseksualnost ujaka češća, nego 

356	 	Isto,	paraf.
357	 	Isto,	str.	14
358	 	Delamater,	D.	Džon	i	Šibli	Hajd,	Dženet.	Esencijalizam	nasuprot	
socijalnom	konstrukcionizmu	u	proučavanju	ljudske	seksualnosti,	
Reč-	časopis	za	književnost,	kulturu	i	društvena	pitanja,	br.	67/	13,	2002.	
Dostupno	na:	http://fabrikaknjiga.co.rs/rec/67/203.pdf

homoseksualnost oca. Rezultati ovog istraživanja nikada kasnije 

nisu mogli biti ponovljeni, zbog čega je, naravno, vjerodostojnost i 

relevantnost dobivenih rezultata ostala pod znakom pitanja.

 Ipak, zanimljivo je bilo pratiti pravac kretanja i razvoj društvene 

svijesti uzimajući u obzir naučne tokove tadašnjeg vremena. Važno 

je istaći da se sve biološke teorije (evoluciona, genetička, hormo-

nalna i neuroanatomska)359 zasnivaju isključivo na pretpostavkama, 

rijetko na tvrdnjama, i da polaze od dva osnovna tipa seksualnosti: 

homoseksualnosti i heteroseksualnosti, koje vide kao dvije različite 

i razdvojene kategorije. 

Ove teorije odbijaju mogućnost da su se tipovi seksualnosti 

tokom vremena mogli mijenjati i razvijati u zavisnosti od učesta-

losti ili prirode; one, također, ne govore u prilog potpune genetske 

uslovljenosti ljudske seksualnosti. Od načina na koji osoba definira 

sopstvenu seksualnost zavisi seksualni identitet. Seksualni identiteti 

se oslanjaju na seksualnu orijentaciju i spolnu, odnosno, rodnu pri-

padnost. Možemo razlikovati sljedeće seksualne identitete:

Pojam heteroseksualac se prvi put pojavljuje krajem 19. vijeka 

kako bi označio erotsku vezu između muškarca i žene. U medicin-

skim rječnicima, početkom 20. vijeka, ovaj pojam dobiva negativnu 

konotaciju, zbog toga što je obuhvatao šire polje sagledavanja u odno-

su na reproduktivnost. 1923. godine, autoritativni Merriam-Webster 

rječnik i dalje je definirao heteroseksualca kao medicinski termin u 

značenju morbidna seksualna strast prema osobi suprotnog spola.360 

Medicinska nastojanja da obuzdaju i unormale eros, dešavaju se upo-

redo s pokušajima da se uniformišu i pojednostave pojmovi muškost 

359	 	Isto,	str.	210
360	 	Kac	Ned,	Džonatan.	Kako	su	nastali	heteroseksualci?,	Časopis	za	
kvir	teoriju	i	kulturu,	br.	1-2,	maj-avgust,	2010.	str.	191-196

i ženskost, kako bi se obezbijedila regulativna moć dolazećeg druš-

tvenog poretka. Medicinska heteroseksualna kategorija proklamirala 

je novi erotski separatizam, novu seksualnu ortodoksiju, koja je nasilno 

odvojila seks normlanih od seksa pervertnih i postavila hetero iznad 

homo u hijerarhiji superiornog i inferiornog eroticizma.361 

Feminističko gledanje na heteroseksualnost pretežno se zasniva 

na dominaciji patrijarhata i na mehanizmima podjele i ugnjetava-

nja žena. Prema većini feminističkih teoretičarki, heteroseksualnost 

je društveno konstruirana pojava, čija je svrha dominacija i kontro-

liranje različitih kategorija populacije. Adrienne Rich362 je govorila 

o prinudnoj heteroseksualnosti i smatrala da heteroseksualnost treba 

posmatrati kao političku insitituciju i kao mehanizam koji prisilno 

konstruira seksualnu orijentaciju žena,  usmjerenu prema muškarci-

ma. Luce Irigaray363 posmatra heteroseksualnost kao proizvod muš-

ke imaginacije i lažnu ženstvenost.

Seksualno ponašanje ovih osoba usmjereno je na osobe istog 

spola. Seksualnost  među osobama istog spola egzistirala je histo-

rijski u svim zemljama svijeta, ali su razlike u načinima izražavanja 

i doživljavnja homoseksualnosti odlika kako kulturnog relativizma, 

tako i individualnog iskustva. Homoseksualnost, kao ni seksualnost 

generalno, ne možemo uvijek objasniti kognitivnim iskustvom. O 

homoseksualnom ponašanju se u savremenim teorijama, naročito 

pod uticajem Foucaulta, govori kao društveno historijskom fenomenu 

i ideološkom konceptu.364 To znači da se iz homoseksualnog ponaša-

nja i praktikovanja ne mora nužno razviti homoseksualni identitet. 

361	 	Isto,	str.	192
362	 	Mršević,		Zorica	et	al.	Rečnik	osnovnih	feminističkih	pojmova.	
Beograd,	IP	Žarko	Abulj,	1999.	str.	51
363	 	Isto,	str.	52
364	 	Isto,	str.	53

Biseksulanost podrazumijeva posjedovanje, tj. upražnjavanje, 

oba tipa seksualnosti – homoseksualnosti i heteroseksualnosti, od-

nosno, seksualno privlačenje, duhovnu i emocionalnu povezanost 

sa osobama istog i suprotnog spola podjednako. Biseksualnost može 

biti različitog intenziteta u odnosu na spol/rod u zavisnosti od same 

želje i privlačenja. Neki pravci psihoanlitičke teorije povezuju bisek-

sualnost sa histerijom, mada tradicionalna psihoanaliza sva ljudska 

bića smatra kao biseksualne nosioce dvojnosti.365 Ovaj pojam u nekim 

slučajevima objašnjava i seksualne prakse žena usmjerene na muš-

karce, dok su duhovno, ideološki i kulturološki, zapravo, isključivo 

povezane sa ženama, njegujući feministički prinicip solidarnosti. 

Osobe ove orijentacije često mogu biti izložene višestrukoj diskri-

minaciji, kako od strane heteroseksualno orijentiranih osoba, tako i 

od strane homoseksualno orijentiranih (više o biseksualnoj orijen-

taciji pogledati u priručniku: Nikolić, Tea ur. Kako se orijentišemo? 

Beograd, Deve, 2004.)

Transeksualne osobe366 su osobe koje su djelimično ili u potpu-

nosti modificirale svoje prvobitno tijelo i imaju potrebu da promije-

ne svoj spol, kako bi bile u mogućnosti da usklade svoje psihofizičko 

stanje, odnosno unutrašnji, psihički doživljaj sebe sa fizičkom poja-

vom svog tijela. Ovakvi zahtjevi se odnose na hormonalnu i fizičku 

terapiju i mogućnost hirurških intervencija. Transrodne osobe367 

svoj rodni identitet izražavaju suprotno tradicionalnom identitetu, 

nametnutim rodnim ulogama i pravilima ponašanja. Interseksual-

365	 	Isto,		str.	25
366	 	Savić,	Marija.	Ko	su	LGBTTIQ	osobe?	u:	Savić,	Marija	ur.	Čitanka	
od	A	do	Š	o	lezbejskim	i	gej	ljudskim	pravima.	Beograd,	Labris,	2009.	
str.	66-77
367	 	Isto,	str.	66-	77

ne osobe368 prilikom rođenja nemaju jasno definirane reproduktivne 

organe, odnosno, reproduktivni organi prilikom rođenja se ne mogu  

odrediti ni kao muški, niti kao ženski.

Aseksualnost, autoseksualnost, polimorfija, panseksualnost su 

seksualna ponašanja koja izlaze iz okvira heteronormativnog siste-

ma, odnosno, razlikuju se od dominantne seksualnosti. Ovi iden-

titeti se često objašnjavaju u okviru queer teorije koja naglašava 

značaj samodefiniranja i političke borbe iz pozicije lične identifika-

cije.369 To podrazumijeva odbacivanje identiteta kao prirodnog i 

postojanog i odnosi se na drugačije vrste samoidentiteta koji sebe 

ne doživljavaju kao dio kolektivnog identiteta (nema identificiranja 

sa zajednicom kao kod homoseksualnih identiteta). U savremenom 

društvu, aseksualnost je najmanje poželjna orijentacija i o njoj se 

može govoriti kao o jednom od najsubverzivijih izbora po postojeći 

društveni sistem.370 Aseksualna orijentacija bi se mogla definirati kao 

stanje emotivne i seksualne ili samo seksualne nezainteresiranosti i 

nedjelovanja.371 Polimorfija372 obuhvata otvorene, mnogostruke veze 

nasuprot tradicionalnim vazama. Uslov postojanja ovih odnosa je da 

sve osobe koje su učesnici i učesnice ovakvih odnosa imaju saznanje 

o međusobnom postojanju. Panseksualnost373 se može odrediti kao 

privlačnost prema svim rodnim identitetima i seksualnim spolovi-

ma i odbacivanje činjenice o binarnosti spolova.

368	 	Isto,	str.	66-	77
369	 	Isto,	str.	66-	77
370	 	Kerkez,	Jelena.	Aseksualnost	kao	imperativ	evolucije	u:	Nikolić,	
Tea	ur.	Kako	se	orijentišemo?	Beograd,	Deve,	2004.	str.	141-	197
371  Isto, str. 141- 197
372	 	Belanović,	Arina	ur.	Mozaik	seksualnosti:	za	pripadnice	seksual-
nih	i	rodnih	manjina.	Rijeka,	Lori,	2007.
373	 	Panseksualnost.	Dostupno	na:	http://sh.wikipedia.org/wiki/
Panseksualnost

Savremene teorije objašnjenja spola, odnosno roda i prakse koje 

se identificiraju posljednjih godina, jasno ukazuju da seksualne 

identitete više ne možemo podijeliti isključivo na dvije uobičajene 

kategorije i da, zapravo, postoji veliki broj varijacija i potkategorija 

koje se nalaze između i izvan ova dva, na prvi pogled, nepomirljiva 

kraja – muškog i ženskog.

Na prostoru bivše Jugoslavije, u proteklih petnaestak godina, 

dosta se pisalo o seksualnosti, tako da za dalje čitanje o pojmu sek-

sualnosti, iz LGBT perspektive, preporučujemo sljedeću literaturu: 

Savić, Marija ur. Čitanka od A do Š o lezbejskim i gej ljudskim pravi-

ma. Beograd, Labris, 2009; Nikolić, Tea ur. Kako se orijentišemo? Be-

ograd, Deve, 2004; Mršević,  Zorica et al. Rečnik osnovnih feministič-

kih pojmova. Beograd, IP Žarko Abulj, 1999.; Kac Ned, Džonatan. 

Kako su nastali heteroseksualci?, Časopis za kvir teoriju i kulturu, br. 

1-2, maj-avgust, 2010; Belanović, Arina ur. Mozaik seksualnosti: za 

pripadnice seksualnih i rodnih manjina. Rijeka, Lori, 2007; Harcourt, 

Wendy ur. Sexuality and development, Development, Vol. 52, No.1. 

Rim, Society for International Development, 2009. Dostupno na: 

www.sidint.org/development/; Vučaj, Sunčica. Treći glas, coming out 

i lezbejke u Srbiji. Beograd, Labris, 2009.

Marijana Šuleić

SIMBOLI

LGBTTIQ zajednica je određenim simbolima pripisala kulturna 

i ideološka značenja i na taj način ih učinila svojevrsnim mehaniz-

mima komunikacije kroz koje se vrši prepoznavanje i kroz koje se 

izražava ponos, zajedništvo, zajedničke vrijednosti i povezanost.

Grčko slovo lambda (λ) je 1974. godine prihvaćeno kao simbol 

na Internacionalnoj konferenciji za prava homoseksualnih osoba u 

Edinburgu. Lambda se prikazuje u roze boji na bijeloj pozadini ili 

crna na roze pozadini. Postoji više interpretacija značenja lambde 

kao LGBT simbola. Neka od tumačenja su da predstavlja prvo slovo 

za dvije važne riječi za LGBT zajednicu - oslobađanje (liberation) i 

ljubav (love), kao i da predstavla sinergiju zajedničkog rada gejeva 

i lezbejki na oslobođenju (značenje je parafraza upotrebe lambde u 

fizici). Lambda, dakle, označava jedinstvo pod opresijom i zajednič-

ku energiju za oslobađanje. Lambdu danas koriste organizacije koje 

ujedinjuju gejeve, lezbejke, biseksualne i trans osobe. Mnoge LGBT 

organizacije u svijetu se zovu Lambda.

Labris je antičko oružje koje su prisvojile lezbejke i feministki-

nje kao simbol ženskog oslobođenja, solidarnosti i samodovoljnosti. 

Labris je povezan sa Amazonkama, kao i sa boginjom Artemidom 

koju su lezbejske feministkinje prihvatile kao kultnu lezbejsku lič-

nost, odvojenu od svijeta muškaraca i mitsku prethodnicu lezbej-

skog separatizma.

Zastavu duginih boja dizajnirao je Gilbert Baker za gej paradu 

u San Franciscou 1978. godine. Zastava je danas najprepoznatljiviji 

simbol LGBT pokreta. Boje na zastavi simboliziraju: život – crvena, 

zdravlje – narandžasta, zrake sunca – žuta, prirodu – zelena, har-

moniju – plava, duh – ljubičasta. Osnovni dizajn zastave se često 

mijenja kako bi se naglasila pripadnost nekoj od supkultura u okviru 

LGBT zajednice.

Zastava leather ponosa je promovirana u Chicagou 28. marta 

1989. godine. Simbol je leather zajednice, tj. svih onih koji_e uživaju 

u sado-mazohizmu, vezivanju, dominaciji, uniformama, koži i dru-

gim vrstama fetiša. 

Zastava ponosa biseksualnih osoba osmišljena je 1988. godine 

za biseksualnu zajednicu. Pink- crvena boja predstavlja homoseksu-

alne osobe, plava traka predstaljva heteroseksualne osobe, dok boja 

dobivena njihovim miješanjem predstavlja biseksualnu populaciju.

Zastava ponosa transrodnih osoba osmišljena je 2000. godine. 

Zastava se sastoji od pet traka. Plava boja se tradicionalno vezuje 

za dječake, roze boja za djevojčice, a bijela boja predstavlja osobe u 

tranziciji, one koji_e smatraju da su neutralnog roda ili da nema-

ju rod, kao i interseksualne osobe. Zastava je takva da izgleda isto 

kako god da se okrene – uvijek je ispravno. 

Ružičasti trougao potiče iz perioda njemačkih koncentracionih 

logora, kada je služio kao logorska oznaka za homoseksualce, koji su 

kažnjavani prema Paragrafu 175. Zbog svoje direktne veze sa naciz-

mom, ovaj simbol treba da podsjeti na sličnost između nacista i onih 

osoba, posebno javnih ličnosti i političara, koji danas progone i/ili 

pozivaju na ograničavanje prava LGBT osoba.

Crni trougao ima slično porijeklo kao Ružičasti trougao. Iako 

lezbejke nisu bile kažnjavane po Paragrafu 175, one su bile svrsta-

vane u grupu žena sa antisocijalnim ponašanjem, zajedno sa femi-

nistkinjama, prostitutkama, ženama koje su se suprotstavljale naci-

stičkom režimu ili onima koje nisu htjele da se prilagode i prisvoje 

nacističke vrijednosti. Ta grupa bila je označena crnim trouglom. 

Lezbejke i feministkinje su prihvatile crni trougao kao simbol svog 

sestrinstva.

Trouglasti znak kao simbol biseksualnih osoba po analogiji sa 

Zastavom ponosa biseksualnih osoba.

Tokom 70-ih, gejevi su počeli da koriste spojena dva muška 

(Marsova) simbola kako bi označili mušku homoseksualnost. U isto 

vrijeme, lezbejke počinju da koriste dva spojena ženska (Venerina) 

simbola da bi izrazile lezbejstvo. 

Trnasimbol – Za obilježavanje transrodnosti i transeksualnosti 

koristi se više kombinovanih rodnih simbola, pored muškog i žen-

skog dodaje se još i muško- ženski znak za osobe koje se ne svrstava-

ju u granicama jednog roda. 

Interseksualne osobe su prihvatile simbol Merkura. Prema 

legendi, Merkur (Hermes) je sa Venerom (Afrodita) imao dijete 

Hermafrodita, koje je imalo i muške i ženske genitalije. Kako He-

mafrodit nema svoj simbol, prihvaćen je simbol Merkura. Pored in-

terseksaulnih osoba, ovaj simbol koriste i transrodne osobe, koje se 

smatraju rodno neopredeljenim, kao i androgine osobe.

Za detaljna objašnjena historije nastanka i značenja ovih i osta-

lih LGBTTIQ simbola, pogledajte iscrpan tekst Linde Rapp Symbols 

koji je dostupan na: http://www.glbtq.com/arts/symbols.html, kao 

i Wikipedijin članak o simbolima na: http://sh.wikipedia.org/wiki/

LGBT_simboli.

Jasmina Čaušević

SPOL

Spol se uzima kao zadana biološka kategorija čijoj se krutoj zada-

nosti teško oduprijeti, posebno gledajući u svjetlu teorijskih konsen-

zusa medicine i društvenih znanosti po tom pitanju. Spol je ono što 

nas određuje kao žene i muškarce, a razne spolne/rodne politike daju 

nam muške i ženske uloge ovisno o izgledu naših genitalija, odnosno, 

sličnosti i različitosti unutar hromozomskih struktura. Primarna 

ženska obilježja, poput vagine i XX kombinacije gena, označavaju 

nas kao žensko, a muška, poput penisa i XY kombinacije gena, ozna-

čavaju nas kao muško, a od nas se očekuje da se ponašamo (i osjeća-

mo) u skladu s tom binarnom društvenom podjelom. To bi značilo 

da se od ženskih i muških  jedinki ne očekuju prevelika odstupanja 

niti u tjelesnoj pojavnosti, niti u ponašanju od svog zadanog spola. 

Tako, na primjer, muškarci koji nose suknje i dalje proizvode kul-

turnu neugodu, dok su žene u hlačama s vremenom prigrabile svoje 

mjesto u normalnosti. Ipak, žene s previše vidljivih dlaka ili muškarci 

označeni kao feminizirani i dalje nailaze na neki oblik društvenog 

otpora, prije svega kroz ne odobrovanje takvog izgleda ili ponašanja. 

Preciznije, očekuje se da se u svakom trenutku ponašamo u skladu 

sa svojom spolnom, odnosno, rodnom ulogom u društvenom redu 

i poretku. 

Spolni identiteti

Muškarac – FTM (Transeksualni muškarac) – interseksualna 
osoba – MTF (Transeksualna žena) – Žena

Razumijevanje da su osobe sa jajnicima, vaginom i relativno 

velikom količinom ženskih hormona- žensko, a osobe sa XY hro-

mozomima, testisima i relativno velikom količinom muških hormo-

na- muško relativno je novijeg datuma, što ukazuje na društvenu 

uslovljenost našeg razumijevanja biologije. 

SPOL – društveno uslovljena medicinska i zakonska klasifi-

kacija na osnovu bioloških karakteristika koja dijeli osobe na 

samo dvije kategorije i to prvenstveno na temelju vanjskih 

spolnih organa (ženski i muški), uprkos postojanju spolnog 

razlikovanja (hormoni, hromozomi, spolni organi, gonadi, 

itd.) koje prevazilazi kategorije ženskog i muškog spola. Spol 

je društveni konstrukt i osnova diskriminacije i neravno-

pravnosti. 374

Od antičke Grčke do kasnog 18. vijeka, prevladao je model jed-

nog spola koji je držao muškarce i žene pripadnicima iste spolne 

kategorije.  Ženske genitalije smatrane su istima kao i muške samo 

smještene unutar tijela; jajnici i testisi nazivani su istim terminima, a 

na što se točno odnose objašnjavano je kontekstom375 Tek u kasnom 

18. vijeku znanstvenici su počeli o muškim i ženskim anatomijama 

razmišljati kao radikalno drugačijima, što je dovelo do prevladava-

nja modela dva spola i spolne dihotomije. Moglo bi se reći da niko 

374	 Definicija	preuzeta	sa:		http://www.queer.ba/?q=bs/content/spol-0
375	 		Laqueur,	Thomas.	Making	sex:	body	and	gender	from	Greeks	to	
Freud.	Harvard	University	Press,		1990.	

nije bio pretjerano zainteresiran za traženje dokaza u korist 

teorije o dva različita spola, ni o anatomskim i psihološkim 

razlikama između muškaraca i žena, dok takve razlike nisu 

postale politički relevantne.

Postojanje tjelesnih razlika postala je baza je za na-

dogradnju društvenih mehanizama kontrole tijela koje 

je obilježeno spolom. Muška tijela označena su kao 

snažnija, aktivna, dominantna, dok su ženska slabija, 

pasivna, submisivna. Takvi hijerarhijski odnosi moći  

stvaraju stanje razlike i posljedično sukob među spolo-

vima, preuveličavajući njegove razlike u korist društve-

ne premoći jednog nad drugom. Spol tako svoj neobori-

vi dokaz nalazi u anatomskoj dihotomnosti jer se smatra 

jedino mogućim da se ljudi rode samo unutar jedne od dvije kate-

gorije spola tretirajući ih gotovo kao dvije različite  vrste. Međutim, 

razvojna embriologija, kao i postojanje interspolnih osoba, ukazuju 

na društvene konstrukcije. 

Uprkos ustrajanju na binarnim razlikama pojedinki, ljudi se ipak 

rađaju i u nekom prostoru između - negdje u pukotinama unutar dva, 

navodno, potpuno suprotna pola moguće ljudske egzistencije. To ne-

što između obično služi kao osnova za diskriminaciju i neravnoprav-

nost svih koji ne spadaju u dvije zadane kategorije, a stanje genitalnih, 

gonadalnih ili hromozomskih karakteristika koje nisu ni potpuno 

muške, ni potpuno ženske naziva se interspolnost. Same interspolne 

genitalije razlikuju se unutar sebe koliko se razlikuju i od propisanih 

muških i ženskih formi, a interspolne osobe, zbog društvene i zakon-

ske kvalifikacije na osnovu spola, nerijetko postaju žrtvama hirurških 

intervencija, hormonskih terapija i tabuiziranog života. Znanost ova-

kvo uvjerenje pokušava održati raznim metodama koje nekad znaju 

Američki	seksolog	Thomas	
W.	Laqueur	u	svojoj	knjizi	

Making	sex:	body	and	gen-
der	from	Greeks	to	Freud	

navodi	primjer	o	tome	kako	
do	1759.	nikome	nije	palo	
na	pamet	detaljno	prika-
zati	ženske	skeletone	u	

anatomskom	priručniku	za	
ilustraciju	njihovih	razlika	
od	muških	skeletona.	Do	
tog	vremena	postajala	je	
bazična	struktura	za	ljud-
sko	tijelo,		a	to	tijelo	bilo	je	

muško.

biti prilično mehaničke prirode kao, na primjer, kada se sami spolni 

organi podvrgavaju mjerenju, pa tako postajete više muško ili žensko 

ovisno o tome kolika vam je veličina penisa ili dužina klitorisa.

Kako bi ilustrirala ideju konstrukcije spola teoretičarka i geneti-

čarka Anne Fausto- Sterling, u knjizi Sexing the Body: Gender Politics 

and the Construction of Sexuality, uzima primjer atletičarke Marie 

Patiño kojoj je na Olimpijskim igrama otkriveno da ima XY hromo-

zome, što je imalo za posljedicu zabranu takmičenja unutar ženskih 

takmičarskih kategorija. Iako je Patiño samu sebe, skupa s njenom 

okolinom, posmatrala kao ženu, činjenica da njene genitalije nisu 

s skladu s njenim genskim strukturama uzeta je za pravo da je se 

diskvalificira kao sportašicu i zabrani joj baviti se djelatnošću koja 

joj je činjenicom dolaska na takvo takmičenje očito vrlo dobro išla. 

Patiño se kasnije uspješno borila da bude prepoznata kao atletičarka, 

dokazujući kako sami hromozomi nisu dovoljni da bi ju se strpalo 

u kategoriju ne-žene. Postojanje interspolnih osoba, poput Patiño, 

dokazuju da se naše razumijevanje spola razlikuje kroz vrijeme i 

prostor i sugerira da ne postoji očiglednost spola, niti način auto-

matskog prepoznavanja njegovih karakteristika, već je i sam pokušaj 

određivanja spola pod uticajem društvenih faktora. 

Uniformitet muških oblika, veličine i snage nije uzrokovan u pot-

punosti biološkim faktorima, već u velikoj mjeri ovise o načinu i uopšte 

mogućnostima razvoja. Da su muškim i ženskim jedinkama pružene 

iste mogućnosti razvoja i isti fizički podsticaji, vjeruje se da bi tjelesna 

dihotomija bila uklonjena376 To bi značilo da neke fizičke karakteristi-

ke koje se uzimaju kao spolno specifične i nezahvaćene društvenim ili 

kulturnom faktorima su, ustvari, do neke mjere društveno uslovljene. 

376	 	Fausto-Sterling,	Anne.	Sexing	the	Body:	Gender	Politics	and	the	
Construction	of	Sexuality.	New	York,	Basic	Books,	2000.	

Društveni ugovor zasnovan na spolu/ rodu (gender contract), 

skup je implicitnih (podrazumijevajućih) i eksplicitnih (izričitih) 

pravila kojima se uređuju rodni odnosi na način da se muškarci-

ma i ženama dodjeljuju različiti poslovi i vrijednosti, odgovornosti 

i obveze na tri razine: na razini kulture društva u najširem smislu te 

riječi– uključujući norme i vrijednosti  društva; na razini institucija 

društva – porodice, obrazovanja, sistema rada i drugo, te na razini 

socijalizacijskih procesa, prije svega u porodici.377 

Neravnopravnost spolova (sex inequality) podrazumijeva ne-

jednakost muškaraca i žena pred zakonom, odnosno, formalnu 

nejednakost, ali i stvarnu nejednakost u svim područjima života. 

Neravnopravnost spolova iskaz je historijske diskriminacije i siste-

matske potčinjenosti, najčešće žena, ponajprije zbog njihove rodno 

definirane uloge, ona je temeljni, pretpostavljeni, iako ne jedini, 

izvor nejednakosti. Naime, neravnopravnost između spolova dubo-

ko je ukorijenjena u kulturi, kulturnim obrascima i stereotipima koji 

sistematski promiču stavove o normalnosti ženske drugosti, inferior-

nosti i potčinjenosti, a svoj iskaz ima u učincima različitih diskrimi-

natornih praksi i u društvenom položaju žena uopšte. 

Za dalje produbljivanje i veće upućivanje u temu, debate, pro-

blematiziranje spola i roda obavezno potražiti sljedeće knjige i pu-

blikacije: Gunkel, S. Biologija protiv biologizma - o uporabi spola u 

biologiji u: Poštić, J. i Hodžić, A. ur. Transgresija roda: spolna/rodna 

ravnopravnost znači više od binarnosti: zbornik konferencijskih ra-

377	 	Definicije	društvenog	ugovora	i	neravnopravnosti	spolova	preuze-
te	iz:	Borić,	Rada	ur.	Pojmovnik	rodne	terminologije	prema	standardima	
Europske	unije.	Ured	za	ravnopravnost	spolova	Vlade	RH,	Zagreb,	2007.	
Dostupno	na:	http://www.ured-ravnopravnost.hr/site/preuzimanje/bibli-
oteka-ona/pojmovnik_rodni.pdf

dova. Zagreb, Ženska soba i CESI, 2006; Domurat Dreger, Alice. 

Hermaphrodites and the Medical Invention of Sex. Harvard Univer-

sity Press, 1998; Fausto- Sterling, Anne. Sexing the Body: Gender 

Politics and the Construction of Sexuality. New York, Basic Books, 

2000; Laqueur, Thomas. Making sex: body and gender from Greeks 

to Freud. Harvard University Press, 1990; Poštić, J. i Đurković, S. i 

Hodžić A. LGBTIQ vježbanka: O spolu, rodu, seksualnoj orijentaciji i 

seksualnosti. Sarajevo, Udruženje Q, 2010.

Jelena Svirčić

STEREOTIPI

Stereotipi, početno izjednačavani s predrasudama, predstavljaju, 

zapravo, sklonost da se nejasne i proturječne informacije brzo orga-

niziraju na pojednostavljen način, te se u  osnovi stereotipa nalazi 

pogrešna i neopravdano široka generalizacija.

Stereotip je uopštena slika koja se na osnovu karakteristika 

pojedinca koji pripada pojedinoj grupi ili bez posebnog po-

voda pripisuje cijelim društvenim grupama (polnim, sta-

rosnim, nacionalnim, kulturnim, rasnim, političkim), od 

čijih članova se često očekuje da se i ponašaju u skladu sa 

tim karakteristikama. Stereotipizacijom se pretjerano ističe 

uniformnost društvene grupe  i povećavaju razlike između 

društvenih grupa.378 

Predrasude predstavljaju specifičan oblik stavova koji se 

očituju u tendenciji da se o nekome misli, osjeća i reagira na 

određeni način samo na temelju nečijeg svojstva kao, na prim-

jer, pripadnosti nekoj društvenoj skupini. Društvena „funk-

cija“ predrasuda jeste da se preko njih opravdavaju društvene 

nejednakosti. To znači da osobe ili grupe ljudi koje imaju pre-

drasude prema nekim društvenim grupama pokazuju sklonost 

da na takve grupe reaguju izbjegavanjem, ali i agresijom.

378	 	Živanović,	Aleksandar.	Riječnik	različitosti.	Banja	Luka,	Helsinški	
parlament	građana	Banja	Luka,	2010.	str.	14

Generalni sekretar Vijeća Evrope Thorbjørn Jagland je upo-

zorio da diskriminacija i predrasude prema LGBT osobama 

nastavljaju da upropaštavaju živote milionima Evropljana_ki 

i da se na tu činjenicu mora odgovoriti:

LGBT populacija se suočava sa netolerantnim stavovima i 

socijalnim barijerama u većini, ako ne i u svakoj od zemalja 

članica Vijeća Evrope. Nedavne presude Evropskog suda za 

ljudska prava su usmjerene na neopravdane zabrane ili ad-

ministrativne prepreke koje su nametnute u vezi sa LGBT 

paradama ponosa. Presude ističu probleme koji su u vezi sa 

diskriminacijom pri odobravanju socijalnih prava, kao što je, 

primjerice, pravo na zaposlenje. Određeni broj aplikacija koje 

su predate Sudu se tiču inkriminacije “propagande homosek-

sualnosti” i mogle bi voditi kršenju prava na izražavanje. 

Potenciranje uvođenja takve legislative često dolazi sa lokal-

nog ili regionalnog nivoa, ali u proteklim mjesecima takvi 

glasovi dobijaju “eho” i na nacionalnom nivou u pojedinim 

državama.  Izvještaj Povjerenika za ljudska prava iz septem-

bra 2011. godine, o diskriminaciji na temelju seksualne ori-

jentacije i identiteta u 47 zemalja članica VE, je istakao niz 

dodatnih pitanja kao što su zdravstvena skrb, obrazovanje, 

rodno i priznavanje prava na porodični život. Istaknute su i 

homofobične izjave političara. 379 

379	 Izvor:	Izvještaj	Vijeća	Evrope,	2011.	Dostupno	na:
http://www.coe.int/t/commissioner/Source/LGBT/LGBTStudy2011_
Croatian.pdf

Prema Penningtonu postoje tri osobine koje karakteriziraju ste-

reotipe:

- ljudi se kategoriziraju po vrlo vidljivim osobinama kao što 

su rasa, spol, nacionalnost, fizički izgled

- svim članovima te kategorije ili društvene grupe pripisuje se 

posjedovanje istih osobina

- bilo kojem pojedincu, koji se percipira kao pripadnik te 

grupe, pripisuje se posjedovanje tih stereotipnih osobina

Postoji nekoliko veoma prisutnih stereotipa i mitova o 

homoseksualnim osobama na kojima svakako počivaju temelji 

homofobije koje je Emina Ferizović u svom tekstu Homo erotikus 

balcanicus (Ferizović 1999: 262-268) pobrojala kako slijedi: gej 

muškarci su mekušci, našminkani, feminizirani, dok su lezbejke 

muževne, muškobanjaste, kratke kose; žene postaju lezbejke zato 

što ne mogu da pronađu pravog muškarca ili su imale loša iskustva 

sa njima; homoseksualnim parovima jedna osoba često igra 

mušku, a druga žensku ulogu; homoseksualni učitelji zavode djecu; 

imati homoseksualnog učitelja može prouzrokovati kod djeteta 

da i samo postane homoseksualac; ljudi su ili homoseksualni ili 

heteroseksualni ili biseksualni; homoseksualci su osuđeni da budu 

nesretni; homoseksualnost je zaraza (bolest); homoseksualnost 

se može izliječiti; homoseksualnost je znak dekadentne kulture; 

homoseksualnost je grijeh; svi homoseksualci su zainteresirani 

samo za seks; homoseksualci koji javno govore o svojoj seksualnoj 

orijentaciji, zapravo, govore o nečemu što bi se trebalo čuvati u 

privatnosti. Sve ove izjave su vrlo poznate i česte čak i u javnom 

diskursu u Bosni i Hercegovini, iako nijedna nije utemeljena na 

činjenicama i iako su vrlo proizvoljno postavljene.380

Stereotipiziranje podrazumijeva pojednostavljivanje svakog 

aspekta homoseksualnih odnosa tako da je “svima jasno” da su 

muškarci feminizirani, a žene muškobanjaste. Pozitivno stereotipi-

ziranje je opasno jer u potpunosti svodi grupu na jednu pozitivnu 

osobinu i pojednostavljivanjem negira potencijal za različitost (npr. 

ustaljeni pozitivni stereotip bi bio da su gejevi dobri kreatori). Stere-

otipi su često i kontradiktorni, na primjer, homoseksualci su jednako 

često prikazani kao nježni (sissies), a i kao predatori i opasni (naroči-

to za djecu). Lezbejke su prikazane i  kao neprivlačne, muškobaraste 

nastavnice fizičkog vaspitanja, ali i kao ultra-ženstvene zavodnice iz 

strejt porno filmova. Biseksualce prikazuju i kao ograničene i promi-

skuitetne. Za transrodne osobe se pretpostavlja da su prepredenjaci 

koji obmanjuju i zavode  strejt osobe oponašajući suprotni spol, a 

isto ih se smatra mučenicima i neprilagođenim koji za sebe misle da 

ih je izdala majka priroda.

Pripadnici različitih queer zajednica ne samo da su ste-

reotipizirani od strane društva, nego do toga dolazi i unutar 

same zajednice, što uzrokuje podjele i nesporazume. Veli-

ki problem predstavljaju, naročito za mlade 

osobe koje su se tek outovale, internalizirani 

stereotipi sa kojima se oni mogu poistovjetiti 

misleći, na primjer, da  su lezbejke grube i 

muškobaraste ili da bi bio gej mora biti povr-

šan i promiskuitetan. Iako su takvi stereotipi 

netačni i jednodimenzionalni, mnogi_e  su 

380	 	Gavrić,	Saša	i	Huremović,	Lejla	i	Savić,	Marija	ur.	Čitanka	lezbej-
skih	i	gej	ljudskih	prava.	Sarajevo,	Sarajevski	otvoreni	Centar	i	Fondacija	
Heinrich	Boell,	2011.	str.	180-181

pokušali da se prilagode po tom šablonu u nadi da će pronaći svoje 

mjesto u u queer subkulturama.

Interesantno je na koji način su gejevi i lezbejke prikazani u me-

dijima. Prečesto su gejevi i lezbejke u filmovima stereotipizirani ili 

prikazani u negativnom kontekstu (čak 65% LGB osoba dijeli ovo 

mišljenje), podsećaju istraživanja.

Dvije televizijske serije (namijenjene prije svega heteroseksual-

noj publici) koje su najviše doprinijele  probijanju leda što se tiče 

tema vezanih za LGBT zajednicu u mainstream su: Will and Grace 

i Sex and the City. Iako su, u jednu ruku, imale pozitivan uticaj na 

javnost i stvaranje pozitivnije slike o LGBT zajednici, likovi u ovim 

serijama su utemeljeni na stereotipima i na taj način je u javnosti 

stvorena jednodimenzionalna slika o homoseksualcima. U Sex and 

the City, njihovi najbolji prijatelji su dobrostojeći gejevi koji vode 

otmjen način  života i ne pripadaju radničkoj klasi, imaju stila i ra-

zumiju se u modu, a one su opsjednute cipelama i “krpicama”. Scena 

u gej klubu obiluje  ogromnu količinom  spolnog promiskuiteta. Gej 

muškarci su prikazani sa velikim tijelima i seksualno privlačni, koja 

strejt muškarci nemaju. Odgovor na to je da gej muškarci imaju seks 

u teretani. Jedan od njih je  dizajn-urednik, a drugi distributer ci-

pela. NBC-jeva serija Will and Grace je premijerno prikazana 1999. 

godine i predstavlja život homoseksualaca kao nešto više od niza ste-

reotipa. Glavni likovi su gejevi, Will (Eric McCormack) i Jack (Sean 

Hayes). Will je lik prikazan kao gej koji je isti kao i strejt muškarci 

i koji nikako ne može da nađe ljubavnika, dok je Jack neozbiljan, 

drama queen i spavao je sa svima.

Kako	da	budem	ponosna	
kad	ni	mainstream	kultura	

ni	LGBT	zajednica	nisu	spo-
sobni	(a	još	manje	spremni!)	

pomiriti	moju	seksualnu	
orijentaciju	s	duljinom	moje	

kose?
http://www.libela.org/prozor-

u-svijet/2794-stereotipi-o-
lezbijkama/

Sudeći prema istraživanjima urađenim od strane britan-

ske filmske agencije , lezbejke se često prikazuju kao muške 

fantazije (64% ispitanih LGB osoba) ili seksualno agresivne 

(63% ispitanih LGB osoba), a gej muškarci 

kao kemp (4/ 3 LGB osoba). Istraživanje je 

obuhvatilo 1705 osoba, od kojih je 70% izja-

vilo da filmovi radije prikazuju gej osobe koje 

imaju neki od problema, nego što će prikazati 

kako žive kao sve ostale osobe. Postoje mnogobrojne kampanje koje 

za cilj imaju da razbiju predrasude o pripadnicima i pripadnicama 

LGBT zajednice i, sudeći po ovim podacima, itekako su potrebne.

Gay Men - Just like you - campaign against stigma and preju-
dice in Brazil 
http://www.youtube.com/watch?v=ZW6M_Qua_XY

Lesbians - Just like you - campaign against stigma and preju-
dice in Brazil  
http://www.youtube.com/watch?NR=1&feature=endscreen&
v=p214v_jD7jE

Transsexuals and Transvestites - Just like you - campaign 
against stigma and prejudice in Brazil.  
http://www.youtube.com/watch?v=lb7Qwazgg20&feature=rel
mfu

Kampanje za veću vidljivost ‘ženstvenih’ lezbejki i biseksualki 

http://www.crol.hr/portal/lezbocosmo/lifestyle/4460-kam-
panje-za-veu-vidljivost-enstvenih-lezbijki-i-biseksualki.html

U zadnje vrijeme  na internetu možemo vidjeti mnogo gej testo-

va  koji su nastali na osnovu tipičnih predrasuda kako o muškarci-

ma, tako i o gej muškarcima. Ovdje imamo jedan primjer u kojem 

se direktno ukazuje na to da ako vidite dvoje ljudi da plešu znači da 

ste gej, a ako vidite ženske grudi znači da  ste normalan, muškarčina! 

Iako su napravljeni da bi se neko našalio i zabavio, treba uzeti u obzir 

da ove šale vrijeđaju nečije dostojanstvo.

Stigma predstavlja negativno društveno etiketiranje osobe ili 

grupe na osnovu neke od njenih karakteristika, koje je značajno 

diskredituju u očima javnosti. Možemo govoriti o javnoj stig-

mi, odnosno negativnom odnosu javnosti, samostigmi ili self-

stigmi, kao vlastitom osjećaju sramote i niže vrijednosti usljed 

odnosa javnosti, strukturalnoj ili institucionalnoj stigmi, kao 

negativnom uticaju institucija, medijskoj stigmi, kada mediji 

propagiraju stigmatizujuće stavove, itd.381

U savremenom kontekstu, stigmatizacija je društveni proces eti-

ketiranja i izopštavanja svih onih grupa i pojedinaca kao njihovih 

pripadnika, koje se razlikuju od „normalnosti“ većine u svom druš-

tvenom okruženju, a gdje upravo ta sredina diktira pojam društvene 

prihvatljivosti, bilo da je u pitanju etnička, moralna ili bilo koja dru-

ga različitost.  Pripadnici i pripadnice LGBT zajednice su stigma-

tizirani zbog svoje stvarne ili percipirane seksualne orijentacije ili 

rodnog identiteta, te zbog toga nisu u mogućnosti da u potpunosti 

uživaju jednaka i  univerzalna ljudska prava.

381	 	Živanović,	Aleksandar.	Riječnik	različitosti.	Banja	Luka,	Helsinški	
parlament	građana	Banja	Luka,	2010.	str.	14

Više	o	istraživanju:
http://www.labris.org.rs/
lezbejska-kultura/film-i-

pozoriste/3763-istraivanja-
govore-da-su-gejevi-i-lez-

bejke-i-dalje-stereotipizirani-
u-filmovima

Pripadnici  i pripadnice LGBT populacije i dalje su nevidljivi u 

svakodnevnom životu, iz straha od negativne reakcije u školi, na po-

slu, u komšiluku ili sopstvenoj porodici. Strahuju da će, ako se ou-

tuju to voditi do uznemiravanja, odbacivanja, fizičkog nasilja i dis-

kriminacije. Brojne LGBT osobe kriju svoju seksualnu orijentaciju 

ili rodni identitet i prilagođavaju se heteronormativnosti prisutnoj u 

društvu. Duboko ukorijenjene predrasude i tradicionalni kulturni 

obrasci u društvu spram LGBT populacije u BiH se dodatno cemen-

tiraju zbog specifične društveno-političke situacije.

Nasilje koje proizilazi iz stereotipa i predrasuda nije samo izraz 

pojedinačne netrpeljivosti, ono je posljedica i društvene netrpelji-

vosti jer mnoga društva dozvoljavaju ili čak nagrađuju takvu vrstu 

djelovanja. Drugačiji se  uvijek posmatra kao prijetnja, a nasilje se 

pravda kao odgovor na tu prijetnju. Iz tog razloga je potrebno da 

se homofobični stavovi i duboko ukorijenjene predrasude suzbiju 

davanjem nepristrasnih i činjeničnih informacija o seksualnoj ori-

jentaciji i rodnom identitetu. To bi se moglo provesti  obrazovanjem 

u školama i putem medija da bi se uticalo na društvo u cjelini.

Cijeli proces društvenog izopštenja započinje etiketiranjem poje-

dinaca i pojedinki (stigmatizacija) iz kojeg proizilazi stav spram njih 

zasnovan na ličnom iskustvu, a na temelju nekog svojstva (predrasu-

da) da bi stvorili generaliziranu sliku o cijeloj grupaciju na osnovu 

karakteristika pojedinaca i pojedinki (stereotipi). Stereotipi podstiču 

predrasude i diskriminaciju, a diskriminacija, zapravo, proističe iz 

stereotipa i predrasuda. 

O stereotipima na: GLBTQ: the world’s largest encyclopedia of 

gay, lesbian, bisexsual, transgender and queer people, pogledajte tekst 

http://www.glbtq.com/social-sciences/stereotypes.html. U priručni-

ku su predstavljeni različiti oblici diskriminacije, kao i drugi oblici 

socijalnog, kulturnog i političkog isključivanja, koji su slični diskri-

minaciji ili se prepliću s njom. Također, priručnik sadrži i kratak 

pregled domaćih i međunarodnih dokumenata, preporuka, deklara-

cija i zakona koji su važni za razumijevanje diskriminacije i mehani-

zama za zaštitu od ovog problema: Terzić, Zlatan i Dračo, Ivana. O 

diskriminaciji – priručnik za novinarke i novinare, Sarajevo, Fonda-

cija Mediacentar, 2011. Dostupno na: http://www.diskriminacija.ba/

sites/default/files/O_diskriminaciji_-_prirucnik.pdf. Interesantan 

blog Gordana Duhačeka je dostupan na: http://bigblog.tportal.hr/

ponosipredrasude. Esej The Role of Stereotypes i Gays in film, autora 

Richarda Dyera je dostupan na: http://thowe.pbworks.com/f/dyer.

on.sterotypes.pdf, te na:

http://www.ejumpcut.org/archive/onlinessays/JC18folder/

GaysinFilmDyer.html. Intervju, Richard Dyer:  http://www.bfi.org.

uk/live/video/313

Alma Midžić

© Nina Bunjevac. Koristi se sa dopuštenjem autorice. Sva prava za-

drzana. http://ninabunjevac.com/

STRIP

Helena Janečić, Horny Dyke

Najjednostavnija definicija stripa bila bi da su stripovi priče u 

slikama382. Ova definicija, ipak, nije dovoljno detaljna jer bi se njo-

382	 	Muntić,	Ranko.	Strip,	Deveta	umjetnost.	Zagreb,	Art	9,	2010.

me mogli opisati i filmovi i animacije, te je dalje razrađena pomoću 

objašnjenja da je strip sekvencijalna umjetnost (sequential art)383 koju 

čini štampani raspored slika i govornih balona u epizodama, s ciljem 

predstavljanja priče ili dramatizacije ideje384. Pojava prvih stripova 

vezana je za nastanak prvih štamparskih presa u 15. vijeku, od kada 

datiraju i prvi govorni baloni koji su ubrzo bili zamijenjeni tekstom 

ispod slika. Strip je pojam koji danas obuhvata više različitih formi: 

strip magazin (comic book), crtani roman (graphic novel), šaljive trake 

(comic strips) koje se obično štampaju unutar dnevnih novina, mangu 

ili japanske stripove, digitalni strip ili e- Strip (eComics) itd.

Seksualnost nije izričito propitivana u ranim stripovima, ali su i 

najraniji američki stripovi sadržavali LGBTTIQ podtekst, posebno 

u stripovima o superherojima kao što su Wonder Woman i Batman. 

Prvi strip sa likom koji je imao nedefiniran spol bio je Krazy Kat koji 

se počeo objavljivati 1913. godine i kojeg je autor oslovljavao kao on 

i ona. Ipak, od 20-ih do 40-ih godina u većini stripova LQBTTIQ 

likovi su bili svedeni na uvredljive stereotipove kao u Terry i gusari, 

Gasoline Ally, The Spirit i Dick Tracy, ili se u stripovima čak pokazi-

vala i homofobija.385 

383	 	Eisner,	Will.	Comics	&	Sequential	Art:	Principles	&	Practice	of	the	
World’s	Most	Popular	Art	Form!	Tamarac,	Poorhouse	Press,	1994.
384	 	Isto.	2,	Eisner,	Will.	Graphic	Storytelling.	Tamarac,	Poorhouse	
Press,	1996.
385	 	Kistler,	Alan.	LGBT	Charcters,	Themes	Throughout	
Comics	History.	Dostupno	na:	http://www.comicbookresources.
com/?page=article&id=39194;	Green,	Diana.	Horror	Camp:	Homoerotic	
Subtext	in	EC	Comics	u:	York,	Chris	i	York,	Rafiel	ur.	Comic Books and 
the Cold War, 1946-1962. Jefferson, McFarland	&	Company	Publishers,	
2012.	str.	146-	155;	Theophano,	Teresa.	Comic	strips	and	cartoons	u:	
GLBTQ:	An	Encyclopaedia	of	Gay,	Lesbian,	Bisexual,	Transgender	and	
Queer	Culture,	2002.	Dostupno	na:		http://www.glbtq.com/arts/comic_
strips_cartoons.html	

U istom periodu u Evropi, Tom of Finland (Finac, pravim ime-

nom Touko Laaksonen) je razvio svoje seksualno eksplicitne stripo-

ve, koji i danas imaju veliki uticaj na gej kulturu. Stripove je dijelio 

u gej podzemlju i prijateljima, te su se mogli naručiti poštom, a od 

1957. godine svoje stripove počeo je objavljivati u Physique Pictorial. 

Tokom 60-ih godina, uticaj Comic Code Authoritya je oslabio usli-

jed pojave nezavisnih i podzemnih stripova koji su obrađivali sve 

teme koje su bile zabranjene utvrđenim smjernicama i uslijed druš-

tvenih promjena u vidu pokreta za gej i ženska prava386. Smjernice 

Comic Code Authorotya zvanično su prerađene 1971. godine, te su 

postale liberalnije po pitanju prikazivanja nasilja i seksa u stripo-

vima, ali propitivanje bilo kakve alternativne seksualnosti bilo je u 

potpunosti zabranjeno387. Marvel je čak objavio da u njihovom uni-

verzumu neće biti gej likova. Ipak, tokom 70-ih godina, došlo je do 

značajnog porasta u izdavanju stripova sa LGBTTIQ temema jer su 

ih izdavači sada putem direktne distribucije na tržište mogli proda-

vati bez pečata Comic Code Authoritya388. 

Antologija stripova koje su pisale i crtale žene, Wimmen’s Comix, 

počela je izlaziti 1972. godine i u svom prvom broju predstavila je 

prvu out lezbejku u stripu - Sandy Comes Out koji je crtala i pisala 

386	 	Isto;	Scott,	Gareth.	From	fan	appropriation	to	industry	re-	appro-
priation:	the	sexual	identity	of	comic	superheroes,	Journal	of	Graphic	
Novels	and	Comics,	Vol.	1,	No.	1,	juni	2010;	Greyson,	Devon.	GLBTQ	
content	in	comics/	graphic	novels	for	teens,	Collection	Building,	Vol.	26,	
Iss.	4,	2002.	str.	130-134
387	 	Nyberg,	Amy	Kiste.	Comics	Code	History:	The	Seal	of	Approval.	
Dostupno	na:	http://cbldf.org/comics-code-history-the-seal-of-
approval/;	Code	of	the	Comic	Magazine	Association	of	America,	
INC.	Dostupno	na:	http://www.mit.edu/activities/safe/labeling/
comics-code-1971
388	 	Nyberg,	2012.

Trina Robins. Prvi lezbejski strip magazin Come Out Comix389 počeo 

je izlaziti 1973. godine, dok je 1976. godine jedna od šaljivih traka 

Doonesbury prikazala prvog gej lika, a kasnije se pozabavila i bor-

bom s AIDS-om još jednog gej lika. Ove šaljive trake objavljivala je 

većina mainstream novina u Americi u to vrijeme. 

U Frankovoj Španiji, strip crtač Nazario okupio je LGBTTIQ 

strip crtače oko sebe i objavio prvi broj svog stripa o transgender de-

tektivki Anarcomi390. Prvi strip magazin u kojemu su svi likovi bili 

gej muškarci, Gay Heart Throbs, počeo je izlaziti 1976. godine, a 1977. 

godine u stripu Cathartic Comics pojavljuje se prvi gej crnac.

Isti period u Japanu označava početak shôjo manga (manga za 

djevojčice) koja se generalno bavi romantičnim temama. Manga je 

do 70-ih godina prošlog vijeka bila mediji koji su isključivo stvara-

li muškarci, ali 1970. godine počinju se javljati Hana 24-nen gumi 

(grupa 24. godine), koju čine strip crtačice u ranim dvadesetim go-

dinama, koje mangi daju potpuno novi izgled. Ove mange počinju 

obrađivati teme ljubavi i seksualnosti u potpuno novom svjetlu, 

gdje su djevojčice prikazane kao seksualna bića, što je do tada bilo 

rezervirano isključivo za dječake391. Ovo je period kada se manga 

počela baviti temama transeksulanosti i transvestitizmom. Ovo je, 

također, period kada se u mangama pojavljuju četiri nova i srodna 

(pod)žarna koja uveliko uključuju LGBTTIQ teme: yaoi, shōnen-ai, 

389	 	Hall,	Justin.	No	Straight	Lines:	A	Collection	of	Queer	Comics	
(1	of	3).	The	Rumpus.	Dostupno	na:	http://therumpus.net/2012/07/
no-straight-linesa-collection-of-queer-comics-1-of-3/
390	 	Isto;	Dopico,	Pablo.	Nazario	y	Anarcoma	u:	Dopico,	Pablo.	El	
Comic	Underground	Espanol,	1970-1980.	Cuadernos	Arte	Catedra,	
2005.	str.	385-398
391	 	Bouissou,	Jean-	Marie.	Manga:	A	Historical	Overview	u:	
Johnson-	Woods,	Toni	ur.	Manga	An	Anthology	of	Global	and	Cultural	
Perspectives.	New	York,	Continuum,	2010.

yuri i shoujo-ai. Ovi manga stripovi se bave isključivo istospolnim 

ljubavima i seksualnim privlačnostima. Jako je bitno naglasiti da se 

velika popularnost yaoi i yuri mange pridodaje činjenici da se radnja 

odvija van Japana. Obično je mjesto odigravanje ljubavi iz ovih man-

ge SAD ili Zapadna Evropa392, kao što je recimo slučaj sa mangom 

Fake (lažni) gdje su glavni likovi dvojica njujorških detektiva.

Veliki procvat američkih i evropskih stripova sa LGBTTIQ te-

mama odvijao se tokom 80-ih godina. Već u julu te godine crtani ro-

man Detectives, INC.: A Remebrance of Threatening Green, prikazuje 

prvi lezbejski lik u mainstream stripu393. 

U izdanju Hulk broj 23, Bruce Banner ili Hulk odluči se skri-

vati uslijed nereda koje je SAM izazvao u prethodnim izdan-

jima. Jedno od mjesta na kojima se odluči sakrivati je javno 

kupatilo YMCA-a  u kojem ga dva gej muškarca pokušaju 

silovati. Ovo je jedna od scena sa homoseksualnim likovima 

u strip magazinu koja je izazvala ljutnju LGBTTIQ medija i 

obožavatelja zbog prikazivanja gej likova, ali i te zajednice, 

u negativnom svjetlu. Priču za ovo izdanje, pod nazivom 

Veoma privatni pakao napisao je Jim Shooter, bivši glavni 

urednik Marvela koji je i donio odluku da u Marvelovom 

univerzumu neće biti gej likova.394 Marvel je, ipak, imao i 

pozitivan pogled na LGBTTIQ populaciju, pa se tako u 270. 

392	 	Zanghellini,	Aleardo.	Boys	love	in	anime	and	manga:	Japanese	
subcultural	production	and	its	end	users,	Continuum:	Journal	of	Media	
&	Cultural	Studie,	Vol.	23,	Iss.	3,	2009.	str.	279-294
393	 	Gay	League.	LGBT	Comics	Timeline.	Dostupno	na:	http://www.
gayleague.com/wordpress/lgbt-comics-timeline/	
394	 Palmer,	Joe.		Looking	back	at	the	Hulk	#23.	Dostupno	na:	http://
www.killermovies.com/forums/archive/index.php/t-459397-does-mar-
vel-really-hate-te-gays.html

broju Capatain America iz 1982. godine pojavljuje kapetanov 

prijatelj iz djetinjstva Arnie, koji živi sa svojim cimerom. Iako 

nije bilo izričito rečeno da je Arnie gej, bilo je dovoljno im-

plicirano da su čitatelji mogli to zaključiti. Najzanimljivije je 

da Kapetanu to uopšte nije smetalo.395 

Ova decenija ipak je bila i puna pozitivnih predstavljanja 

LGBTTIQ likova u stripovima. Tako je u septembru 1980. godine 

izašao prvi broj strip magazina Gay Comix koji se objavljivao sljede-

ćih 25 godina, a koji je orginalno uređivao Howard Cruse. 

Tokom 80-ih, s širenjem AIDS- a, počinju se pojavljivati stripovi 

koji se bave isključivo tom temom i uključuju veliki broj LGBTTIQ 

likova. Prvi od takvih stripova je britanski AIDS Strips, koji je kasnije 

inspirirao stvaranje američke verzije AIDS Strips USA. U tom perio-

du, američki Gay Men’s Health Crisis počinje sa objavljivanjem svoje 

serije stripova o sigurnom seksu pod veoma maštovitim nazivom Safe 

Sex Comics, dok Archie Comics u svoje stripove počinje uključivati 

javne obavijesti o zdravstvu koje su se pozabavile pitanjem AIDS-a396.

Tokom 80-ih, vlada Margaret Thatcher u Ujedinjenom Kraljev-

stvu usvojila je član 28 Zakona o lokalnoj upravi kojim se navelo da 

lokalna uprava neće hotimično promovirati homoseksualnost ili štam-

pati materijale s namjerom promoviranja homoseksualnosti. Isti Za-

kon je promovirao da škole koje dobivaju sredstva od Vlade ne smiju 

podučavati učenike o prihvatljivosti homoseksualnih porodičnih 

veza397. Kao odgovor na donošenje ovog člana, Alan Moore je oku-

395	 Kistler,	2012;	Gay	League	2012.
396	 	Hall,	2012;	McAllister,	Matthew	P.	Comic	Books	and	AIDS,	The	
Journal	of	Popular	Culture,	Vol.	26,	No.	2,	2010.
397	 	Zakon	o	lokalnoj	upravi	Ujedinjenog	Kraljevstva.	Dostupno	na:	
http://www.legislation.gov.uk/ukpga/1988/9/contents

pio grupu strip crtača i pisaca, te je u sklopu svoje novooformljene 

izdavačke kuće Mad Love izdao zaseban strip magazin AARGH! – 

Artists Against Rampant Government Homophobia (Umjetnici protiv 

podivljale vladine homofobije). Mnoga velika imena stripa su dala 

svoje radove za ovaj strip, uključujući i samog Moorea, te je ARRGH! 

sadržavao 40 priča398. Također, krajem 80-ih, počela je izlaziti antolo-

gija gej stripova za odrasle Meatmen koja izlazi i danas.399

Već 1990. godine, oformljena je Lesbian Cartoonist Network 

(Mreža lezbejskih crtačica) koja je počela izdavati stripove po-

put Gril Frenzy i Dyke’s Delight400. Neki od najznačajnih lezbejskih 

stripova počeli su se izdavati tokom 90-ih godina, među kojima su 

Dykes to Watch Out For i Hothead Paisan: Homicidal Lesbian Terro-

rist u kojem je glavni lik lezbejka koja kastrira silovatelje. Prvi broj 

Hothead Paisan izašao je 1991. godine i strip je preko noći postao 

hit, a glavna junjakinja lezbejska i feministička ikona401. Diana Gre-

en, transgender žena, 1995. godine počela je izdavati svoj strip o an-

tropomorfnom junaku Tranny Towers. 

Najveći italijanski izdavač stripova Sergio Bonelli Editore pred-

stavio je tokom 1991. godine lik Rebecce Legs Lawrence Weaver. 

Legs Weaver je orginalno bila partner Nathan Nevera i prvi put se 

pojavila u Nathan Never broj 1 – Specijalni agent Alfe. Kasnije, 1995. 

godine Legs dobiva zaseban serijal u kojem saznajemo da je ona lez-

398	 	Moore,	Alan	ur.	AARGH!	Northampton	,	Mad	Love	Publishing,	1988.
399	 	Leyland,	Winston	ur.	Meatmen:	An	Anthology	of	Gay	Male	
Comics	(Volume	1).	Drugo	izdanje.	Leyland	Publications,	1989.
400  Hall, 2012.
401	 	Gay	and	Lesbian	Themes	u:	Booker,	M.	Keith	i	Greenwood,	Santa	
Barbara	ur.	Encyclopedia	of	comic	books	and	graphic	novels,	2010;	
Scalettar,	Liana.	Resistance,	Representation	and	the	Subject	of	Violence:	
Reading	Hothead	Paisan	u:	Boone,	Joseph	A.	ur.	Queer	Frontiers:	
Millennial	Geographies,	Genders,	and	Generations.	Madison,	
University	of	Wisconsin	Press,	2000.	str.	261–277

bejka. Legs je na početku serijala u vezi sa biseksualnom May, ali 

kasnije u serijalu počinje novu vezu sa Janet Blaise402. Hrvatska Slo-

bodna Dalmacija počela je objavljivati prevod serijala Nathan Never 

2001. godine koji se distribuirao u zemljama bivše Jugoslavije, te je 

lik Legs Weaver predstavljen bh. stripofilima_kama.

U januaru 1999. godine, pojavio se prvi strip na internetu sa 

queer likovima na stranici www.queernation.com, koji je ostao akti-

van sve do 2003. godine. Novi milenij donosi i najveći porast u broju 

LGBTTIQ likova u stripovima u štampanoj i digitalnoj formi. Jedan 

od najstarijih izdavača stripova Archie Comics, u stripu Veronica 

broj 202, predstavio je prvog otvorenog gej lika Kevin Kellera. Ovaj 

lik je brzo postao popularan i čak je i dobio zasebnu seriju stripova 

u februaru 2012. godine. Ovo je, ujedno, i prvi put da se jedan od 

Archie Comics stripova rasprodao. 

Čak su i najveći izdavači stripova o superherojima u Americi, Mar-

vel i DC, počeli prikazivati sve više LQBTTIQ likova. Tako su Marvelovi 

Hulking i Wiccan iz serijala Young Avengers prikazani kao otvoreni gej 

par. DC je, ipak, pokazao da je liberalniji. U strip magazinu Young He-

roes in Love, koji se izdavao između 1997. i 1998. godine, prikazali su 

vezu između jednog gej i jednog biseksualnog superheroja: Off- Ramp 

i Frostbite. Nakon dugotrajne pripreme lika Kate Kanea u Detective 

Comics, u priči Batwoman: Elegy, gdje se uveliko impliciralo da je Kate 

Kane nova Batwoman lezbejka, 2011. godine DC je počeo izdavati seri-

ju strip magazina Batwoman u kojima je Kate Kane otvoreno lezbejka. 

Batwoman je postala najpoznatija LGBTTIQ superherojina403. 

402	 	Legs	Weaver.	Dostupno	na:	http://www.stripovi.com/
enciklopedija/strip/lw/legs-weaver/
403	 	Kistler,	2012;	Rucka,	Greg.	Batwoman:	Elegy.	London,	Titan	Books,	
2011;	Williams	III,	James	H.	i	Haden	Blackman,	W.	Batwoman	#0	–	#12.	
New	York,	DC	Comics,	2011-2012.

Transeksualne teme su i dalje malo zastupljene u stripovima. 

Ipak, jedan od značajnih transeksualnih likova pojavljuje se u strip 

magazinu The Invisables koji je izdao DC- ev odjeljak Vertigo 1994. 

godine. Jedan od glavnih likova u ovom stripu je Lord Fanny ro-

đena kao dječak Hilde Morales, koja je odgajana kao djevojčica jer 

je naslijedila vještičje moći od svoje majke, moći koje se inače pre-

nose sa majke na kćerku404. Ipak, u novom  milenijumu, s napret-

kom digitalne umjetnosti, počinje se viđati sve vise transeksualnih 

i transgender likova. Jedan od primjera su online stripovi koje pravi 

Chrstine Smithe: Eve’s Apple i The Princess. The Princess je nastao 

kao spin-off Eve’s Apple jer je autorica smatrala da Princeza, biološki 

dječak Seth, zaslužuje samostalan strip405. Oba ova stripa propituju 

život transgender likova kao i odnos sredine prema njima. 

Također, danas se javljaju i stripovi gdje su u zajedničkoj borbi 

strejt i LGBTTIQ likovi, kao što je strip Pride High u kojem je tim 

superheroja sačinjen od članova gej/strejt alijanse izmišljene srednje 

škole u SAD-u.  

Strip u bivšoj Jugoslaviji i u Bosni i Hercegovini, također, ima 

dugu tradiciju, kako kroz strip stvaraoce tako i uslijed mnogobrojnih 

prevoda, većinom, američkih i italijanskih stripova. Posebno je bitan 

period 80-ih godina, kada je strip bio na vrhuncu popularnosti na 

Zapadnom Balkanu. Za najkultnije stripove tog vremena smatraju se 

Alan Ford, Politikin zabavnik, Mikijev zabavnik, a kasnije i Alama-

404	 	Irvine,	Alex.	The	Invisibles.	u:	Dougall,	Alastair	ur.	The	Vertigo	
Encyclopedia.	New	York,	Dorling	Kindersley,	2008.	str.	92–97
405	 	McCarthy	James,	Rachel.	Beyond	The	Panel:	
An	Interview	with	Christine	Smith	of	The	Princess.	
Dostupno	na:	http://bitchmagazine.org/post/
beyond-the-panel-an-interview-with-christine-smith-of-the-princess

nah, Zagor, Blek, Modesty Blaise i mnogi drugi. U ovim stripovima 

nisu se pojavljivali LGBTTIQ likovi ili su se pojavljivali samo aneg-

dotalno zbog svoje slave kao, na primjer, što se u stripu Zorana Janje-

tova iz 1982. godine pojavljuje Boy George. Tek sa novim milenijem, 

već spomenuta Legs Weaver je ugleda svjetlo dana na Balkanu. Da-

nas, nešto češće se susreću LGBTTIQ teme u stripovima na Balkanu. 

Dvije autorice stripova ističu se svojim radom. 

Nina Bunjevac je strip crtačica i ilustratorica koja je rođena u 

Torontu. S dvije godine preselila se sa majkom u Jugoslaviju, gdje je 

zpočela edukaciju iz likovnih umjetnosti, te se malo prije raspada 

Jugoslavije vratila u Kanadu, gdje i danas živi406. Nakon fijaska na pr-

vom Beogradskom prideu, Nina objavljuje strip priču August 1976 u 

kojoj, između ostaloga, obrađuje temu odnosa ekstremističkih gru-

pa u Srbiji prema drugima i drugačijima, uključujući i LGBTTIQ za-

jednicu. Ovaj strip kasnije biva uključen u njen strip album  Hladna 

kao led koji je 2011. godine objavio Omnibus iz Beograda. U Hladna 

kao led, glavni lik Zorka, između ostalog, ima intimni odnos sa muš-

kom striptizetom u toaletu gej kluba u kojem on nastupa407. Nadalje, 

Zorka u 28 broju kanadskog literalnog magazina Taddle Creek susre-

će svoju prijateljicu lezbejku i njenu partnericu. U stripu Left, Right, 

Left Nina, također, dodatno propituje ulogu i odnos Pravoslavne 

crkve u Srbiji, posebice spram LGBTTIQ zajednice i njenih prava. 

406	 	Bunjevac,	Nina.	Dostupno	na:	http://ninabunjevac.com/
about/;	Jergović,	Miljenko.	Nina	Bunjevac:	Otac	u	stripu.	Subotna	
matinja	na	jergovic.com.	Dostupno	na:	http://www.jergovic.com/
subotnja-matineja/nina-bunjevac-otac-u-stripu/
407  Bunjevac, Nina. Hladna kao led – strip priče. Beograd, 
Omnibus, 2011.

Helena Janečić je slikarica i strip crtačica iz Hrvatske, rođena 

1979. godine u Osijeku. Helena objavljuje strip Horny Dyke, a prvi 

strip album o ovoj  superheroini koja nosi udoban kostim i always 

gets the girl,408 objavila je 2011. godine pod nazivom Horny Dyke na 

rubu konvencije409. Prema Heleninim riječima, Horny Dyke je napra-

vila kao svoju sliku i priliku i ... (Horny Dyke) štiti svojih 10% LGBT 

populacije, dok Superman i Batman štite ostalih 90%, i pomaže žena-

ma u svakodnevnim poslovima 410.  Helena i Nina predstavljaju glaso-

ve koji se bave pravima LGBTTIQ osoba u stripu, ali i predstavljaju 

LQBTTIQ likove u stripovima u regionu.

Uvodni tekst o stripovima i njihovom značaju, koji sadrži dva 

odlična poglavlja o LGBTTIQ stripovima: Gordon, Ian i Sewell, Jr. 

Edward H. i McAllister, Matthew P ur. Comics and ideology. Popular 

culture and everyday life, volume 2. New York, Peter Lang Publishi-

ng, 2001. Odličan pregled, većinom američkih, stipova s LGBTTIQ 

tematikom koji su izdavani u poslijednih četrdesetak godina: Hall, 

Justin ur. No straight lines: four decades of queer comics. Seattle, Fan-

tagraphics Books, 2012. Zanimljiva i sveobuhvatna knjiga sa esejima 

o dječačkoj ljubavi u mangi s obje strane Tihog okeana; objašnjava 

njihovu ulogu, rasprostanjenost i značaj: Levi, Antonia i Mcharrz, 

Mark i Pagliassotti, Dru ur. Boy’s Love Manga – Essays on the Sexual 

Ambiguity and Cross Cultural Fandom of the Genre. Jefferson, McFar-

land &Co, 2008. Preporučujemo i tekst za one zainteresirane za 

408	 	Zablocki,	Tamara.	Helena	Janečić:	Horny	Dyke	spašava	žene,	
Radiosarajevo.ba,	2012.	Dostupno	na:		http://www.radiosarajevo.ba/
novost/77774/helena-janecic-horny-dyke-spasava-zene	
409	 	Čajdo,	Marino.	Horny	Dyke	na	rubu	konvencije,	Queer.hr,	2011.	
Dostupno	na:	http://queer.hr/13986/horny-dyke-na-rubu-konvencije/	
410	 	Zablocki,	Tamara.	Helena	Janečić:	Horny	Dyke	spašava	žene,	
Radiosarajevo.ba,	2012.

LGBTTIQ teme i podtekst u stripovima prije Stonewalla: Green, Di-

ana. Horror Camp: Homoerotic Subtext in EC Comics u: York, Chris i 

York Rafiel ur.  Comic Books and the Cold War, 1946-1962. Jefferson, 

McFarland & Company Publishers, 2012.  str. 146-155. Za sve koji 

žele više informacija o gej podtekstu u Batmanu, te zašto se godinama 

smatralo da su Batman i Robin ljubavnici: Medhurst, Andy. Batman, 

deviance and camp u: Pearson, Roberta E. i Uricchio, William ur. The 

Many Lives of the Batman: Critical Approaches to a Superhero and 

his Media. New York, Routledge, 1991. str. 149-163. Neprofitna or-

ganizacija koja se bavi promocijom LGBTTIQ stripova, strip crtača 

i scenarista, te posjeduje veliku bazu podataka LGBTTIQ stripova: 

Prism Comics, dostupno na: http://prismcomics.org/; Amaterski 

sajt/ blog o svemu vezano za LGBTTIQ teme u stripovima: Gay Le-

ague, dostupno na: http://www.gayleague.com/.

Admir Jugo

STUDIJE 

Gej i lezbejske studije imaju trideset godina dugu tradiciju i kao 

i u slučaju sa Ženskim studijama, incijativa za njihovo pokretanje 

došla je iz aktivističkih krugova i direktna je posljedica društve-

nih pokreta koji su se borili za prava LGBT populacije. Gej i lez-

bejske studije su polje kulturalnog propitivanja koje pokušava da 

stavi u centar interdisciplinarne analize roda i seksualnosti kroz 

širok spektar disciplina, kao što su filozofija , historija, antropologi-

ja, sociologija, psihologija, pravo , književnost, politička znanost, 

umjetnost , popularna kultura itd.411 

Gej i lezbejske studije su tokom vremena postale dijelom uni-

verziteta, prvo u zapadnim i anglosaksonskim zemljama (Zapadna 

Evropa, SAD, Kanada i Australija). Premda se njihova uključenost 

u obrazovne programe proširuje s vremenom, one ostaju na margi-

ni, ne dobivajući u potpunosti akademski kredibilitet. Kroz različite 

vremenske periode, mijenjaju se i glavne teme proučavanja. Tako je 

u 80-im bila aktualna debata esencijalizam-konstrukcionizam, dok 

u zadnje vrijeme teorijom dominiraju queer  studije koje radikalizi-

raju konstruktivističku poziciju. Nadalje, sve feminističke polemike 

su imale teoretski uticaj na queer i lezbejske studije, npr. pitanje kon-

strukcije seksualnosti i odnosa seksualnosti i moći. 

Kao što nije prisutan jedan teoretski pristup, tako ne postoji ni 

monolitan metodološki pristup, koriste se empiričke studije bazirane 

na velikim ili malim uzorcima, isto toliko često koliko i lični narativi 

411	 	Kaczorowski,	Craig.	Gay,	Lesbian	and	Queer	studies.		Dostupno	
na:	http://www.glbtq.com/social-sciences/gay_lesbian_queer_studies,2.
html		

i studije slučaja. Feministički uticaj na polju metodologije je prisu-

tan, s posebnim naglaskom na refleksivnu metodu, koja podrazu-

mijeva da istraživač_ica sluša sugovornika_cu i postaje uključen_a, 

umjesto da ostane izvan istraživačkog procesa, on_a eliminira gra-

nice između subjekta i objekta i ne prikriva svoju poziciju ili anga-

žman. Alenka Švab i Roman Kuhar navode da unatoč različitostima 

unutar gej i lezbejskih studija, nekoliko je zajedničkih postulata, kao 

što su: politička srž, koja proizilazi iz pokreta za spolnu pravdu, veća 

socijalna i legalna prava za ne-heteroseksualne individue u 70-im; 

zatim, tretiranje odnosa između seksualnosti, eroticizma i društva 

– gej i lezbejske studije ne pričaju samo o gejevima i lezbejkama, 

već o načinu na koji društvo strukturira seksualnost i kako to struk-

turiranje utiče na načine življenja; iako većina teoretičara gej i lez-

bejskih studija prihvata tezu o fluidnosti modernih identiteta, ipak 

je veći dio orijentiran ka konstruiranju kolektivnih identiteta; dok 

većina counter- culture studija bira ili/ili – ili integracija u instituci-

je civilnog društva ili odbijanje istih i kontinuirana egzistencija na 

marginama koje znače slobodu, pripadnici gej i lezbejskih studija 

žele da budu drugačiji i jednaki u isto vrijeme; suprotstavljanje po-

stojećim uvjerenjima kao samoočiglednim, koja postoje kao takva, 

jer se oslanjaju na argumente moći, a ne na moć argumenata; i na 

kraju, zajednička odlika koju gej i lezbejske studije dijele sa Ženskim 

studijama je isprepletenost teorije i aktivizma412. 

Gej i lezbejske studije nisu ograničene na istraživanje u okviru 

LGBT zajednice, niti se termin odnosi isključivo na studije urađene 

od strane ili u ime, lezbejki, biseksualaca ili gej muškaraca. Štaviše, 

412	 	Švab,	Alenka,	Roman,	Kuhar.	The	Unbearable	Comfort	of	Privacy:	
The	Everyday	Life	of	Gays	and	Lesbians.	Ljubljana,	Mirovni	institut,	
2005.	str.	9-14

ne kvalificiraju se sva istraživanja običaja, kultura i života lezbejki i 

gej muškaraca, nužno kao gej, lezbejske ili queer studije. Stoga one 

ne mogu biti definirane isključivo po svom subjektu istraživanja, 

stručnjacima ili temi. Veoma široko definirano, gej studije ispituju 

spolnu razliku kao primijenjivu na muški rod, lezbejske kao primi-

jenjivu na ženski rod, dok queer studije istražuju spolnu razliku kao 

potpuno odvojenu od roda.  Eseji koji su centralni za razvoj gej i lez-

bejskih studija su eseji Gayle Rubin: The Traffic in Women: Notes on 

the Political Economy of Sex  (1975) i Thinking Sex: Notes for a Radi-

cal Theory of the Politics of Sexuality (1975) u kojima je razvila teoriju 

o povezanosti rodne i spolne razlike, ali neistovjetnosti. Njezin esej 

govori o tome, da kada je jedna kategorija ustanovljena kao normal-

na, njena suprotna kategorija, koja je označena kao devijantna je, sa-

mim tim, ustanovljena. Gej i lezbejske studije pokušavaju razumjeti 

kako su ove kategorije normalnog i devijantnog ustanovljene, kako 

funkcionišu i kako su nametnute, da bi ih promijenili ili okončali413. 

Neka djela vrijedna spomena u okviru gej studija uključuju 

Henry Abelov esej Freud, Male Homosexuality, and the Americans 

(1985) koji pokazuje da je Freudov pogled na mušku homoseksual-

nost bio mnogo manje patologiziran i mnogo složeniji, nego što se 

obično pretpostavljalo. Zatim, tu je Simon Watneyev The Spectacle 

of AIDS (1987), ispitivanje predstavljanja AIDS- a u Velikoj Brita-

niji, koje je karakteriziralo gej muškarce kao uzročnike AIDS- a i 

zaslužne za kaznu i marginalizaciju kojima su bili izloženi, te Philip 

Brian Harperov esej Eloquence and Epitaph: Black Nationalism and 

the Homophobic Impulse in Response to the Death of Max Robinson 

413	 	Kaczorowski,	Craig.	Gay,	Lesbian	and	Queer	studies.	Dostupno	
na:	http://www.glbtq.com/social-sciences/gay_lesbian_queer_studies,2.
html		

(1991) u kojem ispituje društvene i kulturalne protivrječnosti koje 

su okruživale figuru Maxa Robinsona, afričko- američkog televizij-

skog voditelja koji je umro od AIDS-a 1988. godine. 

Značajni radovi na polju lezbejskih studija uključuju esej Mo-

nique Wittiq One is Not Born a Woman (1981) koji nudi alternativu 

prethodnim objašnjenjima historijskih uzroka rodne opresije, esej 

Terese De Lauretis Sexual Indifference and Lesbian Representation 

(1988) istražuje probleme lezbejske vidljivosti i feminističku  defi-

niciju roda.

Queer studije su najrecentnija grana teoretskog propitivanja koje 

su imenovane poljem  studija tek u ranim 90-im. Sintagma queer 

teorija se pojavljuje prvi put u pisanom obliku u eseju Terese de La-

uretis Queer Theory: Lesbian and Gay Sexualities (1991). Međutim, 

dva ključna djela za začetak queer studija su Foucaultova Historija 

seksualnosti (1978) i knjiga Eve Kosofsky Sedgwick Between Men: 

English Literature and Male Homosocial Desire (1985). Queer teori-

ja pokušava da „iskviri” tradicionalne discipline, tj. da ih promijeni 

isplijevivši iz njih duboke heteroseksističke predrasude. Nastale su 

iz gej i lezbejskih studija i njihova pažnja je usmjerena ka društvenoj 

konstrukciji kategorija normativne i devijantne seksualnosti; i dok 

se gej i lezbejske studije  fokusiraju na pitanje homoseksualnosti, 

queer studije šire svoje polje istraživanja. Dva najuticajnija rada u 

queer studijima su Judith Butler: Nevolje s rodom (1990) i Alexander 

Doty: Making Things Perfectly Queer (1993).

U regionalnom okviru bivše Jugoslavije postoje dvije platforme 

na kojima se odvijaju queer studije. Prva je u Hrvatskoj u organi-

zaciji Zagreb Pride- a, pod nazivom Prajdionice, a čini neku vrstu 

elementarnog obrazovanja iz LGBT pitanja. Ovaj LGBT studiji za 

počenike_ce je eksperimentalni, edukacijski i vaninstitucionalni 

oblik edukacije namijenjen svim zainteresiranim osobama, posebno 

LGBT studenticama i studentima, te potencijalnim aktivistima_ki-

njama željnima teorijeske pozadine.414 Dok je druga u Srbiji, u orga-

nizaciji Centra za kvir studije (CKS), koji izdaje i teorijski magazin 

QT magazin. Cilj ovih studija je, kako piše na njihovoj web stranici: 

„Popularizacija, vidljivost i šire društveno i akademsko etabliranje 

kvir teorije i kulture, kao i autora i autorki koji se njome bave;  (2) 

Naučno, filozofsko i umetničko istraživanje (ne)heteronormativnosti, 

istorije seksualnosti i socijalne konstrukcije pola i roda; (3) Društveno 

prihvatanje različitosti legitimnih seksualnih praksi i orijentacija, kao 

i rodnih/ polnih izraza.“

Uputa za dalje čitanje: Kaczorowski, Craig. Gay, Lesbian and 

Queer studies.  Dostupno na: http://www.glbtq.com/social-sciences/

gay_lesbian_queer_studies,2.html Švab, Alenka i Roman, Kuhar. 

The Unbearable Comfort of Privacy: The Everyday Life of Gays and 

Lesbians. Ljubljana, Mirovni institut, 2005. Prajdionice. Dostupno 

na: http://www.zagreb-pride.net/web/index.php?option=com_cont

ent&view=article&id=358&Itemid=96&lang=hr Centar za kvir stu-

dije (CKS). Dostupno na:  http://www.cks.org.rs/ 

Jadranka Ćuzulan

414	 	Prajdionice.	Dostupno	na:		http://www.zagreb-pride.net/web/in-
dex.php?option=com_content&view=article&id=358&Itemid=96&lang
=hr	

Helena Janečić, Horny Dyke, Supergirls Perwol

TRANSEKSUALNOST 

Transeksualnost se obično podvodi pod pojam transrodnosti 

koji označava svako  prevazilaženje, nepristajanje, igranje sa binar-

nim, heteronormativnim shvatanjem spola i roda, odnosno, katego-

rijama muško/žensko; muškarac/žena. U tom smislu, transeksualna 

osoba je ona koja  ‘’želi ili ima namjeru promijeniti svoj spol kao i 

osoba koja je (djelomično ili potpuno) modificirala svoje tijelo da 

bi izrazila svoj spolni/ rodni identitet, što uključuje fizičku i/ili hor-

monsku terapiju i operaciju.’’415 Za osobu koja ovaj proces prolazi od 

muškog prema ženskom spolu, koristimo kraticu MtF (Male to Fe-

male), dok za osobu koja ide od ženskog prema muškom, koristimo 

kraticu FtM (Female to Male). 

Sve do ranog 18. vijeka, Evropom je dominiralo shvatanje spo-

la prema kojem je žensko tijelo, te spol, predstavljalo „nerazvijeni“ 

muški spol. Jajnici i materica bili su shvatani kao nerazvijeni spolni 

organi muškaraca, koji su „ostali u tijelu“.416 Razvoj seksologije, psi-

hijatrije, te cjelokupna „medikalizacija seksualnosti“ doprinijela je 

tome da 1923. Marcus  Hirschfeld  prvi skuje termin „transeksual-

nost“. Prve operacije trans osoba bile su izvršene u ovom periodu u 

Berlinu – 1912. godine obavio se prvi FtM zahvat; 1920. MtF. Dok 

je u prvom slučaju osoba nastavila da živi u skladu sa svojim no-

vim spolnim/ rodnim identitetom, te imala čak i dodatnu operaciju 

415	 	Poštić,	Jelena	i	Đurković	Svetlana	i	Hodžić	Amir.	Kreacija	spola?	
Roda.	Ženska	soba,	2007.
416	 	Cohen-	Kettenis,	Peggy	T.	i	Friedemann,	Pfafflin.	Transgenderism	
and	Intersexuality	in	Childhood	and	Adolescence:	Making	choices.	
Sage	Publications,	2003.	str.	72

uklanjanja jajnika, u drugom slučaju osoba je imala novu operaciju i 

nastavila da živi kao muškarac. Tokom 50-ih godina prošlog vijeka, 

zabilježen je prvi javni coming out transeksualne osobe: Christine 

Jorgnesen, MtF, porijeklom iz SAD-a, je u Danskoj izvršila operaciju 

promjene spola, što je odjeknulo kao glavna senzacija u američkoj 

štampi. Zanimljivo je da su Jorgensen i ljekari imali potpuno druga-

čije motive i tumačenja operativnog zahvata. Za nju, hirurgija joj je 

pomogla da joj se ostvari želja i da živi kao žena; no, ljekari su opera-

ciju „pravdali“ namjerom da joj smanje „homoseksualne nagone“. 417

Christine Jorgensen

417	 	Isto,	str.	159

Tokom 60-ih i 70-ih godina osnivaju se prve klinike i specijali-

stički programi za transeksualnost u SAD, s tim da glavnu riječ vode 

psihijatri, seksolozi, endokrinolozi i hirurzi. Tokom 60-ih i 70-ih 

godina prošlog vijeka uvodi se termin „poremećaj rodnog identite-

ta“ (Gender Identity Disorder, GID) čime medicina transeksualnost 

stavlja na listu poremećaja spolnog identiteta (DSM IV, ICD 10).418 

Razvija se niz kliničkih pristupa transeksualnosti, sistema dijagno-

sticiranja i kriterijuma, koji su uključivali i pitanja seksualne privlač-

nosti prema istom spolu, načina oblačenja, identifikacije sa određe-

nim spolom kod djece, itd. No, ono što je i medicina uvidjela je da 

je jako teško pronaći „tipično muško“ i „tipično žensko“ ponašanje i 

shvatanje svijeta oko sebe. Također, GID ne mora uvijek ukazivati na 

transeksualnost – nekad je u pitanju prosto drugačija seksualna ori-

jantacija.419 U mnogim slučajevima klinički pristup imao je za cilj da 

„spriječi razvoj homoseksualnosti“ kod djece (sličan argument po-

stojao je i u slučaju interseksualnosti) kao i da „razvije“ rodno pri-

hvatljivo ponašanje, te tretira „patološke“ uzroke transeksualnosti.420 

418	 	Isto,	str.	83
419	 	Isto,	str.	106
420	 	Isto,	str.	129

TRANSRODNOST I INTERSEKSUALNOST U DJETINJSTVU421 

Intervju o samoodređenju rodnog identiteta

1. Ko su tvoji najbolji prijatelji?

2. Koje igre inače igraš sa svojim prijateljima?

3. Koje su tvoje najdraže igre?

4. Koje su tvoje najdraže igračke?

5. Imaš li neke hobije? Koje?

6. Koji su tvoji najdraži filmovi/knjige/TV programi?

7. Da li si nestašan_a? Ko su ti najdraži partneri u 
nestašluku?

8. Da li se igrate „mame i tate“, koja je tvoja uloga u ovoj 
igri? Možeš li mi reći šta ti je zabavno u toj ulozi?

9. Voliš li se preoblačiti? Koja ti je najdraža odjevna kombi-
nacija? [Ako ne] Šta inače nosiš na karnevale i masken-
bale?

10. Da li postoji neka osoba kojoj se diviš?

11. Kad odrasteš, da li želiš biti kao ona/ on? Možeš li mi 
reći šta je to posebno u vezi s njim/ njom?

12. Šta želiš biti kad odrasteš? Čime želiš da se baviš kad 
odrasteš?

421	 Tabela	je	iz	knjige:	Cohen-	Kettenis,	Peggy	T.	i	Friedemann,	Pfafflin.	
Transgenderism	and	Intersexuality	in	Childhood	and	Adolescence:	
Making	choices.	Sage	Publications,	2003.	str.	112

13. Želiš li se oženiti/udati kad odrasteš? Imaš li ideju ko bi 
mogao_la biti sretnik_ca?

14. Da li si već zaljubljen_a u nekoga? Možeš li mi više reći 
o njoj/njemu?

15. Da li je neko zaljubljen u tebe?

16. Da li želiš imati djecu kad odrasteš? Koliko djece? 
Dječaka ili djevojčicu?

17. Da li se voliš brinuti o bebama?

18. Kad se pogledaš u ogledalo, da li postoje neki dijelovi 
tebe s kojima si zadovoljan_a?

19. Kad se pogledaš u ogledalo da li postoje neki dijelovi 
tebe s kojima nisi zadovoljan_a? Šta nije uredu s njima?

20 Da sam ja dobra vila i da te mogu promijeniti svojim 
čarobnim štapićem , koje dijelove tebe bi želio_ljela da 
promijenim?

21 Kad bi moj čarobni štapić mogao ispuniti tvoju najveću 
želju, koja bi to želja bila?

22. Zamisli da se nisi još rodio_la i da te ja, dobra vila, pitam 
da li želiš biti dječak ili djevojčica, šta bi izabrao_la?

Upitnik koji se koristi tokom procesa određivanja poremećaja spol-

nog identiteta

Savremeni pristup zasnovan je na standardima preporučenim od 

strane međunarodne asocijacije koja nosi ime po Harry Benjaminu, 

jednom od prvih seksologa koji se bavio pitanjem transeksualnosti 

nakon Drugog svjetskog rata (International Harry Benjamin Gender 

Dysphoria Association). Prema ovim standardima, proces tranzicije 

iz spola po rođenju u željeni spol ima nekoliko koraka. Prvi je pro-

cjena kojom se utvrđuje da li osoba ima GID prema kriterijumima 

koji su uspostavljeni u DSM-u i ICD-u. Zatim, slijedi faza „realnog 

života“ osobe u skladu sa novim spolnim/ rodnim identitetom – na 

poslu, školi, u zajednici, traženje i legalna promjena imena u skladu 

sa željenim identitetom. Ovaj korak predstavlja, zapravo, coming out 

za trans osobe jer je cilj da šira okolina – ne samo terapeut i bliži krug 

ljudi, saznaju za proces tranzicije. Potom slijedi hormonska terapija, 

te – ukoliko to osoba želi – potpuna ili djelimična operacija promjene 

spola. Treba imati u vidu da ne žele sve trans osobe operaciju- nekada 

se zaustavljaju na hormonima ili djelimičnim hirurškim zahvatima 

koji su im dovoljni da bi sebe osjetili i doživjeli onako kako žele.422

Transeksualnost je – baš kao i spol i rod – u velikoj mjeri i pravno 

pitanje. Poput nacionalnosti koja nam se dodjeljuje po rođenju, a da 

nismo „konsultovani“, tako se i spol utvrđuje i upisuje u naš matični 

broj. Ovim se otvara pitanje mogućnosti promjene imena i ličnih 

dokumenata za trans osobe - kada pravno možemo živjeti u skladu 

sa svojim spolnim identitetom, ali i pitanje kako zakon generalno 

tretira transeksualnost?

Hormonska terapija, iako mijenja naše tijelo fizički i emotivno, 

sama po sebi nije dovoljna da bi se uklonili spolni organi. Stoga se 

ona ne nalazi u fokusu zakona koliko sama operacija uklanjanja ne-

422	 	Isto,	str.	132-144

željenih dijelova tijela, koja mijenja tjelesni integritet i u očima za-

kona se može protumačiti kao povreda tog integriteta. Također, tu 

su i pitanja poput mogućih medicinskih malverzacija/ manipulacija, 

lošeg i neodgovornog tretmana trans osoba; pitanje tranzicije kod 

maloljetnih osoba i drugo. Za sada, glavni medicinski argument za 

proces tranzicije jeste „duševna patnja“ trans osoba kojom se prav-

daju medicinski tretmani, ali i otvara mogućnost za trans osobe da 

im tretmani i operacije budu pokriveni zdravstvenim osiguranjem. 

Kada je riječ o ličnim dokumentima, u nekim državama je vladala 

praksa da je dobivanje dokumenata moralo da čeka punu tranziciju 

(uključujući operaciju, koju trans osoba možda ne želi). U Austri-

ji je, na primjer, obavezno priložiti dokumentaciju o medicinskom 

tretmanu, dok u Švedskoj, Njemačkoj i  Italiji to nije neophodno.423 

Zanimljivo je da je sličan slučaj i u BiH, gdje nema značajnijih pre-

preka da osoba izvadi nova dokumenta koja bi bila u skladu sa nje-

nim novim spolnim/rodnim identitetom.424

Evropski sistem ljudskih prava priznaje spolni identitet kao jed-

no od fundamentalnih ljudskih prava. Pred sudom u Strazburu je do 

sada bilo nekoliko slučajeva koje su trans osobe vodile protiv svojih 

država (pogledati, na primjer slučaj Van Oosterwijck v. Belgium).425 

Međutim, neki autori ukazuju na to da se Sud i dalje kreće u okvi-

rima heteronormativnosti i binarnog shvatanja spola i roda. Tako je 

odluka Suda u slučaju Rees, zapravo,  trebala da razriješi:

423	 	Isto,	str.	145
424	 	Banović,	Damir,	Prava	i	slobode	LGBT	osoba:	Seksualna	orijenta-
cija	i	rodni	identitet	u	pozitivnom	pravu	u	Bosni	i	Hercegovini.	Sarajevo,	
Sarajevski	otvoreni	centar,	2011.	str.	111
425	 	Dostupno	na:	http://hudoc.echr.coe.int/sites/eng/pages/
search.aspx#{%22dmdocnumber%22:[%22695426%22],%22item
id%22:[%22001-57549%22]}	

čudnu situaciju u kojoj trans osobe nakon operacije žive u 

sivoj zoni, ne pripadajući ni jednom, ni drugom spolu (...) Ap-

likant_ica je morao_la negdje da pripada, te kako više nije bio 

muškarac, morala je da bude žena – specifičnije, hetero žena 426  

Ovo nas vodi ka trećoj i, zapravo, ključnoj dimenziji pojma transek-

sualnosti, koja teži ka njenom izvlačenju iz začaranog kruga medicine 

i heteronormativnih zakona, definirajući je iz ugla seksualnih prava:

Posjedujemo isključivo pravo donositi odluke o vlastitom tije-

lu, te nikakav politički, zdravstveni ili vjerski autoritet ne smije 

narušavati cjelovitost našega tijela protiv naše volje ili ometati 

naše odluke o tome što sa svojim tijelom odlučujemo činiti.427 

Sagledana iz ovakve perspektive, za koju se zalaže moderni trasn-

rodni pokret, odluka o tome kada, kako, na koji način, u kojoj mjeri 

osoba želi da interveniše na svom tijelu, zavisi jedino i isključivo od 

toga kako se ta osoba samodefinira, kako gradi i doživljava svoj spol-

ni/ rodni identitet koji se ne svodi samo na koncepte muškog i ženskog. 

U Bosni i Hercegovini ne postoje nikakvi standardi – medicinski 

ili zakonski – kada je u pitanju transeksualnost, niti postoji udruženje 

ili grupa podrške koja bi lobirala za prava trans osoba. Stoga, većina 

trans osoba proces potpune ili djelimične promjene spola obavlja van 

granica BiH.428 U regionu, Srbija je vodeća zemlja kada su u pitanju 

426	 		Marks,	Susan	i	Clapham,	Andrew.	International	Human	Rights	
Lexicon.	Oxford,	Oxford	University	Press,	2005.	str.	342
427	 	Poštić,	Jelena	i	Mamula,	Maja	i	Hodžić	Amir.	Seksualna	prava:	
budućnost	ravnopravnosti.	Ženska	soba,	2005.	str.	4		
428	 	Đurković,	Svetlana	i	Banović,	Damir.	Prava	i	slobode	LGBTIQ	
osoba	u	Bosni	i	Hercegovini,	analiza	relevantnih	pravnih	akata.	Sarajevo,	

medicinski standardi i usluge za  proces promjene spola, a odnedavno 

trans osobe svoje troškove tranzicije mogu pokrivati i uz pomoć zdrav-

stvenog osiguranja. Također, u Beogradu postoji i Trans grupa (samo)

podrške, koju je 2006. osnovala organizacija Gayten-LGBT. Mogu se 

kontaktirati putem e mail-a, ili web stranice www.transserbia.org. 

Kada je u pitanju literatura koja se bavi pitanjem transeksualnosti, 

pored Patricka Califie i Riki Wilchins, tu su i Leslie Feinberg 

(Transgender Warriors: Making History From Joan of Arc to Dennis 

Rodman), Kate Bornstein (Gender Outlaw:On Men, Women, and the 

Rest of Us) i drugi_e. Također, Gayten-LGBT je 2006. godine preveo 

i objavio brošuru Standardi pomoći za poremećaje rodnog identiteta, 

koja sadrži informacije o usaglašenim mjerama i praksama kada 

je u pitanju psiho- socijalna i medicinska podrška trans osobama. 

Također, za dalje čitanje preporučuju se i: Cohen- Kettenis, Peggy T. i 

Friedemann, Pfafflin. Transgenderism and Intersexuality in Childhood 

and Adolescence: Making choices. Sage Publications, 2003; Poštić, Jelena 

i Đurković Svetlana i Hodžić Amir. Kreacija spola? Roda. Ženska soba, 

2007.; Marks, Susan i Clapham, Andrew. International Human Rights 

Lexicon. Oxford, Oxford University Press, 2005; Poštić, Jelena i Mamula, 

Maja i Hodžić Amir. Seksualna prava: budućnost ravnopravnosti. Ženska 

soba, 2005. Banović, Damir, Prava i slobode LGBT osoba: Seksualna 

orijentacija i rodni identitet u pozitivnom pravu u Bosni i Hercegovini. 

Sarajevo, Sarajevski otvoreni centar, 2011.; Đurković, Svetlana i Banović, 

Damir. Prava i slobode LGBTIQ osoba u Bosni i Hercegovini, analiza 

relevantnih pravnih akata. Sarajevo, Udruženje Q, 2006.

Slobodanka Boba Dekić

Udruženje	Q,	2006.	str.	40

TRANSRODNOST

 

Transrodnost je široki, sveobuhvatni pojam koji pokušava za-

hvatiti sve procese koji se odvijaju unutar šarolikog polja ljudske 

spolnosti, rodnosti i seksualnosti. Rod je taj koji nas obilježava kao 

jedne ili druge, kao muškarce ili žene, a svi procesi koji streme ruše-

nju takvog binarnog poretka razumijevaju se kao oni koji ga poku-

šavaju ispraviti, premostiti ili potpuno negirati.

Transrodnost je, dakle, pitanje nečijeg rodnog identiteta, odno-

sno, samoidentifikacije kao muškarca, žene, nijednog od toga ili ne-

čeg trećeg, u svakom slučaju nečeg što se ne uklapa u rođenjem pri-

pisani rod baziran na spolnim obilježjima. Termin u povijest uvodi 

Virginia Prince, pionirka transeksualnog pokreta koja je terminom 

transrodnost htjela opisati osobe poput nje koje već žive unutar že-

ljenog (suprotnog) roda, ali isto tako nemaju želju „uskladiti“ svoj 

„urođeni“ spol i podvrgnuti se hormonskim i genitalnim promjena-

ma. Kasnije ga dodatno razvija Leslie Feinberg, dugogodišnji_a trans, 

queer i ljevičarski_a aktivist_kinja i nagrađivan_a autor_ka. Njen_

gov prvi roman Stone Butch Blues429 smatra se pionirskim radom na 

temu transrodne egzistencije, dobitnik je mnogih nagrada i sad je već 

dio nastavnog programa u školama i na fakultetima širom Amerike.

Iako se transeksualne i transrodne osobe često povezuju sa homo-

seksualnom orijentacijom, transrodnost ne podrazumijeva specifičnu 

seksualnu orijentaciju, a transrodne osobe mogu se identificirati kao 

429	 	Kultni	roman	Stone	Butch	Blues	izdanje	u	Americi	prvi	put	
1993.,	a	prvi	u	regiji	prevodi	ga	i	štampa	Queer	Beograd	2012.		http://
www.queerbeograd.org/index.php/publikacije-mainmenu-58/
item/586-stoun-bu%C4%8D-bluz-lesli-fajnberg

homoseksualne, heteroseksualne, biseksualne, panseksualne, poli-

seksualne ili pak aseksualne, tačnije, ne moraju spadati niti u jednu 

od (više ili manje) konvencionalnih kategorija seksualnih preferenci-

ja. Pojmovnik rodne terminologije tako transrodnu osobu označava 

kao „svaku osobu čiji je rodni identitet i/ili rodno izražavanje drukčije 

od tradicionalnih, društveno definiranih rodnih uloga i normi“.430

Transrodnost, prije svega, ukazuje na sve mogućnosti različitih 

rodnih pojavnosti i time stremi (ali i ne odbacuje odluke o potpu-

nom prelasku iz jednog spola u drugi) eliminiranju svojevrsnog za-

tvora roda, a sam pojam nastao je kao otpor medikalizaciji i patolo-

gizaciji transeksualnosti. Ponekad su unutarnja htijenja osoba takva 

da doslovno žele „izaći“ iz svog tijela, odnosno, svog spola, pa se 

mogu odlučiti na fizičke, genitalne i hormonalne promjene. 

Sve razlike i sličnosti u nastojanju transgresije (prevazilaženja) 

roda vidljive su u, do sad, zabilježenim identitetima, a neki 

od identiteta431 koje obuhvata su:

drag queen – muškarac koji se oblači u žensku odjeću radi 

užitka ili performansa. 

drag king –  žena koja se oblači u mušku odjeću u svrhu per-

formansa, zabave ili osobnog ispunjenja predstavljajući vlas-

430	 	Borić,	Rada	ur.	Pojmovnik	rodne	terminologije	prema	standardi-
ma	Europske	unije.	Zagreb,	Ured	za	ravnopravnost	spolova	Vlade	RH,	
2007.	Dostupno	na:	http://www.ured-ravnopravnost.hr/site/preuzima-
nje/biblioteka-ona/pojmovnik_rodni.pdf
431	 Poštić,	Jelena.		Razumijevanje	transrodnosti,	Ženska	soba.	
Dostupno	na:	http://zenskasoba.hr/index.php?option=com_content&ta
sk=view&id=53&Itemid=36

titu definiciju muškosti. 

transeksualac_ka - osoba koja ima jasnu želju i nakanu da 

promjeni svoj spol, osoba koja je napravila prelaz i tako sva-

kodnevno živi ili osoba koja je fizički modificirala (uključuje 

fizičku i/ili hormonalnu terapiju i operaciju) svoje tijelo da bi 

izrazila svoju rodnu/ spolnu prezentaciju.

MTF – modifikacija iz muškarca u ženu, često se odnosi na 

transeksualnu, ali ponekad na transrodnu osobu ili cross-

dressera.   

FTM – modifikacija iz žene u muškarca. 

Trans – sveobuhvatni pojam za one koji prelaze rodne ili 

spolne granice.   

Transvestit – osoba koja uživa u nošenju odjeće drugog roda. 

Butch –  žena sa naglašenim društveno normiranim oznaka-

ma muškog roda. 

interseksualna osoba – rođena sa neodredivim genitalijama. 

androgina osoba – koja se izgledom i vlastitom identifikaci-

jom ne priklanja niti ženskom niti muškom rodu i rodno se 

izražava miješano ili neutralno.

Sve ove navedene kategorije ukazuju na mogućnost razigrava-

nja i prevazilaženja uloga na privremen ili trajan način, s tim da je 

transeksualnost više usmjerena na tranziciju i modifikaciju biološ-

kih spolnih karakteristika (dakle, i dalje se kreće unutar dihotomije 

muško/žensko) dok transrodnost daje mogućnost privremenog ili 

trajnog preuzimanja rodnih uloga koje ne moraju nužno biti ograni-

čene dvojnošću muškog i ženskog.

Sociolozi Richard Ekins i Dave King u knjizi The Transgender 

Phenomenon432 pokušavaju sva transeksualna i transrodna iskustva 

sažeti u četiri kategorije, odnosno modaliteta trangresije binarne 

rodne podjele. Do transgresije tako može doći na trajan (MTF– mo-

difikacija iz muškarca u ženu, FTM – modifikacija iz žene u muškar-

ca), privremen način (drag queen i drag king) ili se može stremiti da 

se sama podjela eliminira ili jednostavno prevaziđe. 

Način na koji je tijelo odjeveno i ukrašeno možda je važnije od 

tijela samog433, a promjenom genitalija, modifikacijama glasa, dlaka-

vosti i tjelesnih pokreta, oblačenja i ponašanja u skladu s očekivanim 

igramo rodne uloge i postajemo ono što društvo od nas očekuje. 

Sve navedeno na tragu je performativne teorije Judith Butler koja 

tvrdi da je rod naučena, uvijek iznova ponavljana, stilizacija tijela u 

smislu perpetuacije određenih obrazaca i očekivanja kako se ponaša 

žensko, a kako muško tijelo. Način na koji se ponaša muško, a kako 

žensko tijelo, tako postaje rodna maskerada koju promatramo kao 

zadanost, odnosno, očiglednost. Da stvari nisu tako jednostavne i 

da je rod kao kategorija sklona promjenama i raznim modifikacija-

ma, govore nam i primjeri iz raznih (i različitih) kultura odvojenih 

432	 	Ekins,	Richard	i	King,	Dave.	The	Transgender	Phenomenon.	SAGE	
Publications,	2006.
433	 	Isto

prostorom i vremenom, poput sjevernoameričkih berdaša ili hidžri 

iz Indije. Uz ova dva primjera najpoznatiji primjer transrodnosti su 

i balkanske virdžine. 

Fenomen virdžina (zakletih djevica, tobelija ili ostajnica) zabilje-

žen je na prostorima Crne Gore, Kosova, Metohije i sjeverne Albani-

je, a radi se o ženama koje se iz različitih razloga zavjetuju na celibat, 

mijenjaju rodna obilježja i preuzimaju društvenu ulogu muškaraca. 

Virdžine na, reprezentacijskoj razini, preuzimaju „muška“ obilježja, 

poput kratko ošišane kose, načina odijevanja, skrivanja grudi, uzi-

manja muškog imena i sl. Preuzimaju i „muško“ ponašanje pa tako 

nose oružje, po potrebi idu u rat, sudjeluju na seoskim skupovima i 

sijelima rezerviranima za muškarce i, ukratko, imaju sva javna prava  

muškarca, u, inače, strogo patrijarhalnim, plemenskim zajednicama. 

Iako su jugoslavenski i strani etnolozi i antropolozi istraživanjima 

fenomena došli do različitih kategorija virdžina, najzanimljiva je ka-

tegorija djevojčica kojima obitelji nameću ulogu dječaka i koje su 

proglašavane sinom  odmah po rođenju i od malih nogu su odgajane 

kao dječaci, a u javnom i privatnom običajnom pravu su posjedovale 

sve povlastice muškaraca. 

Navodimo neke knjige i filmove koji bi bili zanimljivi za daljnje 

produbljivanje ove teme. Knjige: Grémaux, René. Woman Becomes 

Man in the Balkans u: Herdt, Gilbert ur. Third Sex Third Gender: 

Beyond Sexual Dimorphism in Culture and History, 1996; Moss, Ke-

vin. Jugoslovenski transseksualni heroji: „Virdžina“ i „Marble Ass“, 

Reč, 2002; Fajberg, Lesli. Stoun Buč Bluz. Beograd: Queer, 2012; 

Fajberg, Lesli. Trans Liberation: Beyond Pink or Blue, Beacon Press, 

1999; Young, Antonia. Women Who Become Men: Albanian Sworn 

Virgins, 2000. Filmovi: Dupe od mramora (Marble Ass), Želimir Žil-

nik, 1995. http://www.imdb.com/title/tt0112914/ (Ratne devedesete 

u Srbiji. U predgrađu Beograda sa svojom prijateljicom Sanelom živi 

Merlinka, transvestit i prostitutka koja sanja o boljem, luksuznijem 

životu i koja svoje, obično vrlo nasilne mušterije, obuzdava, tješi i 

pacifizira);  Paper Dolls, Tomer Heymann, 2006. http://www.imdb.

com/title/tt0783681/ (Dokumentarni film nagrađivanog autora To-

mera Heymanna o skupini transvestita s Filipina koji emigriraju u 

Izrael kako bi se brinuli o starijem, religioznom muškarcu. Jednom 

tjedno, na svoj slobodni dan, izvode drag performanse unutar sku-

pine naziva Paper Dolls); Tomboy, Céline Sciamma, 2011.  http://

www.imdb.com/title/tt1847731/ (Tomboy je djevojčica koja preuzi-

ma karakteristike i ponašanja tipične za rodnu ulogu dječaka, što 

uključuje nošenje tipično muške odjeću i sudjelovanje u igrama i 

aktivnostima za koje se smatra da su u strogoj domeni dječaka); Voi-

ces of Witness: Out of the Box, IntegrityUSA, 2012. http://www.you-

tube.com/watch?v=QzCANWGsEdc (Dokumentarac koji je probio 

barijere i dao glas transrodnim osobama pričajući njihove priče o 

pokušajima društvenog prihvatanja, nadanju i pokušajima iscjelje-

nja i osjećaju potpunosti).

Jelena Svirčić

TRANSVESTIZAM

Magnus Hirschfeld, njemački seksolog, prvi je upotrijebio ovaj 

pojam u svojoj knjizi  Transvestites: The Erotic Drive to Cross-Dress, 

1910. godine, referirajući se na osobu koja se oblači i ponaša u ma-

niru suprotnog spola. Najčešće se koristi za muškarce koji oponašaju 

tipičan izgled i ponašanje žena.434

Međutim, ova definicija se vremenom mijenjala i sam pojam je 

dobivao nova značenja. Još je Hirschfeld ukazao na to da se transve-

stizam ne treba miješati sa homoseksualnošću- niti su svi homosek-

sualni muškarci „feminizirani“, niti su svi transvestiti homoseksual-

ci. Također, ukazivao je na to da transvestizam ne možemo definirati 

kao oblik seksualnog fetišizma, jer je: ‘’primarni cilj za transvestita 

da izgleda kao suprotan spol, a ne da bi se seksualno zadovoljio, 

praktikovao i uživao u mazohizmu.’’435 Međutim, medicina transve-

stizam stavlja na listu seksualnih poremećaja (DSM IV) pod šifrom 

F65.1, deifinirajući ga kao „transvestitski fetišizam“. Navodi se da su 

karakteristike sljedeće:

- U posljednjih šest mjeseci u heteroseksualnih muškaraca javljaju se 

ponavljajuća, snažna, seksualno poticajna maštanja, seksualne po-

trebe ili ponašanja koja uključuju preoblačenje u žensku odjeću.

- Želje, seksualne potrebe ili ponašanja uzrokuju klinički zna-

čajne smetnje ili manjkavosti u socijalnom, radnom, te u dru-

gim važnim područjima djelovanja. 

434	 	Karey	Celly,	Reese.	Transvestite	u:	O’Brien,	Jodi	ur.	Encyclopedia	
of	Gender	and	Sexuality,	Vol.	1	i	2.	Sage	Publications,	2009.	str.	860
435	 	Isto

Također se navodi da se, dok su odjeveni u odjeću suprotnog 

spola, transvestiti „samozadovoljavaju“, kao i da je pojava zabilje-

žena jedino kod heteroseksualnih muškaraca, koji, doduše, mogu 

imati povremene homoseksualne „izlete“.436

Tokom 50-ih godina prošlog vijeka, Harry Benjamin je uveo ja-

sniju razliku između transeksualnosti i transvestizma, naglašava-

jući da je potonji vezan isključivo za izgled i pojavu. Tokom 70-ih 

godina transvestitska zajednica u SAD- u odbija da se identifikuje 

sa pojmom transvestit zbog asocijacija sa poremećajem, devijantno-

šću, itd. Prihvata se termin cross- dresser, koji označava, uglavnom, 

hetero muškarce koji nose žensku odjeću i ponašaju se kao žene. In-

sistiraju na posebnosti u odnosu na transrodnu/ transeksualnu, gej 

zajednicu, a njihova transformacija nije konstantna, već se dešava na 

posebnim mjestima, za posebne prilike.437

Ne treba zaboraviti da je tokom 16. vijeka u Engleskoj ženama bilo 

zabranjeno da nastupaju na pozornici. Mnoge glumice se stoga tran-

sformiraju u muške likove (vezuju grudi, koriste perike, lažnu bradu i 

brkove) kako bi nastupale pred publikom, oživljavale svoje muške liko-

ve kroz koje su ismijavale tipične muškarce i patrijarhat svog vremena.

Međutim, poigravanje sa rodnim izražavanjem prisutno je i 

među gej/lezbejskom populacijom, gdje se, također, usvaja termin 

cross-dressing. Mnogi_e usvajaju identitet drag queens ili drag kings 

– identiteta koji se stvaraju kao prenaglašene forme suprotnog spola 

(drag queens su muškarci, cross-dresseri, dok su drag kings žene koje 

prakticiraju cross- dressing). Karakteristično je to da se drag uglav-

436	 	Poštić,	Jelena	i	Đurković,	Svetlana	i	Hodžić,	Amir.	Kreacija	spola?	
Roda.	Ženska	soba,	2007.
437	 	Karey	Celly,	Reese.	Transvestite	u:	O’Brien,	Jodi	ur.	Encyclopedia	
of	Gender	and	Sexuality,	Vol.	1	i	2.	Sage	Publications,	2009.	str.	860

nom vezuje za scenu, performanse, koketira sa kempom i svakim 

oblikom pretjerivanja.438

Barbette, drag queen. Rođen_a krajem 19. vijeka u SAD-u. Barbette 
je na početku svoje karijere radila u cirkusu, da bi tokom 20-ih i 30-
ih godina u Parizu postala slavna po svojim nastupima u drag-u.439

Važno je naglasiti da svaki od ovih pojmova predstavlja samo 

jednu od bezbroj mogućih formi rodnog identiteta kojim se ozna-

čava samodefinicija roda, bilo da se određujemo kao žene, muškarci, 

nešto između ili ništa od svega toga; i rodnog izražavanja  koje pred-

stavlja ličan izbor osobe kako želi da izražava svoj rodni identitet – 

438	 	Isto,	str.	843
439	 Dostupno	na:	http://en.wikipedia.org/wiki/
Barbette_%28performer%29

kroz izgled, ponašanje, govor, itd.440 
441Susan Stryker i Stephen Whittle su 2006. objavili The Transgen-

der Studies Reade, koji se specifično bavi studijama transrodnosti i 

njenim različitim formama. Također, važno je pomenuti i neke kla-

sike, poput Patricka Califie i njegove knjige Sex Changes: The Politics 

of Transgenderism  i Riki Wilchins Queer Theory, Gender Theory. An 

Instant Primer, koje vrlo uspješno kombiniraju teoriju sa aktivistič-

kom perspektivom, kada je u pitanju transrodnost. Na žalost, nijed-

no od ovih djela (još uvijek) nije prevedeno na B/H/S/CG jezike. 

No, vrlo vrijedan izvor informacija za pitanje transrodnosti je i web 

portal www.transserbia.org, kao i organizacije poput Gayten-LGBT 

koje se bave pitanjem transrodnosti i transeksualnosti. 

Postoji obimna i teorijska i edukativna literatura vezana za tran-

svestizam. Neke od najvažnijih knjiga jesu: O’Brien, Jodi ur. Encyclo-

pedia of Gender and Sexuality, Vol. 1 i 2. Sage Publications, 2009.; 

Cohen- Kettenis, Peggy T. i Friedemann, Pfafflin. Transgenderism 

and Intersexuality in Childhood and Adolescence: Making choices. 

Sage Publications, 2003; Garton, Stephen. Histories of Sexuality: An-

tiquity to Sexual Revolution. London, Equinox, 2004. Na B/H/S/CG 

jezicima dostupna je publikacija: Poštić, Jelena i Đurković Svetlana i 

Hodžić Amir. Kreacija spola? Roda. Ženska soba, 2007.

Slobodanka Boba Dekić

440	 	Isto,	str.	84
441 

UMJETNOST

Umjetnost je specifična ljudska duhovna djelatnost koja u sebi nosi 

elemente osjetilnosti, a uključuje kreativni momenat, samo stvoreno 

djelo i njegovo doživljavanje. Umjetnost, također, podrazumijeva 

svaku sposobnost estetskog izražavanja, odnosno, oblikovanje u 

tvorbe s estetskim djelovanjem određenih osjećaja, misli, doživljaja 

i mašte pomoću govorne ili pisane riječi, instrumenata ili ljudskog 

glasa, boje, mimike, linije, plastičnog oblika, pokreta, itd. 

Termin lijepe umjetnosti postoji od 1746. godine, a kreirao 

ga je Charles Batteaux.442 Prvobitna podjela lijepih umjetnosti, 

preuzeta od stare Grčke, podrazumijeva arhitekturu, ples, vajarstvo, 

muziku, slikarstvo i književnost. Lista lijepih umjetnosti je kasnije 

dopunjavana u skladu sa razvojem novih umjetnosti. Danas, pored 

ovih šest, u lijepe umjetnosti spadaju i film, fotografija i strip, tako da 

lista u finalnom obliku broji devet lijepih umjetnosti. Ipak, ponekad 

se proširuje televizijom, modom, reklamama i video igrama. 

Tokom historije, mnogi_e su umjetnici_ce stvarali_e LGBT 

umjetnost, i to pod različitim okolnostima, s obzirom da se nivo 

prihvaćenosti umjetnosti sa LGBT predznakom mijenjao u odnosu 

na historijski period. Jedna od osnovnih referenci na LGBT umjetnost 

potiče još iz antičke Grčke i pjesnikinje Sapfo, koja je rođena na otoku 

Lezbos. Upravo u tom periodu je LGBT umjetnost cvjetala, zahvaljujući 

društvenim stavovima antičke Grčke, ali i Rima, prema LGBT tematici 

– mnogi su muškarci i žene ovjekovječeni u skulpturama, na slikama, 

ili u pisanim svjedočanstvima njihovih partnera_ica.

442	 	Umjetnost.	Dostupno	na:	http://sh.wikipedia.org/wiki/Umetnost

Muzika je jako često bila umjetnost u kojoj se izražavala LGBT 

tematika. Naravno, u novijem periodu, pop muzika je žanr muzike u 

kojem se ova tematika najbolje može obraditi, ali je tokom historije 

postojalo mnoštvo kompozitora_ki i muzičara_ki koji su stvarali 

muziku inspirirani LGBT temama. Pogotovo je opera pronašla svoje 

mjesto u ovoj kategorizaciji. Nažalost, postoji jako malo dokaza o 

tome koji su to kompozitori_ke i muzičari_ke, zapravo, bili_e LGBT 

individue, ali postoji više zanimljivih primjera koji ukazuju na njihovo 

postojanje. Na primjer, dosta muzike se komponiralo u zajednicama 

koje su bile isključivo muške ili isključivo ženske, poput manastira. 

Njemačka spisateljica, kompozitorka, filozofkinja Hildegard von 

Bingen poznata je po liturgičkom ciklusu Simfonija koji izražava 

fizičku i duhovnu želju za Djevicom Marijom, koji se često smatrao 

homoerotičnim. Pjesma Na Maria, pretz e fina valors autorice Bieiris 

de Romans, žene koja je živjela u 13. vijeku, smatra se jedinim 

primjerom sekularne lezbejske ljubavne pjesme. Smatralo se da jedan 

od najpoznatijih baroknih kompozitora, George Frideric Handel, 

nikada nije spavao sa ženama, pa se pretpostavljalo da je spavao sa 

muškarcima, što se još uvijek smatra kontroverznom tvrdnjom. 

Smatralo se i da su kompozitori Arcangelo Corelli, Jean- Baptiste 

Lully i Johann Rosenmüller isto tako bili homoseksualci, dok se za 

profesionalnu pjevačicu i kompozitorku duhovne i sekularne muzike, 

Francescu Caccini, koja se često spominje kao prva žena koja je 

komponirala opere, pretpostavljalo da je lezbejka. Postojale su i 

ideje da je Franz Schubert također bio homoseksualac. Također se 

spekuliralo i o vezi kompozitora Roberta Schumanna sa još jednim 

poznatim kompozitorom – Johannesom Brahmsom. Smatra se da je 

Frédéric Chopin sasvim sigurno bio biseksualac, dok je moguće i da 

je Petar Iljič Čajkovski, također, bio homoseksualac, te da je počinio 

samoubistvo zbog mogućeg razotkrivanja seksualne afere sa nižim 

plemićem na ruskom dvoru (iako je njegova smrt zbog kolere dobro 

dokumentirana). Mnogo je gejeva i lezbejki koji su prisutni u klasičnoj 

muzici 20. vijeka, kao što su Benjamin Britten, Aaron Copland, Karol 

Szymanowski, Samuel Barber, Leonard Bernstein, Gian Carlo Menotti, 

Francis Poulenc, Manuel de Falla, Virgil Thomson i David Diamond. 

Također, jedan od najpoznatijih eksperimentalnih kompozitora 20. 

vijeka, John Cage, bio je homoseksualac, a ljubavnik mu je bio poznati 

koreograf Merce Cunningham.443

Iz oblasti književnosti je, također, mnogo primjera spisatelja_ica 

te pjesnika_inja koji su stvarali inspirirani LGBT temama, iako 

su često zbog toga bili proganjani i kažnjavani. Teme o ljubavi 

između pripadnika_ca istog spola mogu se pronaći u mnogim 

starim spisima širom svijeta. Na primjer, ovu temu je s više aspekata 

istraživao Platon u svome djelu Simpozij. Britanski pisac E.M. 

Forster dugo je skrivao svoju homoseksualnost, dok su spisateljice 

Virginia Woolf i Vita Sackville- West bile u ljubavnoj vezi. Svakako 

je jedan od najpoznatijih gej književnika Oscar Wilde, koji je 

proganjan zbog svoje seksualne orijentacije. Poznati američki 

pisci Gore Vidal, Truman Capote i Tennessee Williams su također 

bili gej. Još je mnoštvo pisaca i spisateljica za koje se smatralo ili 

je potvrđeno da su u pitanju LGBT individue, koji su pisali o ovim 

temama: Sir Francis Bacon, Honore de Balzac, Hélène Cixous, Jean 

Cocteau, Emily Dickinson, Anaïs Nin, Marcel Proust, Marquis de 

Sade, Marguerite Yourcenar.

Teatar i film su, također, bili mjesto izražavanja kreativnosti i 

inspiracija LGBT glumaca_ica i reditelja_ica. Još od Shakespearovog 

443	 	Vidi:	www.glbtq.com	i:	http://www.glbtq.com/arts/music_classical.
html

vremena, kada su u teatru muškarci igrali i ženske uloge, postoji 

mnoštvo LGBT referenci u ovoj grani umjetnosti. Za razliku od 

perioda kada su ove teme u teatru bile prilično kontroverzne, te 

osuđivane, u novijem vremenu se čak može govoriti i o queer teatru, 

specifično usmjerenom na LGBT teme. Osnovano je mnoštvo 

teatarskih kompanija koji se bave isključivo LGBT teatrom. Poznati 

su komadi američkog dramaturga Tennesseeja Williamsa, kao i 

komad Angels in America Tonyja Kushnera. Kada je u pitanju film, 

razne su glasine o LGBT orijentaciji, od kojih su neke bile istinite, 

pratile glumice i glumce poput Alle Nazimove, Grete Garbo, Marlene 

Dietrich, Tallulah Bankhead, Louise Brooks, Rudolpha Valentina, 

Caryja Granta, Jamesa Deana, Rocka Hudsona... Danas je situacija 

drugačija, u smislu da LGBT film više nije tabu tema, te da je mnogo 

glumaca i glumica koji su otvoreno priznali svoju homoseksualnost, 

poput Ellen DeGeneres i Portie di Rossi (koje su u braku), glumaca 

Ruperta Everetta i Iana McKellena, glumica Angeline Jolie i Drew 

Barrymore koje su otvoreno govorile o svojoj biseksualnosti.

LGBT teme bile su zastupljene i u fotografiji, još od njenog 

nastanka, a jedna od najpoznatijih LGBT fotografkinja je Amerikanka 

Annie Leibowitz, koja je svojevremeno bila u vezi sa poznatom 

američkom spisateljicom i intelektualkom Susan Sontag, dok su 

poznati i gej fotografi Robert Mapplethorpe i David LaChapelle. 

Što se tiče stripa, LGBT teme su relativno nov koncept u ovoj 

grani umjetnosti, ali u posljednje vrijeme se gej junaci sve više 

pojavljuju u njima, s obzirom na povećan interes LGBT publike i 

njenu kupovnu moć. Prvi otvoreno gej likovi u stripovima su se 

pojavili krajem 70-tih godina. Nedavno je superheroj DC Comicsa 

Green Lantern ponovo kreiran kao gej superheroj. Finski umjetnik 

Touko Laaksonen, poznatiji pod pseudonimom Tom of Finland, 

poznat je po svojim ilustracijama preseksualiziranih muških likova.

Tokom 90-tih godina se počela istraživati i seksualnost arhitekata. 

Jedan od napoznatijih američkih arhitekata, Philip Johnson, pojavio 

se na naslovnici magazina Out 1996. godine. Mnogi od njih su 

umrli od posljedica HIV-a/AIDS-a, kao što su Alan Buchsbaum, 

Frank Israel, Roger Ferri, Mel Hamilton i Mark Kaminski. Trenutno 

najpoznatiji aktivni arhitekti_ce koji su gej i lezbejke su Rodolfo 

Machado, Mark Robbins, Stanley Saitowitz, David Schwarz, Jorge 

Silvetti i Robert A. M. Stern. 

U likovnoj umjetnosti su oduvijek preovladavali LGBT motivi, 

te postoji mnoštvo umjetnika_ca koji se ističu. Pokret simbolizma 

u slikarstvu i literaturi, koji je cvjetao od 1886. do 1905. godine, 

bio je otvoreno queer, te ga karakteriziraju čudne mitološke i 

mističke teme i preokupacija smrću, snovima, zlom, dekadencijom, 

fatalnim ženama, androginošću, perverzijama i okultnim.444 Tu se 

ističu umjetnici Gustave Moreau, Pierre Puvis de Chavannes, J.-

K. Huysmans. U savremenoj umjetnosti su LGBT teme iznimno 

zastupljene, u skladu sa vremenom u kojem sada mnogi_e LGBT 

umjetnici_e mogu slobodno stvarati. Neki od poznatih LGBT 

umjetnika_ca 20. vijeka su Andy Warhol, Keith Harring, Jasper 

Johns, David Hockney, Gilbert & George, Robert Indiana, Tee 

Corinne, Joan Snyder, Judy Chicago.

LGBT umjetnost je već jako dugo prisutna i u modi, gdje se ističu 

kreatori poput Toma Forda, Johna Galliana, Jean Paula Gaultiera, 

Calvina Kleinea, Karla Lagerfelda, pa sve do Alexandera McQueena, 

gej modnog dizajnera koji je stekao kultni status, ali je nažalost 

izvršio samoubistvo 2010. godine.

444	 	Više	informacija	na:	www.glbtq.com	kao	i	na:	http://www.glbtq.
com/arts/symbolists.html

Odlična, detaljna i povrh svega zanimljiva knjiga Christopher 

Reeda iz 2011. Godine - Art and Homosexuality: A History of 

Ideas (Oxford, University Press) daje prostorno-vremenski pregled 

umjetnosti, sa akcentom na 20. vijek, koja se vezuje za LGBT kontekst, 

a knjiga je dostupna u elektronskom izdanju na web stranici: http://

www.amazon.com/Art-Homosexuality-History-Christopher-Reed/

dp/0195399072#reader_0195399072. Za dalje reference o LGBT 

umjetnosti posjetite web stranicu: www.glbtq.com – An Encyclopedia 

of Gay, Lesbian, Bisexual, Transgender and Queer Culture, a kao 

dobar vodič gdje sve tražiti elemente LGBT kulture može poslužiti i 

stranica: http://sh.wikipedia.org/wiki/LGBT_kultura. 

Masha Durkalić

ZAJEDNICA

Zajednica je skup međusobno solidarnih pojedinaca_ki ili skup 

ljudi koji su socijalno međuovisni i koji dijele zajednička iskustva, 

interese ili identitet. Dakle, zajednica implicira neka vezujuća obi-

lježja između onih ljudi koji su članovi date zajednice. Taj vezujući 

faktor može biti prostor, etnički identitet, zdravstveno stanje, profe-

sija, spolni identitet itd. Zajednice obično nastaju na osnovu interesa 

za ostvarenjem određenih prava, te su pripadnici_e određenih za-

jednica često okupljeni u različite organizacije i društva.

Često se koristi izraz LGBT zajednica ili Gej zajednica 

kako bi se napravila razlika između LGBT i heteroseksu-

alnih osoba, dajući prvoj status grupe ili manjine naspram 

dominirajuće - normalizovane većine. LGBT je akro-

nim koji se koristi kako bi se obuhvatile sve osobe koje 

nisu strogo heteroseksualne orijentacije i uključuje lez-

bejke (otuda L), gej muškarce ili gay (G), biseksualne 

osobe (B) i transrodne osobe (T). Ovom akronimu se 

često dodaje i „Q“ označavajući osobe koje se dekla-

rišu kao queer, te „I“ za interseksulace_ke i još jedno 

„T“ za transeksualne osobe. U zadnje vrijeme se nerijetko dodaje i 

posljednje Q koje označava one koji si postavljaju pitanje/a o svojoj 

seksualnoj orijentaciji (Q dolazi iz engleske riječi questioning).  Da-

kle, potpuni akronim bi bio LGBTTIQQ.

Ono što čini LGBT zajednicu zajednicom je, vjerovatno, u ma-

njoj mjeri homoseksualnost ili biseksualnost pripadnika_ca, već 

prije isti doživljeni neprijateljski osjećaj ili situacija. Svaka LGBT 

osoba je barem jednom u svom životu doživjela diskriminaciju na 

Termin	LGBT	
zajednice	se	spo-
minje	tek	90-tih	
godina	20.	vijeka,	
kada	su	uspostav-
ljeni	zajednički	
interesi	između	
ovih,	na	počet-
ku	“različitih”,	
zajednica

osnovu svog spolnog/rodnog/seksualnog identiteta, pa čak i uvredu, 

prijetnju, fizičku povredu itd. Veza između homoseksualnih i trans 

osoba, na primjer, čak i ako se njihovo životno iskustvo često znatno 

razlikuje, proizilazi iz osjećaja isključenosti jer homofobne osobe ne 

prave razlike, te gledaju jedino na odstupanje pojedinca_ke od hete-

roseksualne norme. Usamljenost sa kojom su suočeni mnogi LGBT 

adolescenti tokom odrastanja, često vodi ka potrebi i želji za razu-

mijevanjem od strane druge/ih LGBT osoba, kako bi bili prihvaćeni 

onakvi kakvi jesu i sa onim što osjećaju. Sa druge strane, određene 

LGBT osobe ne vide nikakvu potrebu za pripadanjem ovoj vrsti  za-

jednice, dok drugi ovu vrstu pripadanja smatraju vitalnom. 

Sva ljudska bića rađaju se slobodna i jednaka u dostojanstvu 

i pravima. Ona su obdarena razumom i sviješću i treba jedni 

prema drugima da postupaju u duhu bratstva.445

Ovaj poznati prvi član Opšte deklaracije o pravima čovjeka, koji je 

usvojen prije gotovo 70 godina na Generalnoj skupštinini Ujedinje-

nih nacija, je savršena ilustracija današnjeg zahtjeva LGBT zajednice, 

sa izuzetkom „bratstva“, koja se treba zamijeniti riječju „zajedništvo“. 

Nažalost, mnogi_e pojedinci_ke, institucije, pa čak i države još 

uvijek ne prihvataju određene razlike među ljudima, a u tu kategoriju 

upravo spada i činjenica da svi ljudi nemaju istu seksualnu orijentaciju 

i iste rodne identitete. Odbacivanje i neprihvatanje ove činjenice di-

rektno  ugrožava LGBT zajednicu, te često dovodi do surove svakod-

445	 	Ujedinjene	nacije.	Opšte	deklaracije	o	pravima	čovjeka.	Dostupno	
na:	http://www.ombudsmen.gov.ba/materijali/o%20nama/Opsta%20
deklaracija%20o%20pravima%20covjeka.pdf

nevnice za mnoge osobe širom svijeta. U nekim zemljama su prava 

pripadnika_ca LGBT zajednice svakim danom sve ugroženija, dok u 

drugim LGBT osobe hrabro protestuju i glasno traže poštivanje nji-

hovih temeljnih ljudskih prava. Globalno gledano, koliko je prisutan 

napredak u ostvarenju istih, toliko je prisutno i odstupanje.

Kada je riječ o LGBT zajednici, dakle, riječ je o širokom pro-

storu podrške, aktivizma, analize, promišljanja, dijaloga, rasprave, 

zagovaranja i jačanja, koji ide u jednom pravcu, a to je ostvarenje 

i garantovanje temeljnih ljudkih prava svim osobama. Ona nastoji 

konsolidirati, osigurati i promovirati održivost postignuća LGBT 

zajednice, dostizanjem potpune pravne jednakosti. Ona također 

apelira na socijalnu jednakost, to jest, pravo LGBT populacije da do-

stignutu pravnu jednakost vide i osjete na djelu, u svakodnevnom 

životu. LGBT osobe će jedino stvarnim oživljavanjem ovih prava biti 

u mogućnosti da u potpunosti prisustvuju i sudjeluju u društvenom, 

kulturnom, političkom i ekonomskom životi i razvoju svojih širih 

zajednica i društava. U ovom duhu, LGBT zajednica želi osigurati 

da vlade i akteri civilnog društva širom svijeta razviju i uspostave 

mehanizme i politike prilagođene realnostima i potrebama LGBT 

zajednice, s jasnim krajnjim ciljem omogućiti i osigurati isti tretman 

i pažnju, spram LGBT zajednice, koja je zagarantovana bilo kojoj 

drugoj, te iskorijeniti svaki oblik diskriminacije. 

Uključivanje u LGBTTIQ zajednicu, tj. biti dio zajednice, jeste 

značajan aktivistički, politički i, prije svega, ideološki čin, koji poka-

zuje našu svjesnost o važnosti djelovanja i podrške kroz zajednicu. 

Više o združenosti u zajednici, političkom potrebom za zajedništvom 

i o drugim konkretnim podacima, pogledajte na sljedećim strani-

cama: http://hrcouncil.ca/info-rh/diversite-glbtq.cfm; http://www.

defimedia.info/defi-quotidien/dq-societe/item/9995-droits-de-la-

communaut%C3%A9-lgbt-%E2%80%93-%C3%A0-la-recherche-

du-temps-perdu.html; http://www.gaycenter.org/ 

Nermina Trbonja

ZLOČIN IZ MRŽNJE 

Zločin iz mržnje podrazumijeva krivična djela motivirana netr-

peljivošću prema određenoj osobi ili grupama u društvu zbog nekih 

njihovih stvarnih ili pretpostavljenih svojstava (seksualne orijenta-

cije, rodnog identiteta, boje kože, vjere ili nekog drugog svojstva). 

Uprkos njegovom nazivu, za postojanje zločina iz mržnje nije ne-

ophodno da počinilac_teljka osjeća mržnju već samo da je njegov/

njen postupak motiviran predrasudom, tj. da počinilac_teljka ima 

stereotipna predubjeđenja prema žrtvi ili žrtvama ili da je zločin 

usmjeren prema imovini koja se dovodi u vezu s osobom ili grupom 

osoba prema kojima počinilac_teljka gaji predrasude.

O krivičnim djelima iz mržnje i njihovoj posebnoj zakonskoj re-

gulaciji i tretiranju se govori najviše zbog toga što ona, za razliku 

od ostalih krivičnih djela, ruše ideal jednakosti pripadnika jednog 

društva jer su izazvana karakteristikama i svojstvima određene oso-

be ili grupe osoba koje one ne mogu promijeniti, što izaziva dublje 

psihološke posljedice i osjećaj ugroženosti kod žrtvi, a može dovesti 

i do zastrašenosti cjelokupne zajednice. 

Krivična djela motivirana predrasudom predstavljaju posebno 

izraženu prijetnju za javni red i mir, kao i sigurnost jer imaju ten-

denciju446:

 -  rasta, s obzirom da počinioci ovih djela smatraju da imaju 

moralno opravdanje za svoja djela jer ih čine u ime cijele 

zajednice, te je vrlo bitno da ta zajednica kazni i osudi ova 

krivična djela na efikasan način;

-  eskalacije, jer počinioci blažih oblika krivičnih djela koji 

nisu uhvaćeni i zaustavljeni obično nastavljaju s činjenjem 

težih krivičnih djela;

-  uspostavljanja „začaranog kruga“, što znači da se članovi za-

jednice koja se osjeća nesigurno i nezaštićeno od državnih 

organa osvećuju članovima zajednice koju krive za napade, 

što može dovesti do novih napada i stvoriti svojevrsni krug 

koji dovodi do povećanja nasilja u društvu.

Da bi se krivična djela motivirana predrasudom mogla riješavati 

na adekvatan način i da bi se pravno i društveno osudila netolerancija 

i djelovanje na osnovu predrasuda, potrebno je da se zločin iz mržnje 

kao takav definira i prepozna u krivičnom zakonodavstvu. Frederic 

M. Lawrence kao argumente koji opravdavaju posebnu zakonsku re-

gulaciju i pooštravanje sankcija za zločine iz mržnje ističe447:

- Iskorištavanje simbolične vrijednosti zakona da se izrazi 

društvena osuda određenih prijestupa i krivičnih dijela kao 

446	 	OSCE/ODIHR.	Razumijevanje	krivičnih	djela	počinjenih	iz	mr-
žnje:	priručnik	za	Bosnu	i	Hercegovinu,	Ured	OSCE-a	za	demokratske	
institucije	i	ljudska	prava,	2010.
447	 	Lawrence,	Frederick	M.	The	Hate	Crime	Project	and	its	
Limitations:	Evaluating	the	Societal	Gains	and	Risk	in	Bias	Crime	
Enforcement,	u:	Legal	decision	making	in	everyday	life:	Controversies	in	
social	consciousness,	Springer,	2007.

naročito nedopustivih.

- Krivični zakoni sankcionišu i kažnjavaju počinitelje pro-

porcionalno s težinom njegovog djela, s obzirom da zločin 

iz mržnje ne pogađa samo pojedinačnu žrtvu ili žrtve, već 

cjelokupnu zajednicu kojoj te žrtve pripadaju, posljedice i 

težina počiniteljevog djela su veće nego kod ostalih krivič-

nih djela.

- Motiv počinioca čini ovo krivično djelo mnogo ozbiljnijim 

nego kada je ono počinjeno bez ikakvog motiva, a krivični 

zakoni obično predviđaju strožije kazne za veću krivicu po-

činioca, krivična djela učinjena s namjerom kažnjavaju se 

strožije, bez obzira što je ishod isti kao kad je djelo učinjeno 

bez namjere.

U Bosni i Hercegovini krivična djela počinjena iz mržnje obično 

su usmjerena prema različitim nacionalnim, etničkim i religijskim 

manjinama i pripadnicima_cama seksualnih i/ili rodnih manjina. 

Krivična djela usmjerena prema seksualnim i rodnim manjinama 

obično su motivirana homofobijom ili transfobijom. Pripadnici 

seksualnih i rodnih manjina izuzetno su osjetljivi na krivična djela 

motivisana njihovom seksualnom orijentacijom ili rodnim identite-

tom zbog specifičnosti procesa outovanja svoje seksualne orijenta-

cije i rodnog identiteta. 

U 2010. godini usvojene su izmjene i dopune Krivičnih zakona 

Republike Srpske i Brčko distrikta Bosne i Hercegovine koje se od-

nose na krivična djela počinjena iz mržnje i pružaju jaču zakonsku 

osnovu institucijama za provedbu zakona i pravosudnim organima 

prilikom istraživanja i procesuiranja krivičnih djela motiviranih mr-

žnjom. Zločin iz mržnje ni u jednom od ova dva Krivična zakona 

nije definisan kao zasebno krivično djelo, već je definiran samo po-

jam mržnje, te je ona dodata kao otežavajuća okolnost većine kri-

vičnih djela.

Član 147 (2) Krivičnog zakona Republike Srpske  i član 2 (37) Kri-

vičnog zakona Brčko distrikta definišu mržnju na isti način, i to kao: 

pobudu za činjenje krivičnog djela, propisanog ovim zako-

nom, koja je u cjelini ili djelimično zasnovana na razlikama 

po osnovu stvarnog ili pretpostavljenog etničkog ili naciona-

lnog porijekla, jezika ili pisma, vjerskih uvjerenja, rase, boje 

kože, pola, polne orijentacije, političkog ili drugog uvjeren-

ja, socijalnog porijekla, društvenog položaja, dobi, zdravst-

venog statusa ili drugih osobina ili zbog dovođenja u vezu sa 

osobama koje imaju neku od navedenih različitih osobina“448. 

Ovom definicijom seksualna orijentacija predstavljena je po-

jmom polne orijentacije, dok rodni identitet nije izričito na-

veden kao motiv za izvršenje krivičnog djela, ali se u svakom 

konkretnom slučaju može podvesti pod pojam druge osobine. 

  Oba zakona propisuju i da će u slučajevima kada je krivič-

no djelo učinjeno iz mržnje, sud to uzeti u obzir kao otežavajuću 

okolnost i odrediti počinitelju veću kaznu, osim ako zakon već  ne 

propisuje teže kažnjavanje za kvalifikovani oblik krivičnog djela. 

Motiviranost mržnjom, kao otežavajuća okolnost i osnov za izri-

canje veće kazne, je uvedena kao element bića pojedinih krivičnih 

djela, te su na osnovu toga predviđene posebne kazne za počinioce 

krivičnih djela kao što su, i u Krivičnom zakonu RS-a i u Krivičnom 

zakonu Brčko distrikta, teško ubistvo, silovanje, teške tjelesne povre-

448	 	Krivični	zakon	Repubilke	Srpske.	Dostupno	na:	http://advokatibi-
jeljina.com/krivicni-zakon-republike-srpske/;	Krivični	zakon	Brčko	dis-
trikta.	Dostupno	na:		http://www.skupstinabd.ba/zakoni/163/Zakon%20
o%20izmjenama%20i%20dopunama%20Krivicnog%20zakona%20B.pdf	

de, teška krađa, razbojništvo, razbojnička krađa, oštećenje tuđe stva-

ri, izazivanje opasnosti i ugrožavanje bezbjednosti ljudi i imovine.

Slične izmjene i dopune koje su izvršene u Republici Srpskoj i 

Brčko distriktu predložene su i  u pogledu Krivičnog zakona Federa-

cije BiH, njihovo usvajanje se još očekuje. 

Definiciju i karakteristike koje izdvajaju zločin iz mržnje od 

ostalih krivičnih djela možete pronaći na: http://www.glbtq.com/

social-sciences/hate_crimes.html

O važnosti reguliranja krivičnih djela motiviranih predrasudom 

u BiH više možete naći u:  OSCE/ODIHR. Razumijevanje krivičnih 

djela počinjenih iz mržnje: priručnik za Bosnu i Hercegovinu. Ured 

OSCE-a za demokratske institucije i ljudska prava, 2010. Više infor-

macija o zločinu iz mržnje i neophodnosti njegovog strožijeg san-

skcioniranja pročitajte u: Lawrence, Frederick M. The Hate Crime 

Project and its Limitations: Evaluating the Societal Gains and Risk 

in Bias Crime Enforcement u: Legal decision making in everyday life: 

Controversies in social consciousness. Springer, 2007.           

                                            

Vladana Vasić

ŽARGON

Žargon je jezična varijanta u kojoj se uz korištenje standardnog 

jezika (ili lokalnog dijalekta) koristi i terminologija specifična za 

neku struku (npr. medicinska, pravna ili računalna) ili dobnu sku-

pinu, određenu supkulturu. Takvi leksemi koji se koriste u žargo-

nu nazivaju se žargonizmima. Svrha žargona je trostruka: olakšana 

komunikacija, uključivanje i isključivanje iz iste. Žargonizme najče-

šće kreiraju i upotrebljavaju mladi jer žele da stvore svoju kulturu 

i, bar govorom, izdvoje se i zaštite od svijeta odraslih. S tim u vezi, 

radi lakše, ali i sigurnije komunikacije unutar LGBT zajednice, te 

zbog isključivanja/ uključivanja određenih osoba iz/u komunikacije, 

LGBT osobe su stvorile određene žargonizme.

Žargonski izrazi koji se koriste u Hrvatskoj449: 

frottage – Nepenetrativni seks u kojem se partneri trljaju 

jedno o drugo kako bi postigli orgazam. Uključuje trljanje 

i drugih dijelova tijela osim genitalnih. Može biti i predigra 

seksu ili jednostavno oblik intimnosti.

grower – Sleng izraz za penis koji neerektiran izgleda malen, 

no ispada veći od očekivanog kada krv navre dolje.

shower – Isto što i grower, samo obrnuto. 

449	 Queer.hr.	Dostupno	na:	http://queer.hr/1150/
mali-rjenik-kvir-pojmova-i-tuica/

hasbian – Lezbejka koja je odbacila gej lifestyle.

lesbro – Strejt muškarac koji se uglavnom druži s lezbejkama. 

cub – Mlađi medvje ili medvjed nižeg rasta, obično neisku-

san. Uglavnom ih se posprdno smatra pasivnima u seksu. 

otter – Mršav i vitak medvjed. 

homo hits – Dance i druga muzika koju, uglavnom, vole gej 

muškarci. 

manscaping – Čin trimanja, brijanja ili njegovanja rožnatih 

izraslina na muškom tijelu. Derivat riječi landscaping 

(održavanje travnjaka).

my Judy (moja Seve) – Privrženi izraz za najboljeg ili dragog 

gej prijatelja. Referenca na Garland, dakako.

pnp (play and party) – Seks dvije ili više osoba koji uključuje 

intenzivnu konzumaciju droga i alkohola. Do you play and 

party? What about kiss and swallow?

post gay – Osobe koje prakticiraju istospolne veze, ali odbi-

jaju asocijaciju s gej lifestyleom. Zvuči kao ormaruša, ali nije, 

jer ih ne skriva.

post label – Individualci koji ne žele definirati svoj seksualni 

identitet kao gej, biseksualan ili strejt. Seksualnost smatraju 

fluidnijom od tradicionalnih interpretacija.

size queen – Gej ili bi muškarac koji je opsjednut veličinom 

penisa potencijalnog partnera.

stromo – (straight + homo) Gej muškarac heteroseksualnog 

javnog nastupa. Ono što na gej dejting stranicama zovu 

straight acting. 

trinogamy – Psiho- fizička i emotivna ljubavna veza između 

tri osobe, nezavisno o tome jesu li muškog ili ženskog spola.

2nd gen gay – LGBTIQ osoba s jednim ili više LGBTIQ 

roditelja.

voguing – Za pjesmu su svi čuli, ali mnogi ne znaju da se, 

zapravo, radi o popularnom takmičarskom plesu čiji je cilj 

nadmašiti protivnika u koreografiji bez fizičkog doticanja. 

Pogledajte sad opet spot.

yestergay – Gej koji je odabrao hetero lifestyle.

butchica – Deminutiv od engleske izraza butch lesbian, ste-

reotipno zamišljena kao od stijene odvaljena lezbija.

stag – San svakog pedera. Ili patronus Harryja Pottera.

stag hag – Strejt muškarac koji se druži s gejevima. Faghag 

suprotnog spola.

Žargonski izrazi koji se koriste u Bosni i Hercegovini:

bučica, bučerka, muškarača, dyke, tomboy – lezbejka koja po-

kazuje karakteristike ili čije ponašanje se smatra tipično za 

rodnu ulogu muškarca.

bipsić, bipster – biseksualna osoba.

boi, dječak – izraz nastao nepravilnim pisanjem i izgovaran-

jem riječi engleske riječi boy, najčešće ga koriste lezbejke 

za osobu kojoj je prilikom rođenja pripisan ženski spol, ali 

koja utjelovljuje i izražava identitet i karakteristike dječaka. 

Gej muškarci njime, također, opisuju mladolikog ili mlađeg, 

pomalo feminiziranog gej muškarca.

femica, lipstick lezbejka - lezbejka čije su fizičke osobine, 

ponašanje, te stil (korištenje šminke, odijevanje) i samoper-

cepcija ženstveni, tipični za rodnu ulogu žene (Drugi naziv 

je dolly dyke).

fosil – kada LGBT osobe u javnosti govore o drugim LGBT 

osobama, a ne žele da drugi shvate o čemu pričaju. 

gej, gejša, peško, peškir, peder, pederčina, derpe, feget, seka per-

sa, topla braća, guzni haveri, homić – gej muškarac.

gejdar – intuitivna sposobnost procjene seksualne orijhent-

acije drugih osoba, zasniva se isključivo na stereotipima ve-

zanim za LGBT osobe i neverbalnim znakovima. 

gej frendli – odnosi se na mjesta, politike, osobe ili insitucije 

koje su otvorene i podržavajuće za LGBT osobe.

gender bender - opisuje osobu koja prelazi ili iskrivljuje 

(bend) granice očekivanih rodnih uloga i rodnog izražavanja 

i to bez zabrinutosti oko uvredljivosti te izvedbe.

genderfuck - termin koji označava izrugivanje tradiciona-

lnih rodnih uloga, identiteta i izražavanja. Podrazumijeva 

naglašavanje rodne neodređenosti i androginosti. 

hasbian – bivša lezbejka koja je sada u heteroseksualnoj vezi. 

leca, lezi, lezba, zvončica, pičkodžaralica – lezbejka. 

medvjedi ili bear – medvjedi su gejevi, koji su se u osemdese-

tim godinama oduprli općim gej trendovima, ne depiliraju se 

i uglavnom nose bradu.

pederbal – gej party. 

pederuša - muška torbica sa kratkim remenom koju nose gej 

muškarci.

trandža – transeksualna osoba.

twink – mlad i mladolik gej muškarac (između 16 i 25 go-

dina) koji imaju malo ili nimalo dlaka na tijelu i bez dlaka 

su na licu. 

zvoni – izraz koji koriste LGBT osobe kada u javnosti žele da 

kažu za nekoga da je možda pripadnik_ca LGBT populacije, 

ali da ostali ne razumiju.

 
Engleski jezik prepun je izraza za lifestyle fenomene koji se vežu uz 

LGBT populaciju, njene supkulture i popratne pojave i izraze iz tog 

jezika posuđuje velik broj drugih jezika, prilagođavajući ih i praveći 

kalkove, što je slučaj s svim jezicima prisutnim u našoj regiji.

Kalk je termin koji se upotrebljava da označi stvaranje novih 

riječi u jednom jeziku po ugledu na riječi iz drugih jezika.

Za više informacija o žargonima posjetite ove web stranice, a ta-

kođer i porazgovarajte sa LGBT osobama iz BiH koje koriste ove 

termine svakodnevno: http://queer.hr/1150/mali-rjenik-kvir-poj-

mova-i-tuica/; http://hr.wikipedia.org/wiki/%C5%BDargon; http://

lingvisti.blogger.ba/arhiva/?start=10

Lejla Huremović

